
Matthew 1:1 1 Matthew 1:17

Yak'usda Bughunek Unzoo, 'I Matthew Yuk'uné'uzguz

Sizi Gri ndunnah hube dinzut

INdi dustl'us 'uk'e'eduguz 'et ndutni, 'i be Sizi Gri 'en hube dinzut 'en 'uhint'ah, 'i Sizi
'en David yuts'uh hainzut 'int'ah. David 'en Abraham yuts'uh hainzut 'int'ah. 2 Abraham
'en Isaac bu'abd 'int'ah.

Isaac 'en Jacob bu'abd 'int'ah.

Jacob 'en Judah 'ink'ez bulhutsinkah bu'ab4 'int'ah.

3Judah 'en ndun ts'eke Tamar 'en be Perez 'ink'ez Zerah bu'ab4 'int'ah.

Perez 'en Hezron bu'ab4,

'ink'ez Hezron 'en Ram bu'ab4 'int'ah.

4Ram 'en Amminadab bu'aba.

Amminadab 'en Nashon bu'ab4,

'ink'ez Nashon 'en Salmon bu'ab4 'int'ah.

5Salmon bu'at Rahab 'en be Boaz bu'aba.

Boaz 'en Ruth 'en be Obed bu'aba.

'Ink'ez Obed 'en Jesse bu'ab4d 'int'ah.

¢ Jesse hubudayi cho David bu'aba.

'Et hubudayi cho David, ndun Uriah bu'at inle, 'en be Solomon bu'ab4 'int'ah.

7Solomon 'en Rehoboam bu'aba.

Rehoboam 'en Abijah bu'ab4,

'ink'ez Abijah 'en Asa bu'aba 'int'ah.

8 Asa 'en Jehoshaphat bu'aba.

Jehoshaphat 'en Joram bu'ab3,

'ink'ez Joram 'en Uzziah bu'ab4 'int'ah.

9 Uzziah 'en Jotham bu'aba.

Jotham 'en Ahaz bu'abs,

'ink'ez Ahaz 'en Hezekiah bu'ab4 'int'ah.

10 Hezekiah 'en Manasseh bu'aba.

Manasseh 'en Amon bu'ab4,

'ink'ez Amon 'en Josiah bu'ab4 'int'ah.

11 Hoh da wheghah whudezulh, ts'iyannah dune keyah whuti Babylon ts'ih
wheoobuhanla, 'et Josiah 'en Jeconiah 'ink'ez bulhutsinkah 'en bu'ab4 'int'ah.

12 Keyah whuti Babylon whuz whebuhanla hukw'elh'az 'et Jeconiah 'en Shealtiel
bu'aba 'int'ah.

Shealtiel 'en Zurubbabel bu'ab4 'int'ah.

13 Zerubbabel 'en Abiud bu'aba.

Abiud 'en Eliakim bu'ab4,

'ink'ez Eliakim 'en Azor bu'ab4 'int'ah.

14 Azor 'en Zadok bu'aba.

Zadok 'en Achim bu'ab3,

'ink'ez Achim 'en Eliud bu'ab4 'int'ah.

15Eliud 'en Eleazor bu'aba.

Eleazor 'en Matthan bu'aba,

'ink'ez Matthan 'en Jacob bu'aba 'int'ah.

16 Jacob 'en Joseph bu'ab4 'int'ah. 'En Mary buki 'ink'ez Mary 'en be Sizi whuzdli. 'En
Christ hiyulhni.

17 'Et Abraham 'en David whuts'un, 'en ts'iyawh lanezi 'o 'at dit (14) bubé hudinde
‘uhint'ah. 'Ink'ez David hoh da whudezulh hoh ts'iyannah keyah whut'en Babylon ts'ih
whebuhanla whuts'un, 'en ts'iyawh lanezi 'o 'at dit (14) bubé hudinde hinli. 'Ink'ez hoh
da whudezulh hoh ts'iyannah keyah Babylon ts'ih whebuhanla 'et hukw'elh'uz dich'oh
bukeyah yun k'ut Judah, whuz whenahedel, Christ 'et whuts'un, 'en ts'iyawh lanezi 'o

'at dit (14) bubé hudinde hinli ho' hint'ah.

Sizi Gri whuzdli

18! Aw 'et Sizi Gri whuzdli, ndezna'a 'uhooja. '"Ama Mary 'en Joseph 'en yughu tedalh ka
lhahddinla, 'ink'ez yughu tedalh whutsuh hoh 'et nahoo'ai 'uda 'uski bulh 'int'ah. Ndoni,
'ibe 'uja. 1 'Et ndun Joseph 'en ts'ah'un dune unli, 'et huwa lhgho hutedukelh ts'iyannah
tah yooya yoolhtselh whuch'a bubeni lhaidinla. 'Ink'ez whu'iz yuch'a natedalh hukwa'
ninzun. 20'Et howu nuni nuzut hoh 'et huwu nustti hoh neMoodihti bulizas 'en 'uyulhni,
“Joseph nyun David buts'u hainzut inli ho' 'int'ah. Wheniljut ilah Mary n'at wule. Ndun
'uski Ndoni be chainya ho' 'int'ah. 21 'Aw 'et 'en duneyaz tele. Nyunch'oh boozi bugha
idon'alh. Sizi déni. 'En 'utenilh ts'iyannah lubeshi ch'a hubutelhyih.” 22 'Et ndez na'a
'uhooja, neMoodihti ndun nus whunilh'en, 'en be daja ni, 'et nduhoolcho hoh tdne'
whust'en. 'Et ndun nus whunilh'en ndez na'a njan ndutni, 23 “Soo zulhts'ai ndun ts'eke
'aw dune t'enizun 'et whunts'ih khunyaz 'uski ba 'uja, 'ink'ez buyaz dune tele, boozi

Emmanuel hiduténilh, Yak'usda nelh 'int'ah, ni ho' utni.”
24'Et Joseph ts'enanzut hoh neMoodihti bulizas daja yulhni, hoh tune' 'ust'en 'ink'ez

'aw 'et Mary yilhchoot bu'at tele ka. 25'Udechoo buyaz whutele t'eoonanzin 'et whuts'un
'aw yut'dchaghesnak. 'Aw 'et buye' whuzdli, 'et k'an zeh soo yughusda. 'Et boozi yugha
iden'ai Sizi yulhni.

2

Dune whunih, Maji hubuhtitni, 'en ‘et Jerusalem ts'ih hunindel

1'Aw 'et yun k'ut Judea, keyah Bethlehem whuz'ai, 'et Sizi whuzdli. Hoh da
whuz na'a Herod hubudayi cho unli hoh 'et 'uhooja. 'Aw 'et whuzdli hukw'elh'az
khunyaz nda whut'en keyah Jerusalem ts'ih hunindel. 'En whunih Maji hubuhttni,
‘en 'vhint'ah. 2'Ink'ez dune hoodulhkut, “Lizwif hubudayi cho k'an whuzdli, 'en nts'e
whuzdli? 'Et ndi sum cho ts'a'en, 'i bugha lhuts'izdel. 'Et huwa ndaz de ndun 'uski
'en buts'un teni' ts'untelhdzilh ka whusats'andel.” 3 'Et whunts'ih hubudayi cho Herod
whulh 'udizts'ai hoh buba dzuh 'uhutni. Jerusalem whut'en, 'en chah whuz na'a zeh
huba dzuh 'uhutni. 4'Ink'ez ts'iyannah ba ndwhulnuk hubumoodih 'ink'ez Moses be'
dustl'us 'uk'ununa'tisduguz chah, 'en ts'iyawh Herod 'anih hubudani. 'Et 'en hubuts'un
nahooté'alh Christ ndet whutele. 5 'Ink'ez 'uhiyulhni, “Yun k'ut Judea, keyah Bethlehem
whuz'ai, 'et whutele. Nus whunilh'en 'et 'uk'e'edtguz, 'et ndutni,
6“Yun k'ut Judea ts'ih keyah Bethlehem whut'en,

'et nuhkeyah hoontsolyaz hoonli,

'et whunts'ih tube whudezti tele.
Nuhkeyah 'et whuts'un 'ilhunuh moodih ncha, 'en whusateyalh. 'Ink'ez sudune,

Israel hits'uh hainde,
'en sheep ghunli k'una'a bughu tele.” ”

7 'Et Herod whu'iz hoh dune whunih 'en 'anih hubudéni. 'En hubuts'un naooté'alh
ka ndet dzin nts'oh whudezulh ndi sum be héoduteltsilh. 8 'Et hukw'elh'az keyah

Bethlehem ts'ih whebalh'a 'ink'ez ndo bulhni, “Ahdulh 'ink'ez soo cho hoh 'uski
naoolhteh. 'Et nawhah'ai t'eh, nts'e 'int'ah 'et sts'6tl'a khunek wah'alh. Si chah whuz
tesyalh buts'un teni' ntelhzilh ka.” 9 'Et hubudayi cho ndo bulhni hoh whehandel.

Hedulh hoh khunyaz ndi sum ndaz de ts'un hitelh'en 'ink'ez hubutsuh 'ults'ulh. 'Et
nts'e 'uski usda 'et bugha nduk, 'et lhgha dilts'ut. 10 'Et ndet sum hinalh'en da tube
huhéont'i. 11 'Et 'ink'ez koo dahunindel hoh 'uski hitelh'en, 'ama Mary 'en bulh. Hibut
nachénelya 'ink'ez hits'un teni' nalhdzin. Huye "dzdla, 'i hidah lhch'az hiyilhchoot hoh 'i
hiyé ha'anla 'ink'ez hits'u hitelhdel. Gold, yoo sooltsun, 'i frankencense hiyulhni, 'ink'ez
yoo Myrrh hiyulhni chah, ' ts'iyawh hits'u hitelhdel. 12 'Ink'ez Yak'usda bubul be bugha
dani, 'aw Herod buk'unaoohdelh gunih hubudani. 'Et huwa 'uts'un ts'un hubukeyah ts'ih
whenahedel.

Joseph, Mary teh, 'ink'ez Sizi bulh yun k'ut Eqypt ts'uwhutni, whuz whehdndel.
13 'Aw 'et whenahedel hukw'elh'az neMoodihti bulizas Joseph nute hoh beghah
hédiltsai. 'Et ndi ydlhni, “Didinyaih, ndun 'uski 'ama bulh hubilhchoot 'ink'ez yun k'ut
Egypt 'ats'ih whuz hubalhtelh! 'Et nuhwhudutésnilh 'et whuts'un 'et doolhuts'i! 'Et 'aho

Herod 'uski yuka it'é'ilh yutuzelhghelh ka!” 14 'Et 'ulh'ek dinadeja 'ink'ez 'uski 'ama bulh
hubilhchoot 'ink'ez yun k'ut Egypt whuz whehandel. 15 'Et Herod datetsah whuts'un 'et
hudutélts'ilh. 'Et nddhut'en hoh neMoodihti ndun nus whunilh'en, 'en be daja ni 'et
ndoneltsuk tune' whust'en hoh njan ndutni, “Suye' 'anih déni yun k'ut Egypt whuch'a
naooja ka.”

Hubudayi cho Herod nehughan 'en ndo bulhni, “Keyah Bethlehem ts'ih duneyaz nat naood-
ezulh be suli, 'en ts'iyawh huboohghan.”

16 'Aw 'et Herod t'eoonanzin ndunnah whunih, Maji hiyulhni, nahina'a, 'et huwa
tube hunilch'e. 'Et nts'oh huwa whezulh Maji hidani hoh bulunah nehughan keyah
Bethlehem ts'ih whebalh'a. 'Et ndo bulhni, 'et keyah whut'en ts'iyawh 'ink'ez whunat
whut'en chah ndunnah duneyaz nat naoodezulh be suli 'ink'ez whuts'un whudelhdzulh
chah, 'en ts'iyawh huboohghan. 17 'Et whuz na'a ndun nus whunilh'en Jeremiah
hiyulhni, daja ni 'et ts'iyawh nduhdolhcho tune' whust'en hoh njan ndutni,

18 “'et keyah Ramah hédants'o hoh tso yahalhtuk

'ink'ez hubuzkeh k'ehtnentai.
Rachel buzkehyaz hubuk'etso yahalhtuk.

'Aw budzi nduk na'ootneh ghait'ah,
bubuzkehkah hoolah huzdli 'et huwa.”

Joseph, Mary, Sizi chah, keyah Nazareth huwhutni hudutélts'ilh

19 '"Aw 'et Herod dazsai hoh Egypt ts'ih neMoodihti bulizas Joseph huwunute hoh
beghah niwhults'ut. 20 'Et ndi yulhni, “Didinyih! 'Uski bu'ama bulh naoobilchoot. Israel
yun k'ut whuz nahdulh. 'Et whutsuh da ndunnah 'uski hikuneztai hituzelhghelh ka,
‘en ts'iyawh yahadla.” 21 'Et dudinya. 'Uski bu'ama bulh nabilchoot 'ink'ez Israel yun
k'ut ts'th whendhedel. 22'Et whunts'ih Joseph whulh uduzts'ai Herod buye' Archelaus
hiyulhni, 'en bu'abd k'edanya 'ink'ez k'an Judea yun k'ut hubudayi cho unli. 'Et whuz
teyalh whénuljut hoh howu nusuti 'et Yak'usda yugha déni. 'Et huwa Galilee yun k'ut
ts'ith whuz whehéndel. 23 Whuz hunindel keyah Nazareth huwhtni, 'et hudutélts'ilh. 'Et
whuz na'a nus whunilh'en daja hutni, hoh tine' whust'en njan nduhdtni, “'En Nazareth
whut'en hiduténilh.”

3

John dune too be 'ulh'en ts'iyannah ndo biilhni, “Ndun Yak'uz k'une' whul'en, 'aw ‘et nilhdukw

netah 'utet'ilh.”
1 'Et whezulh hoh John dune too be 'ulh'en 'en Judea yun k'ut dune chahdot'ih

ts'ih, whuz whinya 'ink'ez dune bulh yalhtuk. 2 'Et ndo bulhni, “Nuhwhulubeshi ch'a
nuhwhubeni ndhandunoohlelh. 'Aw 'et nilhdukw suli hoh ndun yak'uz k'une' whul'en,
'en nuhwhutah 'utet'ilh.” 3 Ndun 'en nus whunilh'en Isaiah yughu yalhtuk hoh njan

ndutni,
“Dune chahdot'ih ts'ih dune yiz dusduts'ai soo 'ultus hahuyih hoh njan ndutni,

‘NeMoodihti buti lhaoodahleh!
Buti soo lhts'odez'a buba whulhtsi.” ”
4 'Ink'ez John dich'oh khunai bugha, camel hiyulhni, 'i ye dune unli 'ink'ez 'ukulh

se be sudelht'oo. Tulk'us cho 'ink'ez honey, 'i ya'alh. 5'Et hoh da dune ts'iyawh
ndunnah Jerusalem whut'en, Judea yun k'ut whut'en, 'ink'ez dune 'et took'oh Jordan
whut'en, 'en ts'iyawh John highu nindel. ¢ 'Ink'ez bulubeshi hubugha hunahuwhélnuk
hoh 'et nyo 'et took'oh Jordan, John 'en too be' balh'en. 7 'Et whunts'ih lhanah Pharisee
'ink'ez Sadducee chah, 'en too be' hutelnilh ka highu nindel. 'Et hubunilh'en hoh ndo
bualhni, “Nuhwheni poison tl'ughus buzkehkah li'aht'ah! Ndan "in whulhni Yak'usda
huntelch'oh whuch'a lhuwus? 8 Lubeshi ch'a nuhwheni nahandunihla t'eh, ndaht'en
ts'iyannah t'ehondozin ndaht'ah. 9 'Ink'ez khun teh na'dudoohtni gunih, nuwheni
Abraham buts'u hats'dnde 'uts'int'ah. Ts'ah'un na'a 'n whudusni Yak'usda soo 'ultus
ho' 'int'ah, tse be 'i whunts'ih Abraham buts'u hahdnde hubutelhtsilh. 1© Nuhwheni
duchun Ii'aht'ah. 'Aw 'et tsetsilh lhadint'ah. Duchun bumai hoolah, bughih tubulh

tsuhidantsel 'ink'ez hidutélhk'un. 1 Nuhwheni nahundunihla 'et huwa too zai be too be'
nuhwhdasdla. 'Et whunts'ih sk'elh'az ndun whusatéyalh, 'en sughanus dezti ho' 'int'ah.

'Aw bukegwun buba nutésdle huba soo cha'lhidzooh. Ndun Ndoni 'ink'ez kwun bulh
'i be too be' nuhwhutelh'ilh. 12 Be tl'onuldzeh 'i tl'o mai be tahawhdlhts'ih, 'i niydtun.
'Ink'ez ndi tl'o mai yutahawhlhts'ih, 'i 'ink'ez yuk'ut 'ut'en, 'i chah yuk'ut lhadit'ih
t'eh, 'ink'ez yuna'ulhdoh. 'Ink'ez ndi mai ndai lhaduja, 'i defnudzih 'ink'ez mai koo ts'ih
wheytlih. Ndi kwun 'aw nachanusne, be but'ooz, duték'un,” ndo bulhni.

John, Sizi too be 'uyinla

13 'Et Sizi Galilee yun k'ut ts'ih hainya. Jordan took'oh ninya John too be' yutelilh ka.
14'Et whunts'ih John dah yalhni. “Nyun too be' sonleh huba' hoont'ah. 'Ink'ez di ka si
suts't tenya too be' nyoosdleh ka?” 15 'Et whunts'ih Sizi ndi yalhni, “Whute ndoh hot'e,
be ts'ah'un 'uhoont'ah, 'i 'et ts'iyawh lhaoodutenilh ho' hoont'ah.” 'Aw 'et whute 'et
nddyinla. 16 Sizi too be' yinla hoh tooz handja ibulh 'et 'ahoh yak'uz whuda'dutézkez
'ink'ez Yak'usda buyégha yunilh'en hoh ndus de dut'ai, 'i dove hiytlhni, 'i k'una'a Sizi
buk'édinde. 17 Khunyaz ndus de 'uwhutni, “Ndun 'en suYe' buk'esi' 'en 'int'ah, 'ink'ez
tube 'en bulh hoonust'i,” ni.

4

Netsudule Sizi tink'us yundolht'uk hukwa' yulh'en
1Sizi dune chahdot'ih ts'ih Ndoni Sizi whuz wheyélh'a netsudule yootélhdzih ka.
2 Dit lanezi dzin (40) sahd'delya, 'et hukw'elh'az buye'élts'ul. 3 'Et ndun yootélhdzih
ka, 'en yughu ninya 'ink'ez ndi yulhni, “'Alha Yak'usda buYe' ninli t'eh, ndi tse lhes
wule dini.” 4'Et Sizi 'uytlhni, “Yak'usda bughunek k'ut 'uk'une'asduguz, “'Aw lhes zeh
ilah dune yugha khuna, 'et Yak'usda bughunek ts'iyawh, 'i be chah higha khuna.” ”
5 'Et netsudule keyah whudezti ts'ih yulh whin'az, 'ink'ez luglez whucho degha ndoh
hukw'ut, 'et hukw'abah ninilhya. ¢ 'Ink'ez ndi yalhni, “'Alha Yak'usda buYe' ninli t'eh,
njan whegha' dudintneh! 'Alha 'uk'e'ediguz hoh njan ndutni,
“Yak'usda bulizas butl'aho'ai hoh 'en nyun nka huwuhinli,
'ink'ez hubula be nyoohdotetun,
‘et 'aw nke tse t'aoonalh ghait'ah.” ”
7'Et Sizi nduyulhni, “Doo chah zeh njan 'uk'e'éduguz hoh ndutni, ‘Khun teh Moodihti
nYak'usda 'en nantan'ah hukwa élhdzih gunih!” ” 8 'Et doo chah zeh netsudule ndi dzulh
yédoh hadet'ai ts'th whuz yulh whin'az. 'Et ndi yun k'ut ndulhcho hoh whenulhtun
hubudayi cho bube 'ut'en k'ah 'ink'ez huyé dezti, 'i chah. ° 'Ink'ez ndi ytulhni, “Ngwutsi
be nininyih 'ink'ez suts'u téni' nilhdzun t'eh, 'et sih ts'iyawh, nye'ildzun wule!” 10'Ink'ez
Sizi ndi yulhni, “Satan naindalh! 'Et 'uk'e'éduguz hoh njan ndutni, ‘Moodihti nYak'usda,
'aw 'en zeh bubut negwutsi be nits'uyih, 'ink'ez buts'u téni' uznilhdzun, 'ink'ez 'en zeh
buba né'ts'oot'en huba' hoont'ah.” ” 11 'Et netsudule whenaja 'ink'ez lizas whusahdndel
'ink'ez hiba ne'ut'en.
Sizi dune hubulh yawhénilhtuk
12 John tsak'ehiyan'a Sizi whulh udants'o hoh Galilee yun k'ut ts'th whinya.
13 Nazareth whuch'a séya 'ink'ez keyah Capernaum whuz ninya 'et tedalh ka. Keyah 'et
taba whuz'ai. Yun k'ut Zebulun 'ink'ez Naphtali lhodin'ai. 14 Isaiah nus ho'en, 'et howu
yailhtuk lhadodotneh hoh njan ndutni,
15“yun k'ut Zebulun 'ink'ez yun k'ut Naphtali,
bun k'uz wheti 'et whuz'ai.
Galilee 'i 'udun yun k'ut whut'en,
huwhut'i.
16 Tsahélhgus yuh hudelhts'i,
'en be whét'en cho 'i hitelh'en.
Hoh huwhut'en dahutetsah tsagwusts'it huba li'hoont'ah, ndunnah 'en huba hoolh'en.”

17'Et whuts'un Sizi dune hubulh yawhénilhtuk hoh ndo bulhni, “Nuhwhulubeshi ch'a
nuhwhubeni ndhandunoohleh! Yak'uz k'une' whul'en 'aw 'et nilhdukw suli.”
Dinah lhook ka 'whut'en Sizi, “'Anih,” hubtilhni.
18 'Aw 'et bun k'ut Galilee taba Sizi hoh wheghah uyalh 'et nanah dune lhulhutsinkah
hubutelh'en. 'TThunuh 'en Simon hiyulhni, Peter chah hiyulhni, 'et 'ilhunuh bulhutsin
'en Andrew hiyulhni. 'En lhoombilh tahiyalhdel lhook ka 'uhut'en hinli. 19 'Ink'ez

ndo bulhni, “Suneh'us. Dune ka 'ut'en nuhwhutelhsilh.” 20 'Ahoh hubuloombil
hiladetnik 'ink'ez hik'ah ts'ih 'uhoot'en ka hiyuntez'az. 21 'Et 'o 'un hedulh nanah dune

hubutelh'en. 'En chah lhulhutsinkah Zebedee buye'kah. 'llhunuh James 'ink'ez 'ilhunuh
‘en John hiyulhni. Bu'aba bulh ts'i cho be hidelhts'i 'ink'ez hubuloombil nahuyutl'oo.
'Et Sizi hubukahunih. 22 'Et 'ahoh bu'abd highu dehain'az 'aw 'et ye usda hoh 'ink'ez Sizi
hik'ah ts'ih 'uhoot'en ka hiyuntez'az.

Sizi lhanah dune hunduda soo nd'ubalh'en
23 Galilee yun k'ut Sizi ndulhcho nuya. Lizwif hubuluglez dune hubulh yalhtuk. Yak'uz

k'une' whul'en, 'en hubugha khunek unzoo, 'i be hubulh yalhtuk. Ndan nduda 'ink'ez
buyust'e tel'en, 'en ts'iyawh soo na'bulh'en. 24 'Et Syria huwhut'en, ts'iyawh hiyulh
udits'o. Ndunnah lhenyoo dada bé hunduda, 'ink'ez ndan 'o nus bulh "alts'ulh chah,
ndan ntsi' nudide buyudinda chah, 'ink'ez hubukaootuzuk 'ink'ez nuchahtsyah chah,
'en Sizi ts'un lhgha budinla hoh ts'iyawh soo na'binla. 25 Galilee, 'ink'ez Decapolis
yun k'ut whut'en chah, 'ink'ez Jerusalem whut'en, Judea whut'en, 'ink'ez Jordan
took'oh 'onghoh whughah whut'en chah, 'et 'ahuneltsuk 'ilhunahuwésdel 'en ts'iyawh
hiyuntezdel.

5

Sizi ndo biilhni, “Dawhuldzoo 'et hubughd whults'ut”
1'TThunahuwésdel Sizi hubunilh'en. Dzulh yenun ts'ih whenya, 'ink'ez 'et natl'adeda
hoh yugha hédul'eh, 'en highu nindel. 2 'Et wheoobudunilh'i, 'et njan ndo bulhni,

3 “Lubeshi 'ulh'en, 'en budzi tel'en unli,
'en yak'uz k'une' whul'en bube'ildzun huzdl,

'et huwa degha nus hoonzoo hubugha whults'ut.
4 Hubulubeshi ghu ni hinli, 'en degha nus k'enanet'a hutele.
'En 'uhuja degha nus hoonzoo hubugha whults'ut.

5Yuh tdudildzun,
'en ndi yun k'ut bube'ildzun whutele, 'et huwa degha nus hoonzoo hubugha
whults'ut.
6 Ndan ye be ts'ah'un 'uhoont'ah, 'i tube hukwa buye'élts'ul 'ink'ez ta'oosde li'hint'ah,
'et hubugha dotelts'ulh.

'En degha nus hoonzoo hubughd whults'ut.
7Bugha te'huninzun, Yak'usda chah hubugha te'untezilh,
'et t'eh degha nus hoonzoo hubugha whults'ut.

8 Hubudzi dutsun chailah,
'en k'at le Yak'usda hute'ilh 'et huwa 'en degha nus hoonzoo hubugha whults'ut.

9Ndan ts'ah'un na'a lhulh 'uhint'ah hubulhtsi, 'en Yak'usda buzkeh ubahudaténilh.
'Et huwa degha nus hoonzoo hubugha whults'ut.

10 Ndunnah ye be ts'ah'un 'uhoont'ah gha dzuh nobuhulhdeh, 'en yak'uz k'une' whul'en,

'et bube'ildzun hinli.
'Et huwa degha nus hoonzoo hubugha whults'ut.

11 Dune nuhwheni ch'a yahutelhtuk 'ink'ez dzuh nunohotelhdzut, 'ink'ez ts'iyaitsuk
whuts'it khunek dutsun, 'i be nuhwheni ch'a 'uts'un na'a yahutelhtuk, 'et si
sugha whuz na'a dune dzuh nunwhahulhdzut t'eh, 'et degha nus hoonzoo
hubughd whults'ut.

12Whunélhnik 'ink'ez degha nus hoondht'i! Yak'uz hooncha hoh nuhwhuba k'elha
whutele. Nuhtsuh nus whunilh'en inle, 'en chah whuz na'a zeh bube huzula inle.

Huba 'alha 'uhoont'ah 'en lusel 'ink'ez be whét'en I{'hint'ah
13 Lubeshi 'uhulh'en huba lusel liaht'ah. 'Et whunts'ih lusel 'aw buzachahdolkih suli
t'eh, nts'e na'a simba doo chah lusel buzahdolki naoodle? 'Aw hoonli ba chaizooh ho'
'int'ah. ' 'ants'ih dune ti hiyulhkuk 'ink'ez hik'untdelh. 14 Ndi yun k'ut dune huba be

whét'en, 'i li'aht'ah. Keyah whuti dzulh k'ut whuz'ai t'eh, 'aw whuntool'ih ghait'ah.
15 Dune too dezk'un naidulhk'an 'ink'ez 'aw k'its'ai yut'ah niyéo'alh ghait'ah. K'us
kw'uzdai k'eite'alh 'ink'ez kwun 'i bugha ts'iyannah huwhuntelh'ilh. 16 Dune ba be
whét'en ahli. 'T be nuhwhe'ut'en unzoo, 'i dune yuntelh'ilh 'ink'ez nuhwhe'aB4 yak'uz
usda, 'en degha nus hidutélhti.”

Sizi ndo builhni, “Moses be' dustl'us 'ink'ez nus whunilh'en bube dustl'us ts'tyawh lhadutés-
dlih”

17 “Moses be' dustl'us 'ink'ez nus whunilh'en bube' dustl'us 'i hoolah natelhtsilh
ka whusaifya noohzin gunih. 'I ts'iyawh lhaoodutesdlih 'et wheni whusafya. 18 'Alha'
dusni ndun whudusni, Moses be' dustl'us Hebrew bughunek k'una'a hoonsolyaz hoh
'uk'e'edtguz 'ink'ez hoonsolyaz 'uk'e'edusgus, ndet 'uwhulhni, 'et ts'iyawh 'et ndihooja
t'eh, 'et whuts'un 'aw ndi yun 'ink'ez yat'ah chah 'ustl'e' 'uhéneh ghait'ah. 1° Ndai
khunek neghalts'ut, hoontsolyaz whunts'ih dune k'uhininyuz t'eh, 'ink'ez 'uyoon
whuz na'a zeh wheoobodutelh'eh t'eh, 'et sih yak'uz k'tne' whul'en, 'en 'aw hoonli
chailah hiduténilh. 'Et ndi khunek netl'adélts'ut, 'i dune ts'iyawh hik'une' 'ut'en t'eh,
'ink'ez 'uyoon chah whuz na'a 'az whebodutelh'eh, yak'uz k'tine' whul'en be ncha
'int'ah hiduténilh. 20 Ndun whudusni ndunnah Moses be' dustl'us 'uk'ununa'isduguz
'ink'ez Pharisee chah, 'en hiye be ts'ah'un 'uhoont'ah, 'ink'ez nuhwheni ye be ts'ah'un

'uhoont'ah, 'i be huba nus hoonzoo t'eh, 'aw 'et zeh nts'e yak'uz k'une' whul'en ts'ih
téhdulh.

Nyulh dune hoonliyaz hoh nch'a detni t'ewhuninzun t'eh, bughu ninya 'ink'ez nyulh dune

naooltsilh
21 “Whulh udahts'o netsuhda hubuhutni, ‘Dune solhghelh gunih,’ 'ink'ez ndan dune

selhghit'eh, 'et hukw'una'a huba nahuteyeh ho' hoont'ah. 22Ndun whuhdusni, ndunnah

'ants'ih dulh dune bulh hunilch'e t'eh, 'en huba nahutedeh. 'Et ndan dudulh dune
‘Raca’ 'ulhni t'eh, khunek dakelh k'una'a ‘Ntsi" ni hoh 'utni, 'i bugha naheyelh hububut

huteyin. 'Ink'ez chah zeh ndun dune, ‘Whuzinik dune inli ho' 'int'ah!” yulhni t'eh,
'en tube whewhunujut kwuncho yuh ts'ih buhutenoh. 23 'Et huwa hoonliyaz Yak'usda
bukw'uzdai k'ut howa' té'alh, 'ink'ez nyulh dune hoonli nch'a hudetni whunailnih t'eh,
24 'et whutsuh nyulh dune bulh lhk'enahoodutseh. Hukw'elh'az k'an zeh Yak'usda

bukw'uzdai k'ut huwa' tan'alh, 'et huwa nioon'alh. 25 'Et khun dune hoonli nch'a
hudetni t'eh, 'ahoh buts'un ts'ah'un na'hotneh. 'Et naheyelh but ninyutelhtelh whutsuh

nddéneh. 'Aw ndichainel t'eh, nch'a hudetni, 'en naheyelh but ninyutelhtelh. Naheyelh,
'en nélhghel tl'anyutelhtelh 'ink'ez nch'a dana'dute'alh. 26 Ts'ah'un 'un whuddsni,
ts'iyaitsuk buk'elha whutelhtsilh whuts'un, nts'e na'a simba whuch'a naoohja?”

Ndun ts'eke yunilh'en 'ink'ez budzi yuh hoh duninzun, “Bulh tinta' test'ilh hukwa' nuszun,”
‘et 'uda yulh tinta' ‘ant'en ho' 'int'ah
27 “Whulh udahts'o netsuhda hubuhutni, “Uyoon ts'eke bulh tinta' ont'en gunih.’
28 Sich'oh 'un whudusni, dune ts'eke yunilh'en 'ink'ez budzi yuh hoh duninzun t'eh,
‘Bulh tinta' test'ilh hukwa' nuszun,” 'uda budzi yuh bulh tinta' ant'en ho' 'int'ah. 29 'Et
nalhnih ts'ih nyuna be lubeshi inla t'eh, hanén'alh 'ink'ez 'un ntolh'is. 'Et nddhja t'eh
nuhyust'e ndulhcho chadutésk'un hoh whanus soo' hoont'ah. 30'Ink'ez nalhnih ts'ih nla
be tinta' nint'en t'eh, k'ont'as 'ink'ez 'un tolh'is. Nuhyust'e ndulhcho 'aw kwuncho yuh
ts'th chadutésk'un, 'et 'o nus soo' hoont'ah.”

Dune ts'eke bulh lhgho delhts'i, 'ilhuz wheni 'uhoont'ah

31 “'0 'un chah nduhitni ‘Ndun bu'at 'ustl'e' 'utelilh, ye' dustl'us 'istl'e' itelilh,
'i yutl'ayéolhchoos huba' hoont'ah.” 32 'Et whunts'th 'un whudusni, bu'at 'uyoon
dune bulh tinta' 'ant'en 'et huwa zeh dustl'us ye' 'ustl'e' itelilh, 'i yutl'ayéolhchoos.

Nduchainel hoh bu'at 'ustl'e' 'uyinla t'eh, dich'oh bu'at tinta' 'ant'en yulhtsi. 'Ink'ez
ndun ts'eke 'uyoon dune ghu nasda t'eh, dune 'en chah tinta' 'ut'ih unli ho' 'int'ah.”

Khun nyunch'oh nghunek k'ényis gunih

33 “'Et doo chah niz de whudezulh da ts'iyawh t'eoondhzun 'uda dune daja hutni
hoh njan duhutni, ‘Khun nyunch'oh nghunek k'ényis gunih. 'Et neMoodihti buts'u
nahizinya 'et nduhoolcho hukw'una'a 'ont'en huba' hoont'ah.” 34 'Et whunts'ih sich'oh
‘un whuddsni, khun whuz na'a teh ndudéohtni gunih. Khun ‘Yak'uz whunalh 'udusni,’
doohtni gunih. 'Alha yak'uz ts'ih Yak'usda bukw'usda cho dezti, 'i 'et su'ai. 35'Ink'ez, ‘Ndi
yun k'ut whunalh 'udusni,” doohtni gunih. Yak'usda duke yuk'udelhi'ez, 'i 'int'ah 'et
huwa. 'Ink'ez khun teh, ‘Keyah Jerusalem whunalh 'udusni,” doohtni gunih. Hubudayi
cho k'us dezti bukeyah whucho 'uhoont'ah 'et huwa. 3¢ 'Ink'ez khun teh, ‘Sutsi be 'alha'
dusni,” doni gunih. 'Aw ntsigha 'ilhuk'i whuntsi dulyul k'us dulhgus 'élhtsilh hoolah.
37 'Et ndez na'a njan dddoohtni, 'Aw 'et ‘A, dahtni, ‘A, 'int'ah. 'Ink'ez “Awundooh,’

dahtni t'eh chah, ‘'Awundooh,” 'uhoont'ah. 'Et 'uts'un na'a 'udutéhnilh t'eh, 'et sih ntsi'
ts'ih hadutédoh ho' 'int'ah.”

Dune ntsi', 'en buch'a nént'uk
38 “'Et whutsuh da whulh udahts'o nts'e na'a dune daja hutni inle njan duhutni, ‘Dune
buna chawhés'en silhtsi t'eh, nyunch'oh nyina be chawhés'en tanle. 'I be kw'elha
whutelhtsilh. 'Et bughoo habe'alhchus t'eh, nyunch'oh nghoo be k'elha whutelhtsilh,
hutni inle. 39 'Et whunts'ih 'un whuhdusni, dune ntsi' k'6l'en gunih. 'Et k'us ndan

nalhnih ts'ih nuhnezkuk t'eh, 'et 'intl'as ts'ith buts'un ndndunont'ah. 40 Khun ndan
nts'oozt'an naheyelh but nts'u yuka 'utni t'eh, ndzoot 'i chah bugha yélhchoos. 41 Dune

‘et nduhéolhdzah sulh ti inyalh nyulhni t'eh, nat 'uwhuldzah ts'ih bulh nedonya. 42Ndan
hoonli nts'un hukwa 'utni t'eh, hubugha yé'alh. Hoonli bughu sinla yulhni t'eh, buch'a
naool'ah gunih.”

Nuhch'az detni, 'en buk'eoohtsi'
43“'Et whulh ddahts'o hubuhutni, ‘Nyeghah whut'i buk'eoontsi' 'ink'ez nch'a hudetni,

'en buts'u dontnik.” 44 Ndun whudusni, nuhch'a hudetni, 'en buk'eoohtsi'. Ndunnah
denwhutdule, 'en khunek unzoo, 'i be hubulh yadolhtuk. Ndunnah nuhts'u dutnik, 'en

buts'un wahzoo. 'Et ndunnah hoontsi' nuhts'un ne'hut'en 'ink'ez dzuh nunwhahul-
hdzut, 'en chah buba tenadoohdli. 45 'Et ndez na'a nuh'aB4 yak'uz usda, buzkeh wahle.

Yak'usda ndunnah hintsi' 'ink'ez hinzoo 'en ndi sa lhulhigha buk'eidindi. Ts'ah'un
'uhint'ah 'ink'ez ts'ah'un cha'hit'ah, en chah lhulhtiigha buk'ut nawhdalhtih. 46 Ndunnah
nuhk'entsi', 'en zeh hubuk'ehtsi' t'eh, di simba nuhgha okat? Sooneya nalhdzooh chah
whuz na'a zeh nduhut'en. 47 Nuhwhulhutsinkah zeh dahooja hubudahni t'eh, 'uyoon
degha nus ahzoo na'dunahzun ih? Hoolah! Sooneya nalhdzooh, 'en chah whuz na'a zeh
nduhut'en. 48 Nuh'aBa yak'uz usda dant'ah hoh ts'ah'un 'int'ah, nuhwheni chah whuz
na'a zeh ndéht'e huba' hoont'ah.”

6

'Ut'en unzoo, 'i 'ulh'en t'eh, khun ts'iyannah nalh tube cho whe 'ududoolhtiti gunih
1“Huwabhli! Khun tel'en gha' teh'alh t'eh, ts'et whucho ndéht'en gunih. 'Et whuz na'a
ndaht'en t'eh, nuhwhe'aBa yak'uz usda, 'en 'aw nuhwhuba k'elha holhtselh ghait'ah.
2'Et huwa tel'en gha' teh'alh t'eh, khun ts'iyannah nalh tube cho 'ududoolhiti gunih.
Ndunnah duba nahudzoo, 'en 'et whuz na'a 'et duhtt'en. Lizwif hubuluglez k'us ti
whulheguz 'et ts'iyannah hubunoolh'en ka, 'et nduhit'en. 'Alha' dusni, ndunnah ba
'uk'elha whutele, 'uda huba 'uk'elha whuzdli ho' hoont'ah. 3 'Et whunts'ih tel'en gha'
teh'alh t'eh, nyula 'intl'as ts'ih 'aw t'ewhunozin nyula nalhnih ts'ih dat'en 'et. 4 'Et
whuz na'a 'uyoon t'ehoniszun 'et ndaht'en hoh tel'en bugha 'ah'aih. 'Ink'ez nuhwhe'aB4
yak'uz usda, 'en dahoont'ah huwa 'et ndaht'en, 'et ts'iyawh nuhwhunilh'en ho' 'int'ah.

'Et huwa dich'oh ts'iyannah but hoonzoo hoh nuhwhuba k'elha whutelhtsilh.”

Ndez na'a tenadoohdli huba' hoont'ah
5 “'Et tenadahdli t'eh, khun ndunnah duba nahudzoo k'ah ts'ih tenadoohdli gunih.

Ndunnah Lizwif hubuluglez nahudelhdya, k'us ti wheguz chah, 'ants'ih ts'iyannah

hubunoolh'en ka tenahududli. Ndun whudusni 'uda huba k'elha whuzdli ho' hint'ah.
6 'Et nuhwheni tenadutehdli t'eh, nuhwhenich'oh whaht'i, dati ddna'dehtan 'ink'ez
tenadoohdli. Nuhwhe'aB4, 'aw be chaoodést'en, 'en ts'iyannah nalh nuhwhuba k'elha

whutelhtsilh. 7 'Et tenadahdli t'eh, lhat cho lhtanahoohdeh gunih. Whuz na'a ndunnah

'aw Yak'usda t'echahunizun tenahududli. Lhai khunek be tenahududli t'eh, 'et sih
Yak'usda hubudutéts'o huninzun. & 'En hubuk'una'a 'udoohni gunih. Nuhwhe'aBa dant'i

be ndunahdzit 'uda t'ewhuninzun ho' 'int'ah. 9 'Et ndez na'a tenadoohdli,
‘Ne'aBd yak'uz sinda.
Nyoozi déoti.
10 Hoh hubudayi cho inli,
whusahdolts'it.
Hukwa' ninzun t'eh, ndoh honeh,
ndi yun k'ut 'ink'ez yak'uz chah.
11K'an dzin uzte'alh,
'i negha inf'ai.
12'Uyoon bulh tink'us ts'uwhulh'ai t'eh, buba whunats'odoolnah.
'Et whuz na'a zeh tink'us 'uts'ut'ih 'et neba whunaoodolnah.
13 Nts'e tink'us ts'unint'uk, whuch'a neghinli.
'Ink'ez ndun ntsi', 'en chah buch'a neghinli.
'Et yak'uz k'une' 'int'en 'int'ah, 'ink'ez be ilhtus,
be dénti, 'i chah, 'i 'ilhuz wheni, 'i ts'iyawh nye'ildzun 'int'ah.
'Et ndoh honeh.’

14 Dune nuhwhudulhyah né'hut'en t'eh, buba whunaoodelhunah t'eh, nuhwhe'aBa
yak'uz usda, 'en chah nuhwhuba whunaoodutelnah. 15 'Et whunts'i dune nuhwhudul-
hyah né'hut'en t'eh, 'ink'ez buba whuchanaooduzulhunah t'eh, nuhwhe'aB4 yak'uz
usda, 'en chah nuhwhuba whunaoodoolnah ghait'ah.”

Sahd'delhuya t'eh, 'onghunnah hubuch'a nonoolh'i
16 “Ndet sahd'delhuya t'eh, ndan duba nahudzoo, 'en hubuk'una'a 'ooht'e gunih. 'En
hubudzi yuh 'uhilhdzun na'hududil'i ho' hint'ah. Dunen 'uts'un 'oonint'en hiydlhtsih,
whuz na'a te'hududil'en 'ink'ez dzuh nuhuzut na'hududil'i, 'uyoon hdbonoolh'en ka.

'Alha ndun whudusni, ndan nduhut'en, 'uda huba k'elha whuzdli ho' hint'ah. 17 'Et
nuhwheni sahd'delhtya t'eh, soo cho nuhwhunen chah na'éolhdeh 'ink'ez nuhtsigha

chah naoolhlho. 18'Et whuz na'a saha'delhuya t'eh, 'et 'onghunnah hubuch'a nonah'i.
'Et whunts'ih nuhwhe'aBa cha'whést'en ts'ih whunts'ih whunilh'en, ts'iyannah nalh
nuhwhuba k'elha whutelhtsilh.”

Yak'uz be hoonzoo 'uhoont'ah, 'i be yak'uz ts'th whuz 'ilho nedohlelh
19“Ndi yun k'ut hoonaht'i, 'i 'ilho 'oohleh gunih. Ndulh'en t'eh, 'ants'ih k'enadidutsih
'ink'ez muszoombaiyaz chah hoolah yutelhtsilh. 'Undunut'ih, nuhghu dé'duteyus
'ink'ez hiduntet'ih. 20 'Et yak'uz be hoonzoo 'uhoont'ah, 'i whuz 'ilho wéhla. 'Aw
buk'ena'doodutsih ghait'ah. 'Ink'ez muszoombaiyaz chah 'aw hoolah yoolhtselh
ghait'ah. 'Aw nuhghu da'hooyis 'ink'ez nuhghe' hudunoot'ih ghait'ah. 21 'Et ndet be
hoonzoo 'vhoont'ah, ndet sdhla, nuhdzi chah 'et duté'alh.”

Dune buna too dezk'un li'int'ah
22 “Nena neyust'e ba too dezk'un li'int'ah. Nuhna soo 'int'ah t'eh, nuhyust'e be
whét'en, 'i dezbun. 23 'Et whunts'ih dune buna tink'us 'ut'en be untsi' t'eh, 'et buyust'e
ndulhcho tsahélhgus be dutébun. 'Et huwa be whét'en nohwhulh 'int'ah tsahdlhgus
k'una'a be hoodet'en t'eh, ddhoolcho, 'i be simba tsahdélhgus wule?”

Yak'usda k'une' 'int'en t'eh, sooneya chah k'une' 'ont'en ghait'ah

24 “'TThunuh dune nanah moodih ba 'oot'en ghait'ah. 'llhunuh 'en yuts'u dutetnik
'ink'ez 'ilhunuh yuk'etetsi'. K'us 'itlhunuh yuk'une' tet'en 'ink'ez 'ilhunuh yuch'a
dutetni. 'Aw Yak'usda k'une' 'int'en 'ink'ez sooneya chah k'une' 'ont'en ghait'ah.”

Yinkak delhiits'i huwu ni wahle gunih

25 “'et huwa njan ndun whudusni, yinkak delhits'i huwu ni wahle gunih. Teh'alh,
'i 'ink'ez tehnilh, 'i chah, 'ink'ez nuhyust'e be soo nadutehnilh, 'i chah, 'i ts'iyawh
khun bugha ni wahle gunih. Teh'alh, 'i be khahna, 'i degha nus dezti nahzun ih? K'us
naih 'i nuhuyust'e degha nus dezti nahzun ih? 26 Nduk dut'ai nddelh, 'i nulh'en! 'Aw
hacha'nusdle 'ink'ez 'aw khi huba ilhucha'wesdle ilah. 'Et whunts'ih nuhwhe'aBa yak'uz
usda, 'en bugha 'a'aih. Nuhwheni 'en ilah 'o nus huba déhti. 27 Nuhtah ndan dalcho
tele howu ni unli? 'Aw 'et huwa 'o nus 'ulyez wule ghait'ah! 28 Di ka be dune tehleh
wuni ahli? 'Indakyaz nts'e na'a haniyeh, 'et howu nuni nahzut. 'Aw cha'hust'en 'ink'ez
'aw naih chah cha'hulh'en hiye dune tele ka. 2° Ndun whudusni Solomon 'en whunts'ih
soo nadut'ih teh, 'aw 'indakyaz yuch'a degha nus cha'ildzooh. 30 Yak'usda tl'o unzoo, 'i
yilh'i. 'Tk'an dzin tl'o k'ut haniyeh 'ink'ez bunt'ah 'i tsehidutelhkulh 'ink'ez duték'un.
'Et ddhoolcho 'i be nuhwheni 'o nus soo nanohdutele? Nuhwheni 'aw soo cho nuhwhuba

'alha' cha'hoot'ah ho' 'aht'ah! 31'Et huwa di simba ts'oo'alh, k'us di simba ts'ootnai, k'us
di simba be dune ts'oole, noohzin gunih. 32 'Alha 'udun yun k'ut whut'en 'et zeh hukwa

hités'en. 'Ink'ez 'alha 'i be nuhwhe'aBa yak'uz usda, ndai hoonliyaz be ts'udunudli, 'i
ts'iyawh t'eooninzun. 33 Ndet Yak'usda nuhwhuba hubudayi cho tele 'ink'ez ye ts'ah'un
na'a 'uhoont'ah, 'i nuhbe'ildzun tele, 'et zeh hukwa' nahzun t'eh, 'o 'un, 'i chah ts'iyawh
nuhgha tékulh ho' hoont'ah. 34 'Et huwa bunt'ah dawhtenilh, 'et howu ni wahle gunih.

]ﬁunt'gh dawhuténilh, 'et ndo honeh. Dzin totsuk soo' hoolcho howun ni hoonli 'et
uwa.

7

'Uyoon ba nahoohyeh gunih
1 “'"Uyoon ba nahoohyeh gunih. Doo ka sih nuhwhuba nahoodeh. 2 Nts'e na'a
'uyoon ba nahahyeh, 'et whuz na'a nuhwhuba nahutedeh. 'Ink'ez nts'e na'a 'uyoon
ghu nuni nahdzut, whuz na'a zeh nuhghu nuni huntezut. 3 'Et di ka nyulhutsin
lhusyaz buna k'et deztan, 'i nilh'en, nyunch'oh duchun cho nyuna k'et deztan 'ink'ez?
4 Nts'e na'a nyulhutsin 'uduténilh, ‘Nyuna k'elts'ut, 'i nyuna k'ehanados'alh,” 'ink'ez
nyunch'oh lhi'flcho, 'i nyuna k'et su'ai, 'i 'aw chanilh'en? 5 Buba naindzoo! 'Udechoo
lhe'flcho, 'i nyuna k'élts'ut, 'i choo nyuna k'éhanain'aih. 'Et sih soo whunilh'en hoh
buna k'élts'ut, 'i buna k'ehandyo'alh. ¢ Yak'usda bughunek lubeshi bughuh hoolah, 'i
khun teh lhikah ndult'ah hubugha yéoh'alh gunih. K'us Yak'usda ye whineodulh'eh,
'i kw'usul dezti, 'i pearl hiyulhni, 'et dult'ah, 'i khun teh goso dult'ah butayéolhdelh
gunih. 'Et ndahja t'eh, ndulhcho hik'unutélh'us 'ink'ez 'ahoh nuhts'un nahulhiya

'ink'ez yanohodutélhch'ulh.”

Yak'usda nuhts'o hukwa' ninzun, ‘et Yak'usda hukwa 'oodolhkut 'ink'ez nuhgha whtite'alh

7“Yak'usda bukayoodulhkut, 'i nuhgha ite'alh. Bukunahta 'ink'ez nahootéh'alh. Ndati
whudulhghalh 'ink'ez nuhwhuba da'dutékwus. 8 Ndan 'oodulhkut, Yak'usda hubugha
whute'alh. Hoonliyaz hukunita, 'en nahahooté'alh. 'Ink'ez ndati hodulhghalh 'en
Yak'usda huba dé'dutet'ilh. *Ndunnah nuhbakah nuhtah, buye' lhes yuts'u ka 'utni t'eh,
tse yughd ndundo'alh ghait'ah. 10 K'us lhook yuts'u ka 'utni t'eh, hoh tl'ughus yugha
bolelh ghait'ah. 11 Nuhwheni lubeshi 'ulh'en ahli, 'et whunts'ih t'eoonahzun nts'e na'a
unzoo, 'i nohwuzkeh hubugha itéh'alh. Dawhulcho, 'i be 'o nus nduk yak'uz nuhwhe'aB4,
ndunnah yoodulhkut, unzoo, 'i hubugha ité'alh. 12 'Et huwa nts'e na'a hukwa' nahzun

dune danoh hotelh'ilh, 'et whuz na'a zeh nuhwheni 'et nddboolh'en. 'Alha Moses be'
dustl'us, 'ink'ez nus whunilh'en bube' dustl'us chah, 'et nawhult'ah 'et nduwhutni.”

Ndi hukwuti hoondot

13 “Njan hukwuti hoondot 'et hukohdelh huba' hoont'ah. 'Et hukwuti hoontel, 'et
hoontsi' ts'un whuz’ai, whuz whéti 'uhoont'ah 'ink'ez lhanah whuz whehudelh. 4 Njan
‘et huwa 'et nduhut'en, njan hukwuti hoondot, 'i 'ilhuz be ts'ukhuna 'uhoont'ah 'ink'ez
howa whulna ho' hoont'ah. 'Aw lhanah ilah nahuhdo'aih.”

Dune dahtit'en, ‘et 'i be dahint'ah t'eoobuntehzeh
15 “Ndunnah whuts'it be nus whunilh'en na'dudil'i, 'en buka huwahli! Sheep zuz

be soo dint'ah, 'en buyuh ts'ih yus soo degha nus ntsi' 'en li'hint'ah. 16 'Et huwa
dahut'en, 'et 'i be t'eoobuntehzeh. 'Et mai cho whus chuntah ih oonahye? K'us ndi
mai, figs hiyulhni, chuntah whuduts'ul whutah oonahye ih? 'Awundooh! 17 'Et whuz
na'a zeh duchun unzoo, 'i mai unzoo, 'i bugha haniyeh. 18 'Ink'ez duchun dalhjut, 'i 'aw
mai unzoo, 'i bugha handoyeh ghait'ah. 1° Ts'iyai, 'i duchun 'aw mai unzoo, 'i bugha
hanooyeh ghait'ah, 'i ndnuhidutselh 'ink'ez hidelhk'un. 20 'Et huwa dune chah whuz
na'a nddhint'ah. 'Et huwa t'eoobunoohzin.”

Yak'usda k'unucha'ust'en, 'en Sizi Gri bube'ildzun chahilah
21*'Aw ts'iyannah, ‘SMoodihti, sMoodihti,” sulhni, 'aw nts'e yak'uz k'une' ts'uwhul'en

whuz hutooya ghait'ah. Ndan se'aBa buts'o hukwa' ninzun tune' 'ut'en, 'aw 'en zeh
yak'uz ts'un hutedulh. 22 'Et ndunnah njan dzin whusawhélts'ut t'eh, ‘SMoodihti
sMoodihti, 'alha nyoozi be nus ts'thoo'en. 'Ink'ez nyoozi be ntsi' nududeh, 'i 'uyoon
bughu whe nats'inanyoot! 'Ink'ez nyoozi 'i be huwa 'ét'en tune' ts'ut'en,’” hutni.
23 'Et ndunt'ah dune ts'iyawh hubudutésnilh, “'Aw t'enwhunuziszun. Such'a nasahdel!
Nuhwheni 'aw suk'unucha'aht'il aht'ah!” ”

Sizi Gri bughunek soo cho whulh ts'ooyin
24 “'Et huwa ndunnah sughunek yoozilhts'ai, 'ink'ez daja dusni hukw'une' hut'en,

ndun dune whunih bukoo tse k'ut niooni'ai, 'en k'una'a 'uhint'ah. 25'Aw 'et nawhedonil-
htan 'ink'ez too 'aw 'et ulhtus suli, 'i njan bukoo whut'agheznai. Nilhtsi ulhtus, 'i chah

whudelhts'ut. 'Et whunts'ih njan bukoo 'aw dachahdonil. Njan bukoo tse k'ut whuz'ai
'et huwa. 2¢'Et whunts'ih ndan sughunek hudits'o 'ink'ez 'aw hik'unucha'ust'en t'eh,

ndun dune whusnik, 'en bukoo 'ants'ih sai k'ut niooni'ai, 'en duhult'ah. 27 'Aw 'et
nawhéoonilhtan 'ink'ez too 'aw 'et ulhtus suli, 'i njan bukoo whut'agheznai. Nilhtsi

ulhtus, 'i chah whudilhts'uk. 'Ink'ez njan bukoo nawhélts'ut. 'Ink'ez whebonujut hoh
nahwélts'ut.” 28 'Et Sizi ndi khunek ye hubulh yailhtuk, 'i lhaduja hoh 'ilhunahuwésdel

tube huba hooncha. 29 Khunek be butl'awhélts'ut hoh wheoobudalh'i. Ndunnah Moses
be' dustl'us k'ut 'uk'ununa'tsduguz, 'aw whuz na'a hubuchaoodilh'il.

3

Dune hubukak whulhjut 'en Sizi soo na'binla

1'Aw 'et Sizi ndus de dzulhyaz k'uz hanaja hoh lhanah dune hinantesdel. 2'Et hoh dune
bukak whulhjut, 'i leprosy hiytlhni, 'en yududezya, yubut nachaniti 'ink'ez ndi ytlhni,
“SMoodihti nyun hukwa' ninzun t'eh, ndi ndai be ilhtus, 'i 'int'i, 'i be suna'ilhdeh.”
3 'Et Sizi bula be yut'aghéznai 'ink'ez, “A, hukwa' nuszun. Nyuna'alhde!” yulhni. 'Et
bukak whulhjut, 'et 'ahoh soo na'uja. 4 'Et Sizi ndi ydlhni, “Khun teh 'uyoon doni gunih!
'Et ndwhulnuk buts'inyalh 'ink'ez ts'ah'un na'a dini nyust'e nts'e na'a hoh soo na'uja
'ink'ez nyunoolh'en. 'Et Moses be' dustl'us yuk'uyaoolhtuk. 'T bugha ndai huwa ta'alh,
'i nyuddoni. 'Et whuz na'a ts'iyannah whubuntalhtun dainja hoh soo na'inja.”

'TThunuh Rome whut'en nehughan bumoodih, 'en buye' Sizi soo na'yinla
5'Aw 'et Sizi keyah Capernaum ts'ih huwhutni ninya hoh 'ilhunuh Rome whut'en
nehughan bumoodih, 'en yududezya hoh yuts'u tedudlih, ¢ “SMoodihti se'ustlenyaz, 'en
njan koo yun sulhti 'aw dechadusnik hoh tube dzuh nuzut.” 7'Et Sizi 'uyulhni, “Buts'u
tesyalh 'ink'ez soo na'tesdlilh.” 8 'Et whunts'ih ndun nehughan bumoodih 'uyulhni,
“SMoodihti sukoo ts'ih tanyalh huba 'aw soo cha'lhtidzooh. 'Ants'ih nghunek be 'et
ndudénja t'eh, 'et whunts'ih se'ustlenyaz soo na'ootnelh sih. ¢'Alha si chah 'onghunnah

sugha ndoh 'uhint'ah hoh hukwa' huninzun tune' suhulh'en. 'Et si chah whuz na'a zeh
nehughan huba ndoh 'ust'ah. 'Et 'ilhunuh, ‘Inyalh!” dusni t'eh, 'et 'aho wheyih. 'Et
'uyoon “'Anih,” dusni t'eh, 'et 'ahoh sughu yih. 'Et se'ulhna, ‘Njan dineh!” dusni t'eh,
‘et 'ahoh 'et ndut'ih.” 10 Sizi ndun dune ndet 'uwhilhni whulhidants'o hoh tube ba
hooncha. 'Et huwa ndunnah yunedulh ndo bulhni, “Israel whuyun k'ut ndulhcho hoh,

'aw ndun dune whuz na'a buba 'alha 'uhoont'ah nachalhtel. 11 'Et ndun whudusni ndaz
de 'ink'ez nus de lhanah whusatedulh hoh yak'uz k'une' whul'en ts'ih 'et Abraham,

'ink'ez Isaac, 'ink'ez Jacob chah, 'en 'ilho lhula na'hutet'alh. 12 'Et whunts'ih ndunnah
yak'uz k'une' hool'en huba 'int'ah inle, 'en 'az tsahélhgus ts'ih hubotelhdulh. 'Et
ts'iyawh hutso 'ink'ez hubughoo lhehidutelhk'us.” 13 'Et Sizi ndun nehughan bumoodih
'en ndi yulhni, “'Aw 'et inyalh! 'Et nts'e whula mba 'alha 'ust'ah, whuz na'a zeh mba'
whuténilh.” 'Et soo 'et 'uhunet'oh hoh be 'ustl'enyaz soo na'uja.

Peter bubez, 'en chah Sizi soo na'yinla
14 'Et Sizi, 'en Peter bukoo daninya hoh bubez yunilh'en. 'Et kw'usti k'ut sulhti dada
nézul be nduda. 15 Yuzih nininya 'ink'ez yula t'agheznai. 'Et 'ahoh ndi nézul nduda
buts'uh hanaidede. 'Et 'ahoh dinadija 'ink'ez bugha nad'unt'ai.

Lhanah ntsi' nududeh hubuyidélhts'i, Sizi bughunek be buts'ah hadobunanyoot
16'Aw 'et sa yuk tez'ai hoh lhanah ntsi' nududeh hubuyidélhts'i, 'en Sizi highu buninla.
Bughunek be ntsi' nududeh, 'i hubuydh hanainanyoot. 'Et ts'iyawh ndan nduda, 'en
ts'iyawh soo na'ubinla. 17 'Et whuz na'a Isaiah nus ho'en hoh ndutni, 'et ts'iyawh 'et
nduhooja. 'Et huwa njan ndutni,
“Ndai lait'ah neilh'i, 'i ts'iyawh neghu yilhchoot.
'Ink'ez nedada chah 'i nets'u hanahonla.”

1

Ndun Sizi Gri ba ne'tét'en hukwa' ninzun t'eh, ‘et t'eh ndai ndi yun k'ut hukw'entsi’, ‘et
ts'iyawh whuladootni huba' hoont'ah
18 'Et 'ilhunahuwésdel ts'iyawh hinasddguz. 'Et Sizi whunalh'en hoh 'et ndunnah
yulh 'ut'en, 'en ts'iyawh ndo bulhni, “Nyan uztooke.” 1° 'Et 'ilhunuh Moses be'
dustl'us 'uk'ununa'usdiguz, 'en yughu ninya hoh ndi ydlhni, “Nehodulh'eh nts'oh
tula nutanyalh, 'et ndulhcho nyun tesyalh hukwa' nuszun.” 20 'Et Sizi ndi yulhni,
“Soo cho howu nunf ninzut! Nanguz 'en chah 'an whut'i ho' 'int'ah 'ink'ez dut'aiyaz
chah ut'o ut'i. 'Et whunts'ih yinkak dune ye', 'aw hukw'ut tsin tel'alh 'et whunts'ih
chahéot'ih.” 21'Et 'uyoon yugha hoodul'eh, 'en ndi ytlhni, “SMoodihti subailh'i. 'Se'abd
wheyutelhtelh choo.” 22 'Et whunts'ih Sizi ndi ydlhni, “Sunanyalh! Dudulh yaidla
dich'oh wheyunalhuhoolyelh.”

Nilhtsi 'ink'ez tatsi bulh 'i whunts'ih Sizi hik'une' ‘ut'en
23'Aw 'et ts'i beinya 'ink'ez yugha hoodul'eh, 'en ts'iyawh hiyulh 'Gja. 24Ni huzki ibulh
hubulh taoodelts'ut 'ink'ez 'aw 'et ts'i be tawhenduniteh, 'et whunts'ih Sizi 'en nanisti.
25'Ink'ez yugha hoodul'eh, 'en hits'u whendel ts'enahiyufhdzit. “NeMoodihti netalhyis!
'Aw 'et too ts'uteghan!” 26 'Et ndo bulhni, “Di ka whénlhujut? 'Aw bé 'alha' whut'en,
'i soo 'tltus, 'i chaht'ih ho' dahni.” Didinya hoh khunekti be hukwa' yudani too 'ink'ez
nilhtsi bulh yatelhtuk, 'ink'ez 'aw 'et dinghel. 27 'Et ndunnah dune huba hooncha hoh
'}H{hédutni, “Ndun dant'ah dune simba 'int'ah? Nilhtsi 'ink'ez tatsi bulh 'i whunts'ih
ik'une' 'ut'en.”

Nanah dune ntsi' nududeh, 'i hubuyudinda, 'en Sizi ntsi' nududeh, 't buts'ah hanadobunany-
oot
28' Aw 'et nyan nistki ndunnah Gergese hubuyun k'ut huwhutni, whuz lhghuhudindel.

'Et nanah dune highu nin'az. 'En ntsi' nududeh, 'i buyudinda. Ndet neyust'e 'ahule,
‘et whuz de haha'az. Soo cha'hunizun k'et 'aw dune buyust'e ghah lhoya ghait'ah.
29 't khunyaz tube cho 'uhutni, “Sizi nyun Yak'usda buYe' inli ho' 'int'ah! Ndai nets'u
hukwa' ninzun? Nket'ah neba whusadotelts'ulh whutsuh, dzuh nunetalhdzut ka 'inja
whusainya?” 30 'Et njan howu nilhdza, 'et goso lhai hoh ahd'alh. 31 'Et ntsi' nududeh,

‘en hits'u tedudlih hoh hiyulhni, “Whusandneuntanyulh t'eh, 'et nyooz goso ytizdoodeh

netl'ahd'alh.” 32 'Et “Ahdulh!” ndo bulhni. 'Aw 'et ntsi' nududeh, 'i ndunnah dune
hubuts'uh haidande hoh goso yidande. 'Aw 'i bulh goso wheghah helghaz 'ink'ez too

hubanghan. 33 'Et ndunnah goso ghuhinli, ts'iyawh 'ahoh keyah ts'ih whehélghaz.
'Ink'ez keyah whut'en ts'iyawh ndo badadni dahooja 'et. Ndunnah nanah ntsi' nududeh, 'i
hubuyidande inle, 'et dahdja nduhéolcho ndo badéni. 34'Aw 'et keyah whut'en, ts'iyawh
'az whehélghaz 'ink'ez Sizi hidudezdel. Hitelh'en ibulh njan buyun k'ut whuch'a nadoja,
‘et hukwa hits'u tedudlih.

9

Sizi ndun dune ‘et ndi yulhni, “Nlubeshi ts'iyawh mba hoolah suli.”

1Sizi 'aw 'et ts'i benya 'ink'ez nyan whehénki dich'oh dukeyah ts'ih. 2 'Aw 'et
ndun dechadusnik, 'en kwusuti be whusahiyankai. Sizi hubunilh'en 'ink'ez t'eooninzun
huba 'alha' hoont'ah. 'Et dechadusnik 'uydlhni, “Dahooja 'uski, nduk 'un dunilt'uk!
Nyulubeshi ts'iyawh mba hoolah suli!” 3 'Et 'ahoh bulunah Moses be' dustl'us
'uk'ununa'isduguz "'ulhédutni, “Ndun dune Yak'usda ch'a yalhtuk ho' 'utni!” 4'Et daja
huninzun Sizi 'et ts'iyawh t'eooninzun. 'Et ndo bulhni, “Di ka nuhdzi yuh ntsi' ghu
nuni nahzut? 5 Nts'e na'a simba huwa chahoolnah k'una'a uzdooni? ‘Lubeshi mba
hoolah suli,” k'us, ‘Didinyih 'ink'ez inyalh’? ¢'Et njan t'eoonéhzin yinkak dune ye', 'en
ndi yun k'ut huba' hoont'ah ho' 'int'ah lubeshi 'un toolhdelh ka huba' hoont'ah ho'
'int'ah,” hubdlhni. 'Ink'ez ndun dechadusnik, “Didinyih 'ink'ez kw'usinti, 'i nailchoot
'ink'ez nkoo ts'ih naindalh!” yulhni. 7 'Et 'ahoh dinadija 'ink'ez bukoo ts'ih whendja.
8 'Et 'ilhunahuwésdel ts'iyawh huba hooncha 'ink'ez Yak'usda hidélhti, dune, 'en chah
butl'aho'ai hoh huba' hét'e ka.

Matthew 'en sooneya nalhdzooh

9 'Et hukw'elh'az Sizi wheghah lhuseya hoh ndet sooneya nalhdzooh, 'et 'ilhunuh
dune Matthew hiyulhni, 'et usda yunilh'en. “Sunanyalh,” yulhni. 'Et didinya 'ink'ez
yuk'ah ts'ih oot'en ka yuntezya. 10 Sizi yukoo ts'ith daninya 'ink'ez buzih usda bula
na'utet'alh. Sooneya 'ilhunanowez'aih 'ink'ez lubeshi 'ulh'en, 'en chah koo dahunindel
'ink'ez Sizi 'ink'ez yugha hoodul'eh hubulh hubulana'hut'alh. 11 'Ink'ez ndunnah
Pharisee hinilh'en hoh yugha hoodul'eh hubuhoodulhkut, “Nuhodulh'eh, 'et di ka
sooneya 'ilhunanowez'aih 'ink'ez lubeshi 'ulh'en chah hubulh na'ut'alh?” 12 'Et Sizi
bubulh tdants'o daja hiyulhni 'et ndo bilhni, “Ndunnah soo 'int'ah 'aw yoo be duyun
ka cha'hunizun. Nduda, 'en zeh yoo be duyun ka' huninzun. 13 'Et huwa ahdulh 'ink'ez
ndet 'uk'e'whe'ediguz hoh 'et hodoolhd'eh, “'Uyoon hubugha te'ntehzilh 'et nuhts'uh

hukwa' nuszun. Ndai Yak'usda bukw'uzdai k'ut hidutelhk'un, 'i buka' cha'ntszun, ni.
Si chah whuz na'a, 'aw dune ts'ah'un 'uhint'ah, 'aw hubuka ilah whusdya. 'Et lubeshi

'uhulh'en, 'en bulubeshi ch'a bubeni nahdhundunooleh ka, 'et huba whusaya.”

John yugha hoodul'eh, 'en sahd'delya 'et Sizi hukwa hiyoodulhkut

14 'Aw 'et John yugha hoodul'eh, 'en Sizi ts'un hunindel hoh hiyoodulhkut,
“Ddhoont'ah huwa wheni chah 'ink'ez Pharisee, 'en chah lhat hoh sahd'delya.
'Ink'ez nyun ngha hoodulh'eh, 'en 'aw sahd'chahudulhuye?” 15 'Et Sizi ndo bul-
hni, “Ndun bu'at whutele, 'en bulh dunekah 'awhuz hiyulh 'int'ah, 'en chah ih soo
saha'hudutelyih? 'Awundooh! 'Et whunts'ih dubulh dunekah buch'a nahitelhtelh, 'et
t'eh zeh sahd'hudutelyelh. 16 'Ink'ez chah, 'aw 'uda, 'i dzoot 'aw k'andit, 'i naih be
naoolhkut ghait'ah. 'Et nyoo k'andit, 'i naih naootéltsulh 'ink'ez buts'u hanaitech'ulh,
‘et 'o nus hootétsi'. 17 'Et doo chah, 'aw k'an mai too, 'i 'aw 'ujut, 'i 'uzus be yéolhdzeh
ghait'ah. 'Et nduyinla t'eh, 'et sih bukdltalh. 'Et nyoo k'an, 'i mai too ts'iyawh
nadutejulh, 'ink'ez ndi 'uzus 'i chah tinta' tet'ilh. 'Et k'an mai too, k'an 'uzus 'i be
hiyalhdze t'eh, 'aw tinta' 'oot'en ghait'ah.”

Sizi 'uski yula ilhchoot hoh dinadija 'ink'ez 'ilhunuh ts'eke soo na'yinla

18 'Et njan dahooja 'awhuz howu yalhtuk khunyaz 'ilhunuh moodih yughu ninya
'ink'ez yubut nachéniti. 'Et ndi yulhni, “Sutse' k'an 'ahoh dazsai. 'Et whunts'ih soo tulih
sukoo ts'ih tdnya, 'ink'ez nla be buk'édolnih, 'et sih nakhdotna!” 19'Et Sizi didinya 'ink'ez
yuntezya. Yugha hoodul'eh, 'en chah ts'iyawh hiyulh 'ut'en. 20'Et wheghah hedulh hoh
khunyaz 'ilhunuh ts'eke, 'en lanezi 'o 'at nat (12) naooduzuk inle hoh 'uskai 'uyulh'en.
Ndun ts'eke Sizi yut'ak ts'ih yugha ninya 'ink'ez nayits'uz, 'i yus ts'ih yut'agheznai.
21'Et ndutenilh whuts'uh dich'oh nduna'duditni, “'Ants'ih bunaih but'aghénai t'eh, 'et
sih soo na'oosneh.” 22 Sizi yuts'u nélha'a 'ink'ez yunilh'en 'ink'ez ndi yulhni, “Stse',
nduk 'undunilt'uk! Be 'alha' hoont'ah, 'i mba 'alha' 'int'ah 'et huwa soo na'inja.” 'Et
whuts'un soo na'uja. 23'Aw 'et Sizi ndun moodih bukoo ts'ih daninya hoh ndi be ts'ujun,
'i flute hiyulhni, 'i hiye ujun hoh hubunilh'en. 'Et 'onghunnah tube tahtidetnik hoh tso
yahalhtuk, 'ink'ez ndo bulhni, 24 “'Az ndhdulh! Ndun ts'ekeyaz 'aw dachaitsal, 'ants'ih
nanisti ho' 'int'ah.” 'Et highudloh. 25 'Et dune ts'iyawh 'az whenadobahalh'a. Sizi bukoo
ts'ih daninya hoh 'uski yula ilhchoot ibulh dinadija. 2¢ 'Et dahooja, 'et yun k'ut ndulhcho
‘et hukw'u nahuwhulnuk.

Nanah dune chawhés'en, 'en Sizi soo na'binla

27 'Aw 'et Sizi natesja hoh nanah dune chawhés'en hiyuntez'az 'ink'ez hikazulh,
“NeMoodihti David buts'u hainzut negha te'nenzeh!” 28 'Et Sizi koo ts'ih daninya hoh
ndunnah chawhés'en highudani'az. 'Et Sizi ndo bulhni, “Nuhwhuba 'alha' hoont'ah ih
njan 'et dutésnilh huba?” 'Et 'uhiyulhni, “A, neMoodihti!” 29 Buna yut'agheznai 'ink'ez
ndo bulhni, “Nts'e na'a nuhwhuba 'alha' hoont'ah, whuz na'a 'uhdneh.” 30 'Et 'ahoh
nahitét'en 'ink'ez honilh'en. Sizi khunek ulhtus, 'i be ndo bialhni, “Khun 'uyoon déohni
gunih!” 31 'Et whunts'ih tindhunt'az 'ink'ez ndi keyah ndulhcho ts'iyannah ndo badéni.

Huba 'alha’ cha'hoot'ah, 'en 'uhutni, “Sizi 'en netsudule ye ulhtus, 'i be 'ut'en”

32 'Et tinahtndel 'ilhunuh dune 'aw yachalhtuk, ntsi' nududeh, 'i buyidinda 'et huwa.
'En Sizi highu hinilhti. 33 'Et ndun ntsi' nududeh, 'i ye ydhanainanyoot. Ndun dune 'aw
‘et yawhénilhtuk. 'Et 'ilhunahuwésdel 'ulhédutni, “Israel yun k'ut nduhoolhcho hoh 'aw
ndez na'a cha'whusne, 'et k'an ts'iyai 'et 'udechoo ndihooja!” 34 'Et ndunnah Pharisee
nduhutni, “'Ants'ih ntsi' nududeh, 'en bumoodih ye ulhtus, 'i bugha ndi nududeh ntsi'
yuts'u hanainanyoot!”

Sizi 'en dune hubugha te'ninzun
35 'Aw ‘et Sizi njan keyah whuti 'ink'ez keyah whuyaz chah nduhéolhcho nusiya.
'Ink'ez Lizwif hubuluglez ndi khunek unzoo, 'i be yak'uz k'une' whul'en, 'en hubugha
wheboodulh'eh. 'Et dune ndunnah buyust'e nduda, 'en ts'iyawh soo na'bulh'en.
36 'Ink'ez 'ilhunahuwésdel hubunilh'en. 'En ts'iyawh nihunentsai k'ah hanul'en, 'aw
'uhooneh ghait'ah. 'Ink'ez ts'iyaintsuk ladetnik li'hut'en. 'Ants'ih sheepyaz lhanah 'aw
hubughunli hoolah li'hint'ah. 37 'Ink'ez yugha hoodul'eh, 'en ndo bualhni, “'Alha 'aw 'et

ha' nukat newhuninzut 'ink'ez tI'o mai lhai suli, 'et whunts'ih ndunnah 'uhut'en, 'en 'aw
soo cha'huniltsuk. 38 "Et huwa Yak'usda ha' nukat whumoodih, 'en 'uyoon 'uhut'en chah

whusdboolh'a, 'et huba tenadoohdli,” hubulhni.
10

Lanezi 'o 'at nanah (12) whel'a huboozi yuk'e'tegus

1'Et lanezi 'o 'at nanah (12) Sizi yugha hoodul'eh, 'en 'ilho 'anih hubudéni. Ntsi'
nududeh, 'i 'en ts'iyawh ndet whehilhtus chah, 'ink'ez k'une' bool'en ka, 'et chah, 'ink'ez
ndet hukw'e hinduda chah, 'et ts'iyawh 'et whuch'a soo na'botelilh, 'et chah ts'iyawh
butl'ahd'ai. 2Njan 'et lanezi 'o 'at nanah whel'a huboozi yuk'e'tegus; 'udechoo Simon,
'en Peter chah hiyulhni; 'en bulhutsin 'en Andrew hiyulhni; 'et doo chah James chah
Zebedee buye', 'ink'ez John 'en chah 'en bulhutsin 'int'ah; 3 Philip 'ink'ez Bartholomew;
Thomas 'ink'ez sooneya nalhdzooh Matthew hiyulhni; James 'en chah Alphaeus buye'

'int'ah, 'ink'ez Lebbaeus 'en buboozi 'udek'elh'az Thaddaeus hiyulhni; 4 'et Simon chah,
'en Canaan yun k'ut whut'en 'int'ah, 'ink'ez Judas Iscariot 'en 'uja Sizi be 'onket 'int'ah.

Ndunnah lanezi 'o 'at nanah, 'en Sizi hubutelh'alh
5'Aw 'et ndunnah lanezi 'o 'at nanah, 'en nts'e 'uhutet'ilh, Sizi whuz hubutelh'alh. 'Et
khunek ulhtus, 'i hubutl'aida'ai hoh ndo bidlhni, “Khun 'udun yun k'ut whut'en hubuti

ts'ih teh toohdelh gunih. 'Ink'ez Samaria hubukeyah ts'uti whuz teh toohdelh gunih.
6 'Et Israel buts'u hainde, 'en 'ants'ih sheep tinta nilh'az, 'i li'hint'ah, 'en zeh hubuts'un
toohdelh. 7'Aw 'et ahdulh hoh hubutah lhohdelh, njan 'et hubudutéhnilh, ‘Nts'e na'a
yak'uz dune k'une' whul'en, 'aw 'et nilhdukw suli.” 8 Nduda 'ink'ez buka whulhjut,
leprosy hiytlhni, 'en chah ts'iyawh soo na'boolh'en. Yaidla chah dindbudéohlelh. Ntsi'
nududeh, dune hubuts'ah handbunoohyukw. Ndai 'ants'ih nuhgha nkat, 'i chah 'ants'ih
huwadohle. °Khun teh sooneya nuhsooneya zus be dohdzaih gunih! 10 Khun téhdulh
t'eh hoonliyaz toohla gunih. 'Ezdla 'ink'ez kesgwut, 'i chah 'ink'ez nankoh ts'oozt'an

'ink'ez nuhtuz. 'Alha ndan 'ut'en, 'en nts'e na'a ne'ut'en, 'en huba soo "ilzoo dant'i
hiye ndunidzit 'i hubutl'ahé'alh huba' hoont'ah. 11 Ndet keyah ts'ih téhdulh 'et keyah

whuyaz k'us keyah whuti, 'et ndunnah keyah whut'en, 'en hukwa boodolhkut k'us ndan
simba dune budzi unzoo, 'en bukoo doolhdts'i. 12 'Et hubugha dandhdel t'eh, ndunnah
bukoo hudelhts'i 'i ts'iyawh hoonzoo nuhgh4 holts'it, nuhwhuba hukwa' nidudzun, 'et
whuz na'a 'et ndubuddohni. 13 "Et ndunnah bukoo 'et hudelhts'i, 'en huhdont'i hubughu
dandhdel t'eh, 'et nuhdzi dant'ah, ts'iyawh hubuts'un be 6olhnih. 'Aw 'et nduchahit'ah
t'eh, daja hubudéhni, 'aw nuhwhula'hooneh ghait'ah. 14 'Et ndunnah 'aw nuhghun
nuchahiyal 'ink'ez chanohuhoozilhts'ai t'eh, 'et bukoo tinaoohdelh 'et nyoh keyah whuti
‘et chah whuch'a naoohdelh. 'Ink'ez nuhke ts'iyawh lhez ch'a naoohghat. 15 'Alha ndun

whudusni ndet dzin dune ba nahutedeh whusawhélts'ut t'eh, ndunnah Sodom whut'en
'ink'ez Gomorrah whut'en chah, njan keyah whut'en ndunnah nuhghu nichayal, 'en 'o

nus 'uwhultsi' hubugha éotelts'ulh.

Sizi 'utni, “Si soozi bugha ts'iyannah nuhts'u dutetnih”

16 “Njan whunulh'en, 'ants'ih sheep yus yugha wélh'az li'hoont'ah ts'ih whuz nuh-
whutelh'a. 'Et huwa tl'ughus k'una'a whunih wéhle, 'ink'ez dut'aiyas, dove hiyulhni, 'i
k'una'a'aw dune ndéolhdah gunih. 17 Bulunah dune buch'akhahdli. 'En Lizwif naheyelh,
'en hububut nendhotelelh. 'Ink'ez Lizwif luglez hdbez ts'ih 'et nuhohdotelhtsus.
18 'Et 'ants'ih yun k'ut whumoodih 'ink'ez hubudayi cho chah si sugha 'en hububut
nendhotelelh. 'Ink'ez si sugha wheoobuntelhtun. 'Udun yun k'ut whut'en, 'en chah si
sugha wheoobuntelhtun. 1°'Aw 'et whutl'anohuhanla t'eh, nts'e na'a daja dutehnilh,
‘et huwu ni wahle gunih. Nts'oh howa whudezulh whe ndai be yételhtuk, 'i 'et
t'ewhunoohzeh. 20'Alha 'aw nuhwhenich'oh ilah yatelhtuk. Nuhwhe'aB4 buyégha 'i

'uduténilh. 21 'Et dune dulhutsin datétsah ka whutl'aitelhtelh. Bu'ab4 'en buzkeh chah
whuz hubutelilh. Bubuzkeh budusnekah chah hubuch'a nehddutedulh 'et dahutetsah

huwd botelelh. 22 'Ink'ez si soozi bugha ts'iyannah nuhts'u dutetnik. 'Et whunts'ih
ndunnah 'udek'elh'az whuts'un 'et whechahitsaz, 'aw 'en zeh hudutejih. 23 'Et whunts'ih
njan keyah 'en dzuh nanéhahulhdzut t'eh, 'et 'udun keyah ts'ih hubuch'a téohdelh.
'Et keyah whuti 'et chah dzuh nunohohulhdeh t'eh, doo chah 'o 'un keyah hubuch'a
téohdelh. 'Alha' dusni 'et yinkak dune ye' whusateyalh whutsuh, 'aw njan Israel hits'uh
hainde, 'en hubukeyah ts'iyawh whutah lhéhdelh ghait'ah. 24 Dune yugha hoodul'eh,
'en 'aw yuba dune hoodulh'eh hubugha ndoh cha'it'ah. 'Ink'ez be 'ulhna, 'en chah 'aw
dumoodih bugha ndoh cha'it'ah. 25 Dune yugha hoodul'eh, whuyodulh'eh k'una'a 'oot'e
huba' hoont'ah, 'ink'ez be 'ulhna, 'en dumoodih k'una'a 'oot'e huba' hoont'ah. 'Et si
Beelzebul™ suhttni t'eh, 'et nuhwheni sugha hoodul'eh, nuhwheni chah whuz na'a zeh
‘et ndunohoduténilh! 26 'Et huwa 'en bube noolhtjut gunih! Ts'iyaitsuk lubeshi whu'iz
'int'ah 'ink'ez ntelh'i, 'i ts'iyawh ts'et hadotekulh 'ink'ez ts'iyannah 'et t'ehontezeh.

*
10:25 Ndunnah buboozi, Beelzebul, 'en ntsi' hubumoodihti 'int'ah, ni hoh 'utni.

Yak'usda 'en zeh be noolhujut

27 “Njan daja nuhwhudusni tsahdélhgus ts'et whucho howu yaoolhtuk. Ndet whu'iz
whudahts'o, 'et bun k'ut whuts'un khunekti be howu yaoolhtuk. 28 Ndun neyust'e
hughan 'et 'aw nezul 'i hizoolhghelh ghait'ah, 'et ndunt'ah, 'en bube noolhtjut gunih.
'Et whunts'ih Yak'usda ndun nuhzul nuhyust'e bulh kwuncho yuh ts'ih nuhtenoh, 'en
zeh be noolhtjut. 2°'Alha ih ndi nankoh 'uschas, 'i 'ilho sooneya chaditi, 'i 'et 'ultsuk
'i be oohket? A, 'alha 'uhoont'ah. 'Et whunts'ih ne'aB4 'aw hukwa cha'nizun t'eh, 'aw
'ilhunuh ndi yun k'ut naoolts'it ghait'ah. 30 'Ink'ez nuhtsigha, 'i ts'iyawh 'ilhuk'i hoh
t'eininzun. 3! 'Et huwa khun whenoolhujut gunih. Nuhwheni 'uschas buch'a degha nus
déhti hoh aht'ah.

Dune nalh Sizi 'en zeh neulhyis 'int'ah uzdooni
32'Et huwa ndun dune nalh 'et ndutni, Sizi, 'en zeh si sulhyis 'int'ah, ndun 'et ndutni,
se'aBa yak'uz usda, 'en dutesnilh, ndun 'en se'ildzun 'int'ah. 33 'Et whunts'ih ndunnah
dune nalh si hubulhyis ilah hutni t'eh, si chah se'aBa yak'uz usda ndunnah, 'en 'aw
se'ildzun chahilah déosni.

Ndan si sugha dich'oh ye khuna, 'i whuladetnik, 'en ndai ye khuna, 'i nayité'alh
34 “Ts'iyannah lhts'un ts'ah'un 'uhoot'e, 'et hukwa ndi yun k'ut whusdya noohzin
gunih! 'Aw lhts'un ts'ah'un 'uhoot'e hubugha ootés'alh hukwa ilah whusdya. 'Et soh
cho li'int'ah, 't hubugha ités'alh 'et huba whusaya.
35 Dune bu'abd ch'a niditeyalh 'ink'ez butse' 'en be'ama ch'a nidateyalh.
'Ink'ez 'en buyas'at 'en dubez ch'a niddteyalh, 'et hukwa whusaya.

36 Ndunnah dune bukoo huwhut'i,
'en chah hich'a nidutédulh.

37 Ndan bu'aba k'us bu'ama, si sughanus hubuk'entsi' t'eh, ndunt'ah, 'en 'aw suba
soo cha'hildzooh! 'Ink'ez ndan buye' 'ink'ez butse' bulh, si sughanus hubuk'entsi' t'eh,
'en 'aw suba soo cha'ildzooh. 38 'Ink'ez chah ndunnah bulhdulalhgus chadestil, 'ink'ez
suchahunesdulh t'eh, 'en ts'iyawh suba soo cha'hildzooh. 3 Ndan dich'oh ye khuna, 'et
hoolhyih hukwa 'ut'en, 'en ye khuna ts'iyawh tinta ooté'alh ho' hoont'ah. 'Et whunts'ih
ndan si sugha dich'oh ye khuna, 'i tinta ooni'ai, 'en ye khuna, 'i nayité'alh.

Ndan hoont'i hoh danyunilhti, 'en si chah hoont'i hoh dasunilhti ho' 'int'ah
40“Ndan hoont'i hoh danyunilhti, 'en si chah hoont'i hoh dasunilhti li'hoont'ah. Ndan

whesalh'a, 'en chah hoont'i hoh dainilhti ho' hoont'ah. 41 Ndan nus whunilh'en, 'en 'et
huwa dune hoont'i hoh dainilhti. 'Et nts'e na'a buba k'elha whutele, 'et ndan chah whuz
na'a zeh buba k'elha whutele. 'Et whuz na'a zeh ndan ts'ah'un dune, 'en 'et huwa dune
hoont'i hoh dainilhti, 'en ndet buba k'elha whutele, 'et whuz na'a zeh ndunnah chah
ba k'elha whutele. 42 'Ink'ez ndunnah si sugha hoodul'eh, 'ink'ez ndun hubutah k'us

hukw'elh'ih 'int'ah, 'en sugha hoodul'eh 'int'ah 'et huwa dune too nezk'uz yubainkai
t'eh, 'alha "in whudusni, 'en whunts'ih buba k'elha whutale ho' hoont'ah.”

11

Nanah John yugha hoodul'eh, 'en John Sizi ts'un whebalh'a John dune too be 'ulhen, 'en nanah
yugha hoodul'eh, 'en Sizi ts'un whedobalh'a
1'Aw 'et Sizi lanezi 'o 'at nanah yugha hoodul'eh, 'en ts'iyaintsuk ndo budéni 'ustl'e'
'udeja, 'et bughu whénya. 'Uts'un keyah ts'un whenya dune hodutelh'eh 'ink'ez hubulh
yatelhtuk wheni. 2'Aw 'et John ndalts'ut 'et Christ be 'ut'en k'ah whulh uduzts'ai.
'Et huwa nanah yugha hoodul'eh, 'en John Sizi ts'un whedobalh'a. 3 'Et hiyoodulhkut,
“Nyun ih whusatéyalh inli, k'us 'uyoon tulih ka ts'itéo'en?” 4 'Et Sizi njan ndo bulhni,
“John bugha nanaht'az t'eh, ndet whunélh'en 'ink'ez ndet whudahts'o, 'et ts'iyawh
nduddohni. 5 'Et chawhés'en chah 'et honilh'en nasdli. Dzuh nuhudelh, 'en soo
nahudelh nahtsdli. Hubuka whulhjut chah leprosy hiytlhni, butsun hoolah nasdli,
'ink'ez cha'hudusts'uk chah 'ahudits'o nasdli. Yaidla chah dindhudidel 'ink'ez tel'en
chah khunek unzoo, 'i be hubulh yaintuk ho' hint'ah. ¢ 'Et ndunnah si sugha 'aw

buba dzuh chailel t'eh, 'en degha nus hoonzoo bughd whults'ut.” 7 'Et ndunnah nanah
wheha'az, Sizi ndunnah 'ilhunahuwésdel, 'en njan John bugha hubulh yawhenilhtuk hoh
ndo bulhni, “Di teh'ilh ka dune chahdot'ih ts'ih whéhdel? Tl'o ghazilh nonulhts'i, 'i tulih

teh'ilh nahzun ih? 8 Ndet simba hukwa tsi hoohli whuteh'ilh? Dune naih duchut, 'i be
soo naduja, 'en tulih teh'ilh nahzun ih? Sih soo zelhts'ai, ndunnah naih duchut, 'i be

dune unli, 'aw 'en zeh hubudayi cho bukoo hudelhts'i. © 'Et ndet whuteh'ilh hukwa tsi
héohli? Nus whunilh'en tulih? A, 'alha' hoont'ah. 'Et 'unhwhudiisni, nus whunilh'en
degha nus hoonzoo whunalh'en! 1 Ndun 'en bugha 'uk'une'tsduguz, 'i 'et ndutni,
‘Sih soo zelhts'ai 'uyoon khunek suba na'a, 'en ntsuh telh'alh.

Nts'oh lhutéyalh mba lhaoodutelilh ka.’

11 Ts'ah'un na'a 'Gn whudusni, ts'iyannah whuzdli, 'aw John dune too be 'ulh'en
degha nus dezti hoolah. 'Et whunts'ih nts'e yak'uz k'ine' whul'en, ndan degha nus
dezti chailah, 'en degha nus uncha ho' 'int'ah. 12'Et hoh da John dune too be 'ulh'en
be whe' whudit'en, 'et k'an dzin whuts'un, yak'uz nts'e k'une' whul'en, 'et yak'uz
huhoolhdel, 'ink'ez huhoolhdel, 'en ts'iyawh yak'uz da'hudutéoyis hukwa' hut'en.
13 John whusateyalh whuts'un, nus whunilh'en hube' dustl'us, 'ink'ez Moses be' dustl'us
chah, ndet dadotenilh hubudani, 'et 'uwhulhni. 14 'Et daja nuhwhuddsni, soo nuhwhuba
'alha' whutet'ilh t'eh, ndun nus whunilh'en Elijah whusateyalh, John 'en 'int'ah, 'et
huwa. 15 Ndan budzo hooni, 'en 'ahoozélhts'a huba' hoont'ah. 16 'Et yuk'edindeh nts'e
na'a simba nuhwhuba lhuzih neooboosdlelh? Ndez na'a njan duhint'ah hoh 'uskehyaz
nduhult'ah 'ink'ez nts'e ts'uyi, 'i be 'ooket 'et hudelhts'i. 'en dudulh dunekah buts'u
hahuyih hoh ndé6 buhttni,
17‘Be ts'ujun, 'i nuhwhuba be ts'ujun,

'et whunts'ih neba chanuzahdak.
'Ink'ez nuhwheni nuhwhuba tso ts'inli,
'et whunts'ih 'aw wahtso ghait'ah!’

18 'Et John dune taninya hoh 'aw cha'us'al 'ink'ez 'aw tachasnai. 'Et highu yalhtuk
ho' hutni, ‘Nududeh, 'i ntsi' buyudinda,” dahni. 19 'Et yinkak dune ye', 'en dune
hubutaninya hoh hubula whé'ni'al 'ink'ez hubula tawhénitnai, 'et 'uhutni, ‘Ndun 'en
bucha hooncha 'ink'ez mai too chah 'utnai. Sooneya nalhdzooh 'ink'ez lubeshi 'ulh'en,
'en hubulh dunekah 'int'ah,” ddhni. 'Et whunts'ih ndunnah Yak'usda bugha whunih suli,
'en ts'iyawh ndi hiye whunih, 'i be ts'ah'un 'uhint'ah suli.”

Ndunnah hubeni [ht'anahddunoolelh hukwa cha'hunizun, 'en dawhultsi' hubugha dotelts'ulh
20 'Et hukw'elh'az nts'e keyah whuti totsuk 'ut'en ncha, 'i ba' yilya, 'i ndut'en

hukwa' budani. 'Aw hubeni lht'anahddunoolelh hukwa cha'hunizun. 2! 'Et huwa 'utni,
“Nuhwheni Chorazin whut'en, 'ink'ez nuhwheni Bethsaida whut'en chah, dawhultsi'
'et nuhts'u whélts'ulh! Soo cho soozélhts'ai 'uda ndet nduhéolcho hoolhtus nuhnat
ne'whust'en, ndunnah Tyre 'ink'ez Sidon whut'en, 'en chah bunat 'et ndihooja t'eh, 'uda
da hubeni lht'anahddunoolelh, 'ink'ez doso naih be hidelhts'i 'ink'ez lhez tsi la hidudzih
wule da. 22 'Et whunts'ih ndun whudusni, ndet dzin nuhwhuba whusawhutelts'ulh nts'e
na'a nuhwhuba nahutedeh ka, 'et ndunnah hubulh dawhutenilh, 'et nuhwheni 'o nus
‘uwhultsi' 'et nuhts'u whelts'ulh. 23 'Ink'ez nuhwheni Capernaum whut'en nduk yak'uz
huba soo dht'ah nahzun ih? 'Awundooh! 'Et kwuncho yuh ts'ith nuhotelhdulh! 'Alha

'uda ndet hoolhtus nuhnat ne'whust'en, ndunnah Sodom whut'en, 'en chah bunat 'et
nduhooja t'eh, 'awhuz da bukeyah 'et whuz'ai wule da. 24 'Et whunts'ih ts'ah'un 'un

whudusni, dahoont'ah nuhwhuba whusawhutelts'ulh, nts'e na'a nuhwhuba nahutedeh
ka, 'et ndunnah Sodom whut'en hubulh dawhutenilh, 'et nuhwheni 'o nus 'uwhultsi' 'et
nuhts'u whélts'ulh.”

Sizi ndo biilhni, “Nuhwheni ts'iyawh dez ahdulh 'ink'ez natelhuyis nuhgha dotes'alh”

25 Sizi 'awhuz hubulh yalhtuk 'et ndutni, “'ABa nyun nyudélhti. Yak'uz 'ink'ez yun
k'ut huMoodihti inli. Whunih 'ink'ez hoodul'eh, 'en ndi 'i ts'iyawh buch'a whunte'i.
'Et whunts'ih 'uskiyaz li'int'ah, 'en bunalhts'et hahd'ai. 26 'Et whunts'ih 'aBa ndet
'uhéonla hoonint'i. Ndoh honeh. 27 Se'aBa ts'iyawh stl'ahdnla, 'ink'ez 'en buYe' ndan

unli ts'iyannah t'ehonizun. Ba'aBa 'aw 'en zeh t'eininzun. 'Ink'ez ndan be'aB4 unli, buYe'
'aw 'en zeh t'eininzun. 'Ink'ez ndan buYe' 'onghun ts'iyawh wheoobuntelhtun hukwa'
ninzun t'eh, 'en zeh huba' hoont'ah. 28 Nuhwheni ts'iyawh ndan 'ut'en ulhtus, 'i 'ulh'en
'ink'ez ndan ndaz, 'i nuhle li'aht'ah, nuhwheni ts'iyawh dez ahdulh 'ink'ez nats'ulyis
nuhgha dotes'alh. 29 Ndai se' 'ut'en, 'i ulhchoot 'ink'ez neddht'aih li'ahleh 'ink'ez si
sugha hoodulhd'eh. 'Aw dune ch'a nucha'zust'en 'ink'ez ts'iyannah tah te'dudulht'en
‘et huwa. 'Et whuz na'a nuhzul nételyis huba nahéh'alh. 30 Ndi dlhchoot, 'i 'aw
nuhwhuba hubugha chahdolnah tele, 'ink'ez se'ut'en k'ah chah hoondzak tele.”

12

Sizi 'en nats'ulyis dzin whunts'ih huMoodihti ho' 'int'ah

1'Aw ‘et 'ilhut dzin 'et Lizwif huba nalyis dzin huhoolh'i. Hoh da Sizi tl'o k'ut
fyalh, 'ink'ez yugha hoodul'eh, 'en chah hiyulh hudulh hoh buye'élts'ul. 'Et tl'o mai
huyoonuye 'ink'ez hiya'alh. 2 'Et ndunnah Pharisee hiya'en ibulh, Sizi hiyoodulhkut,
“Ngha hoodul'eh dahut'en hubunilh'en ith? K'an dzin nats'ulyis dzin 'uhoont'ah. 'Aw
‘et nduhdot'en huba cha'hoot'ah!” 3'Et Sizi ndo bulhni, “'Et hubudayi cho David daja
'aw ih hukw'e yachasulhtuk? 'Et hoh da David 'ink'ez hiyulh 'ut'en hubuye'élts'ul?
4'Aw 'et Yak'usda bukoo daninya ndi lhes ndai Yak'usda hubugha it'aih, 'i yu'alh 'ink'ez
hiyulh 'ut'en, 'en chah hiyan'al. Nawhulnuk 'aw 'en zeh huyoo'alh huba' hoont'ah, 'et
whunts'th David 'ink'ez hiyulh 'ut'en 'en chah nduhuja. 5 'Ink'ez Moses be' dustl'us
chah, 'aw buk'eydchasulhtuk hoh ih dahni? Ndez na'a njan ndutni, nawhulnuk nats'ulyis
dzin luglez whucho dahunindel 'ink'ez 'et 'uhut'en. Nts'e na'a 'uhuhoolhdzun, 'et
k'uhoninyuz, 'et whunts'ih 'aw buk'echahoolts'ulh. ¢ Whuz na'a ndun whudusni, njan
nuhwhutah, 'et 'ilhunuh 'en njan luglez whucho whuch'a degha nus 'ilcho 'int'ah. 7 'Et
'uk'e'whusdiguz 'et ndutni, “Uyoon bugha te'untezilh, 'et nuhts'uh hukwa' nuszun.
Ndai Yak'usda bukw'uzdai k'ut hidutelhk'un, 'i buka cha'nuszun,’ ni. 'Et ndi njan ndutni,

'et t'eoonahzun t'eh, 'et sih ndan buk'echdwhulhts'it, 'en 'aw buk'ehoh'alh hukwa aht'en
ilah! 8'Et huwa yinkak dune ye' nats'ulyis dzin 'et whunts'ih 'en huMoodihti ho' 'int'ah.”

Nats'ulyis dzin 'ut'en unzoo, 'i 'uts'oolh'en

9 'Aw 'et hukw'elh'az bughuh whinya hoh ndunnah Lizwif hubuluglez ts'ih daninya.
10'TThunuh dune 'en 'et usda 'ink'ez 'aw bula 'aw ye nucha'ust'en. 'Et Sizi hiyoodulhkut,
“'Et nats'ulyis dzin soo na'uztetnilh huba' hoont'ah ih?” 'Et hoonliyaz highu nahooté'alh
hukwa' hut'en. 11 'Et ndo bulhni, “Ndan nuhtah 'utenilh sheepyaz tsak'et 'alts'ut hoh
hanaitelhtelh nats'ulyis dzin 'et whunts'ih? 12 'Et dawhulcho, 'i be dune sheep degha
nus dezti ho' 'int'ah? 'Et huwa netl'awhélts'ut nats'ulyis dzin 'ut'en unzoo, 'i 'uts'ulh'en
whuba.” 13 'Et ndun dune nduytlhni, “Nyla lhk'unadintsih!” 'Aw 'et lhk'unaidezsi hoh
{lhk'uz ts'ih k'una'a séo na'uja. 14'Et Pharisee 'az whuhandel 'ink'ez huwu yahalhtuk
nts'e na'a hituzelhghelh hukwa.

Sizi ndan unli, 'aw whebuntelhtun hukwa cha'ninzun
15 'Et Sizi hituzelhghelh huwu yahalhtuk, 'et t'ewhunanzin ibulh bughuh whenaja.

Lhanah nduda hiyuntezdel, 'en ts'iyawh soo nado'balh'en. 1¢ Khunek ulhtus, 'i be ndo
bulhni, “'Uyoon ts'un sughu yaoolhtuk gunih.” 17 'Et nus whunilh'en Isaiah, daja ni, hoh
tuné'whust'en. Ndi khunek njan ndutni,

18 “Ndun suYe' se'ustlen,
'en 'utahailhti 'int'ah.
'En buk'esi".
'En bugha suzul tube yé hoont'i.
Suyéghah buk'eidutelhdoh.
'Et nts'e na'a dahoont'ah dune ba nahesyelh,
suYe' whuz na'a zeh 'udun
yun k'ut whut'en ndo buduténilh.
19'Aw dune budulhyah 'udooni ghait'ah.

'Aw hububilh 'aooldzul ghait'ah.
Ti nuya t'eh, 'aw hubulh déoltul ghait'ah.
20' Aw tl'oghazilh lhbe né'dujut, 'i whunts'ih k'udéojis ghait'ah.
'Aw too dezk'un 'aw 'et nanutneh, 'i whunts'ih, 'aw nainoolhneh ghait'ah.
'Aw 'et Yak'usda lubeshi ba naheyeh 'et whuch'a nilhde t'eh, whuz na'a zeh suYe'
'utet'ilh.
21'Ink'ez 'udun yun k'ut whut'en ndun suYe' se'ustlen,
'en boozi, 'i be 'et whut'anihintetan.”

Ndunnah lhch'a nihudendel, 'en chah hoolah hutele
22 Njan 'ilhudzin 'et 'ilhunuh ntsi' nududeh buyudinda, 'en chawhés'en 'ink'ez

yaoolhtuk chah ghait'ah. 'En Sizi buts'un lhgha hidilhti hoh soo nd'yinla. 'En 'ahoh
yutd'en 'ink'ez yawhenilhtuk. 23'Et 'ilhunahuwésdel ts'iyawh tube huba hooncha 'ink'ez
dich'oh lhulh ydhaltuk, “'En 'alha David buts'u hainzut tulih 'int'ah.” 24 'Et Pharisee
whulhédants'o hoh 'et 'uhiyulhni, “Ndun Sizi, 'en Beelzebul, ntsi' nududeh bumoodih
'int'ah, 'en be zeh ntsi' nududeh, 'i dune ts'uh hanahinuyukw,” hutni. 25 Daja huninzun

Sizi t'eooninzun 'et ndo budlhni, “Yun k'ut k'une' huwhul'en, 'en lhch'a nehtdindel
t'eh, 'en ts'iyawh hoolah hutele. 'Ink'ez keyah whuti whudune k'us bukoo hudelhts'i

chah, ts'iyawh lhch'a nehddindel t'eh, 'en chah huhoolah hutele. 26 Whuz na'a Satan
dich'oh dune ts'uh hanainuyukw t'eh, 'et 'alha dich'oh lhch'a detni ho' 'int'ah. 'Ink'ez
nts'e na'a hubudayi cho unli, 'ilhuz whutet'ilh? 27 'Et si Beelzebul 'en be 'ust'en
t'eh, 'et t'eh sudahni nuhwheni nuhye'kah, k'us ndan simba ntsi' nududeh, 'i dune
ts'uh hanadobunooyukw? 'Et huwa 'en hubugha t'ewhuntehzeh tink'us tidahni! 28 'Et
whunts'ih Yak'usda buyégha be ntsi' nududeh dune ts'uh handnusyukw t'eh, 'et 'alha'
hoont'ah, nts'e Yak'usda hubudayi cho unli, 'aw 'et nuhghu whults'ut ho' hoont'ah.
29 'Et nts'e na'a 'utenilh 'ilhunuh dune 'et dune ulhtus bukoo daninya 'ink'ez hoonliyaz
yegho telhchulh? 'Aw 'ooneh ghait'ah. Ndun dune 'udechoo yulhghel t'eh, 'et t'eh zeh
ts'iyaitsuk yegho telhchulh. 30 Ndunnah sulh cha'it'ah, 'en sch'a hudetni ho' hint'ah.
'Ink'ez ndunnah 'aw dune sula 'ilhuchahowesdle 'en ts'iyawh 'ants'ih yahuteddkulh
li'hutenilh.

Ndunnah Ndoni ch'a detni be yalhtuk, 'aw buba whunaoodootnah ghait'ah
31 “'Et huwa 'un whuhdusni, lubeshi ts'iyawh 'ink'ez Yak'usda ch'a yalhtuk, 'et
ts'iyawh nuhwhuba whunaoodutelnah. 'Et whunts'ih Ndoni ch'a detni be yalhtuk, 'aw
buba whunaoodootnah ghait'ah. 32 'Ink'ez ndunnah yinkak dune ye' ch'a yalhtuk, daja
hutni, soo buba 'un whutelhdulh. 'Et whunts'ih ndunnah Ndoni ch'a yahalhtuk, 'aw buba
'un whutoolhdelh ghait'ah. K'an dzin k'us nus de whunts'ih 'aw 'uhoneh ghait'ah.

Duchun bumai gha dant'i duchun 'i t'enahzun

33 “Mai chun unzoo, 'i handlhyeh t'eh, bumai unzoo tele. 'Et mai chun untsi', 'i
hanalhyeh t'eh, bumai ntsi' tele. 'Et bumai whuzdli t'eh, dant'i duchun 'int'ah, 'i bumai
bugha t'entedzeh. 34 Nuhwheni ts'iyawh poison tl'ughus buzkeh li'aht'ah! Nts'e na'a
ahtsi' 'ink'ez khunek unzoo, 'i be yalhtuk? Nuhdzi ndai be dezbun, 'i be zeh yalhtuk.
35 Dune unzoo 'en ndai unzoo, 'i budzi tuz 'ilhunayoole, 'aw 'i zeh buts'uh haidukat.
'Et dune untsi', 'en ndai untsi', 'i budzi tuz 'ilhunayoole, 'aw 'i zeh buts'uh hafdukat.
36 'Et ndun whudusni ndunnah 'aw khunek cha'it'ah, 'i be yalhtuk, dune ba nahedelh
dzin whusawhélts'ut t'eh, nts'e na'a khunek 'i be yalhtuk, whuz na'a buba nahutedeh.
37'Et huwa nuhghunek bugha Yak'usda nalh ts'ah'un dune tehle, k'us nuhghunek bugha
kwuncho yuh ts'ih téhdulh k'una'a, whuz na'a nuhwhuba nahutedeh.”

Sizi buba 'alha' cha'it'ah, 'en hoonliyaz hooncha tune' whut'en, 'et zeh huhd'en hukwa'

huninzun
38 'Aw 'et bulunah Moses be' dustl'us 'uk'ununa'usduguz, 'ink'ez Pharisee, 'en chah

'uhiyulhni, “Dune hoodulh'eh neba huwa 'et'en tune' tant'en nts'uh hukwa' uzninzun.”
39 'Et ndo bulhni, “K'an ndoh whudezulh dune hintsi', 'ink'ez 'ahoolhyez dune ts'eke

bulh tinta' hut'th. Hoonliyaz hooncha tune' whut'en, 'et zeh hukwa hités'en. 'I bugha
t'ehondzin. 'Et whunts'ih honilh'en bughd holts'it ghait'ah. Nts'e na'a nus whunilh'en
Jonah bulh dahooja, 'et zeh hote'ilh. 40 Njan dihooja, tat dzin 'ink'ez tat 'ulh'ek
Jonah lhook cho chaddnda. 'Et whuz na'a zeh yinkak dune ye' 'en tat dzin 'ink'ez tat
'ulh'ek yun yuh ts'ih tédalh. 4! 'Ink'ez wheghah whezulh dzin dune ba nahutedeh t'eh,

Nineveh whut'en, nuhwheni k'andoh whudezulh, 'en nuhwhutah di hudutédulh 'ink'ez
nuhwhuba nahoteyeh. Soo cho whunulh'en, hoh da Jonah hubulh yailhtuk da, ts'iyawh

hububeni lht'anahddunezdla. 'Aw 'et soo zélhts'ai, 'ilhunuh 'en Jonah degha nus 'int'ah
k'an nuhtah siyin. 42 'Et wheghah whezulh dzin dune ba nahutedeh t'eh, 'et nyaz de
hubudayi cho ts'eke 'en nuhtah didutéyalh, 'et nuhk'ehdotelts'ulh. Ndi yun k'ut nilhdza
hainya, Solomon ye whunih, 'i yudutéts'o ka 'et huwa. 'Et whunts'ih 'ilhunuh Solomon
degha nus whunih k'an nuhtah siyin.”

Dahooja hoh ntsi' nududeh, 'i doo chah zeh dune buyunaidede t'eh

43 'Ink'ez ndo bulhni, “'Et ntsi' nududeh dune ts'uh hanadide hoh yun whudezgih, 'et
whuz nududeh natelyis hukwu nidta. 'Et 'aw nduhdont'ah nachahdo'al. 44 'Et dich'oh
na'duddtni, “'Et ndun buyudusda, 'en buts'un zeh natdosja,” ni. 'Et whuz lhghu nadija
hoh 'aw hoonli hoolah. 'Et ndun dune budzi yuh chaditsun nawhulhtsi 'ink'ez ts'ah'un
na'a 'uja, 'et nahoo'ai. 4> 'Ink'ez 'et 'uts'un whedande 'ink'ez skwunlai 'o 'at nanah
ntsi' nududeh, 'i 'en degha nus 'ultsi', 'en 'et dune hiyaindel 'ink'ez 'et nihunina. 'Et
ndun dune ndun hiyudalts'i', 'en 'et whutsuh da 'o nus 'ultsi' suli. Nuhwheni k'an
ndoh nuhwheghah whudezulh, nuhwheni dune tube untsi' aht'ah, 'et whuz na'a zeh
nuhwhuba 'uwhuténilh!”

Sizi be'ama 'ink'ez bulhutsinkah teh hiyulh yatelhtuk hukwa' huninzun

46 Sizi 'awhuz 'ilhunahuwésdel hubulh yalhtuk hoh be'ama 'ink'ez bulhutsinkah
teh, 'az nahudelhtya. 'Et hiyulh yatelhtuk hukwa' huninzun. 47 'Et 'ilhunuh dune
'uyulhni, “Nilh'en! Nyu'ama 'ink'ez nyulhutsin 'az nahudelhdya nyulh yahutelhtuk
hukwa' huninzun!” 48 'Et Sizi ndi yalhni, “Ndan su'ama, 'ink'ez ndan sulhutsinkah?”
49 'Et Sizi ndunnah yugha hoodul'eh, 'en butune'talhge, “Nilh'en ndunnah, 'en su'ama
'ink'ez sulhutsinkah 'uhint'ah. 50 Se'aB4 'en yak'uz usda, k'us ndan hik'une' 'ut'en, 'en
sulhutsin, sulhtus, 'ink'ez su'ama teh 'uhint'ah!”

13

Khunek be whuts'odul'eh, 'i 'a'nule bugha

1'Et dzin Sizi koo tininya, 'ink'ez bun taba natl'adeda. 2'Aw 'et dune lhanah higha
wézdel 'et ts'i beinya, 'ink'ez ts'i bet natl'adeda. 'Et ts'iyawh taba 'et nahudelhtiya. 3 Ndai
khunek be whuts'odul'eh, 'i 'et lhelhdun huwa hubulh yalhtuk hoh ndo bulhni, “Sih soo
zélhts'ai, 'ilhunuh 'a'nule, 'en 'a'ntelelh ts'ih whinya. 4 'Et 'a'nule bulah ti nanankat. 'l
dut'aiyaz whusahandel 'ink'ez ts'iyawh hineldel. 5 'Et bulah tse tah nandnkat, 'et huwa
'i 'ahoh hanusduki, 'ankw'us yun hoolah huwa. ¢ Bughih hoolah 'et huwa hasain'ai hoh
ts'iyawh yanddezgi 'ink'ez hoolah suli. 7 'Et bulah chah whus tah nandnkat. 'T chah whus
cho whutah bulh tanenyi 'ink'ez bulh lhéwhuntlah. 8 'Et 'onghoh, 'i yun unzoo, 'i k'ut
nandnkat hoh soo hananyi. Bumai buluh lanezi lanezi (100) bumai suli, buluh lhk'utat
lanezi (60) bumai suli, 'ink'ez buluh tat lanezi (30) bumai suli. 2 Ndan budzo hoonli, 'en
soo cho hiyoozdlhts'a huba' hoont'ah.”

Khunek be whuts'odul'eh, 'i be zeh Sizi hubulh yalhtuk
10'Aw 'et yugha hoodul'eh highu nindel, 'et hiyoodulhkut, 'ink'ez 'uhiyuilhni, “Di ka
ndi khunek be whuts'odul'eh, 'i be zeh hubulh yailhtuk?” 11 'Et ndo bulhni, “Yak'uz be
k'tne' whul'en 'aw be whe' hoont'ah hooyah, 'i daja ni, nuhwheni zeh nuhgha whunt'ai.
'Et 'onghun 'aw hubugha chahdolts'ulh. 'Et huwa whuz na'a zeh hubulh yalhtuk. 12'Et
huwa njan duhoont'ah, ndunnah hoontsoolyaz t'ehoninzun, 'en 'o nus lhat t'ehoninzun,
‘et hubugha whutelts'ulh. 'Et ndunnah hoonli t'ehonizun, hoontsoolyaz, hodits'o ndai

'aw '1 hiyit'i, 'i whunts'ih bughu nayitélchulh. 13 'Et huwa ndi khunek be whuts'odul'eh,
'i be zeh hubulh yalhtuk.

'Et doo ka honalh'en 'et whunts'ih 'aw chahonilh'en.
'Ink'ez hidits'o 'et whunts'ih 'aw chahodusts'o, 'aw t'ehonoozeh chah ghait'ah.

14'Et Isaiah nus ho'en daja ni 'en bugha ts'iyawh lhadodulya. Njan ndutni,
“'Ahoolhyez whudahts'o 'et whunts'ih 'aw t'echanuzéhze.
'Ahoolhyez whunulh'en 'et whunts'ih 'aw ts'ah'un nechadozah'ai.

15 Ndunnah dune budzi 'ants'ih buba' hoont'ah suli 'et huwa,
'ink'ez 'aw hoonli hodéts'o hoolah,
'ink'ez ndai be 'alha' hoont'ah,
'i 'aw hinoolh'en hukwa cha'hunizun.

'Et huwa chawhés'en li'hint'ah.

'Et huwa 'aw hondolh'en ghait'ah,

'ink'ez budzo be 'aw hodéts'o ghait'ah.

'Ink'ez budzi be 'aw t'ehonoozeh hoolah.
'Et whuz na'a nduchdhit'ah t'eh,
'uda da hubulubeshi ch'a nahulhya wule da,

'ink'ez da Yak'usda huboolhyih,” ni Isaiah.

16 'Et whunts'ih nuhwheni ndai nuhna be whunulh'en, ts'ah'un na'a whunulh'en.
'Ink'ez nuhdzeh hoh soo whudahts'o, 'et huwa degha nus hoonzoo nuhghd whults'ut.
17 Ts'ah'un 'un whudusni, hoh da lhanah nus whunilh'en 'ink'ez ndunnah ts'ah'un
'uhint'ah, ndai nulh'en, 'i hiyuntelh'ilh hukwa' huninzun, 'et whunts'ih 'aw chahiyi'il!

Ndet whudahts'o, 'et soo ts'ah'un hodutéts'o hukwa' huninzun, 'et whunts'ih 'aw
chahodits'il.

Khunek be whuts'odul'eh, 'i be 'a'nule, 'en bugha njan ndutni hoh 'utni

18 “'Et huwa ndi khunek be whuts'odul'eh, 'i be 'a'nulih, 'en bugha, njan ndutni,
19 ndunnah yak'uz nts'e na'a 'uhuhoolhdzun whulh 'dhudits'o ndi khunek daja ni hoh
'utni 'et whunts'ih bubeni be 'aw t'ehonuszun. Ndai dune budzi tuz 'ahinanla, 'i ndun
ntsi' whusayih 'ink'ez budzi be hanaida'aih! Ndi 'i 'int'ah, ti 'anélya, 'i 'int'ah. 20 Ndi ndai
da tse tah 'anilya, 'i ndunnah 'i k'una'a 'uhint'ah. Ndi khunek hidits'o t'eh, 'ink'ez soo
'ahoh huhdont'i hoh hiyilhchukw. 2 'Et whunts'ih dich'oh 'aw bughih hoolah li'hint'ah.
'Et huwa 'astl'iyaz zeh huba 'alha' hoont'ah. 'Ink'ez ndi khunek 'i bugha dzuh nuhudeh
'ink'ez 'onghunnah buch'a hudetni. 'Et huwa 'ahoh whulahudutnih. 22 Ndai whus tah
'anankat, 'i li'int'ah, 'en ndez na'a 'uhint'ah. 'En khunek hidits'o, 'et whunts'ih ndi yun
k'ut huwu ni ts'inli, ndi yun k'ut soo uzde'a 'uhoont'ah, 'et 'i ts'iyawh whus cho 'i be bulh
lheyullhuk ndult'ah. 'Et huwa 'aw lhahddulya hoole ghait'ah. 23 'Et whunts'ih ndet yun
unzoo, 'i k'éninkat, 'i li'int'ah, 'en ndez na'a njan nddhint'ah. Ndi Yak'usda bughunek
hidits'o, 'i t'ehinuzih teh daja ni hoh 'utni. 'Et huwa bumai lhai lhih li'hint'ah. Bulah
lanezi lanezi (100) suli. 'Et doo chah bulah lhk'utat lanezi (60) suli. 'Et doo chah bulah
tat lanezi (30) suli.”

'Uyoo khunek be whuts'odutel'eh, 'i nts'e na'a yak'uz hubudayi cho 'uhuhoolhdzun

24 Doo chah 'uyoo khunek be nawhutnuk, 'i be whuts'odul'eh, 'i be hubulh yalhtuk
‘et njan ndo bulhni, “Nts'e na'a yak'uz hubudayi cho 'uhuhoolhdzun, 'et dez na'a njan
nduhoont'ah. Dune ndi yun buk'ut 'a'nukat. Unzoo, 'i 'anukat, 'i 'ainanla. 25'Awhuz
huztez hoh dune yuch'a detni whusainya. 'Et ndi 'ainanla, 'i unzoo, 'i tah, ndi 'anukat,
'i 'ut'antsi' ts'utni, 'i yutah 'ainanla, 'ink'ez whenaja. 26 'Et ts'iyawh handnyi hoh ndi
‘ut'antsi', 'i chah bulh hainanyi. 27 'Et bukoo whumoodih be 'ulhna highu nindel 'ink'ez
'uhiyulhni, ‘Dahooja nemoodih, di hoh inla ndi unzoo, 'i hanuyeh butah 'andnla? Di
ho' 'int'ah ndi 'ut'antsi' ndult'ah?” 28 'Et ndo bulhni, ‘Sch'a detni 'uja.” 'Et be 'ulhna
hiyulhni, ‘Ndi 'ut'an untsi', 'i butah hananyi, 'i hats'intelelh hukwa' ninzun ih?" 29 'Et

ndo bulhni, 'Awundooh! Whute 'int'ah doo ka sih ndi unzoo, 'i chah bulh '6ohneh.
30 Whute ndulhdzun ha' untekulh whuts'un. 'Aw 'et ha' nukat neooninzut t'eh, ha'
untelelh, 'en si buddosni, 'udechoo 'ut'antsi' handhle 'ink'ez ulhghel duték'un huba.

'Ink'ez ndai unzoo, 'i ts'iyawh hanahle 'ink'ez haniyeh, 'i ba bukoo whuz danahle.” ”

Nts'e na'a yak'uz hubudayi cho 'uhuhoolhdzun, ndi mai, mustard hiyulhni, 'i k'una'a
‘uhoont'ah
31 Doo chah 'uyoo khunek be nawhutnuk, 'i be whuts'odul'eh, 'i be hubulh yalhtuk
‘et njan ndo bualhni, “Nts'e na'a yak'uz hubudayi cho 'uhuhoolhdzun, 'et ndez na'a njan
nduhoont'ah. Ndi mai, mustard hiyulhni, 'i k'una'a 'int'ah. 'I dune yilhchoot 'ink'ez
ha'nulhyeh k'et wheyinanla. 32 Ndi mai soo degha nus ninsol, 'i hananyi 'ink'ez buchun
degha nus dincha suli. Ndi mustard hiyulhni buchun, 'i ndai mai chun ts'iyawh 'ut'an
hantlhyeh bugha ndoh suli. 'Et 'i dut'aiyaz buyooschun tah 'ut'o nininla.”

Nts'e na'a yak'uz hubudayi cho 'uhuhoolhdzun, ‘et lhes ntuldoh, 'i ndult'ah
33Doo chah 'uyoo khunek be nawhutnuk, 'i be whuts'odul'eh, 'i be hubulh yalhtuk 'et
njan ndo bulhni, “Nts'e na'a yak'uz hubudayi cho 'uhuhoolhdzun, 'et ndez na'a njan
nduhoont'ah, lhes ntuldoh, 'i ndult'ah. Ts'eke yilhchoot 'ink'ez lhes nudzaih, 'i tat
tests'ai be lhtayudzih, 'i dezbun. 'Et yunélhus, 'ink'ez 'udun nininkai hoh untéldoh.”

Khunek be nawhulnuk, 'i be whuts'odul'eh, 'i 'et whuz na'a zeh Sizi 'ilhunahuwiidulh hubulh
yailhtuk

34 Ndi ts'iyai, 'i khunek be nawhutnuk, 'i be whuts'odul'eh, 'i 'et whuz na'a zeh Sizi
'ilhunahuwtdulh hubulh yailhtuk. 'Aw 'uts'un na'a cha'budinil. 'Et ndez na'a zeh
hubudéni. 35 'Et whuz na'a ndun nus whunilh'en daja dani, 'et ts'iyawh lhadoduja hoh
njan ndutni,

“Khunek be nawhutnuk, 'i be whuts'odul'eh, 'i be hubulh yatelhtuk.
Nts'oh huwa whudezulh hoh ndi yun 'uyinla 'et whuts'un,
ndai buch'a yuntez'i, 'i bugha hubudutésnilh.”

Ndi haniyeh, 'i tah 'ut'an ntsi" handnyi, 'i wheoobuntelhtun daja ni

36 'Et Sizi 'ilhohuwezdel, 'en ts'iyawh whenabalh'a 'ink'ez koo daninya. 'Et
yugha hoodul'eh highu nindel 'ink'ez 'uhiydlhni, “Ndi khunek be nawhutnuk, 'i be
whuts'odul'eh, 'i ts'ah'un na'a nedini ndi haniyeh, 'i unzoo, 'i tah 'ut'an ntsi' hananyji,
'i 'et daja ni hoh 'utni?” 37 'Et ndo bulhni, “Ndai unzoo, 'i handnyi bumai 'i, ndun
'ainanla, 'en yinkak dune ye' 'en 'int'ah. 38 Haniyeh k'et, 'et ndi yun k'ut nduwhult'ah
ho' hoont'ah. Ndi mai unzoo, 'i yak'uz hubudayi cho buzkeh, 'en nduhdlt'ah. 'Et
whunts'ih ndi 'ut'an ntsi', 'i ntsi' buzkeh nduhdlt'ah. 39 'Ink'ez ndun yuch'a detni,
ndi 'ut'an ntsi' 'ainanla, 'en netsudule. Njan ha'nukat 'et ndéh yun k'ut ts'udelhts'i

whulatah 'et 'uhdont'ah. Ndunnah ha' untelelh, 'en lizas nduhult'ah. 40 'Et huwa nts'e
na'a ndi 'ut'an ntsi' nahidulhdzooh 'ink'ez hidelhk'un, whuz na'a zeh njan k'an ndoh

whudezulh whulatah t'eh chah, nduwhutenilh. 4! 'Ink'ez yinkak dune ye', 'en bulizas
nduhdolcho ts'ih whutl'abutelelh. Nts'e hubudayi cho unli, ndunnah hukwaya hoonli
tune' 'Gst'en, 'en 'ink'ez yuk'unucha'ust'en, 'en ts'iyawh 'ilhunaoobotélelh. 42 Nts'e
kwun dezk'un huba' hoont'ah, 'et whuz hubatelhdulh. 'Ink'ez tso yahutelhtuk 'ink'ez
hubughoo lhuhidutek'us. 43 'Et dzin nts'e na'a sa haddnat, ndunnah ts'ah'un na'a 'int'ah,
nts'e be'aBa hubudayi cho unli, 'en chah whuz na'a zeh sa k'una'a buts'u haiteduz ho'
hoont'ah. Ndunnah budzo hoonli, 'en soo cho hiyoozélhts'a huba' hoont'ah.

Yak'uz k'une' whul'en, dadodelti, ‘et ndez na'a njan ndithoont'ah
44 “Doo chah zeh 'Gn whudusni, yak'uz k'ine' whul'en, dadodelti, 'et ndez na'a njan
ndthoont'ah. Ndun dune njan yun k'ut hoonzoo, 'et nunita hoonliyaz dezti, i nay{'ai.
'Ink'ez 'onghoh nayuntelh'i. 'Et hoont'i k'et ndun dune ndai hoonli yit'i, i ts'iyawh ye
'énket 'ink'ez ndi yun yuk'ut nayi'ai, 'i yun ndulhcho whe yonket.

Doo chah zeh yak'uz k'iine' whul'en daoodelti, 'et ndez na'a njan nduhoont'ah
45 “Doo chah zeh "an whudusni, yak'uz k'ane' whul'en, daoodelti, 'et ndez na'a njan
nduhoont'ah. 'Et doo chah 'uyoon dune, 'en hoonliyaz 'i ts'iyawh yooket. 'Et 'o 'un doo
chah ye nd'oonket. 'En kw'usul k'us dunezti, 'i hikunuta. 4¢'En 'ilho kw'usul k'us dunezti,

'i naini'ai. Ndun dune ndai hoonli yit'i, 'i ts'iyawh ye 'énket hoh ndi kw'usul k'us dunezti,
'i yoonanket.

Yak'uz k'une' whul'en, ‘et lhoombilh tahiyalhdel, 'et whuz na'a njan nduhoont'ah
47 “'Et doo chah zeh "din whudusni, yak'uz k'une' whul'en, 'et ndez na'a njan
ndthoont'ah. Ndez na'a 'uhut'en, lhoombilh tahiyalhdel 'ink'ez yandhiyigus lhawh
dédowh 'i hiyuzdlooh. 48 'Et yahiyuzguz ts'iyawh lhtahahiyule. Ndai lhook untsi', 'i
ts'iyawh 'un whehiyulhdelh. 'Ink'ez ndai unzoo, 'i ts'iyawh nts'e 'uhitelh'ilh ts'a whe-
hiyulhdelh. 4°'Aw 'et nts'oh whudezulh hoh huba nedoni'ai, 'et huba whusawhélts'ut
t'eh, 'et hukw'un'a zeh 'uwhuténilh. Lizas whusahutedulh, 'en ts'iyawh dune hinzoo

'ink'ez dune hintsi' lhtahdbotelelh. 59 Ndunnah hintsi', 'en nts'e kwun dezk'un
huba' hoont'ah, 'et whuz hubotelhdulh. 'Ink'ez tso yahutelhtuk 'ink'ez hubughoo

lhuhidutek'us.” 51 'Aw 'et Sizi ndo bilhni, “Njan ndun whudusni, 'et ts'iyawh ih
t'eoondhzun?” 'Et 'uhiydlhni, “A, neMoodihti, ts'iyawh t'ets'oninzun.” 52 'Et ndo bulhni,
“'Et huwa ndan Yak'usda bughunek 'uk'e'eduguz, 'i 'ink'ez yak'uz k'une' whul'en 'et
hubugha wheyodalh'i, ndun dune 'en bukoo whumoodih, 'en ndult'ah. 'Ink'ez ndai yit'i,
'i tah ts'iyawh ts'et hayule, k'an, 'i 'ink'ez 'uda, 'i chah. 'Et whuz na'a dune hoodulh'eh.”

Keyah Nazareth ts'th ndunnah Sizi buba 'alha’ cha'hoot'ah, 'en ts'iyawh hits'u desnih
53 'Et ndi khunek be nawhutnuk, 'i be whuts'odul'eh, 'i 'aw 'et Sizi ts'iyaintsuk
lhaoodinla hoh njan usda 'et whuch'a nanja. 54 'Ink'ez dich'oh bukeyah ts'ih whénaja
hoh Lizwif hubuluglez 'et whedobudunilh'i. Et ts'iyannah huba hooncha suli, 'ink'ez
'ulhédutni, “Ndun dune nts'ez de hahé'ai ndi khunek whunih, 'i be yalhtuk? 'Ink'ez

hooncha tune' 'ut'en nts'e na'a dat'en hoh 'ut'en? 55'Alha ilah bukoo 'uwhulh'en, 'en
buye' 'int'ah? 'Ink'ez 'en ilah be'ama Mary? K'us bulhutsinkah 'en James, Joses, Simon,

'ink'ez Judas? 56 'Et bulhtuskah 'aw ts'iyawh nelh cha'hit'ah? 'Et ndun dune ndi ts'iyawh
nts'ez de hahdnla hoh 'utni?” 57 'Et huwa ts'iyawh hits'u desnih. 'Et Sizi ndo bulhni,
“Ndun nus whunilh'en unli, 'en ts'iyannah yudelhti. 'Et whunts'ih dich'oh bukeyah

whut'en 'ink'ez dich'oh bukoo, 'en chah 'aw chahidilhti.” 58 'Et Sizi 'en 'aw buba 'alha'
cha'yit'ah. 'Et huwa dich'oh bukeyah 'aw lhat hooncha tunucha'it'il.

14

John dune too be 'ulh'en, 'en hizelhghi

1'Et hoh da wheghah whudezulh hoh hubudayi cho Herod 'en Sizi yulh tdants'o.
2 'Et Herod bube 'ustl'en ndo bualhni, “Ndun John dune too be 'ulh'en, 'en 'int'ah.
Yaidla tah nakhitna. 'Et huwa 'ut'en hoolhtus tune'it'en.” 3 Ndez na'a 'uhooja hoh da
Herod John hiyilhchoot, hiyulhghel 'ink'ez tsak'e hiya'ai. Bulhutsin Philip hiyulhni, 'en
bu'at Herodias hiyulhni, 'en bula gha ts'ih 'uhiyinla. 4'Et John 'en Herod ndi yulhni,
“'Aw nyun mba ts'ah'un na'a cha'hoot'ah hoh 'uyoon bu'at buzih sinda.” 5'Et Herod
yutuzelhghelh hukwa' ninzun. 'Et whunts'ih ts'iyannah dune John 'en nus whunilh'en
'int'ah huninzun, 'et huwa Herod whenelhtjoot. ¢ 'Et 'ilhudzin 'et Herod whuzdli dzin

'uhoont'ah hoh Herodia butse' 'en hububut nunddaih. Herod tube buba hoonzoo. 7 'Et
'ahoh hits'u ndhezya hoh ndi yilhni, “Ndet sts'o hukwa' ninzun sts'o hukwa' dini.” 8 'Et

ndun ts'eke be'ama, 'en, “Herod oodilhkut John dune too be 'ulh'en butsi lusyet be
stl'ainkaih déni,” yulhni. ° 'Et hubugha hubudayi cho budzi induda suli. 'Et ts'iyannah
ndunnah yuzih hudelhts'i, 'en ts'iyawh hiddnts'o, 'et ts'ekeyaz bughunek yutl'aida'ai.
'Et huwa whuz na'a 'uhiyooleh huba' hoont'ah. 10 'Aw 'et nts'e tsak'esda ts'ih whuz
wheydlh'a, 'ink'ez tsak'esda ghuhinli, 'en John hitsi k'unéntsel. 1! 'Ink'ez lusyet be
whusahiyankai, 'ink'ez ndun ts'ekeyaz tl'ahiyankai. 'Ink'ez be'ama yughah nininkai.
12'Yugha hoodul'eh, 'en whusahandel. Hiyust'e hiyilhchoot 'ink'ez whuyihiyalhti. 'Et
hukw'elh'az Sizi ts'un whehandel 'ink'ez nduhidani.

5,000 dune Sizi hite'alh, 't hubugha ini'ai

13 'Et Sizi whulh uduzts'ai hoh buch'a nanja 'ink'ez ts'i be inya 'ink'ez nts'e dune
nuchasyah ts'th whuz whénki. 'Et whunts'ih lhanah dune t'ehonanzin ibulh nts'e
whénki ts'ith, whuz lhelhdun keyah whut'en whehinandel. 14 'Et Sizi ts'i bé hainya
hoh dune soo ts'ah'un hulai 'aw 'uzdooni ghait'ah, 'en bunilh'en. 'Et 'ahoh hubugha
té'nanzin 'ink'ez nduda chah ts'iyawh soo na'binla. 1>K'an 'aw 'et hulhgha 'uhoont'ah
‘et huwa yugha hoodul'eh, 'en highu nindel 'ink'ez 'uhiydlhni, “Njan dune nuchasyah
'uhoont'ah. 'Aw 'et ye 'un whezulh. Ndunnah ts'iyawh 'uts'un keyah ts'ih naoobélh'alh,
‘et whuz hite'alh, 'i hiyoket.” 16 'Et whunts'ih Sizi ndo bulhni, “'Aw nahutoodelh
huba cha'héot'ah. Nuhwhenich'oh hubugha nd'nuht'aih.” 17 'Et 'uhiytdlhni, “'Aw
hoonliyaz chats'it'ih. Lhes skwunlai 'ink'ez lhook nankoh, 'aw 'i zeh ts'it'i.” 18 'Et ndo
bulhni, “De' sughdh ninahle!” 1 'Et ndunnah 'ilhunahuwésdel, 'en ts'iyawh tl'oyaz

k'ut natl'ahudoolts'ilh hubulhni. 'Et ndi skwunlai lhes 'ink'ez nankoh lhook chah, 'i
hitl'ahfyanla, nduk yetd'en hoh suchanailya ni tenadedli. Lhes taidalhkut 'ink'ez Thook 'i

chah ndfyinla 'ink'ez yugha hoodul'eh butl'ayénla, 'ilhohuwezdel hubugha hiyoo'alh ka.
20 'Et ts'iyawh 'uhan'al 'ink'ez 'uhunesdai. Ndai ts'ih tezkat 'i ts'iyawh 'ilhunahiwezdla

hoh lanezi 'o 'at nankoh (12) ts'its'ai dezbun. 2! 'Et ndunnah dune, 'en 'ankw'us 5000
'uha'al. 'Et 'uskeh 'ink'ez ts'ekoo 'en chah 'uha'al.

Sizi too k'ut nuya
22 'Aw 'et Sizi yugha hoodul'eh ts'i tuz whenadobalh'a hoh, “Sutsuh nyan ahkelh,”
hubulhni. 'Ink'ez 'ilhunahuwésdel, 'en chah dukeyah ts'ih whenadobalh'a. 23 'Aw 'et
ndunnah ts'iyawh whenadobalh'a hoh dich'oh ndoh dzulh k'uz whinya tenadutedli ka.
Dich'oh unli hoh bé nadalhghel. 24 'Aw 'et ts'i bun k'ut taniz hoh wheghah tatsi cho be

nilhts'i be hubududezts'i. 'T be ts'i hoh nuddlduz. 25'Aw 'et bundada haootélh'en hoh
Sizi too k'ut buts'u tezya. 26 'Et khunyaz yugha hoodul'eh hitelh'en hoh whehunelhtjoot,

“Dune tsen 'ut'en!” hutni ibulh tsoya whehunilhtuk. 27 'Et 'ahoh Sizi hubulh yatelhtuk,
“Nuhdzi ulhtus dlhtsi! Si 'ust'en! Whenulhujut {lah!” 28 Peter ndez na'a yoodulhkut,
“SMoodihti 'alha nyun 'int'en t'eh, too k'ut nts'u toosya stl'ahdo'aih.” 29 'Et 'ahoh ndi
yualhni, “'Anih!” 'Aw 'et Peter ts'i be hainya 'ink'ez Sizi too k'ut yuts'u teyalh ka. 30 'Et
nyo whunilh'en hoh nilhtsi tube ulhtus 'ink'ez whenelhujoot 'ink'ez yuk tezdlat hoh,
“SMoodihti, sula 'ineh!” yulhni. 3! 'Et 'ahoh Sizi yula dughélchoot hoh ndi yulhni,

“'Aw soo 'ultsuk, 'i be 'alha' hoont'ah, 'i chaint'ih. 'Et dahoont'ah huwa mba nawh
'uhoont'ah?” 32 'Et ts'i be nahét'az hoh 'ahoh nilhts'i k'ah na'ja. 33 'Et ndunnah ts'i

be hudelhts'i, ts'iyawh hibut nachanilya 'ink'ez 'uhiyulhni, “'Alha nyun Yak'usda buYe'
'unint'ah!”
Gennesaret whut'en nduda Sizi soo na'bulh'en

34 'Aw 'et nyan Gennesaret ts'ih yahuzki hoh, 35 'et keyah whut'en Sizi hitelh'en
ibulh, nahiyoolhtts'it hoh lhtunahunek hust'ai. 'Ink'ez ts'iyawh nduda, 'en hits'un
lhgha hobodinla. 3¢ Hits'utédudlih, “Ndai nyunaih naints'uz, 'i 'ants'ih yus ts'ih
but'ats'ughoonalh,” hiyulhni. Ts'iyawh ndan hit'aghéznai, 'en ts'iyawh ts'ah'un na'a
soo nd'huja.

15

Ndai nedzi be yats'ulhtuk, i bugha ts'intsi' 'ulhih

1'Aw 'et Jerusalem keyah whuts'un ndunnah Moses be' dustl'us 'uk'ununa'isduguz
'ink'ez Pharisee, 'en chah ts'iyawh Sizi highu nindel 'ink'ez 'uhutni, 2 “'Et di
ka ngha hoodul'eh, netsuh whudelhdzulh 'uda ne'whust'en hukw'u na'a 'aw
hukw'unucha'hust'en? Whunilh'en, ndunnah ngha hoodul'eh, 'aw lanacha'hulhtde

'uhute'alh whutsuh!” 3 'Et ndo bulhni, “'Et di ka nuhwhenich'oh nuhk'ah ts'ih huwa
Yak'usda bughunek buk'unucha'zaht'en? 4 Whunulh'en, nuhwheni nts'e na'a ndaht'en!

Yak'usda bughunek nuhtl'aida'ai hoh njan ndutni, ‘Nyu'abd 'ink'ez nyu'ama bulh
hubuddolhti.” 'Et doo chah 'udun 'et njan ndutni, ‘Ndan be'ama 'ink'ez be'aba bulh dzuh
ts'ih bughu yatelhtuk, 'en daootsah huba' hoont'ah.” > 'Et whunts'ih nuhwheni ndezna'a

'udahni, ‘Ndan be'ab4 k'us be'ama njan ndo bulhni, ndai 'ust'i, 'i be da nuhla 'oost'en
wule, 'et whunts'ih 'i ts'iyawh Yak'usda bugha inila.” ¢ 'Et whuz na'a nuhwhe'ut'en k'ah
be 'aw be'ama 'ink'ez be'aba bulh chabudilhti. 'I be Yak'usda bughunek nuhtl'aida'ai,
'i 'aw hoonliyaz chailah sulhtsi! 7 Nuhwheni duba ndhdzoo ahli! Ndun nus whunilh'en
Isaiah, 'en 'uda ho'en 'ink'ez ts'ah'un na'a 'utni nuhwheni nuhwhugha. Njan 'et njan

ndutni,
8 ‘Ndunnah dune bughunek be buzek be sudélhti.

'Et whunts'ih budzi sughun nilhdza 'int'ah.

9 Ndunnah doo ka 'ants'i 'et suts'un teni 'uhunoolhzin.
'Ink'ez ndet dune bube 'ut'en k'ah,
'i Yak'usda bughunek netl'aida'ai, 'i k'una'a 'uyoon hubuhoodoolh'eh ka' 'uhut'en.’

10 'Et Sizi 'ilhunahuwésdel ndo bulhni, “'Anih! Ndez dhdulh!” 'Et ndo bulhni, “Soo
zélhts'ai 'ink'ez soo cho nt'eoonahzeh! 1 Ndai dune buzai yukat, 'i 'aw 'et {lah hintsi'

hulhih. 'Et whunts'ih ndai khunek 'aw chaizooh, 'i dune ye yalhtuk, 'i be dune hintsi'
'ulhih.” 12'Et yugha hoodul'eh highun nindel hoh "uhiytlhni, “T'eooninzun ih ndunnah
Pharisee nyudants'o daja dini, 'et nduhdolcho huba dzuh 'Gdenja?” 13 'Et Sizi ndo
bulhni, “'AB4 yak'uz usda, ndai 'aw whuyuchainilel, 'i bughih tubulh hahitelhch'ulh.

14 Whute! Ndunnah 'aw buts'dhachaoozah'aih! 'En moodih chawhés'en li'hint'ah. 'Et
ndez na'a njan nduhoont'ah, 'ilhunuh chawhés'en 'ink'ez 'ilhunuh chawhés'en ghunli

t'eh, nahult'ah tsa k'et hutelts'ulh.” 15 'Et Peter yoodulhkut, “Ndi be nawhutnuk 'i
be whuts'odul'eh, 'i nts'e na'a daja ni, 'et ts'iyawh whenénilhtun.” 16 'Et ndi yulhni,

“'Aw ih nuhwheni tachaoodulhts'it hoh ih dahni? 17'Awhuz ih ts'ah'un nechadozah'ak?
Dune ndai buzai yukat, 'i ts'iyawh bubut zeh be yukat. 'Ink'ez buyust'e ts'ith handdukat.

18 'Et ndai dune khunek be yailhtuk, 'i budzi ts'ih haytkat 'i 'int'ah, 'ink'ez 'i dune
dilhtsi'. 19 Soo cho whunulh'en, ndi 'et ndunt'ah, 'i dune budzi tuz haytkat, be ne-
eni untsi', 'i dune hutuzelhghelh, 'uyoon dune bu'at k'us 'uyoon ts'eke buki bulh tinta'
ant'en, 'ink'ez 'aw lhughudelhdts'i whunts'ih whuz na'a zeh ne'hut'en. 'Uhudunut'ih,
'uyoon ba huwhuts'it, 'ink'ez Yak'usda ch'a yahulhtuk chah. 20'Et njan 'et ndihoont'ah,
nduhoolhchoh dune hintsi' hulhih. 'Et 'aw lanacha'zulhude hoh 'ah'alh, 'aw 'et huwa
ilah hintsi' 'ulhih.”
Ndun ts'eke, 'udun yun k'ut whut'en, 'en buba 'alha' hoont'ah hooncha ho' hoont'ah

21'Aw 'et Sizi njan usda whuch'a nanja hoh Tyre keyah 'ink'ez Sidon keyah wheghah
nanja. 22 'Et whuts'un 'ilhunuh ts'eke, 'en Canaan whut'en 'int'ah, 'en yughu ninya.
Tso bulh yalhtuk ho 'uyulhni, “SMoodihti sugha te'ninzeh, t'enyuntszun David buts'u
hainzut 'unint'ah! Sutse', 'en ntsi' nududeh, 'i buyidinda!” 23 'Et 'aw daja chaidinil. 'Et
yugha hoodul'eh highu nindel 'ink'ez "uhiytlhni, “'Un nailh'alh, 'et tso bulh yalhtuk
'ustl'e' 'udbéoneh sih.” 24 'Et Sizi, 'en ndun ts'eke 'uydlhni, “Ndunnah Israel bukoo
whut'i, 'en 'ants'ih sheep tinta nilh'az, 'i li'int'ah, 'en zeh buts'un whests'alh'a.” 25 Ndun
ts'eke 'en yughu ninya hoh yubut nachaneti 'ink'ez, “SMoodihti, sula 'ineh!” yulhni.
26 'Et Sizi 'uydlhni, “'Uskehkah lhes hiyu'alh, 'i lhiyazkah hubugha ts'iya'aih t'eh 'aw
chahdozooh.” 27 'Et ts'eke ndi yulhni, “SMoodihti 'alha' dini. 'Et whunts'ih ndai
moodihti bukw'uzdai k'ut tukat, 'i lhiyazkah hiyeldel.” 28 'Et Sizi ndi yulhni, “O ts'eke

ndi mba be 'alha' hoont'ah, 'et hooncha ho' hoont'ah. 'Et huwa hukwa' ninzun k'una'a
‘uhoneh.” 'Et soo ndoh wheghah whezulh, buts'e' soo na'uja.

Lhanah hunduda, 'en Sizi usda highu nindel 'ink'ez ts'iyawh soo nd'balh'en

29' Aw 'et Sizi bughu natesja Galilee bun ghah lhunésja hoh, ndoh dzulh k'uz whenya,
‘et natl'adeda. 30 'Et khunyaz lhanah dune, 'en highu nindel. Ndunnah nuchahusdel,
chawhés'en, yachahulhtuk, buyust'e hubodi'ai, 'ink'ez 'uyoon chah, 'en ts'iyawh hits'un
hubuninla. Hibut nebaninla 'ink'ez ts'iyawh soo na'hubinla. 3! Yachahulhtuk chah
yawhehunilhtuk, buyust'e hubodi'ai, 'en chah soo na'huja. Nuchahsdel chah nahtidelh
nahusdli, chahuwhés'en chah honilh'en nahusdli. Ts'iyannah bunalh'en hoh tube huba
hooncha 'ink'ez Israel budune, 'en buYak'usda 'en 'o nus hidalhti.

Sizi 4,000 dune ghd' ni'ai
32 Sizi yugha hoodul'eh, 'en 'anih hubtlhni 'ink'ez ndo bualhni, “Ts'iyawh ndunnah
dune hubugha té'nuszun. Tat dzin whuts'un njan suzih hudelhts'i 'ink'ez 'aw huya'alh,
'i chahit'ih. 'Et 'aw cha'hus'al hoh bukeyah ts'ih nabutoolh'a ghait'ah. 'Et ndubusdla
t'eh, nahedulh hoh sih bukaootoozit.” 33 Yugha hoodul'eh hiyulhni, “Njan keyah 'aw

dune hoolah 'uhoont'ah. Nts'ez de simba soo 'ultsuk, 'i tet'alh, 'i nats'éolelh dune
lhe'huneltsuk lah?” 34 'Et Sizi ndo bulhni, “Daltsuk lhes sut'e aht'i?” ‘Skwunlai 'o
at nankoh 'i lhes sut'e 'ink'ez lhook nsolyaz bulh,” hiyulhni. 35 'Et 'ilhuhowezdel,

'en natl'adulhdts'ih hubidlhni. 36 'Et ndi lhes skwunlai 'o at nankoh (7) lhook bulh
yilhchoot 'ink'ez suchanailya ni hoh tenadidli. Taidalhkut 'ink'ez yugha hoodul'eh
butl'aydnkai. 'I ts'iyawh natl'ahudelts'i, 'en butahininik. 37 Ts'iyawh na'het'al 'ink'ez
'uhunesdai. 'Et yugha hoodul'eh skwunlai 'o at nankoh k'its'ai dezbun 'i highd' wez'al,
'i '{lhunahiwezdla. 38 4,000 dune bat'en 'uha'al. 'Uskiyaz 'ink'ez ts'ekoo 'en chah 'uha'al.
39'Aw 'et Sizi 'ilhunahuwésdel bukeyah ts'ih whuz whenadobalh'a, 'et ts'i be naja 'ink'ez
yun Magdala huwhutni ts'ih whuz whehanki.

16

Pharisee 'ink'ez Sadducee chah, 'en huwa 'ét'en huba' hooleh hukwa hiyoodulhkut
1'Aw 'et ndunnah Pharisee 'ink'ez Sadducee chah, 'en highu nindel 'ink'ez hiyéolhdzih
hoh hiyoodulhkut, “'Aw ih yak'uz whuts'un hooncha tune' whut'en, whunénolhtun
ghait'ah?” 2'Et ndo bulhni, “'Et hulhgha ts'th nduk whunulh'en. 'Et whudulk'un t'eh,

'et dzin hoonzoo tele dahni. 3 'Et bundada kw'us bulh dulk'un suli whunulh'en t'eh,
'aw 'et zeh whudutetsi' dahni. Nuhwheni duba nahdzoo ahli! 'Et nduk dawhut'en, 'et
t'eoondhzun. 'Et whunts'th ndoh whugha whudezulh dawhut'en, 'et ndet 'uwhulhni,

'aw t'eoonuzdhzun! 4Njan k'an ndoh whudezulh, 'en lubeshi ts'un ne'hut'en 'uhint'ah.
'Ink'ez 'ahoolhyez dune ts'eke bulh tinta' hutet'ilh, 'et zeh whuts'un hunint'uk. 'Ink'ez
hooncha huwa 'ét'en whuntelh'ilh hukwa' nahzun. 'Et whunts'ih 'aw hooh'en nuhghu
hélts'it ghait'ah. 'Et nts'e na'a Jonah bulh ddhooja inle, 'et zeh whuteh'ilh ho' hoont'ah!”
hubtlhni, 'ink'ez bughu whenaja.

Pharisee 'ink'ez Herod bules untuldoh, 't ch'a hughohle hubulhni
5 'Aw 'et nyan yahuzki hoh yugha hoodul'eh lhes nahodelhtinah. ¢ 'Et Sizi ndo
bulhni, “'Ahoolhyez wheni khahdli ndunnah Pharisee 'ink'ez Sadducee chah, 'en bules
untuldoh, 'i ch'a.” 7'Et 'ahoh lhulh yawhehunilhtuk, “'Et 'aw lhes chats'it'ih 'et huwa

'utni.” 8'Et Sizi t'eoonanzin, 'et ndo bulhni, “Nuhwheni be 'alha' hoont'ah, 'i unsol!
'Et huwa 'udahni. 'Aw lhes whusachah'al, 'et huwa ih 'et howu yalhtuk? °'Awhuz ih

'aw ts'ah'un t'eoonuzahzun? 'Aw whunachazulhunik hoh ih skwulai lhes 'i be 5,000
hubugha nah'ai, 'ink'ez daltsuk k'its'ai ts'utezkat, 'i 'ilhunawehla? 10 'Et doo chah

skwunlai 'o at nankoh lhes 'i be 4,000 hubugha indh'ai, 'et daneltsuk k'its'ai ts'uhtézkat,
'i 'ilhunawehla? 1 'Et nts'e na'a aht'ah t'eoonuzahzun, 'aw lhes hubugha nohwhulh
yachasulhtuk? 'Uda ndun whudusni, ndunnah Pharisee 'ink'ez Sadducee chah, 'en bules
untuldoh, 'i bughohle, 'i bughi yalhtuk ho' dusni.” 12 'Et 'ahoh t'ehoninzun ndunnah

Pharisee 'ink'ez Sadducee chah, dune huhodulh'eh, 'et whuch'a buch'a huwahli, 'et
'uwhulhni. Ndi lhes bulh untuldoh, 'i ch'a huwabhli ni ilah hoh 'utni.

Sizi 'en Christ 'int'ah ‘et Peter howu yalhtuk

13 'Et Sizi Caesarea Philippi buyun k'uz whinya hoh yugha hoodul'eh, 'en hu-
boodulhkut, “Si yinkak dune ye' 'ust'ah. 'Et whunts'ih n'awh dune, ndan hoh 'ust'ah
hutni?” 14 'Et 'uhiytlhni, “Bulunah, 'en nyun John dune too be 'ulh'en 'int'ah hutni. 'Et
bulunah chah, nyun Elijah 'int'ah hutni. 'Et 'onghunnah chah, nyun Jeremiah 'int'ah
hutni. 'Ink'ez bulunah nyun nus whunilh'en 'ilhunuh 'int'ah hutni.” 15 'Et ndo bulhni,
“Nuhwheni do, ndan 'ust'ah dahni?” 16 'Et Simon Peter yatelhtuk hoh ndi ytlhni, “Nyun
ndun Christ, Yak'usda khuna, 'en buYe' 'unint'ah.” 17'Et Sizi ndi ydlhni, “Simon Jonah
buye', degha nus hoonzoo nghd whults'ut! Ndet sudini, 'et 'aw ndi yun k'ut dune, 'en ilah

nyunalhts'et hahd'ai. Se'aBd yak'uz usda, 'en nyunalhts'et haho'ai. 18 'Ink'ez nyun Peter
'int'ah. 'Et ndi tse 'i k'ut suluglez neootes'alh. Njan ndun kwuncho ulhtus, 'i yuh ts'ih
haindel, 'en whunts'ih 'aw whuch'a' hoolhdeh ghait'ah. 19 Nts'e yak'uz hubudayi cho
usda, whuz be da'dutut'aih, 'i ntl'ates'alh. 'Et ndi yun k'ut ndai whedinguz, 'i 'et 'uda
yak'uz chah whuz na'a zeh whedint'uk. 'Et ndai ndi yun k'ut k'unada'uk, 'i ‘et yak'uz
chah 'uda whuz na'a zeh k'una'tet'uk.” 20 'Et yugha hoodul'eh khunekti be ndo bilhni,
“Khun teh 'uyoon déohni gunih, si Sizi ndun Christ, 'en 'ust'ah.”

Dzuh nutezut 'ink'ez datétsah, 'et Sizi huwu yalhtuk
21 'Et wheghah whezulh whuts'un Sizi yugha hoodul'eh, 'en whedobunulhtun
nus daootenilh 'et. Nts'e na'a Jerusalem ts'ih teyalh. 'Et keyah ndunnah dune

netsuh whudelhdzulh, 'ink'ez ndwhulnuk bumoodih, 'ink'ez Moses be' dustl'us
'uk'ununa'tsduguz chah, 'en bube lhat hoh dzuh nuhitelhdzut, 'ink'ez hituzelhghelh. 'Et

whulh tat dzin, 'et dinadutédalh. 22 'Et Peter, 'en Sizi yilhchoot, 'udun neinilhti 'ink'ez
hukwa' yuddni, “SMoodihti nyun Yak'usda ngha te'untezeh! 'Aw nyulh 'et ndihoneh
ghait'ah!” 23 Peter yuts'un nalhd'a 'ink'ez ndi ydlhni, “Satan sut'ak nininyih! Nyun
yooya suzilhts'i! Yak'usda nts'e na'a dat'en, 'et 'aw howu nuni chanuzinzut. Ndi yun
k'ut dune nts'oh tuné'hut'en, 'et hukw'una'a zeh nuni ninzut!”

Ndan Sizi Gri yuntooya hukwa' ninzun, 'en ye dulhdulalhgus yéolhchoot 'ink'ez yuntooya

24'Et Sizi yugha hoodul'eh ndo bilhni, “Ndan dune se'ut'en k'ah oot'en ka sunteyalh
hukwa' ninzun t'eh, ndi yun k'ut dats'int'ah, 'et ts'iyawh whula dootnih, 'ink'ez
dulhdulalhgus y6olhchoot 'ink'ez suntooya. 25'Et huwa ndan ye khuna hotelhyih hukwa'
ninzun t'eh, 'en tinta héte'alh. 'Et whunts'ih ndan ye khuna si sugha tinta ooni'ai t'eh,
'en ye khuna 'i nahite'alh. 26 'Et huwa dune ndi yun 'i ndulhcho bube'ildzun ytzdli t'eh,
'ink'ez duzul i tinta in{'ai t'eh, ndet buba whutézoo? 'Ink'ez dich'oh duzul nayitélcholh
hukwa' ninzun t'eh, di k'elha simba duzul nahiyoket? 27 'Et huwa yinkak dune ye'
whusateyalh, ndai be'aB4 ye dezti, 'i 'ink'ez bulizas, 'en hubulh, 'et whusainya t'eh, nts'e
na'a ts'iyannah dahét'en, whuz na'a 'ilhunah hoh buba k'elha whutele. 28 Soo ts'ah'un
na'a ndun whudusni, bulunah njan nuhudelhtya, 'en dahutetsah whutsuh 'et whuts'un
yinkak dune ye' nts'e na'a hubudayi cho tele, 'en whuz de tiyalh huyuntelh'ilh.”

17

Sizi 'uts'un onent'en suli

1'Aw 'et whulh lhk'utat dzin inle hoh Sizi 'en Peter, James, 'ink'ez dulhutsin John chah,
en ndoh dzulh k'uz dulh hobélya. 2Khunyaz hubunalh 'uts'un oonent'en suli. Bunen
ants'ih sa k'una'a buts'u ha'anduz, 'ink'ez bunaih 'i chah khunyaz lhiyul suli, 'ink'ez
i chah buts'u ha 'anduz. 3 'Et khunyaz Moses 'ink'ez Elijah hubunalh hube whédilts'ai
'ink'ez Sizi hubulh yawhénilhtuk. 4 Peter, 'en Sizi 'uyulhni, “NeMoodihti njan uzdelhts'i
hoonzoo. Hukwa' ninzun t'eh, tat whut'ah 'uts'otelilh. 'IThunuh nyun mba, 'et 'ilhunuh
Moses ba, 'ilhunuh chah Elijah ba.” 5 Peter yalhtuk hoh khunyaz kw'us be tidet'en
hoh buk'eyinde. Kw'us tah ts'ith khunyaz 'uwhutni, “Ndun suYe' degha nus buk'esi'
'int'ah. '"En bulh héonust'i. 'En zeh 'oozélhts'ail” ¢ Yugha hoodul'eh hidants'o hoh hibut
nachéneldel, 'ink'ez tube whehunelhtjoot. 7 Sizi bughu ninya 'ink'ez but'agheznai hoh
ndo bulhni, “Dinadahdelh 'ink'ez whenlhdjut ilah!” 8 'Et nduk nahitat'en, 'aw 'uyoon
hoolah. Sizi dich'oh zeh hiya'en. ° Ndet dzulh k'ut whenahedidel, 'et yuk nahidulh,
Sizi khunek ulhtus, 'i be hubulh yalhtuk 'et ndo bulhni, “Yinkak dune ye' yaidla tah
dinadutédalh whuts'un ndet whunelh'en, 'et khun 'uyoon ndudéohtni gunih!” 10 'Et
yugha hoodul'eh, 'en hiyoodulhkut, “Ndunnah Moses be' dustl'us 'uk'ununa'dsduguz,
‘et di ka' hutni, Elijah 'en choo whusateyalh huba' hoont'ah hutni?” 11 'Et Sizi ndo bulhni,
“'Et 'alha Elijah 'en choo whusateyalh 'ink'ez ndai hoonliyaz ts'iyawh lhanaidutedlilh.
12 'Et whunts'ih ndun whudusni, Elijah 'uda whusainya ho' 'int'ah. 'Ink'ez 'en 'aw
t'ehinfzun. 'Et hukwa' huninzun k'una'a 'uhiyinla. 'Et whuz na'a zeh 'en hubula be

1
1
1

yinkak dune ye' dzuh nutezut.” 13 'Et yugha hoodul'eh, 'en ts'iyawh John dune too be
‘ulh'en, 'en yughu yalhtuk t'ehonanzin.

'Uski, 'en ntsi' nududeh, 'i buyudinda, 'en Sizi soo nd'yinla
14 'Aw 'et 'ilhohuwezdel 'en butanahundel hoh 'ilhunuh dune yughu ninya 'ink'ez
yubut dugwutsi be neninya. 'Ink'ez 'utni, 15 “SMoodihti suye' 'en bugha te'nonzeh!

Bukaootuzuk 'ink'ez tube dzuh nuzut. Lhat tsudults'uk 'ink'ez talts'uk chah 'ut'i. 16 'Et
ngha hoodul'eh bughi nilhti 'et whunts'ih 'aw soo na'hiyooleh ghait'ah.” 17 'Et Sizi ndo

bulhni, “Nuhwheni k'an ndoh whudezulh, nuhwheni 'aw be 'alha' hoont'ah, 'i chaht'ih,
'ink'ez tink'us zeh 'eht'ilh. 'Et dawhuldzah nuhwhutah tesdalh? 'Ink'ez dawhuldzah
nuhwhuba 'et ndutest'ilh? De', nye' 'en sugha ninilhtih!” 18 'Et ntsi' nududeh, 'i

buyudinda, Sizi 'en ts'un khunek ulhtus, 'i be hukwa' yudéani. 'Et whulh hulhgha zeh
yuts'u handja 'ink'ez ndun 'uski soo na'uja. 19 'Et Sizi yugha hoodul'eh, 'en dune hoolah
ts'ih highu nindel hoh 'uhiyulhni, “'Et dahoont'ah huwa ndun 'uski, 'en ntsi' nududeh,
'i 'aw buts'u handts'inooyoot ghait'ah?” 20 'Et Sizi ndo bulhni, “'Aw nuhwhuba 'alha’
cha'hoot'ah 'et huwa 'aw 'oohleh ghait'ah. 'Alha 'din whudusni ndi 'anukat, 'i lhe'niltsol,
'i mustard hiyulhni, 'i k'una'a be nuhwhuba 'alha' hoont'ah, 'i 'et 'ulcho t'eh, 'et ndez
'una'a da 'udoohni. Ndi dzulh njan whuts'un, 'et nguz nailts'ut dahni t'eh, 'ahoh
‘et ndutenilh. 'Et whuz na'a ts'iyaitsuk whuz na'a 'udahni t'eh, 'et ndutét'ilh. 2! 'Et
whunts'ih ndi ntsi' nududeh, 'i netenadudli, 'i 'ink'ez saha'delya, 'et t'eh zeh dune buts'u
hanats'iyunteyolh ho' hoont'ah.”

Sizi datetsah, 'et doo chah huwu yalhtuk
22'Aw 'et Sizi 'ink'ez yugha hoodul'eh, 'en Galilee yun k'ut hudelhts'i 'et ndo bulhni,
“'Aw 'et nilhdukw yinkak dune ye', 'en 'uyoon dune tl'ahitelhtelh. 23 Hituzelhghelh
'ink'ez whulh tat dzin inle t'eh, dinadutédalh.” 'Et hodénts'o hoh ts'iyawh tube tso
huzdli.

Sizi 'en chah luglez whucho whuzooneya yuk'elha hoolh'i

24'Aw 'et keyah Capernaum whuz hunindel hoh 'ilhunuh sooneya 'ilhunanowes'aih,
'en Peter yughu ninya 'ink'ez yoodulhkut, “Nuhwheni whunohodulh'eh 'en chah ilah
luglez whucho whuzooneya yuk'elha hoolh'i?” 25'Et, “A,” ni. 'Et Peter koo daninya.
'Et Sizi 'ahoh yulh yatélhtuk 'ink'ez ndi yulhni, “Simon, daja ninzun? Ndi ndai sooneya
dune buba k'elha yutele, 'i ndi yun k'ut hubudayi cho 'en ndi sooneya 'ilhunanowes'aih?
Dich'oh buzkehkah tulih k'us n'awh whut'en tulih?” 26 'Et Peter ndi yulhni, “'Aw
n'awh whut'en, 'aw 'en zeh.” Sizi ndi ydalhni, “'Et 'alha' dini. Hubudayi cho dich'oh
bubuzkehkah 'en 'aw huba k'elha hole ghait'ah. 27 'Et whunts'ih ndunnah Capernaum
whut'en, 'en nelh hénilch'e hukw'u na'a hubuts'oolh'en ghait'ah. 'Et huwa ndi luglez
whucho whuzooneya, 'i huba k'elha ts'iyoolhtsilh. 'Aw 'et, bun k'uz ts'inyalh 'ink'ez
oolhjas. Soo 'udechoo lhook silhjus, 'i buzek lhch'a 'uhoonleh. 'Et sooneya naité'alh. 'l
ilhchoot 'ink'ez si 'ink'ez nyun bulh neba bugha {yo'alh.”

18

Yak'uz hubudayi cho dilhts'i ndan simba degha nus dezti?
1'Et hoh da zeh Sizi yugha hoodul'eh, 'en highu nindel 'ink'ez hiyoodulhkut, “Yak'uz
hubudayi cho delhts'i ndan simba k'us dezti?” 2 'Et Sizi ndun 'uskiyaz 'anih yulhni,

'ink'ez hubutah neinilhti. 3 'Ink'ez ndo bulhni, “'Et soo ts'ah'un na'a 'un whudusni, 'aw
'uts'un na'a nahcha'ahnil, 'ink'ez 'uskehyaz k'ah ts'ih sahli t'eh, 'aw 'et zeh huwa, nts'e

yak'uz hubudayi cho unli whuz toohdelh ghait'ah. 4'Et huwa ndun 'uskiyaz, ndan yuk'ah
ts'ih 'int'ah, whuz na'a dich'oh te'dudil'en, 'et ndunt'ah, 'en nts'e yak'uz k'une' whul'en,
'en hubutah k'us hidelhti tele ho' 'int'ah. >'Ink'ez ndun dune 'uskiyaz, ndan yuk'ah ts'ih
'int'ah huhdont'i, 'i bulh highu nuseya, si chah whuz na'a zeh 'usuhinla.”

Dune 'en bugha 'uyoon lubeshi yutélhcholh t'eh, ndun dune nduja, 'et dahdolts'i' 'et whute'ilh

¢ “'Et ndunnah 'uskehyaz huba 'alha' 'ust'ah, 'uskehyaz hoontsi' ts'ih hubonilht'uk,
ndun dune 'et nddja, 'en tse cho buts'ilchun yehudinguz 'ink'ez k'us takhulh 'et
tdbuhano t'eh, 'et 'o nus whitezoo. 7 Ndi yun k'ut hudelhts'i, 'en ndunnah hukwaya
hoonli tune' 'uhut'en, 'en dawhultsi', 'et buts'u whélts'ulh ho' hint'ah. 'Alha njan
hukwaya hoonli tune' hutet'en ho' hoont'ah. 'Et whunts'ih ndan bugha 'et "hooja,
'en dawhultsi', 'et hote'ilh ho' hoont'ah! 8 'Et nla k'us nke 'i be hukwaya hoonli tune'
'int'en t'eh, k'unint'as 'ink'ez 'un tilh'is! 'Et dzuh ninya k'us nyust'e bodin'ai, 'et whuz
na'a 'ilhuz be ts'ukhuna, 'i nghalts'ut t'eh, 'et whuz na'a degha nus mba whutezoo. 'Et

whunts'ih nke 'anelht'et 'ink'ez nla 'anelht'et chah bulh 'int'ah hoh kwun nachanusne,
'i tanyanino t'eh, degha nus mba whutétsi'. ° 'Ink'ez nyuna be hukwaya hoonli tune'

whut'en whunilh'en t'eh, nyuna hané'alh 'ink'ez 'un ntolh'is! 'Et nyuna 'ilho bulh zeh,
'et whuz na'a 'ilhuz be ts'ukhuna, 'i ngha ninzut t'eh, degha nus mba whutezoo. 'Et
whunts'ih nyuna 'anelht'et bulh kwun nachanusne, 'i tanyanino t'eh, degha nus mba
whutétsi'.

Ndunnah tinta huninkat, 'en Sizi hubutelhyih ka, 'et huba whusainya

10 “'Et ndunnah 'uskehka khun buka cha'nuzoohzin gunih! 'Alha lizas yak'uz
hudelhts'i, 'en bughu hinli 'ink'ez se'aBd yak'uz usda, bulizas 'en 'ahoolhyez hinalh
ne'ut'en. 11 'Et huwa ndunnah tinta huninkat, 'en yinkak dune ye' hubutelhyih ka, 'et
huba whusainya. 12 Nts'e na'a daja nahzun? 'Et dune 'en lanezi lanezi (100) sheep 'ut'i
hoh 'en hubutah 'ilhunuh tinta ninya 'et bulah 'et nébuninla 'ink'ez ndai lhuk'i tinta
ninya, 'en dzulh k'uz yukawhendantai. 13 'Et nayilhti t'eh, ts'ah'un na'a 'un whudusni,
ndunnah bulah 'et nébuninla, 'en bugha whunelhnik. 'Et whunts'ih ndai lhuk'i tinta
ninya, nayilhti t'eh, 'en bugha dahoolcho 'i be simba 'o nus whuntélhnik! 4 'Et whuz
na'a zeh ndunnah 'uskehkah 'et 'ilhunuh whunts'ih kwuncho yuh ts'ih teyalh t'eh,
nuhwhe'aBa yak'uz usda, 'en 'aw hukwa cha'nizun.

Nyulhutsin lubeshi be dulya 'uja t'eh, datdnlilh?

15 “'Et nyulhutsin lubeshi be nch'ani t'eh, 'et buzih nininya 'ink'ez di ka sch'adini,
‘et d6ni. 'Et nyun 'ink'ez nyulhutsin bulh nuhwhenich'oh lhanadodoohle. 'Et nghunek
yilhchoot t'eh, nyulhutsin whuch'a nanilde ho' hoont'ah. 16 'Et 'aw chanyoozilhts'ai t'eh,
'ilhunuh k'us nanah teh ilhchoot 'ink'ez 'et bukoo ts'ih natoohdelh. Nanah k'us tanah
teh mba lhgha "thudeja t'eh, 'et whuz na'a 'uhét'e. 'Et 'i be daja hutni, ts'iyai 'i khunek
ts'ah'un na'a 'uhoneh. 17 'Et whunts'ih 'et chah 'aw chanhozilhts'ai t'eh, 'et Yak'usda
ba 'ilhunahuwésdel, 'en chah budéohni. 'Et 'en chah 'aw chaboozilhts'ai t'eh, 'et ndan
'aw huba 'alha' cha'hoot'ah k'us ndan sooneya 'ilhunanowes'aih, 'et ndun lubeshi be

nch'ani, 'et 'en buk'una'a noolh'en. 18 'Alha' dusni ho' dusni, nuhwheni ndai ndi yun
k'ut whuladehtnik t'eh, 'et nduk yak'uz chah bulacodutetnih. 'Et ndi yun k'ut ndai
lhgha 'thudeja t'eh, 'et ndoh yak'uz chah lhgha "dwhutenilh. ° Doo chah "in whudusni,
ndai buka yoodutelhkut, 'i 'ink'ez nanah k'us tanah ndi yun k'ut lhgha nuhwhuba soo'
hoont'ah t'eh, 'et se'aBa yak'uz usda, 'en nuhwhuba 'uwhutelilh. 20 'Et huwa nts'e
soozi bugha nanah k'us tanah 'ilhunahuwésdel t'eh, 'et sih si chah nuhtah 'ust'ah ho'
hoont'ah.”

Lhba whunats'odoolnah
21'Et Peter yughu ninya 'ink'ez yoodulhkut, “SMoodihti ndun sulhutsin 'en lubeshi be

sch'a 'uja. Dawhultsuk whe lubeshi be sch'a 'utet'ilh 'ink'ez buba whunaoodutelhtinah?
Skwunlai 'o 'at nankoh (7) tulih 'et 'uwhuneltsuk?” 22 'Et Sizi ndi yulhni, “'Aw skwunlai
'o 'at nankoh (7) 'i chaduzdsnih. 'Et skwunlai 'o 'at nankoh lanezi (70) k'us 'o 'un
tulih 'et 'uwhuneltsuk dusni ho' dusni. 23 'Et yak'uz k'une' whul'en, 'et ndez na'a
njan duhoont'ah. IThunuh hubudayi cho unli da, 'et be 'ulhna, 'en daneltsuk be buts'a
whulh'ai, 'i ts'iyawh ye bubilh lhanaoodutélilh, 'et hukwa' ninzun. 24 'Et ho' whunilh'en
'ilhunuh be 'ulhna dahinilhti. Ndai ye yuts'a whulh'ai, 'i 10,000 sooneya dezti, 'i 'et
'uneltsuk. 25 Hoolah! Yuk'elha yoolhtsilh, 'i hoolah. 'Et ndun hubudayi cho bughunek
be 'et ndi yulhni, 'et ndun dune, bu'at, bubuzkeh, 'ink'ez ndai yit'i, 'i chah, i ts'iyawh ye

'Oket. 'Et t'eh soo suba k'elha whutelhtsilh. 26 'Et huwa ndun be 'ulhna yubut nachdneti
'ink'ez yuts'un tedudlih hoh ndi ytlhni, ‘Sumoodih k'at, suba ilh'i! Ts'iyawh mba k'elha
whutelhsilh!” 27 Bumoodih tube yugha te'nanzin. 'Et ndai ye yuts'u whulh'ai, ' ts'iyawh
yuba whunaoodelhunah, 'ink'ez whenayalh'a. 28 'En 'ulhna zeh 'az whinya hoh doo
chah 'ilhunuh dudulh 'ulhna, 'en nayilhti. 'En lanezi lanezi (100) sooneya ch'aditi, 'i
‘et 'uneltsuk yuts'u whulh'ai. Yuzool {lhchoot hoh ndi ydlhni, ‘Daneltsuk ngunelh'ai,
'i suba buk'elha hoolhtsi!” 29 Ndun yubut dugwdtsi be nininya 'ink'ez yuts'u tedudlih
hoh ndi yulhni, ‘K'at, suba ilh'i. Ts'iyawh mba k'elha whutelhsilh!” 30 'Et whunts'ih
'aw chayoozilhts'ai. 'Et whunts'i 'ayan'ai ndai yughi nelh'ai, 'i ts'iyawh yuba k'elha
whutelhtsilh 'et whuts'un. 3! 'Et 'onghoh 'ulhna, 'en ts'iyawh honalh'en 'et dahooja.
'Et ts'iyawh howu ni huzdli. 'Et huwa hubumoodih ts'un whehandel 'ink'ez ts'iyawh
nduhidani. 32 'Et ndun 'et nddja, 'en bumoodih 'anih yudani 'ink'ez 'et ndo bilhni,
‘Nyun 'ulhna k'us ntsi' zeh 'int'ah! Suts'un tedindlih ka 'et huwa ndai be sts'o zilh'ai, 'i
ts'iyawh mba whunaoodelhinah! 33 Nts'e na'a ngha te'nazin, 'et whuz na'a 'oneh mba'
hoont'ah, nyulh 'ulhna ts'un!” yulhni. 34 'Et bumoodih yulh hunilch'e. 'Et ndunnah
dune dzuh nuhulhdeh, 'en butl'ayalhti. 'Et ndai yughi nelh'ai, 'i ts'iyawh yuba k'elha

whutelhtsilh whuts'un. 35 'Et nuhwheni chah nuhwhulhutsinka tinta' hant'en, 'ink'ez
nuhdzi ndulhcho, 'i be 'aw buba whunachaooduzulhtihnah t'eh, 'et sih se'aBa yak'uz

usda, 'en chah whuz na'a zeh 'aw nuhwhuba whunaoodoolnah ghait'ah.”

19

Dune lhghu delhts'i lhch'd nahusdel, ‘et huwa Sizi hubodulh'eh
1'Aw 'et Sizi hubulh yalhtuk 'ustl'e' 'udeja hoh njan Galilee yun k'ut whuch'a nanja.
'Et Judea yun k'ut Jordan koh whuch'az whuz ninya. 2Lhanah dune 'et whuz hahinandel.
'Et soo na'balh'en. 3 'Et ndunnah Pharisee, 'en chah highu nindel hiyootélhdzih ka.
'Et hiyoodulhkut, “'Et ndet huwa ne'atkah 'ants'ih hoh hubugha buch'a naztedalh t'eh,

'et Moses khunek netl'aida'ai, 'i buk'una'a ih 'uhoont'ah?” 4 Sizi ndo bulhni, “'Et ndi
dustl'us k'ut 'uk'e'eduguz, 'i 'aw ih buk'eyachasulhtuk? Njan 'et ndutni, 'udechoo ho'

whewhudit'en da ndun dune inla, 'en dune 'ink'ez ts'eke bulh 'obinla da. > 'Ink'ez 'et
ndutni, ‘Njan huwa dune be'aba 'ink'ez be'ama bulh buch'a ooya huba' hoont'ah, 'ink'ez

bu'at bulh lhulh zeh 'uhoot'e huba' hoont'ah. 'Et whuz na'a nahdlt'oh 'ilho hutele.’
6 'Et whuz na'a 'aw 'o 'un nanah chabhilah, 'ilho zeh hinli suli. 'Et huwa ndun Yak'usda
lhgha hubunilhti, 'aw dune lhch'a nabéolhtelh huba cha'hoot'ah.” 7 'Et hiyulhni, “'Et

di ka Moses hoh da whuz na'a netl'ahd'ai 'ink'ez dustl'us chah neba inla inle hoh
dune, 'en bu'at tl'ayéolhchoos 'ink'ez naitoolh'a.” 8'Et ndo bulhni, “Nuhwhenich'oh

nuhdzi dulhts'un, 'et huwa Moses nuh'at whuch'a naoohja nuhtl'ahé'ai. 'Et whunts'ih

whe'whudit'en whuts'un, 'aw 'et duchahoot'ah. 9 'Et 'un whudusni, dune bu'at 'en
'uyoon dune bulh tinta' 'ant'en t'eoonanzin t'eh, 'et sih zeh ndi dustl'us ndai ye 'ustl'e'

itelilh, 'i bu'at tl'ayéolhchoos. 'En bu'at 'aw tinta cha'it'il t'eh 'et whunts'ih ndi dustl'us
yutl'ayalhchooz, 'ink'ez 'uyoon ts'eke yughu nasda t'eh, 'et sih dune ts'eke bulh tinta'
'ant'en suli. 'Ink'ez ndun dune bu'at 'ustl'e' 'uyinla 'ink'ez 'uyoon dune yughu nasda
t'eh, ndun dune 'en chah dune ts'eke bulh tinta' 'ant'en tele.” 10'Et Sizi yugha hoodul'eh,
'en 'uhiyulhni, “'Et dune bu'at bulh whuz na'a 'uhutet'ilh t'eh, 'aw lhghu chahikah
t'eh, 'et 'o nus soo' hoont'ah.” 11 'Et ndo bulhni, “Ndi khunek, 'i 'aw ts'iyannah ba
cha'it'ah. Ndan bughd whunt'ai, 'aw 'en zeh buba' hoont'ah. 12 'Et bulunah dune 'aw
bughez hoolah hoh huwhuzdli. 'Et 'onghunnah 'et whuz na'a dune 'ubinla. 'Ink'ez nts'e
yak'uz hubudayi cho, bulunah 'en ba whuz na'a soo whulh 'utet'ilh, 'en whuz na'a whulh
"Ghoot'e.”

Sizi 'uskehyaz bula be hubuk'edalnik
13 'Aw 'et 'uskehyaz highu buninla. Khun teh buk'édolnih 'ink'ez buba tenadoodli
ka. 'Et whunts'ih yugha hoodul'eh, 'en dah hubuhttni. 14 'Et Sizi ndo bulhni, “Whute
'uskehyaz sts'un hutoodelh. Khun teh dah budéohni gunih! Ndunnah Yak'usda

hubudayi cho unli whuz delhts'i, 'en ndunnah 'uskehyaz hubunduhdlt'ah ho' hint'ah.”
15 Bula be hubuk'edilnik, 'ink'ez buch'a nanja.

Dune soode'a 'int'ah
16 'Aw 'et 'ilhunuh dune Sizi yughu ninya 'ink'ez yoodulhkut, “Dune hoodulh'eh

unzoo, nts'e na'a hoonzoo k'una'a 'utest'ilh 'ilhuz khutenalh whuch'a ootélhdoh?” 17 'Et
Sizi ndi yulhni, “'Et di ka nuszoo sudini? 'Aw 'ilhunuh unzoo hoolah. Yak'usda 'aw 'en

zeh unzoo ho' 'int'ah. 'Et whunts'ih 'ilhuz be hukhutenalh hukwa' ninzun t'eh, ndai
Yak'usda khunek dune tl'aida'ai, 'i buk'une' 'int'en da.” 18 'Et ndi yulhni, “'Et k'us ndai

ho' dini?” 'Ink'ez Sizi ndi yulhni, “Dune séolhghelh gunih! Ts'ekoo bulh tinta' 'ont'en
gunih! 'Undunont'ih gunih! 'Uyoon ba honts'it gunih! 1° Nye'aba 'ink'ez nye'ama bulh
hubuddélhti! Nts'e na'a nyunch'oh k'enaindutsi', whuz na'a zeh nyulh dune buk'eontsi'!”
20 'Et ndun chilh ndi yulhni, “Nusol da whuts'un, ndi ts'iyawh buk'une' zust'en. Nts'e
na'a 'o 'un datést'ilh?” 21 Sizi ndi yulhni, “Lhadulya 'utant'ilh hukwa' ninzun t'eh, ndai
'int'i, ' ts'iyawh be 'dnket, 'ink'ez tel'en butaininle. 'Et sih nduk yak'uz ndai 'ilhuwenla,
'i 'et mba telalh. 'Ink'ez 'anih se'ut'en k'ah tune' ént'en ka sunanyalh.” 22 'Et ndun chilh
ndi khunek yudants'o hoh tube budzi nduda hoh yuch'a nanja. Tube soode'a 'int'ah 'et
huwa.

Dune 'uhuhooleh ghait'ah, 'et whunts'ih Yakusda ba huwa chahoolnah ho' hoont'ah

23 'Et Sizi yugha hoodul'eh ndo bulhni, “Ndi 'i be soo ts'ah'un na'a '"in whudusni,
yak'uz ts'ih, nts'e hubudayi cho unli, tube howa whulna hoh dune soode'a 'et whuz
teyalh. 24Doo chah zeh 'un whudusni, ndi khunai ncha, 'i camel hiyulhni, 'i buba howa
whulna hoh ughabatsoh bula tah bukoni'a hukwa téyalh. 'Et whunts'ih 'o nus howa
whulna hoh dune soo de'a, 'en Yak'usda hubudayi cho unli whuz dateyalh.” 25 'Et yugha
hoodul'eh, 'en hidants'o hoh buba hooncha 'ink'ez 'et nduhutni, “Ndan zeh dutejih ho'
'udini?” 26 Sizi hubunilh'en 'ink'ez ndo bulhni, “Dune, 'aw ndet 'uhuhooleh ghait'ah,
'et whunts'ih Yak'usda ba huwa chahoolnah ho' hoont'ah.” 27 'Et Peter yatelhtuk
hoh Sizi njan ndi yulhni, “Whunilh'en, ndai ts'ut'i, i ts'iyawh bulazdetnik, 'ink'ez nye
'ut'en k'ah ts'ih ts'oot'en ka nyuts'un ts'utezdel. 'Et huwa ndai negha ninkat?” 28 'Et
Sizi ndo bdlhni, “Ts'ah'un na'a "in whudusni, nts'oh whuye whudezulh ts'iyaintsuk
k'an, 'i natedleh, 'et wheghah whudezulh hoh yinkak dune ye', yuk'usda cho dezti, 'i
yuk'etl'adutedalh. 'Et nuhwheni suntehdel inle, nuhwheni chah lanezi 'o 'at nankoh
kw'uts'uzda, 'i dune huba nahuteyeh ka, 'et dutelhits'ilh. 'Et Israel buts'u hainde,
'en lanezi 'o 'at nanah (12) lhendoh dédowh, 'en huba nahutehyeh. 29 'Ink'ez ndan
bukoo huwu tezya, k'us dulhutsinkah, k'us dulhtuskah, k'us bu'aba 'ink'ez be'ama, k'us
bu'at, k'us buzkehkah, k'us dukeyah chah, njan si soozi bugha huwu tezya t'eh, 'en
lanezi lanezi (100) 'et 'uwhuneltsuk butl'anaootedukulh. 'Ink'ez 'ilhuz be ts'ukhuna, 'et
chah hubugha dotelts'ulh. 30 'Et whunts'ih lhanah 'udechoo 'uhint'ah, 'en 'udek'elh'az
nahutedleh. 'Ink'ez lhanah 'udek'elh'az hinli, 'en 'udetsah nahutedleh.”

20

Khunek be nawhutnuk, 'i be whuts'odul'eh, Yak'usda nts'e na'a be nek'une' whul'en
1*yak'uz ts'e Yak'usda hubudayi cho, 'en ts'iyawh k'une' whul'en, 'et ndez na'a njan

nduhoont'ah, 'ilhunuh dune 'en ndi yun k'ut yun ut'i. 'Et mai too chun haniyeh k'et,
‘et huba 'utet'ilh ka' ninzun. Bundada 'uda 'et dune telh'alh ka whuz whinya. 2'Et
ndunnah hubalh'a 'ilhuk'i sooneya chaditi 'i dzin nduhdolyez hoh hik'elha utet'ilh,
huhdost'et. 'Et huwa mai too chun haniyeh k'ez whebalh'a. 3 'Et hukw'elh'az 9:00
bat'en, ts'uyi be '6oket daninya dune bunilh'en, 'ants'th hoh nahudelhtiya. 4 'Et njan
ndo bulhni, ‘Nuhwheni chah whuz mai too chun haniyeh ts'ih ahdulh. 'Ink'ez nts'e
na'a sooneya ts'ah'un 'int'ah, 'i nuhwhuba k'elha telhsilh.” 'Ink'ez whuz whehandel.
5'Et doo chah hukw'elh'az dzetniz bat'en k'us 3:00 bat'en chah whuz whinya. 'Et whuz
na'a zeh 'uja. © Doo chah hulhgha ts'ih bat'en whuz whinya 'ink'ez 'uyoon chah 'ants'ih
hoh nadelhdya hubunilh'en. 'En chah ndo bulhni, “Et di ka dzin nduwhulyez 'ants'ih

hoh nudelhtiya? 7 “Et 'aw dune nechalh'ah, 'et huwa 'uts'int'ah,” hiyulhni. 'Et ndo
bulhni, ‘Nuhwheni chah whuz mai too chun haniyeh ts'ith ahdulh. 'Ink'ez nts'e na'a
sooneya ts'ah'un 'int'ah, 'i nuhwhuba k'elha télhsilh.” 8'Aw 'et hulhgha ts'ih dune 'ustl'e'
hut'ih ndun mai too chun 'ut'i, 'en bughunli 'anih yudani 'ink'ez ndi ydlhni, “'Uhut'en
ts'iyawh whusabinle, 'ink'ez huba k'elha hoolhtsi. 'Et ndun 'udek'elh'az whe'dit'en, 'en
choo huba k'elha holhtsi.” ® Ndunnah hulhgha ts'ih bat'en ul'a whusahandel 'ilhunah
hinli 'ilhuk'i sooneya chaditi, 'i buba k'elha yulhtsi. 10 'Et ndunnah 'udechoo ul'a, 'en

chah whusahandel. '0 nus lhai duba k'elha tele huninzun. 'Et whunts'ih whuz na'a zeh
'ilhunah hinli 'ilhuk'i sooneya chaditi, 'i buba k'elha yulhtsi. 11 'En ts'iyawh buba 'uk'elha

whuzdli hukw'elh'az, 'et ndun yun ut'i hich'a yawhenilhtuk. 12 'Et 'uhiytdlhni, ‘Ndunnah

'udek'ah whedobalh'a, 'en 'ilhoh sadzi hukw'e' hoonist'ah zeh 'uhet'en. 'Ink'ez wheni
dzin nddhoolyez hoh sa ulhtus, 'i niz 'uts'et'en. 'Et whunts'ih 'en nelhulhigha zeh

buba 'uk'elha whuzilhtsi.” 13 'Et ndun yun ut'i 'et ndo bulhni, ‘Sulh dunekah 'aw
hoonliyaz tink'us na'a cha'unwhuslil. 'Et ts'iyawh nuhwhuba soo' hoont'ah 'ilhuk'i
sooneya chaditi, 'i mba k'elha silhsi. 14 'Aw 'et ndai nuhwhe'ildzun ulhchoot 'ink'ez

nahdulh. 'Et ndunnah 'udek'elh'az hubalh'a, 'en nuhwheni nuhk'una'a zeh 'et 'uneltsuk
'i zeh buba k'elha tesilh 'et hukwa' nuszun. 15'Alha ilah ih ndai ust'i, 'i nts'e na'a hukwa'
nuszun tune' 'dlh'en? Nuszoo 'et huwa ih sugha 'aoonilh ahli?” hubtlhni.” 16 'Et 'awhuz

Sizi njan howu yalhtuk ndo bilhni, “Ndunnah 'udek'ah hinli, 'en 'udechoo nahutedleh.

'Ink'ez ndunnah 'udechoo hinli, 'en 'udek'ah nahutedleh. 'Et huwa Yak'usda lhanah
'anih ddni, 'et whunts'ih ntsoolyaz zeh 'utahadobanla.”

Sizi datetsah 'ink'ez dinadutedalh 'et whulh tat huwi yatelhtuk
17'Aw 'et Sizi Jerusalem ts'ih tezya. 'Ink'ez ndunnah lanezi 'o 'at nanah ndunnah
yugha hoodul'eh, 'en 'udun nibuninla 'ink'ez ndo bulhni, 18 “Soo zdlhts'ai, Jerusalem
ts'iztedulh 'ink'ez yinkak dune ye', 'en ndunnah ndwhulnuk moodih, 'ink'ez Moses be'
dustl'us 'uk'ununa'dsduguz chah, 'aw 'et butl'ahitelhtelh, datetsah ka hiba nahuteyeh.
19 'Ink'ez 'udun yun k'ut whut'en butl'ahitelhtelh. 'En highu tedloh, hiyootelhtsus,
'ink'ez 'et lhdulalhgus k'ehitelhtelh. 'Ink'ez hukw'elh'az whulh tat dzin dinadutédalh.”

James 'ink'ez John hube'ama, 'en hoonli hukwa Sizi yoodulhkut
20 'Aw 'et Zebedee buzkeh hube'ama, 'et Sizi hits'un tezdel hiyoodutelhkut ka.
Hube'ama yubut nachaniti. 2! 'Et Sizi ndi yulhni, “Ndet sts'o hukwa' ninzun?” 'Et ts'eke
'utni, “Nts'e hubudayi cho inli, ndunnah nanah suzkeh, 'en 'ilhunuh nalhnih ts'ih tedalh
'ink'ez 'ilhunuh intl'as ts'ih tedalh, sugha doni'ai.” 22 'Et Sizi njan ndutni, “Ndet hukwa'

hoodulhkut 'aw t'eoonuzahzun. Ndi lubot 'aw 'et be' tesnilh, 'i nuhwheni chah be'
tehnilh nahzun ih? 'Ink'ez ndai dune be too be 'ul'en, 'i be 'usotelilh. Nuhwheni chah
whuz na'a zeh ih too be' tehnilh?” 'Et ndi hiyulhni, “A, 'et sih nduts'éoneh!” 23 'Et ndo

bualhni, “'Alha sulubot be' tehnilh, 'ink'ez be too be' lhiya, 'i too be' tehnilh. 'Et 'aw
doosni ghait'ah ndan nalhnih ts'ih sts'un tedalh 'ink'ez ndan intl'as ts'ih sts'un tedalh.
Ndunnah se'aBa huba lhadodinla, 'aw 'en zeh buba' hoont'ah.” 24 'Et 'onghunnah lanezi
hidants'o hoh, 'aw 'et ndunnah nanah lhulhutsinkah huba dzuh 'uhudeja. 25'Et Sizi
ndunnah ts'iyawh 'anih hubudani 'ink'ez ndo balhni, “Nuhwheni t'eoonahzun ndunnah
'udun yun k'ut whut'en bumoodih, 'en dune k'une' buhul'en. 'Ink'ez ndunnah ncha, 'en
ndunnah bumoodih huba hubugha ndoh 'uhint'ah. 'Et whuz na'a hube 'ut'en k'ah hooni.
26 'Et whunts'ih nuhwheni nuhtah whuz na'a 'uteht'ilh ndohzin gunih. 'Et ndan nuhtah

ncha tele hukwa' ninzun, 'en nuhwhuba ne'at'en wule. 27 'Et ndan nuhtah 'udechoo
tele hukwa' ninzun, 'en nuhwhe'ulhna wule. 28 Whuz na'a yinkak dune ye', 'aw ba

ne'whutet'en hukwa whusdchaiyal. 'Et dune buba ne'ut'en tele 'ink'ez buba datetsah,
‘et whuz na'a lhanah naootekulh, 'et hukwa whusainya.”

Nanah chawhés'en, 'en honilh'en nasdli
29'Aw 'et hukw'elh'az Jericho keyah whuch'a ndhusdel hoh lhanah dune hiyuntezdel.
30 Nanah chawhés'en ti whuzih huzke. 'Et Sizi wheghah uyalh hoh hiduzts'ai. Soo tube

cho hits'uh hahuyih, “Moodihti, David buts'u hainzut, negha te'nonzeh!” 31 'Et 'ilhu-

nahuwésdel, 'en “T'eduzahnih!” hubuhttni. 'Et whunts'ih 'o nus 'uhutni, “Moodihti,
David buts'u hainzut, negha te'nonzeh!” 32 'Et Sizi bughah nininya 'ink'ez ndo bulhni,

“Dez ah'us. Ndet nuhwhuba 'uwhutesdlilh hukwa' nahzun?” 33 “NeMoodihti nena be
ts'onolh'en hukwa' uzninzun,” hiytlhni. 34 'Ink'ez Sizi hubugha te'nanzin hoh bula be

hubuna yut'agheznai. 'Et 'ahoh honilh'en suli. 'Aw 'et hiyuntez'az.

21

Lhanah huhoost'et hoh Sizi keyah Jerusalem ninya
1'Aw 'et Jerusalem wheghah hedulh keyah whuyaz Bethphage huwhutni, 'et whuz
hunindel. 'T dzulh yenun, Olive huwhutni. 'Et Sizi nanah yugha hoodul'eh, 'en dutsuh
whébalh'a, 2 'et ndo bulhni, “Njan keyah whuyaz nuhgha nch'az whuz ah'us. 'Et whuz
lhgha dah'az t'eh, 'et 'ahoh yeztliyaz, donkey hiyulhni, buyaz bulh whehudint'uk,

'et whunoolh'en. Sk'unaoobudooh'uk 'ink'ez dez sts'un naoobutoohlooh. 3 'Et dune
nuhoodulhkut, ‘Di ka 'ulh'en? nuhuwhtni t'eh, ‘NeMoodihti yuka' ninzun,” déohtni.

'Et 'ahoh sts'un bula déohtnih.” 4'Et whuz na'a ndi ts'iyawh tune' whust'en, 'i be nus
hon'en daja ni, 'et ndulhcho 'et dithooja. 'Et njan ndutni,
5“Zion bukeyah whuti whut'en,

whunulh'en! Nuhhubudayi cho te'dudil'en hoh nuhts'u teyalh.
Donkey buyaz, 'en yuk'usda.

'En be nuhts'u teyalh.”

¢ 'Et ndez na'a njan dahooja, Sizi yugha hoodul'eh whuz wheha'az, 'ink'ez Sizi daja

hubtlhni, hoh tune'hust'en. 7 'Et whuz na'a Donkey buyaz bulh hits'u hinilhti. Dunaih
hik'ehiyinla 'ink'ez 'on dus de Sizi hik'etl'ahidilhda. 8 Lhanah dune dunaih ti hiba
néhiyuzbus nts'oh lhuteyalh. 'Ink'ez 'onghunnah, 'en chah 'ul nanehidutselh 'ink'ez ti

hiba nehidenla. 9'Aw 'et 'ilhunahuwésdel bulunah butsuh 'ink'ez bulunah buk'ah ts'ih
hedulh 'ink'ez tube cho hahuyih ho' hutni,

“David buts'u hainzut ba ts'odélhti!
NeMoodihti boozi be whuz de tyalh.
'En degha nus hoonzoo bugha whults'ut.
'Et soo deghan doh hidélhti!” hutni.
10 'Aw 'et Sizi keyah Jerusalem whuz ninya, 'et keyah whut'en khunahuntesdel hoh

'ulhddutni, “Ndan dune ho' 'int'ah?” 11 'Et 'ilhunahuwésdel hubuhttni, “Ndun 'en Sizi
nus whunilh'en, 'en 'int'ah. Keyah Nazareth yun k'ut Galilee whuz'ai, whuz de hainya

'int'ah.”
Ndunnah luglez whucho 'ooket 'ink'ez 'e'ooket, 'en ts'iyawh Sizi tinaoobunenyoot

12'Aw 'et Jerusalem hubuluglez whucho whuna'neztl'oo daninya 'et ndunnah 'ooket
'ink'ez 'e'doket, 'en ts'iyawh tenabunenyoot. Sooneya lhk'enaduleh bukw'uzdai 'i chah
ts'iyawh buch'a yuntez'ai. Ndunnah dut'aiyaz, dove hiyulhni, be '6oket, 'en bukw'usuda
'i chah buch'a yuntez'ai. 13 'Et ndo bulhni, “'Uk'e'eduguz hoh njan ndutni, ‘Njan sukoo
tenadudli ba koo dahni,” 'et whunts'ih 'et chah njan ndutni, “‘Undunut'ih, 'en bukoo
whuzdlhtsi.” ” 14 'Et luglez whucho 'et chawhés'en 'ink'ez bukechun nduda, 'en highu

nindel, 'et soo na'balh'en. 1> Ndunnah nawhulnuk bumoodih 'ink'ez Moses be' dustl'us
'uk'ununa'isduguz, 'en njan huwa 'ét'en tune' 'ust'en hinalh'en. 'Ink'ez 'uskeh 'en chah

luglez whucho sulyahalhtuk 'et njan nduhutni, “David buts'u hainzut buba ts'odélhti!”
'Et njan ts'iyawh honalh'en hoh hukwa hantlch'e. 1¢'Ink'ez Sizi 'et ndi hiyulhni, “Ndi daja
hutni huboozélhts'ai ih?” 'Et ndo bulhni, “A, 'ink'ez dahtja 'aw hukw'uyachasulhtuk hoh
ih dahni? Ndez na'a 'uk'e'wheduguz 'et njan ndutni,
“'Uskeh 'ink'ez 'uskehyaz chah,
'en bughunek 'i be' hutni, ts'ah'un na'a suba hodilhti hubulhtsi.” ”

17'Et ndunnah 'aw 'et buch'a nanja 'ink'ez keyah whuti huwu whenaja. 'Ink'ez keyah

whuyaz Bethany ts'un ninya 'et usda.

Ndi duchun mai buts'u haniyeh, 'i Sizi yek'éhanya
18 'Et 'om bun 'uda 'et keyah whuti whuts'u hédulh hoh khunyaz buye'élts'ul. 1°'Et
ti whuzih khunyaz ndi mai chun, fig hiyulhni, yutelh'en. 'Et 'i yuts'un lhgha dinya hoh
‘et 'aw bumai bughoh hoolah. 'Ut'an zeh bugha hoonli hoh ndi ydlhni, “'Et 'aw 'ilhuz
nyumai hootélah.” Ni ibulh ndi duchun 'uyulhni, 'i dezgi.

Ndi duchun, fig hiyulhni, 'i be whuts'odutel'eh
20 Ndunnah yugha hoodul'eh hiya'en hoh tube huba hooncha. 'Et 'uhutni, “Nyoo
mai chun, fig hiyulhni, daja hoh 'uja khunyaz dezgi?” 2! 'Et Sizi ndo bulhni, “'Alha 'un
whudusi, bé 'alha' hoont'ah, 'i aht'i, 'ink'ez 'aw nuhwhuba nawh cha'whutést'il t'eh, 'et
ndi mai chun khunsih doogi. 'Aw 'et zeh ilah, njan dzulhyaz, ‘Didilhts'i 'ink'ez bun k'ut

whucho ts'ih tailhts'i,’ 'i ddhtni t'eh, 'et whuz na'a 'et ndoh whutenilh. 22 'Et ndai buka'
dahni tenadudli be, nuhwhuba 'alha' hoont'ah t'eh, 'i ts'iyawh nuhgha tékulh.”

Sizi ndan bugha dune gha ndoh 'int'ah, 'et hukwa hiyoodulhkut
23 'Aw 'et luglez whucho daninya 'et hudélhts'i wheoobudunilh'i. 'Et nawhulnuk
degha nus dézti 'ink'ez dune netsuh whudelhdzulh chah, 'en highu nindel 'ink'ez
'uhiydlhni, “Nedini ndan bugha dune gha ndoh 'unint'ah njan dint'en. K'us ndan
ntl'ahd'ai dune gha ndoh 'unint'ah?” 24 'Et Sizi ndo bulhni, “Si chah 'ilhun hukwa
nuhoodutelhkut. 'Et ndusudéhni t'eh, 'et nuhwhudutesnilh ndan bugha dune gha ndoh
'ust'ah. 25Nts'e na'aJohn dune too be "ilh'en? Ndan yutl'aho'ai dune too be telilh huba?

Yak'uz ts'ih tulih hawhélts'ut, k'us dune tulih ts'ih hawhélts'ut?” Dich'oh lhtah howu
yahalhtuk 'ink'ez 'uhutni, “'Et yak'uz ts'th hawhélts'ut ts'utni t'eh, 'et neundidoni,

“'Et di ka John nuhwhuba 'alha' cha'dusnih?’ 26 'Et whunts'ih, ‘Dune ts'ith hawhélts'ut
whutéla 'uhoont'ah,” ts'utni t'eh, 'aw uzdooni ghait'ah, dune hububéznuljut, ts'iyanah
John 'en nus whunilh'en 'int'ah huninzun 'et huwa.” 27 'Et Sizi ndi hiyulhni, “'Aw nts'ez
de hawhélts'ut nt'ets'onizun.” 'Ink'ez Sizi ndo bilhni, “Ndan be dune bugha ndoh 'ust'ah
ndi njan nduwhulh'en, 'et si chah 'aw ndun whudéosni ghait'ah.”

Ndunnah nanah ndet be'abd huba hukwa' ninzun, k'us nts'oh tune'hut'en
28 “Njan hubugha daja nahzun? 'llhunuh dune nanah buye'. 'En 'udechoo yughu ninya

'ink'ez ndi yulhni, ‘Suye' mai too chun haniyeh ts'ih whuz inyalh 'ink'ez suba 'int'en.’
29 'Et yuch'a tsi'desnih. 'Et whunts'ih hukw'elh'az ndunat'e 'ink'ez whuz whinya. 30 'Et
bulh nat buye', 'en chah yughu ninya 'ink'ez ndi yulhni. ‘A, whuz toosya 'ink'ez 'oost'en!’
ni. 'Et whunts'ih 'aw whuz chatiyal.” 31 'Et Sizi 'utni, “Ndunnah nanah k'us ndan

ndet be'aba huba hukwa' ninzun hoh teh hukw'une' hust'en?” “'Et 'udechoo, 'en zeh,”
hutni. 'Et Sizi ndo bulhni, “Ts'ah'un '"in whudusni, ndunnah sooneya nalhdzooh 'ink'ez

ts'ekoo 'ul'en chah, nts'e Yak'usda hubudayi cho unli, whuz nuhtsuh hutedulh. 32 Soo
whunulh'en, be ts'ah'un 'uhoont'ah, 'i be John dune too be 'ulh'en nuhts'uh whusainya,
'ink'ez 'aw nuhwhuba 'alha' cha'hoot'ah. 'Et whunts'ih sooneya nalhdzooh 'ink'ez
ts'ekoo 'ul'en, 'en ts'iyawh huba 'alha' hoont'ah. 'Et nuhwheni whunulh'en 'et whunts'ih
'aw nuwheni k'ah ndcha'ahlil, 'ink'ez 'aw nuhwhuba 'alha' cha'hoot'ah.”

Mai hantyeh k'et whulh'ai, 'en bugha whiits'odul'eh
33 “Njan 'uyoo be nawhutnuk, 'i be nuhwhudutésnilh. Sih soozélhts'a! 'llhunuh
bukoo whumoodih, 'en haniyeh k'et 'uhoonla, 'ink'ez mai too mai too chun 'ananla.

'Ink'ez whuna'neztl'oo. 'Et tsak'et hahénkai mai too 'utahahulhtsus, 'et chah nedoni'ai.
'Ink'ez buk'ut yutest'en, 'i chah wheni 'uhinla. 'En njan haniyeh k'et ndunnah ha'

nulhyeh butl'ahd'ai, 'ink'ez nilhdza keyah ts'ih whinya. 34 'Aw 'et 'oonuje neooninzut

hoh bukoo whumoodih 'en 'ulhna, 'en whuz whebalh'a 'ink'ez ndun 'uhut'en, 'en buts'un
mai hitelhchulh ka. 35'Et ndunnah ha' nulhyeh, 'en bukoo whumoodih 'en 'ulhna

hubilhchoot. 'Ink'ez 'ilhunuh soo yayalhchus. 'Ilhunuh chah hizelhghi. 'TIThunuh
chah tse be yahiyalh'uz. 3¢ 'Et doo chah zeh 'onghunnah 'ulhna 'o nus 'uhuneltsuk

whuz whebalh'a. 'En chah whuz na'a zeh 'et ndo buhinla. 37 'Et 'udek'elh'az bukoo
whumoodih buye' whuz buts'd wheyélh'a. “En tulih hidéolhti, ni. 38 'Et whunts'ih

ndunnah bughu whulh'ai hitelh'en hoh 'et 'ulhédutni, ‘Ndun 'en nyoo haniyeh k'et

bube'ildzun, 'en buye' 'ut'en. Ts'uzoolhghelh! 'Et t'eh ndet buts'i telts'ulh, ts'iyawh
‘et nduhdolcho ts'ohdlhchoot!” 39 'Et hiyilhchoot 'ink'ez njan haniyeh k'et tinahinino
'ink'ez hizelhghi. 40 'Et huwa 'et njan mai too chun haniyeh, 'en bube'ildzun, 'en
whusateyalh. Whusainya t'eh, 'et dabdoleh simba?” 41 'Et ndi hiyulhni, “'Et ndunnah
untsi', 'en hooncha hukw'un'a hoolah hubutelhtsilh 'ink'ez njan haniyeh k'et 'uyoon
ha' untelhyeh bugho télh'alh. 'Et whuz na'a niwhtzuk totsuk ndi mai higha' hitelelh.”
42'Et Sizi ndo bulhni, “'Aw ih hukw'e yachazulhtuk Yak'usda bughunek daja ni inle da?
'Et ndez k'e'eduguz,

‘Ndunnah 'en ndi tse be koo 'uwhulh'en 'i "in hidutelh'us,
'i ba koo buk'uwhuz'ai huba soo degha nus tse 'int'ah, 'i suli.

'Et Moodihti whuz na'a 'uhoonla.
'Ink'ez nuwheni tube neba hooncha ho' hoont'ah,’ ni.
43 'Et huwa nuhwhudusni, nts'e Yak'usda hubudayi cho unli, 'et ts'iyawh nuhghu

nahootélchulh 'ink'ez 'uyoon hudedowh butl'adote'alh. 'En 'ut'en unzoo, 'i buts'u
hadokat. 44 'Ink'ez ndunnah ndi tse hik'elts'ut, 'en ts'iyawh yahidutélhkulh. 'Ink'ez
ndunnah ndi tse buk'édilts'ut, 'en ts'iyawh hoolah hutele.” 45 'Et ndunnah Lizwif

nawhulnuk bumoodih 'ink'ez Pharisee chah, 'en ndi khunek be nawhutnuk, 'i whulh
"Ghudants'o hoh t'ehonanzin Sizi 'en didut bughu yalhtuk. 46 Nts'e na'a simba Sizi

hitelhchulh 'et hukwa' hut'en. 'Et whunts'ih dune yé hunuljut. 'En Sizi 'en nus
whunilh'en 'int'ah huninzun 'et huwa.

22

Yak'uz k'une' whul'en, ‘et hubudayi cho buye' bu'at whutele, 'et ndult'ah
1'Et doo chah zeh Sizi be nawhutnuk, 'i be whuts'odul'eh, 'i be hubulh yalhtuk 'et ndo
bulhni, 2 “'Et yak'uz k'une' whul'en, ndez na'a njan déohoont'ah, 'ilhunuh hubudayi cho
buye' bu'at whutele, 'en huba lhadudtenilh. 3 'Ink'ez ndunnah bughu niseya, de'ulhna

buts'u whebaoolh'a, 'anih hubadooni ka, 'et whunts'ih buch'a tséhudesnih. 4 'Et doo
chah zeh "uyoon chah de'ulhna whuz whedolh'a. Ndunnah bughu nusja suba budoohni,

“"Aw 'et ts'uyi, 'i lhadint'ah. Njan musdus ts'iyawh ndai nilhdk'a, 'i ts'iyawh suba
nahiyanghan dune yute'alh whuba. Ts'iyai 'i lhadint'ah. 'Aw 'et ndunnah lhghusduke

hubulh na'uztet'alh. Soo 'a dezahdulh! suba hubudéohni.” 5 'Et whunts'ih ndunnah
bughu nusja huba 'ants'ih 'uhoont'ah. Ts'iyawh lhents'un whehdndel. Bulunah chah

hd' hunulhyeh ts'ih whendhedel. 'Et bulunah chah hube 'ut'en k'ah whuz'ai ts'ih
whenahedel. ¢ Bulunah hubudayi cho be 'ulhna hubihilhchoot 'ink'ez dzuh ne'buhalh'en
'ink'ez hubuhanghan. 7 'Et hubudayi cho whulh tdants'o hoh tube hunilch'e. Ndunnah
nehughan hubit'i ts'iyawh whuz whebalh'a. Ndunnah be 'ulhna inghan, 'en ts'iyawh
hoolah hubulhtsi 'ink'ez bukeyah ts'iyawh hodalhk'un. 8 'Et hukw'elh'az 'uyoon chah be
'ulhna, 'en ndo bulhni, “'Aw 'et na'tet'alh lhaoodint'ah, 'et whunts'ih bughu nusja, 'aw

huba soo cha'hildzooh.” 9'Et huwa 'aw 'et ti ts'th ahdulh. 'Ants'ih lhanah cho nahla t'eh,
'en ts'iyawh bughu néhdelh. 10'Et ndun be 'ulhna ti ts'ih whehandel. Ndan nabuhinla,

ntsi' 'ink'ez unzoo tubulh 'ilho ts'iyawh whusabahanla. 'Aw 'et na'hutet'alh bukoo
whudezbun. 11'Aw 'et hubudayi cho buts'un daninya bughu nusja hubuntelh'ilh ka. 'Et
'ilhunuh dune 'en 'aw naih dune lhghu delhts'i whunaih be dune chailah hoh yutelh'en.
12'Et ndi yalhni, ‘Sulh dune 'aw dune lThghu delhts'i whunaih be dune chainlah. 'Ink'ez
nts'e na'a daninya?” 'Et ndun dune 'aw whé 'uyoodoni hoolel. 13 'Et hubudayi cho duba
ne'ut'en ndo bulhni, ‘Ndun dune ulhchoot 'ink'ez ulhghel. 'Ink'ez 'az tsahdlhgus yuh
ts'ih tdhneh! 'Et whuz tetso 'ink'ez dughoo lheidutelhk'us.” 14 Njan 'et ndutni hoh 'utni,
lhanah ghu nusja 'et whunts'ih bulunah zeh 'utahalya.”

Yun k'elha huhoolh'i hukwa' hoodulhkut

15 'Aw 'et ndunnah Pharisee 'udun nehtunindel 'ink'ez howu yahalhtuk, nts'e na'a
Sizi ye yalhtuk, 'i be hitelhzah hukwa' hut'en. 16 'Et Pharisee hubugha hoodul'eh
'ink'ez Herod dédowh chah, 'en Sizi ts'un wheoobuhalh'a. 'Et ndi hiyalhni, “Dune
hoodulh'eh t'ets'oninzun nyun ts'ah'un dune 'int'ah 'ink'ez khunek 'alha' 'int'ah, 'i

be Yak'usda k'una'a dune hodilh'eh. Ts'iyannah mba lhgha 'int'ah. Nts'e na'a dune
dahut'en 'et whunts'ih mba 'ants'ih 'uhoont'ah. 17 'Et huwa nedini, ndi yun hik'elha
hiyilh'i, ' 'et ts'ah'un tulih 'uhoont'ah hoh hubudayi cho Caeser 'en tulih buba k'elha
ts'uyoolhtselh, k'us 'awundooh tulih? Daja ninzun?” 18 'Et Sizi t'eooninzun nts'e na'a

hoontsi' k'ah ts'ih 'uhoont'ah, 'et huwa ndo bualhni, “'Et di kah séolhdzih? Nuhwheni
ts'iyawh duba nahdddzoo aht'ah! 1 De' nyoo sooneya sunalh ts'et nah'al” 'llhuk'i

sooneya chaditi, 'i hitl'ahina'ai. 20 'Et ndo bulhni, “Ndan bunen 'ink'ez boozi chah
buk'e'ediiguz?” 2! “Hubudayi cho Caesar,” hiyulhni. 'Et ndo bulhni, “'Et huwa ndai
hubudayi cho Caeser bube'ildzun, 'i butl'andyahle. 'Ink'ez ndai Yak'usda bube'ildzun,
'i Yak'usda butl'andyahle.” 22 'Et hidants'o hoh ts'iyawh huba hooncha 'ink'ez hich'a
nandel.

Nat ts'ukhitnaih hukwa Sizi hiyoodulhkut
23 'Et dzin zeh ndunnah Sadducee, 'en highu nindel. 'En 'uhutni dats'Gzsai 'ink'ez
'aw nats'ukhdotnah ghait'ah. 24 'Et ndi hiyulhni, “Dune hoodulh'eh Moses ndez na'a
njan ndutni, 'et dune 'aw buzkeh hoolah hoh dazsai 'ink'ez bu'at zeh khuna t'eh, 'et
bulhutsin 'en yughu naooda huba' hoont'ah. 'Et ndun bulhutsin 'en dughe yughu

nasda t'eh, 'en ts'un dulhutsin ba buzkeh whutele. 25'Et netah skwunlai 'o 'at nanah
lhulhutsinka, 'en 'udetsah whudelhdzulh, 'en 'at ut'i. 'Ink'ez 'aw buzkeh hoolah hoh
dazsai. 'En bu'at dulhutsin ba nayoosdzi. 26 Whulh nanah whuz na'a zeh dazsai. 'Et

whulh tat, 'en chah whuz na'a zeh 'uja. 'Et nduwhulyez hoh skwunlai 'o 'at nanah
ts'iyawh yahadla. 27 'Et 'udek'elh'az ndun ts'eke 'en chah dazsai. 28 'Et huwa nedini
'ilhudzin whusawhutelts'ulh hoh ts'iyannah dinadutédulh, 'et t'eh ndun ts'eke ndan
bu'at tele? 'Et whunulh'en skwunlai 'o 'at nanah ts'iyawh hubughinda.” 29 'Et Sizi
ndo bulhni, “Nuhwhenich'oh na'dundht'ah! 'Aw Yak'usda bughunek nt'enuzahzun.
Ye ulhtus, 'i chah 'aw nt'enuzahzun. 30 'Et ndet dzin dune dinadidel t'eh, 'aw lhghu

chahudutelhts'il 'et huwa. Dune dinadidel, 'en Yak'usda bulizas k'una'a 'uhutet'ilh ho'
hoont'ah. 31 'Et daja sudahni yaidla tah dinadutédalh hubugha, Yak'usda daja ni, 'aw ih

hukw'u yachazulhtuk? Njan ndutni, 32 ‘Si Abraham, Isaac, 'ink'ez Jacob, hubuYak'usda
'ust'ah.” 'Aw yaidla hubuYak'usda ilah 'int'ah. Hukhuna 'en hubuYak'usda nusli unli 'et
huwa.” 33 'Et 'ilhunahuwésdel 'en dahoont'ah hubugha hubudani tube huba hooncha.

'Tlhuk'i khunek degha nus dezti, 'i netl'aida’ai

34 'Et Pharisee whulh '"tthudants'o nts'e na'a Sizi ndunnah Sadducee hubudani, 'et
hukwa Sadducee 'aw yahutoolhdih ghait'ah hoh hinat 'ilhunahuwésdel. 35 'Aw 'et

'ilhunuh hubutah, Moses be' dustl'us k'ut, daja ni hoh beni hoonli be yalhtuk unli, 'en Sizi
y6olhdzih hoh yoodulhkut, 3¢ “Dune hoodilh'eh k'us undai khunek neba yutulhtihezya, 'i
k'us degha nus dezti?” 37 'Et Sizi ndi yulhni, “ “Yak'usda nyuMoodihti ndzi ndulhcho 'i be,
nzul ndulhcho 'i be, nyunut'uk ts'iyawh 'i be, 'ink'ez nyeni ts'iyawh 'i be chah, 'et whuz
na'a'enbuk'eoontsi'.” 38Ndi ndai nuhwhuba yutulhuhezya, 'i 'udechoo 'ink'ez degha nus
dezti, 'i 'int'ah. 39 'Et bulh nankoh, 'i 'udechoo, 'i k'una'a 'int'ah, ndez na'a njan ndutni,
“Et dahoont'ah hukw'una'a nyunch'oh k'enaindutsi', 'et whuz na'a zeh 'onghunnah

chah buk'eoontsi'.” 20Ndi nankoh khunek nuhtl'adélts'ut, 'i be Moses be' dustl'us, 'ink'ez
nus whunilh'en hube dustl'us chah, 'i ts'iyawh 'ants'ih koo buk'ut whuz'ai, 'i li'int'ah.”

Christ ndan unli 'int'ah?
41'Et 'awhuz ndunnah Pharisee 'ilhunahuwésdel hoh Sizi huboodulhkut, 42 “Christ
ndan unli 'int'ah nahzun? K'us ndan yuts'u hainzut simba 'int'ah?” “'En David yuts'u

hainzut 'int'ah,” hiyulhni. 43 'Et ndo bulhni, “Nts'e na'a 'int'ah David Ndoni be nyun
sMoodihti 'int'ah nyuddsni ni 'et ndez na'a njan ndutni,
44‘Moodihti 'en sMoodihti ndi ytlhni,
nalhnih ts'ih sinda t'eh nch'a detni, 'en buk'ut nke nadolyis mba hélhsilh.’
45 'Et whuz na'a David, ‘SMoodihti,” 'uyulhni. Nts'e na'a simba 'en yuts'u hainzut
wule?” 46'Aw dune yuts'u yatoolhdih hoolah. 'Et ts'iyannah whehunuljut 'aw 'o 'un
hiyoodolhkut ghait'ah.

Moses be' dustl'us 'uk'ununa'usduguz 'ink'ez Pharisee chah, 'en dawhultsi' ‘et buts'u
whélts'ulh
1'Aw 'et Sizi ndunnah 'ilhunahuwésdel 'en 'ink'ez yugha hoodul'eh chah hubulh
yawhenilhtuk hoh ndutni, 2 “Ndun Moses be' dustl'us 'uk'ununa'dsduguz 'ink'ez Phar-
isee, 'en chah 'en dune hodutelh'eh 'et wheni Moses yuk'usda, 'i k'ut natl'ahudelts'i.
3 'Et ndai khunek hiye nohwhulh yalhtuk, 'i 'et ts'iyawh wtlhchoot 'ink'ez buk'ine'
'ooht'en. 'Et whunts'ih khun hubuk'una'a ne'éoht'en gunih. 'Et 'alha daja hutni,
hoh tunuchd'hust'en. *'Et ndez na'a né'hut'en, lhai cho lhughel tube howa whulna
dune neyughe huba. Dune buwus k'ehiyile. 'Et hedich'oh hubulasgek lhuk'i whunts'ih
nuhighoolhnah ghait'ah. 5 Ndai 'uhiyulh'en, 'i 'uyoon yunoolh'en huba 'uhiyulh'en.
'Ink'ez ndi Yak'usda bughunek zus, Phylacteries hiyulhni, 'o nus ncha hiyilh'i ts'iyannah
hinoolh'en ka. 'Ink'ez ndi nayiddts'uz 'i tenahududli teh nahuyits'uz, 'i chah butsuh
'o nus 'udelyez nahiyulhtsih. ¢ 'Et 'uhuté'alh 'ink'ez luglez chah soo k'us hoonzoo 'et
zeh hudutélts'ilh hukwa' huninzun. 7 'Ink'ez ndet ts'uyi, 'i be 'éoket, 'et ts'iyannah
hubodélhti hoh dahooja hubuhttni, 'et huhdont'i. 'Ink'ez ts'iyawh 'thunah hinli hoh,

‘Rabbi! Nehodulh'eh!” huba hudéoni hukwa' huninzun. 8 'Et whunts'ih khun teh
'uyoon ‘Rabbi,” nuhodéoni gunih! 'Aw 'ilhunuh zeh whenohodulh'eh hoonli 'et huwa,

Christ 'en 'int'ah. 'Et nuhwheni ts'iyawh lhulhutsinkah ahli. 9 'Et ndi yun k'ut 'ants'ih
ndan, “Aba, hubuddéohni gunih. 'Aw 'ilhunuh zeh nuh'aB4 unli 'et huwa, Yak'uz
usda, 'en 'int'ah. 10 'Ink'ez khun teh 'uyoon ‘Nemoodihti, nuhwhuddoni gunih. 'Aw

'ithunuh zeh nuhMoodihti hoonli 'et huwa, Christ 'en 'int'ah. 1! Ndunnah nuhtah
hincha, 'en nuhwhuba ne'hut'en wule. 12 'Ink'ez ndan dich'oh ncha nadudil'i, 'en
deghanyuk tel'en tele. 'Et ndan deghanyuk 'ududildzun, 'en degha ndoh nchatele.” 13 'Et

nuhwheni Moses be' dustl'us 'uk'ununa'dsduguz nuhwheni Pharisee chah, nuhwheni
duba nahdudzoo aht'ah! Dawhultsi' 'et nuhts'u whélts'ulh. Ndez na'a njan ndaht'en,
nts'e hubudayi cho yak'uz usda, 'et whudati dune ch'a ddna'dehtan. Nuhwhenich'oh
whunts'ih dadohya ghait'ah. 'Ink'ez ndunnah whuz hedulh, 'en chah 'aw dabdohlelh
ghait'ah. 14 Nuhwheni Moses be' dustl'us 'uk'ununa'dsduguz, nuhwheni Pharisee

chah, nuhwheni duba nadihdzoo aht'ah! Dawhultsi' 'et nuhts'u whélts'ulh! Tsandelh
hubukoo hubugha haoondunaht'ah. 'Et ndi tenadudli 'i be whuz na'a zeh 'aoonilhka sa

cho tenadahdli. 'Et huwa 'o nus 'uwhulcho nuhwhuba nahutedeh. 15 Nuhwheni Moses
be' dustl'us 'uk'ununa'tsduguz, nuhwheni Pharisee chah, nuhwheni duba nadihdzoo

aht'ah! Dawhultsi' 'et nuhts'u whélts'ulh! Ndi yun k'ut ndulhcho hoh ndhdelh

'ink'ez too k'ut ndulhcho hoh nahke, 'ilhunuh tulih nuhwhenich'oh nuhk'una'a 'int'ah
wulhtsilh. 'Et whuch'a nulhde t'eh, 'et sih ndan nat 'uwhultsi' hoh nuhghanus kwuncho

yuh whuye' tele. 16 Nuhwheni chawhés'en li'aht'ah, dawhultsi' nuhts'u whélts'ulh.

Lhe'aht'ah whuzeh'en 'et whunts'ih dune ti wheoobuntelhtun hukwa' aht'en. 'Et
ndez na'a dune whubodulh'eh, njan luglez whucho boozi be dune nahuhezya t'eh, 'et

'ants'ih 'uhoont'ah. 'Et whunts'ih luglez whucho 'et gold 'ink'ez silver bulh 'uhoolya,
‘et 'i be whuz na'a nahuhezya t'eh, 'et whuz na'a 'uhuhooleh huba' hoont'ah, dahni.
17 Nuhwheni whuzahnik 'ink'ez chaoozéh'en ahli! K'us ndet degha nus whudezti?
Luglez whucho k'us gold bulh "Ghoolya, 'et 'i tulih? 'Et luglez whucho 'et degha nus
whudezti. 'Et gold bulh 'uhoolya, 'i 'ants'ih Yak'usda ba 'udun neninkat, 'i 'int'ah. 18 Ndi
'i chah dune whubodulh'eh, ndan Yak'usda bukw'uzdai 'i be hoonliyaz yuts'u nahezya,

'et 'ants'ih 'uhoont'ah. 'Et whunts'ih ndai 'ants'ih huwa t'aih, 'i Yak'usda bukw'uzdai
k'eyin'ai, 'et 'i be dune yuts'u nahezya t'eh, 'et nduydoleh huba' hoont'ah. 'Et whuz na'a

dune whubodulh'eh. 19 Nuhwheni whuzahnik 'ink'ez chaoozéh'en ahli. K'us ndet degha

nus whudezti? 'Ants'ih huwa t'aih, 'i tulih k'us Yak'usda bukw'uzdai tulih? Ndi Yak'usda
bukw'uzdai 'i degha nus dezti! Ndi 'ants'et huwa t'aih, 'i Yak'usda bukw'uzdai 'i bugha

Yak'usda bube'ildzun suli 'et huwa. 20'Et huwa ndan Yak'usda bukw'uzdai 'i be hoonliyaz
yuts'u nahezya, ndi Yak'usda bukw'uzdai 'ink'ez buk'uyuzdla, 'i ts'iyawh 'i be yuts'u
nahezya. 21 'Ink'ez ndan luglez whucho yuts'u nahezya, luglez whucho 'ink'ez Yak'usda

usda, 'et ts'iyawh yuts'u nahezya. 22 'Ink'ez ndan yak'uz yuts'u nahezya, Yak'usda
yuk'usda cho dezti, 'i 'ink'ez ndan yuk'usda, 'en be yuts'u nahezya. 22 Nuhwheni Moses
be' dustl'us 'uk'ununa'isduguz, nuhwheni Pharisee chah, nuhwheni duba nahdzoo
aht'ah! Dawhultsi' 'et nuhts'u whélts'ulh! Ndez na'a njan daht'en, ndai haniyeh, 'i 'ut'an
sooltsun, 'i chah, anise hiyulhni, 'i chah, 'ink'ez cummin hiyulhni, 'i chah, 'i bulah zeh,
10%, 'i Yak'usda ghah'aih. 'Et whunts'ih Moses be' dustl'us k'ut degha nus whudezti,
‘et ts'iyawh whuladehtnik. Ndez na'a ts'ah'un 'uhoont'ah. Njan ndet ts'ah'un na'a
ne'dht'en, ye negha te'untezeh, 'i chah, 'ink'ez be néba 'alha' hoont'ah, 'i chah, njan
‘et ts'iyawh whuladehtnik, 'et whunts'ih whuz na'a ndéht'en huba' hoont'ah, 'ink'ez
'onghun, 'i chah 'aw lhachaduzahle bula doohtnih gunih. 24 Lhe'aht'ah whuzeh'en 'et
whunts'ih, dune ti whibuntelhtun hukwa' aht'en. Lhe'aht'en, ndai ahnai, 'i sts'uz yé
tat'o t'eh, 'i ahguz 'et whunts'ih nuhwheni ndi khunai cho, camel hiyulhni, 'i telhnoh
li'hoont'ah! 25 Nuhwheni Moses be' dustl'us 'uk'ununaisduguz, nuhwheni Pharisee
chah, nuhwheni duba nahdzoo aht'ah. Dawhultsi' 'et nuhts'u whélts'ulh! Lusyet
'ink'ez lubot chah yoo 'az ts'ih toondhgus. 'Et whunts'ih bet ts'ih 'et ndai 'uyoon
be, bé whulhts'it, 'i 'ink'ez nts'e na'a hukwa' nahzun tune' aht'en 'et 'i be nuhlusyet
'ink'ez nuhlubot teh dezbun. 26 Nuhwheni Pharisee chawhés'en ahli! Ndi lusyet 'ink'ez
lubot bulh 'udechoo bet ts'ih téonawhahgus 'et t'eh yoo 'az chah 'aw chaditsun wule.
27 Nuhwheni Moses be' dustl'us 'uk'ununa'dsduguz, Pharisee nuhwheni chah, duba

nahdzoo aht'ah! Dawhultsi' 'et nuhts'u whélts'ulh! 'Ants'ih ts'un k'ut whuduchun
dustl'us 'i li'aht'ah. yoo 'az ts'ih tube soo 'awhut'en, 'ink'ez bet ts'ih whudutsun 'ink'ez

dune ts'un be whudezbun. 28 'Et whuz na'a zeh dune nalh nuhyust'e yoo 'az ts'ih ts'ah'un
dune hinli ndoonéht'en. 'Et whunts'ih nuhyuh ts'ih ts'ah'un cha'aht'ah. Ndai duba

nahdzoo 'ink'ez 'uk'nucha'ust'en, 'i chah, 'i be whudezbun. 2% Nuhwheni Moses be'
dustl'us 'uk'ununa'tsduguz, Pharisee nuhwheni chah, duba nahdzoo aht'ah! Dawhultsi'

'et nuhts'u whélts'ulh! Nuhwheni nus whunilh'en, 'en buba tse bet 'ahudutelhtelh
'uwhulh'en. 'Ink'ez ts'ah'un 'int'ah, 'en buts'un k'ut hoonzoo whulhtsi. 30 'Ink'ez ndez
na'a njan ndudéahtni, ‘Hoh da netsuh whudelhdzulh hubulh ts'ukhuna inle ndicha. Hoh

da ts'ukhuna t'eh, 'et nus whunilh'en hubuhughan da, 'aw bulah ts'oot'en ghait'ah inle.’
31'Et ndi njan ndudéhtni, 'i be nuhwhenich'oh ch'a déhtni. Ts'iyannah hobunulhtun 'aw
'uyoon ndunnah nus whunilh'en hubahanghan, nuhwheni 'en buts'uh hade ahli! 32 'Aw
‘et ndai 'ut'en untsi', 'i nuhwhubdkah whe'hidilh'en, 'et ts'iyawh lhadodahla. 33 Tl'ughus
poison buzkehkah li'aht'ah! Njan kwuncho yuh wheni nuhwhuba nahutedeh, nts'e na'a
'utehnilh wheghoo tehdulh? 'Aw 'uhdéneh ghait'ah! 34'Et hukwa soo cho soo zélhts'ai,
‘et nus whunilh'en, 'ink'ez dune huwhunih, 'ink'ez Yak'usda bughunek hodulh'eh chah,
'en ts'iyawh nuhts'in butelh'alh. 'En bulunah butehghan. 'Et whuz na'a lhdulalhgus
hubunduntélht'ah. Bulunah nuhluglez bez ts'ih 'et hubootelhtsus. 'Ink'ez lhelhdun
keyah totsuk zah nohbutelhzut. 35 'Ink'ez 'et huwa 'et ndez na'a nuhk'edotelts'ulh.
Ndunnah ts'ah'un 'int'ah buzkai yun k'ut ndjul, 'en bughd 'utehnilh nuhk'edotelts'ulh.
Hoh da Abel 'en 'uja buzkai yun k'ut najul. 'Et njan Zechariah buzkai yun k'ut najul
'et whuts'un. 'En 'int'ah Berechiah buye'. Ndun 'en njan luglez whucho 'et Yak'usda
bukw'uzdai ye guz 'et nuhtsuh whudelhdzulh, 'en hizelhghi inle. 36 Ts'ah'un na'a be 'in
whudusni k'an whudelhdzulh, 'et nuhwheni hukw'elha whutelhtsilh ho' aht'ah.

Jerusalem whut'en, 'en hubugha Sizi budzi nduda suli

37 “Nuhwheni Jerusalem whut'en, ddwhultsi' nuhts'u whélts'ulh! Nuhwheni aht'en
nus whunilh'en ahghan. 'Ink'ez ndunnah nuhts'u télh'a, 'en chah tse be hubahghan.
Dant'ah ligok duduzkeh dints'un be huboontun, whuz na'a nuhwheni chah lhat hoh
'ithunanohwutésdlelh hukwa' nuszun, 'et whunts'ih 'aw hukwa cha'nahzun. 38 Soo cho
whunulh'en, 'aw 'et nuhwheni Jerusalem whut'en nuhkeyah 'aw hoonli hoolah suli

hoh nuhwhuba 'et nendwhults'ut, 'et whuz na'a Yak'usda nuhladutetnih. 3° 'Et 'un
whudusni, 'aw 'o 'un chasutuzeh'il. 'Et ndet dzin whusaootélts'ulh, 'et ndudutehnilh,
‘Ndun Yak'usda boozi be whusatéyalh, 'en degha nus hoonzoo buts'é telts'ulh,” 'et k'an

zeh suteh'ilh!”

Njan Lizwif hubuluglez whucho hoolah whutéleh, ‘et Sizi huwu yalhtuk

1'Aw 'et njan luglez whucho Sizi 'az whenaja hoh yugha hoodul'eh highu nindel. Njan
luglez whucho nts'e na'a 'uhdolya 'et whuhinulhtun. 2'Et Sizi ndo balhni, “Njan ts'iyawh

'aw chaoonuzulh'en 'th? Ts'ah'un na'a "in whudusni, 'aw lhuk'i tse lhk'uchadutésdla,
ts'iyawh naddntejulh ho' hoont'ah.”

Ndet hoh whedoduteltsilh, 'et huwa nt'ets'onoozeh
3'Aw 'et haoodet'aiyaz dzulh Olive hiyulhni, 'et usda. 'Et ndunnah yugha hoodul'eh
ts'iyawh highu nindel, 'ink'ez whu'izyaz hiyoodulhkut, “Njan nket'ah 'uwhuténilh?
Nts'oh whudezulh hoh whusandtandalh, 'ink'ez nts'oh huwa whudezulh hoh whulatah
whutele? Ndet hoh whedoduteltsilh, 'et huwa nt'ets'onoozeh? 'Et nendudini!” 4'Aw
‘et Sizi ndo bulhni, “Soo cho howahli. Khun teh dune nanohwhunoo'ah gunih. 5'Alha

lhanah soozi bugha whusahutedulh 'ink'ez 'uhudutenilh, ndun Christ unli, si 'ust'ah,
nduhutni hoh lhanah nahunte'ah. ¢ Dune nehughan whulh 'udutéhts'o. 'Ink'ez dune
lhutegan chah howu yahutelhtuk. 'Et chah whudutéhts'o. Khun teh whénoolhujut
gunih. Njan dawhutenilh, 'et ts'iyawh nduwhutenilh, 'et whunts'ih 'awhuz whulatah
ilah 'uhoont'ah. 7'Et huwa lhelhdowh dédowh lhch'az nehtdutadulh. 'Ink'ez yinkak
ndulhcho hubudayi cho be 'ustl'ennah, 'en chah lhehitedulh. 'Et dai whiteleh,
'ink'ez dada chah whutéleh. 'Et lhelhdun yun nutughetnah. 8 Ndi ts'iyawh be dzuh

nuts'udeh, 'i k'an be whewhudit'en. ° 'Et neooninzut t'eh, 'et dzuh nunohotilhdeh ka
whutl'anohotelelh. Bulunah nuhoteghan. 'Ink'ez si soozi bugha 'udun yun k'ut whut'en

nuhts'o dutetnik. 10 'Et hukw'elh'az 'et lhanah huba dzuh tele, 'ink'ez nuhwhenich'oh
nuhtah lhgha hawhtelhyih 'ink'ez lhts'udutehtnih. 1! Lhanah whuts'it be nus whu-

nilh'en hinli, 'en lhanah dune nahunte'ah. 12 'Ink'ez ndunnah 'uk'unucha'ust'en, 'en 'o
nus 'uhultsi' tele. Dune ye lhk'etsi', 'i chah k'ah 'utenilh. 13 'Et whunts'ih ndunnah soo

whulatah whuts'un whechahitsaz, 'aw 'en zeh hudutejih. 14 'Et nts'e na'a Yak'usda yak'uz
ts'un dune k'une' whul'en, 'en bugha khunek unzoo, 'i yun k'ut ndulcho hoh be yatetuk.
'I be 'udun yun k'ut whut'en, 'en huba whubuntelhtun tele. 'Et zeh 'aw 'et whulatah
whusawhételts'ulh.”

Degha nus whewhunujut

15 “'Et huwa ndi degha nus be whunujut, 'en hoolah yutelhtsilh, 'en degha nus
whudezti ts'ih siyin hoh nulh'en t'eh, ndun Daniel nus whunilh'en hoh da howu yalhtuk
inle. (Soo zélhts'ai, ndi ndan yuk'eyalhtuk, 'en soo cho bubeni tadodoolts'it). 1€ 'Et
ndan Judea yun k'ut hudelhts'i, dzulhyaz k'uz tsihutoolhdelh. 17 Ndan bukoo hukw'usda
khun teh nanadoja 'ink'ez bukoo ts'ih na'éolhchoot gunih. 1 Ndan haniyeh k'et 'ut'en,
'en khun bukoo ts'ih dunaih kunadoda gunih. 1 'Et hoh t'eh, ndan ts'ekoo helchan,
'ink'ez ndan buzkeh ye'alht'ukw, 'en huba tube 'o nus whutetsi'. 20 Nket'ah whuch'a tsiz
telhdulh, khi k'us nats'ulyis dzin, 'et teh 'uhoneh gunih, 'et huba tenadahdli. 21 'Et 'alha
whusawhélts'ut t'eh, hooncha dune dzuh nuhutedeh. 'Et ndi yun k'ut whe'whudit'en
da, 'ink'ez k'an dzin whuts'un, 'aw whuz na'a doo chah zeh ndé honeh ghait'ah, 'ilhuh
zeh 'uwhutenilh. 22 Hoh t'eh nts'oh whugha whudezulh hoondukw nachahwhahdlel
t'eh, 'aw dune hudoojih hoolah. 'Et whunts'ih 'utahdlya, 'en hubugha hoondukw
whutelhtsilh. 23 "Et ndun Christ njan usda k'us nwun usda, 'et ndun nuhwhuhdtni t'eh,
khun nuhwhuba 'alha hudooni gunih. 24'Alha lhanah whuts'it be Christ la'dadil'i 'ink'ez

whuts'it be nus whunilh'en, 'en lhanah nuhtah whutele. 'Ink'ez nuhtah tube hooncha
tune'hutet'en. 'Ink'ez huwa 'et'en chah nuhtah ne'hutet'en. 'Et ndi njan ndétet'ilh,

khun teh 'utahdlya nabonoo'ah huninzun, 'et hukwa' hutet'ilh. 25 'Et sih soo zulhts'ai,

whutsuh whudelhdzulh 'uda nuhwhudani. 26 'Et huwa dune ndun whulhni t'eh, ‘Nulh'en
nda 'et dune chahdot'ih 'et usdal’ hutni t'eh, khun whuz toohdelh gunih. K'us, “'Et

bukoo bez ts'ih usda,” hutni t'eh, khun nuhwhuba 'alha hudooni gunih. 27 Ndez na'a
njan nduwhutenilh, 'et ditnik kwun ndaz de hadédnat 'ink'ez nuk ts'un whedanat. 'Et

ts'iyannah dune yunoolh'en ka, 'et whuz na'a yinkak dune ye' whusanatedalh. 28 'Et
huwa nts'e neyust'e salht'i, 'et sbalyan 'ilhuwezdel.

Yinkak dune ye' whusandtedalh

29 “'Et dune dzuh nuhutedeh,
‘et ndihooja t'eh, hukw'elh'az 'ahoh sa dulhgus tele.
'Ulh'ek 0oza chah 'aw be chahoodest'en tele.
Sum chah ts'iyawh ndus de hantejulh.
'Ink'ez ndai yak'uz whelhtus ndulhcho hoh notughetnah.

30 'Et njan nduhdoja t'e, ts'iyannah dune yunoolh'en ka yinkak dune ye' yak'uz ts'ih
be héoduteltsilh. 'Et hoh wheghah whezulh t'eh, 'et dune ndi yun k'ut ndulhcho tso
yahutelhtuk. 'Et yinkak dune ye' whuz de tyalh hiyuntelh'ilh. Kw'us k'ut yak'uz ts'ih
hatéyalh. Ye dezti, 'i 'ink'ez ye ulhtus, 'i be' tenilh. 31 Be ts'ujih, 'i tube cho be'
duts'o hoh bulizas whuz hadobutelh'alh. 'Utahdlya, 'en ts'iyawh 'ilhunaooboohootélelh.
Diwh hukw'un'a hutedulh 'ink'ez yaz ndulhcho notedulh. 'Et ndulhcho hoh 'ilhunaoo-
boohootélelh.

Mai, fig hiyulhni, buduchun, 'i be nawhutnuk be whuts'odul'eh

32“Ndi mai, fig hiyulhni, buduchun, 'i be nawhutnuk be whuts'odul'eh. Ndi 'i 'int'ah,
buzooschum 'ulghih teh, 'Aw 'et but'an whulhlhih, 'i bugha t'ewhundhzun 'aw 'et dain
nilhdukw suli. 33 Nuhwheni chah whuz na'a zeh ndi ts'iyawh nuhwhudusni. 'Et hoh
nket'ah nulh'en 'aw 'et t'ewhundhzin, 'en nuhwheghah. 'Ants'ih ndati siyin li'hoont'ah.
34 'Alha ts'ah'un na'a 'in whudusni, k'an ndoh whudezulh 'aw yachahttesdla, 'et ndi
ndé tenilh ts'iyawh 'et lhawhudutenilh, 'et whuts'un. 35 Yaz 'ink'ez ndi yun k'ut 'i
chah hoolah whutele. 'Et whunts'ih ndi sughunek 'aw hoolah chatesdle. 3¢ Ndet dzin
'ink'ez nts'oh whugha whudezulh 'uwhutenilh, 'aw dune nt'echaoonizun. Lizas yak'uz
hudelhts'i, 'en whunts'ih 'aw nt'ehonizun. Se'aBa yak'uz usda, 'aw 'en zeh nt'eooninzun.

37 'Et hoh da Noah khuna da, dune dahant'e, 'et whuz na'a zeh 'uwhutét'ilh hoh
yinkak dune ye' whusanatedalh. 38 Soo cho whunulh'en, yinkak too be' whutenilh da,

whutsuh da, ts'iyannah 'a'alh 'ink'ez 'uhutnai. Dune 'ink'ez ts'ekoo bulh lhgho delhts'i,
Noah ts'i cho be teyalh 'et whuts'un. 3° Dune 'aw t'ehonizun nket'ah too hadutébilh.
'Aw 'et haddmbun hoh ts'iyawh too hubanghan. 'Et whuz na'a zeh yinkak dune ye'
whusanatedalh t'eh, 'et ndé tenilh. 40'Et dzin nanah, 'en haniyeh k'et 'uhut'en. 'Tlhunuh,

'en hitélhcholh 'ink'ez 'ilhunuh 'aw 'et tedalh. 4! Nanah hite'ulh, 'i hidunulhduz.
'TThunuh hitélhcholh 'ink'ez 'ilhunuh 'aw 'et tedalh. 42 'Et huwa soo cho huwahli! Nts'oh
huwa whezulh hoh nuhMoodihti whusateyalh 'aw nt'eoonuzahzun. 43 'Et ndi nuwheni

taoonahle, ndun bukoo moodih, nts'oh huwa whudezulh undunut'ih whusateyalh, 'et
t'ewhuninzun t'eh, 'et soo ts'ah'un da huwole, 'ink'ez 'aw hikoo da'éoyis ghait'ah.

44 'Et huwa nuhwheni chah lhaddoht'e. 'Alha nts'oh huwa whudezulh, 'et buka tsih
chawhabhlih, 'et yinkak dune ye', 'et whusanatedalh.”

'Ulhna ts'ah'un 'int'ah

45“K'us ndan 'ulhna, 'en ts'ah'un 'int'ah 'ink'ez whunih 'int'ah? 'en 'int'ah, bumoodih
dich'oh 'en 'onghunnah 'ulhna bukoo humoodih yutelhtsilh. 'Et soo hoh hite'alh,
'i hubugha ite'alh. 46 'Et bumoodih whusanaja teh 'ink'ez 'ulhna whuz na'a nduja,
'en degha nus hoonzoo buts'uh whélts'ulh. 47 'Alha 'in whudusni, ndai yit'i, 'i chah
ts'iyawh k'une' yul'en yutelhtsilh. 48 'Et whunts'ih ndun be 'ulhna ntsi' dich'oh budzi
yuh 'et nduninzun, ‘SMoodih sa sla whusanadaih.” 49 'Et khunyaz 'onghunnah dudulh
'ulhna hububeyih, 'ink'ez tatnai chah hubula whe'ni'al 'ink'ez hubula tawhénitnai.
50 Ndet dzin ndun bumoodih whusanatedalh 'ink'ez nts'o huwa 'uhunit'oh utenilh 'aw
t'ewhunizun, 'et wheghah 'uhunet'oh whusanatedalh. 5! 'Et lhulcho lhk'ube' yutelht'oh
'ink'ez ndunnah duba nahudzoo 'en hubuts'itekulh, 'i bulah buts'itekulh. 'Et whuz na'a

tso bulh dughoo lhidutelhk'us.”

Ndi be nawhutnuk 'i be whuts'odul'eh, 'i lanezinah t'etdukah 'en dune t'ehunizun, skwun-
lanah, 'en huwhunih 'ink'ez skwunlanah, 'en huwhusnik 'et hubugha

1*yak'uz nts'e hubudayi cho usda ndi yun k'ut whusawhélts'ut teh, 'et ndez na'a ndé
tenilh, lanezi t'etdukah 'en dune t'ehunizun, ndi kwun be whét'en, 'i hiyilhchoot 'ink'ez

ndun dune 'at tet'ilh 'az 'et hibalh'i. 2 Skwunlanah, 'en huwhunih 'ink'ez skwunlanah,
'en huwhusnik. 3 Ndunnah huwhusnik ndi too dezk'un hit'i 'et whunts'ih ndi too
dezk'un hiye nédhitelhdzoh, 'i hi'et 'uja. 4 'Et huwhunih 'en too dezk'un dendhitelhdzoh,

'i chah hitez'ai. 5 'Et 'at tet'ilh sa sla whusayih. 'Et ts'iyawh nehunentsai 'ink'ez
ts'iyawh bulh buk'ebodilts'ut hoh nahunéstez. © Tuzniz bat'en 'ilhunuh hahuyih, “'Aw
‘et 'at tet'ilh 'az de fyalh. Dinadahdelh 'ink'ez bududéhdelh!” 7 'Et ndunnah t'etdukah
ts'iyawh dihudindel 'ink'ez too dezk'un, 'i ts'iyawh nahidulhk'an. & Huwhusnik, 'en
ndunnah huwhunih hubuhutni, ‘Too dezk'un negha nilhdzeh, netoo dezk'un 'aw 'et
bé haooduk'aih!” 9 'Et ndunnah huwhunih, ‘' Awundooh!’” hutni ‘Nuhgha nidulze t'eh,

nuhwheni 'ink'ez nuwheni chah 'aw neba soo cha'iltsuk.” 'Et hubuhutni, “E'édoket
ts'th whuz ahdulh, 'ink'ez nuhwhenich'oh 'éohket.” 10 'Et whuz whehandel, 'at tet'ilh
buk'elh'at whusainya. 'Ink'ez ndunnah yuba lhadint'ah, 'en na'hutet'alh ts'ih hiyalh

danindel, 'ink'ez ndati dand'hudentan, 'ink'ez ddna'hude'ai. 11 'Et hukw'elh'az ndunnah
t'etdukah huwhusnik whusdnahedel hoh, ‘Nemoodih, nemoodih, neba dana'dutintih!’
hiyulhni. 12 'Et ndo bulhni, “'Alha 'aw nt'enwhunuziszun!’ 13 'Et whuz na'a nuhwheni

chah soo cho huwahli! 'Alha ndet dzin 'ink'ez nts'oh whugha whezulh hoh yinkak dune
ye' whusanatedalh, 'aw dune t'eoonizun hoolah.”

Dune dude 'ulhna, ndai yit'i, i butl'aydnla, 'et yak'uz hubudayi cho usda ndult'ah be

nawhutnuk
14 *“yak'uz ndet hubudayi cho usda, ndi yun k'ut whusawhélts'ut teh, 'et whuz na'a

ndd tenilh, ndun dune dukeyah huwu teyalh. 'Et teyalh whutsuh dude 'ulhna 'anih
hubudani. Ndai yit'i, 'i hubutl'ayanla. 15 'llhunuh skwunlai sooneya dezti, 'i yutl'aina'ai.
'Et 'ilhunuh chah nankoh sooneya dezti, 'i yutl'ainanzai. 'Et doo chah 'ilhunuh 'en
'ilho zeh yutl'ainanzai. 'llhunuh hinli hoh nts'e na'a soo hoonzoo hukw'un'a hiye'
whutelilh, 'et wheni butl'ainanzai. !¢ 'Et hukw'elh'az 'aw 'et whinya. 'Et 'ilhunuh
skwunlai yutl'ainanzai, 'en 'o 'un skwunlai uneltsuk, 'i ye na'yinla. 17 'Et whuz na'a
zeh 'ilhunuh 'en nankoh yutl'ainanzai hoh nankoh ye ytba na'yinla. 18 'Et whunts'ih
'ilhunuh lhuk'i zeh yutl'aina'ai, 'en yun hahdnkai 'ink'ez whuz dumoodih buzooneya
yuntelh'i. 19 'Et hukw'elh'az sa inle hoh ndunnah 'ulhna hubumoodih whusanéja. 'Et
nahooté'alh hukwa' ninzun nts'e na'a dahiyinla. 20 'Et ndun skwunlai yutl'ainanzai,
'en skwunlai be 'o 'un 'uneltsuk, 'i yuba whusandinanzai. 'Et ndi yulhni, ‘Sumoodih
skwunlai sooneya dezti, 'i stl'ananzai. Nah! Nilh'en skwunlai be 'o nus mba na'usdla.’
21 'Et bumoodih ndi yulhni, ‘Tube soo 'inja! Nyun tube inzoo. Nduhdolhcho k'une'
nyutelh'en. Nyun tube 'ulhna unzoo inli. 'Et hoontsoolyaz k'une' nyutelh'en inle. 'Et
k'an n'un hoh lhai ghu tanleh. 'Anih! Ndai nyumoodih ye hoont'i, 'i nyun chah be
héotant'i.” 22 'Et 'ilhunuh nankoh sooneya dezti, 'i yutl'ainanzai, 'en chah whusainya.
'Et ndi yulhni, ‘Sumoodih nankoh sooneya dezti, 'i stl'ananzai. Nah! Nilh'en nankoh
be 'o nus mba na'usdla.” 23 'Et bumoodih ndi yulhni, ‘Tube soo 'injal Nyun chah tube
inzoo. Nduhdolhcho k'une' nyutelh'en. Nyun chah tube 'ulhna unzoo inli. 'Et nyun
chah hoontsolyaz k'une' nyutelh'en inle. 'Et k'an nyun chah n'un hoh lhai ghu tanlelh.
'Et nyun chah 'anih! Ndai nyumoodih ye hoont'i, 'i nyun chah be hootant'i.” 24 'Et
doo chah 'ilhunuh 'ilhuk'i sooneya dezti yutl'aindnzai, 'en chah whusainya 'ink'ez ndi
yulhni, ‘Sumoodih t'eoonuszun nyun 'aw t'echa'ninzun 'unint'ah. Nts'e 'acha'ninlel 'et
whunts'ih 'et ha'ninle. Nts'e haneyeh whuytchaninlel 'et whunts'ih 'et chah ha'ninle.
25 Tube whenlhujut 'et huwa ndi sooneya dezti yun yuh ts'ih ntélh'i. Nah! Nilh'en ndi
stl'ana'ai, 'i ntl'anants'aih.” 26 'Et bumoodih 'uyidlhni, ‘Nyun nintsi' 'ink'ez tsi'dintnik
'ulhna 'int'ah. 'Alha t'eooninzun nts'e 'acha'nuzusdlah, 'et whunts'ih 'et chah ha'
nusdle. 'Ink'ez nts'e hanfyeh whucha'ntsdlel, 'et whunts'ih 'et chah ha' nusdle. 27 'Et

huwa hoh da ndez na'a njan ndénleh huba' hoont'ah. Ndi uszooneya ntl'anadzai, 'i
sooneya lhk'enadunudzih, 'en butl'achainuzinzai. 'Et t'eh da uszooneya 'o nus 'uneltsuk,
'i be na'dotneh wule da.’ 28 'Et huwa ndo bilhni, ‘Ndunnah ndi uszooneya dezti, 'i bugha
nailhtichoot. Ndun lanezi sooneya dezti, 'i yit'i, 'en bugha inéhzaih. 2°'Et ndan yulah
zeh ut'i, 'en 'o nus lhai bugha itélts'ulh. 'Et whuz na'a lhai tet'ilh. 'Et whunts'ih ndan
ntsoolyaz ut'i, 'i whunts'ih bughu nayutélchulh. 30'Aw 'et ndun 'ulhna ntsi', ulhchoot
'ink'ez 'az tsahdlhgus yuh ts'ih téhnoh.” 'Et whuz tso bulh dughoo lhudoolhk'us sih.”

Yinkak dune ye' whusandtedalh teh, ‘et t'eh yinkak dune, 'en ts'iyawh huba nahuteyeh
31 “'Aw 'et yinkak dune ye' nket'ah buts'u ha 'dnduz hoh whusanatedalh teh, 'et
ndunnah lizas lubeshi bughoh hoolah, 'en hiyulh whusandtedulh. 'Et 'ink'ez yuk'usda
cho dezti, 'i k'ut nanatl'adutedalh. 32 'Et 'ink'ez yinkak dune, 'en ts'iyawh hibut
'ilhunaoobuhootélelh. 'Et sheep ghunli k'una'a sheep, 'i sbai tahanaitelelh. 33 Sheepyaz

'en nalhnih ts'un ts'ih nebutelelh. 'Ink'ez sbai 'en 'intl'as ts'un ts'ih nebutelelh. 34 'Et
hubudayi cho 'et ndunnah nalhnih ts'un ts'ih 'int'ah 'et whuz na'a ndubudutenilh,

‘Nuhwheni se'aBd degha nus hoonzoo nuhgha whults'ut ahli. 'Et huwa 'anih! Ndi
yun 'utelnilh whutsuh, ndet hubudayi cho yak'uz tisda, 'et ndet nuhwhuba lhaoodinla,
‘et k'an zeh nuhtl'aootelts'ulh. 35 Soo cho whunulh'en, suye'élts'ul hoh 'ates'alh, 'i
sugha nadh'ai. Ta'oosde hoh ndai tesnilh, 'i sugha ndhkai. 'Uts'un whit'en usdli 'et
whunts'ith nuhwhukoo ts'ih ddsunulhti. 36 'Aw naih chatst'i hoh 'enasalhti. Ndusda hoh
sts'un nusahdel. Stsak'esida hoh suts'un nusahdel.” 37 'Ink'ez ndunnah ts'ah'un 'int'ah
hiyoodutélhkut, ‘NeMoodihti nkeda nye'élts'ul hoh nts'a'en 'ink'ez t4'alh, 'i nghdzni'ai?
'Ink'ez ta'éonde hoh tantnilh, 'i nghazninkai? 38 'Et nkeda 'uts'un whut'en inli hoh
dants'unilhti inle? K'us naih chaint'ih hoh naih nghédzninla inle? 3° Nkeda ndinda hoh
nts'undlh'en k'us tsak'esinda hoh nts'un nuts'uzdel inle?” 4 'Et hubudayi cho njan ndoh

dubudutenilh, “'Alha, 'i be "din whudusni, ndunnah sulhutsinkah, ndunnah 'aw ncha
chailah, 'en 'ilhunuh whunts'ih whuz na'a 'et ndébahla t'eh, 'et si 'usdhla ho' hoont'ah.’
41'Aw 'et ndunnah 'intl'as ts'ih 'int'ah, ndez na'a ndo ba duténilh, ‘Ndai Yak'usda ye

hunilch'e, 'i nuwhulh 'int'ah sahli! Sch'a nanahdelh! 'Aw 'et ndi kwun 'aw nachanusne
'i netsudule bulizas huba 'uhdolya, 'et nuhwheni chah whuz tehdulh! 42 Suye’élts'ui
inle 'et whunts'ih 'aw tes'alh, 'i sugha chah'al. Ta'éosde 'et whunts'ih 'aw tesnilh, 'i
sugha chahkal. 43 'Uts'un whut'en usdli, 'aw 'et dachasulhtel. Hoh da 'aw naih chast'ih
‘et whunts'ih 'aw be oosda, 'i hoolah naih sugha chahlel. Hoh da ndusda hoh 'ink'ez
tsak'esida, 'aw suts'un nuchahdulh.” 44 'Et dez na'a 'uhidutenilh, ‘NeMoodihti nkeda
da nts'a'en ho' dini? Nkeda nye'ilts'ul 'ink'ez ta'onde? K'us 'uts'un whut'en inle, k'us
be dune onle, 'i chaint'th? K'us ndinda 'ink'ez tsak'esinda? 'Et whuz na'a nts'a'en 'et
whunts'ih 'aw hoonliyaz hoh nlacha'ts'inil dini?’ 45 'Et ndoh budutenilh, “'Alha 'i be 'un

whudusni, ndunnah sulhutsinkah 'aw ncha chahilah, 'et 'aw 'ilhunuh whunts'ih whuz
na'a nuchaoobahlil. 'Et huwa si chah 'aw nduchésahlil li'hoont'ah.” 46 'Et nduhint'ah, 'en
'ithuz wheni dzuh nahutedoh ts'ih hutedulh. 'Et whunts'ih ndunnah ts'ah'un 'int'ah, 'en
'ilhuz hoh ts'ukhuna hubugha ootékulh.”

26

Sizi whu'izyaz hikunuta hituzelhghelh ka

1'Aw 'et Sizi ts'iyaintsuk lhaddja yugha hoodul'eh 'et ndo bilhni, 2 “'Et t'eoonahzun
'aw 'et nat dzin whuz'ai butus lhuseya 'et whunahutelnih. 'Et 'ink'ez yinkak dune ye'
'aw 'et butl'ahitelhtelh 'ink'ez Ihdulalhgus k'ehiyutelhtelh.” 3 'Et soo wheghah whezulh
hoh, 'et nahuwhulnuk degha ndoh, 'ink'ez Moses be' dustl'us 'uk'ununa'usduguz,
'ink'ez dune netsuh whudelhdzulh chah, 'en ts'iyawh nawhulnuk degha nus dezti, 'en
Caiaphas hiyulhni, bukoo soo' whulcho 'et 'ilhunahuwutédulh. #'Et 'ilho yahalhtuk
'ink'ez huwhuts'it hoh hoonli hiba' hoonla hoh Sizi hitélhcholh 'ink'ez hituzelhghelh.
5 “'Et whunts'ih 'et njan butus lhuseya 'et whutah 'uts'inla t'eh, 'et hukwa dune
lhtahahét'alh.” hutni.

Datetsah whutsuh ts'eke Sizi k'unuts'djul, 'i yutsi k'eyilhdze

6 'Aw 'et keyah whuyaz Bethany huwhitni, 'et Simon buka whulhjut inle, leprosy
hiytalhni, bukoo 'et Sizi yuzih usda. 7 'Et 'ilhunuh ts'eke bughu daninya hoh 'en ndi tse
dezti, 'i Alabaster hiytlhni, 'i be ndi luboodai 'ulya, 'i ye'alh. Ndi k'unutsutjul sooltsun,
'i tube dezti ho' 'int'ah. 'Et kw'uzdai k'ut na'ut'alh hoh yutsi k'eyilhdze. 8 'Et ndunnah
yugha hoodul'eh hinilh'en hukwa cha'hunizun. 'Ink'ez 'en ndilhodutni, “'Et di ka ndi
'ants'ih tinta' yulh'ih? °Ndi yoo dezti, 'i bé' ts'onket 'ink'ez, 'i ts'iyawh tehel'en, 'en
hubugha its'oodzaih wule da!” 10 'Et Sizi t'eoonanzin 'et ndo bilhni, “Ndun ts'eke 'aw
buts'dhachaoozah'ak. 'Ut'en unzoo, 'i suba 'uyinla ho' 'int'ah. 1! 'Ahoolhyez tehel'en
hubulh dht'ah, 'et whunts'ih si 'ahoolhyez 'aw nohwhulh cha'tuzest'il. 12 'Alha ndi
k'unutsutjul sooltsun, 'i 'adutestelh huba suyust'e yuk'eyilhdze hoh 'ut'en. 'Et whuzna'a
lhasudinla. 13'Alha 'un whudusni ndi yun k'ut ndulhcho ndi khunek unzoo, 'i nudutékat,
ndun ts'eke ndet 'uhoonla, 'et hukw'u naootitnuk 'et hoh dune yunatelnih.”

Judas 'en Sizi be '6otekulh hukwa' ninzun
14'Aw 'et ndunnah lanezi 'o 'at nanah, 'en hubutah 'ilhunuh Judas Iscariot hiyulhni,
'en nawhulnuk bumoodih buts'uh whinya. 15'Et ndo bulhni, “Daltsuk sugha ntéh'alh
ndun dune nuhwhutl'ailhti t'eh?” “'Et tat lanezi sooneya, silver,” hiyulhni, 'et 'uneltsuk
hiba hiyoodalhto. 1¢ 'Et whuts'un nts'e na'a butl'aitelhtelh 'et hukwuntta.

Sizi 'en yugha hoodul'eh butus lhuséya hubulh na'ut'alh

17'Et k'an 'aw 'et ndi lhes chantildoh dzin whusawhélts'ut hoh ndunnah Sizi yugha
hoodul'eh, 'en highu nindel 'ink'ez huyoodulhkut, “Njan Hubutus Lhuseya 'ute'alh,
nts'e mba lhats'odutelilh hukwa' ninzun?” 18 'Et ndo budlhni, “Nyooz keyah whuti
whuz ahdulh. 'llhunuh dune suba ndudéohtni, ‘Nehodulh'eh njan ndutni, 'aw 'et
suba nilhdukw whezulh. Nkoo ts'ih ndunnah sugha hoodul'eh njan butus lhuseya,
‘et 'ilho hubulh whunatelnih.,” ” 19 'Ink'ez yugha hoodul'eh Sizi daja hubudani, 'et
whuz na'a nduhuja. 'Ink'ez njan Hubutus Lhuseya 'et wheni lhahdduja. 20 'Aw 'et
hulhgha whusahonzut lanezi 'o 'at nanah yugha hoodul'eh, 'en hubulh natl'adeda
hubula na'tet'alh ka. 21 'Et 'uha'alh hubutah ndo bdlhni, “'Alha "in whudusni njan
nuhtah 'ilhunuh whutl'asutelhtelh.” 22 'Et ts'iyawh ni huzdli, 'ink'ez 'ilhunah hinli
hoh hiyoodulhkut, “SMoodihti si tulih sudini?” 23 'Et ndo bulhni, “Ndan dules sulh
toonayuz'ai, 'en 'utenilh whutl'asdtelhtelh. 24 'Alha yinkak dune ye' nts'e na'a ba
'uk'e'eduguz, whuz na'a 'utenilh datetsah. 'Et dune ndan whutl'ayalhti, 'en dune degha
nus hoontsi' bugha ootélts'ulh. Ndun dune 'aw cha'hdolel t'eh, 'et sih 'o nus buba hézoo
wule da.” 25 'Et Judas, ndun whutl'aitelhtelh, 'en Sizi yoodulhkut, “Rabbi si ih sudini?”
'Et ndi ydlhni, “Nyunch'oh 'udini.”

Sizi 'udek'elh'az na'ut'alh
26 'Aw 'et 'uhan'al hoh Sizi lhes yilhchoot. Suchanailya ni hoh tenadedli. Taidalhkut
'ink'ez yugha hoodul'eh hubutaininik. 'Et ndo budlhni, “Ulhchoot 'ink'ez ah'alh. Ndi
suyust'e 'int'ah.” 27 'Et lubot 'i chah yilhchoot 'ink'ez suchanailya ni hoh tenadedli. 'Et
ndo bulhni, “Nuhwheni ts'iyawh ndi wahnai. 28 Ndi k'andit khunek 'i suzkai be nuhts'u
nahuziya. Lhanah ba nadutelt'ih. 'Et 'i be bulubeshi huba hoolah natedleh. 2° Njan 'et

'un whudusni, ndi mai too, doo chah zeh 'aw chatuzésnil. 'Et whunts'ih ndi mai too
k'an, 'i nuwhulh tesnilh. Nts'e se'aB4 hubudayi cho unli, 'et whuz lhgha dahdel, 'et dzin

nuhwhubulh tesnilh.” 30 'Et Yak'usda buyun be héjun 'ink'ez ndoh dzulhyaz k'uz Olive
hiyulhni, whuz whehandel. 31 'Aw 'et Sizi ndo bulhni, “K'an 'ulh'ek nuhwheni ts'iyawh
skahdoyatehle. Ndez na'a 'uk'e'ediiguz hoh ndutni,
‘Sheep ghunli, tuzelghelh huba whutl'aitelhtelh.
'Ink'ez 'et sheep ts'iyawh lhtatelh'us.’
32'Et dinadusja hukw'elh'az t'eh, 'et yun k'ut Galilee ts'ih nuhwhutsah tesyalh.”

”

Sizi, 'en Peter ndi yulhni, “T'echasunuzinzun dutanilh

33 'Et Peter ndi yulhni, “'Et ts'iyawh nyun nkayahutele, 'et whunts'ih si 'aw
nkayachatuzésdle.” 34 'Et Sizi njan ndi yulhni, “'Alha, 'i be 'un nyudusni, 'et k'an 'ulh'ek
ligok dune 'uduténilh whutsuh, 'et tat t'echasunuzinzun dutanilh.” 35'Et Peter 'utni,
“Nyulh datesah t'eh, 'et whunts'ih 'aw t'echanyunuziszun doosni ghait'ah.” 'Et 'onghun
yugha hoodul'eh, 'en chah whuz na'a zeh 'uhutni.

Sizi Gethsemane 'et tenadedli
36 'Et 'ilhunuh haniyeh k'et Gethsemane huwhtni ts'ih whuz hunindel hoh Sizi yugha
hoodul'eh ndo bulhni, “Nuhwheni njan delhits'i. 'Et si ye'at tenadutesdli.” 37 Peter

'ink'ez Zebedee buzkeh, nanah, 'en hubilhchoot 'ink'ez dulh whebeldel. 'Aw 'et tso
cho buk'édilts'ut 'ink'ez budzi tube yuk 'uja. 38 'Ink'ez ndo bulhni, “Suzul tube tso

suli k'et 'aw 'et datesah li'ust'ah. Njan delhuts'i 'ink'ez sula huwahli.” 3°'0 'unyaz
whinya hoh 'et nachaneti 'ink'ez tenawhéndunidli 'ink'ez njan ndutni, “'AB4 ndi lubot
be dzuh nuteszut, 'i whuz na'a 'int'ah t'eh, 'et whute senghdlts'it. 'Et whunts'ih 'aw
si hukwa' nuszun k'una'a ilah. Nyun hukwa' ninzun hukw'un'a 'et 'uhéneh.” 40 'Et
ndunnah yugha hoodul'eh nahunistez hoh bughu nanja. 'Et Peter ndi yulhni, “'Aw ih
lhuk'i hukw'e'uhunint'o whuts'un sula ghénle ghait'ah? 4! Tink'us nint'uk whuch'a
howinli 'ink'ez tenadinli! 'Alha dune yéghah whuz na'a hukwa' ninzun, 'et whunts'ih
buyust'e lait'ah.” 42 'Et doo chah zeh whulh nat bugho whenaja tenadutedli ka. 'Et njan
ndutni, “'AB4 ndi lubot ts'iyawh usnai t'eh, 'et k'an zeh sughu natalcholh. 'Et whuz
na'a zeh hukwa' ninzun t'eh, 'et ndé hot'e.” 43 'Et doo chah zeh nahuneztez hoh bughu
nanja. Bulh huba yilhtus k'et 'aw hitéo'en ghait'ah. 44'Aw 'et bugho whenaja 'ink'ez
whulh tat, 'i khunek 'i be zeh tenadedli. 4> 'Aw 'et yugha hoodul'eh bughu nanja 'ink'ez
ndo bulhni, “'Awhuz nalhyis 'ink'ez sahtez hé ih aht'ah? Soo zélhts'ai 'aw 'et suba
whusawhélts'ut. Yinkak dune ye' 'en ndunnah lubeshi 'uhulh'en, 'en butl'asatelhtelh.

46 So0 'a dinadahdelh! 'Aw 'et uztoodelh sih! Whunulh'en ndun butl'asttelhtelh, 'aw 'et
seghah uyalh!”

Sizi 'aw et hiyilhchoot
47'Awhuz yalhtuk hoh 'et khunyaz Judas, 'en whusainya, 'en ndunnah lanezi 'o 'at
nanah whuhél'a, 'en ndun 'ilhunuh 'int'ah. 'En bulh lhanah dune yulh whusaindel.

Bulunah soh cho nuhule, 'ink'ez bulunah be netunuzdult'o nadule. Nawhulnuk bu-
moodih 'ink'ez dune netsuh whudelhdzulh, 'en whusaoohdbahalh'a. 48 'Aw 'et ndun Sizi
hubutl'aitelhtelh, 'en 'ilhunahuwésdel ndo bulhni, “Ndan nandunests'ooz, 'en 'udisni.
'En 'ahoh olhchoot!” 49 'Et 'ahoh Sizi yughu ninya hoh “Dahooja Rabbi,” yulhni 'ink'ez 'en

naindunants'ooz. 50 'Et Sizi ndutni, “Sulh dune di ka whusainya?” 'Aw 'et whusahandel
'ink'ez Sizi 'aw 'et hiyilhchoot. 5! 'Et khunyaz 'ilhunuh Sizi yulh 'int'ah ndi soh cho
hayélhtsus 'ink'ez ndwhulnuk degha nus dezti be 'ulhna, 'en yudzo yuts'ah habé' yalht'o.
52 'Et Sizi ndi yulhni, “Nyoo soh cho t'unddintih! 'Alha ndunnah 'et nduhtt'en, 'en 'et

hukw'e dahutetsah. 53 'Et si hukwa' nuszun t'eh, se'aB4 oodalhkut t'eh 'ink'ez k'an 'ahoh
70,000 lizas 'o 'un 'uhuneltsuk, 'en da sts'o tl'aboolelh wule da sula hutenilh ka. 'Et
'aw t'eoonuzinzun hoh 'int'en. 54 'Et zeh ndust'en t'eh, nts'e na'a Yak'usda bughunek

lhadutenilh? Nts'e na'a sts'un dawhut'ih, 'et whuz na'a 'uhdéneh huba' hoont'ah.” 55 'Aw
‘et wheghah 'uhunet'oh hoh Sizi 'ilhunahuwésdel ndo bulhni, “'Et di ka soh cho 'ink'ez

be netunuzdult'o chah nudéhle 'ink'ez 'undunaht'ih hukw'u n'a'a skaootéhdel? Dzin
totsuk luglez whucho 'et nuhwhutah sida 'ink'ez whunohodulh'eh. 'Et whunts'ih 'aw

chasulhchulh. 56 'Et huwa, nus whunilh'en bube' dustl'us hukw'e'ediguz, 'et ts'iyawh
lhawhudutenilh.” 'Aw 'et higha hoodul'eh, 'en whulahtdetnik 'ink'ez highut sitélhdel.

Sizi naheyelh hububut nininya
57 'Aw 'et ndunnah Sizi hiyilhchoot, 'en ndwhulnuk degha nus dezti, Caiaphas
hiyulhni, ghu hinilhti. Moses be' dustl'us 'uk'ununa'dsduguz, 'ink'ez dune tsuh
whudelhdzulh chah, whuz 'ilhunahuwésdel. 58 'Et Peter 'o niz de hubuneyalh hoh
nawhulnuk degha nus dezti bukoo whuna'nezdutl'oo whuz nibunenya. Whuz hubughu
daninya hoh nélhghel buzih natl'adeda 'ink'ez na'dunildzilh, daootenilh whuntelh'ilh

'et hukwa. 59 'Et ndwhulnuk bumoodih, 'ink'ez dune netsuh whudelhdzulh chah, 'ink'ez
nahuheyelh chah, 'en ts'iyawh hoonfiyaz whuts'it hubugha highu nahé'alh hukwa'

hut'en hituzelhghelh ka. 90 'Et whunts'ih 'aw hiyulh ndho'alh hoolah. Lhanah dune
whusahdndel 'ink'ez huwhuts'it be highu yalhtuk. 'Et whunts'ih 'awhuz hoonli hiyulh
nachawhus'ai. 'Et khunyaz nanah dune huwhuts'it whuz haha'az ¢! hoh nduhdtni,
“'Et ndun dune 'utni Yak'usda hubuluglez whucho hoolah whutelhtsilh 'ink'ez tat
dzin whutah 'udun na'whutelilh ni,” hutni. 2 'Aw 'et ndwhulnuk degha nus dezti
didinya 'ink'ez Sizi yoodulhkut, “'Aw ih daja chaddhnil? Daja hutni 'et hubugha daja
ninzun?” 63 'Et Sizi 'aw nt'edusnih. 'Et ndwhulnuk degha nus dezti, 'en 'uyulhni,
“Ndun Yak'usda khuna, 'en be nyudusni yatalhtuk huba' hoont'ah. ' be mba nahutedeh.
Nedini Christ Yak'usda buYe', 'en ih 'unint'ah?” 64 'Et Sizi ndi yulhni, “Nyunch'oh
‘et 'udini. 'Et njan hubugha nohwhulh yalhtuk, nk'atlih t'eh yinkak dune ye', 'en
ndun be héolhtus, 'en nalhnih ts'ih yughu usda, 'et whuteh'ilh. 'Ink'ez kw'us k'ut
ndus de hatéyalh, 'et chah whuteh'ilh.” 65 'Et ndwhulnuk degha nus dezti ye usda,
'i bubut gha lhts'e yalhch'ul 'ink'ez 'utni, “Yak'usda ch'a detni hoh yalhtuk. 'Aw
'uyoon nedéni hukwa cha'uznizun. K'an whunulh'en Yak'usda ch'a detni ts'iyawh
nuhwheni nuhnalh 'utni. 66 Daja nahzun?” 'Et 'uhutni, “Dadotsah huba 'uhoont'ah!”
67 Hinen ts'ith huyoodunuzewh. Huyoolhchis 'ink'ez bulunah hiyoonukat. ¢ 'Et whuz
na'a nduhiyulhni, “Neba nus whutan'ilh. Nyun 'int'ah Christ inli t'eh, ndan 'unyinla
nyunézkuk?” hiytlhni.
Peter "utni, “Sizi 'aw t'echanuziiszun”

69 'Et Peter n'az whuna'nesdutl'oo whez ts'ih usda hoh ts'ekeyaz yughu ninya. 'Ink'ez
ndi yulhni, “Ndun Sizi Galilee whut'en, nyun chah bulh 'int'en inle!” 70 'Et ts'iyawh
hububut whuts'oodedlai hoh ndutni, “Daja dini 'aw nt'echaoonuzdszun.” 7! 'Et 'az
tinanja. 'Uyoon ts'eke chah yunilh'en, 'ink'ez hoh nahudelhiya, 'en ndo bilhni, “Ndun
'en chah Sizi Nazareth whut'en bulh 'int'ah inle.” 72 'Et doo chah zeh neghan ndoh

nalh whuts'oodésdlat hoh ndutni, “Ndun dune 'aw nt'echanuztszun!” 73 Hukw'elh'az
ndunnah yuzih nuhudelhdya, 'en highu nindel hoh 'uhiytlhni, “'Alha ndunnah yulh

'uhant'e, 'en nyun chah 'ilhunuh 'int'ah. Nts'e na'a yailhtuk, 'et huwa t'ents'uninzun.”

74 'Et Peter ndutni, “Yak'usda sts'e'telhtsus 'aw ts'ah'un cha'duzusnih t'eh, ndun
dune 'udéhni, 'aw t'echanuzdszun.” 'Et 'ahoh ligok dune 'udéja. 75 'Et Sizi daja ni

'et Peter whunalnik hoh njan ndutni, “'Et ligok dune 'uduténilh whutsuh, tat 'aw
t'echasunuzinzun dutenilh.” 'Et 'az whenaja 'ink'ez tube cho howintse.

27

Sizi, 'en Pilate but nininya
1'Et 'om bun bundada 'uda ndwhulnuk bumoodih, 'en ts'iyawh, dune netsuh whudel-
hdzulh, 'en chah, 'en Sizi hich'a detni hoh howu yahalhtuk hituzelhghelh hukwa. 2 'Et
Sizi hiyulhghel 'ink'ez yun k'ut whumoodih, 'en Pontius Pilate hiyulhni, hits'un hinilhti.

Judas tsend'usduguz

3 'Et ndun whutl'ayalhti, 'en Judas hiytlhni, 'aw 'et Sizi datetsah huba ba nahisda
hoh, 'et nt'eoonanzin hoh tube budzi nduda suli. 'Et ndi tat lanezi sooneya silver
hiyulhni, ndunnah nawhulnuk bumoodih 'ink'ez dune netsuh whudelhdzulh chah,
buba whusandyandzai. 4 'Et ndo bulhni, “Njan ndusja hoh tinta' nust'en. Ndun dune
nuhts'un whutl'ailhti, 'en 'aw tinta cha'it'il.” 'Et 'uhiyulhni, “Nuwheni neba cha'héot'ah.
Nyunch'oh zeh mba' hoont'ah!” > 'Et ndi tat lanezi silver ts'utni, 'i sooneya luglez
whucho yun hububut nayantsut. 'Et 'ink'ez 'az whenaja 'ink'ez tsena'usduguz. ¢ 'Et
ndunnah nawhulnuk bumoodih ndi sooneya silver ts'utni, 'i hiyilhchoot 'ink'ez 'uhutni,

“Dune buzkai suli, 'i 'int'ah. 'Et huwa 'aw Yak'usda ba be "izdla, 'i be néts'oodzaih
ghait'ah.” 7 'Et dich'oh dutah howu yahalhtuk. 'Ink'ez ndan lhez 'oosa' 'ulh'en, ndi

sooneya 'i be yun hiyénket. 'Tk'ut 'uts'un whut'en wheydbahule 'et wheni. 8'Et huwa soo
k'an njan dzin 'et whuts'un ndi yun boozi 'i 'uskai yun hiyulhni. ° 'Et whuz na'a hoh da

ndun nus whunilh'en Jeremiah, daja ni 'et nduhdolcho tine' whust'en 'et lhadodija njan
ndutni, “Ndi sooneya silver ts'utni, 'et tat lanezi 'et 'uneltsuk ulhchoot. 'Et 'uneltsuk
hiyoodolhto, ndun Israel hits'uh hainde, 'en huba k'elha hiyoolhtsilh. 10 'Ink'ez lhez
'oosa' 'ulh'en, 'en buyun hiyénket. 'Et whuz na'a Moodihti sudani.”

Sizi, 'en Pilate yubut siyin
11'Aw 'et Sizi ndun yun moodih 'en yubut siyin. 'En yun moodih yoodulhkut, “Nyun
ih 'int'ah Lizwif hubudayi cho inli?” 'Et Sizi ndi yulhni, “A, 'alha dini.” 12 'Ink'ez
ndunnah Lizwif bumoodih 'ink'ez dune netsuh whudelhdzulh chah, 'en hik'eho'alh
hukwa' hut'en. 'Et whunts'ih 'aw hoonliyaz cha'dinil. 13 'Et Pilate yoodulhkut, “'Aw
ih cha'duzints'uk, 'aw daooneltsuk hoh nch'a yahalhtuk?” 14 'Et 'aw lhuk'i khunek be
whunts'ih daja chadinil. "Et hoh yun k'ut whumoodih tube buba hooncha.

Pilate, 'en Barabbas buba yulanadetnik

15 'Et nawhudezulh totsuk Lizwif butus lhuseya 'et whunahulnih, 'et whutah yun
moodih ndan tsak'esda 'ilhunuh hika' ninzun, 'en ts'iyannah buts'un lanadutetnih.
'Et whuz na'a buk'ah ts'ih 'uhoont'ah. 16 'Ilhunuh tsak'esda, 'en Barabbas hiyulhni,
ts'iyannah t'ehininzun. 17 'Et ts'iyawh 'ilhunahuwésdel hoh Pilate huboodulhkut, “Ndan
nuhwhuba bulanadutesnih hukwa' nahzun, Barabbas k'us Sizi, 'en Christ hiyulhni?”
18 T'eooninzun 'oolnih bugha butl'ahiyalhti. 1° 'Et Pilate dune ba nahedilh, 'i kw'usuda
k'usda hoh bu'at 'en khunek yuts'é tl'aida'ai, 'et ndi yulhni, “Ndun dune 'en ts'ah'un
'int'ah. Hoonliyaz onleh gunih! 'Alha k'an dzin 'en bugha huwu nusiti 'et hoh dzuh

nusizut.” 20'Et ndunnah ndwhulnuk bumoodih 'ink'ez dune netsuh whudelhdzulh chah,
'en 'ilhunahuwésdel ba hubahoont'i 'et whuz na'a 'uhdoneh ka, 'en Pilate, Barabbas
yulanadootnih 'ink'ez Sizi hoolah hiyoolhtsilh. 21 'Aw 'et yun moodih 'en huboodulhkut,

“Ndunnah nanabh, 'en k'us ndan nuhwhuba bulanadutesnih hukwa' nahzun?” 'Ink'ez 'et
'uhiytlhni, “Barabbas.” 22 'Et Pilate ndo bulhni, “'Et ndun do, Sizi ndun Christ hiyalhni,

'en nts'e na'a chah dadosdleh ka?” 'Et 'ilhunahuwésdel nduhiyulhni, “Lhdulalhgus
kélhtih!” 23 'Et yun moodih 'et ndutni, “Di ka? Ndet hoh tinta' 'ant'en?” 'Et whunts'ih
sulyehudelya, “Lhdulalhgus kélhtih!” hutni. 24 'Et Pilate t'ewhuninzun 'aw hoonliyaz
'uhooleh ghait'ah. Ndunnah 'ilhunahuwésdel 'aw 'et lhtahotét'alh li'hoont'ah. 'Ink'ez

'ilhohuwezdel hububut too be lana'elde 'ink'ez ndo bulhni, “Ndun ts'ah'un dune buzkai
but'aghdosnalh hukwa cha'nuziszun. Nuhwhenich'oh zeh nuhwhuba 'uhoont'ah.”

25 Ts'iyannah dune 'et nduhttni, “Nuwheni ts'iyawh neuzkeh tubulh buzkai whuteleh,
‘et nek'éholts'it!” 26 'Aw 'et Barabbas buba yulanadetnik 'ink'ez Sizi hiyolhtsus. 'Et
hukw'elh'az butl'ayélhti lhdulalhgus k'ehiyoolhtelh ka.

Nehughan Sizi highu nolhéya

27 'Aw 'et yun moodih 'en nehughan huwhut'i, 'en Sizi hiyilhchoot 'ink'ez bukoo
ts'ih whehiyalhti, 'et Praetorium huwhtni. 'Et ts'iyawh ndunnah nehughan Sizi higha'
wezguz. 28 'Et hinaih hits'u hunuhuyulhch'ul hoh nalhti dulk'un, 'i be hiyalhti. 29 Whus
cho nahinelhbaz, 'i hitsi nihida'ai. 'Ink'ez tl'oghazilh nalhnih ts'ih hila k'ehidantan.
Hubudayi cho k'una'a oot'e ka hitl'ahidantan. Hibut nachdnuldulh cha' hiyulh'en. 'Et
whuz na'a highudloh. 'Ink'ez “Lizwif hubudayi cho sa cho khona!” hiytlhni. 30 Higha
dizoh, 'ink'ez tl'oghazilh be hitsi oonulht'ah. 31 'Et highudloh 'ustl'e' 'uhudeja hoh ndi
nalhti highun ndhuyilchoot 'ink'ez dich'oh bunaih be nahiyalhti. 'Aw 'et lhdulalhgus
k'ehitelhtelh ts'ih hitelhti. 32'Aw 'et Sizi tehinilhti hoh 'ilhunuh dune Cyrene whut'en
'int'ah, 'en Simon hiydlhni, 'en hidudezdel hoh ndi Sizi bulhdulalhgus buba idantilh
hiytlhni. 33 'Aw 'et njan Golgotha ts'uwhutni whuz lhgha hudindel. 'Et ndi khunek
“'Utsints'un nez'ai,’ ni hoh 'utni. 34 'Et mai too dunink'ooz, 'i 'ink'ez yoo, gall ts'utni,
hitaidenla. 'I yulh yootnai hukwa' huyinla. 'Et yalhka 'ink'ez 'aw yootnai hukwa
cha'nizun. 35 'Et lhdulalhgus yehidunilht'o hukw'elh'az hinaih higha 'dinlih. Dahuja 'et
hoh da nus whunilh'en nts'e na'a 'udani, 'et ts'iyawh hukw'u na'a 'uhooja. Ndez na'a
njan dudani,

“Ndi sunaih dich'oh lhtahiyulya.
'Ink'ez bulah higha 'ainli cha' hiyinla.”

36 'Aw 'et natl'ahudelts'i 'ink'ez highunli. 37 Butsi huwa ndoh ts'ih lhustelyaz
whehindunilht'o. 'Ink'ez ndet hik'ehoo'ai 'et 'uk'e'hanguz. 'Et ndutni,

ndun Sizi 'en 'int'ah Lizwif hubudayi cho.

38 Nanah 'uhundunut'ih, 'en chah hiyulh lhdulalhgus k'ebuhilhti. 'lhunuh nalhnih
ts'ih, 'ink'ez 'ilhunuh 'intl'as ts'ih. 3 Ndunnah wheghah whehddelh nodunul'us 'ink'ez
hich'a detni hoh yahalhtuk. 40'Et 'uhiytlhni, “Nyun 'int'ah luglez whucho nanadodutan-
lelh 'ink'ez tat dzin zeh na'whutanlelh dini! Nyunch'oh 'ududilyih! Yak'usda buYe' inli
t'eh, ndi lhdulalhgus k'ut buk'ut nanaindaih!” 41 'Et ndunnah ndwhulnuk bumoodih, 'en
chah whuz na'a zeh highudloh. Moses be' dustl'us 'uk'ununa'tdsduguz, 'en chah 'ink'ez
dune netsuh whudelhdzulh chah, ts'iyawh whuz na'a zeh 'uhutni hoh ndez na'a njan
duhutni, 42“'Uyoon ulhyis 'et whunts'ih dich'oh 'aw 'ududoolyih ghait'ah. Israel buts'u
hahande, 'en ba hubudayi cho unli t'eh, 'et t'eh ndi lhdulalhgus yuk'ut nanadoja wule
da. 'Et t'eh da neba 'alha 'oot'e. 43 'En Yak'usda t'aninentan. 'Et huwa Yak'usda yuka'
ninzun t'eh, k'an 'ahoh da yoolhyih. 'En 'utni si Yak'usda buYe' 'ust'ah.” 44 Ndunnah
'‘uhundunut'ih yuzih lhdulalhgus k'usulhti, 'en chah whuz na'a zeh 'et nduhiyulhni.

Sizi ye khuna, 'i yuladetnik
45 Dzetniz hukw'elh'az 3:00 bat'en 'ink'ez hulhgha 6:00 bat'en 'et whuts'un ndi yun
k'ut ndiwhulcho tsahdélhgus suli. 46 'Et 6:00 bat'en Sizi tube cho ka' deduja hoh, “Elj,

Eli, lama sabachthani?” Ndi khunek, “SuYak'usda, SuYak'usda di ka sula dantnik,” ni ho'
'utni. 47 Bulunah dune 'et nuhtdelhuya hidants'o 'ink'ez 'uhutni, “'Ah! Elijah hahayih

hoh 'utni!” 48 'Et 'ahoh 'ilhunuh whusalgai, 'ink'ez duchun bula'dul'oo, 'i mai too
dunink'ooz, 'i ye toonayuztan 'ink'ez nduk Sizi yuzek be nadonulhtsul. 4° 'Onghunnah
‘uhutni, “Bukaza'ez! Khunsih, Elijah yughu ninya 'ink'ez tulih yoolhyih.” 50 Doo chah
Sizi tube cho 'udéja 'ink'ez duyéghah yula detnik. 5! Khunyaz luglez whucho bez ts'ih
hukwadelhchooz 'i lhulcho lhk'énch'ul. 'Et yun chah nughésnai, 'ink'ez tse cho chah

lhts'edankat. 52 Ts'un k'ut dune 'adinla 'et cha da' dutezkat. 'Ink'ez lhanah dune
Yak'usda bube'ildzun, 'en nahunestez inle, 'en dindhudidel. 53 'Aw 'et tse be tsa k'et
ts'ih handhedel, 'ink'ez keyah Jerusalem ts'ih whehandel. 'Et lhanah nalhts'et hube

héodiltsai, 'et whébunelhtan. Sizi nakhitna hukw'elh'az ndulhcho 'et nddhooja. 54'Aw
‘et ndun nehughan bumoodih 'en, 'ink'ez yulh 'uhut'en, 'en ndunnah Sizi yughunli, yun
nughéznai 'ink'ez nts'oh tuné'whust'en, 'et honalh'en, 'et hoh tube whehunelhdjoot

'ink'ez 'et 'uhutni, “'Alha ndun dune, 'en Yak'usda buYe' 'int'ah.” 55 Lanah ts'ekoo
chah 'et nahudelhuya ye 'az de whuts'un honilh'en. 'En Galilee ts'ih hahandel 'uhut'en.

'En Sizi whusahinandel 'ink'ez hiba ne'tst'en 'uhint'ah. 56 'En hubutah Mary, Magdala
whut'en, 'en chah 'ut'en, 'ink'ez Mary, James 'ink'ez Joses bulh 'en hube'ama, 'en chah
'ut'en, 'et Zebedee buyekah 'en be'ama chah, 'ut'en.

Joseph, Sizi whuyiyalhti
57'Aw 'et hulhgha wheghah whezulh hoh 'ilhunuh Arimathea whut'en, dune soode'a
'int'ah, 'en Joseph 'uhiyulhni. 'En chah Sizi yugha hoodul'eh 'ilhunuh suli. 58 'En Pilate
ts'ih whinya, 'ink'ez Sizi buyust'e yuts'un ka na'dutni dutl'ayéolhtelh ka. 'Et Pilate
ndo bulhni, “Sizi buyust'e ndunnah butl'ayulhtih.” 59 'Et Joseph Sizi buyust'e ndus de
handyalhti 'ink'ez naih dezti, 'i 'aw chaditsun, 'i yugha iwézduz. ¢ 'Et dich'oh butse be

tsa k'et k'an 'uhoonla, 'et bez ts'ih 'et nefnilhti. 'Et tse cho be whudanaindunelhmul
'ink'ez whenaja. ¢1 Mary Magdala whut'en, 'en chah 'et usda. Njan tsa k'et huwanch'az,

‘et 'uyoon Mary chah 'et usda.

Sizi nts'e whuhfyalhti, ndi tse k'ut whudund'hudelhdze
62 'Et njan dzenis whuti 'et wheni lhazdutneh dzin 'uhoont'ah. 'Et 'om bun dzin
ndunnah ndwhulnuk bumoodih 'ink'ez Pharisee chah, 'en ts'iyawh Pilate ts'un whe-
handel. ¢3'Et ndi hiyulhni, “Nemoodih ndun nena'a 'awhuz khuna hoh daja netlhni,

'et whunats'ulnih hoh ‘Tat dzin inle t'eh dinddutésdalh,’ ni. ¢4 'Et hoh nghunek be
buddoni njan tsa k'et da'dute'a whulh tat dzin 'et whuts'un. 'Et 'aw nduchainel
t'eh ndunnah yugha hoodul'eh 'ulh'ek whusahandel 'ink'ez hiyust'e hindutet'ih tulih.
'Ink'ez ts'iyannah ndoh budéoni ndunnah yaidla hubutah dinadeja ho' 'int'ah. 'Et whuz
na'a 'udek'elh'az whuts'it, 'i 'udechoo, 'i degha nus 'ultsi' whutéleh,” hiyulhni. 5 'Et
Pilate ndo balhni, “Nuhwheni chah nohhowunli aht'i hoh aht'ah. 'Aw 'et nahdulh 'ink'ez

nuhwhenich'oh soo duts'o cho hoh ddna'deh'aih!” 66 'Et whehdndel 'ink'ez ndi tse k'ut
whuduné'hudelhdze. 'T be duts'o cho whuzdli. 'Et 'ink'ez howu hinli 'en 'et nibaninla.

28
Sizi dinadija

1 Nats'ulyis dzin hukw'elh'az hukw'enilhghel, 'et 'udechoo dzin, soo haootelh'en, 'et
Mary Magdala whut'en 'ink'ez 'uyoon Mary bulh ts'un k'uz huni'az 'ink'ez honilh'en.
2 Xhunyaz 'ilhunuh neMoodihti bulizas yak'uz hainya. 'Et huwa yun chah nughesnai.
Whusainya 'ink'ez ndi tse whudahaidunalhmul, 'ink'ez yuk'étl'adida. 3 Bunen 'ants'ih
ditnik kwun nduwhut'en. Bunaih tsil k'una'a lhiyul. 4'Et huwa ndunnah howuhinli nujut
k'et hudulduz, 'ink'ez 'ants'ih dune dahuzsai li'huja. 5 Lizas ndunnah ts'ekoo ndo bulhni,
“Nulhtjut ilah. T'eoonuszun Sizi ndun lhdulalhgus k'ut dazsai, 'en bukundhta hé 'aht'en.
6 'Aw njan hoolah! Dinadeja ho' 'int'ah. Nts'e na'a datenilh ni, whuz na'a dinadija
hé 'int'ah. 'Anih, njan whunulh'en, ndet neMoodihti ilhte! 7 'Et 'a cho whuz ah'us
'ink'ez ndunnah yugha hoodul'eh hubudéhni yaidla tah dinadija hé 'int'ah. Soo zelhts'ai
nuhtsuh Galilee ts'ih iyalh. 'Et teh'ilh. Soo cho soo zelhts'ai 'uda ndun whudéni.” 8'A
tsih tse be tsa k'et whuch'a nahunt'az. Whehunelhujoot 'et whunts'ih 'o nus huhdont'i

cha' hint'ah. 'Ink'ez ndunnah yugha hoodul'eh 'en buts'un whuhelgai ndoh buduténilh
ka.

Sizi hits'u teni' nilhdzun
9 'Et ndunnah yugha hoodul'eh ts'ih he'us hoh khunyaz Sizi bududezya 'ink'ez ndo

bulhni, “Whunélhnik.” Hizih neni'az 'ink'ez hike dontun 'ink'ez hits'u téni' nalhdzin.
10 'Et Sizi ndo balhni, “'Aw whénulhujut ilah. sulhutsinkah buts'un naht'us 'ink'ez sba

dobudéohni, nuhwheni ts'iyawh Galilee ts'ih toohdelh. 'Et si suhunoolh'en.”

Lhuhtidughan 'en sooneya hubugha hinendzai

11 'Aw 'et hutezdel hoh 'et howuhinli bulunah Jerusalem ts'ih hunindel. 'Et whuz
hunindel hoh 'et ndunnah nawhulnuk bumoodih, 'en 'et nduhéolcho hubudani njan
ndet dahooja 'et. 12'Aw 'et nawhulnuk bumoodih 'ink'ez dune netsuh whudelhdzulh, 'en
ts'iyawh 'ilhunahuwésdel 'ink'ez howu yahalhtuk. 'Ink'ez lhai sooneya 'i lhahudughan
hubugha hinendzai. 13 'Et ndo buhutni, “'Et nuhwheni ndez na'a 'udutéhnilh, “'Et
'ulh'ek 'awhuz ts'uztez hoh ndunnah yugha hoodul'eh whusahanel'i 'ink'ez buyust'e
neghu hitelhti.” 14 'Et yun moodih whulh "idants'o t'eh, soo khdznent'a hoh bulh
yats'oolhtuk sih. 'Et t'eh whuz na'a 'aw hoonliyaz nuhts'u cha'hosne.” 15 'Et huwa
ndunnah lhahudughan ndi sooneya hiyoolhchoot, 'ink'ez nts'e na'a ndo badani, 'et whuz
na'a zeh 'o 'unnah chah hubudani. 'Et soo k'an dzin 'et whuts'un, 'et whuz na'a Lizwif

dich'oh dutah howu yahalhtuk.

Sizi yak'uz whenaja whutsuh khunek netl'aida'ai khunek buk'une' ts'oot'en ka

16 'Aw 'et ndunnah lanezi 'o 'at 'ilhunuh 'en yugha hoodul'eh, 'en Galilee ts'ih
whehandel. Ndi dzulh k'uz Sizi hubudani, whuz whehandel. 17 Hiyan'en hoh hits'un
teni' nalhdzin. 'Et whunts'ih bulunah huba cha'hoot'ah. 18 Sizi hubuts'un whusainya
hoh hubulh yalhtuk 'ink'ez njan ndo bulhni, “Yak'uz 'ink'ez ndi yun k'ut 'i ts'iyawh
huwandoh 'ust'ah, 'et sutl'awhélts'ut. 1° 'Et huwa lhelhts'un keyah whut'en, 'en ts'iyawh
buts'un nahdulh 'ink'ez si sugha hoodul'eh hubulhtsi. Se'aB4 'ink'ez 'uYe' 'ink'ez Ndoni,
ndi boozi be 'i be too be' butelh'ilh. 20 Ndai khunek nuhtl'ada'ai, 'i ts'iyawh hik'une'
'oot'en hubodoolh'eh. 'Ink'ez sih soo zelhts'ai, 'et dzin whulatah lhaoodija t'eh, 'et
whuts'un 'ahoolhyez nohwhulh 'dtest'ilh ho' hoont'ah.” 'Et ndoh honeh.



Mark 1:1 48 Mark 1:20

Yak'usda Bughunek Unzoo, 'l Mark Yuk'uné'uzguz

John dune too be 'ulh'en ‘en Yak'usda bughunek be hubulh yalhtuk
1 Ndi khunek unzoo, 'i khunek 'udechoo, 'i Sizi Gri, Yak'usda buYe' bugha. 2'Uda
Yak'usda be nus whunilh'en, ndi Yak'usda bughunek bugha 'uk'une'isduguz, 'i 'et njan
ndutni,

““Yak'usda 'ust'ah, séo zelhts'ai,
'uyoon khunek suba na'a ntsuh tes'alh,

mba lhaoodutelilh 'et wheni.’
3 'Et keyah, 'aw dune chahdot'ih,
dune 'ultus hahuyih hoh,
‘NeMoodihti whuz de uyalh, buti buba lhdoodahleh.
Lhuteyalh hoonzoo 'ink'ez lhts'e whudez'a buba whulhtsi,” ni.
4'Et 'uhdoja John dune too be 'ulh'en, 'aw dune chahéot'ih ts'ih ninya 'ink'ez tube

'0o buddni, “Lubeshi whuch'a nuhwhubeni ndhandunoohleh, 'ink'ez too be 'oohneh, 'aw
‘et t'eh zeh Yak'usda nuhwhulubeshi nuhwhuba 'Gn yutelhdulh." 5> Ts'iyannah Judea

whunat whut'en 'ink'ez Jerusalem whut'en chah hits'un lhghadindel 'ink'ez John dune
too be 'ubulh'en hiyoozélhts'ai. 'Ink'ez hubulubeshi hubugha hundhuwhulnuk hoh nyo
'et took'oh Jordan huwhtni toot 'et John dune too be balh'en. ¢ 'Ink'ez John dune too
be 'ulh'en khunai® gha sditl'oo, 'i ye dune unli 'ink'ez 'uzuz se be sudelhd'oo. Tulk'us
cho 'ink'ez honey, 'i ya'alh inle. 7 'Et ndo bulhni, “Dune sk'élh'az whusatéyalh sughanus

dezti ho' 'int'ah. 'Aw bukechun ketl'oolh buba k'unaidutes'uk 'et whunts'ih huba soo
cha'lhutdzooh. 8 Too be 'unwhulh'en 'et whunts'ih ndun dune 'en Ndoni be too be
‘unwhutelilh 'ink'ez Ndoni nuhyédute'alh.”

Sizi too be "ilya 'ink'ez netsudiile tink'us 'éoneh hukwa ydolhdzih

9 'Et sa ilah hukw'elh'az Sizi Gri Nazareth® ts'ih hainya 'ink'ez took'oh Jordan
huwhiitni toot 'et John dune too be 'ulh'en Sizi too be 'uyinla. 10 Soo Sizi tooz hanaja
ibulh, nduk yak'uz da' dutézkez whutélh'en, 'ink'ez Ndoni, dut'aiyaz k'una'a, dove
hiydlhni, ndus de buk'eyit'o. 11 'Et 'uwhdtni, “Nyun suYe' inli. Tube nk'esi', 'ink'ez tube
nyulh hoontst'i.” 12 'Et 'ahoh Ndoni 'en Sizi nye'un 'aw dune chahdot'ih ts'ih wheydlh'a.
13'Et dit lanezi dzin (40) Sizi 'aw dune chahdot'ih inda 'ink'ez Satan tink'us '6oneh hukwa
yéolhdzih. Khunai tsiyaini 'i chah hoonli. 'Et lizas whusahdndel, 'ink'ez hiba ne'ut'en.

Dinah lhook ka 'uhut'en, 'en Sizi, “Anih,” hubtilhni

14John dune too be 'ulh'en, tsak'ehiya'ai hukw'elh'az, Sizi Galilee ts'ih ninya 'ink'ez
hubulh yélhtuk nts'e na'a Yak'usda buk'ine whut'en, 'et hubugha. 15'Ink'ez 'et 'utni,
“Ndi khunek unzoo, 'i 'int'ah. K'an 'aw 'et whusahénzut. 'Aw 'et nilhdukw Yak'usda
buk'ine whutet'en ho' hoont'ah. Lubeshi whuch'a nuwhubeni ndhandunoohlelh,
'ink'ez ndi khunek unzoo, 'i nuhwhuba 'alha 'oot'e 'ink'ez wiilhchoot!” 16 'Et Sizi bun k'ut
Galilee taba nuya hoh nanah lhook ka' hut'en hubunilh'en 'en Simon 'ink'ez bulhutsin
Andrew bulh lhoombilh tahiyalhdel lhook ka 'uhut'en hinli 'et huwa. 17 'Et Sizi ndo
bulhni, “Suneh'us, dune ka 'ooht'en whunwhudoolh'eh sih.” 18 'Et 'ahoh hubuloombil
hiladetnik 'ink'ez hik'ah ts'ih 'uhoot'en ka hiyuntez'az. 1 'Et 'o 'unyaz hahédndel 'et
'uyoon nanah lhulhutsinkah James 'ink'ez John bulh Zebedee buye'kah 'en hubutelh'en
buts'i bet buloombil nahutl'oo. 20 Soo Sizi hubutelh'en ibulh, “Anih,” hubtlhni. 'Aw 'et
Zebedee buye'kah Sizi bulh wheha'az. Zebedee 'ink'ez yuba 'ut'en chah 'aw 'et ts'i bet
hudélhts'i hoh bughoh whehd'az.

Dune ntsi' buyudinda

*
1:6 Ndi khunai, “camel” hiytlhni. T 1:9 Nazareth, yun k'ut Galilee 'et whuz'ai.

21Keyah Capernaum huwhutni whuz hunindel. 'Om bun dzin Lizwif nahulyis dzin, 'et
Sizi Lizwif hubuluglez 'et bughut daninya 'ink'ez whehubondunilh'i. 22 Dune yudants'o

tube huba hooncha, soo buba 'uhoont'ah k'una'a hoh dune wheoobodalh'i, 'aw Moses
be' dustl'us 'uk'une'dsduguz buk'una'a ilah 'utni. 23 'Et 'ilhunuh dune hubutah usda,

'en ntsi' nududeh, 'i k'ine' 'ut'en, 'alzul hoh 'utni, 24 “Sizi Nazareth whut'en ndet
nets'd hukwa' ninzun? Hoolah netalhtsilh ka ih whusainya? Ndan ninli t'enyundszun,

nyun Yak'usda ba lubeshi bughu hoolah, 'en 'unint'ah.” 25 'Et Sizi hukwa' yudani
hoh ndi yulhni, “T'eduzinih hoh buydh hanaindaih!” 26 'Et ntsi' nududeh, 'i ndun
dune yukaootelhdzut, 'alzul, 'ink'ez yuydhanaja. 27 Ts'iyannah huba hooncha k'et 'et

'ulhédutni, “Dant'un dune 'int'ah, whutsuh da chats'udists'uk 'et whuneoodulh'eh?
Bughunek be whinujut k'et ntsi' nududeh, 'i whunts'ih hik'ine' 'ut'en.” 28'Ahoh Galilee

keyah whuti whunat whut'en Sizi hiyulh udants'o.

Sizi lhanah dune hunduda soo nd'bulh'en
29'Aw 'et Lizwif luglez tinahundel. Simon 'ink'ez Andrew bukoo ts'ih hunindel, James

'ink'ez John bulh chah whuz huni'az. 30 Simon bubez kwusuti k'ut sulhti. Buyust'e nezul,
'i be undida. Sizi whuz ninya ibulh ndi hidani. 31 'Et yughu ninya 'ink'ez yula t'az nduk
yilhchoot. 'Ahoh ts'eke soo 'uja 'ink'ez hubugha nd'unt'ai. 32 Hulhgha sa yun ts'ih tez'ai
hukw'elh'az, ndan hiinduda 'ink'ez dunnah ntsi' nudiadeh, 'i k'une' hut'en chah Sizi gha
baninla. 33 Ts'iyannah 'et keyah whut'en ndati 'ilhdhowezdel. 34 Lhawh dédowh dada,
'i be hinduda, 'en Sizi soo nd'balh'en 'ink'ez ntsi' nududeh, 'i k'ine' hut'en, 'en chah
dune yé hanabunanyoot. Ntsi' nudideh, 'i 'aw yahoolhtuk butl'achahéo'al, t'ehininzun
‘et huwa.

Keyah Galilee huwhiitni, 'et Sizi Yak'usda bughunek be ydlhtuk
35'0m bun 'uda 'awhuz hootel'eh whutsuh da, 'et Sizi didinya 'ink'ez 'az whenya. 'Et
nyo keyah whuch'a siya, ndet soo nehoolah ts'ih, whuz nininya. 'Et tenadedli. 3¢ Simon
'ink'ez dulh 'Ghut'en, 'en Sizi hikunuta. 37 Nahuyilhti hoh 'et 'uhiytlhni, “Ts'iyannah
nkdnuta.” 38 'Et Sizi ndo budlhni, “Uts'un keyah ts'ih chah uztoodelh huba' hoont'ah
dune bulh yatelhtuk, 'et huba whusaya.” 39 Galilee ndulhcho nukéhudezde luglez totsuk
hubulh yélhtuk 'ink'ez ntsi' nudddeh, 'i dune ye handbuneyukw.

Dune bukak whulhjut, 'i leprosy hiyulhni, 'en Sizi soo nd'yinla

40 'TThunuh dune, bukak whulhjut, leprosy hiyulhni, 'en Sizi ghu ninya, dugwdtsi bé
neninya 'ink'ez yuts'u tédudli dula 'ooneh ka. “Nyun hukwa' ninzun t'eh, be ilhtus,
i 'int'i, 'i be suna'ilhdeh,” yulhni. 41 Sizi yugha té'nanzin, yuts'un delhinik 'ink'ez
yut'agheznai. “Hukwa' nuszun, soo na'intneh,” yulhni. 42 'Et zeh ndun dune bukak
whulhjut, 'en soo na'uja. 43 Sizi khunekti be yulh yéalhtuk 'ink'ez 'aw 'et whendyalh'a.
44 Ndun dune natesja 'et Sizi ndi ydlhni, “Soo zelhts'ai, 'uyoon déni gunih! Inyalh
ts'ith nawhulnuk 'en buts'inyalh 'ink'ez nyunoolh'en. 'Et 'ants'ih soo na'inja hukw'élha
ndet Moses bughunek k'una'a nawhulnuk nts'u hikwa' 'utni, 'i hubugha fon'alh. 'Et
ts'iyannah whuntalhtun ts'ah'un soo na'inja.” 45 'Et whunts'ith ndun dune whendja
'ink'ez ts'iyannah ndo budéni 'o nus huwe yalhtuk k'et Sizi 'aw keyah dune tundya
ghait'ah. 'Et n'awh dune chahdot'ih hoh dune unli. Lhelhts'un teh whut'en whuz highu
lhk'esudel.

2

Dune buyust'e dechadusnik, Sizi soo nd'yinla
1'Et hukw'elh'az whutezut hoh Sizi koo Capernaum ts'ih lhgha nadija. Ts'iyannah

whulh "dhuduzts'ai. 2 'Et 'ahoh dune 'ilhuhowezdel. Whuz dune lhanah 'ilho danindel
k'et 'aw whuz'ai hoolah, ndati 'i bulh whudezbun. 'Et Sizi Yak'usda bughunek bugha

hubulh yélhtuk. 3 Yalhtuk hoh dinah dune, 'en 'ilhunuh dune buyust'e dechadusnik Sizi
ts'un hitezkai. *Whuz dune hulan 'ink'ez 'aw Sizi highah nidodelh ghait'ah. 'Et nduk bun
'i k'ehiyilhti 'ink'ez soo ndet Sizi 'int'ah bat'en, whuz ndun dune buyust'e dechadusnik

¥ 1:21 Capernaum, yun k'ut Galilee 'et whuz'ai.

ndus de yuk'usti, 'i bulh hukwu hininkai. 5 'Et Sizi dahdolcho huba 'alha 'uhoont'ah
t'eooninzun, ndun dune buyust'e dechadusnik 'ulhni, “Uski nyulubeshi ts'iyawh mba
hoolah suli.” ¢ Bulunah Moses be' dustl'us 'uk'une'dsduguz, 'en nyo 'et hudelhts'i
'ink'ez 'uhininzun, 7 “Ndan na'dunddzun hoh 'utni, Yak'usda ch'a yalhtuk. 'Aw dune
lubeshi n'un hutoolhdelh ghait'ah, Yak'usda 'en zeh lubeshi n'un yutelhdulh ho' 'int'ah.”
8 'Et Sizi buyeghah be daja huninzun t'ewhuninzun 'et 'ahoh ndo bulhni, “Dahoont'ah
huwa hoh teh nuni nahzut? °Ndet degha nus huwa chahéolnah, ndun dune buyust'e
dechadusnik 'udutésnilh, ‘Nyulubeshi mba 'un telhdel, k'us ‘Dinadindaih 'ink'ez ninya?’
10 Whunuh whuntelhtun, yinkak dune ye', 'en njan ndi yun k'ut lubeshi n'un tulhdelh
huba' hoont'ah.” 'Et ndun dune buyust'e dechadusnik ytlhni, 11 “Nyudusni, bukw'usinti
'i ilhchoot 'ink'ez nkoo ts'ih naindalh.” 12 Ts'iyawh hinilh'en hoh 'a hoh dinadija,
yuk'usti, 'i yilhchoot 'ink'ez ts'iyannah nalh whendja. Soo ts'iyawh huba hooncha 'ink'ez
Yak'usda hidélhti 'ink'ez 'uhttni, “Aw whutsuh da 'et nduhoont'ah 'aw chats'uwhes'en.”

Sizi, 'en Levi, “Anih,” yulhni

13 'Et chah Sizi taba ts'ih lhghanadija. Hulan hoh highu nindel hoh 'et whubodalh'i.
14 'Et Sizi wheghah uyalh hoh Alphaeus buye' Levi, Capernaum hoonkuti huwunli ka
sooneya 'ilhunughesdzaih, 'en Sizi yutelh'en, 'et ndi ydlhni, “Sunanyalh.” 'Et Levi
dudinya 'ink'ez yuk'ah ts'ih oot'en ka yuntezya. 15 Hukw'elh'az 'et Levi bukoo lhannah
ndunnah sooneya 'ilhughunesdzaih 'ink'ez lubeshi 'ulh'en, Sizi yugha hoodul'eh chah
‘et hubula na'ut'alh. 16 'Et Moses be' dustl'us yuk'ununa'tsduguz 'ink'ez Pharisee dé-
dowh, Sizi hinilh'en ndunnah lubeshi 'ulh'en, 'ink'ez sooneya 'ilhughunesdzaih hubula
na'ut'alh. Ndunnah Pharisee Sizi yugha hoodul'eh hubuhoodulhkut, “Ddhoont'ah huwa

ndunnah hubula 'ah'alh?” 17 Sizi hubuduzts'ai 'ink'ez ndo bulhni, “Ndan soo 'int'ah, 'aw
yoo be duyun ka cha'hunizun, ndan nduda, 'en zeh yoo be diyun ka' huninzun. 'Et whuz

na'a zeh si chah dune ts'ah'un 'int'ah na'dunidzun ba whuséchasyal, lubeshi 'ulh'en
lht'anahunoodelh hubudutésnilh 'et wheni whusaya.”

Dune saha'htidelya 'et hukwa Sizi hiyoodulhkut

18 'Et John dune too be 'ulh'en yugha hoodul'eh 'ink'ez Pharisee hubugha hoodul'eh
chah sahd'hudelya hoh 'uyoon Sizi highu nindel 'ink'ez 'uhiydlhni, “Et ddhoont'ah huwa
John dune too be 'ulh'en yugha hoodul'eh 'ink'ez Pharisee hubugha hoodul'eh chah
saha'hddelya 'et whunts'ih nyun ngha hoodul'eh, 'en 'aw sahdcha'hudilyel?” 19 Sizi
ndo bualhni, “Aw ih k'an lhghusduke bulh dunekah sahd'hudutelyelh? 'Awundooh!
Ndunnah hubughun ts'azdel, ndun dune bu'at whuzdli, 'et hubutah usda t'eh, 'aw
sahdcha'hudilyel. 20 'Et whunts'ih whusawhutélts'ulh ndet ndun dune 'at ut'i bughu
nayitélchulh. 'Et dzin whusawhélts'ut t'eh, 'et sih saha'hudutelyelh.” 2! “Aw 'ilhunuh
naih k'an, 'i naih jut be lhudunoolhkalh ghait'ah. 'Et ndudja t'eh, ndi naih k'an, 'i be
lhts'etech'ulh, 'et nyoo naih jut lhts'ench'ul 'i bulh hanaitech'ulh 'ink'ez 'o nus hooncha
tele. 22'Et whuz na'a 'aw 'ilhunuh mai too, 'awhuz 'ut'en, 'i 'uzus 'ujut, 'i be hiyoolhdzeh
huba cha'hdot'ah. 'Et nduhiyinla t'eh ndi mai too zus jut, 'i buk'otéltulh 'ink'ez mai
too nadutejulh 'ink'ez buzus bulh tinta' tet'ilh. Mai too 'awhuz 'ut'en, 'i uzus k'an, 'i be
yéoldzeh huba' hoont'ah.”

Nahulyis dzin hukwa' hoodulhkut

23'Et doo chah nahulyis dzin 'uhoont'ah hoh, Sizi 'ink'ez yugha hoodul'eh tubulh tl'o
k'ut wheghah hidulh hoh, tl'o mai hoonuye. 24'Et Pharisee Sizi 'uhiytlhni, “Nilh'en
dahoont'ah huwa ngha hoodul'eh nats'ulyis dzin 'et 'uhut'en? 'Aw 'et nduhdot'en
huba cha'hoot'ah.” 25 Sizi ndo bulhni, “Aw ih hukw'e yachalhtih David daja hoh da,
yoo'alh, 'i hoolah, yulh 'Ghut'en teh buye'élts'ul 'et 'uja, 26 Yak'usda bukoo 'et daninya
'ink'ez ndi lhes Yak'usda bugha ini'ai, 'i yu'alh 'ink'ez yulh 'uhut'en, 'en chah hiya'al.
Nawhulnuk 'aw 'en zeh hiyoo'alh huba' hoont'ah, 'et whunts'ih David 'ink'ez yulh
'uhut'en chah nduhuja. Hoh da Abiathar 'en nawhulnuk bumoodih unli ho' hooja.”
27'Et Sizi ndo bulhni, “Nahulyis dzin dune huba whulhtsi, 'ink'ez dune, 'en 'aw nahulyis

dzin huba cha'hilnel. 28 'Et huwa yinkak dune ye', nahulyis dzin 'et whunts'ih nts'e na'a
ne'hutet'ilh hukwa' huninzun huba' hoont'ah.”

3

Sizi Gri dune bula tinduda 'en soo na'yinla

1'Et Sizi Lizwif hubuluglez ts'th daninya. 'lThunuh dune bula 'aw ye nucha'ust'en,
‘et usda. 2'Et Pharisee tube Sizi highunli nahulyis dzin tulih ndun dune ka hoonli
nayoolhyih, hukwa hik'ého'alh, 'et hukwa highunli. 3 Sizi ndun dune bula ka hoonli
'en 'uyudlhni, “Didinyih 'ink'ez 'udez inyalh!” 4 'Et Sizi huboodulhkut, “Neghd whunt'ai
ih nats'ulyis dzin, hubula 'uts'utenilh k'us 'uts'uduntélhda, uztelhyih k'us hoolah
ts'utelhtsilh?” 'Aw ddja chahudinil. 5 Sizi tube hunilch'e hoh hubutunuyt'en tube
budzi ndesda, ndunnah stabe hubudzi duts'un. 'Et ndun dune ka hoonli yulhni,
“Lhk'utdughelnih!” Ndun dune 'en lhk'udughellhtnik ibulh 'ilhk'us ts'ih k'una'a soo
na'uja. ©'Et 'ahoh Pharisee nyo luglez tinahundel 'ink'ez Herod dédowh bulh highu
yalhtuk nts'e na'a Sizi hituzelhghelh 'et wheni lhahéduleh.

'Tlhuhowezdel bun k'ut taba hudilhts'i
7 'Et chah Sizi yugha hoodul'eh tubulh Galilee bun ts'ih lhgha hudindel. Galilee

keyah whut'en whuz lhgha hidunindel 'ink'ez lhelhyoo keyah ts'ih huhandel tubulh.
Judea ts'ih hahandel chah, 8 Jerusalem whut'en, Idumea ts'ih hahandel, Jordan took'oh
wheghah whut'en, 'ink'ez ndunnah Tyre 'ink'ez Sidon whut'en, 'en chabh, ts'iyawh Sizi
higha 'ilhuhowezdel lhat tune'at'en hiyulh 'udédnts'o 'et huwa. ° Lhanah 'ilhuhowezdel
Sizi lhube' hintelhjulh 'et whuch'a yugha hoodul'eh, “Ts'iyaz suba lhadahleh,” hubulhni.
10 Lhanah hunduda soo na'ubinla 'ink'ez 'uyoon hit'adonalh hukwa' hut'en, 1! 'ink'ez
ndunnah ntsi' nududeh, 'i hubuyudinda, Sizi hitulh'ih teh, hibut nachanuldulh, 'ink'ez
hahtzulh hoh 'uhutni, “Nyun Yak'usda buYe' inli ho' 'int'ah.” 12 'Et Sizi khunekti be
ndunnah ntsi' nudideh, 'en ndo bulhni, “Khun ndan 'ust'ah doohtni gunih!”

Lanezi 'o 'at nanah (12), 'en Sizi 'et 'utahdoobanla
13 Dzulhyaz k'ut nduk whenya hoh ndunnah hubuka' ninzun 'en hubuka' dani 'ink'ez

hits'uh whendel. 14 Lanezi 'o 'at nanah, 'en 'utahdoobanla. 'Et ndo bulhni, “Sulh
'6oht'e ka 'utahanhdla, dune bulh yatelhtuk ka nuhwutélh'alh, 15 'ink'ez ntsi' nudiadeh,

'i dune buyuh hanainéohyukw 'ink'ez dune soo na'boolh'en, 'et nuhwhutl'ahé'ai.”

16 Ndunnah lanezi 'o 'at nanah, 'en 'utahdoobanla Simon, 'en Sizi “Peter” naidutni.
17 James 'ink'ez bulhutsin John, Zebedee buye'kah 'en Sizi Boanerges nabudatni, ndi

boozi, 'i “Huhuske” ni ho 'utni; 1® Andrew, Philip, Bartholomew, Matthew, Thomas,
James Alphaeus buye', Thaddaeus, Simon 'en ts'ah'un 'ut'udil'i, 1° 'ink'ez Judas Iscariot
chah 'en Sizi be nd'oodutekulh.

Netsudule Sizi Gri buyudinda hutni

20 'Et doo chah zeh 'ilhohuwezdel hulai k'et Sizi 'ink'ez yugha hoodul'eh bulh
‘uhute'alh, 'et whunts'ih 'aw 'uhooneh ghait'ah. 21 Lhanah dune 'uhutni, “Beni hoolel”
hutni 'ink'ez bulhutsinkah hiyulh ddants'o hoh hika natesdel budeni 'et tinta' 'oot'en
whuch'a. 22 Moses be' dustl'us 'uk'ununa'dsduguz, Jerusalem ts'ith huhandel, 'en
'uhutni, “Beelzebul buyudinda 'ink'ez ntsi' nududeh bumoodih 'en ye ulhtus yugha
boni'ai, 'et huwa ntsi' nududeh, 'i dune buts'u hanaoobuneyukw.” 23 'Et Sizi, “Anih,”
hubulhni, 'ink'ez hubulh nawhulnuk higha hodool'eh ka, “Nts'e na'a Satan dich'oh
na'dudintejulh? 24 Keyah whut'en lhch'az nihidendel t'eh, 'et keyah hoolah whutéle,

25 k'us 'ilhunuh bukoo whut'en lhch'az nihddendel t'eh, 'et bukoo whut'en hoolah
whutéle. 26 'Et Satan dich'oh dulh duch'a nenadenja 'ink'ez lhch'a nihtidendel t'eh, 'aw

sa 'uhoot'e ghait'ah 'ink'ez hoolah whutele.

Ndan Ndoni ch'a detni be yahulhtuk, 'aw buba whunaoodootnah ghait'ah
27 “Aw 'ilhunuh dune whunts'ih njan dune ulhtus bukoo 'et datdutooyis 'ink'ez
te'oolelh ghait'ah, 'et ndunah dune ulhtus 'en yulghel choo, 'et sih yughu te'oolelh.

28 Soo ts'ah'un nuhwhudusni, ts'iyannah dune bulubeshi 'ink'ez Yak'usda ch'a yatuk
chah, ts'iyawh hububa n'tn whuteldulh. 2° 'Et whunts'ih ndan Ndoni ch'a yahalhtuk,
'en 'aw bulubeshi buba n'un yutoolhdelh ghait'ah, 'ilhuz wheni huba nahutedeh.”
30Sizi hubudani, 'et huwa ndunnah Moses be' dustl'us 'uk'ununa'isduguz 'uhdtni, “Ntsi'
nududeh, 'i buyudinda!”

Sizi bu'ama 'ink'ez bulhutsinkah hits'u tédulh
31'Et Sizi bu'ama 'ink'ez bulhutsinkah teh whusahdndel koo yoo 'az ts'ih, 'et nahudel-
hiya hoh koo whez ts'ih khunek hits'o tl'add'ai. 32 Dune 'ilhuhowezdel Sizi hinat delhts'i
'ink'ez 'et 'uhiytlhni, “Nilh'en nyu'ama 'ink'ez nyulhutsinkah ye'at 'az 'uhint'ah 'ink'ez
nka' hoodulhkut.” 33 'Et Sizi ndo bulhni, “Ndan su'ama k'us ndunnah sulhutsinkah?”
34 Ts'iyawh hudelhts'i hubutuntyuz'en 'ink'ez 'utni, “Whunulh'en njan ndunnah, 'en

su'ama 'ink'ez sulhutsinkah chah 'uhint'ah. 35> Ndunnah Yak'usda k'tine' 'ut'en unli, 'en
sulhutsin, sulhtus, 'ink'ez su'ama 'uhint'ah.”

4

Ha'nule bugha whiits'odul'eh
1'Et bun k'ut Galilee huwhtni, 'et doo chah 'ilhuhowezdel Sizi higha wezdel
'ink'ez hubodulh'eh. 'llhuhowezdel hulai k'et ts'iyaz bet natl'adeda. 'Et 'o nus lih
dudekelh 'et whuts'un 'ilhuhowezdel taba nahudelhilya hubodulh'eh. 2 Lhat hukw'e

hubulh nawhulnuk huwa ha hodool'eh 'et wheni. 3 “Soo suzelhts'ai, 'ilhunuh ha'nule
h4'untelelh ts'ih whenya. 4 'Et ha'nule hoh bulah ti nandnkat. ' dut'aiyaz whusahéndel

'ink'ez ts'iyawh hineldel. 5 'Et bulah tse tah nanankat, 'ankw'us yunyaz hoolah, 'et huwa
'ahoh hanusduki. ©Bughih hoolah 'et huwa hasain'ai hoh ts'iyawh yantdezgi 'ink'ez
hoolah suli. 7 'Et bulah chah whus cho taninkat. 'T chah whus cho whutah bulh hananyi
bulh lhéwhuntlah 'ink'ez 'aw hachéniyel. 8 'Et 'onghah, 'i yun unzoo, 'i k'ut nanankat
hoh soo hananyi 'ink'ez bumai bulah tat lanezi (30) bumai suli, bulah lhk'utat lanezi (60)
bumai suli, 'ink'ez bulah lanezi lanezi (100) bumai suli.” ° 'Et Sizi ndo bulhni, “Ndan
budzo hooni, 'en huyoozélhts'a huba' hoont'ah.”

Bugha whiits'odul'eh, 'i di unli ho' 'int'ah?

10 'Et Sizi dich'oh 'int'ah hoh bulunah hiyoozalhts'ai whel'a bulh Sizi higha wézdel
'ink'ez 'uhiydlhni, “Daja dani, 'et neba hukw'u nuhilhye.” 11 Sizi ndo bulhni, “Nts'e
na'a 'utenilh Yak'usda budune hik'tine' 'ut'en, k'an whuts'un dune ch'a nont'i. 'Et k'an
ts'iyawh nuhwhuba hahénla t'eoonoohzeh ka, 'et whunts'ih 'uyoon dune, 'en higha
hédool'eh k'una'a zeh hubulh yélhtuk. 12 'Et huwa:

‘Honilh'en 'et whunts'ih 'aw chahuwhés'en wule.
'Uhoozélhts'ai 'et whunts'ih 'aw t'echahonoosze.
'Et bubeni tadodelts'ut 'ink'ez Yak'usda ts'un nahulht'a t'eh, 'et bulubeshi buba 'in
yutelhdulh.”

Ha'nule bugha whiits'odul'eh, ‘et Sizi neba hukw'u nuhulhye

13 'Et Sizi ndo bulhni, “Ndi bugha hodulhti'eh, 'aw ts'ah'un nichawhah'al t'eh, 'ink'ez
'uyoo bugha hoodelhti'i t'eh, 'et nts'e na'a simba 'oohneh ts'ah'un neooteh'alh?” 14 'Et
Sizi ndo bualhni, “Ha'nule 'en Yak'usda bughunek 'ainule. 15 Buluh Yak'usda bughunek
ti nandkat, 'i hidits'o teh, 'et 'ahoh Satan khunek budzi bughu yilhchokw. 16 Ndi ndai
da tse tah 'anelya, ndunnah 'i k'una'a zeh 'uhint'ah. Ndi Yak'usda bughunek hidits'o
'ink'ez soo 'ahoh huhéont'i hoh huyilhchuk. 17 'Et whunts'ih dich'oh 'aw bughih hoolah
li'hint'ah. 'Et huwa 'astl'iyaz zeh buba 'alha' hoont'ah. 'Ink'ez ndi khunek 'i bugha dzuh
nuhudeh 'ink'ez 'onghunnah buch'a hudetni. 'Et huwa 'ahoh ndi khunek hiladutnih.

18 Ndai whus tah 'anankat, ndunnah 'i k'una'a zeh 'uhint'ah. 1° 'En khunek hidits'o, 'et
whunts'ih ndi yun k'ut huwu ni udli, ndi yun k'ut soo uzde'a 'uhoont'ah, 'ink'ez ndai

ndi yun k'ut huhdéont'i tune' hut'en, 'et 'i ts'iyawh whus cho 'i be bulh lhewhullhuk.
'Et huwa 'aw lhadoolneh wule ghait'ah. 20'Et bulunah yun unzoo, 'i k'ut nanankat 'i
li'hint'ah. Yak'usda bughunek hidits'o, hiyilhchukw, 'ink'ez budzi yuh nihiyu'aih, 'et

bumai whulhlhih. Bulunah tat lanezi (30), bulunah lhk'utat lanezi (60), 'ink'ez bulunah
chah lanezi lanezi (100).”
Too dezk'un 'i hukw'usu'ai 'i Sizi yughi yailhtuk

21'0 'un Sizi ndo bulhni, “Too dezk'un dune daini'ai 'ink'ez k'its'ai tulih yeyuh
niyute'alh, k'us kw'usuti t'ah tulih niyate'alh? 'Awundooh! Hukw'usu'ai ba'hoont'ah,
‘et hukw'eite'alh. 22 'Et huwa ndai whu'iz 'int'ah, ' ts'iyawh ts'et hadotekulh.” 23 'Et Sizi
ndo bulhni, “Ndan hubudzo hooni, 'en hiyoozélhts'a huba' hoont'ah.” 24'Et chah ndo
bulhni, “Huwahli 'ink'ez soo cho soo zélhts'ai t'eh, soo bugha héodolhu'eh whuz na'a
Yak'usda 'o 'un chah sih nuhla 'ooneh. 25 Ndunnah sughunek soo cho hiyoozélhts'ai,
'en 'o 'un chah hiyootuzélhts'ilh 'ink'ez higha hédutel'eh. 'Et bugha dotet'alh 'ink'ez
ndunnah chahiyootuzélhts'ilh, 'en sughunek hidants'o 'et whunts'ih hinaoodutelnah.”

Hantyeh, 'i bugha whiits'odul'eh
26 'Et Sizi 'utni, “Nuhwhubulh nadotelhtiinuk Yak'usda buk'ine' whut'en, 'et hubugha
dune li'ut'en 'a'nulye, 'i 'aintle whuz na'a 'int'ah. 27 'Et hukw'elh'az 'ulh'ek usti 'ink'ez
dzenis 'et n'awh ne'tt'en, 'et nduhoolyez hoh 'ainanla, 'i buk'unénultalh 'ink'ez haniyeh
‘et whunts'ih 'aw t'eoonizun dat'en hoh hantlhyih. 28 'Et yun 'i bugha handlhyih 'ink'ez
bumai whulhlhih. 'Udechoo yun yuh handduki, 'et nuyeh 'ink'ez dinyez 'ulhih teh bumai
whulhlhih. 29'Et bumai nut'ih teh, 'et dune tl'o be dut'as 'i be yut'us 'aw 'et hd' nukat
newhuninzut 'et huwa.”
Hantyeh, 't Mustard hiytilhni, 't bugha whiits'odul'eh
30 'Et Sizi 'utni, “Daja uzdutenilh Yak'usda buk'ine' whut'en, 'et hukw'u nuts'thulhye
higha hédool'eh 'i buk'inats'otelnuk? 3! Degha nus 'anulye, 'i nintsool, 'i mustard
hiydlhni. 'T dune yilhchuk 'ink'ez yun 'ainulih. 32 'Et hantlhyih teh, 'ink'ez soo
k'enulhyi, 'i ts'iyawh 'ut'an hantlhyih degha nus 'udelcho 'ulhih. 'Et huwa buzooschum
dincha hoh lhts'enundlhye, 'et dut'aiyaz yutah 'ut'o nilih.” 33 Lhat higha hédool'eh
ka hubulh yalhtuk ddhoolcho 'i be t'ehontezeh, 'et zeh hukw'u hubulh nawhulnuk.
34 Higha hddool'eh, 'i be zeh hubulh yalhtuk, 'et whunts'ih dich'oh 'Ghint'ah teh, yugha
hoodul'eh, 'en soo cho huba hukw'a nuhtlhye.
Nilhtsi cho 'ink'ez tatsi cho, 'i Sizi yuk'ine'ut'en
35'Et hulhgha Sizi yugha hoodul'eh, 'en ndé bulhni, “Nyan tadatus ts'ih uztéoke.” 36 'Et
'ilhohuwezdel buch'a nahusdel, yugha hoodul'eh ts'i be handel, Sizi 'uda ye usda, 'i be
nyan hutezki, 'uyoo ts'iyaz chah hubulh tezkat. 37 Khunyaz nilhts'i ulhtus tezts'i hoh

tatsi dincha k'et ts'i be tadutih 'ink'ez 'ankw'us too be whendunimbun, 38 'Et Sizi ts'i
niz ts'ih 'et tsi'alh k'ut tsilhu'al 'ink'ez nanésti. 'Et yugha hoodul'eh ts'ih nahinilhdzut

'ink'ez 'uhiytlhni, “Nehodulh'eh, 'aw 'et yats'utedlah! 'Aw ih neghu ni chainlah?” 39 Sizi
didinya hoh too k'ut nilhtsi khunek ulhtus, 'i be hukwa' yudani, “Nilhts'i, 'ustl'e' 'ineh,”
'ink'ez, “Tatsi nughuzina,” 'ink'ez 'Aw 'et dénghel. 40 'Et Sizi yugha hoodul'eh ndo
bulhni, “Dahoont'ah huwa stabe whenlhujut, 'aw ih bé 'alha' hoont'ah, 'i chaht'ih hoh
'aht'ah?” 41 'Et tube whehunelhtjoot 'ink'ez 'ulhddutni, “Dant'ah dune unli ho' 'int'ah?
Nilhts'i 'ink'ez tatsi bulh 'i nts'ih yuk'tne' 'ut'en.”

5

Dune ntsi' nududeh, 'i buyidélhts'i Sizi soo nd'yinla

1'Et bun k'ut nyan nahuninki whuz Gadarene whut'en hubukeyah 'et 'uhoont'ah. 2Soo
Sizi ts'i bé hainya ibulh 'ilhunuh dune tse bet dune 'adinla whuz de hainya. 3 Ndun dune
tel'en ntsi' nududeh, 'i buyudinda 'ink'ez ts'un k'ut 'et whut'i. 'Aw dune tse tl'oolh be
whunts'th whehidoolht'uk ghait'ah. 4 Lhat hoh bula 'ink'ez buke bulh hiyulhghel 'et
whunts'ih hoh totsuk tse tl'oolh k'unuyéyuz 'ink'ez tse tl'oolh buke be lhulhi'oo, 'i chah
yayalh'us. Ulhtus k'et 'aw dune hich'a 'oolhdeh ghait'ah. 5Dzin 'ink'ez 'ulh'ek 'i bulh
ts'un k'ut whutah 'ink'ez nédest'ai, hoh nuya hoh 'alzul 'ink'ez tse be bubut na'dudut'as.
¢ Dzuh nilhdza, 'et yughu siyin hoh Sizi yutelh'en. 'Ahoh yuts'u télhgai 'ink'ez dugwutsi

be yubut nachédnetno, 7 'ink'ez soo 'ultus 'alzul hoh "utni, “Sizi degha nus Yak'usda buye'
ndet suts'o hikwa' ninzun. Yak'usda 'en be suts'un nahutanyelh dzuh nusilhdzut ilah.”
8 'Et ndutni hoh Sizi ndi yulhni ntsi' nudideh, 'i ndun dune buyah hanaindaih. °'Et
Sizi yoodulhkut, “Ndai nyoozi?” ydlhni. 'Et 'utni, “Legion, 'i soozi 'int'ah. 'I lhanah
nehughan 'uts'int'ah ni hoh 'utni.” 10 'Et ntsi' nudddeh, 'i Sizi soo yuts'u tédudlih, “Njan
keyah whuch'a netolh'a gunih,” ydlhni. 12 Dzulh yeghah 'et goso lhai 'et 'aht'alh. 12 'Et
ntsi' nududeh, 'i Sizi ts'un tehududleh ndunnah n'an goso 'en buts'un neitelh'alh, 'et
t'eh buytzdoodeh. 13 'Et huwa 'ahoh Sizi hubutl'ahé'ai ntsi' nudddeh, 'i dune yuts'ah
hanadede 'ink'ez goso 'i yeyddande. Goso 'ankw'us 2,000 'int'ah, 'i ts'iyawh wheghalghaz
'ink'ez too yanghan. !4 'Et ndunnah goso ghuhinli whuhélghaz 'ink'ez keyah whutah
khunek nihuni'ai. 'Et lhanah whusaindel ddhooja hontelh'ilh ka. 15 'Et Sizi highu nindel
'ink'ez dune hinilh'en ntsi' nududeh, 'i buyudelhts'i inle, 'et hukw'usda beni bugha
nadelts'ut 'ink'ez soo dint'ah chah 'int'ah. Huba hooncha k'et tube whéhunelhtjoot.
16 'Et ndunnah ho'en, 'en dune hubudani ndun dune ntsi' nudideh, 'i buyudélhts'i inle,
déja 'ink'ez goso bugha chah. 17 'Et Sizi highut tedudlih hubukeyah whuch'a nadoja ka.
18 'Et Sizi ts'i be nadaih, 'et ndun dune ndun ntsi' nudideh, 'i buyudélhts'i inle, 'en
Sizi yuts'u tédudlih, “Nyulh 'éosneh,” ydlhni. 19 'Et Sizi, “Awundooh,” yudlhni 'ink'ez
ndi yulhni, “Nkoo ts'un naindalh 'ink'ez nyulh 'uhut'en teh hubudéni dalhcho 'i be
nyuMoodihti nts'un budzi inzoo 'ink'ez dalhcho 'i be nla 'uja.” 20'Et ndun dune whendja
'ink'ez lanezi keyah 'et whutah lhuséya Sizi dafyinla hoh yula 'uja 'et ndo bulhni. 'Et ndan
yudants'o ts'iyawh huba hooncha.

Sizi, 'en Jairus butse' dinaidilhti 'ink'ez ts'eke, 'en Sizi yunaih t'agheznai
21'Et Sizi nyan tadatus ts'ih whenaheduki 'ink'ez bun k'ut whuzih lhanah dune higha
wezdel. 22 'Et Lizwif hubuluglez whumoodih Jairus hiytlhni, 'en yughu ninya 'et Sizi
yutelh'en hoh yubut nachaneti. 23 'Ink'ez tube cho yuts'un tédudlih, “Sustse'yaz 'aw

'et datétsah, sulh naint'us 'ink'ez buk'eddlnih sih soo nd'ootneh 'ink'ez khoona sih.”
24'Aw 'et Sizi yulh natest'az. 'Et whuz lhanah dune yulh tezdel k'et lhts'un na'a hiydlh

lhgha dindel. 25 'llhunuh ts'eke tube dzuh nuzut, lanezi 'o 'at nat naooduzuk (12)
‘et nduhdolhyez hoh 'uskai 'uyulh'en, 26 yoo be diyun lhanah chah hukwa' hiyalh'en.
Duzooneya ts'iyawh hoolah yulhtsi 'et whunts'ih 'aw nus zeh lhe'enilh. 27 'Et Sizi yulh
udants'o 'et huwa dune tah Sizi yut'ak ts'ih yugha ninya 'ink'ez bunaih yut'agheznai.
28 Dich'oh 'et nduninzun, “Ants'ih bunaih 'i teh but'aghénai t'eh, 'et sih soo nd'oosneh.”
29 'Et Sizi yunaih 'i yut'agheznai ibulh 'et 'ahoh 'uskai 'iyulh'en 'ustl'e' 'uja 'ink'ez 'ahoh
t'éoonanzin dzuh nuzut soo nd'uja. 30 'Et 'ahoh Sizi t'éoonanzin ye tlhtus ye dune
la'ut'en, 'i bulah buts'ah haidélts'ut. 'Et 'ilhuhowezdel hubuts'un nalhid'a 'ink'ez 'utni,
“Ndan hoh 'uja sunaih yut'agheznai?” 31 'Ink'ez yugha hoodul'eh hiytlhni, “Dadini ho'
dini? Lhe'uneltsuk 'ilhohuwezdel lhanah hoh nyan do hahineldo 'ink'ez, ‘Ndan 'uja
sunaih yut'agheznai dini?” 32'Et whunts'ih Sizi ndan 'uja yukiyti'en. 33 'Et ndun ts'eke
daja soo nd'uja t'eoonanzin hoh butahainya whenuljut k'et dulduz 'ink'ez Sizi yubut
nachaneti. Khunek 'alha' 'int'ah, 'i be ts'iyawh yulh nawhelnuk. 34 Sizi ndi yulhni,
“Sutse' be 'alha" hoont'ah, 'i yint'i, 'et huwa soo na'inja. Ndzi héont'i hoh natonja 'ink'ez
ndai be dzuh ninzut, 'i buch'a soo nd'ontneh.” 35 'Et 'awhuz Sizi naheyelh hoh, khunek
na'a Jairus bukoo ts'ih hahandel 'uhiytilhni, “Ntse'yaz dazsai, ndun dune hoodulh'eh
di ka 'o 'un bugha tédindlih?” 3¢ 'Et Sizi whulh 'uduzts'ai ibulh daja hutni ndun luglez
whumoodih ndi yulhni, “Aw whéchanuziljut hoh mba 'alha' hot'e.” 37 'Aw 'uyoon dune
duntoodelh gunih, ndunnah Peter, James, 'ink'ez bulhutsin John chah, 'aw 'en zeh hiyulh
tezdel. 38 'Aw 'et Lizwif luglez whumoodih bukoo ts'ih hunindel, 'et Sizi whunilh'en
ndulhcho tahudetnik 'ink'ez tso yahalhtuk. 39 Sizi koo daninya 'ink'ez ndo bulhni, “Di
ka sdabe tadéhtnik 'ink'ez ahtso? Ndun 'uski 'aw dachaitsal, 'ants'ih usti ho' 'int'ah.”
40'Aw 'et ts'iyawh highudloh. 'Et ts'iyawh tinadobunilh'a. 'Uski bu'abd 'ink'ez bu'ama
bulh hubilhchoot, yugha hoodul'eh tanah chah 'ink'ez 'uski sulhti ts'un dahunindel.
41 'Et ts'ekeyaz yula flhchoot 'ink'ez ndi yulhni, “Talitha koumi,” 'et dakelh k'una'a,

“Ts'ekeyaz dinadindaih nyuddsni,” ni hoh 'utni. 42'Et 'ahoh dinadija 'ink'ez nadinya.
Ndun ts'ekeyaz lanezi 'o 'at nat be naoodezulh (12) 'et nddhooja hoh soo ts'ah'un buba
hooncha. 43 Sizi soo khunek ulhtus, 'i be ndo bialhni, “Et dune ndo budéohtni gunih,
'ink'ez hoonliyaz yute'alh, 'i bugha yéoh'alh.”

6

Sizi, ndunnah Nazareth whut'en, 'en ch'a hinesjoot
1'Et Sizi 'ut'en inle 'et whuch'a nanja 'ink'ez dukeyah ts'ih whendja. Yugha hoodul'eh
chah hiyulh whendel. 2 Nahulyis dzin 'et Lizwif hubuluglez whubodulh'eh hoh lhanah

dune 'et hudelhts'i hiddnts'o tube huba hooncha 'ink'ez 'uhttni, “Ndun dune nts'ez de
hahdnla hoh 'utni? Ndi be ts'uwhunih, 'i be nts'ez de hahdnla hoh 'utni? 'Et nts'e na'a
'ut'en sdabe hooncha huwa 'ut'en tuné'ut'en? 3Koo 'uwhulh'en, 'enilah ih 'int'ah? Mary

buye' 'ink'ez bulhutsinkah chah James, Joses, Judas, Simon, 'ink'ez budestl'ahkah chah
'en ts'iyawh njan huwhut'i?” 'Et hits'a desnih. 4 'Et Sizi ndo bilhni, “K'us ndan Yak'usda
be nus whunilh'en yalhtuk teh ndulhcho hoh hidelhti, 'et whunts'ih bukeyah whut'en,
bulhtuskah, 'ink'ez bukoo huhuwhut'i chah, 'en zeh chahidilhti.” 5 'Et huwa nyoh 'et Sizi
'aw huwa 'oot'en tune'dot'en ghait'ah, 'et whunts'ih bulunah nduda, 'en zeh buk'edilnih
hoh soo néd'bulh'ih. ¢ 'Et ndunnah 'aw be 'alha' hoont'ah, 'i chahiyit'ih, 'et Sizi buba
hooncha. 'Ink'ez whunat keyah hoh neya 'ink'ez dune hubodulh'eh.

Yugha hoodul'eh lanezi 'o 'at nanah (12), 'en Sizi whébalh'a

7 'Aw 'et ndunnah lanezi 'o 'at nanah, “Anih,” hubuddni'™ 'ink'ez nanah hinli
hoh lhelhts'un whebalh'a. 'Ink'ez hiye ulhtus, 'i hubugha inf'ai ntsi' nudiadeh, 'i
dune yuddlts'i 'i hits'ah hanahinooyoot ka. 8 'Ink'ez khunek ulhtus, 'i hubutl'aida'ai,
“Teh'us ts'ih hoonliyaz teh whutoohla gunih! Teh'alh, 'i chah, ézdlai, 'i chah, k'us
sooneya teh bulh sudoolhti'oo gunih! Tuz 'i zeh dutéohtan. ¢ Nuhkesgwut, 'i 'ink'ez
dzoozt'an 'ilhuk'i be sthke, 'i zeh be 'éohneh.” 10 'Et 'udun chah ndo bulhni, “Keyah
lhghadah'az t'eh dune bukoo danah honilhti t'eh, 'et bukoo 'et wahke 'uts'un keyah
ts'ih téh'us whuts'un. 11 'Et keyah nendh'az 'ink'ez dune 'aw hachanwhubhilh'al t'eh,
k'us chanuwhuhudusts'uk t'eh huwu natéoht'as 'ink'ez whulez ch'a nuhke nadohghat.
'Et dahtja t'ehonoozeh. Ts'ah'un nuhwhudisni Sodom 'ink'ez Gomorrah whut'en sdabe
hintsi'. 'Udék'elh'az dzin t'eh hiyé dzuh nutézut, ndunnah keyah whut'en, 'en 'o nus ba
dzuh nahutezut ho' hoont'ah.” 12'Aw 'et whehandel 'ink'ez dune Yak'usda bughunek be
hubulh yahulhtuk, “Nuhwhulubeshi ch'a lht'ananoohdelh,” hubuhdtni. 13 Lhanah ntsi'
nudideh, 'i hubugha delhts'i hubugha whenabunanyoot 'ink'ez dune lhanah nduda khe
be hubuhulho hoh soo na'buhalh'en.

John dune too be 'ulh'en, 'en hizelhghi

14'Aw 'et hubudayi cho Herod hiytlhni yulh ddants'o Sizi dulhcho hoh bualh khunek
bughi denzut. 'Ink'ez 'utni, “John dune too be 'ulh'en 'ut'en. Dazsai inle 'ink'ez nakhitna,
'et huwa Yak'usda ye ulhtus, 'i buyidi'ai hoh "at'en whunul'en teh ne'at'en.” 15 'Et
bulunah chah, “Elijah 'ut'en,” hutni. 'Et 'uyoon chah 'uhutni, “Uda hukw'una'a Yak'usda
be nus whunilh'en 'ut'en,” hutni. 16 'Et hubudayi cho Herod whulh 'ddants'o hoh 'et
'utni, “John dune too be 'ulh'en 'ut'en. Butsi suba k'uhinentsel inle da, 'et whunts'ih
nakhitna,” ni. 17 Herod dich'oh John dune too be 'ulh'en 'ahiyoo'alh huwé bulh'a inle.
Hiyulhghel 'ink'ez tsak'ehiya'ai. Ndun ts'eke Herodias hiyulhni, 'en yughusda. 'En
gha 'uyinla inle. Dulhutsin Philip bu'at 'en lhch'a bunenjoot, 'et whunts'ih yughusda.
18 John dune too be 'ulh'en Herod yudani, “Yak'usda bughunek k'uninyuz ho' 'int'ah
nyulhutsin bu'at zih silda.” 1° 'Et huwa bu'at Herodias, 'en John dune too be 'ulh'en
yuts'u dutnik 'ink'ez yuzoolhghelh hukwa' ninzun. 'Et whunts'ih Herod, 'en bugha
'aw yuzoolhghelh ghait'ah. 20 'Et Herod 'en chah John dune too be 'ulh'en yé nuljut,
t'eooninzun John dune too be 'ulh'en, ts'ah'un dune unli, 'ink'ez Yak'usda budune

*
6:7 Ndunnah whel'a 'uhint'ah.

'int'ah. 'Et huwa yugha 'éoli. John whulat tune "it'en, 'et huwa héont'i hoh yoozélhts'ai.
21 'Et 'ilhudzin Herodias bugha whults'ut Herod whuzdli dzin 'et dune dézti 'ink'ez
nehughan moodih chah 'ink'ez Galilee whut'en moodih tubulh, ts'iyawh bughu nuséya.
22Herodias butse' daninya 'ink'ez huba nedak. Herod 'ink'ez hubughu nusja tubulh huba
hoonzoo. 'Et hubudayi cho Herod ndun ts'eke ndi ydlhni, “Ndai suts'un buka' dini,
'i ngha tesdlelh,” yulhni. 23 Lhat yuts'u ndhezya hoh ndi ytilhni, “Ndai suts'un buka'
dini, 'i ngha tesdlelh, ndai hubudayi cho be usdli, 'i lhulcho 'i whunts'ih ngha tesdlelh,”
yalhni. 24 'Et ndun ts'ekeyaz 'az whendja 'ink'ez bu'ama 'en yoodalhkut, “Ndai simba
buts'u hukwa' doosni?” yulhni, “John dune too be 'ulh'en butsi,” yilhni, bu'ama. 25 'Et
ts'ekeyaz 'ahoh hubudayi cho yuts'un lhgha nadija 'ink'ez ndi yulhni, “John dune too
be 'ulh'en butsi k'an 'ahoh tsets'ai be sugha nininkaih,” ydlhni. 26 'Et hubudayi cho
'ahoh ni suli 'et whunts'ih 'aw yuch'a 'uts'un 'udooni ghait'ah, bughu nusja 'en hubunalh
yuts'undhezya 'et huwa. 27 'Et 'ahoh 'ilhunuh huwuhinli, 'adinla delhts'i ts'ih wheyalh'a,
John dune too be 'ulh'en butsi whusainoo'alh wheni. Huwuhinli 'en 'adinla delhts'i ts'ih
whénya 'ink'ez John dune too be 'ulh'en yutsi k'éinentsel. 28 Tsets'ai bé na'ai 'ink'ez
ts'ekeyaz yutl'aydnkai. 'En be'ama yutl'ayankai. 29 'Et John dune too be 'ulh'en yugha
hoodul'eh hiyulh "ddants'o, buyust'e hikunasdel 'ink'ez whuyihiyalhti.

5,000 dune Sizi hiyoo'alh, 'i hubugha ininla
30 'Aw 'et ndunnah whel'a whusanédhedel 'ink'ez Sizi ts'un 'ilhuhowezdel 'et 'uhidani
nts'oh tuné'hust'en 'ink'ez ndet dune whéoobuhodalh'i. 31 Lhanah dune whusahudulh
'ink'ez whenahudelh, 'et huwa Sizi 'ink'ez yugha hoodul'eh tubulh 'uhdte'alh 'et

whunts'ih bigha chawhulhts'it, 'et ndo bulhni, “Uts'un uztoodelh nts'e whenich'oh
uztet'ilh, 'et 'astl'iyaz naoolhuyis.” 32'Aw 'et nus ts'i be hutezki, dune hoolah ts'th whuz

nehuninki. 33 'Et whunts'ih lhanah dune huba'en hutezki hoh 'ink'ez 'ahoh t'ehoninzun
ndun 'int'ah, 'et huwa keyah totsuk whut'en lhanah helwus. Sizi 'ink'ez yugha hoodul'eh

tubulh butsuh 'et whuz lhgha hadilghaz. 34 'Et Sizi ts'i be hainya lhanah 'ilhuhowezdel
‘et hubunilh'en, tube hubugha té'nanzin 'ants'ih sheepyaz bughu chaidlah li'hint'ah.
'Et lhat 'et whubuwhéoodunilh'i. 35 'Aw 'et ye 'in whezulh hoh yugha hoodul'eh highu
nindel 'ink'ez 'uhiyuilhni, “Aw 'et tube ye '"in whezulh 'ink'ez njan dune hoolah chah
'uhoont'ah. 3¢ Ndunnah dune ts'iyawh n'awh keyah ts'ih nabalh'alh 'ink'ez 'i ts'uyi,
'i ndhiyoododuket hiyoo'alh wheni, ndunnah 'aw hiyoo'alh hoolah 'et huwa.” 37 'Et
Sizi ndo bulhni, “Nuhwhenich'oh hite'ulh, 'i hubugha {nah'ai daja.” 'Et hiyoodulhkut,
“Whuz uztedulh hukwa' ninzun 'ink'ez $200.00 k'ah ts'uyi, 'i ts'onket 'ink'ez ih hubugha

zte'alh?” 38 'Et whunts'ih Sizi huboodulhkut, “Lhes déltsuk aht'i 'et whunulh'en.” 'Et
nahuhoon'ai hoh 'et 'uhiyulhni, “Skwunlai lhes 'ink'ez nankoh lhook chah.” 39 Sizi

‘et yugha hoodul'eh ndo bdlhni, “Ts'iyawh dune lhelhdun nibunahle 'ink'ez tl'oyaz
k'ut huddolts'i.” 4°'Aw 'et dune natl'ahudelts'i tl'oyaz k'ut lanezi lanezi (100) 'ink'ez
skwunlai lanezi (50) hoh lhanoowh teh lhuhusdidguz. 4! 'Aw 'et Sizi nyoo lhes 'ink'ez
lhook bulh yilhchoot, ndoh yak'uz ts'ih yuta'en 'ink'ez, “Suchanailya,” ni hoh tenadedli.
'Et lhes taidalhkut hoh yugha hoodul'eh hubutunyoole ka butl'ayanla. 'Et nankoh lhook
chah 'et nddyinla hoh butaininla. 42 Ts'iyawh 'uha'al 'ink'ez 'uhunesdai. 43 'Et yugha
hoodul'eh lanezi 'o 'at nankoh (12) k'its'ai dezbun, 'i lhook 'ink'ez lhes bulh 'et nininkat,
'i 'ilhunahighezdla. 445,000 dune, 'en ndi lhes hiya'al.

Sizi too k'ut nuya

45 'Ahoh Sizi yugha hoodul'eh ts'i be nadobalh'a 'ink'ez Bethsaida huwhttni keyah
whuz dutsuh whebalh'a nyan tadatus ts'ih whuz'ai. 'Et didut ndunnah 'ilhuhowezdel
whenadobalh'a. 46 'Et whenahedel hoh tenadutedli ka 'aw 'et buch'a nésja 'ink'ez dzulh
k'uz ts'ih whénya. 47 'Aw 'et htulhgha suli 'et nyoo ts'i be k'an zeh taniz hekelh 'ink'ez
Sizi 'en dich'oh 'awhuz nyoh yun k'ut 'int'ah. 48 Yugha hoodul'eh hubunilh'en nilhts'i 'i
yenah hekelh, tube hunint'uk, 'aw 'uhoot'o chah ghait'ah. 'Et bundada haootelh'en, 'et
Sizi too k'ut uyalh hoh nus whuz hubughu ninya hube ghootéyalh inle. 49 'Et whunts'i
hitelh'en too k'ut uyalh hoh, “Dune tsen 'ut'en,” huninzun. Tube whéhunelhdjoot

'ink'ez 'uhudldzul. 50 'Et Sizi 'ahoh ndo bulhni, “Nuhdzi ulhtus ulhtsi! Si 'ust'en.
Whenulhtjut {lah.” 51 'Et ts'i bet hubughu dénya. 'Aw 'et nilhts'i chah 'ilhuz ninints'i,

'ink'ez yugha hoodul'eh tube buba hooncha. 52 Whutsuh whudelhdzulh lhes ddyinla
‘et 'aw ts'ah'un nechahohoo'al, 'et huwa njan lhes bugha dahdoja hubeni tadodoolts'it
ghait'ah.
Gennesaret whut'en hunduda, Sizi soo nd'bulh'en

53 'Aw 'et nyan bun k'ut yahtninki 'ink'ez keyah Gennesaret huwhitni, 'et ts'i
whehidinguz. 54 Ts'i bez hahandel 'aw 'et Sizi 'en nahuyoolhuts'it. 55 'Et huwa ndulhcho
nahulhtghaz 'ink'ez nts'oh Sizi usda hiyulh 'adits'o hoh, nduda hik'usttez 'i be hits'a
butule. 5¢'Ink'ez nts'oh Sizi nuya keyah whuyaz k'us keyah whuti k'us khunai nuyéh
'e'6oket whutah dune 'ilhodulh whuz nduda nébuhunle 'ink'ez Sizi highu tédudlih,
“Nyunaih 'ants'ih buk'abah 'et hunduda 'en hit'adonalh,” hiydlhni. 'Et ndunnah
yut'agheznai, ts'iyawh soo nd'huja.

7

Sizi, 'en Lizwif butsuh whudelhdzulh whedobuhodalh'i, ndai dune buts'u haidults'it, 'i bugha
lubeshi hilhchokw.

1'Aw 'et Pharisee 'ink'ez Moses be' dustl'us 'uk'ununa'tdsduguz tubulh Jerusalem ts'ih
huhéndel 'en Sizi higha wézdel. 2 'Et hubunilh'en bulunah Sizi yugha hoodul'eh dula

tsun bulh 'uha'alh. 'Uda Pharisee, 'en 'et, “Me” huwhtni inle 'et buts'i hahuhé'ai.
3 Pharisee 'ink'ez 'o 'awh Lizwif ts'iyawh butsuh whudelhdzulh whebuhodalh'i whuz

na'a 'uhint'ah soo ts'ah'un na'a dula toonahugus k'ez 'uha'alh. 4 'Ooket bukoo ts'ih

hanahudulh teh la'huldoh 'et k'an zeh 'uha'alh. Lhat huba hoosdzi teh né'hut'en,
dulubot, hube 'oosa', 'ink'ez 'uyoo hiyé ne'ut'en, 'i chah, hubukw'usti chah, soo buba'

hoont'ah k'una'a zeh toonahiyugus. > 'Et huwa Pharisee 'ink'ez Moses be' dustl'us
'uk'ununa'tsduguz Sizi hiyoodulhkut, “Et ddhoont'ah huwa ngha hoodul'eh netsuh
whudelhdzulh whuneoodalh'i k'una'a cha'hust'en 'ink'ez hubula toondchahusgus hoh
'uha'alh?” ¢'Et Sizi ndo bulhni, “Nuhwheni duba nahdzoo! 'Alha zeh Isaiah nuhwhugha
nus whunilh'en 'uk'e'dnguz inle hoh njan ndutni,

‘Ndunnah bughunek be suba hodelhti,

‘et whunts'ih 'aw budzi yuh hoh buba 'alha' cha'tst'ah.

7 Suts'un téni hunilhdzun doo ka 'uhutni,
ndi yun k'ut dune nihini'ai, 'i Yak'usda bughunek hiyilh'i hoh dune whubuho-

dulh'eh.”
8 'Et Sizi 'utni, “Yak'usda bughunek nuhtl'aida'ai, 'i 'aw chaooozulhts'ai 'ink'ez

yinkak dune whubuhodalh'i, 'i zeh buk'ine 'uht'en, tsets'ai, lubot, 'ink'ez 'uyoo hiyé
ne'ut'en, 'i téonahgus hoh ndihoont'ah, 'et zeh dune whubodulh'eh.” °'Et 'o 'un chah
Sizi 'utni, “Tube 'uyoo ahli! Yak'usda bughunek nuhtl'aida'ai 'i buladehtnik, 'ink'ez
nuhwhenich'oh be dune hoodulh'eh, 'i zeh nuht'uk hoh whubodulh'eh. 10 'Et Moses be'
dustl'us 'uk'une'uzguz, 'i njan ndutni, ‘Nye'aba 'ink'ez nye'ama bulh hubudélhti, 'ink'ez
‘Ndan bu'ama k'us bu'aba dzuh ts'ih bughu yatelhtuk, 'en dadotsah huba' hoont'ah.’
11'Et whunts'ih ndan be'ama 'ink'ez be'aba chah ye yula tet'ilh, 'i dune yit'i t'eh 'ink'ez
'i ‘Corban 'uhoont'ah’ ni t'eh, (ndi ‘Corban’ Lizwif bughunek 'et dakelh k'una'a ‘“Yak'usda
be'{lhdzun’ ni hoh 'utni), 12 'et hoh 'aw be'ama 'ink'ez be'abd bulh hubula 'oot'en
whuch'a hobodelh'i ho' dahni. 13 'Et njan huwa Yak'usda bughunek 'aw chaoozulhts'ai
'ink'ez buk'unucha'zaht'en. Whuz na'a dune whibunulhtun lhat hoh 'udun chah
nuhwhenich'oh nuhk'una'a hoh, whuz na'a wheoobunulhtun.”
Nts'e na'a lubeshi ts'ilhchuk

14 't 'ilhuhowezdel Sizi doo chah, “Anih! Soo zélhts'ai ts'iyannah 'ink'ez nuwheni
taooddolts'it,” hubdlhni. 15 “Ndai dune hiyilhchuk, 'i 'aw bugha lubeshi élhchoot
ghait'ah, 'et whunts'ih ndai dune buts'u haidults'it, 'i bugha lubeshi hilhchokw. 16 Ndan
hubudzo hooni, 'en hiyoozdlhts'a huba' hoont'ah.” 17 'llhuhowezdel 'et hubutahanaja
'ink'ez koo dandnja hoh yugha hoodul'eh ndi higha hédul'eh yé yailhtuk, 'et hukwa

hiyoodulhkut. 18 'Et ndo bulhni, “Nuhwheni chah ih nuhwheni hoolah? 'Aw nuwheni
tadodulhts'it hoh ndai dune yu'alh, 'i bugha lubeshi wulhchoot ghait'ah. 19 'Aw budzi
be chayuskat, bubut zeh be ytkat 'ink'ez buyust'e ts'ih hanaidukat, 'et whuz na'a
untsi', 'i neyust'e ts'uh hanadukat.” 20 'Ink'ez ndo bdlhni, “Ndai dune budzi yuh
whuts'ahaidults'it, 'i bugha lubeshi ts'ilhchokw. 21 'Et dune budzi yuh ts'ith whuz de
'ut'en untsi' buts'uhaidukat, 'et huwa 'uyoon dune bu'at bulh lubeshi hilhchokw, dune
ts'eke bulh tinta' 'ut'ih, nehughan chah, 22 'uhundunut'ih chah, 'uyoon be'ilhdzun ka'
huninzun, hoontsi' k'una'a tine' hut'en, dune nahuna'ah chah 'uhut'en, yooyé chailah,
'uhoolnih chah, Yak'usda ch'a yahalhtuk, 'uhudelhuti, 'ink'ez yilah tune' hut'en. 23 '
ts'iyawh ndi dune budzi yuh ts'ih hadults'it, 'i bugha lubeshi hilhchokw.”

Ndun 'udun yun k'ut whut'en ts'eke, 'en buba 'alha' hoont'ah

24 'Et Sizi whendja hoh Tyre 'ink'ez Sidon huwhutni keyah 'et whunat whuz lhghu
nadija. 'Et 'ilhunuh koo daninya 'ink'ez 'et usda 'uyoon t'ehonézin hukwa cha'nizun,
‘et whunts'ih 'aw buch'a ntool'ih ghait'ah. 25 'Ilhunuh ts'eke buyats'e ntsi' nudiadeh, 'i
buyidinda, Sizi yulh udits'o hoh yughu ninya 'ink'ez yubut nachdnetno. 26 Ndun ts'eke
nts'iz de hainya 'ink'ez 'en Greek buk'una'a yalhtuk 'ink'ez Phonecia, Syria whuz'ai,
‘et whuzdli 'int'ah. 'En Sizi yughu tédudlih hoh ndi ydlhni, “Ntsi' nudddeh, 'i suyats'e
buts'u hanafnonyoot.” 27 'Et whunts'ih Sizi ts'eke ndi ydlhni, “Uskeh, 'en choo hububé'
ts'oolh'alh. 'Aw ts'ah'un cha'hdot'ah 'uskeh hiya'alh, 'i ts'ilhchoot 'ink'ez lhiyazkah
hubugha ts'iyoo'alh ghait'ah.” 28 'Et ts'eke 'uydlhni, “Moodihti, 'alha' dini, 'et whunts'ih
whulutah teh lhiyazkah 'en whunts'ih kw'uzdai t'ah yun nakat, 'i 'uskeh yugha' wéz'al, 'i
hiya'alh.” 29'Et Sizi ndi yulhni, “Et ndedénja 'et huwa nkoo ts'ih naindalh, ntsi' nudiddeh,
'i nyats'e buyuh hanaidede.” 30 'Et koo ts'ih whenaja 'ink'ez buyats'e kw'usuti k'ut usti
ntsi' nudideh, 'i buyah hanaidede.

Dune cha'dusts'uk 'ink'ez yachalhtuk cha' 'int'ah, 'en Sizi soo nd'yinla

31Doo cha zeh Sizi 'en Tyre 'ink'ez Sidon keyah hoh wheghah lhuséya, 'Et Decapolis
keyah whutah lhuséya 'ink'ez Galilee Bun k'ut whuz ninya. 32 'llhunuh dune cha'ddsts'uk
'ink'ez yachalhtuk cha' 'int'ah, 'en Sizi highu nihinilhya 'ink'ez Sizi highu tédudlih
yuk'édoolnih ka. 33 'Et Sizi bughah 'udunyaz ninilhya hoh yudze 'alhge, 'ink'ez 'in
whenzo, 'ink'ez dune yutsoola yut'agheznai. 34 Sizi nduk yak'uz ts'ih yutd'en, telhayiz
'ink'ez dune 'uyulhni, “Ephphathal” Ndi Lizwif bughunek 'et “Mba d4' dutoolts'it,” ni
hoh 'utni. 35'Et 'ahoh dune 'udits'o nasdli 'ink'ez soo yalhtuk chah nasdli. 3¢ 'Et ndo
bulhni, “Khun teh dune déohtni gunih!” 'Aw 'et, “Dah” ndo bulhni, 'et whunts'ih 'o
nus huwu yahulhtuk. 37 'Ink'ez ndan hubodits'o ts'iyawh huba hooncha, “Séo 'usdla
ts'iyantsuk né'whul'en, cha'huddsts'uk 'uhudits'o 'ink'ez yachahulhtuk chah yahulhtuk
hubulhtsi,” hutni.

8

Sizi 4,000 bughd' ni'ai
1'Aw sa ilah hukw'elh'az doo chah zeh dune lhanah 'ilhuhowezdel 'aw 'et 'uhute'alh, 'i
hoolah suli hoh Sizi yugha hoodul'eh, “Anih,” hubudani 'ink'ez ndo bulhni, 2 “Ndunnah
dune hubugha te'nuszun. 'Aw 'et tat dzin sulh 'Ghet'en 'ink'ez hiyoo'alh, 'i hoolah.

3 'Et nduhint'ah bukoo ts'ih whenébalh'a t'eh nahedulh hoh bukaootoodeh. Bulunah
tube nilhdza ts'ih hahdndel 'et huwa.” 4 'Et yugha hoodul'eh hiyoodulhkut, “Ndoh dune

chahdot'ih, nts'e simba hite'alh, 'i nats'6olelh lhe'huneltsuk dune ghazte'alh wheni?”
5 'Et Sizi huboodulhkut, “Daneltsuk lhes sut'e aht'i?” 'Et ndi hiyulhni, “Skwunlai 'o 'at
nankoh lhes sut'e.” ¢'Et 'ilhuhowezdel yun natl'ahudéolts'ih huwa bulh'a. 'Et skwunlai
'o 'at nankoh lhes yilhchoot 'ink'ez, “Suchanailya,” ni ho' tenadedli. Taidalhkut 'ink'ez
yugha hoodul'eh yutl'aiyanla hubutunyoonih ka, 'ink'ez hudelhts'i butaininik. 7 'Et
lhook chah ntsoolyaz hit'i, 'i chah Sizi “Suchanailya,” ni hoh yuba tenadedli 'ink'ez
'i chah yugha hoodul'eh ndo bualhni, “Hubutunyoonih.” 8 Ts'iyannah 'aha'al 'ink'ez



Mark 8:9 59 Mark 8:33

'uhunesdai. 'Et yugha hoodul'eh skwunlai 'o 'at nat k'its'ai dezbun 'i higha' wez'al, 'i
dih tezkat. 24,000 bat'en 'en 'aha'al. 'Aw 'et Sizi hoh whenadobalh'a. 10 'Et 'ahoh yugha
hoodul'eh bulh ts'i be ndhedel 'ink'ez keyah Dalmanutha huwhdtni whuz yanahusduki.

Ndunnah Pharisee, 'en Sizi buba hooncha tune'tet'ilh 'uhooleh hukwa hiyoodulhkut
11 'Et bulunah Pharisee, 'en Sizi highu nindel 'ink'ez hiyenah hoh hiyéolhdzih
hiyéodulhkut, “Alha Yak'usda ntl'ahdén'ai t'eh, yak'uz ts'ih hooncha tune'tant'ilh 'uhon-
leh, 'i be t'éts'onoozeh ka.” 12 Sizi tube cho hiba dzuh 'uhideja 'ink'ez ndo bulhni, “Di ka
k'an dune huwa ne'ut'en hukwa' hutni? 'Alha 'un whuddsni 'aw ndi yun k'ut whudune
ndthoont'ah hondolh'en ghait'ah.” 13 'Et 'ahoh buch'a nanja, ts'i be néja 'ink'ezbun k'ut
nyan whenaduki.

Huwohle Pharisee 'ink'ez Herod hubules untéldoh, 'i ch'a hubtilhni
14 Yugha hoodul'eh lhes nahodelhtinuh, lhes lhuk'i zeh ts'i be hdlh'ai. 15 'Et Sizi

hubugha utni, “Huwobhle, 'ahoolhyez khuhdli Pharisee 'ink'ez Herod hubules untuldoh, 'i
ch'a,” hubtlhni. 16'Aw 'et lhulh yawhehuniltuk, “Et 'aw lhes chats'it'ih 'et huwa "utni.”
17 'Et Sizi daja hutni 'uda t'eooninzun, 'et ndé bulhni, “Et di ka lhes chdht'ih 'et huwa
yalhtuk, 'awhuz nt'eoonuzihzun k'us nuhwheni t'achaoodulhuts'it nuhdzi 'awhuz ih

duts'un ho' dahni? 18 Nuhna hoonli be chadozeh'en, nuhdzo hdonli be cha'duzahts'uk.
'Aw ih whunachasulhinik? 195,000 dune skwunlai lhes hubutaidalhkut hoh daneltsuk
k'its'ai dezbun 'i dune yugha' wéz'al, 'i dih tezkat inle?” “Lanezi 'o 'at nankoh,” hiytlhni.
20“Ink'ez skwunlai 'o 'at nankoh lhes 4,000 dune butaidalhkut, daneltsuk k'its'ai dezbun,
'i highd' wez'al, 'i dih tezkat inle?” hubdlhni. “Skwunlai 'o 'at nankoh,” hiyulhni.
21'Ink'ez ndo bulhni, “Et 'awhuz ih nuwheni tachaoodulhts'it?”

Keyah Bethsaida ‘et Sizi dune chawhés'en whé'en nayulhtsi

22 'Et Sizi yugha hoodul'eh bulh keyah Bethsaida huwhutni whuz hunindel hoh
'ilhunuh dune chawhés'en, 'en Sizi highu nihinilhya 'ink'ez highu tedudlih yuk'edoolnih
ka. 23 'Et Sizi chawhés'en yula ilhchoot 'ink'ez keyah whuch'a inflhya hoh lhch'az
dune yuna k'énzo 'ink'ez yuna k'édilnik hoh ndi yulhni, “Dahooja, hoonliyaz ho'en
ih?” ydlhni. 24 Dune yutd'en 'ink'ez 'utni, “A, dune nulh'en, 'et whunts'ih 'aw ts'ah'un
chaoozes'en, dune 'ants'ih duchun li'hint'ah hoh nuhtdelh.” 25Sizi doo chah zeh lhch'az
dune yuna k'édilnik 'ink'ez yeduk yuta'en hoh 'et 'aw 'et whe'en nasdli 'ink'ez ts'iyaitsuk
huba hooltsai. 26 'Et Sizi dune chawhés'en bukoo ts'ih whendyalh'a 'ink'ez khunek
ulhtus, 'i be ndi yulhni, “Bethsaida ts'ih ndtonja gunih 'ink'ez Bethsaida whut'en ndo
budéni gunih!”

Sizi ndan unli, 'et Peter huwu yalhtuk
27'Ink'ez yugha hoodul'eh bulh Caesarea Philippi 'et keyah whuz whehandel. Hedulh
hoh huboodulhkut, “Ndun dune sughu yahulhtuk t'eh, ndan usdli hutni?” 28 'Et yugha
hoodul'eh 'uhiyulhni, “Bulunah 'uhutni John dune too be' 'ulh'en inle 'int'ah. 'Et 'uyoon
'uhutni Elijah 'en Yak'usda whusaitelh'alh 'int'ah. 'Et 'uyoon chah Yak'usda be nus
whunilh'en 'ilhunuh 'int'ah hutni.” 2°'Ink'ez yugha hoodul'eh ndo butlhni, “Nuhwheni

do, ndan 'ust'ah dahni?” 'Et Peter 'utni, “Nyun Christ™ 'unint'ah.” 30 Sizi khunek ulhtus
'i be ndo bulhni, “Si sugha dune déohni gunih!”

Dzuh nutezut, 'ink'ez datetsah, 'et Sizi huwu yailhtuk
31'Aw 'et Sizi yugha hoodul'eh whubodulh'eh 'ink'ez ndo bilhni, “Yinkak dune ye'

tube cho dzuh nuhitelhdzut. 'Et netsuh whudelhdzulh, ndwhulnuk moodih 'ink'ez
Moses be' dustl'us 'uk'ununa'dsduguz chah ts'iyawh 'aw hiyoozdlhts'a ghait'ah. Hi-

tuzelhghelh 'ink'ez whulh tat dzin dinadutédalh.” 32 Soo ts'et cho hubtlhni, 'et huwa
Peter, 'en Sizi 'udun nenilhti 'ink'ez hukwa' yudani. 33 Sizi yugha hoodul'eh buts'un
nalht'a 'ink'ez Sizi, 'en Peter hukwa' ydlhni, “Satan sut'ak nininyih! Ndi yun k'ut
hoonliyaz zeh yugha nuni nuzut. 'Aw Yak'usda be 'ut'en k'ah bugha nuni chanuzinzut.”

*
8:29 Ndi boozi, “Yak'usda nets'itelh'a” ni ho 'utni.

34 'Et Sizi 'ilhohuwezdel 'ink'ez yugha hoodul'eh tubulh, “Anih,” ndo bulhni, “Ndan
suntédulh hukwa' huninzun, dich'oh duba moodih nahoodle ghait'ah. Dulhdulalhgus
hidutootan 'ink'ez suntooya. 35 'Et ndan duk'una'a zeh hukwa' huninzun, 'en 'aw 'ilhuz
wheni hukhoona ghait'ah. 'Et whunts'ih ndan si suba, 'ink'ez khunek unzoo, 'i bugha
‘et huwa dahézsai t'eh, 'en 'ilhuz wheni hukhutenalh. 3¢ 'Et dune yinkak ndulhcho
'uhoolhdzun 'ink'ez dazsai t'eh, ndet simba whuch'a hélhdeh? 'Aw 'uhéneh ghait'ah!

37 K'us dahdont'ah simba dats'tzsai t'eh, 'aw hoonli be whunts'ih 'ilhuz ts'ukhutenalh
nats'uhoket ghait'ah. 38 'Et k'an yuk'edinzut lhanah dune ts'eke bulh tinta' hut'ih,

'ink'ez Yak'usda nahodilnah ho' hint'ah. 'Et huwa ndan dune si 'ink'ez sughunek bulh
hukwaya unli t'eh, 'et sih yinkak dune ye', 'en yukaya hutele hoh lizas bulh be'aB4 buts'u
hayanduz, 'i tah whusandja t'eh.”

9

1'Et 'o 'un chah ndutni, “Njan whunaoolhtnih, ndet ts'iyannah Yak'usda ye tlhtus,
'i be hik'iine' 'ut'en, 'i whusdwhutelts'ulh, bulunah dune njan hudelhts'i hote'ilh
dahuatetsah whutsuh.”

Sizi 'uts'un na'a be héodiltsai

2 Lhk'utak'i dzin inle hoh 'et Sizi, Peter, James 'ink'ez John dulh hubutelhiidel ndoh
dzulh k'uz dulh 'ébilya. 'Et hinilh'en hoh 'uts'un na'a be héodiltsai. 3 'Ink'ez bunaih be
héodiltsai, lheyul k'et 'ants'ih soo tsil 'et nduja, degha nus ndi yun k'ut soo toonasdiguz,
'i bugha 'o nus lheyul suli. 4 Ndunnah tanah yugha hoodul'eh khunyaz Elijah 'ink'ez
Moses bulh Sizi hizih siyin 'ink'ez hiyulh yalhtuk hoh hiya'en. 5'Ahoh Peter Sizi yulh
yatelhtuk, “Nehodulh'eh hoonzoo ho' hoont'ah njan uzdelhts'i. Tat bun nuhwhuba
nets'oolelh, 'ilhuk'i nyun mba, 'ilhuk'i, 'i Moses ba, 'ink'ez 'ilhuk'i, 'i Elijah ba.” ¢ Peter
ndi khunek be yalhtuk hoh daja dutenilh 'aw nt'eoonizun, ndunnah tahult'ah 'en tube
hunelhtjoot 'et huwa 'utni. 7 Khunyaz kw'us buk'einde 'ink'ez yedoh kw'us tah ts'ih
yaztelhtuk, “Ndun sich'oh suYe' 'int'ah, tube buk'esi'. 'En soo éozelhts'ai,” whutni.
8 'Et 'ahoh dunat nuhtyuz'en, 'aw 'uyoon chahi'il, Sizi 'en zeh hubulh "it'en. °'Aw 'et
dzulh k'ut ntsun nahedulh hoh Sizi khunek ulhtus, 'i be ndo bulhni, “Khun teh "'uyoon
déohni gunih! Ndet whunulh'en, yinkak dune ye' dinadutédalh 'et whuts'un.” 10 Sizi
bughunek hiyoontun hoh lhulh yawhehuniltuk, 'ink'ez nduhttni, “Ndi khunek ‘Dazsai
'ink'ez dinadutédalh?’ dant'i ni hoh 'utni?” 11 'Ink'ez Sizi hiyoodulhkut, “Et Moses
be' dustl'us 'uk'ununa'isduguz di ka hubodulh'eh Elijah 'en 'udechoo whusatéyalh?”
12Sizi 'et ndo bulhni, “Elijah 'alha 'udechoo whusainya ts'iyaintsuk lhadodutelilh ka. 'Et
whunts'ih di ka Yak'usda bughunek 'uk'ununa'usdiguz, 'i 'et ndutni “Yinkak dune ye'
'en ye dzuh nutezut 'ink'ez tube hits'u dutnik tele?” 13 'Et whunts'ih nuhwhuddsni Elijah
'uda whusainya 'ink'ez dune nts'e na'a hukwa' huninzun t'eh, hoh teh né'hiyulh'en. 'Et
Yak'usda be' dustl'us k'ut whuz na'a 'uk'une'tsduguz inle.”

'Uski ntsi' nudideh, 't buyidinda, 'en Sizi soo na'yinla

14 'Et Sizi 'onghunnah yugha hoodul'eh butananja hoh, dune hubugha 'ilhuhowezdel
'en hubunilh'en 'ink'ez bulunah Moses be' dustl'us 'uk'ununa'isduguz yugha hoodul'eh
hiyenah 'uhutni. 15 'TThuhowezdel Sizi hitelh'en ibulh huba hooncha hoh hidudel-
highaz 'ink'ez, “Dahooja,” hiydlhni. 16 'Et Sizi Moses be' dustl'us 'uk'ununa'tsduguz
huboodulhkut, “Dant'i ghu yalhtuk ho' 'udahni?” 17 'llhuhowezdel 'ilhunuh dune
butahainya, “Nehodulh'eh suye' ntsi' nudideh, 'i buyudinda 'et huwa 'aw yaoolhtuk
ghait'ah, 'en nts'un nilhti. 18 'Et ndet ndi ntsi' buyédinda 'i hubugha buba hoolhtus
t'eh, 'et yun nadélduz, huwus buzek handnyi, dughoo lhedilhk'us, 'ink'ez lhts'edunukw.
Ngha hoodul'eh ntsi' nudideh, 'i yeyuhanahinooyoot, hubudusni 'et whunts'ih 'aw
'uhiyooleh ghait'ah.” 19 'Ink'ez Sizi ndi yulhni, “Aw nuhwheni dune nuhwhuba 'alha’
'uhot'e ghait'ah! Dawhuldzah nuhzih tesdalh? Dawhuldzah nuhwhutah tesdalh

sudutéhts'o whuts'un 'ink'ez nuhwhuba 'alha' test'ilh? 'Uski ndez suts'u téolhte!”
20 'Et highu hinilhti. 'Et ndi ntsi' nududeh, 'i ye yudinda Sizi yutelh'en ibulh, 'ahoh

'uski bukaootezut 'ink'ez nadélduz, 'ink'ez huwus buzek haneldo hoh nikallhah. 2! 'Et
Sizi be'abad yoodulhkut, “Ddhooldzah ndun 'uski 'et ndunt'ah?” yulhni. “Ntsool da

whuts'un,” ni be'aba. 22 “Lhat hoh 'uski yuzoolhghelh hukwa' yalh'en. Too be chah
yuzoolhghelh hukwa' yalh'en 'ink'ez tsidunoh cha' yulh'en. Soo' tenilh t'eh, negha
té'nonzeh 'ink'ez nela 'oneh!” 23 “A)” yulhni, “Soo 'Glcho 'i be be 'alha' hoont'ah
int'i t'eh, ndan be 'alha' hoont'ah hit'i t'eh, 'en ts'iyaintsuk ne'hutet'en buba huwa

chaootelhtinah.” 24 'Ahoh be'aba bunatsultoo hoonli hoh 'utni, “SMoodihti be 'alha’
hoont'ah 'ust'i, 'et whunts'ih 'aw soo cha'lhutus. 'Et huwa sula 'ineh, 'o nus 'iltus,
'1 be 'alha' hoont'ah, 'i be 'oost'e ka, 'et hukwa' nuszun.” 25 'Et Sizi whutelh'en
'ilhuhowezdel 'aw 'et higha welhtighaz hoh 'ahoh khunek ulhtus, 'i be ntsi' nudddeh, 'i

hukwa' yudéni, 'ink'ez ndi yulhni, “Ntsi' nudddeh, 'i cha'hudusts'o 'ink'ez yachahulhtuk
hubilh'i, ndun 'uski buydh hanaindaih nyudisni, 'ink'ez doo chah 'o 'at buyunddondzit
gunih!” 26 'Et ntsi' nududeh, 'i ndunnah 'uski yukaootelhdzut, 'ink'ez tube cho dulduz,
'alzul, 'ink'ez yeyahanaja. Ndunnah 'uski 'ants'ih dazsai li'uja. 'Et huwa lhanah, “Dazsai
ho' 'int'ah,” hutni. 27 'Et whunts'ih Sizi 'uski yula ilhchoot 'ink'ez nduk "adyinla. 'Et 'uski
dich'oh dinadija. 28 'Et hukw'elh'az Sizi koo daninya hoh yugha hoodul'eh whu'izyaz
hiyoodulhkut, “Et ddhoont'ah huwa wheni ntsi' nudideh, 'i 'aw buts'u hanats'inooyoot
ghait'ah?” 29 'Et Sizi ndo bulhni, “Ndan tenahududli, 'ink'ez sahd'hudulyih, 'aw 'i zeh
ntsi' nudideh, dune nahiyunteyukw.”

Sizi datetsah doo chah huwu yailhtuk
30'Aw 'et keyah whuch'a nahundel 'ink'ez 'et keyah Galilee wheghah lhundhusdel. Sizi
nts'e whénya ts'ih dune t'éoondzin hukwa cha'nizun, 3! yugha hoodul'eh hubodulh'eh
‘et huwa. 'Ink'ez ndo bulhni, “Yinkak dune ye', 'uyoon dune tl'ahitelhtelh 'ink'ez
hituzelhghelh. Hizelhghi hukw'elh'az whulh tat dzin 'et dinadutédalh.” 32'Aw daja ni
hoh 'utni nt'ehonizun 'ink'ez hiyé nuljut 'aw hiyoodolhkut ghait'ah.

Ndan simba netah degha nus dune uncha unli
33 'Et keyah Capernaum ts'ih whuz lhghu nahudidel. Koo dandhandel hoh 'et Sizi
yugha hoodul'eh huboodulhkut, “Njan ni ti ts'ih ahdulh hoh, dant'i ghu yalhtuk ho'
dahni?” 34 Daja hutni hukwaya hinli 'et huwa t'echahudusnih. Ti 'et lhena'uhutni ho'
hutni, “Ndan simba netah degha nus dune uncha unli?” 35 Sizi natl'adeda ndunnah
lanezi 'o 'at nanah yugha hoodul'eh, “Anih,” hubulhni 'ink'ez ndo bulhni, “Ndan degha

nus dune uncha tele hukwa' ninzun t'eh, 'en 'udek'ah wule huba' hoont'ah, 'ink'ez
ts'iyannah nané'tet'en.” 3¢ 'Et Sizi 'ilhunuh 'uskiyaz yilhchoot 'ink'ez hububut ninilhya

'ink'ez yunastnik hoh ndo bilhni, 37 “Ndan si soozi gha ndun 'uski ndult'ah danilhti t'eh,

si dasunilhti. 'Ink'ez ndan dasunilhti, si zeh ilah dasutédlhtelh. Ndun sutélh'a, 'en chah
dahinilhti ho' hoont'ah.”

Sizi ndo builhni, “Ndan nech'a chaditni, 'en neba 'int'ah.”
38 'Et John ndi yulhni, “Nehodulh'eh, 'ilhunuh dune nyoozi be ntsi' nudiadeh, 'i dune

buts'u hanaidulhdoh, 'en uznilh'en. “'Ustl'e' 'ineh ts'utni,’ 'aw nelh cha'ust'en 'et huwa.”
39 Sizi ndo bulhni, “Aw whuch'a néhyoot ilah, ndan soozi bugha huwa 'ét'en 'uwhulh'en,

'en 'aw hukw'elh'az t'eh dzuh k'una'a sughi yaoolhtuk ghait'ah. 40 Ndan nuhch'a
chahuditni, 'en nuhts'un hudetni ho' hint'ah.” 41 'Ink'ez 'utni, “Njan whunalhdnih,
nuhwheni Christ bube'ildzun ahli huwa ndan too whunts'ih nuhgha nilhdze t'eh, 'en
Yak'usda buba k'elha whutelhtsilh.”

Sizi dune tink'us nilht'uk bughi yalhtuk

42 “Et 'ilhunuh 'uski buba 'alha' 'ust'ah, 'ink'ez 'ilhunuh dune lubeshi be such'a
itélhtelh t'eh, ndun dune 'uski tink'us na'a wheytntelhtun 'et whutsuh tse be hits'ilchun

ye'ulhchuz 'ink'ez hiyulh tatse doolh'is 'o nus soo' whutet'e. 43 'Et nla 'i bugha lubeshi
inla t'eh, nla k'ont'as! 'Et nla k'us zeh int'i hoh yak'uz whénya t'eh whuz 'ilhuz
khutanalh, 'et degha nus mba whutézoo. '"Et lhch'az nla bulh kwuncho yuh ts'ih whénya
t'eh degha nus mba whutétsi', whuz kwun nachanusne ho' 'int'ah. 44 'Et whuz hube
'usgoo 'aw yachatésdla 'ink'ez kwun nachanusne. 4> 'Et nke 'i bugha lubeshi inla t'eh,

nke k'ont'as! 'Et nke k'us zeh int'i hoh yak'uz whénya t'eh whuz 'ilhuz khutanalh,
degha nus mba whutezoo. 'Et lhch'az nke bulh kwuncho yuh ts'ih whénya t'eh degha
nus mba whutétsi', whuz kwun nachanusne ho' 'int'ah. 4¢'Et whuz hube 'usgoo 'aw
yachatésdla 'ink'ez kwun nachanusne. 47 'Et nyuna 'i bugha lubeshi inla t'eh, hand'alh!
'Et nyuna k'us zeh int'i hoh Yak'usda buk'tine' whut'en whénya t'eh, 'et degha nus mba
whutézoo. 'Et lhch'az nyuna bulh kwuncho yuh ts'ih whényuhano t'eh, degha nus mba
whutétsi', whuz kwun nachanusne ho' 'int'ah. 48 'Et whuz hube 'usgoo 'aw yachatésdla

'ink'ez kwun nachanusne. 4° Lizwif Yak'usda ts'un khunai hidélhk'un hoh 'udechoo lusel
hik'unhiyudzih. 'Et whuz na'a ts'iyannah dzuh nutezut ho' hoont'ah. 59 Lusel unzoo

ho' 'int'ah, 'et whunts'i lusel buzachahoolkih 'uts'ulh'ih t'eh, nts'e na'a doo chah lusel
buzahdolki 'uztelhtsilh? Whuz na'a nuhdzi watsi' gunih 'ink'ez nuwhulh dune ts'un

nuhdzi déoghel.”

10

Dune lhghu hudelhts'i hch'd nahoodelh, 'et hubugha Sizi huboodulh'eh

1'Et Sizi whuch'a nasja 'ink'ez Judea huwah neninya, 'et took'oh Jordan huwhtni,
'et yasuya. 'Et lhanah dune yugha wézdel. 'Et whutsuh da datni 'ahoolhyez whuz na'a
doo chah zeh huboodulh'eh. 2'Et bulunah Pharisee highu nindel 'ink'ez hiyéolhdzih
hoh hiyoodulhkut, “Nedini, dune 'en ih bugha whunt'ai bu'at lahudootnih ka?” 3 'Et
Sizi 'utni, “Daja ni hoh Moses khunek nuhtl'aida'ai inle, 'i?” 4 'Et 'uhiydlhni, “Moses
bugha donin'ai dune dustl'us yuk'une'izguz, 'i be bu'at buch'a nayélhtelh.” 5 'Et Sizi
ndo bulhni, “Stabe nuhdzi duts'un 'et huwa ndi khunek Moses nuhwhuba yuk'e'anguz.
6'Et whunts'ih 'udechoo Yak'usda ts'iyaintsuk inla hoh dune 'ink'ez ts'eke chah inla. 7'Et
njan huwa dune be'aba 'ink'ez be'ama bulh buch'a éoya, 'ink'ez bu'at 'en zeh zih wuda.
8'Et nuhult'ah 'ilho hutele, 'et 'o 'un hoh nanah chahilah. 9Ndan Yak'usda lhghd buninla,
'en 'aw dune lhch'a nabuhdolelh huba cha'héot'ah.” 10 'Et koo dandhandel hoh yugha
hoodul'eh Sizi njan ddhoont'ah 'et hukwa hiyoodulhkut. 11 'Et ndo bdlhni, “Dune ndan
bu'at 'in tezno 'ink'ez 'uyoon ts'eke ghu nasda t'eh, 'en 'uyoon ts'eke bulh tinta' tét'ilh
ho''int'ah. 12'Et whuz na'a zeh ts'eke buki 'in tezno 'ink'ez 'uyoon dune ghu nasda t'eh,
'en chah 'uyoon dune tinta' tet'ilh.”

Sizi 'uskeh buk'udelhunik 'ink'ez buba tenadudli
13 Bulunah dune 'uskeh Sizi ts'un nibaninla buk'edoolni ka, 'et yugha hoodul'eh

ndunnah 'uskeh whusainla hukwa' budani. 14 'Et Sizi whunalh'en hoh hunilch'e 'ink'ez
yughahoodul'eh ndo bilhni, “Whute 'uski suts'un hutoodelh. Khun teh dah hubudéohni

gunih. Ndan Yak'usda hubudayi cho unli whuz hudelhts'i, 'en ndunnah 'uskehyaz
hubunduhlt'ah ho' hint'ah. 15Soo ts'ah'un 'alha' 'un whudisni, ndan 'uskehyaz k'una'a
njan Yak'usda hubudayi cho unli chahoolhchulh t'eh, 'aw whuz dahdoya ghait'ah.”
16 'Et 'uskehyaz ts'iyawh bunasunik 'ink'ez 'ilhunah hinli hoh hubuk'edilnik 'ink'ez huba
tenadedli.

Dune soode'a 'int'ah
17'Et Sizi doo chah natesja hoh dune yududelhgai, yubut bugwutsi be neninya 'ink'ez
yoodalhkut, “Dune hoodulh'eh unzoo, nts'e na'a dast'en hoh 'ilhuz khutesnalh whuch'a
ootélhdoh?” 18'Et Sizi 'uydlhni, “Di ka 'usudini, ninzoo sudini? 'Aw 'ilhunuh unzoo

hoolah. Yak'usda 'aw 'en zeh unzoo ho' 'int'ah. 19 Ndi khunek Yak'usda nuhtl'aida'ai,
'i 'et t'eninzun: nesdolhghelh gunih, dune k'us ts'eke bulh tinta' 'ont'en gunih,

‘undunont'ih gunih, honts'it gunih, ha'ndunont'ah gunih, nyu'aba 'ink'ez nyu'ama
chah hubudélhti.” 20 'Et dune 'utni, “Nehodulh'eh ndet chilh usdli 'uda whuts'un, ndi
khunek ts'iyawh buk'tine' zust'en.” 21 'Et Sizi soo yuk'entsi' hoh yunalh'en 'ink'ez ndi
yualhni, “IThun zeh whu'et 'int'ah, inyalh 'ink'ez ndai int'i, 'i ts'iyawh be 'énket 'ink'ez
sooneya tehel'en hubugha inondzaih, lhdulalhgus ilhchoot 'ink'ez 'anih, se'ut'en k'ah
tune' 'ént'en ka sunanyalh. 'Et t'eh nduk yak'uz hoonzoo, 'et whuch'a ootalhdoh.” 22 'Et
ndun dune ndi khunek whudéants'o hoh tube budzi ndesda, 'ink'ez tso unli hoh yughu

natesja, tube soode'a 'int'ah 'et huwa. 23 Sizi yugha hoodul'eh bunilh'en 'ink'ez ndo
bulhni, “Ddhoont'ah huwa whtlna hoh ndan soode'a, 'en Yak'usda hubudayi cho unli, 'et
dahdtedulh.” 24 'Et yugha hoodul'eh ndi khunek hidants'o hoh tube huba hooncha. 'Et
Sizi whuz heyelh hoh ndutni, “Suzkehkah dahoont'ah huwa whiilna hoh 'en duzooneya
hit'az 'int'ah Yak'usda hubudayi cho unli, 'et dahtitedulh. 25 Dant'ah khunai cho, camel
hiydlhni, 'i 'aw yubatsoh buna 'aw yukdlget ghait'ah. 'Et whuz na'a dune soode'a 'int'ah,
'o nus buba huwa whilna Yak'usda hubudayi cho unli datéyalh huba.” 26 'Et yugha
hoodul'eh tube buba hooncha 'ink'ez lhuhoodulkut, “Ndan simba doojih?” 27 'Et Sizi
hubunilh'en 'ink'ez ndo bulhni, “K'us njan 'et dune ba 'uhéneh ghait'ah, 'et whunts'ih
Yak'usda ba ts'iyaintsuk 'aw huwa chahdolnah ho' hoont'ah.” 28 'Et Peter yatélhtuk,
“Soo cho whunilh'en, ts'iyaintsuk bulazdetnik 'ink'ez nts'un tezdel.” 2° 'Et Sizi ndo
bulhni, “A, ts'ah'un nuhwhudusni, ndan bukoo huwu tezya 'ink'ez dulhutsinkah, k'us
dulhtuskah, be'ama, be'ab4, bu'at, buzkehkah, k'us duyun k'ut t'eh, si sugha 'ink'ez ndi
khunek unzoo, 'i k'uz ts'iyaintsuk whuladetnik, 'ink'ez suntezya t'eh, 3°nus de 'o nus lhai

unli hoh butl'anaitekulh: bukoo 'ink'ez bulhutsinkah, bulhtuskah, be'ama, buzkehkah,
'ink'ez buyun k'ut 'ink'ez dune hiye tena'tel'ilh chah, 'ink'ez nus de 'ilhuz khutena.
31'Et whunts'ih lhanah 'udechoo 'int'ah 'en 'udek'elh'az hutele, 'ink'ez lhanah ndunnah
'udek'elh'az hinli, 'en 'udechoo hutele.”
Sizi datetsah 'ink'ez dinadutédalh whulh tat huwu yatelhtuk
32 'Aw 'et Jerusalem ts'ih ti hedulh Sizi, 'en yugha hoodul'eh hubutsuh tyalh. Hoh
hedulh tube huba hooncha k'et whéhunuljut. 'Et doo chah Sizi yugha hoodul'eh lanezi 'o
'at nanah 'udun nébuninla 'ink'ez nus de bulh dadotenilh, 'et hubugha hubulh yailhtuk.
33 'Et ndo bulhni, “Sih soo zélhts'ai, Jerusalem ts'ih ts'utedulh 'ink'ez yinkak dune
ye', 'en Lizwif ndwhulnuk moodih 'ink'ez Moses be' dustl'us 'uk'ununa'tdsduguz, 'en
butl'aihitelhtelh. 'Et datétsah wheni hiba nahuteyeh, 'ink'ez ndunnah 'udun yun k'ut
whut'en, 'en butl'aihitelhtelh. 34 'Et 'en highu tedloh, higha dutezoh, hiyootélhtsus
'ink'ez hituzelhghelh. 'Et tat dzin inle t'eh, dinadutédalh.”

James 'ink'ez John bulh Sizi hiyoodulhkut
35'Et James 'ink'ez John bulh Zebedee buye'kah Sizi highu nin'az 'ink'ez hiyoodulhkut,

“Nehodul'eh ndai nts'un buka' ts'utni, 'i 'et neba 'uwhutanlilh hukwa' ts'uninzun.”
36 Sizi huboodulhkut, “Ndet nuhwhuba 'uwhutesdlilh hukwa' nahzun?” 37 'Et 'uhutni,
“Ndet yak'uz degha nus dénti ts'ih sinda t'eh, nzih taduke 'et hukwa' nidudzun, 'ilhunuh

'en nalhnih ts'ih 'ink'ez 'ilhunuh 'en 'intl'as ts'ih 'int'ah.” 38 'Et Sizi ndo bulhni, “Ndet
suts'u hukwa' dahni 'aw t'éoonuzihzun k'us ndi lubot be tesnilh, 'i soo tulih wahnai
'ink'ez nts'e na'a too bé' 'ulya soo tulih whuz na'a too be' 'éohneh?”™ 39 “Soo sih
'uts'ooneh,” hiyalhni. 'Et Sizi ndo bulhni, “Ndai lubot be tesnilh, 'i nuhwheni chah
téhtnilh ho' 'int'ah. 'Ink'ez too bé' 'ulya whuz na'a nuhwheni chah too be' téhnilh.
40 'Et ndan nalhnih ts'ih sughu tedalh, 'ink'ez 'intl'as ts'ih sughu tedalh, 'aw si huwa
hos'alh ghait'ah, ndunnah huba lhawhudulya, 'en zeh buba' hoont'ah.” 41 'Et 'o 'un lanezi
yugha hoodul'eh, 'en James 'ink'ez John hubulh hédnilch'e. 42'Et Sizi soo ts'iyawh, “Anih,”
hubudéni, 'ink'ez ndo bulhni, “Et nt'eoonahzun 'udun yun k'ut whut'en hubutah, ndun

dune tsuh whudelhdzulh hinli, 'en dune buk'ut moodih hinli. 'Ink'ez ndan bumoodih
hinli, 'en chah bumoodih hinli. 43 'Et whunts'ih nuhwheni nuhtah 'aw whuz na'a ilah
ho' hoont'ah. 'Ilhunuh nuhtah dune uncha tele hukwa' ninzun t'eh, 'o 'awh chah huba
ne'dot'en wule huba' hoont'ah. 44 'Et nuhtah 'ilhunuh 'udetsah tele hukwa' ninzun
t'eh, ts'iyannah 'e'ulhna wule huba' hoont'ah. 45 Yinkak dune ye', 'en whunts'ih 'aw

ba né'whutet'en huba whusachaiyal 'et huwa. Dune buba né'tet'en 'ink'ez dune buba
datétsah 'et hoh dune ts'iyawh nabootekulh.”

Dune chawhés'en Bartimaeus hiyulhni, 'en Sizi whe'en nayulhtsi
46 Jericho ts'th hunindel, Sizi yugha hoodul'eh tubulh nahutesdel hoh, lhanah
'ilhuhowezdel chah 'ut'en. Dune chawhés'en Bartimaeus hiyualhni, Timaeus buye', 'en

10:38 Nts'e na'a dzuh nuteszut, whuz na'a dzuh nuhtézut ih?” ni ho 'utni.

ti whuzih usda hoh tedudlih, 47 Sizi Nazareth whut'en wheghah uyalh whulhtidants'o.
'Ahoh hazulh hoh 'utni, “Sizi, David buts'u hainzut sugha té'ninzeh!” 48 Lhanah
t'edoosnih hiyulhni 'ink'ez whuch'a hinenyoot. 'Et whunts'ih 'o nus 'alzul hoh 'utni,
“Sizi, David buts'u hainzut sugha té'ninzeh!” 49 Sizi 'ilhuneninya 'ink'ez ndo bulhni,
“Anih sba ddhni,” hubdlhni. 'Et dune chawhés'en yuka hunih, “Hoonint'i 'ink'ez
didinyih, 'anih nytalhni,” hiydlhni. 50 Dunaihts'uz 'i ts'ahayét'ah, dudillhah, 'ink'ez Sizi
yughah nininya. 51 “Et ddnyutesdlilh 'et suts'u hukwa' ninzun?” ni hoh Sizi yoodulhkut.
“Nehodulh'eh doo chah whes'en nadosle, 'et sugha holts'it,” ydlhni. 52 “Naindalh, si
suts'un be 'alha' hoont'ah, 'i be soo nd'inja,” ydlhni. 'Et 'ahoh dune 'aw 'et whe'en nasdli,
'ink'ez Sizi ti yuntezya.

11

Lhanah honelhnik hoh Sizi Jerusalem lhgha dinya
1'Aw 'et Jerusalem whéghah hedulh, nat keyah Bethphage 'ink'ez Bethany chah
‘et dzulhyaz Olive be héodzi, 'et whuz nihtinindel. 'Et Sizi nanah yugha hoodul'eh
whébalh'a, 'et ndo bulhni, 2 “Keyah whiyaz nda ts'ih whuz'ai whuz ah'us. Whuz lhugha
dah'az, 'et yeztliyaz, donkey hiytlhni, whutsuh da dune yak'uchaidah, 'i 'et whédint'uk,

'i lhk'unadooh'uk 'ink'ez suts'u toolhdlooh. 3 Dune, ‘Di ka 'et ndaht'en?” nuwhulhni
t'eh, ‘NeMoodihti yuka' ninzun’ doohtni. 'Aw 'et sih nuhtlayoolhtelh.” 4 'Et wheha'az

'ink'ez keyah 'et yeztliyaz nahuyilhti, 'ilhunuh bukoo ndati 'et whédint'uk, 'ink'ez
lhk'unahida'uk. 5'Et bulunah n'awh nahudelhutya, 'en hubuhoodulhkut, “Et daht'en hoh
aht'en yeztliyaz lhk'unadah'uk?” hubuhutni. ¢ 'Et Sizi buba nahezya k'una'a hubuhdtni,
‘et 'ants'ih t'ehudinel 'ink'ez hubula hudetnik. 7 'Et Sizi yeztliyaz highu hinilhti hoh
bulunah nahiyits'uz 'i hiba hik'ehiyilhdel 'ink'ez Sizi yuk'étl'adida. ® Lhanah dune
chah nahiyits'uz, 'i ti 'et nehfyuzbus. Bulunah chah 'ul k'us 'ut'an k'unuhidut'as, i ti
nahidulhdelh Sizi yuk'ut lhuteyalh 'et wheni. *Ndunnah dune Sizi hitsuh hedulh, 'ink'ez
hik'ah hedulh, ts'iyawh hahuzulh hoh 'uhutni,

“Yak'usda ba whudélhti!
NeMoodihti boozi bugha whusainya,

'en degha nus hoonzoo bugha whults'ut.
10 Netsuh whudelhdzulh, David hubudayi cho keyah 'et dihoont'ah chah zeh whu-

sawhutélts'ulh, 'et Yak'usda ba ts'oddolhti.”
11'Aw 'et Sizi Jerusalem keyah neninya hoh Lizwif hubuluglez whucho ts'ih daninya

'ink'ez dulhcho ntiyuz'en. 'Aw 'et ndwhendunilhghel 'et huwa Bethany huwhtni ts'ih
whuz lanezi 'o 'at nanah yugha hoodul'eh whuz hubulh whén'az.

Ndi mai chun hanulhye, 'i fig hiyulhni, i Sizi yek'ehanya
12'0m bun Bethany ts'ih whuz de nahédulh 'et Sizi buye'élts'ul. 13 Nilhdza 'et mai
chun yunilh'en but'an chah hoonli. 'Et yughu ninya mai ntélhcholh ka. Yughu ninya
hoh 'ut'an zeh 'int'ah, nk'achah bumai hoolah. 4 'Et Sizi ndi mai chun ndi ydlhni, “Aw
'0 'at dune nyumai hunoo'alh ghait'ah!” 'Et ndutni hoh yugha hoodul'eh hidants'o.

Sizi, 'en Lizwif hubuluglez whucho ts'ih tezya
15 'Et Jerusalem ts'ih hunindel. Sizi Lizwif hubuluglez whucho 'et daninya. Ndunnah
'e'6oket 'ink'ez 'ooket ts'iyawh tindbuninyoot. Sooneya lhk'endhududzaih bukw'uzdai
chah naina'ai, 'ink'ez dut'ai be '6oket chah, 16 'aw luglez hoonli ne'héole butl'achahoo'al.
17 'Ink'ez Sizi dune whubodulh'eh ndo bulhni, “Yak'usda be' dustl'us k'ut 'uk'ut
ne'tusduguz,
‘Njan sukoo ts'iyannah tenadudli bakoo 'thoont'ah,” ni.

'Et 'uwhdhla undunut'ih 'ink'ez nandl'i bakoo whuzdlhtsi!”
18 'Et nawhulnuk moodih 'ink'ez Moses be' dustl'us 'uk'ununa'dsduguz hodants'o hoh,

hizoolhghelh hukwa hunuta, tube hiyé nuljut, ts'iyannah 'ilhuhowezdel hubodulh'eh,
'en huba hooncha 'et huwa. 1 Soo nadélhghel ibulh Sizi yugha hoodul'eh hubulh
Jerusalem whuch'a nahtindel.

Ndi mai chun bugha hahéodul'eh
20 Hoh bundada 'uda 'et ti hedulh ndi mai chun hinilh'en. Soo ts'ah'un bughih tubulh
desuz. 21 'Et Peter, 'en whunalnik hoh Sizi bulh yételhtuk, “Nehodulh'eh nilh'en ndi mai
chun bulh buk'éhanya, 'i desuz,” yulhni. 22 'Et Sizi ndo bulhni, “Njan whunaoolhunih,
Yak'usda nuhwhuba 'alha' 'int'ah t'eh, 23 ndi dzulhyaz 'i 'udéohni, ‘Didilts'it 'ink'ez
bun k'ut whucho ts'ih tailts'it.” 'Et soo nuhdzi yuh 'aw nawh cha'hoot'ah 'ink'ez
nuhwhuba 'alha' hoont'ah t'eh, dawhditenilh dahni, ts'iyawh nuhwhuba 'et ndé tenilh.

24 'Et huwa' 'un whudusni, ndi be 'alha' hoont'ah, 'i be tenadahdli, 'ink'ez hoonli ka'
dahni 'et 'alha' nahzun hoh nuhgha tekulh t'eh, ndai buka' dahni, 'i nuhgha tekulh ho'

'int'ah. 25 'Et sahyin hoh tenadahdli, 'ink'ez 'uyoon ts'un nuhwhuba dzuh t'eh, buba
n'un whutulhdelh, 'et sih nuhwhe'aB4, yak'uz tsda, 'en nuhwheni chah nuhwhulubeshi
nuhwhuba 'un yutoolhdelh. 26 'Et 'uyoon buba n'in chaootulhdulh t'eh, nuhwhe'aB3,
yak'uz tsda, 'en chah 'aw nuhwhulubeshi nuhwhuba 'un yutoolhdelh ghait'ah.”

Sizi be 'ut'en k'ah 'et hukwa' hoodulhkut
27 'Ink'ez doo chah Jerusalem ts'ih nahundel, Sizi Lizwif hubuluglez whucho nuya

hoh ndwhulnuk moodih, Moses be' dustl'us 'uk'ununa'isduguz, 'ink'ez dune tsuh
whudelhdzulh, 'en Sizi highu nindel, 28 'ink'ez ndi hiyulhni, “Nedini ndai bugha dune
bugha ndoh 'int'ah hoh njan ndint'en? Ndan nghd ooni'ai hoh 'int'en?” 29 'Et Sizi ndo
bulhni, “Ilhun zeh hukwa nuhoodutelhkut. 'Et ndusudéhni t'eh, 'et sih ndun whuddosni
ndi dune bugha ndoh 'ust'ah hoh njan ndust'en. 39 Ndusudéohni ndun John dune too
be' 'ulh'en ndan yutl'ahdn'ai hoh dune too be "alh'en inle, Yak'usda tulih k'us dune tulih
yugha ooni'ai?” 31 'Et 'ahoh dich'oh dutah hukw'u nahthulhye hoh njan duhttni, “Daja
chah uzdooni, ‘Yak'usda yugha ooni'ai,” ts'utni t'eh, 'et sih dooni, ‘Di ka John nuhwhuba
'alha' cha'dusnih?’ 32'Et, ‘Dune yugha ooni'ai ts'utni t'eh,” 'et njan dune hubé hunuljut
‘et huwa, ts'iyawh dune John dune too be 'ulh'en, 'en Yak'usda be nus whunilh'en unli
inle huninzun. 33 'Et huwa Sizi 'uhiydlhni, “Aw t'ets'onizun.” Sizi 'et ndo bulhni, “Si
chah ndan sugha 6oni'ai 'aw nuhwhudoosni ghait'ah.”

12

Mai hantyeh k'et huwhulh'ai bugha whiits'odul'eh

1'Aw 'et Sizi khunek hiye oodool'eh hubugha hubulh yélhtuk, “llhunuh dune,
'en mai haniyeh, mai too 'alh'ih, 'i 'ainanla. Yuna'neztl'oo, tsak'et hahdénkaih, mai
tahindununih huba, 'ink'ez yutést'en chah 'uhdonla. 'Et dune bughu whulh'ai 'ink'ez
ninza keyah whenya. 2'Et 'aw 'et mai oonteje niwhuninzut t'eh, 'ulhna 'ilhunuh 'en
mai haniyeh k'et butl'ahdhonla buts't wheyalh'a, ndai ooneje, 'i bulah buts'itookat
huba' hoont'ah, 'i ka. 3 'Et 'uhiyinla ndunnah mai k'et butl'ahthonla, 'ulhna hiyilhchoot
yahtyalht'o 'ink'ez hoonli higha chailel hoh whendhinanyoot. 4 Ndun dune be'ildzun,
'en doo chah 'uyoon 'ulhna whuz whelh'a. 'En tse be nahinelh'uz hitsi ts'e' nalh'uz
hoh nukai hiyulhtsi, 'ink'ez hukwa yahoonli k'una'a 'uhiyinla hoh whendhinanyoot.
5Doo chah 'uyoon 'ulhna whuz wheyalh'a. 'En hizelhghi. Lhanah 'uyoon chah 'et
ndo buhinla. Bulunah hubuhoolht'ah 'ink'ez bulunah chah hubuhanghan. ¢ 'TThunuh
zeh 'udek'elh'az whuz buts'un wheydélh'a, 'et usda, 'en buye' yuk'entsi', ‘Suye', 'en sih
hiddolhti,’ ni 'et huwa.* 7 Ndunnah dune mai k'et butl'ahtihonla 'et 'ulhoddtni, ‘Ndun
njan mai k'et be'ildzun, 'en buye' 'int'ah. 'Anih, ts'uzoolhghelh. 'Et sih ndun buye'
buts'itekulh, 'i ts'iyawh ne'ildzun wule.” 8 'Et ndun buye' hiyilhchoot, hizelhghi 'ink'ez
hiyust'e 'i nyoh haniyeh k'et tinahinino.” 9 'Et Sizi huboodulhkut, “Dadoneh simba
ndun mai k'et whulh'ai? Whusandja, 'ink'ez ndunnah dune ts'iyawh hubdoghan, 'ink'ez
mai k'et 'uyoon gho hohdlh'a. 10'Aw whutsuh whudelhdzulh ndi Yak'usda bughunek
'uk'une'tsduguz, 'i, 'aw ih buk'eyachasulhtuk? 'Et ndutni,
‘Ndi tse be koo 'uwhulh'en "dn hidutelh'uz,

*
12:6 Njan mai k'et hanfyeh humoodih, 'en Yak'usda 'int' ah, 'ink'ez buYe' 'en Sizi Gri 'int' ah. 'Et ndun bugha télh'a,
ndunnah Lizwif hubumoodih 'uhint' ah, ni ho 'utni.

'i 'uja degha nus bukadaoodilt'ah, 'i suli.

11'Et Moodihti whuz na'a 'uhéonla.
Tube huba hooncha k'una'a 'obinla ho' hoont'ah.’
'Et whuz na'a Yak'usda be' dustl'us k'ut ndutni,” ndo bulhni.
12'Et Lizwif bumoodih, 'en Sizi hiyoolhchoot hukwa' hut'en, t'ehoninzun didut buch'a

yalhtuk hoh dune hoodalh'i, 'et whunts'ith dune 'ilhuhowezdel hiye nuljut huwa Sizi
dachahiyilil hoh whenahedel.

Yun k'elha huhoolh'i hukwa' hoodulhkut
13 'Et bulunah Pharisee 'ink'ez Herod budune chah 'en Sizi khunek be hiyoolhgooh

ka hits'a whebobahalh'a. 14 'Et Sizi highu nindel 'ink'ez 'uhutni, “Dune hoodulh'eh
t'ets'oninzun ts'ah'un zeh 'udanilh. 'Aw 'uyoon daja huntezilh huwu ni chainlah hoh
dune dant'ah whunts'ih chabunilh'en hoh Yak'usda beni k'ah ts'ih hubugha khunek
'alha' 'int'ah, 'i be whubodilh'eh. 'Et nedini wheni khunek netl'ahon'ai, 't whudulhyah
'uts'oot'en ih tulih Roman keyah whumoodih buts'un yun k'elha ts'uhoolh'i 'i buba
buk'elha ts'otelh'i tulih k'us 'awundooh tulih?” 15 'Et whunts'ih Sizi hiyoolhgooh hukwa'
hiyulh'en t'eoonanzin, 'ink'ez ndo bulhni, “Et di ka séolhdzih? Sooneya stl'anah'aih
noolh'en sih.” 16 'Aw 'et 'ilhunuh sooneya yutl'aind'ai. 'Et Sizi huboodulhkut, “Ndan
ho' 'int'ah bunen 'ink'ez boozi 'ukw'e'usdiiguz?” 'Et 'uhiydlhni, “Yun k'ut whumoodih

Caesar, 'en 'int'ah.” 17 'Et Sizi ndo budlhni, “Ndai Caesar be'ildzun, 'i buts'un buk'elha
\ﬁ/hkl)lllrﬁi, 'inlﬁez ndai Yak'usda be'ildzun, 'i Yak'usda ts'un buk'elha whulh'i.” 'Et soo tube
uba hooncha.

Nats'ukhitnaih 'i buka 'oodulkut
18'Aw 'et ndunnah Sadducee hubuhtitni, 'en Sizi highu nindel. 'En 'uhutni, “Dats'Gzsai
'ink'ez 'aw nats'ukhéotnah ghait'ah.” 19 'En hiyoodulhkut hoh 'uhutni, “Nehodulh'eh
Moses 'en khunek negha ide'ai, 'i neba yuk'une'dzguz, ‘Dune bu'at 'en dazsai, 'ink'ez
buzkeh hoolah t'eh, ndun dune dazsai bulhutsin 'en ndun tsandelh yughu naooda, ndun

dune dazsai, 'en ba buzkeh hole ka.” 20 'Et skwunlai 'o 'at nanah lhulhutsinkah hinli,
'udetsah whudelhdzulh, 'en 'at ut'i, 'awhuz buzkeh hoolah hoh dazsai. 2! 'Et yuk'ah

whudelhdzulh, 'en tsandelh yughu nasda. 'En chah buzkeh hoolah hoh dazsai. 'Et
whulh tat chah whuz na'a zeh 'uja. 22 Ts'iyawh skwunlai 'o 'at nana 'ilho dunedzulh 'en
ts'iyawh highu dalts'i, ts'iyawh bubuzkeh hoolah hoh yahadla. 'Udek'elh'az ndun ts'eke
dich'oh chah dazsai. 23 Ndunnah yahadla ts'iyawh dinahudutédulh dzin dinahudidel
t'eh, k'us ndan simba bu'at tele, ts'iyawh skwunlai 'o 'a nanah, 'en highu dalts'i?”
24 'Et Sizi ndo bulhni, “Tube 'uts'un na'a 'udahni. Ndet daja dahni t'eoonuzdhzun ih?
Yak'usda ye ulhtus, 'i 'ink'ez bughunek k'e'eduguz, 'i t'énuzahzun, 'et huwa whuz na'a
'udahni. 25 Ndet yahadla dinahudidel t'eh, ndoh yak'uz lizas li'hint'ah. 'Et nd¢ tet'ilh
dune chah 'ink'ez ts'ekoo chah 'aw lhgha huddolts'i ghait'ah. 26 'Ink'ez ndunnah yaidla
dindhudutédalh hubugha, ndi Moses 'uk'une'tsduguz, 'i 'aw ih buk'uyachalhdih, whus
delhtan, 'i tah whudezk'un hoh Yak'usda yulh yalhtuk inle? 'Et 'uk'une'isguz, 'i ndutni
ndun Moses Yak'usda ndi yulhni, ‘Si 'ust'ah Abraham 'en buMoodihti 'ust'ah, Isaac, 'en
buMoodihti 'ust'ah, 'ink'ez Jacob, 'en chah buMoodihti 'ust'ah.” 27 'Et huwa huhukhuna
hubuYak'usda 'int'ah, 'aw yahadla hubuYak'usda ilah ho' 'int'ah. 'Et '{lhuz 'uts'un na'a
'udahni.”

'TThuk'i khunek neba yutulhiihezya, i degha nus dezti
28 'NMlhunuh dune Moses be' dustl'us 'uk'ununa'dsduguz, 'en 'et 'ut'en, 'ink'ez

hubudénts'o 'ink'ez 'en t'éooninzun Sizi ndunnah Sadducee soo ndo budani. 'Et didut
chah Sizi yoodulhkut, “K'us ndai khunek neba yutulhtdhezya, 'i k'us dezti?” 29 'Et Sizi

‘uydlhni, “Ndi degha nus dezti, 'i 'int'ah, ‘Israel budune, oozélhts'ai, neMoodihti 'en

Yak'usda unli. 'En zeh 'ilhunuh Moodihti 'int'ah. 3° Yak'usda nuhMoodihti nuhdzi
ndulhcho, 'i be, nuhzul ndulhcho, 'i be, 'ink'ez nuhwhubeni ts'iyawh ndulhcho chah.’

31 Whulh nat khunek higha nélh'a, 'i chah degha nus dezti, 'i 'int'ah, ‘Nts'e na'a
nuhwhenich'oh k'enahdutsi', whuz na'a nuhwhulh dune chah buk'eoohtsi'.” 'Aw 'uyoo
khunek higha nélh'a, 'i ndi nankoh 'o nus dezti, 'i hoolah.” 32'Et ndun Moses bughunek

'uk'ununa'tsduguz, 'en Sizi 'uytlhni, “Nehodulh'eh soo' denja! Khunek 'alha' 'int'ah, 'i
be yailhtuk! Degha ndoh Moodihti 'en zeh Yak'usda unli, 'aw 'uyoon Yak'usda chailah.
33'Ink'ez dune budzi ndulhcho 'i be Yak'usda yuk'eootsi' huba' hoont'ah, budeni ts'iyawh
'i be, buzul be, bunut'uk ts'iyawh, 'ink'ez dich'oh k'enadutsi' chah, whuz na'a bulh dune
hubuk'eootsi'. 'Et degha nus neba hooncha ndi nankoh khunek yugha nélh'a, 'i buk'tne'
ts'oot'en. Khunai 'ink'ez 'uyoo hoonliyaz Yak'usda bukw'uzdai k'ut Yak'usda bugha
idezk'un, 'i ba 'o nus whudezti.” 34 Sizi t'éoonanzin dalcho 'i be whunih k'una'a 'udéja
‘et ndi yulhni, “Aw 'et nilhdukw hoh Yak'usda k'tine' nyul'en tele.” 'Et hukw'elh'az 'aw
'udun hukwa chahiyoodilhkulh hiyéntsaz 'et huwa.

Christ, 'en nts'e na'a David buts'u hainzut, 'et hukwa hiyoodulhkut
35 'Et Sizi, 'en Lizwif hubuluglez whucho dune hoodulh'eh hoh huboodulhkut, “Nts'e
na'a ndunnah Moses be' dustl'us 'uk'ununa'tsduguz, ‘Christ 'en David buts'u hainzut
tele ho' 'int'ah,” hutni? 3¢ 'Et David, 'en Ndoni bugha 'et ndutni,
‘Moodihti 'en suMoodihti 'uytilhni njan nalhnih ts'ih sughu sinda.

Hoh t'eh sih nch'a hddetni, 'en buk'ut nke
nadolhyis mba hélhsilh.’

37 David dich'oh, ‘Sumoodihti,” yulhni, 'et nts'e na'a Christ 'en David ts'ih hainzut
wule?” 'Et nyoh dune, 'en huhbont'i hoh hidants'o.

Sizi dune ndo bulhni, “Ndunnah Moses be' dustl'us 'uk'ununa'iisduguz, 'en buch'a khdhdli”

38 'Et Sizi hubodulh'eh hoh 'et ndo bulhni, “Ndunnah Moses be' dustl'us
'uk'ununa'isduguz, 'en buch'a khdhdli. Ndunnah 'e'éoket bakoo 'et dune tah

hoh nahuduchun tl'asus nyez be hudelhts'i, 'ink'ez dune hubaoodelhti hukwa
ne'hutdudul'en. 39 Njan luglez ndet huntel'ilh, 'et 'utahdoodet'aih, 'ink'ez dune dahulih
teh, 'et chah k'us whudézti, 'et didut néatl'ahududaih. 40 Tsandelh chah khdbonut'ah,
'ink'ez bukoo huwa hahuwhut'aih. 'Ink'ez ncha nd'hadudil'i hoh sa cho tenahududli.
'En 'et hukw'elha 'o nus dzuh nahttezut ho' hint'ah.”
Tsandelh sooneya huwa iné'ai

41Lizwif hubuluglez whucho sooneya dekat, 'et Sizi usda, 'ink'ez hubunilh'en sooneya
dehinudzaih. Lhanah soode'a 'uhint'ah, 'en sooneya lhai hoh dehinudzaih. 42 'Et
'ilhunuh tsandelh tel'en, 'en '6h wheghah uyalh, 'ink'ez nankoh sooneyayaz dénalhdel.
43'Et Sizi yugha hoodul'eh ts'un bé' buntelhunik 'ink'ez ndo bulhni, “Nuhwhudusni ndun
tsandelh tel'en, ndunnah ts'iyawh huba nus lhai 'i denandzai ho' 'int'ah. 44 Ndunnah
'uyoon, 'en ndai hiye soode'a 'int'ah, 'i 'un hakat, 'i 'uhiyulh'en dehinudzaih. 'Et ndun
lhe'int'ah tel'en ndai 'aw 'i yit'i, 'i yuk'ekhutenalh, 'i whunts'ih ts'iyawh deyandzai.”

13

Njan Lizwif hubuluglez whucho hoolah whutéleh, ‘et Sizi huwu yailhtuk
1'Et Sizi Lizwif hubuluglez whucho tinanja hoh 'ilhunuh yugha hoodul'eh ndi
yualhni, “Nehodilh'eh whunilh'en, njan luglez whucho 'ink'ez tse chah 'i lhe'ildzoo 'i be
'uhdolya.” 2'Et Sizi 'utni, “Njan koo whucho whuzdla whunulh'en ih? 'Aw lhuk'i tse 'i
whunts'ih Ihk'uchadutésdlal, 'i ts'iyawh naduntejulh ho' hoont'ah.”

Ndan Sizi Gri hinedulh, 'en hiye dzuh nutezut, 't hubugha hubulh ydtelhtuk

3 'Aw 'et Lizwif hubuluglez whucho huwanch'az dzulhyaz Olive hiydlhni, 'i k'ut,
'et Sizi usda. Peter, James, John, 'ink'ez Andrew chah, 'et dune hoolah, 'et Sizi
hiyoodulhkut. 4 'Et hiyulhni, “Nedini nket'ah 'uwhuténilh? 'Ink'ez ndet huwa

t'ets'ontézin dadotenilh hoh 'et nedotelts'ulh?” 5 'Et Sizi ndo bulhni, “Huwuhli dune
nanwhanoo'ah gunih. ¢ Lhanah dune whusahttedulh 'ink'ez soozi bugha 'uhudutenilh,

‘Christ 'ust'ah!” 'Et nduhttni hoh dune lhanah nahuntet'ah. 7 'Et nuhgha ha'néojoot
gunih. Nilhdukw dune lhutedughan whulh 'uhuduzts'ai, 'ink'ez nilhdza lhuhudughan
whulh 'uhtduzts'ai t'eh, 'et ndoh honeh huba' hoont'ah. 'Et whunts'ih 'awhuz whulatah

T 12:42 Ndi sooneya deghanus chaditi, 'i 'int'ah.

ilah ho' hoont'ah, 'awhuz 'udun chah whusawhutekulh ho' hoont'ah. 8 Lhelhts'un
keyah whut'en, 'en lhch'a nihddutedulh, 'ink'ez lhelhts'un hubudayi cho hinane'ut'en

‘en chah lhch'a nihddutedulh. Nduhdolhcho yun chah natughetnah, 'ink'ez dai chah

whutéleh 'ink'ez nduhdolhcho hoh dune dzuh nulhuwhuteldeh. 'Et nduwhut'en suli
t'eh, t'ewhuntéhzin 'o nus hooncha tune' whutet'en. 'Et dzuh nutehdeh k'an ho'
whe'whudit'en. ® Nuhwhenihch'oh chah huwahli. Keyah huwunli but nenéhwhutellelh

'ink'ez luglez koo 'et chah yanwhuts'utelht'oh. 'Et si sugha ndunnah moodih 'ink'ez
hubudayi cho chah bubut ninhétellelh, khunek unzoo, 'i be hubulh yaoolhtuk ka.
10'Ink'ez 'udechoo ndi yun k'ut ndulhcho dune ts'iyawh khunek unzoo, 'i bugha hubulh
yatetuk. 11 Tsak'e nawhuhanla 'ink'ez naheyelh but nenéhnilhti t'eh, ddja dutehnilh, 'aw
huwu ni wahle gunih 'ink'ez nuhdzi déoghel. 'Et nidoninzut t'eh, 'ants'ih ndai nuhza
déankat, 'i be yaoolhtuk, Ndoni bughunek 'i be yatelhtuk. 2 Dune, 'en dulhutsinkah

dahutetsah huwa butelelh. 'Et hube'abdkah 'en chah, bubuzkeh 'en ndubotelh'ilh,
'ink'ez 'uski, 'en chah, hube'ama 'ink'ez hube'abd, 'en hubuch'a nahutel'ah 'ink'ez
dahdotsah hukwa' hubutelilh. 13 Si sugha sunehdulh huwa ts'iyannah nuhts'uh datetnik.
'Et whunts'ih ndan 'udek'elh'az whuts'un whechahitsaz, 'aw 'en zeh hudutejih.”

Degha nus whewhtiinujut 'et
14“Ndan degha nus be whunjut, 'aw buba cha'héot'ah 'et siyin nulh'en t'eh, (ndi yuk'é
yalhtuk soo cho nuwheni tadodoolts'it. Daniel, Yak'usda be nus whunilh'en, 'en 'uda
hdwu yailhtuk inle). Judea hudelhts'i dzulhyaz k'uz ts'ih, whuz tsi hutoolhdelh. 15 Dune

bukoo hukw'ut™ usda t'eh, 'aw bukoo ts'ih nuchétesdal 'ink'ez ndai be'ildzun yutelelh, 'i
'aw naydolchoot gunih! 1¢'Ink'ez dune haniyeh k'et 'ut'en chah, 'aw bukoo ts'th nayitsuz
kunadoda gunih. 17 Dahoolcho 'i be whéwhunujut tele, hoh t'eh ts'ekoo, 'tlchan 'int'ah
t'eh, 'ink'ez buzkeh yé'ulht'ukw chah. 18 Njan dzuh nutehzut whuch'a ténadoohdli 'et
khi 'uhoneh whuch'a. 19'Et Yak'usda yun inla k'an dzin whuts'un 'aw cha'whtsne 'ink'ez
'aw 'et 'ulcho 'i be whutsuh da hiye dzuh nulhahulzut, 'i be dzuh natezut. 20 'Et whunts'ih

neMoodihti lhat dzin hoh k'ah nd'hoonla. 'Et nduchainil t'eh, 'aw 'ilhunuh whunts'ih
doojih ghait'ah. 'Et ndunnah 'utahdoobanla, 'en bugha' hoonla hoh t'eh hoondukw

whutelhtsilh. 21'Et hoh t'eh dune ndunéhowhutni t'eh, ‘Nulh'en njan Christ 'en njan
usda!’ K'us, ‘Ngut usda!” nuhuwhutni t'eh, khun teh nuhwhuba 'alha' 'uhudooni gunih.

22 'Et whunts'ih ndunnah Christ na'dudil'i, 'ink'ez nus whuanilh'en na'dudil'i chah, 'en
lhanah hitele hoh lhat teh huwa ne'ut'en 'ink'ez hooncha tine' hutet'en, ndunnah
Yak'usda 'utuhadobanla, 'en whunts'ih nabunoo'a hukwa' hutet'ilh. 23 'Ahoolhyez tsi

héohli! Ts'iyaintsuk whutsuh da 'un whudani.

Yinkak dune ye' whusatéyalh

24 “et hukw'elh'az dune dzuh nuhuzde t'eh,
sa'i chah dulhgus tele,

'ink'ez 'ulh'ek ooza chah 'aw be chawhest'en tele.
25 Sum chah natekulh 'ink'ez nduk yaz be héolhtus,

'i be notughetnah.

26 Hoh t'eh yinkak dune ye', 'en ndoh kw'us tah bé whedonujut ye ulhtus, 'i bulh
'ink'ez Yak'usda buts'u hayanduz, 'i be ndoh be whedoduteltsilh. 27 'Ink'ez bulizas 'en
hadobutelh'alh, ndus de, n'az de, niz de, 'ink'ez ndaz de, 'ink'ez ndi yun k'ut 'ink'ez yaz
chah ndulhcho hoh Yak'usda ndunnah 'utahdoobanla 'en 'ilhohubutughélelh 'et wheni.”

Mai chun, fig hiyulhni, bumai 'i be bugha whiits'odul'eh
28 “Ndi mai, fig hiyulhni, buduchun, 'i be buk'unats'uwhulnuk be whuts'odul'eh, 'i soo
ts'ah'un boodulhd'eh. Ndi 'i 'int'ah, buzooschum delghih t'eh, 'aw 'et but'an whulhlhih,
'i bugha t'eoondhzun 'aw 'et shen nilhdukw suli. 29 'Et ndez na'a ndun whudusni, ndet

whusawhét'en whutélh'en t'eh, 'et sih whuz na'a zeh t'eoondhzin 'aw 'et nilhdukw
ho' whe'oodutet'ilh. 30 'Alha ts'ah'un na'a 'un whudusni, k'an ndoh whudezulh 'aw
yachahdtesdla, 'et njan ndé tenilh, ts'iyawh 'et lhawhudutenilh, 'et whuts'un. 3! Yaz

* 13:15 Lhat Lizwif hubukoo, 'et bun k'ut lhk'eoodez'a.

'ink'ez ndi yun k'ut 'i chah hoolah whutele. 'Et whunts'ih ndi sughunek 'aw hoolah
chatesdle.”
'Aw dune nt'éoonizun ndet dzin 'ink'ez nts'oh huwa whudezulh hoh 'uwhuténilh

32“Aw dune t'eoonizun ndet dzin k'us nts'oh huwa 'uhunet'oh 'et whusawhutelts'ulh.
'Aw lizas yak'uz hudelhts'i, 'ink'es Yak'usda buYe' whunts'i 'aw t'ehonizun, se'aBa

dich'oh zeh t'eooninzun. 33'Ahoolhyez huwahli 'ink'ez tenadahdli. 'Aw nt'eoonuzdhzun
nts'oh t'eh whusawhutelts'ulh. 34 'Et ndez na'a 'uwhutenilh, 'ilhunuh dune bukoo huwu
tezya 'ink'ez hiba 'ut'en 'en 'et nibuninla 'ilho hinli hoh dude 'ut'en 'uhoolh'en ka, 'ink'ez
‘et ndati huwunli ndi yalhni, ‘Soo cho huwonle!’ 35 'Et whuz na'a nuhwhudusni, huwahli!
'Et nts'oh teh bukoo humoodih whusanatedalh 'aw nt'edonuzdhzun, hulhgha tulih,
tuzniz tulih, yilhkaz tulih, k'us sa haf'ai t'eh tulih. 3¢ 'Et huwa 'ahoolhyez lhaddht'ah.
'Aw hukwa tsi chawhahlih 'ink'ez nanehtez t'eh, nuhche tulih nuhwhumoodih nuhghun
naooja. 37 'Et daja nuhwhudusni, 'et ts'iyannah chah ndo budusni, huwahli!”

14

Sizi whu'izyaz hikunuta hituzelhghelh ka
1'Awhuz nat dzin whuz'ai Lizwif Hubutus Lhuseya® whewhtnahulnih 'ink'ez lhes
chantulhtdoh, 'i ts'uyi, whewhunahulnih chah, 'et ndwhulnuk moodih 'ink'ez Moses
be' dustl'us 'uk'ununa'asduguz, Sizi whu'izyaz hikunata hituzelhghelh ka. 2 'Et 'uhutni,
“Njan butus lhuseya, 'et whutah ilah 'uts'ooleh, dune lhtahohét'alh 'et whuch'a.”

Bethany ‘et ts'eke Sizi k'unuts'ijul yutsi k'eyilhdze

3 'Ilhunuh keyah wheyaz Bethany huwhttni, 'et Simon buka whulhjut inle, leprosy
hiydlhni, bukoo 'en Sizi yuzih 'usda. 'Et na'ut'alh hoh ts'eke k'unuts'Gjul dezti, 'i
tse be idezbun, 'ink'ez 'i be buda' deldze ye'alh hoh daninya. Ndi 'i lhts'eyalhkut
'ink'ez k'unuts'ajul 'i Sizi yutsi k'eyilhdze. 4 Bulunah dune hukwa hunilch'e 'ink'ez
ndulhéhudutni, “Et di ka ndi k'unuts'tjul 'ants'i et tinta' yulh'ih. >Dezti hoh bé' ts'onket
t'ehT 'ink'ez da sooneya tehel'en hubugha ts'inoodzaih,” hutni, 'ink'ez koo ts'ih ts'eke
tube cho hich'a yalhtuk. ¢ 'Et Sizi ndo bulhni, “Buts'ahachaoozah'ak! Di ka tedulhlih?
'Ut'en unzoo, 'i suba inla ho' 'int'ah. 7'Ahoolhyez tehel'en nuhwhunat whutéle. Ndet
hukwd' nahzun t'eh, hubula 'ooht'en. 'Et si 'ahoolhyez huba nuhwhubulh cha'tuzest'il
ho' hoont'ah. 8K'unuts'djul, 'i suyust'e yuk'eyilhdze 'adutes'alh wheni lhastdinla. Ndun
ts'eke 'aw 'o 'un 'ooneh ghait'ah, 'et 'uhdonla ho' 'int'ah. °'Alha' 'un whudusni, ndi
yun k'ut ndulhcho hoh ndi khunek unzoo, 'i nudutekat, ndun ts'eke ndet 'uhoonla, 'et
hukw'u naootetnuk, 'et hoh dune yunatelnih.”

Judas, 'en Sizi ye '6otekulh hukwa' ninzun
10 Lanezi 'o 'at nanah yugha hoodul'eh, 'ilhunuh Judas Iscariot hiytulhni, 'en Lizwif
bunawhulnuk bumoodih buts'un whinya Sizi hubutl'aitelhtelh ka. 11 Daja ndo bulhni
huhdont'i 'ink'ez sooneya hits'6ozi. 'Et Judas, 'en Sizi ye 'éotekulh, 'et hukwa hités'en.

Sizi 'en yugha hoodul'eh butus lhuséya whunahutelnih, ‘et hubulh na'ut'alh

12 't 'udechoo dzin lhes chantildoh, 'i nahiyut'alh, 'et dzin sheepyaz na'hitet'alh,
'i naihizulhghih, ndi sheepyaz Lizwif Hubutus Lhuséya huba 'int'ah. 'Et Sizi yugha
hoodul'eh 'uhiyulhni, “Nts'e netalh'alh ndi na'tant'ulh, 'i mba lhazdutelilh?” 13 'Et
Sizi nanah, 'en whedobalh'a 'ink'ez ndo bulhni, “Jerusalem ts'ih ah'us 'ink'ez dune too
nulhtun, 'en sih nuhdudéoya. Nts'e bukoo tezya whuz bun tooh'as, 14 'ink'ez bukoo
be'ildzun njan dudoohtni, ‘Dune hoodulh'eh njan ndutni ndet sugha hoodul'eh bulh
Hubutus Lhuséya huwa na'uztet'alh bukoo negho télh'alh ih?" 15 'Et nduk hukw'uz

hooncha lhadodint'ah whunwhunoolhtun, 'et na'uztet'alh, 'i lhddoohleh.” 16 'Aw 'et
yugha hoodul'eh Jerusalem ts'ih whehd'az 'ink'ez Sizi soo daja ndo bulhni, ts'iyawh

* 14:1 Nawhudezulh totsuk 'ilhohuwudulh 'ink'ez ndi sheep k'us unzoo 'i nahiyut'alh. Njan whunahulnih 'oh da
Yak'usda yun k'ut Egypt whuch'a hanadobanla da. T 1455 Tehul'en ba 'ilhuh yus k'ut yuk'elhla 'et'en, 'et 'uneltsuk.

whuz na'a nahuhéo'ai 'ink'ez Hubutus Lhuséya wheni lhahodinla. 17 'Et hulhgha 'aw 'et

Sizi, ndunnah lanezi 'o 'at nanah bulh, 'en whusahédndel. 18 'Et na'hut'alh hoh Sizi ndo
bulhni, “Et njan ndun whudusni 'ilhunuh nuhtah sulh nd'ut'alh, 'en se'éotekulh.” 19 'Et

yugha hoodul'eh hubudzi induda hoh 'ilhunuh hinli hoh hiyoodulhkut, “Si ih 'usudini,”
hiyalhni. 'Et 'uyoon chah ndutni, “Si ih 'usudini?” 20 'Et Sizi ndo bulhni, “Et lanezi 'o 'at
nanah njan netah ndan bules sulh toonayuz'ai, 'en "utenilh. 21 Ndi Yak'usda bughunek
'uk'une'tzguz, 'i 'et ndutni, ‘Yinkak dune ye', 'en datetsah. 'Et ndun ye 'énket, 'en dalcho
'i be buba whedonujut tele.” Ndun dune 'aw chahdolel t'eh, 'et da 'o nus soo' hot'e wule

da.”

Sizi 'udek'elh'az na'ut'alh
22 'Et na'hut'alh hoh Sizi lhes yilhchoot yuba tenadedli 'ink'ez taidalhkut. 'Et yugha
hoodul'eh hubugha ininla 'ink'ez ndo bulhni, “Ndi ulhchoot, 'ink'ez ah'alh. Ndi suyust'e
'int'ah.” 23 'Et lubot yilhchoot, 'ink'ez be'aB4 “Schanailya,” yulhni. Hubutl'ayankai
'ink'ez ts'iyawh hiyetnai. 24 'Ink'ez ndo bdlhni, “Ndi 'i suzkai 'int'ah. Lhanah huba
nadutelt'ih 'ink'ez ndi k'andit khunek 'i suzkai be nuhts'u nahuziya. 25'Et 'alha' 'un
whudusni, ndi mai too 'aw doo chah zeh nadosnai ghait'ah. Ndet dzin ts'iyannah

Yak'usda buk'ine' hutet'en 'et whuts'un, 'et ndet t'eh, ndi mai too k'an natesnai.” 26 'Et
Yak'usda buyun be hdjun 'ink'ez ndoh dzulhyaz k'uz Olive be hdodzi whuz whehandel.

Sizi, 'en Peter 'uytilhni, “T'esunuzinzun dutanilh”

27 'Ink'ez Sizi ndo bulhni, “K'an 'ulh'ek nuhwheni ts'iyawh sukayatehle, 'ink'ez si
sugha tintuz telhiwus, ndi Yak'usda bughunek ndutni,
“Et huwa Yak'usda 'en sheep ghunli yutuzelhghelh

'ink'ez ndi sheep ts'iyawh lhtatelwus.’

28 'Et dinadusja hukw'elh'az t'eh, 'et yun k'ut Galilee ts'ih nuhtsuh tesyalh.” 29 Peter
ndi yulhni, “Ts'iyannah nkaya tele, 'et whunts'ih 'aw si ilah!” 30 'Et Sizi ndi yulhni,
“Peter, njan whunaoolnih, k'an 'ulh'ek ligok dune nat 'uduténilh whutsuh, tat 'et
‘T'esunuzinzun,” dutanilh.” 31 'Et Peter soo khunek ulhtus, 'i be ndutni, “Nyulh datésah
‘et whunts'ih 'aw t'enyunuziszun doosni ghait'ah.” 'Onghunnah yugha hoodul'eh chah
ts'iyawh whuz na'a nduhttni.

Sizi, 'en Gethsemane ‘et tenadedli
32'Et 'ilhunuh haniyeh k'et Gethsemane huwhdtni ts'ih whehéndel 'ink'ez Sizi yugha

hoodul'eh ndo bilhni, “Njan delhdts'i. Sinye'un tenadutesdli.” 33 'Et Peter, James 'ink'ez
John teh 'o 'un hubulh when'az. 'Aw 'et buyust'e 'i be tso be teni'nelhts'it 'i buk'edilts'ut,

34 'ink'ez ndo bulhni, “Suzul tube tso suli, 'aw 'et datesah 'et suts'un whelts'ulh ho'
hoont'ah. Njan delhtts'i 'ink'ez howohle.” 35'Et 'o 'unyaz neninya 'ink'ez nachanétno.

'Et tenadedli hoh ndutni, njan huba whusawhutelts'ulh, 'et whuz na'a senghoholts'it
t'eh 'et ndoh honeh. 3¢'Ink'ez ndi yulhni, “Abba, 'aB4, nyun zeh ts'iyaintsuk nk'une'

whut'en. Ndi be dzuh nuteszut suba hoolah nahoolhtsi, 'et whunts'ih si hukwa' nuszun
ilah, nyun hukwa' ninzun hukw'u na'a 'et ndoh honeh.” 37 'Et ndunnah tanah yugha

hoodul'eh nahunéstez hoh bughu nanja 'ink'ez Peter 'uytlhni, “Simon nanenti hoh ih
'unint'ah? 'Aw ih 'astl'iyaz whunts'i honih ghait'ah?” 38 'Ink'ez ndo bulhni, “Howahli
tink'us nteht'uk whuch'a tenadoohdli. Nuhyéghah be tehzoo hukwa' nahzun, 'et
whunts'th nuhyust'e latet'ah ho' 'int'ah.” 39 'Et doo chah 'o 'un whenaja 'ink'ez whutsuh
da tenadedli whuz na'a zeh tenadedli. 40 Doo chah zeh yugha hoodul'eh, 'en nahunéstez
hoh bughu nanja 'aw huhoonih ghait'ah 'ink'ez 'aw whé' hidooni hooyah. 4 Whulh tat
bughu nanja 'et ndo bulhni, “Whute sahtez 'ink'ez nalhdyis. 'Aw 'et whusawhélts'ut,
soo cho whunulh'en, yinkak dune ye', 'en dune ntsi' butl'ahitelhtelh. 42 Dinadahdelh!
'Uztoodelh! Nulh'en ndun dune se'éotekulh, 'aw 'et nyoh hiyalh.”

Sizi 'aw et hiyilhchoot
43'Et 'awhuz Sizi yalhtuk hoh Judas 'en whusainya. Ndun Judas 'en lanezi 'o 'at nanah
whel'a 'en, 'ilhunuh 'int'ah. Dzuh sa inle Lizwif ndwhulnuk bumoodih, Moses be' dustl'us



Mark 14:44 71 Mark 14:72

'uk'ununa'isduguz, 'ink'ez dune tsuh whudelhdzulh chah, 'uda buts'un nuséya, 'ink'ez
Sizi ye buts'e'onket. 'En Judas buts'un whendhiyalh'a, 'ink'ez dune lhanah yulh ddulh
soh cho chah 'ink'ez tuz chah hiyellelh hoh whusahandel. 44 Hédulh hoh judas ndo
bulhni, “Ilhunuh dune bunenk'us k'ut nadests'ooz, 'en wahgooh 'ink'ez bugha '6ohli
hoh téolhte!” 45 'Et huwa Judas Sizi yughu ninya ibulh ndi yulhni, “Dahooja, Rabbi,”
'ink'ez naindunants'ooz. 46 'Aw 'et Sizi hiyilhchoot 'ink'ez duts'o cho hiyoontun. 47'Et
whunts'ih 'ilhunuh Sizi zih siyin soh cho hayalhtsus 'ink'ez Lizwif ndwhulnuk degha
nus dezti be 'ulhna, 'en yudzo k'uz habe'yalht'o. 48 'Et Sizi ndo bulhni, “Et di ka

soh cho 'ink'ez tuz chah nahle 'ink'ez 'undunust'ih hukw'u na'a skaootéhdel? #° Dzin
totsuk nuhwhubulh 'Gst'ah 'ink'ez luglez whucho whunwhudulh'eh, 'et di ka hoh da

chasulhchulh inle. 'Et whunts'ih Yak'usda bughunek ddja ni whuz na'a 'uhéneh huba'
hoont'ah.” 50'Et ts'iyawh yugha hoodul'eh hich'a sudel 'ink'ez tinta hulghaz. 51 'TThunuh
chilh naih ts'ut'on, 'i zeh khaiwesdiduz, 'en Sizi yuneyalh. Ndun chilh 'en 'uyoon
chilhkah hiyoolhchoot. 52 'Ust'et whelgai hoh naih zeh hubula k'éyano.

Sizi ndunnah naheyelh 'en hibut nihinilhya

53 'Et Sizi hiyilhchoot 'ink'ez Lizwif ndwhulnuk degha nus dezti bukoo ts'ih whe-
hiyalhti. 'Et Lizwif ndwhulnuk bumoodih, dune tsuh whudelhdzulh, Moses be' dustl'us
'uk'ununa'isduguz chah 'ilhuhowezdel. 5% Peter ye niz de hubuneyalh. Lizwif
nawhulnuk degha nus dezti bukoo 'et whuna'nesdutl'oo, whuz bughu daninya. 'Et

howuhinli buzih natl'adeda 'ink'ez na'dunildzilh. 55 Lizwif ndwhulnuk bumoodih 'ink'ez
naheyilh chah 'en hibut Sizi nihinilhti hituzelhghelh hukwa highu nahé'alh hukwa'

hut'en, dune yuch'a yaoolhtuk nahéolhtelh hukwa' hut'en, 'et whunts'ih 'aw 'ilhunuh
nachahilhtel. 56 Lhanah dune huwhuts'it hoh hich'a yailhtuk, 'et whunts'ih ts'iyawh
lhelhts'un na'a 'uhutni. 57 Bulunah dune dihudindel 'ink'ez Sizi hiba whuts'it hoh njan
nduhutni, 58 “Njan ndutni hoh nenalh 'Gtni, ‘Njan luglez whucho dune 'uhéonla, 'et
nanadoduntesyus. 'Et hukw'elh'az tat dzin inle t'eh, 'aw dune bula be nacha'hoolil hoh
'udun na'whutesdlilh.” 59 'Et whunts'ih 'aw ts'ah'un lhgha "thudooni ghait'ah. ©0 'Et
Lizwif bundwhulnuk degha nus dezti hubutah didinya 'ink'ez Sizi 'uytlhni, “Ndunnah
dune nch'a yahulhtuk daja dutenilh?” 6! 'Et whunts'ih Sizi t'edusnih 'ink'ez 'aw
yachatilhtih. 'Et doo chah nawhulnuk yoodulhkut, “Nyun ih Christ 'int'ah? Yak'usda
dezti buYe' inli ih?” 62 Sizi 'et ndi yulhni, “A, 'en 'ust'ah, 'ink'ez nuhwheni ts'iyawh
yinkak dune ye', hiyuntelh'ilh Yak'usda bugha nalhnih ts'ih sida hoh ndus de kw'us tah
hanétedalh.” 63 "Et ndun ndwhulnuk tube hunilch'e k'et dunaih lhts'e yalhch'ul 'ink'ez
njan ndutni, “Aw 'o 'un 'uyoon ts'oodolhkut ghait'ah. ¢4 Ndi bughunek Yak'usda yech'a
yailhduk, 'i dahts'o! Nuhwhuba ddhoont'ah?” 'Et ts'iyawh 'Ghutni, “Dadotsah huba'
hoont'ah.” 5 'Et bulunah highd whenduninzoh, hina ka'dalh'oo 'ink'ez hiyoonukat cha'
hiyulh'en 'ink'ez, “Ndan nyunézkuk?” hiyulhni. 'Et ndunnah dune ghunli hiyilhchoot
'ink'ez 'en chah hiyoonankat.

Peter 'utni, “Sizi 'aw t'enuziiszun.”

66 'Et Peter 'onghoh nanestl'oo bet 'ut'en hoh Lizwif bundwhulnuk degha nus dezti
ts'ekeyaz yuba 'ut'en 'ut'en, 'en wheghah tyalh. ¢7 Peter na'dunildzilh yutelh'en 'ink'ez
ndi ydlhni, “Nyun chah Sizi Nazareth whut'en bulh 'int'en inle.” 8 'Et Peter 'utni, “Aw
t'éoonuziszun ndet 'uwhudini,” 'ink'ez 'az whenya. Soo 'aw 'et ligok dune 'udéja. ¢° 'Et
ts'ekeyaz njan 'et ya'en ndunnah hoh nuhudelhtiya chah 'et ndo bulhni, “Ndunnah

'en chah 'ilhunuh 'int'ah.” 70 'Et whunts'ih Peter doo chah, “Awundooh!” ni. 'Et
'astl'iyaz inle ndunnah hoh nahudelhtiya, 'en chah Peter 'et ndi hiyulhni, “Alha nyun

chah 'ilhunuh 'unint'ah. Nyun chah Galilee hoont'en 'unint'ah, whuz na'a yailhtuk 'et

huwa.” 71'Et Peter 'utni, “Ndukni bunalh, 'alha' dusni ho' dusni, ndun dune 'uddhni, 'aw
nt'enuzuszun!” 72 'Et ligok dune whulh nat 'udeja. 'Et Peter Sizi daja yulhni whunalnik,

“Ligok dune nat 'uduténilh whutsuh, 'et tat t'esunuzinzun dutenilh.” 'Et huwun ni
ninzut 'ink'ez intse.

Sizi Pilate yubut neninya

1'Et bundada 'uda Lizwif ndwhulnuk moodih, dune tsuh whudelhdzulh, Moses be'
dustl'us 'uk'ununa'tsduguz, 'ink'ez dune ba naheyilh chah, ts'iyawh yahalhtuk. 'Et Sizi

hiyulhghel 'ink'ez Pilate tl'ahiyalhti. 2 'Et Pilate ndi ydlhni, “Nyun ih Lizwif hubudayi
cho inli?” 'Et Sizi 'utni, “Alha’' dini ho' dini.” 3 Lizwif ndwhulnuk moodih lhat Sizi hich'a
yalhtuk, 'ink'ez hiba honts'it, 'et whunts'ih Sizi t'edusnih. 4 'Et Pilate doo chah Sizi

yoodulhkut, “Dadoneltsuk nk'ehuhdo'ai, 'et hubugha 'aw ih daja chadutuzanil?” >'Et
doo chah Sizi 'aw yachatilhtih. 'Et Pilate buba hooncha.

Pilate Sizi datétsah whuts'uyulh'a
¢ Naoodezulh totsuk Lizwif butus lhuséya whunahulnih, 'et 'ilhunuh dune tsak'esda
Lizwif 'utahahiyulhtih, 'en Pilate yula nadutnih. 7 'Et hoh da ndunnah lhtahuwhunt'ai
da dune lhutughan ts'iyawh tsak'ebahanla. Barabbas 'en chah hubutah tsak'esda dune
selhghi hukwa. 8 Ts'iyannah 'ilhuhowezdel 'ink'ez Pilate 'uhiytlhni, “Nawhudezulh

totsuk 'ilhunuh dune tsak'esda 'en bulanadantnik. Doo chah 'et ndoneh.” ¢ 'Et ndo
bulhni, “Lizwif hubudayi cho, 'en ih bulanadutesnih hukwa' nahzun?” 10 Dich'oh soo

t'eooninzun Lizwif ndwhulnuk bumoodih 'oonih bugha Sizi hitl'ahiyalhti 'et huwa. 1 'Et

whunts'ih Lizwif ndwhulnuk bumoodih dune huba nus hédelhti, Barabbas 'en Pilate
yulanadootnih hidéoni ka. 12 'Et Pilate doo chah dune 'ilhuhowezdel ndo bilhni, “Ndun

Lizwif hubudayi cho ddhni datésdlilh hukwa' nahzun?” 13 'Et tube cho 'uhiydlhni,
“Lhdulalhgus yundunilht'ah!” 14 'Et Pilate ndo bulhni, “Ndet hoh tink'us 'Gja?” 'Et
whunts'ih 'o nus 'uhutni, “Lhdulalhgus yundunilht'ah!” hutni. 15'Et 'ilhuhowezdel

'en huhét'i ka Barabbas 'en Pilate huba yulanadetnik. 'Et Sizi yahiyalhtsus, 'ink'ez
lhdulalhgus k'ehiyoolhtelh ka butl'ayalhti.

Nehughan Sizi highu nolhiiya

16 'Et nehughan moodih™ bukoo whuna'nesdutl'oo, 'i tuz ts'ih Sizi dahiilhti 'ink'ez
'onghoh nehughan ts'iyawh buka' hudéni. 17 Naiyits'uz dulk'un, 'i Sizi higha hiwezduz.
Whus nahinelhwut, 'i hitsi nihida'ai. 18 'Et hidélhti lahoohdolh'i, 'ink'ez 'uhiytlhni,
“Lizwif hubudayi cho sa cho khona.” 19 Duchun be hitsi ts'e' nalht'o, higha dizoh,
hibut dugwtsi be nihtdulh, 'ink'ez hibut nachanuldulh cha' hiyulh'en. 20 Sizi highu
niwhulhya 'ustl'e' 'uhiyinla hukw'elh'az nayits'uz dulk'un, 'i highu nahiyilchoot, 'ink'ez

dich'oh bunaih be nahiyalhti. 'Aw 'et Ihdulalhgus k'ehitelhtelh ts'ih hitelhti.

Sizi lhdulalhgus k'ehtyilhti

21'Et hedulh hoh 'ilhunuh dune, Simon hiyulhni, Jerusalem ts'ih tezya. 'En hidudezdel
'ink'ez Sizi bulhdulalhgus yuba idutetilh ka, 'et nihinenyoot, ndun Simon, 'en Cyrene
whut'en, 'en Alexander 'ink'ez Rufus 'en hube'aba 'int'ah. 22 'Et Sizi Golgotha huwhtni
ts'ih lhgha hidilhti. Ndi Golgotha 'utsints'un nez'ai hutni ho' hutni. 23 'Et mai too 'ink'ez
yoo, myrrh hiydlhni, hitaidenla, 'i Sizi hiythiyoolhnai hukwa' hiyinla, 'et whunts'ih 'aw
chaititnil. 24 'Et lhdulalhgus k'ehdyilhti 'ink'ez bunaih 'i higha 'ainlih hoh lhtahiyulya.
25 Bundada 9:00 'uhunet'oh bat'en Sizi lhdulalhgus k'ehiyilhti. 26 Ndet hukwa' hiyinla
hutni, 'et 'uk'e'hanguz, 'i higha ndoh huwubhidi'ai. Ndi khunek hik'e'anguz, 'i ndutni,

Lizwif hubudayi cho, ni.

27 Nanah 'uhundunut'ih chah hiyulh lhdulalhgus k'ébuhilhti, 'ilhunuh bugha naflhni
ts'ih 'ink'ez 'ilhunuh bughe 'intl'as ts'ih. 28 'Uda Yak'usda bughunek 'uk'une'dsduguz,
'i whuz na'a 'uhdoja ndutni hoh, “Dune ntsi' dult'ah huninzun.” 2° Dune whughha
hoh nahudelh nohéndunul'us 'ink'ez Sizi highudloh, “Lhoonk'a'! Nyun lah 'udini,
‘Luglez whucho yanawhutduntanyus 'ink'ez tat dzin na'whutanlilh,’ dini? 30K'an 'ahoh
nanaindaih, 'ink'ez 'ududilyih,” hiyalhni. 3! Whuz na'a Lizwif nawhulnuk bumoodih
'ink'ez Moses be' dustl'us 'uk'ununa'isduguz, 'en chah, Sizi highudloh 'ink'ez njan
ndulhddutni, “Uyoon ulhyis, 'et whunts'ih dich'oh k'an 'ududoolyih ghait'ah. 32K'an

*
15:16 Ndun moodih Pilate 'int'ah.

Christ, Lizwif hubudayi cho ts'unoolh'en nanadoja, 'et neba 'alha' 'oot'e.” 'Et ndunnah

nanah hizih lhdulalhgus k'ut sulhti, 'en chah highudloh.

Sizi dazsai
33 Dzetniz 'et 'o 'un 3:00 bat'en 'uhunet'oh keyah nduhoolhcho hoh tsahélhgus

whuzdli. 34 Whulh skwunlai 'o 'at dit (9) hukw'e' hunit'o, 'et Sizi soo tube cho hainzul,
bughunek k'una'a 'utni, “Eloi, Eloi, lama sabachthani,” “SuYak'usda, suYak'usda, di
ka suladantnik?” ni hoh 'utni. 35'Et bulunah dune 'et nahudelhdya hoh hidants'o,
'ink'ez 'uhutni, “Nulh'en! Ndun Elijah yuka hahuyih.” 3¢ 'TThunuh whusalgai, 'ink'ez
duchun buléd'del'oo, 'i mai too dunink'ooz, 'i ye téonayuzsi, 'ink'ez nduk Sizi yuza bé'
yunantan, 'ink'ez 'utni, “Kw'azi'ez! Elijah tusih whusatéyalh 'ink'ez lhdulalhgus k'ut
nanaitelhtelh.” 37 'Et Sizi tube cho hainzul 'ink'ez dek'elh'az handji. 38 Lizwif hubuluglez
whucho njan dadelhchooz, 'i bugha nduk 'ink'ez butl'az ts'ih lhts'ench'ul. 3° Nehughan
moodih lhdulalhgus yubut siyin. Sizi nts'e na'a hainzul 'ink'ez dazsai 'et yunalh'en.
“Ndun dune 'alha hoh Yak'usda buYe' unli,” ni. 40 Ts'ekoo chah 'et nudelhtya yoo 'az
de ts'un honilh'en. Butah Mary Magdala whut'en, 'ink'ez Mary Jamesyaz, 'ink'ez Joses
bulh be'ama, 'ink'ez Salome chah. 41 'En Sizi Galilee 'et 'ut'en hoh hiyununézdel 'ink'ez
hila 'ét'en. 'Uyoon ts'ekoo lhanah chah 'et 'uhut'en. 'En Jerusalem ts'ih hahinandel.

Joseph, 'en Sizi whuythiyalhti

42-43 'Aw 'et hulhgha ts'étezut hoh Joseph, 'en Arimathea whut'en whusainya. 'En
nahéyelh tah boozi unzoo 'int'ah. 'En, Yak'usda buk'ine' whut'en, 'et hukwa ités'en. 'Et
dzin nats'ulyis dzin huba lhahddutneh 'dhoont'ah. Joseph soo budzi ulhtus 'udulhdtsi
hoh Pilate yubut nininya, 'ink'ez Sizi buyust'e yuts'un ka' dani. 44 'Et Pilate buba hooncha
Sizi 'uda dazsai. Nehughan moodih, 'en yuka' dani 'ink'ez ndi yulhni, “Sizi 'uda tulih
dazsai?” 45 'Et hukw'elh'az nehughan moodih, “Alha' dazsai,” ni. 'Et Pilate, 'en Joseph
'uydlhni, “Sizi buyust'e nailchoot.” 4¢ Joseph naih dezti, 'i yonket, 'ink'ez buyust'e
nandyalhti, 'ink'ez ndi naih dezti, 'i yughd iwezduz. 'Et tse 'an whuz wheyiyalhti, 'ink'ez
tse cho whudunaindunelhmul. 47 Mary Magdala whut'en, 'ink'ez Mary, 'en Joses be'ama
bulh 'en bunalh, Sizi 'et nihinilhti.

16
Sizi dinadija
1 Lizwif nahulyis dzin hukw'elh'az hulhgha ts'ih Mary Magdala Whut'en, 'ink'ez
Salome, 'ink'ez Mary James be'ama chah, yoo sooltsun, 'i hiyénket, Sizi buyust'e hiye
hitelho huba. 2Bundada 'uda hukw'enilhghel 'et 'udechoo dzin, 'et sa hain'ai hoh, ts'un

k'uz hutezdel. 3Whuz hedulh hoh 'ulhddutni, “Tse cho ts'un k'ut whudédndune'ai, 'i ndan
simba neba 'udun nindunoolhmelh?” 4 Tse 'uda 'udun nindunelmul hoh hotelh'en. Tse
tube ndunincha. 5'Et tse 'an 'uhandel hoh chilh lheyul, 'i be dune unli, 'en nailhnih

ts'ih 'usda hoh hitelh'en. 'Et hubugha tube huba hooncha hoh hunelhtjoot. ¢ 'Et ndo
bulhni, “Nulhgjut ilah! T'eoondszun Sizi Nazareth whut'en, lhdulalhgus k'ehiyilhti,
'en bukundhta hoh 'aht'en. 'Aw hoolah! Dinadija ho' 'int'ah! Njan whunulh'en
ilhte 'et. 7 'Aw 'et nahdulh, Peter 'ink'ez 'onghunnah Sizi yugha hoodul'eh, 'en ndo
hubudéohni, Sizi ddja nuwhulhni da, nuhtsuh Galilee ts'ih téyalh 'et sih wah'en.” 8'Aw
‘et tse 'an tinahalghaz 'ink'ez nahutelhtighaz tube hubugha ha'nejoot 'ink'ez 'aw dune
nduchahudinil, hunelhtjoot 'et huwa.

Sizi Mary Magdala whut'en yunalhts'et hainya
9 'Et Sizi dinadija hukw'elh'az, Lizwif nahulyis dzin bundada 'uda 'et Sizi 'udechoo
Mary Magdala whut'en, 'en choo yunalhts'et hainya. 'En skwunlai 'o 'at nankoh (7) ntsi'
nuduideh, 'i ye ydhanainanyoot inle. 10 Sizi yulh 'Gt'en inle hik'enudle, 'ink'ez hutso hoh

hubughu ninya 'ink'ez ndo budéni, 11 Sizi khuna hoh ya'en, 'et whunts'ih 'aw huba 'alha'
cha'dusnih.

Sizi nanah yugha hoodul'eh hubunalhts'et hainya

12'Et hukw'elh'az Sizi 'uts'un na'a be héodet'en, nanah 'uts'un keyah ts'ih he'us hoh
hubunalhts'et hainya. 13 Hoh wheha'az, 'onghunnah hubulh ndwhuhulnuk 'aw huba
'alha' cha'hudusnih.

Sizi lanezi 'o 'at 'ilhunuh hubunalhts'et hainya
14 'Et hukw'elh'az Sizi yugha hoodul'eh lanezi 'o 'at 'ilhunuh (11) na'hut'alh hoh
hubunalhts'et hainya. 'Et 'aw be 'alha' hoont'ah, 'i chahit'ih 'ink'ez 'uts'un 'uhuninzun.
'Et huwa ndunnah hiya'en 'aw huba 'alha' cha'hudusnih, 'et Sizi hukwa' hubudéni,
15'ink'ez ndo bulhni, “Yinkak ndulhcho hoh nahdelh, 'ink'ez khunek unzoo, 'i ts'iyawh
yinkak dune whedobunulhtun. ¢ Ndan huba 'alha' hoont'ah, 'ink'ez too be 'tlya t'eh,
'en dutejih. Ndan huba 'alha' cha'hoot'ah, 'en hoontsi' hukw'u na'a huba ne'whutet'ilh.
17 Ndunnah huba 'alha' 'ust'ah, 'en be tulhtus hubugha ootés'alh. Si soozi bugha ntsi'
nududeh, 'i dune ts'uh hanahiyunteyulh. K'an khunek 'i cha be yahutelhtuk. 18 Tl'ughus
ntsi' hiyilhchoot, k'us poison hétnai t'eh, 'et whunts'ih 'aw dachahutesnil. 'Ink'ez
hunduda butsi k'ehudilnih, 'en chah soo nd'hutetnilh.”
Sizi yak'uz whenaja
19 'Et hukw'elh'az 'et Sizi neMoodihti dune hubulh yéalhtuk 'ustl'e' 'udéja hoh, 'et
yak'uz whendja 'ink'ez Yak'usda bugha nalhnih ts'ih natl'adeda. 20 Yugha hoodul'eh 'en
ndulhcho nahtdelh, 'ink'ez ndi khunek unzoo 'i be dune bulh yahulhtuk. 'Et neMoodihti
hubulh 'at'en 'ink'ez be ulhtus, 'i hubutl'aida'ai, 'et huwa bughunek be yahulhtuk, 'alha'
hutni ho' hutni. 'Et ndoh honeh.

Yak'usda Bughunek Unzoo 'l Luke Yuk'uné'uzguz

Luke ndi dustl'us ndun Theophilus ba yuk'uné'uzguz
1Lhanah 'uda hoolhtus hoh hét'en ndi be nawhutnuk ts'ah'un na'a 'uhidéni, 'i ts'iyawh
hik'e'anguz. 'Et hik'e'anguz whutsuh, 'i ts'iyawh ndi whenich'oh netah neba 'alha'

'int'ah. 2Soo 'udechoo whe' whudit'en 'et dich'oh hubuna be honalh'en 'ink'ez Yak'usda
bughunek be ne'hit'en huzdli, 'en ndi khunek netl'ahidanla, 'i 'int'ah. 3 'Et Theophilus

nyun dune uncha inli. 'Ink'ez si chah ndi 'uk'une'tésguz hoh 'ust'ah. 'Udechoo
whe' whudit'en whuts'un nts'e na'a dahooja 'ink'ez ndet 'uwhulhni, 'et ts'iyawh soo
ts'ah'un na'a t'eoontiszun 'et huwa. 4 'Et ndet 'onghun whunyohodalh'i, 'et tink'us na'a
'uhoont'ah k'us ts'ah'un na'a 'uhoont'ah, 'et ts'ah'un na'a t'ewhuntanzeh.

Zacharias bu'at, Elizabeth, 'en duneyaz buyaz tele. 'En 'int'ah John dune too be 'ulh'en 'int'ah
5'Et hoh da Herod 'en Judea yun k'ut hubudayi cho inle, 'et da 'ilhunuh ndwhulnuk,
'en Zacharias hiyulhni, 'en Abijah bulh dédowh 'int'ah. Bu'at Elizabeth hiyulhni, 'en
Aaron yé dinzut 'int'ah. ¢ 'En nahult'ah Yak'usda nalh ts'ah'un dune 'uhint'ah. Ndet
Yak'usda bughunek huba yutulhuhézya 'ink'ez ndet hubuts'u hukwa' ninzun hik'une'
tet'en ka, 'et ts'iyawh hukw't ne'hut'en. 'Aw hoonliyaz hukwa hubuk'eho'alh ghait'ah.
7 'Et whunts'ih Elizabeth 'aw buyaz hole ghait'ah tube ye'un hezulh 'et huwa. 8 'Aw 'et
Zacharias bulh 'int'ah k'una'a hoh Yak'usda nalh ndwhulnuk be "ut'en k'ah huwaghtna,

Ints'ena'a 'ilhuk'i hinli hoh ndwhulnuk k'una'a né'hutelelh, 'et whuzna'a Zacharias, 'en
chah nawhulnuk 'utahayalhti yoo sooltsun dutélhk'un ka. 'Et neMoodihti hubuluglez

whucho ts'ih daninya. 10'Et yoo sooltsun yudelhk'un hoh 'et nduwhulyez lhanah 'az
ts'ih tenahududli. 1! 'Et Yak'usda bukw'uzdai k'ut yoo sooltsun delhk'un, 'et nalhnih
ts'ih, 'et lizas be hoodiltsai. 12 Zacharias khun yutelh'en 'i be bugha 'uts'un 'Gja 'ink'ez
whenelhtjoot. 13 'Et lizas ndi yulhni, “Zacharias wheniljut ilah. Yak'usda ntenadudli
yuddnts'o. N'at Elizabeth, 'en dune buyaz yaz tele, 'ink'ez boozi John be beootanzi.
14'En bugha dawhulcho be hootant'i 'ink'ez whuntélhnik. 'Ink'ez whuzdli t'eh, lhanah

chah hohontélhnik. 15 'Alha neMoodihti bunalh dune uncha tele. Mai too k'us too
ulhtus, 'i chah chaitesnil. Whutele whutsuh 'et whunts'ih Ndoni be dutebun. 16 'Ink'ez
Israel hits'uh hainzut, 'en lhanah neMoodihti buYak'usda ts'ih hubutelelh. 17 'Et nus
whunilh'en Elijah hiyulhni, 'en k'una'a 'et whuz na'a Ndoni ye ulhtus, 'i be neMoodihti

yutsuh teyalh. Ndez na'a njan ndotet'ilh, lhanah hubuzkehkah hube'abdkah hubudzi

hubuts'un tezoo dutebun nabutelhtsilh. Ndan 'uk'unucha'ust'en, 'en lhanah ts'ah'un
'int'ah ye whunih hitélhchulh. 'Ink'ez dune, 'en lhanah neMoodihti buts'un teyalh, 'et

wheni lhdbudutelilh,” lizas ndi yalhni. 18 'Et Zacharias ndun lizas yoodulhkut, “Nts'e na'a
t'ewhunteszeh? Nilh'en duneti 'ust'ah 'ink'ez su'at 'en chah ye 'un uzulh ho' 'int'ah.”
19'Et lizas ndi yalhni, “Si Gabriel 'ust'ah. Yak'usda zih siyin 'ust'ah. Nts'un sutélh'anyulh
yatelhtuk ka. Ndi khunek unzoo, 'i nyudutésnilh wheni. 20 Soo zélhts'ail Sughunek
daja dusni, soo 'et néwhults'ut t'eh, 'et ts'iyawh 'et ndétenilh. 'Et whunts'ih daja dusni
'aw mba 'alha' cha'hoot'ah. 'Et ndet dzin 'uwhutenilh whuts'un, 'aw yachatuzalhtuk!”
yulhni. 21 'Ink'ez dune, 'en ts'iyawh Zacharias hika tsi hooli, 'ink'ez daja hoh simba
'int'ah, sa luglez whucho ts'ih 'ut'en. 22 Tinanja hoh 'aw hubulh yadolhtuk ghait'ah.
'Ink'ez t'ehoninzun hoonliyaz beghah hawhelts'ut ho' 'int'ah. 'Ink'ez 'ants'ih huba
nualhni hoh hubulh yalhtuk. 23 'Et hukw'elh'az ne'tle 'ustl'e' 'uhooja hoh, 'aw 'et bukoo
ts'ih whendja. 24 'Et hukw'elh'az bu'at Elizabeth buyaz 'uchdinya hoh skwunlai sanun
‘et nduwhulyez 'et whu'iz inda. 'Et njan ndutni, 25 “Et whuz na'a azeh neMoodihti sulh
'ut'en. Hoh da dzin sunalnih inle hoh ndet hukwaya usdlj, ts'iyawh sch'ah handhonla.”

Ndun lizas Gabriel, 'en Mary ndi yulhni, “Uski ba' tanilh. 'En Sizi dutanilh.”
26 'Aw 'et bulh lhk'utat sanun hoh Yak'usda ndun lizas Gabriel hiyulhni, 'en keyah
Nazareth ts'ih wheyalh'a. Njan keyah 'et yun k'ut Galilee whuz'ai. 27 Whuz ts'ih 'ilhunuh

ts'eke 'aw dune yut'achaghesnak unli, 'en ts'un whel'a. 'IThunuh dune, Joseph hiytlhni,
‘et David hits'uh hainde, 'en 'ilhunuh 'int'ah. 'En yughu tedalh yuts'un lhaoodinla. 'Et
ndun ts'eke 'aw dune yut'achaghesnak, 'en Mary hiyudlhni. 28 Lizas yuts'uh whusainya
'ink'ez 'et ndi yulhni, “Whunélhnik! Yak'usda nts'un unzoo! Nemoodihti nyulh 'int'ah
‘et huwa ts'ekoo tah degha nus hoont'i inli!” 29 'Et yutelh'en hoh 'et tube bugha
ha'nejoot. 'Ink'ez 'et howun nuni nuzut bughunek daja ni ho' 'utni. 30 'Ink'ez lizas 'en
ndi yulhni, “Mary niljut ilah! Yak'usda nyulh hoont'i. 31 Daja 'uski ba' tenilh. Duneyaz
nyaz tele. 'En Sizi dutanilh. 32 'En ncha tele. 'En 'uhidutenilh soo 'uk'enus 'en buYe'

tele. 'Ink'ez Yak'usda neMoodihti David butsuh whudelhdzulh, ndet hukw'inda, 'et
yutl'adote'alh. 33 'Et whuzna'aJacob hits'uh hainde 'ilhuz wheni huba hubudayi cho tele.

'Ink'ez njan hubudayi cho tele, 'aw whulatah whutélah.” 34 'Et Mary, 'en lizas 'uyulhni,
“Nts'e na'a 'uwhutenilh, 'aw dune t'enuzuszun hoh 'ust'ah.” 35'Et lizas yulh yalhtuk,
“Ndoni nk'edinde 'ink'ez degha nus 'en ye ulhtus, 'i nk'ut sakwhusts'it be whutele. 'Et
huwa ndi 'uyust'e lubeshi bughoh hoolah, 'i whuzdli t'eh, 'en Yak'usda buYe' hidutenilh.
36K'an 'aw 'et nyunat Elizabeth ye'un uzulh, 'en whunts'ih duneyaz buchainya. Ndun 'aw
buzkeh hole ghait'ah hiyulhni, 'et whunts'ih 'en 'aw 'et whulh lhk'utak'i sanun be suli.
37'Alha 'i be Yak'usda 'en 'aw hoonliyaz buba hoolhtus hoolah.” 38 'Et Mary ndi ydlhni,
“Daja, si neMoodihti be 'ulhna 'ust'ah! Nts'e na'a nghunek k'una'a daootenilh dini, whuz
na'a sulh 'Ghoneh.” 'Et lizas yugho whendja.

Mary 'en Elizabeth 'astl'iyaz whuba yuzih usda

39 'Et hukw'elh'az Mary lhaddja. 'Et yun k'ut nddest'ai whuz Judea yun k'ut 'ilhun
keyah whuz'ai, 'ahoh whuz whinya. 40 Zacharias bukoo daninya 'ink'ez Elizabeth dahooja
yulhni. 41 'Et Elizabeth, en Mary daja ni yuduzts'ai ibulh 'uski buchan ts'ih télhah. 'Ink'ez
'ahoh Ndoni be dezbun. 42 Elizabeth soo tube cho ndi ytlhni “Ts'ekoo tah degha nus
hoonzoo nyulh 'uhooja. 'Ink'ez nyaz whutéleh, 'en dawhuldzoo ngha whults'ut! 43Nts'e
na'a hoh sugha whults'ut sMoodihti 'ama 'en sughu ninya. 44'Alha, dahooja 'usudini
hoh nyuduzits'ai ibulh, 'uski schan ts'ih hoont'i k'et nillhah. 45 Ndun ts'eke buba 'alha'
hoont'ah, 'en degha nus hoonzoo bugha whults'ut. Nts'e na'a neMoodihti daja yulhni,
buba 'alha' hoont'ah, 'et huwa hoh teh buba ne'whutet'en.”

Mary buyun
46 'Et Mary njan ndutni,
“Suzul, 'i be neMoodihti ye uncha yudélhti.
47'Ink'ez Yak'usda sulh yih.
'En be suyéghah whuneilhnik.

48'Alha ndun be 'ulhna,
nts'e na'a yuh 'ududildzun, 'et t'ewhuninzun.

'Et whunulh'en, k'an whuts'un, nus de chah,
'ilhuz wheni ndi yun k'ut ts'iyannah soo degha nus hoonzoo bulh 'thooja soo
'uduténilh.
49'Alha ndun hooncha hoh tune' sulh'en,
'en be donujut 'int'ah 'ink'ez boozi, 'i degha nus dezti.
50Ndi yun k'ut hudedowh, 'ink'ez 'o 'un hubundunedoh,

ndunnah 'en k'una'a hidéolhti,
'ink'ez ndan hiyé nuljut, 'en ts'iyawh hubugha te'ninzun.

51 Dugan bunut'uk 'i be hoolhtus tune' 'ut'en.
Ndunnah budzi be 'ududelhti, 'en ts'iyawh yabanla.

52Ndunnah dune ncha hukw'adélts'i, 'et 'en nandbanla.
'Et ndunnah te'dadildzun, 'en hincha hubulhtsi.
53 Ndunnah buye'alts'ilh, 'en unzoo 'i be hubudelhbun.

'Ink'ez ndunnah soode'a, 'en 'aw hoonliyaz bugha chai'al hoh whenabalh'a.
54Be 'ustl'en Israel, 'en hubugha te'ninzun,
'et whunalnih hoh hubula 'uja.

55'Et whuz na'a netsuh dune hanle hubulh yailhtuk hoh Abraham 'ink'ez yuts'u hainde,
'en 'ilhuz wheni 'uhint'ah, 'et whuz na'a hubudéni.”
56 'Et Mary tat sanun bat'en hoh Elizabeth yuzih inda. 'Et hukw'elh'az bukoo ts'ih
whenaja.

John dune too be 'ulh'en 'aw 'et whutele
57'Aw 'et Elizabeth buyaz whutele 'et nfoodelhdzut 'ink'ez buye' whiizdli. 58 'Et highah
delhts'i 'ink'ez hinat hudélhts'ikah whulh '"dhuduzts'ai nts'e na'a neMoodihti yugha
te'nanzin. 'Ink'ez ts'iyawh hiyulh whunélhnik.

John 'aw ‘et yuka dune unli, 'i k'ut hitet'us

59'Aw 'et whulh lhk'udink'it dzin hoh 'uski 'en yuka dune unli, 'i k'ut hitet'us. 'Ink'ez
bu'abd boozi Zacharias 'i be hiyootézilh. ¢ 'Et whunts'ih bu'ama, “Awundooh! Ndi boozi
John 'i be hiyootézilh,” ndo bulhni. 61 'Et hiytulhni, “Aw nyulh dunekah hubutah 'aw John
boozi 'i hoolah!” ¢2'Et bu'abd ndi boozi higha idute'alh 'et t'ehontezeh hukwa' huninzun.
'Et dula be hiba nilhnih whuz na'a hiyoodulhkut. ¢3 Dula be nulhnih hoh dustl'us
hubuts'u ka' dani, 'ink'ez 'uk'une'uzguz, “Boozi John hidutenilh.” 'Ink'ez ts'iyawh
huba hooncha. ¢4 'Et khunyaz yanawhéniltuk hoh Yak'usda dalhti. 5 Yunat whut'en,
'en ts'iyawh nujut hubughu nidelts'ut. 'Ink'ez Judea yun k'ut nodest'ai ndulhcho 'et
whut'en, 'en ts'iyawh howu yahalhtuk. 66 'Et ndunnah whulh uzduzts'ai, ts'iyawh

hubudzi be hddanla 'ink'ez 'ulhédutni, “Ndan 'uski dant'ah simba wule?” hutni. 'Ink'ez
neMoodihti bula be yula 'ut'en.

Zacharias nus whunilh'en
67"'Aw 'et be'abd Zacharias, Ndoni be dezbun 'ink'ez nus whunilh'en hoh ndutni,
68 “Israel buYak'usda 'ink'ez neMoodihti, 'en dalzoo!
Budune, 'en buts'un nusiya nabootekulh ka.

¢ David 'en Yak'usda be 'ustl'en, 'en yuts'u hainde,
'en hubugha neulhyis hooncha, 'en neba yulhtsi.

70'Uda whe' whudit'en whuts'un,
'et whuz na'a Yak'usda be nus whunilh'en, 'en hube yailhtuk.

71'Et hoh nech'a yalhtuk 'ink'ez ndunnah nets'u detni,
'en ts'iyawh hubula k'éhaoodelts'ut, 'et neulhyis.
72Ne'abakah 'en Yak'usda hubugha te'ninzun.
'Ink'ez ndi khunek huba lhaidinla, 'i 'et yunalnih.
73 Netsuh whudelhdzulh Abraham nts'e na'a Yak'usda bughunek yutl'aida'ai hoh 'ink'ez
yuts'un ndhezya,
njan 'et wheni neba' whutelilh ka,
74'et hoh nech'a hudetni, 'en hubula k'ehaoodelts'ut, 'et hoh neulhyis.
'Ink'ez 'aw whechats'uniljut hoh Yak'usda ba' uztet'ilh.
75 Lubeshi cha'ulh'en uztele 'ink'ez ts'ah'un na'a uztet'ilh,
'et whuz na'a Yak'usda bunalh dzin totsuk ts'ukhuna hoh 'en ba' ts'ut'en.
76 'Ink'ez nyun 'uskiyaz 'en ndun degha nus dedo, 'en ba nus whunilh'en nyuhudutenilh.
NeMoodihti 'en ti hoonzoo buba whutelhtsilh ka butsuh tanyalh 'et huwa.
77'Ink'ez wheni budune soo cho t'ets'onézin dahoont'ah hoh uzdutejih 'ink'ez nelubeshi
chah neba hoolah yutelhtsilh,
'et hubugha nedutenilh.
78 'Et whutsuh neYak'usda nek'entsi' hoh negha te'nanzin.
'Et ndun sa yilhkaz ts'utni,
'en ndus de whuts'un nets'tin k'unadaih.
79 Ndunnah tsahélhgus yuh hudélhts'i 'ink'ez datsah huba 'int'ah chah,
'en ts'iyawh hubuk'eiduténolh.
'Ink'ez lhuteyalh hoh nedzi soo 'uhot'e, et nts'e wheho'a, 'et newhuntelhtun.
'Et huwa Yak'usda be nus whunilh'en nyudutenilh,” ni Zacharias.

80 'Et ndun 'uski John, 'en nezyi 'ink'ez buyégha ulhtus suli. 'Ink'ez nket'ah Israel
budune hubunalh haooya dunabunteltun ka, 'et whuts'un nts'e dune chahdot'ih ts'ih
inda.

2

Mary 'udechoo buyaz whuzdli, Sizi 'en 'int'ah

1'Et da 'ilhunuh dune Caesar Augustus hiyulhni, 'en nduhoolhcho keyah hudelhts'i,
'en ndi khunek yutah lhuhezya. Ts'iyannah boozi 'i ts'iyawh hik'e'tegus ka. 2 'Et
hoh da whudezulh whutah, 'ilhunuh dune Cyrenius hiyulhni, 'en whuyun k'ut Syria
whumoodih inle. 'Et wheghah whudezulh 'et whuts'un huboozi 'uk'e'whehininguz. 3 'Et
ts'iyannah dich'oh dukeyah whuz whehandel huboozi k'éhutegus ka. 4'Et Joseph 'en yun
k'ut Galilee 'ink'ez keyah Nazareth, 'et whehtidin'az 'ink'ez David bukeyah, Bethlehem
huwhutni, whuz wheha'az Joseph, 'en David yuts'uh hainzut 'int'ah 'et huwa. 5 Ndun
Mary yughu tedalh hoh yuts'un nahezya, 'en njan Mary 'uski ba 'int'ah hoh yulh when'az
huboozi k'é'hutegus ka. ¢'Aw 'et huzke hoh buyaz whutéleh 'et neoodenzut. 7 'Aw 'et
"'udechoo buyaz whuzdli. 'Et ndi layin naih yugha iwézduz 'ink'ez musdus yez 'uyi, 'i be
yalhti. 'Aw ts'uztez bakoo nachahuhéo'al, ts'iyawh whudézbun 'et huwa.

NeMoodihti buts'uh hayanduz, 't ndulhcho hoh hubunat hube dendi

8 'TThunuh yun k'ut dzuh nilhdzayaz, 'et sheep ghuhinli tl'o k'ut 'et huwhut'i, 'ink'ez
‘ulh'ek nduwhulyez hoh hubughunai ghuhinli. ° 'Ink'ez nilh'en, 'aw 'et neMoodihti
bulizas hububut siyin. 'Ink'ez neMoodihti buts'uh hayanduz, 'i ndulhcho hoh hubunat
bube dendi. 'Ink'ez 'aw 'et tube hoh hunelhtjoot. 10 'Et lizas ndo bilhni, “Whenoolhujut
gunih! Nulh'en ndi khunek unzoo 'i soo ts'iyannah dune ye héotet'i, 'i nuhwhuts'u té'ai.
11 X'an dzin David bukeyah, nuhwhutelhyis nuhwhuba whuzdli. 'En Christ neMoodihti
ts'utni, 'en 'uja. 12 Ndez na'a hoh t'ewhuntehzeh ka nuhwhuba hoh hoodel'en nts'e
na'a dahooja, lhe'int'ah layin bugha iwésduduz 'ink'ez musdus yez 'uyi, 'i bet usti.”
13 Khunyaz lizas 'ink'ez lhanah lizas nehughan, 'en ndus de hahandel. 'Et Yak'usda 'o

nus hiba hodélhti hoh nduhutni,
14“yak'usda degha ndoh yak'ut, 'en uzdelhti.

'Ink'ez ndi yun k'ut nedzi dooghel, 'i be ts'iyannah dune hubuts'un hoonzoo hole!”
15'Aw 'et ndunnah lizas yak'uz ts'th hubugho whendhedel. Ndunnah Sheep ghuhinli
ndulhodutni, “Aw 'et Bethlehem ts'ih ts'utoodelh. 'Ink'ez nts'e na'a dahooja 'et neMood-
ihti nedani, 'et ts'onoolh'en!” 16 'Et 'a tsih ndaz de hedulh. 'Et Mary 'ink'ezJoseph 'ink'ez
‘uski musdus yez 'uyi bet usti hoh hubughu hunindel. 17 Hiya'en hukw'elh'az, nts'e na'a
'uski bugha lizas 'en hubudéni, 'et whunat ts'iyannah t'ehonandzin hoh 18 ndunnah
yudants'o sheep ghunli daja hubulhni, 'en ts'iyawh huba hooncha suli. 1° 'Et Mary
dahooja, budzi be yodanla 'ink'ez 'ahoolhyez howu nuni nuzut. 20'Aw 'et ndunnah sheep
ghuhinli 'en sheep ts'un whenahedel. 'Et ndet hodants'o, 'ink'ez honalh'en, 'ink'ez
nts'e na'a hubulh yahalhtuk chah, 'et hubugha Yak'usda hidélhti 'ink'ez 'o nus hoonzoo
k'una'a highu yalhtuk.

Sizi 'aw 'et yuka dune unli ' lhk'thitét'us
21 Whulh lhk'udit dzin lhadodija hoh 'uski yuka dune unli 'i lhk'uhinint'az, 'ink'ez
hiyoozi be hiyootézilh, Sizi hiyulhni. 'Awhuz 'ucha dinda hoh 'et ndi boozi, ' lizas yugha
ide'ai.
Sizi luglez whucho ts'th, 'et neMoodihti bunalh hahitelhtelh
22 'Et Moses be' dustl'us k'ut daja ni hoh ts'ekoo buyaz whulhih hukw'élh'az soo
nd'hut'ih 'et luglez danahudaih, 'et ndawhulcho hoh Mary lhadodinla. 'Ink'ez 'uski
Jerusalem ts'th whehiyalhti neMoodihti bunalh hahitelhtelh 'et hukwa. 23 NeMoodihti,
'en Moses bugha ndi bughunek butl'aida'ai, 'i whuz na'a 'uk'e'hanguz 'et njan ndutni,
“Ndunnah duneyaz 'udechoo whuzdli, 'en ts'iyawh neMoodihti ba 'udun nelti hinli ho'
hint'ah.” 24 'Ink'ez ndai Yak'usda bukw'uzdai k'ut hidutélhk'un, “I nankoh dut'aiyaz,

dove hiyulhni, k'us nankoh dut'aiyaz, 'i dih hiyulhni.” NeMoodihti, en Moses bugha ndi
bughunek butl'aida'ai, 'et whuz na'a 'utni.

Simeon 'en neMoodihti buChrist yunalh'en

25 'Et 'ilhunuh dune Simeon ts'utni, Jerusalem whut'i. Ts'ah'un na'a 'int'ah 'ink'ez
'ahoolhyez Yak'usda be 'ut'en k'ah 'uwhulh'en. Ndun Israel budune k'endbunte'ah, 'en
yuka tsi héolih. 'Ink'ez Ndoni chah yulh 'int'ah. 26 Ndoni 'en whut'einalhdzin, datetsah
whutsuh neMoodihti buChrist ts'utni, 'en yute'ilh. 27 'Et Ndoni bugha luglez whucho
daninya. 'Ink'ez 'uskiyaz Sizi, 'en be'aba 'ink'ez be'ama, 'en hik'uz dahinilhti. Moses
bughunek 'uk'une'usdiguz butl'aida'ai, ndet hubuts'un hukwa' ninzun, 'et hukw'u
ne'hutet'en ka. 28 'Et 'ahoh Simeon yilhchoot 'ink'ez njan ndutni hoh Yak'usda yudélhti,
29 “SMoodihti si nye 'ulhna usdli.

'Ink'ez nts'e na'a nghunek k'una'a, 'et 'uhoont'ah sudzi dezghel hoh dadosah.
30'Alha be suna be netelhyis nulh'en.
31Ts'iyannah dune hubunalh lhaoodinla.
32'Udun yun k'ut whut'en, 'en chah huba be whét'en, 'i 'int'ah. 'En be hite'ilh.
'Ink'ez nyudune, 'en Israel budune, 'en chah huba idézti 'en 'int'ah,” ni.

33 Nts'e na'a yughu yatelhtuk 'et huwa Joseph 'ink'ez 'uski 'ama bulh huba hooncha.
34'Et Simeon Yak'usda ts'un hukwa' dani hubuts'un wuzoo ka. 'Ink'ez 'ama Mary 'en ndi
yulhni, “Ndet huba ndun 'uski Yak'usda 'en huba 'utahayélhti 'int'ah, 'et nyudutésnilh.
Israel hits'uh hainde, 'en bugha lhanah natekulh 'ink'ez lhanah dinadutédulh. 'Ink'ez
highu t'eooninzun 'et whunts'ih hich'a yatelhtuk. 35 'Ink'ez nyunch'oh nzul soh cho be
huyuzgwut li'tenilh. 'Ink'ez lhanah hubudzi be daja huninzun, 'et ts'iyawh ts'iyannah
nalh ts'et haootelts'ulh.”

Anna 'en chah Sizi ya'en 'ink'ez Yak'usda délhti

36 'Aw 'et 'ilhunuh ts'eketi, Anna hiyulhni, Yak'usda be nus whunilh'en. Phanuel
butse', 'ink'ez Asher hubulh dédowh, 'ilhunuh 'int'ah. Tube ye 'un uzulh. 'Udechoo
ki tet'ilh whutsuh, 'aw dune t'enizun 'int'ah. Skwunlat 'o 'at nat naoodezulh duki zih
inda. 37 Ndun tsandelh, 'en lhk'udit lanezi 'o 'at dit be naoodezulh bat'en (84). 'Et
'aw luglez whucho whuch'a chaiyal. 'Et whunts'ih lhat hoh dzenis 'ink'ez 'ulh'ek ibulh
saha'dulyih 'ink'ez tenadudli, 'i be Yak'usda ba ne'ut'en unli. 38 'Et ndun ndoh whudézulh
hoh daninya 'ink'ez Yak'usda yudélhti. Jerusalem hudelhts'i, ndun nabootekulh, 'en hika
ites'en, 'et 'en bugha Anna hubudéni.

Joseph 'ink'ez Mary, 'uski bulh hubukeyah Nazareth ts'un whenahedel

39 'Aw 'et Joseph 'ink'ez Mary, neMoodihti, 'en Moses bugha ndi bughunek
hubutl'aida'ai, 'et ts'iyaintsuk lhahuduja hoh yun k'ut Galilee 'ink'ez hubukeyah
Nazareth ts'un whenahedel. 40 'Et 'uski 'aw 'et nuyeh 'ink'ez buyégha be ulhtus suli.
Ye whunih be dezbun 'ink'ez Yak'usda ye unzoo, 'i bulh 'int'ah.

Sizi 'aw ‘et chilh unli hoh keyah Jerusalem usda. Ndan yudits'o tube huba hooncha suli
41 'Aw 'et be'abd, be'ama bulh naoodezulh totsuk Jerusalem ts'ih k'undhut'us.
Na'hutet'alh hoh Hubutus Lhusiya whunahutelnih, 'et hukwa whuz whehédndel. 42 Hoh
da ndunnah 'uski 'en lanezi 'o 'at nat be naoodezulh (12) 'et Jerusalem ts'ih k'undhudulh,
butus lhusiya da hukw'un'a 'et huwa 'uhut'en. 43 Nkeda 'ustl'e' hooja hoh k'ah
nahutest'az. 'Et whunts'ih 'awhuz 'uski Sizi Jerusalem 'aw 'et usda. Joseph, 'ink'ez
be'ama bulh 'aw t'ehonizun. 44 'Uyoon bulh 'ut'en huninzun. 'lThudzin bat'en huni'az 'et

k'an zeh hika ités'en. 'Et bulh dunekah 'ink'ez bulhutsinkah 'en hubutah hikuntta. 45'Et
'aw nachahuyilhtel 'et doo chah Jerusalem ts'ih whendhet'az, 'ink'ez 'et hikuntta. 46 Tat

dzin hukw'elh'az 'et k'an zeh nahuyilhti. Luglez whucho 'et whubodulh'eh hubutah
usda. Huboozélhts'ai 'ink'ez huboodulhkut. 47 Ndan hidits'o tube huba hooncha suli.
Ts'iyaintsuk t'ewhuninzun 'ink'ez ts'iyawh ts'ah'un na'a ndé bulhni. 48 Be'ama 'ink'ez
Joseph bulh ndet 'ut'en 'et usda hinilh'en hoh huba hooncha. 'Et be'ama 'uytlhni, “Uyaz
dikawhuz na'a nene'ilh'en? Nyu'aba 'ink'ez si bulh tube nk'enedutai.” 49 'Et ndo bulhni,

“Di ka sukunahta? 'Aw nt'echaoonuzithzun se'aB4 be 'ut'en k'ah huwa éosna huba'
hoont'ah?” 50 'Et daja ni hoh 'utni, 'et 'aw t'echahonizun. 5! 'En hubulh whendt'az.

Nazareth ts'th whenahédel 'ink'ez hubutl'a'dudelti. 'Et be'ama ndi ndet 'uwhulhni,
budzi yidanla. 52 'Ink'ez Sizi 'o nus whunih chah 'ulheh hoh nus lhaneyelh. Yak'usda

yuba hoont'i, 'ink'ez dune, 'en chah hiba hoont'i.

3

John dune too be 'ulh'en ts'iyannah, “NeMoodihti buti buba lhaoodahleh” ndo builhni

1'Aw 'et Caesar Tiberius, 'en yun k'ut ndulhcho hoh hubudayi cho inle. Lanezi 'o
'at skwunlai naoodezulh (15) ant'e. 'Et Pontius Pilate, 'en Judea yun k'ut whumoodih
unli. Herod, 'en Galilee yun k'ut whumoodih unli. Bulhutsin Philip, 'en Iturea
'ink'ez Trachonitis yun k'ut whumoodih unli. 'Ink'ez Lysanius, 'en Abilene yun k'ut
whumoodih unli. 2 Annas 'ink'ez Caiaphas, 'en nawhulnuk degha nus dézti 'uhint'ah.
'Et whughah whudézulh whutah 'et John, 'en Zacharias buye', 'en dune chahéot'ih ts'ih
usda hoh Yak'usda bughunek buk'édilts'ut. 3 'Et Jordan koh 'et whunat nuya hoh dune
hubulh yalhtuk too be' hooneh ka hukwa. 'Et whebunulhtun dulubeshi ch'a bubeni
ndhubudunoolelh ka. 'Et hoh lubeshi buba hoolah yutelhtsilh. 4 'Et whuz na'a Isaiah
bughunek 'uk'e'eduguz 'et njan ndutni,
“Dune chahdot'ih ts'ih dune yiz dusduts'ai, 'et 'ultus hahuyih hoh njan ndutni,
‘NeMoodihti buti lhaoodahleh!

Buti soo lhk'e oodez'a buba whulhtsi!

5Too k'oh totsuk naoodutebun.
Dzulh 'ink'ez dzulhyaz bulh ts'iyawh lhgha yuk na'tetnilh.

Whudélyah 'et chah lhk'enaoodutedukih.
Yun nudest'ai 'i chah lhgha na'whutétnilh.
¢'Ink'ez nts'e na'a Yak'usda dune ulhyis, 'et ts'iyannah hontelh'ilh.”

John dune too be 'ulh'en, 'en dune hubulubeshi hubugha khunek ulhtus 'i be ndo btilhni
7 Dune lhanah yughu nindel too be' hutenilh hukwa' huninzun. 'Et ndo bulhni,
“Nuhwheni poison tl'ughus buzkehkah li'aht'ah. Yak'usda lubeshi 'ulh'en hubulh hin-

telch'oh 'et whuz de whélts'ulh, ndan 'un whulhni whuch'a lhiwus? 8 Nuhwhulubeshi
ch'a nuwheni ndhundunehla t'eh, nuhwhe 'ut'en be ts'iyannah whebunoolhtun nuh-

whulubeshi buladehtnik. 'Ink'ez khun lhts'un njan dudoohtni gunih wheni Abraham

hits'uh hats'dnde 'uts'int'ah. 'Alha ts'ah'un na'a 'un whudusni, Yak'usda soo 'ultus ho'
'int'ah, ndi tse 'i whunts'ih ' be Abraham buts'uh hahande hubutelhtsilh. ® Njan soo cho

whunulh'en, nuhwheni duchun li'aht'ah. 'Aw 'et tsetsilh ba lhadint'ah. 'Et nuhwheni
bulunah duchun bumai hoolah, 'et ndaht'ah. K'an whunts'ih ndai bumai hoolah, 'i
tsetsilh be bughih tubulh tahidantsel 'ink'ez hidutélhk'un.” 10 'Ink'ez dune ts'iyawh

hiyoodulhkut, “Ink'ez nts'e na'a simba dats'6oneh.” 11 'Et ndo bulhni, “Ndan dzoozt'an
nankoh 'ut'i, ndan dzoozt'an chait'ih, 'en 'ilhuk'i yugha 6olhchoos. 'Ink'ez ndan ts'uyi
'ut'i, 'en chah whuz na'a zeh ndéneh.” 12 Ndunnah sooneya 'ilhunanowes'aih, 'en chah
too be' hutenilh ka hits'uh whusaindel 'et hiyoodulhkut, “Whuneodulh'eh nts'e na'a

daztenilh?” 13 'Et ndo bulhni, “Ndet ndanéltsuk hutni télhcholh huba' hoont'ah, 'et
'aw 'o 'un chawhuzdéolhchoot.” 14 Nehughan, 'en chah hiyoodulhkut, “Nuwheni do

daztenilh.” "Et ndo bulhni, “Khun nuhwheni dune sooneya nuhgha héo'alh huboolhtsilh
gunih! Khun dune whuts'it be buk'éhoh'alh gunih! 'Ink'ez ndet daneltsuk nuhwhuba
k'elha whutele, 'aw 'et héht'i huba' hoont'ah!” 15 Ts'iyannah hoonliyaz hukwa tsi huholi.
'Et budzi be dahoont'ah simba John 'en bugha, ndun Christ ts'utni, 'en tulih 'int'ah
k'us 'awundooh. 1¢John ts'iyawh 'et ndo bulhni, “Too zeh 'i be too bé' nuhwhulh'en.
'Et whunts'ih sk'elh'az whusateyalh, 'en sughanus dezti ho' 'int'ah. 'Aw buke tl'oolh

buba lhk'unadutes'uk 'et whunts'th huba soo cha'ust'ah. Ndun 'en Ndoni 'ink'ez
kwun bulh 'i be too be' 'un whutelilh. 17 Be tl'o nuldzeh tl'o mai be tahawhults'it, 'i
lhaidilhdzun. 'Ink'ez ndi tl'o mai yuk'ut tahawhtlhts'it, 'i chah yuk'ut lhadut'ih t'eh,

'ink'ez yuna'ulhdoh. 'Ink'ez ndi mai lhaduja, 'i ts'iyawh denddzih 'ink'ez mai bakoo

ts'ih wheyulih. 'Et whunts'ih ndi kwun 'aw nachanusneh, ndi but'ooz 'i be duték'un,”
hubtlhni. 18 Ndi Khunek 'ink'ez 'uyoo khunek 'i bulh 'et whuz na'a khunek ulhtus, 'i be
hubudéni. 1'Aw 'et ndi yun k'ut whumoodih Herod, 'en 'ilhunuh 'int'ah. 'En dulhutsin
Philip bu'at 'en yuzih usda. John 'uytlhni, “Lubeshi 'ilh'en.” 'Udun tink'us na'a chah
'ut'en. 'Et chah ts'iyawh lubeshi 'uhoont'ah yulhni. 20 'Et ndi lubeshi 'uyulh'en, 'i 'uyoo
chah yuts'u na'whuleh hoh John 'en tsak'eya'ai.

Sizi too be "ilya
21'Aw 'et ts'iyannah dune too be 'tlya. Sizi 'en chah too be 'uyinla. Tenawhéndunidli
'i bulh yat'ah da'dutezkez, 22 'ink'ez Ndoni dut'aiyaz, dove hiyulhni, 'i k'una'a ndus de
hét'o 'ink'ez yuk'eit'o. 'Et nduk yak'uz khunek huduzts'ai, 'i ndutni, “Nyun suYe' nk'esi'
'unint'ah. Tube nyulh hoontst'i.”

Sizi hubuts'u haiyanzut

23 'Et Sizi tat lanezi naoodezut bat'en suli (30), 'aw 'et whe'dit'en. Ts'iyannah 'en
Joseph buye' huninzun.

'Ink'ez 'en Heli buye'.

24 'En Matthat yuts'uh hainzut,

'en Levi yuts'uh hainzut,

'en Melchi yuts'uh hainzut,

'en Janna yuts'uh hainzut,

'en Joseph yuts'uh hainzut.

25 'En Mattathiah yuts'uh hainzut

'en Amos yuts'uh hainzut,

'en Nahum yuts'uh hainzut,

'en Esdli yuts'uh hainzut,

'en Naggai yuts'uh hainzut.

26 'En Maath yuts'uh hainzut,

'en Mattathiah yuts'uh hainzut,

'en Semei yuts'uh hainzut,

'en Joseph yuts'uh hainzut,

'en Judah yuts'uh hainzut.

27'En Joannas yuts'uh hainzut,

'en Rhesa yuts'uh hainzut,

'en Zerubbabel yuts'uh hainzut,

'en Shealtiel yuts'uh hainzut,

'en Neri yuts'uh hainzut.

28 'En Melchi yuts'uh hainzut,

'en Addi yuts'uh hainzut,

'en Cosam yuts'uh hainzut,

'en Elmodam yuts'uh hainzut,

'en Er yuts'uh hainzut.

29 'En Jose yuts'uh hainzut,

'en Eliezer yuts'uh hainzut,

'en Jorim yuts'uh hainzut,

'en Matthat yuts'uh hainzut,

'en Levi yuts'uh hainzut,

30'En Simeon yuts'uh hainzut,

'en Judah yuts'uh hainzut,

'en Joseph yuts'uh hainzut,

'en Jonan yuts'uh hainzut,

'en Eliakim yuts'uh hainzut,

31'En Melea yuts'uh hainzut,

'en Menan yuts'uh hainzut,

'en Mattatha yuts'uh hainzut,
'en Nathan yuts'uh hainzut,

'en David yuts'uh hainzut,
32'En Jesse yuts'uh hainzut,

'en Obed yuts'uh hainzut,

'en Boaz yuts'uh hainzut,

'en Salmon yuts'uh hainzut,
'en Nahshon yuts'uh hainzut,
33'En Amminadab yuts'uh hainzut,
'en Ram yuts'uh hainzut,

'en Hezron, yuts'uh hainzut,
'en Pharez yuts'uh hainzut,

'en Judah yuts'uh hainzut,
34'En Jacob yuts'uh hainzut,
'en Isaac yuts'uh hainzut,

'en Abraham yuts'uh hainzut,
'en Terah yuts'uh hainzut,

'en Nahor yuts'uh hainzut,
35'En Serug, yuts'uh hainzut,
'en Reu yuts'uh hainzut,

'en Peleg yuts'uh hainzut,

'en Eber yuts'uh hainzut,

'en Salah yuts'uh hainzut,

36 'En Cainan yuts'uh hainzut,
'en Arphaxad yuts'uh hainzut,
'en Sem yuts'uh hainzut,

'en Noah yuts'uh hainzut,

'en Lamech yuts'uh hainzut,
37'En Methuselah yuts'uh hainzut,
'en Enoch yuts'uh hainzut,

'en Jared yuts'uh hainzut,

'en Mahalaleel yuts'uh hainzut,
'en Cainan yuts'uh hainzut,

38 'En Enos yuts'uh hainzut,

'en Seth yuts'uh hainzut,

'en Adam yuts'uh hainzut,
'ink'ez 'en Yak'usda yuts'uh hainzut.

4

Netsudule, 'en Sizi tink'us 'doneh hukwa yéolhdzih

1'Et Sizi, en Ndoni be dezbun hoh Jordan koh ts'ih handja. 'Ink'ez dune chahéot'ih
ts'ih Ndoni whuz wheyalh'a. 2 'Et whulh dit lanezi (40) dzin 'et dzin totsuk netsudule
tink'us ooneh hukwa' yulh'en 'et yoolhdzih. 'Et nduwhulyez hoh 'aw hoonli chas'al. 'Et
lhadodinla hukw'elh'az buye'élts'ul. 3 'Et netsudule 'uyulhni, “Alha Yak'usda buYe' inli
t'eh, ndi tse lhes wule dini.” 4 'Et Sizi njan ndi yulhni, “Ndez na'a Yak'usda bughunek
k'ut 'uk'une'tsduguz 'et njan ndutni, ‘Aw lhes zeh ilah dune yuk'ekhuna. 'Et ndai
Yak'usda bughunek 'i ts'iyawh dune yuk'ekhuna.” 5 'Et netsudule nyedoh dzulh k'ut
yulh whin'az. 'Et 'ahoh yun k'ut nts'oh tula dune whut'i, 'ink'ez hubudayi cho bube
'ut'en k'ah, 'et nduwhulcho wheinulhtun. ¢ Netsudule 'uydlhni, “Et nyun ndi ts'iyawh
humoodih tanle, 'ink'ez hiye dezti 'et chah ngha ootés'alh. Njan sugha whulya. 'Et
huwa ndan hubuka', nuszun, 'en hubutl'aootes'alh. 7 'Et ngwutsi be nininya 'ink'ez

sts'u téni' nilhdzun t'eh, 'et sih ndi ts'iyawh nye'ilhdzun wule.” 8 'Et Sizi ndi yulhni,
“Satan st'ak inyalh! 'Et 'uk'e'éduguz hoh njan ndutni, ‘Moodihti nYak'usda 'aw 'en zeh
bubut negwutsi be nits'eyih, 'ink'ez 'en zeh buts'uh teni' uznilhdzun. 'Ink'ez 'en zeh ba
nets'ut'en.” 9 'Et Jerusalem ts'ih yulh whin'az 'ink'ez njan luglez whucho yedoh hukw'ut
‘et soo hukw'abah ninilhya 'ink'ez ndi ydlhni,

“Alha Yak'usda buYe' inli t'eh, 'et njan whegha' dudintneh!

10'Alha 'et 'uk'e'éduguz hoh njan ndutni,

“Yak'usda bulizas ngho hoole ka 'ink'ez nyuhotun

'ink'ez wheni hubutl'ahd'ai.
11 Bula be nyedoh nyuhdotetun,

'et huwa 'aw nke be tse t'aoonalh ghait'ah.”

12 'Ink'ez Sizi ndi ydlhni, “Njan 'et 'uk'e'uduguz hoh njan nduwhutni, ‘Khun teh
Moodihti nYak'usda 'en nantd'ah hukwa 6lhdzih gunih.” 13 'Et netsudule ts'iyaintsuk
hoh tink'us ooneh hukwa ydolhdzai, 'aw 'et lhaooduja hoh 'astl'iyaz whuts'un yugha
whenédja.

Sizi bube 'ut'en 'aw 'et whe'yudilh'en

14 'Et Sizi, en Ndoni ye ulhtus, 'i be yun k'ut Galilee ts'ih whenaja. 'Ink'ez yughu
yalhtuk Galilee yun k'ut hudelhts'i ndulhcho hiyulh ddants'o, 'ink'ez ts'iyawh highu
yalhtuk. 15 'Et ts'iyawh Lizwif luglez totsuk whéoobondunilh'i 'ink'ez ts'iyannah
hidélhti. 16 'Et ndet keyah nezyi Nazareth huwhutni, whuz whinya. 'Et dzin dune nalyis
dzin 'uhoont'ah, 'et Lizwif hubuluglez whuz ninya. 'Et whuz na'a dich'oh be 'ut'en k'ah
'uhoont'ah. 'Ink'ez buba 'uk'eyatelhtuk ka didinya. 17 'Ink'ez nus whunilh'en Isaiah be'
dustl'us 'i hitl'ahdya'ai. Lhk'inélhghal 'ink'ez ndet hukw'uyatelhtuk 'et nahoo'ai. 'Et
buba k'eyawhénilhtuk 'et njan ndutni,

18 “Moodihti buyégha 'i sulh 'int'ah.
'I be 'utahasalhti, ndunnah tehel'en, 'en khunek unzoo, 'i hubugha ités'alh ka.

Ndunnah, en hubudzi nduda,
'en nabutélhyih ka hubuts'un whusaiya.

Ndunnah {lchoot,

'en hobuntelhtun nts'e na'a hubulanadetnik hutele.
'Ink'ez hobuntelhtun ndunnah chahuwhés'en,

'en chah honilh'en nahutedleh.
Ndunnah dune nts'e whuts'un yuk nihininkat,

'en chah dindbudutésdlelh.
19 'Et ndet nawhudezulh soo 'et neMoodihti buba hoonzoo,
'et ts'iyannah hubudutesnilh.”

20 'Aw 'et dustl'us nainilhghal 'ink'ez 'et 'ut'en yutl'anayd'ai 'ink'ez nanatl'adeda.
'Ink'ez ndunnah Lizwif luglez hudelhts'i, ts'iyannah 'en zeh hinilh'en. 2! 'Ink'ez 'aw
‘et hubulh yawhenilhtuk, “Et nuhwheni ndi Yak'usda bughunek déhts'o, 'et k'an dzin
ts'iyawh lhaooduja.” 22 Ts'iyannah soo highu yalhtuk. Khunek unzoo, 'i ye yailhtuk,
i ts'iyannah huba hooncha. Dich'oh 'ulhédutni, “Ndun 'en Joseph buye' 'en ilah ih
'int'ah?” 23'Et ndo bulhni, “Aw nawh cha'hoot'ah ndi khunek 'ahoolhyez 'et dudahtni
hoh njan ndutni, ‘Yoo be duyun nyunch'oh cho soo na'dudilneh,” 'et whuz na'a si
chah 'et ndustdutehnilh. 'Et ndez na'a ndutehnilh, ‘Ndet keyah Capernaum huwhdtni,
dawhut'en whulh tzdits'o, 'et njan nyunch'oh nkeyah 'et chah whuz na'a zeh ndint'en.”
24'Ink'ez 'et ndutni, “Alha ts'ah'un "in whudusni, nus whunilh'en dich'oh bukeyah ninya
hoh 'aw 'ilhunuh whunts'ih yuka cha'nizun. 25> Ndet nuhwhudutésnilh soo ts'ah'un
‘et 'alha' hoont'ah. 'Et hoh da ndun Elijah, 'en yun k'ut Israel nus whunilh'en huba

unli inle. 'Et lhanah tsandelh hoonli inle. Hoh da tat naooduzuk 'o 'at Ihk'utat sanun
‘et nduhdolhyez 'aw chan hoolah. 'Et 'uhooja yun k'ut ndulhcho hoh dai whuzdli.

26 'Et Elijah 'aw 'ilhunuh whunts'ih hubuts'un chaitilh'al. 'Ilhunuh tsandelh, 'aw 'en
zeh. 'En yun k'ut Sidon nts'e keyah Zerephath 'et whut'en, 'aw 'en zeh buts'un
wheyalh'a. 27 'Ink'ez hoh da Elisha, 'en nus whunilh'en huba unli inle, 'et hoh da

yun k'ut Israel hubukak whulhjut, leprosy hiyulhni, hulai. 'Aw 'ilhunuh whunts'ih soo
nacha'yitlil, 'et Naman, ndun Syria whut'en, 'aw 'en zeh soo na'yinla,” ndo balhni. 28 'Et
Lizwif luglez hidelhts'i hidants'o hoh tube huyulh hunilch'e. 2° Ts'iyawh dihudindel
'ink'ez hiyilhchoot njan keyah hukw'un nahitelhya. 'Ink'ez nyedoh dzulhyaz k'ut keyah
whuzdla, 'et whukw'abah nihinilhya whegha hitenoh ka. 30 'Ink'ez ts'iyannah hubutah
lhuseya 'ink'ez nts'e hukwa' ninzun ts'ih whénya.

Dune ntsi' buyudinda

31'Aw 'et Galilee yun k'ut 'et keyah Capernaum whuz'ai whuz whinya. Nats'ulyis
dzin totsuk whubodulh'eh. 32 'Et njan hubodulh'eh tube huba hooncha. Bughunek
hoolhtus hoh buk'une' héot'en ka hubulh yalhtuk. 33 'Et nyo Lizwif luglez 'et 'ilhunuh
dune, 'en ntsi' nududeh, 'i yudinda. Ndun ntsi' ndudeh tube cho 'alzul, 34 'ink'ez 'utni,
“Ah! Nyun Sizi Nazareth whut'en 'unint'ah. Ndet nets'u hukwa' ninzun? Nehoolah
ka netalhtsilh 'et hukwa whusainya ih? Ndun inli t'enyuniszun! Yak'usda ba lubeshi
bughoh hoolah, 'en 'unint'ah!” 35'Et Sizi hukwa' yuddni hoh ndi yilhni, “T'eduzinih hoh
buydh hanaindaih!” Ntsi' nududeh, 'i ndun dune hubutah nayéno 'ink'ez yuts'u hanaja.
'Ink'ez 'aw chayundilhdal. 3¢ Ts'iyannah hubugha ha'nejoot 'ink'ez whe hunelhtjoot

'ink'ez 'ulhahudutni, “Ndi khunek ndai ho' 'int'ah? Ulhtus 'ink'ez buk'une' whut'en.
Ndai ntsi' nududeh, 'i 'et ndi yulhni ibulh 'et yuts'u hanaja.” 37 'Et yun k'ut nduhoolcho

hoh hiyulh ddants'o.

Sizi Peter bubez soo na'yinla
38 'Et Sizi Lizwif luglez dinadija 'ink'ez Simon bukoo ts'ith whuz whinya. 'Et Simon
bubez dada nezul 'i be nduda. 'Et Sizi ndi hiyalhni khun teh yula 'ooneh ka. 39 'Et
kw'usuti yuzih nininya 'ink'ez yutus chah tez'a. 'Ink'ez dada hukwa' yudani hoh ndi
nezul ye nduda, 'i yuts'ahanddoolts'it yulhni, 'ink'ez buts'ah hanaidelts'ut. 'Et 'ahoh
dinadija 'ink'ez hubugha nd'unt'ai.

Nats'ulyis dzin 'et lhanah nduda, Sizi soo na'ubinla
40 'Aw 'et sa yun ts'ih tez'aih hoh ndunnah bulh dunekah lhelhyoo dédowh, 'i dada
be nduda ts'iyannah Sizi higho buninla. 'Ink'ez ts'iyannah hubuk'edélnik 'ink'ez 'et soo

né'ubinla. 41 'Ink'ez bulunah dune ntsi' nududeh, 'i 'ahtilzul hoh hubuts'uh hanaidede,
'ink'ez 'uhutni, “Nyun Yak'usda buYe' ndun Christ hiyulhni, 'en 'unint'ah!” T'eduzahnih

ndo bulhni 'aw yahutélhtuk whunts'ih hubutl'achahoo'al, t'ehoninzun Christ 'en 'int'ah
'et huwa.

Yun k'ut Galilee ndulhcho hoh Sizi dune hubulh yalhtuk
42 'Et 'om bun bundada sa hawhéni'ai 'et 'aw nehoolah ts'ih whenya. 'Et dune
ts'iyannah hikunuta. 'Et nts'e usda highu nindel, hubughu tooya whuch'a né'hiyulh'en.
43'Et ndo bulhni, “Udun keyah chah ndi khunek unzoo, 'i be yatelhtuk, dant'ah hoh nts'e
whuba Yak'usda hubudayi cho unli hubudutesnilh. 'Et huba whuséts'alh'a.” 44 'Et Galilee
yun k'ut ndulhcho Lizwif whuluglez whuz lhghadinya 'ink'ez hubulh yalhtuk.

5

Dinah lhook ka' hut'en, 'en Sizi, “Anih,” hubulhni
1'Tlhut dzin Gennesaret bun k'ut taba siyin, 'et dune ts'iyannah higha wezdel, Yak'usda

bughunek hidutéts'o ka. 2 Ts'i cho nankoh yasd'a yunilh'en. 'Et whunts'ih lhook
ka' hut'en, 'en 'udun loombilh toonahugus. 3 'Ink'ez 'ilhunuh Simon, 'en buts'i 'i
yeinya. 'Ink'ez ndi yulhni, “Nusyaz le 'inleh.” 'Ink'ez 'et ts'i bet natl'adeda 'ink'ez
dune, 'en wheoobudunilh'i. 4 Njan hubulh yalhtuk 'ustl'e' déja 'et Simon ndi yulhni,
“Nts'e soo takhulh 'et nuwhuloombilh ts'iyawh tenahle 'utehlooh huba.” 5 Simon ndi
yalhni, “Sumoodih wheni 'ulh'ek nduhoolyez hoh 'uts'et'en 'et whunts'ih 'aw hoonliyaz

nts'ih chats'flooh. Nedini t'eh 'et lhoombilh 'ilho tenaoosdlelh sih.” ¢ Te'huninla hoh
lhook lhai hiyuzdlooh. Lhai huzdlooh k'et hubuloombil 'aw 'et lhk'enich'oolh. 7 'Et

'onghunnabh ts'i cho bet 'uhut'en, 'en 'anih hubuhttni hubula 'uhooneh ka. 'En chah

whusahanki 'ink'ez 'ahunélht'et ts'i cho hidelhbun 'ink'ez 'aw 'et tewhéninlat. 8 Simon
Peter, 'en whunalh'en hoh Sizi yubut dugwutsi be neninya 'ink'ez, “Sumoodihti sch'a

naindalh, si lubeshi 'ulh'en usdli,” ydlhni. ° Peter 'ink'ez yulh 'ut'en, 'en ts'iyawh
hubugha ha'nejoot 'ink'ez whe hunelhdjoot ndi lhook lhe'neltsuk hoh hiyuzdlooh 'et
huwa. 19'Et James 'ink'ez John Zebedee buye'kah, 'en Simon ts'udetni, 'en chah hubugha
ha'nejoot 'ink'ez whehonelhtjoot. 'Et Sizi 'uyulhni, “Simon khun whenoljut gunih. K'an
whuts'un dune ka' tant'ilh.” 11 'Aw 'et yanahusdiki hoh ts'iyaintsuk 'et hiladetnik.
'Ink'ez hik'ah ts'ih 'uhéot'en ka hiyuntezdel.

Bukak whulhjut, 'en Sizi soo nd'yinla

12 'Et hukw'elh'az Sizi 'ilhunuh keyah 'ut'en. 'Ink'ez 'ilhunuh dune ndulhcho hoh
bukak whulhjut, 'i leprosy hiyulhni, 'i be nduda, 'en chah 'et keyah whut'en. Sizi
yutelh'en hoh yubut nachaneti, yuts'un tedudlih, “SMoodihti nyun hukwa' ninzun t'eh
be ilhtus 'int'i, 'i be suna'ilhdeh,” yulhni. 13 'Et Sizi bula be yut'aghéznai 'ink'ez ndi
yalhni, “A, hukwa' nuszun hoh nyuna'alhde.” 'Et ndunnah bukak whulhjut 'en 'aw 'et
soo na'uja. 14 'Et Sizi khunekti be njan ndi yulhni, “Khun teh 'uyoon ndudéni gunih!
'Et ndun nawhulnuk buts'inyalh 'ink'ez nyulh dahooja, 'et nyunoolh'en. 'Et Moses
be' dustl'us k'ut daja ni hoh 'aw ts'ah'un cha'it'ah, 'et huba hoolah whutele, 'et whuz
na'a Yak'usda bukw'uzdai k'ut hoonliyaz dutdlhk'un. 'Et hobunolhtun dainja hoh soo
na'inja,” yulhni. 15 'Et whunts'th be nawhutnuk 'i Sizi Gri 'en bugha lha'un teh whulh
"Ghudits'o. 'Et whu la gha ts'ih 'o nus hulai 'ink'ez 'o nus 'uhuneltsuk hoh highudulh,
ndai hiye nduda, 'i ts'iyawh hubutelhyih hits'uh hukwa' ninzun. 1¢ 'Et dich'oh lhat
nehoolah ts'ih wheyih tenadutedli ka.

Dune dechadusnik, Sizi soo nd'yinla

17 'Tlhut dzin dune hoodulh'eh, 'et ndunnah Pharisee, 'ink'ez Moses be' dustl'us
hodulh'eh chah, 'en Sizi highah delhts'i. Ndunnah yun k'ut Galilee 'ink'ez Judea,

'ink'ez Jerusalem chah, 'en whuz hahandel. 'Ink'ez neMoodihti ye ulhtus, 'i nduda
soo nd'hubutelh'ilh ka, 'i yulh 'int'ah. 8 'Aw 'et ndun dune dechadusnik, 'en kw'usuti
be whusahuyankai, 'ink'ez Sizi bukoo ts'ih hits'uh hitoolhte hukwa' hiyulh'en. 19 'Et
whunts'ih dune hulai 'ink'ez 'aw 'uhiyooleh ghait'ah. 'Et nduk bun hukw'ut, 'et
hukw'ehiyilhti, 'i k'ehiyilhti. Bun hikonintsi 'ink'ez whuz hukwu hininkai. 'Et soo buniz
Sizi bubut yun nihininkai. 20 Ndoh ts'iyannah hubunilh'en 'et t'eooninzun huba 'alha
'uhoont'ah 'ink'ez dechadusnik ndi ydlhni, “Dahooja dune nlubeshi ts'iyawh mba hoolah
suli.” 21 'Et Moses be' dustl'us 'uk'ununa'iguz 'ink'ez Pharisee, dich'oh 'et ndoninzun,
“Ndun dune 'en Yak'usda ch'a yalhtuk. Ndun na'duntidzun hoh 'utni? Ndun lubeshi
'un tulhdelh? Yak'usda dich'oh zeh lubeshi 'un tulhdelh!” 22 'Et Sizi nt'eooninzun daja
huninzun, 'ink'ez ndo bulhni, “Et di ka nuhdzi yuh 'et ndunahzun? 23 Nts'e na'a simba
huwa chahoolnah k'una'a uzdooni, ‘Lubeshi mba hoolah suli,” k'us, ‘Didinyih 'ink'ez
ninya?’ 24 'Et njan t'eoondhzin yinkak dune ye', 'en ndi yun k'ut huba' hoont'ah ho'
'int'ah lubeshi 'un toolhdelh huba' hoont'ah ho' 'int'ah,” ndo bulhni. 'Ink'ez ndun
dechadusnik, “Didinyih, bukw'usinti nailchoot, 'ink'ez nkooz ts'ih naindalh!” yulhni.
25 'Et 'ahoh ts'iyannah nalh didinya, yuk'usti nayilchoot 'ink'ez Yak'usda délhti hoh
bukooz ts'th whenaja. 26 'Et ts'iyannah huba hooncha. 'En chah Yak'usda hidélhti. Tube
whe hunuljut, “Njan tube huwa 'et'en tune'ust'en, 'et ts'onalh'en,” hutni.
Sizi, 'en Levi, “Anih,” yulhni

27 'Et hukw'elh'az Sizi 'az whenya 'ink'ez 'ilhunuh sooneya 'ilhunaoonughés'aih, Levi
hiyulhni, 'en 'ut'en usda hoh yunilh'en, 'ink'ez ndi ydlhni, “Sunanyalh.” 28 'Et didinya,
'ink'ez ts'iyaintsuk yula ditnik hoh yuk'ah ts'ih oot'en ka yuntezya. 29 'Et Levi bukooz
ts'ih hooncha 'et dune hubugha na'tét'alh, Sizi ba. 'Et sooneya 'ilhunaoonughés'aih 'en
chah hulan. 'Ink'ez 'uyoon chah hulan hubulh 'et hidelhts'i. 30 'Et ndunnah Moses
be' dustl'us 'uk'ununa'isduguz 'ink'ez Pharisee, 'en dich'oh highu yalhtuk 'ink'ez Sizi
yugha hoodul'eh, 'en hubuhutni, “Et ndunnah sooneya 'ilhunaoonughés'aih 'ink'ez

lubeshi 'uhulh'en, 'en di ka hubulh dh'alh 'ink'ez hubulh tdhtnai?” 31 Sizi 'et ndo bulhni,
“Ndunnah soo 'int'ah, 'aw yoo be duyun ka cha'hunizun. Nduda, 'en zeh yoo be duyun

ka' huninzun. 32 Si chah whuz na'a zeh 'aw dune ts'ah'un 'int'ah, 'en bulubeshi ch'a
bubeni nahdhunduntele huba ilah whusdya. 'Et lubeshi 'ulh'en, 'en bulubeshi ch'a

bubeni nahdhundunoolelh hubudutésnilh ka, 'et huba whusaya.”

Dune saha'délya soo hukwa' hoodulhkut

33'Et hiyoodulhkut, “Dahoont'ah huwa John yugha hoodul'eh, 'en lhat soo saha'dulyih
'ink'ez tenahududli? 'Ink'ez Pharisee hiye hoodul'eh, 'en chah 'et nduhut'en. 'Et
whunts'th nyun ngha hoodul'eh, 'uha'alh cha' hut'en 'ink'ez 'uhutnai cha' hut'en?” 34'Et
ndo bualhni, “Ndun bu'at whutele, 'en bulh dune 'en 'awhuz hiyulh 'ut'en, 'en do soo
saha'dutélyelh ih? 'Awundooh! 35 'Et whusawhutelts'ulh, hoh t'eh bu'at whutele bughu
nayitélcholh. Hoh t'eh zeh soo saha'hudutelyelh.” 3¢ 'Et be nawhutnuk 'i be whuts'o
dul'eh, 'i be hubulh yalhtuk 'et njan ndutni, “Aw 'ilhunuh naih k'an ts'ih hayalhch'ul
'ink'ez 'ujut, 'i lhunaidunéokalh ghait'ah. 'Et whuz na'a nduja t'eh, 'et ndi k'an naih,
'ink'ez naih jut bulh 'aw lhk'una'a oot'e ghait'ah. 37 'Et doo chah, 'aw 'ilhunuh k'an mai
too 'i 'aw 'ujut mai too 'uzus be yéolhdzeh ghait'ah. 'Et nddja t'eh, k'an mai too ndi 'ujut
mai too 'uzus buk'e'ootéltulh. 'Et ts'iyawh mai too bé haitejulh. 'T 'uzus 'i chah tinta'

tet'ilh. 38 'Et whunts'ih k'an mai too, 'i k'an mai too 'uzus be naooldzeh huba' hoont'ah.
'Et whuz na'a 'anelht'et soo' tet'ilh. 3% 'Aw 'ilhunuh mai too 'ujut utnai t'eh, 'ahoh k'an

mai too ka' noozin ghait'ah. 'Ujut, 'i zeh 'o nus unzoo,” hutni,” 'et hubtlhni.

6

Yinkak dune ye', 'en nats'ulyis dzin, 'et chah huMoodihti unli ho' 'int'ah

1K'an whulhnat dune nalyis dzin, 'udechoo 'et hukw'elh'az 'uhoont'ah. Sizi 'ink'ez
higha hoodul'eh, 'en bulh tl'o k'ut hedulh hoh, tl'o mai hiyooneye. 'Ink'ez hubula k'et
nuhinulhmul 'ink'ez hiya'alh. 2'Et bulunah Pharisee hubuhttni, “Daht'en hoh 'aht'en?
K'an dzin nats'ulyis dzin 'uhoont'ah! 'Aw 'et nduhdot'en huba cha'hoot'ah!” 3 Sizi ndo
bulhni, “Hubudayi cho David daja 'aw ih hukw'e yachazulhtuk. 'Et hoh da David 'ink'ez
yulh 'ut'en buye'élts'ul. 4'Et 'Gja, Yak'usda bukoo daninya. Lhes'i Yak'usda bugha yu'aih,
'i ndi lhes nawhulnuk 'aw 'en zeh hiyoo'alh huba' hoont'ah. 'Ink'ez 'i yilhchoot 'ink'ez
ya'al. 'Ink'ez dulh 'ut'en, 'en chah bulah hubugha ini'ai.” 5 'Ink'ez Sizi ndo bulhni,
“Yinkak dune ye', 'en njan nats'ulyis dzin, 'et chah huMoodihti unli ho' 'int'ah.”

Nats'ulyis dzin ‘et Sizi Gri dune bula ndiida soo na'yinla

6 'Et hukw'elh'az 'o 'at nats'ulyis dzin Lizwif luglez daninya 'ink'ez whubodulh'eh.
'Et 'ilhunuh dune 'en chah 'et usda. Ndun bula nalhnih ts'ih 'aw yé nucha'ust'en.
7Ndunnah Moses be' dustl'us 'uk'ununa'dsduguz 'ink'ez Pharisee chah soo cho highunli
'ink'ez hinilh'en daténilh simba. 'Et dune nalyis dzin 'et tulih soo na'yooleh. 'Et
hoonliyaz hiyulh nahé'alh hukwa' hut'en. 8 'Et daja huninzun t'eooninzun. 'Et dune
bula yunucha'ust'en ndi ydlhni, “Didinyih 'ink'ez hubuniz sinyin.” 'Et didinya 'ink'ez
hubuniz nininya. ° 'Ink'ez Sizi ndo bulhni, “Hoonliyaz hukwa nuhoodutelhkut. 'Et
nats'ulyis dzin, nts'e na'a netl'awhélts'ut, 'et ts'ah'un na'a 'uztenilh, k'us hoontsi'
k'una'a 'uztenilh? Dune hiye khuna 'uztelhyih k'us daztelhtsah?” 10'Ink'ez 'et ts'iyawh
hubunilh'en. 'Et ndunnah dune ndi yalhni, “Nla ts'ih 'un lhk'ut dughelnih!” 'Et nddja
'ink'ez bula k'uz ts'ih dachait'ah, 'et whuz na'a zeh ndundja. 1! 'Et 'onghunnah tube
whuske be honilch'e, 'ink'ez dich'oh howu yahalhtuk Sizi dahitelilh 'et hukwa.

Lanezi 'o 'at nanah whel'a, 'en Sizi 'utahadobanla
12 Hoh da 'et dzin njan ndthooja, Sizi dzulhyaz k'ut tenadutedli ka whuz whenya.

'Ulh'ek nduhoolhyez Yak'usda ts'un tenadedli. 13 'Et yilhkai higha hoodul'eh, 'anih
hubulhni. 'Et hubutah lanezi 'o 'at nanah, 'en 'utahadobanla. 'En whel'a huboozi ytlhtsi.
14 Simon, 'en ndi boozi Peter, 'i yugha ide'ai. 'Ink'ez bulhutsin Andrew, James, John,
Philip 'ink'ez Bartholomew. 15> Matthew 'ink'ez Thomas. James Alphaeus buye', 'ink'ez

Simon 'en huwu dadodit'ah hiyulhni. 16 Judas, 'en James buye', 'ink'ez Judas Iscariot
chah, 'en 'utenilh whu'iz buch'a niduteyalh.

Lhanah nduda 'ink'ez ntsi' nududeh, 'i be dzuh nuhtideh, 'en Sizi soo nd'balh'en
17 't whududlun ndus de yugha hoodul'eh hubulh hainya 'ink'ez lhts'e oodez'a

nindhundel. Yun k'ut Judea whut'en, Jerusalem whut'en chah, 'ink'ez yatoo ba keyah
Tyre 'ink'ez Sidon whut'en, 'en chah hulan 'ink'ez 'aw uzdooni ghait'ah. Hiyootuzél-

hts'ilh 'ink'ez soo na'butelilh, 'et hukwa 'ilhuhowezdel. 18 'Ink'ez ndunnah ntsi'
nududeh 'i be dzuh nudeh, 'en chah 'et hudelhts'i, 'ink'ez soo na'balh'en. 1 Ts'iyannah

hit'aghoonalh hukwa' hut'en. Ye ulhtus buts'uh haidults'uk, 'i be ts'iyawh hubudada 'et
soo na'ubinla.

Sizi ndo biilhni, “Degha nus hoonzoo nohwhulh ‘uhooja”
20 Sizi 'et yugha hoodul'eh, 'en ts'iyawh hubutuniyd'en hoh njan ndo bulhni,
“Nuhwheni tel'en ndet Yak'usda 'et hubudayi cho unli, 'et nuhwheni nuwhe'ilhdzun

'uhoont'ah.
'Et huwa degha nus hoonzoo nuhgha whults'ut.

21 Nuhwheni k'an buye'alts'ilh,
untehdai, 'et huwa degha nus hoonzoo nuhgha whults'ut.
Nuhwheni k'an ahtso, 'et tehdloh, 'et huwa degha nus hoonzoo nuhgha whults'ut.
22Hoh t'eh dune nuhts'u hudutnik 'ink'ez 'aw hubulh '6oht'e ghait'ah nuhowhulhtsi.
'Ink'ez nuhch'a yahutelhtuk hoh yinkak dune ye'
'en bugha, 'et huwa nuhoozi dutsun hitelhtsilh 'ink'ez 'un hitelhdulh.
'Et whuz na'a ndunéhowhulh'en t'eh,
'et degha nus hoonzoo nuhgha whults'ut.
23 'Et dzin nddohooja t'eh, 'et hooteht'i 'ink'ez hoonaht'i hoh nduk téolhutlhuk.
'‘Alha 'uhoont'ah nduk yak'uz hooncha 'et nuhwhuba k'elha whutele. Hoh t'eh

whusawhutelts'ulh ndunnah whuz na'a zeh ndunohotelh'ilh, 'et ndunt'ah butsuh
whlﬁdelhdzulh, 'en chah niz dak'ez nus whunilh'en inle, whuz na'a zeh ndubuhalh'en
'et huwa.

Bulunah degha nus hoontsi' hubugha whiitelhts'ulh
24 “Et whunts'ih nuhwheni soode'a 'aht'ah, soo cho howahli!
Ndai be hoonaht'i, 'i be 'uda ts'iyawh nuhwhuba 'uk'elha whuzdli 'et huwa.
25 Nuhwheni ndunnah soo 'a'alh, nuhwheni chah soo cho howahli!
Nuhyé'telts'ulh! Ndunnah hédloh howahli!
Nuhdzi dinteda 'ink'ez tehtso!
26 'Et huwahli ndunnah séo nuhghu yalhtuk.

Hoh da nus whunilh'en la'dudil'i, 'en chah butsuh whudelhdzulh, 'et zeh ndé
buhutni.”

Nuhch'a hiidetni, 'en hubuk'ehtsi’

27 “Et whunts'ih ndez na'a ndun whudusni, nuhch'a hiddetni, 'en buk'ehtsi'. Ndun-
nah nuhka cha'nizun, 'en chah séo ne'bulh'en. 28 Ndunnah nuhk'ehuyih, Yak'usda
buts'un wizoo ka huba tenaddohdli. 'Et ndunnah dzuh ne'nohulh'en, 'en chah huba
tenadoohdli. 2% Ndunnah nuhnen k'ut nuhnezkuk t'eh, huba 'awh nandundoht'ah
'ink'ez 'ilhk'us ts'ith chah 'unohuhooleh. Ndan ndzoot nghu halchooz, ndzoozt'an
chah buch'a yéntun gunih. 30 Ts'iyannah hoonliyaz ka nuhts'u ka 'utni t'eh, hubugha
fyoohlelh. Ndai nuhwhe'ilhdzun 'uyoon yilhchoot t'eh, buts'un ka na'doohtni gunih.
31 Nts'e na'a hukwa' nahzun dune danoh hotelh'ilh, 'et whuz na'a zeh nuhwheni chah
'et né'boolh'en. 32 Ndunnah nuhk'entsi', 'en zeh buk'ehtsi' t'eh, whuz na'a hoonzoo
nahzun ih? 'Awundooh! Ndunnah lubeshi 'uhulh'en, 'en whunts'ih ndunnah buk'entsi’,
ts'iyawh hubuk'ehintsi'. 33 Ndunnah soo ne'nohulh'en, 'en zeh soo ne'bulh'en t'eh,

whuz na'a hoonzoo nahzun ih? 'Awundooh! 'Et lubeshi 'uhulh'en chah whuz na'a
zeh 'et nduhdt'en. 34 'Et ndunnah bughi zilh'ai t'eh, 'en nuhtl'anaite'alh nuhzun t'eh,

whuz na'a hoonzoo nahzun ih? 'Awundooh! 'Et lubeshi 'uhulh'en, 'en whunts'ih
lubeshi 'uhulh'en ghe' hulh'ai 'ink'ez 'et 'uneltsuk zeh hubutl'andha'aih. 35 'Et whunts'ih

nuhch'a hudétni, 'en hubuk'eoohtsi', 'ink'ez soo ne'boolh'en. Hubughe 'oohla 'ink'ez

hoonliyaz nuhtl'unaitelts'ulh hukwa tsi héhli gunih. 'Et whuz na'a ndaht'en t'eh,
hooncha hoh nuhwhuba k'elha whutele. 'Et ndun yak'uz soo 'udedo 'int'ah, 'en k'una'a
tihleh. 'Alha ndunnah suchanailya chadusnih 'ink'ez ntsi' chah, ts'iyawh hubuts'un
unzoo. 3¢'Et nuhwhe'aB4 nts'e na'a te'ninzun, nuhwheni chah whuz na'a zeh te'noohzin.

'Uyoon ba nahoohyeh gunih
37*“Uyoon ba nahoohyeh gunih, doo ka sih 'aw nuhwhuba nahoodeh ghait'ah. 'Uyoon
k'ehoh'alh gunih, 'et sih 'aw nuhk'eholts'it ghait'ah. '"Uyoon ba whunaoodoolhunah,
‘et t'eh nuhwheni chah nuhwhuba whunaoodutetnah. 38 'Uyoon hubugha' ndh'ai, 'i
nuhtl'andtedukulh ho' 'int'ah. Lht'ustkat 'ink'ez lhai cho tele. 'Et niyulh'uz hoh
bé haitekulh. 'Et 'uneltsuk hoh nuhbut nehitekalh. Daltsuk hubugha indh'ai, 'et

'uneltsuk zeh nuhtl'andtedukulh 'et huwa.” 39 Be nawhutnuk be whuts'odul'eh, 'i be
hubulh yailhtuk, “Soo ih chawhés'en 'uyoon chawhés'en nutéguz? 'Alha nahdlt'ah

ka hawhedukai 'ahoolts'it! 40 Hodul'eh 'ink'ez whuyodulh'eh, 'en 'aw yagha ndoh

cha'it'ah. 'Et whunts'ith ndunnah soo ts'ah'un na'a hodul'eh, 'et hubodulh'eh 'en k'una'a
'uhutet'ilh. 41 'Et di ka nyulhutsin lhusyaz buna k'et deztan, 'i nilh'en, 'et whunts'ih

'aw t'eoonuzinzun nyunch'oh duchun cho nyuna k'et deztan? 42 Nts'e na'a nyulhutsin
'uduténilh, ‘Sulhutsin nyo lhusyaz nyuna k'ehanddoostan.” 'Et whunts'ih nyunch'oh
duchun cho nyuna k'et deztan 'aw chasd'en. Nyunch'oh duba naindzoo! 'Udechoo
duchun cho nyuna k'ehanadintih. 'Et t'eh soo yutd'en hoh nyulhutsin nyoo lhusyaz 'i
buna k'éhanaidontan.

Dune budzi yuh be whudezbun, ' be yatelhtuk

43 “Et duchun dinzoo 'aw mai untsi', 'i bughi noot'ai ghait'ah. 'Et whuz na'a zeh
duchun dintsi' mai unzoo, 'i bughi noot'ai ghait'ah. 44 'Et whuz na'a zeh bumai bugha
duchun dant'ah 'int'ah t'enudzun. 'Et whuz na'a zeh ndi mai unzoo, figs hiyulhni, 'aw
whus chun bughu hiyoonoye ghait'ah. 'Ink'ez whuz na'a zeh whuscho chun, 'aw mai cho
ndoh whut'en bughu hiyoonoye ghait'ah. 45 'Et whuz na'a zeh dune unzoo, ndai unzoo
budzi yuh hoonli, 'i bugha khunek unzoo be yalhtuk. 'Ink'ez dune untsi', ndai untsi'
budzi yuh hoonli, 'i be khunek untsi' be yalhtuk. Ndez na'a njan nduwhutni, dune di
budzi yuh be whudezbun, 'i be yatelhtuk.

Sizi Gri bughunek soo cho whulh ts'ooyin
46“Ink'ez di ka ‘SMoodihti, sMoodihti,” sudahni, 'ink'ez daja nuhwhudusni 'aw hukw'u
nucha'zaht'en? 47 Ndan sts'un teyih 'ink'ez soo zelhts'ai 'ink'ez hukw'a ne'ut'en,

'et ndan 'uhint'ah 'en bunwhuntelhtun. 48 Ndez whuz na'a 'et nddhint'ah. Dune
bukoo 'uwhutelilh hoh, soo ye yoh hahénkai 'ink'ez bukoo buk'uwhuz'ai 'et tse k'ut

newhute'alh. 'Et ndet too telhbun t'eh, 'et ninli ulhtus bukoo whut'agheznai, 'et

whunts'ih bukoo 'aw dachahdonil. Tse k'ut niwhuni'ai 'et huwa. 4° 'Et whunts'ih
ndunnah sughunek yoozelhts'ai 'ink'ez 'aw hik'unucha'ust'en t'eh, 'et ndez na'a njan

nduhint'ah. Dune yun k'ut bukoo 'uhoonla. 'Ink'ez bukoo buk'uwhuz'ai 'i 'aw cha'hiyilil.
'Et ninli ulhtus bukoo whut'agheznai 'et 'ahoh nawhunet'ai. Tube whedonujut hoh

hoolah whuzdli.”
7

Nehughan whumoodih yuba ne'it'en, Sizi soo nd'yinla

1'Et dune Sizi yoozelhts'ai ndet hubugha ndo bulhni, 'aw 'et ts'iyawh lhaoodinla.
'Ink'ez keyah Capernaum huwhutni whuz lhgha dinya. 2 'Ink'ez njan 'et keyah
whut'en 'et 'ilhunuh nehughan whumoodih yuba ne'it'en. Tube ytk'entsi', 'en tube
nduda 'ink'ez 'aw 'et datetsah. 3 'Et ndun nehughan whumoodih Sizi yulh ddants'o
'ink'ez Lizwif tsuh whudelhdzulh, 'en whuz whebalh'a. Sizi hiyoodutélhkut nehughan
whumoodih yuba ne'ut'en soo na'yooleh ka. 4 'Et Sizi highu nindel hoh soo tube cho
hits'uh tedudlih 'ink'ez 'uhiyulhni ndun nehughan whumoodih, 'en tube unzoo ho'
'int'ah yuba ne'ut'en, 'en soo na'yooleh ka. 5 “Nedune, 'en hubuk'entsi' 'ink'ez 'en bugha
Lizwif buluglez neba 'uhdonla,” hiyulhni. ¢ 'Et hubulh tez'as. 'Et Sizi koo wheghah uyalh

hoh, 'et ndan nehughan whumoodih 'en hubulh dune Sizi hits'a whebalh'a. Hidudezdel
'ink'ez Sizi 'uhiytlhni, “Nehughan whumoodih njan ndunyulhni, ‘SMoodihti 'ants'i 'et
dzuh ne'dudoldzut gunih. Sukoo datanyalh huba 'aw soo cha'lhudzooh 'et huwa. 7 'Et si
chah 'et ndunuszun 'aw soo cha'lhudzooh ndudutésyalh huba. 'Et whunts'ih 'ants'ih
nghunek be dini t'eh, 'et suba ne't'en soo na'dotneh. 8 'Alha si chah 'onghunnah
sgha ndoh 'uhint'ah hoh hukwa' huninzun tune' satelh'en. 'Et si chah whuz na'a zeh
nehughan huba gha ndoh 'ust'ah. 'Et 'ilhunuh, ‘Inyalh!” disni t'eh, 'et 'ahoh 'aw 'et
teyalh. 'Et 'uyoon, “'Anih!” dusni t'eh, 'et 'ahoh sts'u teyih. 'Et suba ne'dt'en, ‘Njan
dineh!” dusni t'eh, 'et 'ahoh 'et nddat'ih.” ” © Sizi ndun dune daja ni yulh ddants'o hoh

tube buba hooncha. 'Et ndunnah hinedulh, 'en hubuts'un nalhd'a 'ink'ez ndo bulhni,
“Israel ndulhcho keyah ndun dune 'en k'una'a 'aw 'ilhunuh ndulhcho be huba 'alha’

hoont'ah nachasulhtek.” 1°Ndunnah yuts'un whel'a ndun nehughan whumoodih bukoo
ts'ih nahundel, 'et ndun yuba ne'at'en nduda, 'en 'aw dachait'ah hoh highu danandel.

Dune dazsai, Sizi dinaidilhti

11 'Et 'om bun dzin Sizi njan keyah Nain huwhutni, yugha hoodul'eh bulh, 'ink'ez
hooncha hoh lhannah hinedulh, 'en chah ts'iyawh whuz haindel. 1% Njan keyah
na'nestl'oo ghu ti wheghah nihtnindel, 'et khunyaz dune dazsai hidihidezkai. 'Et 'ama
tsandelh, 'aw 'ilhunuh zeh buye' 'int'ah. 'Et keyah whut'en, 'en lhanah yulh udulh. 13 'Et
neMoodihti ya'en hoh yugha te'nanzin 'et ndi yalhni, “Intso ilah!” 14 'Ink'ez be nesulhti
yughu neninya 'ink'ez yut'agheznai. Ndunnah yelhtelh, 'en chah 'ilhuz nihunindel.
'Ink'ez 'et 'utni, “Chilh dune didinyih nyudisni!” 15 'Ink'ez ndun dune dazsai nduk
ninatl'adenda 'ink'ez yawhénilhtuk. 'Ink'ez Sizi, 'en be'ama tl'anayalhti. 16 Ts'iyannah
hunelhdjoot, 'ink'ez Yak'usda hidélhti hoh njan duhutni, “Njan netah nus whunilh'en
hooncha unli, 'en whusainya.” 'Ink'ez 'et chah nduhutni, “Yak'usda budune hubutah
nunasja.” 17 'Et Judea yun k'ut nduhoolcho 'ink'ez 'et whunat keyah nduhoolcho chah,
ts'iyannah hiyulh ddants'o.

John dune too be 'ulh'en yugha hoodul'eh, 'en Sizi ts'un whebalh'a hiyoodutélhkut ka
18 John yugha hoodul'eh ts'iyawh ndi hiduténilh dahooja 'et. 1°'Ink'ez nanah 'anih
hubtlhni 'ink'ez Sizi ts'un whebalh'a hiyoodutelhkut ka, “Nyun ih whusatanyalh inli,
k'us 'uyoon tulih ka ts'itéo'en?” 20'Et Sizi highu ni'az 'ink'ez 'uhiyulhni, “John dune too
be 'ulh'en, 'en nts'u nételh'a nts'oodutelhkut ka, nyun ih whusatanyalh inli, k'us 'uyoon

tulih ka ts'itéo'en?” 21 'Et 'ahoh ndunnah hunduda 'ink'ez buka, 'ink'ez ntsi' nududeh
buyudinda, 'en chah lhanah hoh soo na'balh'en. Chawhés'en, 'en chah honilh'en

butl'andho'ai. 22 'Et Sizi John yugha hoodul'eh ndo bulhni, “John buts'un ah'us. Ndet

whunelh'en 'ink'ez whudéhts'o 'et ddohtni, nts'e na'a chawhés'en honilh'en nasdli.
Nuchahdsdel, 'en nahtdelh nahusdli. Bukak nédutsi', leprosy hiyulhni, 'en chah soo

na'binla. Cha'hudusts'uk, 'en chah 'ahudits'o nahusdli. Yahadla, 'en chah dindhudidel.
Tel'ennah, 'en chah khunek unzoo, 'i be hubulh yaintuk ho' hint'ah. 23 'Ink'ez ndunnah

si sugha buba dzuh chahoolah, 'en degha nus hoonzoo bugha whults'ut.” 24 'Et John
khunek yuba na'a whendhet'az, 'aw 'et Sizi John yughu yatelhtuk hoh 'ilhunahuwésdel
njan ndo bulhni, “Dune chahdot'ih ts'ih ndet hukwa tsi hoohli whuteh'ilh? T1'o ghazilh

nénulhts'i, 'i tulih teh'ilh nahzun ih? 25 Ndet simba hukwa tsi hoohli whuteh'ilh? Dune
naih duchut 'i be soo naduja, 'en tulih teh'ilh nahzun ih? 'Alha ndez whuz na'a soo

nadut'ih, 'en lhai sooneya ts'iya hulhtsih 'ink'ez hubudayi cho bukoo huwhut'i. 26 'Et

ndet simba hukwa tsi hoohli whuteh'ilh? Nus whunilh'en tulih? A! 'Alha 'un whuddsni
nus whunilh'en ba nus unzoo 'et nulh'en! 27 'En bugha 'uk'une'usguz inle hoh njan

ndutni,
‘Soo zilhts'ai, khunek suba na'a, 'en ntsuh tes'alh.
'En ti lhutanyalh, mba lhaoodutelilh 'et wheni.’

28 'Alha 'un whudusni, nus whunilh'en ndunnah whuzdli, 'en hubutah John dune too
be 'ulh'en, 'en degha nus ncha 'int'ah. 'Et whunts'ih nts'e Yak'usda hubudayi cho unli,
ndan degha nyoh 'int'ah, 'en 'o nus uncha unli.” 29 Ts'iyannah dune 'ink'ez sooneya

'ilhuhunughes'aih, Sizi daja ni hidants'o hoh Yak'usda buba 'alha' yija, John 'en too

be' balh'en 'et huwa. 30 'Et whunts'ih ndunnah Pharisee 'ink'ez Moses be' dustl'us k'ut
daja ni hoh beni hoonli be yalhtuk, 'en ts'iyawh Yak'usda nts'e buts'uh hukwa' ninzun,

'ants'ih 'et 'un hubutelhdel. 'En 'aw John too be cha'bilel 'et huwa. 31 'Et Sizi ndo bulhni,
“Dune k'an yuk'edideh nts'e na'a simba nuhwhuba lhzih niboosdlelh, k'us dant'ah dune
hinli, 'et nuhwhudutésnilh. 32 Ndez na'a njan nduhint'ah, 'uskehyaz duhult'ah hoh
hiya'alh be 'e'6oket 'et hudelhts'i. 'Ink'ez lhts'u hdhudih hoh njan ndulhédutni,

‘Be ts'ujun be nuhwhuba ts'ujun,

'et whunts'ih 'aw chanuzahdak.
'Ink'ez nuhwhuba tso ts'inli,
'et whunts'ih 'aw chasdhtso!’
33 500 cho whunulh'en, John dune too be 'ulh'en whusainya, 'aw lhes chas'al 'ink'ez

mai too chah chasnai. 'En 'ddahni ‘Ntsi' nududeh buyudinda,” dahni. 34 'Et yinkak
dune ye' whusainya, 'a'alh 'ink'ez 'utnai. 'Et 'uddhni, ‘Ndun dune 'en bucha hooncha
'ink'ez tanutnai. Sooneya 'ilhunanowes'aih 'ink'ez lubeshi 'ulh'en, 'en hubudune,
dahni. 35 'Ink'ez ndunnah hiye whunih na'dudil'i, 'en bugha ndi be whitnih, 'i ts'ah'un
na'a 'uhdoja.”
Ts'eke lubeshi 'ulh'en bulubeshi lhai, Sizi ts'iyawh yuba whunaoodelhtinah

36 'Et Pharisee 'ilhunuh yughu nusiya dudulh na'oot'alh yulhni. 'Et whuz bukoo ts'ih
yughu daninya. 'Et kw'uzdai yeyoh 'int'ah, 'i yuzih nilget ute'ulh wheni. 37 'Et 'ilhunuh
keyah whut'en, 'en lubeshi 'ulh'en ts'eke. 'Et Pharisee bukoo ts'ih 'et Sizi 'a'alh yulh
udants'o hoh whuz whinya. Ndi k'unutsutjul sooltsun, 'i dezti, 'i alabaster luboodai bé
yalhdze, 'i whuz wheya'ai. 38 'Et yut'ak suyin. Utso 'ink'ez bunatsultoo buke k'eidilt'ik. 'T
dutsigha be yuna'ulhdeh, 'ink'ez buke naidunants'ooz. 'Ink'ez ndi k'unutsutjul sooltsun,
'i dezti, 'i be yuke yulhlho. 39 'Et ndun Pharisee, ndun 'anih yudani, dich'oh na'dudutni,
“Et ndun nus whunilh'en unli t'eh, t'eoonézin da dant'ah ts'eke 'int'ah yut'aghunah.
'En lubeshi 'ulh'en 'int'ah.” 40 'Et Sizi ndi ydlhni, “Simon, hoonliyaz nyudutésnilh.”
“Nehodulh'eh dini,” ni. 4!'Et Sizi ndi ydlhni, “Ilhunuh sooneya yughu sulh'ai nanah
dune ghe 'ulh'ai. 'TThunuh 'en 500 unli sooneya, 'ink'ez 'ilhunuh 50 unli sooneya. 42'Aw

hiba k'elha hitelhtsilh chahit'ih. 'Et nahtlt'ah huba whuladetnik. 'Et sudini, k'us ndan
degha nus yuk'entsi'?” 43 'Et Simon 'utni, “Si ndundszun, ndun degha nus lhai yuba

ladetnik, 'en degha nus yuk'entsi'.” 'Et Sizi ndi ytulhni, “Soo ts'ah'un na'a 'udenja.” 44 'Et
ndun ts'eke ts'un nalhu'a 'ink'ez Simon 'uyulhni, “Ndun ts'eke nilh'en ih? Nkoo daniya
hoh 'aw too suba 'et néchainkal suke be téona'tesgus huba. 'Et whunts'ih ndun ts'eke
dunatsultoo be suke nainelhtsul 'ink'ez butsigha be yuna'alhde. 45 Nyun 'aw na'duts'oos
be dahooja chasudinel. 'Et whunts'ih ndun ts'eke 'udechoo daninya whuts'un 'aw suke

naduts'oos stl'echa'inil. 46 'Aw sutsi khe be chailhoh 'et whunts'ih ndun ts'eke ndi khe
be suke yulho. 47 'Et huwa ndi ndusni, bulubeshi lhai ts'iyawh huba whunaoodelhtnah.

Nilh'en ih 'ilhuz tube skentsi' ho' 'int'ah? 'Et whunts'ih ndunnah hoontsolyaz lubeshi
huba hoolah unli, 'en whunts'ih hoontsolyaz zeh whe skehintsi'.” 48 'Ink'ez Sizi ts'eke
ndi yulhni, “Nlubeshi ts'iyawh mba hoolah suli.” 4° 'Et ndunnah 'onghunnah kw'uzdai
k'ut na'hut'alh, 'en dich'oh 'ulhédutni, “Ndun, ndan ho' 'int'ah? Lubeshi 'i whunts'ih
yuna'alhdeh?” 50 'Ink'ez ts'eke ndi yuihni, “Mba 'alha' hoont'ah, 'i be dinjih. 'Aw 'et
ndzi dezghel hoh naindalh!”

8

Lhanah ts'ekoo 'en Sizi hila ut'en
1'Et hukw'elh'az Sizi kedutezut keyah whucho 'ink'ez keyah whuyaz totsuk, ndet hoh

Yak'usda hubudayi cho unli, 'et hubugha khunek unzoo, 'i be yatelhtuk. 'Et ndunnah
lanezi 'o 'at nanah, 'en chah hiyulh 'ut'en. 2 'Ink'ez ndunnah ts'ekoo 'en chah hiyulh
'ut'en hoh ntsi' nududeh, 'i buyudinda 'ink'ez bukak ndédutsi', 'en ts'iyawh soo na'binla.
Mary Magdala whut'en, 'en chah 'ut'en. 'En 'int'ah skwunlai 'o 'at nankoh ntsi' nududeh,
'i buyah hanaidede. 3 'Ink'ez Joanna, Chuza bu'at, 'et Chuza, 'en Herod bukoo hudelhts'i

bumoodih unli, 'en bu'at 'ink'ez Susanna, 'ink'ez 'uyoon lhanah chah, ndai hiyit'i, 'i be
hila 'ut'en.
Ha'nule bugha whiits'odul'eh

4 'Et njan nduhoolhcho keyah whut'en 'ilhuhowezdel 'ink'ez Sizi nawhutnuk, 'i be
whuts'odul'eh, 'i be yatelhtuk, 5 “Ilhunuh 'a'nule 'en 'a'untelelh ka. 'Et 'a'nule 'et ndi
ninutsut 'et bulah 'ants'ih 'et nts'oh nandnkat. 'Ink'ez hik'ut nusudel 'et dut'aiyaz chah
ts'iyawh yuneldel. ¢ 'Et bulah chah tse tah nandnkat. 'Et ndet hanalhyi hoh 'et ndi
hanulhyeh, 'i too hoolah 'et huwa yantdezgi. 7 'Et 'onghuh, 'i chah whus cho taninkat.
'l chah whus cho bulh taninyi 'ink'ez whus cho 'i bugha chaniyel. 8 'Et 'onghuh, 'i yun
unzoo, 'i k'ut nanankat, 'ink'ez handlhyi. 'Ink'ez bumai 'i lhan'un teh lhai suli lanezi

lanezi (100) 'et 'uneltsuk suli.” 'Et hukw'elh'az 'et tube cho ndo bualhni, “Ndunnah budzo
hooni, 'en hiyoozélhts'a huba' hoont'ah!”

Di ka Sizi ndi be nawhutnuk, 'i be whuts'odul'eh, 't be hubulh yalhtuk?

9 'Et yugha hoodul'eh hiyoodulhkut, “Ndi be whuts'odul'eh, 'i daja ni hoh 'utni?”
10'Et ndo bulhni, “Ndi Yak'usda hubudayi cho unli huba whe' hoont'ah hooyah, 'i bugha
t'eoonoohzeh ka, 'i 'uda nuhtl'awhélts'ut. 'Et whunts'ih 'onghunnah ndi khunek be
whuts'odul'eh, 'i whuz na'a zeh hubulh yalhtuk. 'Et sih,

‘Honalh'en 'et whunts'ih 'aw chahuwhés'en.
'Et hodits'o 'et whunts'ih 'aw t'ehonizun daja ni.”

'A'nule bugha whuts'odul'eh, ‘et Sizi neba hukw'u nuhuilhye

11 “Ndi be nawhutnuk, 'i be whuts'odul'eh, 'i ndi 'et ndutni. Ndi mai 'anukat, 'i
Yak'usda bughunek 'int'ah. 12Ndunnah ti 'int'ah, 'en Yak'usda bughunek hidits'o 'ink'ez
netsudule ndi khunek budzi be hanaida'aih. 'Et whuz na'a 'aw huba 'alha cha'hoot'ah
'ink'ez 'aw hudoojih ghait'ah. 13 Ndai tse tah nandnkat, 'i li'int'ah hodits'o 'ink'ez
huhéont'i hoh khunek hiyilhchuk. 'Et whunts'ih 'aw bughih hoolah. 'Et huwa 'astl'iyaz

huba 'alha' hoont'ah. 'Et 'ahoh bé tink'us hunint'uk, 'i be tinch'a haninkat, 'en 'uhint'ah.
14 Ndai ndi whus cho tah nanankat, 'i 'et njan nduwhutni, dune Yak'usda bughunek

hidits'o 'et whunts'ih ndi yun k'ut huwu ni ts'inli, ndi yun k'ut soo uzde'a 'uhoont'ah,
'ink'ez ndai ndi yun k'ut huhoont'i tune' hut'en, 'i ts'iyawh whus cho 'i bulh 'ilho
ndunt'ah. 'Et huwa 'aw lhaoodoolneh wule ghait'ah. 15 'Et whunts'ih ndai yun unzoo, 'i
k'ut nandnkat, 'i ndez na'a njan nduwhutni, 'en huhdont'i 'et khunek hidants'o 'ink'ez
budzi unzoo hoh hiyoontun. Nts'oh dahoont'ah whunts'ih 'ilhuz hiyilhchoot. 'Et whuz
na'a bumai lhai tele.

'Et nts'e too dezk'un, i hukw'usii'ai, 'et hukw'e yi'ai, 'i Sizi bughu yalhtuk

16 “Dune too dezk'un 'ink'ez 'i nahidilhk'aih 'ink'ez 'aw 'oosa' yuk'uz koo naidoo'ah
ghait'ah. K'us kwusuti t'ah ts'ih whuyuh neyoo'alh ghait'ah. 'Et nts'e too dezk'un, 'i
hukw'usu'ai, 'et hukw'e yi'ai. 'Et sih ndunnah dahdndelh ts'iyawh 'i be hinoolh'en.
17 Ndez na'a 'et ndihoont'ah, ndai nest'i, 'i whunts'ih nus de 'et ts'iyawh haootekulh.
Ndai whu'iz 'uts'ulh'en hukwa' ts'ut'en, 'i 'et whunts'ih ts'iyannah t'ewhuntezeh. 'I
ts'iyawh ndet whét'en, nus de ts'et haootekulh. 18 'Et soo cho howahli nts'e na'a ndi
khunek dutéhts'o. Soo ts'ah'un 'alha ndunnah hoontsolyaz t'ehoninzun, 'en 'o nus
lhat t'ehoninzun, 'et hubugha whatelts'ulh. 'Ink'ez ndunnah hoonli t'ewhuntszun,
hoonts'olyaz 'uhudits'o, ndai 'aw 'i hiyit'i, 'i huninzun, 'et whunts'ih 'i bughu nayutel-

cholh.”

Sizi be'ama 'ink'ez bulhutsinkah bulh hiyulh yatelhtuk hukwa' huninzun
19 'Aw 'et be'ama 'ink'ez bulhutsinkah bulh, hits'un hukwa' hut'en. Dune hulan
‘et huwa 'aw highah niooya ghait'ah. 20 Bulunah ndi hiyulhni, “Nyu'ama 'ink'ez
nyulhutsinkah bulh, 'az nahudelhtlya, nyuhuntelh'ilh hukwa' huninzun.” 21 'Et ndo
bulhni, “Ndunnah Yak'usda bughunek yoozélhts'ai 'ink'ez hik'une' 'ut'en, 'en se'ama
'ink'ez sulhutsinkah hinli, ho' hint'ah.” 22 'Et hukw'elh'az 'ilhuh dzin yugha hoodul'eh
bulhts'i be handel. 'Ink'ez “Nyan uztooke,” hubtlhni. 'Aw 'et nus nthuzki. 23 Nus nihuzki

‘et Sizi 'ahoh nanesti. Khunyaz hubulh taoodelts'ut 'ink'ez 'aw 'et ts'i too be taduteh.
'Ink'ez tube whedonujut hoh hube naints'i. 24 'Et ts'enahinilhts'ut, “NeMoodihti,
neMoodihti, 'aw 'et too ts'uteghan!” hiydlhni. 'Et ts'enahinilhdzut, 'ink'ez didinya
hoh too k'ut nilhts'i 'i khunek ulhtus 'i be yuts'un nahezya. 'Et 'ahoh k'ah na'hooja
'ink'ez dinghel. 25'Et ih, “Nuhwhuba 'alha' 'ust'ah, dahooja?” hubtlhni. Ts'iyawh
whehunelhtjoot 'ink'ez huba hooncha. 'Et 'ulhdédutni, “Ndun dune, 'en ndan unli ho'
'int'ah? Nilhts'i 'ink'ez tatsi 'i whunts'ih dah yulhni, 'aw 'et yuk'une' 'ut'en.”

Dune ntsi' nududeh, 'i buyidélhts'i, Sizi soo nd'yinla
26'Aw 'et Gadaren hubuyun k'ut yahuzki. 'Et njan 'et Galilee howanch'az whuz'ai. 27 'Et
dehainya 'et 'ahoh dune 'et keyah whut'en yududezya. 'En sa whuts'un ntsi' nududeh, 'i
lhai buyidélhts'i. 'En tsan 'et nuya, 'ink'ez 'aw koo chailah, 'et ts'un k'ut whut'i. 28 'Et Sizi
yutelh'en hoh yuts'u hahuyih 'ink'ez yubut nachéneti. 'Ink'ez tube cho yuts'u tédudli,
“Sizi nyun soo deghan doh Yak'usda buYe' 'unint'ah! Ndet suts'u hukwa' ninzun? Nts'u

tedusdlih, dzuh nusilhdzut ilah!” 29 'Et 'uda ndi ntsi' ndudeh, 'i khunekti be ndo bulhni
ndun dune ye ydhanadoodeh ka. Hoh da 'ut'es tl'ool be hiyulhghel bula 'ink'ez bukechun

chah, 'et whuz na'a highunli inle. 'Et whunts'ih lhat hoh ndi ntsi' ndudeh, 'i yilhchukw

hoh ndi 'ut'es tl'ool lhtdnuduch'us 'ink'ez ndi ntsi' nududeh, 'i 'en dune chahdot'ih
ts'ih whuz whenfyukw. 30 'Ink'ez Sizi 'en yoodulhkut, “Ndai nyoozi?” “Legion,” yulhni.

Lhanah ntsi' nududeh, 'i ye yudults'i 'et 'utni. 31 Ntsi' nudideh, 'i Sizi hits'u tedudlih
‘et nyo tsak'et whucho whutl'ah hoolah, whuz teh netélh'a gunih, hiyalhni. 32 'Et
goso lhai hoh 'onghun whenun nulh'as. 'Et ntsi' nududeh, 'i Sizi hits'u tedudlih goso
hubuyidoodeh ka. 'Et hubutl'aho'ai. 33 'Et ntsi' nududeh, 'i dune, 'i buts'uh haidande hoh
goso buyidande. 'Aw 'i bulh goso bulh wheghah helghaz 'ink'ez too buhanghan. 34 'Et
ndunnah goso ghuhinli 'en dahooja honalh'en hoh ts'iyawh whehélghaz. Hedulh hoh
keyah whunat whut'en 'ink'ez keyah whut'en ts'iyawh ndo badéni. 35 'Et ndunnah dune
hodants'o hoh 'et whuz whehédndel 'ink'ez honalh'en. 'Et Sizi highu nindel hoh 'et ndun
dune ndun ntsi' nududeh, 'i buts'uh hanaidede, 'en Sizi yuk'etl'a usda hoh hinalh'en.
Naih be dune unli 'ink'ez beni chah bugha nadelts'ut hoh soo 'int'ah. Ts'iyawh hinalh'en
'ink'ez hunelhdjoot. 3¢ 'Et ndunnah dahooja honalh'en, 'uyoon chah hudani 'et dahooja
ndun ntsi' nududeh, 'i buyudinda 'aw 'et dujih. 37 'Et ndunnah Gadaren huwhut'en 'et
whunat whut'en nduhéolhcho hoh whe hunelhidjoot. 'Et huwa Sizi hubuch'a naooja
hiyalhni. 'Et ts'i be naja 'ink'ez hugho whenaduki. 38 'Et ndun dune ndi ntsi' nududeh, 'i
buts'uh handdide, 'en Sizi yuts'u tedudlih yulh ttenilh hukwa' ninzun. 'Et whunts'ih Sizi
whendyalh'a 'ink'ez ndi yulhni, 3° “Nkoo ts'un naindalh 'ink'ez ddhoolcho hoh Yak'usda
mba daja, ts'iyawh hubudéni.” 'Et whenaja 'ink'ez keyah ndulhcho hoh ts'iyannah Sizi
dahoolhcho yuba' héonla ts'iyawh 'et hubugha dune ndo budéni.

Sizi Jairus butse' dinaidilhti, 'ink'ez ts'eke Sizi yunaih t'aghéznai

40 'Aw 'et nyan whenaduki. Ts'iyannah Sizi hikundta hoh whusanaduki ts'iyannah
huhéont'i hoh nahiyet'en. 41 Soo yanasduki ibulh 'ahoh dune Jairus yughu ninya. 'En
Lizwif hubuluglez whumoodih 'int'ah. Yubut nachaneti 'ink'ez yuts'u tedudlih bukoo
ts'ih yulh natoot'as ka. 42 'llhunuh zeh butse', lanezi 'o 'at nat be naooduzuk bat'en. 'En
'aw 'et dawhenintsai. Sizi, 'en Jairus bukoo ts'ih yulh nétest'az. 'Aw 'et 'ilhohuwezdel
lhanah higha wézdel. 43 'lThunuh ts'eke tube dzuh nuzut lanezi 'o 'at nat naoodezulh
‘et ddwhulyez hoh 'uskai 'iyalh'en, yoo be diyun lhanah chah hukwa' hiyalh'en. 'Et
hukw'uz duzooneya ts'iyawh hoolah yulhtsi, 'et whunts'ih nus zeh lhe'enilh. 44Ndun 'en
ts'eke Sizi yut'ah ts'ih yughu ninya 'ink'ez nayits'uz, 'i yus ts'ih but'ah 'et yut'agheznai.
'Et 'ahoh uskai 'uyulh'en 'i 'ustl'e' 'uja. 4> 'Et Sizi 'utni, “Ndan 'uja st'aghéznai?”
“Ts'iyawh wheni ilah 'uts'uja,” hutni. Peter 'ink'ez ndunnah yulh 'ut'en, 'en 'uhutni,
“Nemoodih lhe'huneltsuk nyunat hahuneldo 'ink'ez nyuhoolghas. 'Ink'ez di ka' dini
‘Ndan st'aghéznai? dini?” 46 'Et Sizi 'utni, “T'eoonuszun 'ilhunuh st'agheznai. Be
ulhtus, 'i sts'u hadélts'ut 'et nt'eoonuszun.” 47 'Et ndun ts'eke t'eoonanzin 'aw yuch'a

ntool'ih ghait'ah. Dulduz hoh yughu ninya 'ink'ez yubut nachaneti. 'Et ts'iyannah nalh
Sizi ndi yulhni ndet huwa yut'agheznai 'ink'ez daja hoh 'ahoh soo néd'uja. 8 'Ink'ez
ndi yulhni. “Stutse' mba 'alha' hoont'ah 'et huwa soo na'inja. 'Aw 'et ndzi dezghel
ho' 'unint'ah naindalh.” 4°'Et 'Awhuz ndun ts'eke yulh yalhtuk hoh Lizwif hubuluglez
whumoodih bukoo usda, 'en yughu ninya 'ink'ez ndi yilhni, “Ntse' dazsai. Whute ndun

dune hoodulh'eh, 'aw 'o 'un dzuh nilhdzut ilah. 'Aw 'et dazsai ho' 'int'ah.” 50 'Et Sizi
yulh ddants'o hoh Jairus ndi yulhni, “Whenoljut gunih, njan 'et zeh mba 'alha' hot'e,

'ink'ez soo na'tetnilh ho' 'int'ah.” 5! 'Ink'ez bukoo ts'ih daninya. 'Et 'aw 'uyoon chah
dachadosya. Peter, James, John, 'ink'ez ndun 'uski be'ab4 'ink'ez be'ama chah, 'en zeh
dahéodelh. 52 'Et ts'iyannah tso yahalhtuk 'ink'ez hik'etedudlih. 'Et Sizi ndo bilhni,
“Ahtso ilah! 'Aw dachaitsal 'ants'ih nanesti ho' 'int'ah.” 53 'Ink'ez ts'iyawh highudloh,
t'ehoninzun dazsai ho' 'int'ah. 54 Sizi ts'iyawh tinadobunilh'a, 'ink'ez 'uski yula ilhchoot
'ink'ez, “Uski didinyih,” ydlhni. 55 Buyégha buyunaidede 'ink'ez 'ahoh didinya. 'Ink'ez
‘et 'obulhni, “Hoonliyaz yute'alh, 'i bugha indh'aih.” 56 Be'ama 'ink'ez be'abd tube huba
hooncha, 'ink'ez khunek ulhtus, 'i be ndo bilhni, “Uyoon dudéohtni gunih njan bulh
nduhooja.”

9

Lanezi 'o 'at nanah yugha hoodul'eh, Sizi whebalh'a hiye 'ut'en k'ah hiithodutel'eh ka
1'Et lanezi 'o 'at nanah yugha hoodul'eh, Sizi ts'iyawh buka' dani. Ntsi' nududeh, 'i
ts'iyawh ndet whehilhtus chah, 'ink'ez himoodih wule ka, 'et hubugha éoni'ai. 'Ink'ez
dune ndet hukw'e hunduda, 'et chah soo na'boohoolh'en, 'et chah hubugha Soni'ai.
2 '"Uyoon nts'e na'a Yak'usda hubudayi cho unli 'et hubugha hubulh yalhtuk 'ink'ez

nduda soo na'hubuhooleh, 'et wheni whedobalh'a. 3 'Ink'ez ndo bulhni, “Nts'e tehdulh
‘et ndi nuhtuz, k'us nuhwhu'ezdlai k'us lhes, k'us sooneya chah, 'et ndunt'i, 'i toohla

gunih. 'Ink'ez nankoh dzoozt'an nyez, 'i waht'i gunih. 4 Ndet koo dandh'az, 'et zeh

wahke, 'ink'ez 'et koo zeh whenddooht'as. 5 'Et ndunnah dandh'as 'aw chanwhadusnih
t'eh, 'et keyah whunateht'us whutsah, 'et hubulez ch'a nuhwhuke nadohghat. 'T bugha

t'ehondzin buk'ewhutelts'ulh 'et buts'uh whélts'ulh.” ¢ 'Et whendhedel 'ink'ez keyah
totsuk whutuh lhundhusdel. 'Et whuz na'a dune khunek unzoo, 'i be hubulh yahulhtuk.
'Ink'ez keyah totsuk dune soo na'hulh'en.

John dune too be 'ulh'en, 'en hizelhghi

7 'Aw 'et hubudayi cho Herod hiyulhni whulh uduzts'ai nts'oh teh Sizi ne'ut'en.
Bulunah nduhdtni, “John yaidla hubutah nakhitna, 'en 'int'ah,” hutni. 'Et huwa ba nawh
'uhooja. 8 'Ink'ez 'uyoon chah 'uhutni, “Ndun 'en Elijah 'int'ah hoh nenalhts'et hainya.”
'Et 'onghunnah chah nduhttni, “En 'uda yinkak Yak'usda be nus whunilh'en, 'ilhunuh
nakhitna 'ink'ez 'en 'ut'en.” °'Et Herod 'utni, “John butsi k'unélht'o inle. 'Et whunts'i
ndan hoh 'ut'en ndun lhe'hoont'ah teh ne'ut'en bulh "idusts'o?” 'Ink'ez yuntelh'ilh
hukwa' ninzun.

5,000 dune, Sizi hiyoo'alh, 'i hubugha ni'ai

10 'Et ndunnah whel'a whusandhedel hoh dahét'en, 'et ts'iyawh hidani. 'Ink'ez “Aw
‘et uztoodelh!” hubulhni, 'ink'ez njan Bethsaida keyah whunat dune nuchasyah ts'ih
whedobanla. 11 'Et whunts'ih 'ilhohuwezdel nahuhoon'ai hoh hiyuntezdel. 'Et Sizi
hoont'i hoh highu nindel 'ink'ez nts'e na'a Yak'usda hubudayi cho unli hukw'un'a
hubugha hubulh yalhtuk. 'Ink'ez ndunnah soo na'tetnilh hukwa' ninzun, 'en chah
ts'iyawh soo nd'balh'en. 12'Aw 'et ts'etniz hukw'elh'az ye'un whezulh 'ink'ez ndunnah
lanezi 'o 'at nanah, 'en highu nindel 'ink'ez 'uhiytdlhni, “Ndunnah 'ilhohuwezdel
nabalh'alh njan dune nuchasyah 'uts'int'ah. 'Et ndo ho keyah whunat hiya'alh, 'i hoket
'ink'ez 'et hutetez chah nahohdlelh sih.” 13 'Et whunts'ih Sizi ndo bulhni, “Hoonliyaz
hiyoo'alh, 'i hubugha nainuht'aih.” 'Et 'uhiyulhni, “Lhook nankoh 'ink'ez lhes skwulai
chah, 'aw 'i zeh ts'it'i. 'Et ndunnah 'ilhohuwezdel ts'uyi, 'i huba ts'onket t'eh, 'et zeh
soo hubugha na'uztet'alh.” 14 'Et njan 'ilhohuwezdel 'ankw'us 5,000 dune hinli. 'Et Sizi

yugha hoodul'eh ndo bulhni, “Skwunlat lanezi hinli hoh (50) lhendun natl'ahudoolts'ilh
budahni.” 15 'Et whuz na'a 'uhuja. 'Aw 'et ts'iyawh natl'ahudelts'i hoh 16 'et skwulai lhes
yilhchoot 'ink'ez lhook nankoh chah, 'et nduk yuta'en 'ink'ez suchanailya ni hoh yuba
tenadedli. 'Et taidalhkut 'ink'ez yugha hoodul'eh butl'ayénla, 'ilhohuwezdel hubugha
hiyo'alh ka. 17 Ts'iyawh 'uha'al 'ink'ez soo' na'hunesdai hoh ndai ts'utezkat, 'i ts'iyawh
'ilunahiwezdla hoh lanezi 'o 'at nankoh k'its'ai cho dezbun.

Sizi, 'en Christ unli, 'et Peter huwu yalhtuk
18 'Et hukw'elh'az Sizi dich'oh zeh tenadedli 'ink'ez higha hoodul'eh hiyulh 'ut'en
'ink'ez huboodulhkut, “Ilhohuwezel, 'en ndan usdli hutni?” 9 'Ink'ez 'uhiyualhni,
“John dune too be 'ulh'en 'int'ah hutni. 'Et 'onghunnah Elijah 'int'ah hutni. 'Ink'ez
'onghunnah 'uhutni 'uda nus whunilh'en, 'ink'ez 'ilhunuh dinadija, 'en 'int'ah, hutni.”
20 'Et, “Nuhwheni do?” hubulhni, “Ndan usdli dahni?” Peter yatelhtuk hoh ndi ydlhni,
“Ndun Yak'usda buChrist ts'utni, 'en 'unint'ah.”

Dzuh nutezut 'ink'ez datétsah, 'et Sizi huwu yalhtuk
21'Et khunekti be ndo bulhni, “Khun teh 'uyoon déohtni gunih!” 22 'Ink'ez ndo bilhni,
“Yinkak dune ye' lhat whé dzuh nutezut buba 'uhoont'ah. 'Ink'ez ndunnah tsuh whudel-
hdzulh, nawhulnuk degha nus dézti, 'ink'ez Moses be' dustl'us 'uk'ununa'isduguz chah,
'en ts'iyawh hich'a dutétni ho' hint'ah 'ink'ez 'et hituzelhghelh. 'Ink'ez whulh tat dzin
dinadutédalh.”

Sizi ndo biilhni, “Ndan sulh tidulh hukwa' ninzun, dich'oh duba moodih nahoodle ghait'ah”

23 'Ink'ez ts'iyawh "abulhni, “Ndan dune se'ut'en k'ah ts'ih oot'en ka hukwa' ninzun,
'et ndunt'ah ndai dats'int'ah, ts'iyawh whuladootnih 'ink'ez dzin totsuk dulhdulalhgus
yéolhchoot 'ink'ez suntooya. 24 'Et huwa ndunnah hoh hikhuna hotelhyih, 'en 'et
whunts'ih tinta hoté'alh. 'Et whunts'ih ndan ye khuna si sugha tinta ooni'ai t'eh, 'en
hoh ye khuna hotelhyih. 25'Et dune ndi yun k'ut nduhoolhcho whuch'a oonilhde t'eh,
'et whunts'ih dich'oh ye khuna tinta ni'ai k'us ye khuna yugha nahootélchulh t'eh,
‘et ndet simba whuch'a hélhdeh? 2¢'Et k'us ndan dune si, 'ink'ez sughunek 'i yukaya
unli, 'et nket'ah yinkak dune ye', nts'o t'eh 'i be'aBa 'ink'ez Yak'usda bulizas hiye dezti
chah, 'i 'et whuz na'a whusanaja t'eh, 'et sih ndunnah dune hukwaya tele. 27 'Alha
‘un whudusni, bulunah njan nuhudelhtiya ndet dahutetsah 'et whuts'un, ndet Yak'usda
hubudayi cho unli, 'et dahutetsah whutsuh hote'ilh.” 26 Lhk'udit dzin bat'en hukw'elh'az
'et njan ndutni, 'et Peter, John, 'ink'ez James ndoh dzulh k'uz dulh whedobeldel whuz

tenadutedli ka. 29 'Et 'awhuz tenadudli hoh 'et bunen ts'ih 'uts'un be hoonet'en suli.
'Ink'ez bunaih chah soo ts'ah'un lheyul suli, 'ink'ez buts'uh ha'dnduz suli chah 'uja.

30 Khunyaz nanah dune, 'en hiyulh yéalhtuk. 'Ilhunuh Moses 'ink'ez 'ilhunuh Elijah.
31 Whet'en buts'uh haydnduz 'i be héodet'en. 'Et Jerusalem ts'ih datenilh hoh datétsah
lhadodutelilh, 'et huwa hubulh yalhtuk. 32 'Et Peter 'ink'ez hiyulh 'ut'en sa tube
hantez. 'Et ts'ah'un na'a ts'enawhehunide hoh 'et Sizi buts'uh haydnduz, 'i nanah dune
yuzih siyin hoh hitelh'en. 33 'Et hukw'elh'az highu when'az hoh Peter, 'en Sizi ndi
yualhni, “Nemoodih hoonzoo njan uzdelhts'i. Tat whut'ah uztetez 'uts'uhooleh. 'lhunuh
nyun mba, ilhunuh Moses ba, 'ink'ez 'ilhunuh chah Elijah ba.” 'Et whunts'ih Peter
daja dutenilh 'aw t'eoonuszun. 34 Awhuz yalhtuk hoh kw'us buk'eyinde. 'Et kw'us
hubunanezdo hoh 'et whe hunelhtjoot. 35 Kw'us tah ts'ih khunek huduzts'ai, “Ndun
suYe' 'en buk'esi' 'int'ah. 'En oozélhts'a,” ni. 3¢ 'Et yatuk 'ustl'e' 'uwhudeja hoh Sizi
dich'oh zeh 'int'ah hinilh'en. 'Et 'aw hoonliyaz cha'hudinil ndet hohon'en. 'Et hoh da
dzin 'aw dune nduchahudinil nts'e na'a hinalh'en 'et.

'Uski ntsi' nudtideh, 'i buyudinda, 'en Sizi soo nd'yinla
37'Et 'om bun dzin dzulhyaz k'ut ts'ih hanahedel hoh 'ilhohuwezdel Sizi hidudezdel.
38 'TThunuh dune 'ilhohuwezdel hubutah, 'en Sizi 'Gltus be yuts'u hayih hoh njan ndi
yulhni, “Nehodilh'eh nts'u tédusdlih suye' nolh'en. 'En 'aw 'en zeh 'ilhunuh suye'
'int'ah. 39 'Et khunyaz ntsi' nududeh, 'i yilhchuk ibulh hazulh, bukaootuzuk, 'ink'ez

huwus buza hanuldoh. 'Et huwa ndulhcho hoh bukaoottizuk. 'Ink'ez tube howa whilna

hoh yeydhanadudoh. 40'Et nye hédul'eh hubuts'uh tédusdli hits'uh handhidoolhdeh ka,
‘et whunts'ih 'aw 'uhooneh ghait'ah.” 41 'Et sizi 'utni, “Nuhwheni k'an ndoh whudezulh

'alha 'i be nuhwhuba 'alha' cha'hoot'ah. Nuhwheni dune 'aw ts'ah'un cha'it'ah ahli.
Dawhuldzah nuhtah 'utest'ilh hoh nohwhulh whusyin? Nye' suts'ilhtelh!” 42 'Et 'awhuz

Sizi ts'un yelhtelh hoh ndi ntsi' nududeh, 'en 'uski naydno 'ink'ez yukaootelhzut. 'Et
Sizi ntsi' nududeh, 'i khunekti be hukwa' yuddni, 'ink'ez 'uski soo na'uja hoh bu'abd
yutl'andyalhti.

'Aw ‘et nilhdukw yinkak dune ye', 'en dune ntsi' tl'aitelhtelh k'une' hitel'ilh ka

43 'Ink'ez Yak'usda daltus 'et huwa ts'iyannah huba hooncha suli. 'Ink'ez Sizi nts'oh
tune'ust'en huba hoonchak'et, 'aw buk'edodoozit ghait'ah. Hoh da zeh yugha hoodul'eh
'en 'tbulhni, 44 “Ndi khunek be nohwhulh yatelhtuk, soo cho nuhdzi be wheoodoolts'it.
'Aw 'et nilhdukw yinkak dune ye', 'en dune ntsi' tl'aduteltelh k'une' hitel'ilh ka.” 45 'Et
whunts'ih njan daja ni 'aw ts'ah'un t'echahonizil. 'Aw huba ts'et ka hachahéolts'ulh.
'Et huwa daja ni, 'aw ts'ah'un nachahuhoo'al. 'Et whunts'ih whehtnuljut, 'aw hukwa
hiyoodolhkut ghait'ah.

Ndan netah simba degha nus dune uncha unli?
46'Ink'ez hedich'oh lhtah 'ulhadutni, k'us ndan degha nus uncha tele. 47 Hubudzi yuh
daja huninzun 'et Sizi t'eooninzun. 'Et huwa 'ilhunuh 'uskiyaz yilhchoot 'ink'ez buzih
ninilhti. 48 'Ink'ez ndo budlhni, “Et soo ts'ah'un na'a 'un whudusni, ndunnah soozi bugha
ndun 'uskiyaz hik'esutset, 'en sk'ehintsi' ho' hint'ah. 'Ink'ez ndunnah sk'esutset, 'en
ndun whuz de sttelh'a, 'en chah hik'esutset ho' hoont'ah. 'Et huwa, ndan nuhtah degha
nus dune ba tel'en, 'en degha nus ncha tele.”

Sizi ndo biilhni, “Ndan nech'a chaditni, 'en nelh 'int'ah”
49 'Et John ndi ydlhni, “NeMoodihti 'ilhunuh dune nyoozi be ntsi' nududeh, 'i dune

buts'uh hanaidulhdoh, 'et ts'uho'en. 'En 'aw nelh 'ilhunuh chailah, 'et huwa 'et ndut'en
whuch'az nényoot.” 50'Et whunts'ih Sizi ndi yalhni, “Whuch'a' nehyoot ilah! 'Alha ndan

'aw nech'a chahuditni, 'en nets'ti détni 'int'ah.”

Keyah Samaria whut'en, 'en Sizi hikacha'nizun

51 'Aw 'et Sizi buba whusahonzut nduk yak'uz natedalh huba, 'aw 'et Jerusalem
whuts'u nalhd'a 'ink'ez whuz natedalh howun naninuzut. 52 Khunek yuba na'a dutsuh
wheoobalh'a. 'En hutezdel hoh 'aw 'et 'ilhunuh Samaria keyah ts'ih hunindel hiba
lhaoodutelilh ka. 53 'Et whunts'ih Jerusalem ts'ih tezya 'et nahuhoo'ai hoh njan keyah
Samaria whut'en 'aw hikacha'nizun. 4 'Et yugha hoodul'eh James 'ink'ez John honalh'en
bulh dahooja hoh Sizi hiyoodulhkut, “NeMoodihti Elijah k'una'a ndi kwun ndus de yak'uz
ts'ih haddonat 'ink'ez ts'iyawh hadéok'un uzdooni, 'et ih neba hukwa' ninzun?” 55 'Et
whunts'ih hubuts'un nalht'a 'ink'ez hukwa' hubudani, 'ink'ez 'utni, “Aw daja nahzun
nt'ewhunuzdhzun 'et huwa' dahni! 56 Soo cho soo zélhts'ai, yinkak dune ye', dune ye
khuna hoolah yutelhtsilh ka ilah whusainya, hubutelhyih ka whusainya.” 'Ink'ez 'et
'udun keyah whuyaz ts'ih whehédndel.

Ndan yun wheoonilhch'ul 'ink'ez k'ah naidutut'ih t'eh, ndunt'ah ndet Yak'usda hubudayi cho

unli, 'et 'aw huba soo cha'hit'ah ho' hint'ah
57'Aw 'et ti hedulh hoh 'ilhunuh dune Sizi yughu ninya 'ink'ez ndi ytlhni, “SMoodihti

nts'e ténya ts'th 'ilhuz nyun tesyalh.” 58 'Et Sizi ndi ydlhni, “Nanguz 'en chah 'an whut'i
ho' 'int'ah 'ink'ez dut'aiyaz chah t'o ut'i. 'Et whunts'ih yinkak dune ye', 'aw netsin
tet'alh 'et whunts'ih chahdot'ih.” 59 'Et 'uyoon chah 'ulhni, “Nyun chah sunanyalh.”
'Et whunts'ih ndi yalhni, “SMoodihti, k'at 'udechoo se'aba buyust'e wheyutelhtelh
choo.” 0 'Et whunts'ih Sizi ndi yulhni, “Whute dudulh yahadla didutch'oh wheytnal-
huhoolyelh. 'Et whunts'ih nyun ndulhcho hoh nénya 'ink'ez ndi Yak'usda hubudayi cho
unli, ts'iyannah 'et hubugha déni.” ¢! 'Et 'uyoon chah 'utni, “SMoodihti nyun tesyalh,
‘et whunts'th 'udechoo sukoo hudelhts'i ts'th hubuts'un nunatesda choo 'ink'ez 'ilhuz

wheni nuhghu tesyalh budutésnilh, 'et stl'ahdo'aih.” 62 'Et whunts'ih Sizi ndi yulhni,
“Ndan wheoonilhch'ul 'ink'ez k'ah naidutut'ih t'eh, ndunt'ah ndet Yak'usda hubudayi
cho unlj, 'et 'aw huba soo cha'hit'ah ho' hint'ah.”

10

Skwunlai 'o ‘at lanezi (70) yugha hoodul'eh, Sizi dutsuh wheoobalh'a
1'Et hukw'elh'az neMoodihti skwunlai 'o 'at lanezi (70) 'en 'utahdoobanla keyah
whuti totsuk nuteyalh, nanah hinli hoh dutsuh wheoobalh'a. 2'Et ndo bulhni, “Alha

'aw 'et hd' nukat newhuninzut 'ink'ez tl'o mai lhai suli, 'et whunts'ih 'vhut'en, 'en
'aw soo a'huneltsuk. 'Et huwa Yak'usda ba ha'nukat whumoodihti, dich'oh 'a'dunenla
'uyoon chah 'uhut'en whuz hadobalh'a, 'et huba tenadehdli. 3 'Aw 'et ahdulh 'ink'ez

soo zélhts'ai! Lhe'un whusla 'ants'i Sheep k'una'a yus tuz whenwhalh'a. 4 'Aw sooneya
zuz, k'us 'ezdlai, k'us kegwun chah, 'i ndunt'i, 'i toohla gunih. 'Ink'ez ti dune dudéh'az
t'eh, khun teh dahooja déohni gunih. 5 Ndet koo dandhya t'eh, 'et koo hudelhts'i njan
ndo budoohni choo, nuhkoo whuddoghel wule. ¢ 'Et dune t'edusnih 'et usda t'eh, 'et
nuhdzi dezghel 'et butl'd whutelts'ulh. 'Et 'aw ndunt'ah hoolah t'eh, be nuhdzi dezghel
'i nuhts'u nddutelts'ulh. 7 'Et koo zeh wahke. Ndai nuhgha hiya'aih 'i zeh wah'alh

'ink'ez wahnai. 'Alha ndun 'ut'en bube 'ut'en, 'en k'elha hole huba' hoont'ah. 'Ink'ez
lhelhdun koo teh danadohdaih gunih. 8 'Ink'ez nts'e 'udun keyah lhgha dah'az, 'et 'anih

nuhwhdh hutni t'eh, 'et ndai nuhbut nehininla, 'i wah'alh. 9 'Et ndan 'et koo nduda,
'en chah soo na'ubdohleh 'ink'ez ndo budéohni, ‘Yak'usda hubudayi cho unli, 'aw 'et

nuhwhughah 'uhoont'ah.” 10 'Et nts'e keyah lhgha dah'az, 'et 'aw nuhghu nuchahiyal
t'eh, 'et ti k'enaoohja, 'ink'ez 'udoohni, 1! “'Et njan nuhkeyah whulez, ndai neke ghu

hoonli, 'i whunts'ih, nuhch'abudna'ts'alhde. 'Et whunts'ih t'ewhundéhzin huba' hoont'ah,
Yak'usda hubudayi cho, 'et nuhwheghah 'uhoont'ah,” 'et hubudéohni. 12'Alha ts'ah'un

'un whudusni, 'et dzin whusaootelts'ulh, 'et keyah Sodom whut'en, hoh da nts'e na'a
hubulh dahooja inle, 'et njan keyah whut'en, ndunnah nuhka cha'nizun, 'en 'o nus
hoontsi' hubugha 6otelts'ulh.”

; Ndl;lnnah hubeni nahddunooleh hukwa cha'hunizun, ddwhultsi' butsuh whélts'ulh ho'
oont'a

13 “Et nuhwheni Chorazin whut'en, 'ink'ez nuhwheni Bethsaida whut'en, nuhwheni
chah 'aw 'et dawhultsi' 'et nuhts'u whélts'ulh! Soo cho soo zélhts'ai, ndet hoolhtus
nuhnat 'uhooja, ndunnah Tyre 'ink'ez Sidon whut'en, 'en bunat 'et chah 'et ndthooja

t'eh, 'uda hubeni ndhondunezdla wule. 'Ink'ez doso be hudelhts'i 'ink'ez lhusts'iz
k'enahidudzih. 'Et whuz na'a 'uhooneh wule. 14 'Et dzin nuhwhuba whuz de whélts'ulh
nuhwhuba nahutedeh ka, 'et ndunnah hubulh dawhutenilh, nuhwheni 'o nus nuhwhuba
whutétsi'. 15 'Et nuhwheni Capernaum whut'en nduk koo huba soo dht'ah nahzun

ih? 'Awundooh! 'Et k'us kwuncho yuh ts'th néhotelhdulh! 1¢ 'Ink'ez nuhwheni

sutsuh tehdulh ndunnah nuhoozelhts'ai, 'en si chah soo hoozelhts'ai. Ndan ch'a
nuwhunehsjoot, si chah ch'a sunésjoot ho' hoont'ah. 'Ink'ez ndan ch'a sunésjoot, ndun

whuz de sttelh'a, 'en chah ch'a inésjoot ho' hoont'ah.”

Nduk yak'uz nuhoozi 'uk'une'isduguz, 'et huwa whunoolhnik

17 'kt hukw'elh'az skwunlai 'o 'at lanezi (70) huhoont'i hoh whusandhedel. 'Et
nduhtyulhni, “NeMoodihti ndunnah ntsi' nududeh, 'i 'en whunts'ih, nyoozi bugha
nek'une' hut'en!” 18 'Ink'ez ndo bulhni, “Satan, 'en ditnik kwun hadanat k'una'a ndus
de yak'uz hadélduz, 'et nalh'en. 1° sih soo zélhts'ai, tl'ughus 'ink'ez poison unli, 'i
scorpion hiyulhni, tube cho buk'unahya. 'Ink'ez ndai nuhch'a detni, 'en hiye ulhtus, 'i
‘et ts'iyawh ndi bugha ndoh 'ooht'e, 'et nuhtl'ahé'ai 'ink'ez 'aw hoonli nuhwhundéolhda
ghait'ah. 20 'Et whunts'ih ntsi' nududeh, 'i nuhk'une' 'oot'en huba 'int'ah, 'aw 'et huwa
ilah whunélhnik. 'Et k'us nduk yak'uz nuhoozi ts'iyawh 'uk'une'dsduguz, 'et huwa zeh
whunéolhnik.”

Sizi, 'en Ndoni be whunoolhnik

21 'Et hoh wheghah 'uhunet'oh Sizi, 'en Ndoni be whunélhnik hoh njan ndutni,
“AB4 nyun 'un yudusni! Yak'uz 'ink'ez yun k'ut huMoodihti inli. Whunih 'ink'ez
hodul'eh, ndi i ts'iyawh buch'ad whunte'i. 'Et whunts'ih 'uskiyazli'int'ah, 'en bunalhts'et
haho'ai. 'Alha 'aB4 mba soo 'uhooja. 22 Se'aB4 ts'iyawh stl'ahédnla, 'ink'ez 'en buYe'
ndan unli ts'iyannah t'ehonizun. Be'aBa 'aw 'en zeh t'eininzun. 'Ink'ez ndun be'aB4
unli, buYe' 'aw 'en zeh t'eininzun. 'Ink'ez ndun buYe' 'onghunnah whedobuntelhtun
hukwa' ninzun t'eh, 'en zeh buba 'uhoont'ah.” 23 'Ink'ez yugha hoodul'eh hubuts'un
nalht'a 'ink'ez whu'izyaz ndo builhni, “Ndet hoh'en 'uyoon duna be honilh'en, 'en degha
nus hoonzoo hubugha whults'ut. 24 Ndun whudusni, lhanah nus whunilh'en, 'ink'ez
hubudayi cho chah 'en dalcho 'i be ndet hoh'en hote'ilh hukwa' huninzun, 'et whunts'ih
'aw chahuhdo'il. 'Ink'ez ndet whuddhts'o 'enychah hidutéts'o hukwa' huninzun 'et
whunts'ih 'aw cha'hudits'il.”

Daztet'ilh hoh 'ilhuz be ts'ukhuna, 'i ts'utélhcholh?

25'Et hukw'elh'az 'ilhunuh Moses be' dustl'us k'ut, daja ni hoh beni hoonli be yalhtuk,
'en didinya 'ink'ez Sizi 'aoonilhka yoodulhkut, “Nehodulh'eh datest'ilh hoh 'ilhuz be
ts'ukhutena, 't whutélhcholh?” 26 'Et Sizi 'utni, “Ndet hukw'e'éduguz Moses be' dustl'us
k'ut? Buk'eydilhtuk hoh nts'e na'a mba daja ni?” 27 'Et ndi yulhni, “Ndez na'a njan
ndutni, ‘Yak'usda nyuMoodihti ndzi ndulhcho 'i be, nzul ndulhcho 'i be, nyunut'uk
ts'iyawh 'i be, 'ink'ez nyeni ts'iyawh 'i be chah, 'et whuz na'a 'en buk'eoontsi'. 'Et
ddhoont'ah hukw'u na'a nyunch'oh k'enaindutsi', 'et whuz na'a zeh nyenghoh whut'i
'en chah buk'eoontsi'.” 28 Sizi ndi yulhni, “Soo ts'ah'un 'udini. 'Et ndint'en t'eh, 'et

'ilhuz wheni khutanalh.” 29 'Et whunts'ih ndun dune ts'ah'un 'int'ah na'dudil'i. 'Et
hubugha Sizi yoodulhkut, “Ndan sughah whut'i?” 30 'Et Sizi njan di yulhni, “Ilhunuh

dune Jerusalem ts'ih hainya 'ink'ez Jericho ts'un tyalh hoh 'uhundunut'ih hiyilhchoot.
Bunaih ts'iyawh higha hahiyulya 'ink'ez nukai hiyulhtsi, 'et nehinilhti, 'ink'ez higho
whenddel, 'aw 'et dawhenintsai. 3! Soo hoh da zeh 'ilhunuh ndwhulnuk ti uyalh hoh
ndun 'en yutelh'en. Yutelh'en hoh 'ants'ih yagha nch'az lhusiya. 32'Ink'ez doo chah
'ilhunuh dune Levi yuts'uh hainzut, 'en chah hoh uyalh 'et yunalh'en 'ink'ez 'ants'ih
yugha nch'az lhusiya. 33 'Et whunts'ih 'ilhunuh Samaria whut'en, 'en chah hoh uyalh
‘et yutelh'en 'ink'ez 'aw 'et yugha te'nanzin. 34 Yughu ninya 'ink'ez khe yuk'eyilhdze
'ink'ez mai too bulh yuka' dalh'oo. 'Et dughunai k'eyilhti 'ink'ez dune ts'uztez bakoo ts'ih
wheyalhti, 'et yughunli. 35 'Et 'om bun dzin teyalh whutsuh nankoh sooneya ts'uztez
whumoodih tl'aya'ai 'ink'ez ndi ydlhni, ‘Bughonle. 'Ink'ezndai 'o 'un buk'uz ts'iya silhtsi
t'eh, 'et whusandsja, 'et sih mba k'elha hélhtsilh.” 3¢ 'Et Sizi 'ilhunuh Moses be' dustl'us
k'ut, daja ni hoh beni hoonli be yalhtuk, 'en yoodulhkut, “Et ndun dune untsi' 'ankw'us
hizelhghi, 'et ndunnah tanah dune hinalh'en da, 'et k'us ndan soo ts'ah'un na'a yeghah
whut'i 'int'ah ninzun ih?” 37 'Et ndi ydlhni, “Ndun yugha te'nezit, 'en 'int'ah!” 'Et Sizi
ndi yalhni, “Aw 'et inyalh 'ink'ez nyun chah whuz na'a zeh 'et ndént'en!”

Mary degha nus hoonzoo 'utahahd'ai

38 'Et hukw'elh'az hedulh hoh Sizi 'udun keyah ninya 'ink'ez ts'eke Martha hiyulhni,
hubukoo ts'ih yughun seya. 39Bulhtus Mary hiyulhni, 'en chah Sizi yukétl'ah usda 'ink'ez
yughunek yoozélhts'ai. 4°'Et whunts'ih Martha nts'e na'a hubugha né'tet'alh 'et tube
'unest'it. 'Et Sizi yughu ninya 'ink'ez ndi yulhni, “SMoodihti 'ants'ih mba 'uhoont'ah ih
sulhtus sich'oh zeh 'et nesunilhti buba'oost'en ka? Sula oot'en dini!” 41'Et whunts'ih Sizi
ndi yulhni, “Martha Martha lhat teh howu ndzi nduda 'ink'ez howu nuni ninzut! 42 'Et
whunts'ih 'aw 'ilhunuh zeh degha nus nduts'ooneh huba' hoont'ah. 'Et Mary degha nus
hoonzoo 'utahahd'ai ho' hoont'ah 'ink'ez 'aw bula k'ehahdlts'it ghait'ah.”

11

Ndez na'a tenazdoodli huba' hoont'ah

1'Et 'ilhut dzin, Sizi tenadudli. 'Istl'e' deja hoh 'ilhunuh yugha hoodul'eh 'uydlhni,
“John nts'e na'a yugha hoodul'eh huboodalh'i, nyun chah whuz na'a tenazdutedli
whuneoodilh'eh.” 2 'Et ndo bulhni, “Njan nduddhni hoh tenadoohdli,
‘Ne'aBa yak'uz sinda.
Nyoozi dooti.
Dahoont'ah hoh hubudayi cho inlj,
‘et chah nets'd toolts'it.
'Ink'ez ndet yak'uz ts'ih hukwa' ninzun dahooja,
ndi yun k'ut chah, 'et whuz na'a zeh 'et ndithoneh.
3 Ndai k'an dzin ts'uté'alh, 'i negha ni'aih.
4'Ink'ez 'uyoon bulh dulhyah ts'uwhulh'ai t'eh, buba whunats'odoolnah.
'Et whuz na'a zeh nelubeshi neba whunaoodoolnah.
Nts'e tink'us ts'unint'uk whuch'a neghinli.
'Ink'ez ntsi' 'en ch'a neghinli.”

5 'Ink'ez Sizi ndo bulhni, “Nuhwheni nuhtah ndan 'int'ah bulh dune hoonli 'ink'ez
tuzniz buts'u téhyalh 'ink'ez 'udutéhnilh, ‘Sulh dune lhes tak'i sughu sinla! ¢ Njan sulh

dune 'ilhunuh sughu ninya. Nilhza ts'ih hainya, 'aw bugha yéos'alh, 'i hoolah,” yidlhni.
7 'Ink'ez bukoo whuts'un idéoni, “'Aw sugha ghinai ilah. Ndati 'aw 'et dana'délts'ut ho'
hoont'ah. Suzkehkah ts'iyawh nahunéstez. 'Aw dinaddosja ghait'ah. 'Ink'ez hoonliyaz
ngha dos'alh ghait'ah.” 8 'Et ndun whudusni, 'aw dinaddoja ghait'ah 'ink'ez hoonliyaz
yugha 60'alh ghait'ah, bulh dune 'int'ah 'et whunts'ih. 'Et whunts'ih 'awhuz yoodulhkut
zeh 'utni, 'et huwa dinddutédalh 'ink'ez ndai yuka' ninzun ts'iyawh yugha itélelh. ° 'Et
whuz na'a 'un whudusni, Yak'usda ndai buka yoodulhkut, 'i nuhgha ité'alh. Bukundhta
'ink'eznahootéh'alh. Ndati whudulhghalh 'ink'ez nuhwhuba da'dutetilh. 19'Et ndunnah
Yak'usda hoonli hits'u hukwa 'utni t'eh, 'en 'et bugha whutekulh. Ndunnah hoonliyaz
hukwuntta, 'en nahuhooté'alh. 'Ink'ez ndunnah ndati whudulhghalh, 'en chah huba
déd'dutetilh. 11 Ndunnah nuh'abakah nuhtah, buye' lhes yuts'u ka 'utni t'eh, 'aw tse
yutl'adéo'alh ghait'ah. K'us lhook yuts'u ka 'utni t'eh, 'aw 'i gha tl'ughus yutl'a
oolelh ghait'ah. 12 K'us ligok ghez yuts'u ka 'utni t'eh, 'aw 'i gha ntsi' neoolht'ah,
'i scorpion hiyulhni, 'i yutl'ayéolhtelh ghait'ah. 13 'Et njan nduhoont'ah, nuhwheni
lubeshi 'ulh'en ahli, 'ink'ez t'eoondhzun nts'e na'a unzoo, 'i nuwhuzkeh hubugha
itéhlelh. 'Et ddwhulcho, 'i be 'o nus nduk yak'uz nuhwhe'aB4, k'us ndan yoodulhkut,
'en Ndoni hubugha ite'alh.”

Huba 'alha’ cha'hoot'ah, 'en 'uhutni, “Sizi, 'en netsudule ye ulhtus, 'i be 'ut'en”

14'Aw 'et ndi ntsi' nududeh buyudinda 'aw yaoolhtuk ghait'ah hoh Sizi dune yuts'ah
hanainanyoot. 'Et yuts'ah hanainanyoot hoh dune yalhtuk 'aw 'et yawhenilhtuk. 'Et
'ilhohuwezdel ts'iyawh huba hooncha. 15 'Et bulunah nduhttni, “Beelzebul ndun ntsi'
nududeh bumoodih, 'en be ntsi' nududeh dune yuts'u hanainanyoot.” 16 'Et 'uyoon
hiyoolhdzih hoh hiyoodulhkut, “Yak'uz ts'ih whuts'un neba huwa 'et'en tune' tant'en
ih, 'et whunenilhtun?” 17 Daja huninzun t'eooninzun, 'et ndo bulhni, “Nts'e hubudayi
cho hinli, 'en lhch'a nihidendel t'eh, 'en ts'iyawh huhoolah hutele. 'Et whuz na'a zeh

'ithunuh bukoo delhts'i, 'en chah lhch'a nihidendel t'eh, 'en chah huhoolah hutele.
18 'Et whuz na'a zeh nts'e Satan hubudayi cho unli, 'et dich'oh lhch'a nidinja t'eh,

nts'e na'a buk'tne' whut'en tele? Lhe'dahni Beelzebul 'en be ntsi' nududeh, 'i dune
ts'ah handnusyukw dahni. 1 'Et si Beelzebul 'en be 'ust'en t'eh, 'et sudahni nuhwheni

nuhye'kah k'us ndan be simba ntsi' nududeh, 'i dune ts'ah hanadobunooyukw? 'Et
huwa 'en bugha t'ewhuntehzeh tink'us tidahni! 20 'Et whunts'ih Yak'usda bulasgek
be ntsi' nududeh, 'i dune ts'ah handnusyukw t'eh, 'et 'alha' hoont'ah, nts'e Yak'usda
hoh hubudayi cho unli, 'aw 'et nuhghu whults'ut ho' hoont'ah. 21 'Et dune ulhtus
lhahutedughan huba lhahudint'ah, 'et bukoo huwunli 'ink'ez ndai 'et yuzdla, 'i 'aw
but'aghdohnalh ghait'ah. 22 'Et 'uyoon yugha nus 'ultus yundélhda 'et yuch'a' nilhde.
'Et dune ye lhuhutughan, 'i yut'aninintan, ' ts'iyawh hubugha hayulya. 'Et hukw'elh'az

ndun buch'a' ninde, 'en ndai 'et yuzdla, 'i chah ts'iyawh 'uyoon ba lhk'eyanla 'ink'ez

butaininla. 23 Ndunnah sulh cha'it'ah, 'en such'a hudetni ho' hint'ah. 'Ink'ez ndunnah
'aw dune sula 'ilhuchawesdle, 'en ts'iyawh yadutékulh.

Dahooja hoh ntsi' nududeh, 'i doo chah zeh dune buyunaidede t'eh
24 “Et ntsi' nududeh, 'i dune ts'ah handdide hoh, yun whudezgi 'et whuz nududeh
natelyis hukwu ntta. 'Et 'aw nduhéont'ah nachahoo'al 'et dich'oh na'duddtni, “'Et ndun
buyudisda, whuz zeh natoosja.” 25 'Et whuz lhghu nadidaih 'ink'ez 'et nahoo'aih ndun
dune budzi yuh chaooditsun nawhulhtsi 'ink'ez ts'ah'un na'uja. 26 'Ink'ez 'et 'uts'un

whedudoh 'ink'ez skwunlai 'o 'at nankoh ntsi' nududeh, 'i 'en 'o nus 'iltsi', 'en 'et dune
ye yund'dudoh 'ink'ez 'et nihtnih. 'Et ndun dune ndun hiyudults'i, 'en 'et whutsuh da

'o nus 'ultsi' suli.”

K'us ndan Yak'usda bughunek yudits'o 'ink'ez yoontun, 'en degha nus hoonzoo buts'un

whélts'ulh
27 'Et Sizi njan ndutni hukw'elh'az, 'ilhohuwezdel hubutah 'ilhunuh ts'eke yuts'uh

hahtyih, “Ndun buchan yuts'uh hainzut 'ink'ez ndun nye 'alht'ukw, 'en ts'eke degha
nus hoonzoo bugha whults'ut,” ni. 28 'Et whunts'ih Sizi ndi yalhni, “Et degha nus
hooncha 'uhoont'ah, k'us ndan Yak'usda bughunek yudits'o 'ink'ez yoontun, 'en degha
nus hoonzoo hubulh 'uhooja!”

Hooncha tune' whut'en, 'et zeh hukwa hités'en
29 'Et 'ilhohuwezdel lha'un teh nus lhe'huneltsuk 'ink'ez ndo bulhni, “Njan

k'an whudezulh dune, 'en hintsi'. 'Et hoonliyaz hooncha tune' whut'en 'et zeh
huwhuntelh'ilh hukwa' huninzun. 'T bugha t'ehondozin. 'Et whunts'ih 'aw honilh'en
bughd holts'it ghait'ah. 'Et nts'e na'a nus whunilh'en Jonah bulh dahooja, 'et zeh
hote'ilh. 30 'Alha nts'e na'a Nineveh whut'en, 'en Jonah be huba whehdodal'en inle,
'et whuz na'a zeh 'en k'una'a k'an whudezulh dune, yinkak dune ye', 'en be huba
whehoodel'en tele. 3! Njan dzin dune ba nahutedeh whusawhélts'ut t'eh, 'et nyaz
de hubudayi cho ts'eke 'en hubuniz didutéyalh, 'et hububa nahutedeh. Soo cho
whunoolh'en, ndi yun k'ut nilhdza de hainya hubudayi cho Solomon ye whunih, 'i
yudutets'o ka. 'Et whunts'ih 'ilhunuh hubudayi cho Solomon ch'a degha nus 'int'ah k'an
‘et nuhtah siyin. 32'Ink'ez hoh wheghah whezulh dzin dune ba nahutedeh t'eh, Nineveh

whut'en nuhwheni k'an ndoh whudezulh nuhwhutah di hudutédulh 'ink'ez nuhwhuba
nahuteyeh. Soo cho whunulh'en, hoh da Jonah hubulh yailhtuk da, ts'iyawh bubeni

ndhundunezdla. 'Aw 'et soo zulhts'ai, 'ilhunuh 'en Jonah ch'a degha nus 'int'ah k'an
‘et nuhtah siyin.

Nena 'i neyust'e ba too dezk'un 'et ndunt'ah

33 “Dune 'aw too dezk'un naidulhk'an 'ink'ez whunest'i k'us k'its'ai t'ah chah 'aw
niyoo'alh ghait'ah. 'Et too dezk'un hukw'usd'ai 'et hukw'eyi'ai. 'l bugha ts'iyannah
dahindelh ndi be whét'en, 'i hinilh'en gha. 34 'Et whuz na'a nuhwheni nuhna 'i
nuhyust'e ba too dezk'un li'int'ah. 'Et nuhna soo 'int'ah t'eh, 'et nuhyust'e ndulhcho
hoh be whét'en, 'i be whudezbun. 'Et whunts'ih nuhna chanizooh t'eh, 'et nuhyust'e
'i chah tsahdlhgus be dezbun. 35 'Et huwa ndai be nuhyust'e be whét'en, 'i ahli, khun
teh nuhyust'e tsahélhgus naoodle gunih. 'Et whuch'a soo cho huwohle! 3¢ 'Et huwa
nuhyust'e ndulhcho hoh be whét'en, 'i dezbun, 'ink'ez 'aw hoontsolyaz whunts'ih
tsahélhgus bughoh hoolah t'eh, 'et ndulhcho, 'i be, be whét'en wule. 'Et whuz na'a soo
ts'ah'un be whét'en, 'i ulhtus, 'i k'una'a whedéndi, 'i bugha soo whunoolh'en.”

Duba nahudzoo, 'en dawhultsi', 'et hubugha whuitelts'ulh
37 Sizi 'awhuz yalhtuk hoh 'ilhunuh Pharisee yoodulhkut, “Sulana'int'alh sukoo
ts'ih.” 'Et Sizi bukoo daninya 'ink'ez natl'adeda 'ute'ulh wheni. 38 'Ute'alh whutsuh
lanacha'ildoh. 'Et Pharisee yunilh'en 'ink'ez tube huba hooncha. 39 'Ink'ez neMoodihti
‘et ndi yulhni, “Nuhwheni Pharisee soo cho whunulh'en, nuhlusyet 'ink'ez lubot bulh,
bukak zeh toonawhahgus. 'Et whunts'ih nuhdzi yuh datni, 'ink'ez 'ut'en ntsi' 'i bulh, 'i

ts'iyawh 'i be nuhyuh whudezbun. 40 Whuzahnik ahli! 'Aw ih t'eoonuzdhzun? Ndan
yoo 'az ts'ih 'uhoonla 'ink'ez bez ts'ih chah, 'en zeh 'uhoonla. 4! 'Et whunts'ih ndai
aht'i, 'i be bulah ndunnah tehel'en hubula 'ooht'en. 'Et sih ts'iyaintsuk nuhwhuba
whuna'doodeh. 42 'Et whunts'ih nuhwheni Pharisee 'aw 'et dawhultsi' 'et nuhts'u
whélts'ulh! Ndai handlhyeh, 'i 'ut'an sooltsun, 'i rue hiyulhni, 'ink'ez 'onghoh, 'i buluh,
10%, 'i Yak'usda ghah'aih. 'Et nddht'en huba' hoont'ah. 'Et whunts'ih ndet ts'ah'un
na'a ne'dht'en, 'ink'ez Yak'usda ye nek'entsi', 'i 'aw nduchazaht'en. 'Et whuz na'a

chah ndéht'en huba' hoont'ah. 43 Nuhwheni Pharisee 'aw 'et dawhultsi' 'et nuhts'u
whélts'ulh! Lizwif luglez dahyih teh, soo hoonzoo, 'et natl'adahdaih, 'et zeh hukwa'

nahzun! 'Ink'ez ndet 'e'6oket, ssoo ts'iyannah nohwhudéolhti hukwa' nahzun. 44 'Et
nuhwheni Moses be' dustl'us 'uk'ununa'isduguz, 'ink'ez nuhwheni Pharisee, dune

nalh duba nadudzoo. 'Aw 'et dawhultsi' 'et nuhts'u whélts'ulh! Nuhwheni ts'un
k'ut 'adahla, 'aw dune chanohwhes'en li'aht'ah. 'Ink'ez 'adahla dune t'ehonizun hoh
nuhk'unuhudelh.” 45 'Et 'ilhunuh Moses be' dustl'us k'ut daja ni hoh beni hoonli be

yalhtuk, 'en Sizi 'uytlhni, “Nehodulh'eh njan 'udini, 'et nuwheni chah, 'en nelh 'udini,
‘et huwa neba dzuh 'udénja.” 46 'Et ndi yulhni, “Nuhwheni chah Moses be' dustl'us
k'ut daja ni hoh beni hoonli be yalhtuk, 'aw 'et dawhultsi' 'et nuhts'u whélts'ulh!
Nuhwheni nuhgha dune 'ut'en howa whilna butl'awhahle, 'aw hoontsolyaz be hubula
'oohneh ghait'ah. 47 Nuhwheni 'aw 'et dawhultsi' 'et nuhts'u whélts'ulh! Nuhtsuh

whudelhdzulh nus whunilh'en, 'en huba tse bet 'ahudutelhtelh 'uwhulh'en. 'Ink'ez
nuhwhubdkah 'en hubuhanghan inle. 48 'Et 'alha nuhwhubakah 'et dahdja, 'et nuhwheni

nuhwhuba ts'ah'un 'uhoont'ah nahzun. 'Et soo cho whunulh'en, nuhwhubdkah nus
whunilh'en hubuhanghan 'ink'ez nuhwheni 'ahudutelalh huba 'uwhulh'en. 4° 'Et huwa

njan Yak'usda ye whunih, 'i be 'et ndutni, ‘Nus whunilh'en 'ink'ez whel'a, 'en nuhts'un
hubutelh'alh. 'En bulunah dzuh nubotelhdzut 'ink'ez 'onghunnah chah huboteghan.’
50 'Et ndi yun 'udechoo 'ulya 'et whuts'un ndunnah nus whunilh'en hubuzkai whuzdli,

nuhwheni k'an whudezulh dune nuhwheni hukw'elha whutelhtsilh ho' hoont'ah. 5! 'Et
huwa hoh da Abel buzkai whuzdli whuts'un 'ink'ez Zacharias buzkai whuzdli da, ndan
'en 'int'ah Zacharias njan luglez whucho 'et Yak'usda bukw'uzdai beguz 'et hizelhghi,

'alha ts'ah'un "an whudusni, hoh da dahooja, 'et k'an whudezulh dune, 'et nuhwheni
hukw'elha whutelhtsilh ho' aht'ah. 52 'Et nuhwheni Moses be' dustl'us k'ut daja ni
hoh beni hoonli be yalhtuk, 'aw 'et dawhultsi' 'et nuhts'u whélts'ulh! Nts'e na'a dune
t'ehondzin, 'et bughu naoolhtiichoot! Nuhwhenich'oh 'aw chawhulhchulh. 'Et ndunnah
héolhdzih, 'en chah k'ah hiboohtun!” 53 'Et 'awhuz héyelh hoh, ndunnah Moses be'
dustl'us 'uk'ununa'tsduguz, 'ink'ez Pharisee, 'en tube hiyéolhdzi. khun teh hoonliyaz
‘uts'un na'a 'udooni ka 'et lhelhdun hukwa hiyoodulhkut. 54 'Ahoolhyez hinilh'en
'aoonilhka khun teh tink'us "idooni. Khunyaz hoonliyaz 'udeja t'eh, 'et hik'edote'alh
'et huba.

12

Pharisee hubules be untuldoh, 'et whuch'a khohdle
1 'Et whulhugha da lhanah dune 'ilhuhowezdel. Hulan 'ink'ez lhk'ut nahtudelh

cha'hut'en. Ndunnah yugha hoodul'eh, 'en choo ndubulhni, “Ndunnah Pharisee hubules
be untuldoh, 'i ch'a soo cho howahli. 'T dune nalh ye diba naudzoo, 'i 'int'ah. 2'Alha ndai
ts'iyawh whunest'i, ts'iyawh ts'et hadotekulh. 'Et ndai whu'iz 'int'ah, 'i chah ts'iyawh
t'entedzeh. 3 'Et huwa ndet tsahdlhgus yuh ts'ih yalhtuk, 'et whét'en hidutets'o. 'Et ndet
koo whez ts'ih 'uyoon yudzek khunek i'aih daja dani, 'et bun k'ut whuts'un khunekti be
howu yatelhtuk.

Yak'usda 'en zeh be noolhujut
4“Ink'ez sulh dunekah ndun whudusni, ndunnah nuhyust'e ughan, 'et whunts'ih 'aw
'o 'un hoonliyaz 'uhooneh ghait'ah, ndunt'ah hube noolhtjut gunih. 5 'Et whunts'ih
ndun be ntelhtjut, 'en bunwhuntelhtun. Ndun nuhyust'e selhghi, 'et hukw'elh'az, 'en
zeh buba 'uhoont'ah hoh kwuncho yuh ts'ih chah nuhwhutenoh, 'en zeh be noolhdjut!

'Alha "in whudusni, soo ts'ah'un na'a 'en be noolhdjut! ¢ 'Alha ih 'uhoont'ah skwunlai
'uschas, 'i nankoh sooneya chaditi, 'i be 'doket? 'Ink'ez ndi dut'aiyaz Yak'usda 'aw lhuk'i
whunts'ih yunachaoodulhinah ho' hoont'ah. 7'Ink'ez daneltsuk nuhtsigha 't whunts'ih
ts'iyawh t'eininzun. 'Et huwa whenoolhdjut gunih! Nuhwheni 'uchas degha nus déhti
ho' aht'ah!

Dune nalh Sizi 'en zeh neulhyis 'int'ah ts'udooni

8“Ink'ez 'et chah '"in whudusni, k'us ndan dune, 'en dune nalh, Sizi Gri 'en zeh sulhyis
unli ni t'eh, 'en yinkak dune ye' Yak'usda bulizas ndo ba duténilh, 'en se'ildzun unli ho'
'int'ah. °'Et whunts'ih k'us ndan dune, 'en dune nalh 'aw sulhyis ilah nit'eh, 'en Yak'usda
bulizas bunalh 'aw se'ildzun ilah hubuduténilh. 10'Ink'ez ndunnah yinkak dune ye' ch'a
detni be yahulhtuk, daja hutni, soo huba 'un whutelhdulh. 'Et whunts'ih ndunnah Ndoni
ch'a detni be yahulhtuk, 'aw huba 'un whutookat ghait'ah. 11 'Ink'ez Lizwif luglez, k'us
naheyelh k'us moodih chah, 'en hububut nenohonilhya t'eh, daja dutehnilh, 'et huwu ni
oohle gunih. 12'Et soo 'et whudezulh Ndoni whunohuntelhtun daja dutehnilh.”

Khunek be nawhutnuk, 'i dune whusnik, 'en bugha

13 'Aw 'et dune tah ‘'ilhunuh dune ‘'utni, “Whuneoodulh'eh nedusnekah
hubuk'elhaitezkat, 'i sulhutsin ndai se'ildzun unli, 'i stl'ayéolelh suba dini!” 14 'Et
Sizi ndi yulhni, “Dune, ndan 'usinla nuhwhuba naheyelh, k'us nuhwhuba yatelhtuk
sulhtsi?” 15 'Ink'ez Sizi ndo bulhni, “Nuhwheni soo cho khahdli! 'Uyoon dune be'ildzun
ka noohzin gunih! Dune daneltsuk hoonli yut'i ndi yun k'ut, 'et ndi 'ants'ih ho' 'int'ah.”
16 'Ink'ez 'et khunek bugha whuts'odul'eh hubugha hubulh yalhtuk hoh njan ndutni,
“Ilhunuh dune soode'a 'int'ah, buyun k'ut ts'iyaintsuk soo haniyeh. 17 'Ink'ez dich'oh
'uninzun, ‘Nts'e na'a simba daoosneh? Haniyeh, 'i bakoo whudezbun k'et. 'Aw 'o 'un
chah 'uyoo ddnosdzaih ghait'ah.” 18 'Ink'ez 'et ndutni, ‘Njan dutésnilh lhai hananyi,
'i sutl'o bakoo nawhuntesyes 'ink'ez 'o nus 'uhoolcho na'whutesdlilh. 'Ink'ez 'et ndai
handlhyi, 'i 'ink'ez ndai ust'i, 'i ts'iyawh, 'et datésdlelh. 19 'Ink'ez 'et sih na'duddosni,
lhai unzoo, 'i mba 'ilhowezkat, lhat naooduzuk whuba. 'Et nailyis, 'in'alh, taintnai,
'ink'ez whunélhnik.” 20 'Et whunts'ih Yak'usda ndi yualhni, ‘Tube slah whuzinik! K'an

'ulh'ek nzul naitélcholh. 'Ink'ez ndai int'i, 'i ndan simba buts'e {tookat?’ 21 'Et whuz na'a
ndan lhai duba 'ilhowezdla 'ink'ez Yak'usda ba hoonli chait'ih.”

Yinkak delhiits'i huwu ni wahle gunih

22 'Ink'ez yugha hoodul'eh ndo bulhni, “Et huwa '"in whudusni, yinkak delhdts'i,
ndai teh'alh, 'ink'ez be séo nadutehnilh, 'i ts'iyawh bugha ni wahle gunih! 23 Ndai
ts'uyi, 'ink'ez ndi naih chah, 'ants'ih unli ho' 'int'ah. Yinkak sahda, 'ink'ez nuhyust'e
chah 'i 'o nus dezti. 24 Ndunnah datsan cho dahint'ah buk'un nuni nulhzut. 'Aw
whuyucha'hunusdzai 'ink'ez 'aw hacha'hunusdzai cha' hint'ah. 'Aw uzdla bakoo 'ink'ez
haniyeh bakoo chah chahuhdot'ih. 'Et whunts'ih Yak'usda hubugha 'd'aih. 'Et njan
whunulh'en, nuhwheni ndi dut'ai ch'a degha nus déhti ho' 'aht'ah. 25 Nuhwheni nuhtah
ndan 'int'ah dalcho tele howu ni unli? 'Aw 'et huwa 'o nus 'ulyez wule ghait'ah. 26 Ndi
hoontsolyaz whunts'ih 'ohoohleh ghait'ah t'eh, 'et di ka 'udun chah howu ni ahli?
27 'Ink'ez 'indakyaz unzoo, 'i nts'e na'a haniyeh, howu nuni nahzut. 'Aw cha'ust'en
'ink'ez 'aw hoonliyaz hiye soo nadootnih, 'i chah cha'husdle. 'Et hubudayi cho Solomon
naih dezti 'i be soo nadut'ih teh, 'et whunts'ih 'aw 'indakyaz degha nus cha'ildzooh
ho' 'int'ah. 28 'Et Yak'usda tl'o unzoo, 'i yilh'i. 'I k'an dzin tl'o k'ut haniyeh 'ink'ez
bunt'ah 'i tsehidutelhkulh 'ink'ez duték'un. 'Et nuhwheni dalhcho 'i be 'o nus soo
nuhghutele. Nuhwhuba 'alha' hoont'ah, 'i tube usdlah nuhwhuba ntsol. 2° Ndai teh'alh,
'ink'ez tehtnilh, 'i chah, 'ahoolhyez tube cho buka dadohtne 'ink'ez bughunek wahle
gunih. 30'Et ndi yun k'ut 'udun yun k'ut whut'en 'et zeh hukwa huntta. 'Et whunts'ih
Yak'usda nuh'aB4 ndai be ndunahdzit, 'i ts'iyawh t'eininzun ho' 'int'ah. 31 'Et whunts'ih
nts'e na'a Yak'usda hubudayi cho unli, 'et zeh hukwa itéh'en t'eh, 'et ndi chah 'o nus
nuhgha tekulh ho' hoont'ah. 32 Nuhwheni se'usheep 'ilho ntlh'as, 'aw whenoolhtjut

gunih! Njan whunulh'en, nuh'aBa nts'e na'a hubudayi cho unli, 'et hoont'i hoh nuhgha
bote'alh. 33 Ndai aht'i, 'i ts'iyawh be 'Ohket 'ink'ez tehel'en, 'en hubugha yoohlelh.
'Et whuz na'a 'et ndaht'en t'eh, 'ink'ez nuhsooneya zus 'aw tinta cha'test'il, 'i 'ahleh.
'Ink'ez ndai unzoo, 'i 'ilhuz wheni bula tah hoolah, 'i ts'iyawh be yéohlelh, 'i yak'uz ts'ih
ni6ohlelh. 'Aw whuz undunut'ih dadoya ghait'ah 'ink'ez 'aw yun nulh'as, 'i whunts'ih
tinta' yoolh'en ghait'ah. 34 'Et ndai oonaht'i be sahla 'i 'ilhughehla, ndet sula, nuhdzi
chah 'et zeh da' duté'alh.

Lhazdoot'e, 'aw nket'ah t'ets'onizun neMoodihti whusandtedalh
35 “Nuhwheni nuhnaih be 'dht'en, 'i ts'iyawh be ndhdelh 'ink'ez nuhtoo dezk'un, 'i

chah déok'un. 3¢ 'Et nuhwhenich'oh dune ndunnah dumoodih ba lh'i, 'en buk'una'a
'ooht'e. Nts'e dune lhghusdike ts'ih handja, 'ink'ez ndati whudulhghalh t'eh, 'ahoh

hiba da'dutootan. 37 'Et ndet moodih whusanaja t'eh, 'ink'ez be 'ulhna hika tsi hooli,
'ink'ez hika ftes'en, ndunnah moodih ndut'en bunilh'en t'eh, 'en degha nus hoonzoo
hubugha whults'ut. 'Alha 'un whudusni, bumoodih soo nadutetnilh ka, 'ink'ez dude

'ulhna natl'adulhits'ih hubuduténilh, 'ink'ez hububut ni'telelh. 38 'Ink'ez moodih
tuzniz tusih k'us tuzniz hukw'elh'az tusih, 'et whusanatedalh 'ink'ez be 'ulhna hika
tsi hooli hoh hika ites'en, 'et whuz na'a moodih ndut'en hubunilh'en t'eh, 'en degha

nus hoonzoo hubugha whutelts'ulh. 3 'Ink'ez soo cho t'eoonahzeh, ndun bukoo
whumoodih nts'owhugha whudezulh undunut'ih whusatéyalh, 'et t'ewhuninzun t'eh,
‘et soo ts'ah'un da huwole, 'ink'ez 'aw hikoo da'dutooyis ghait'ah. 40 'Et huwa nuhwheni
chah lhaddoht'e. 'Alha nts'owhugha 'uhunet'oh 'et buka tsichahéohlih, 'et yinkak dune
ye' 'en whusandatedalh,” ni Sizi. 41 'Ink'ez 'et Peter ndi yulhni, “NeMoodihti, ndi khunek
bugha whuts'odul'eh, 'i be yailhtuk, 'i nuwheni zeh tulih k'us ts'iyannah ba tulih 'udini?”

42 'Ink'ez neMoodihti 'utni, “K'us ndan ts'ah'un 'int'ah 'ink'ez whunih unli hoh bukoo
huwunli? 'En bumoodih bukoo whumoodih yutelhtsilh, soo 'et neooduzuk t'eh, 'et

'onghunnah hite'alh, 'i hubugha naitet'aih. 43 'Et bumoodih whusanaja t'eh, 'ink'ez hibe
'ulhna whuz na'a ndut'en yunilh'en t'eh, 'et tsih ndan bukoo whumoodih yulhtsi, 'en
degha nus hoonzoo bulh 'uwhdtenilh. 44 'Alha "in whudusni ndan bumoodih ndai yit'i,
'its'iyawh k'une' yul'en yutl'adote'alh. 45 'Et whunts'ih ndan be 'ulhna dich'oh budzi yuh

hoh 'et nduninzun t'eh, ‘Sumoodih sa slah whusanéadaih.” 'Ink'ez 'et dune bumoodih hiba
'uhtt'en 'ink'ez ts'ekoo hiba 'uhut'en chah whéboonilhtsus. 'Ink'ez whé'ni'al 'ink'ez
tanutnai, hoh tanutnih, 46 hoh t'eh ndet dzin 'et ndan be 'ulhna 'aw yuka ts'ih chahoolih

'ink'ez nts'oh howa 'uhunet'oh utenilh 'aw t'eoonizun, 'et hoh wheghah 'uhunet'oh hoh
bumoodih whusanatedalh. Tube ye'whudutelhyah, 'ants'ih lhulcho k'eitet'us li'yutelilh

'ink'ez ndai Yak'usda k'unucha'ust'en hubuts'itekulh, 'et didut chah whuz na'a zeh
bugha ootét'alh. 47 'Ink'ez ndan 'ulhna 'en bumoodih ndet yuts'u hukwa' ninzun, 'et

ts'iyawh t'eooninzun, 'et whunts'ih 'aw wheni lhachadit'ah 'ink'ez yuk'unucha'ust'en,

‘et huwa lhat hoh hubooteltsus. 48 'Et whunts'ih ndan t'eoonizun dumoodih ndet
yuts'u hukwa' ninzun, 'ink'ez dude 'ut'en k'ah huwa hubooteltsus huba, dzuhyaz zeh

hubooteltsus. 'Et ndun dune lhai bugha nt'ai, 'en lhat yuts'u hukwa' ntezilh. 'Ink'ez
ndan lhat butl'awhélya, 'en 'o nus lhat yuts'u hukwa' untezilh.

Sizi 'utni, “Dune lhch'a nihudutédulh 'et hukwa whusdya”

49 “Ndi yun kwun buk'eites'alh ka whusdya. 'Uda ncha duzk'an. 50 'Et whunts'ih be

dune too be 'ul'en, 'i be too be' tesnilh huba' hoont'ah. 'Et lhaoodutenilh 'et whuts'un
‘et huwa tube dzuh nuszut. 5! Ts'iyannah lhts'un ts'ah'un 'Ghoot'e, 'et hukwa ndi yun

k'ut whusdya nahzun ih? 'Awundooh! 'Et ndun whudusni, dune lhch'a nehiidutedulh 'et
hukwa whusaya. 52 'Et k'an njan whuts'un skwunlanah 'ilhughun bukoo hudelhts'i, 'en
lhch'a nihtdutedulh. Tanah, 'en nanah ch'a nihudutedulh, 'ink'ez nanah, 'en tanah ch'a
nihtdutet'us. 53 Be'aba buye' ch'a niduteyalh, 'ink'ez buye' 'en be'aba ch'a niduteyalh.
Be'ama 'en chah dutse' ch'a niduteyalh, 'ink'ez butse', 'en be'ama ch'a niduteyalh.
'Ink'ez bubez 'en chah beyas'at ch'a niduteyalh, 'ink'ez beyas'at, 'en chah bubez ch'a
niduteyalh.”

Sizi Gri whusanatedalh soo cho buka tse ts'tiholi
54 'Et lhanah 'ilhohuwezdel, 'en chah ndo bulhni, “Et ndet nus de kw'us whuzdli
nulh'en t'eh, 'et 'ahoh 'udahni, ‘Dzuh stl'iyaz nawhulhtih.” 'Ink'ez 'et nduwht'ih.

55 'Ink'ez n'az tézts'i teh 'et 'udahni, ‘Tube whuntézulh ho' whut'en,” 'ink'ez 'et
nduwhut'ih. 56 Nuhwheni dune nalh duba nahdzoo aht'ah! Ndi yun k'ut 'ink'ez yat'ah

chah dawhutenilh, 'et nt'eoonuhzun. 'Et whunts'ih ddhoont'ah huwa k'an dawhutenilh
'aw nt'eoonuzdhzun? 57 'Ink'ez nuhwhenich'oh dahoont'ah huwa nts'e na'a ts'ah'un
na'a 'uhoont'ah, 'et 'aw nt'eoonuzdhzun? 58 'Et ndan nch'a detni, 'en naheyelh but

ninyutélhtelh, 'et whuz ah'us hoh 'et tube buts'un lhanaoodonleh hukwa' ont'en. 'Et
sih naheyelh but ninyutelhtelh 'ink'ez naheyelh nehdlhghel tl'anyutelhtelh, 'ink'ez
nehulhghel tsak'enyute'alh. 5° 'Et ndun whudusni ndi sooneya ntsolyaz whunts'ih, 'i
ts'iyawh buk'elha whutelhtsilh, 'et whuts'un tsak'etanda.”

13

Nuhwheni lubeshi whuch'a nuhwhubeni nahadunoohlelh, 'et ndiichahnel t'eh, 'et nuhwheni
ts'iyawh kwuncho yuh ts'ih téhdulh

1'Et hoh da bulunah dune, 'en Sizi 'uhiyulhni nts'e na'a Galilee whut'en hubanghan
hubulh dahooja. 'En 'uhint'ah Galilee whut'en Yak'usda ba 'uhudélhk'un hoh Pilate
hubanghan 'ink'ez hubuzkai nyoo hidélhk'un, 'i butayunjut. 2 'Et Sizi ndo bulhni,
“Ndunnah Galilee whut'en, 'en nts'e na'a 'uhuja dzuh nuhuzde, 'et huwa 'uyoon
Galilee whut'en degha nus lubeshi 'uhulh'en nahzun ih? 3 'Awundooh nuhwhudusni!

'Et whunts'ih nuhwheni chah nuhwhubeni lubeshi whuch'a ndhandunoohlelh, 'et
nduchahnil t'eh, 'et nuhwheni chah ts'iyawh, whuz na'a zeh yatdhdlah! ¢ 'Et

keyah Siloam huwhtni, 'et tse whedi'a, 'i ndunnah lanezi 'o 'at lhk'udinah, 'en
hubuk'eninghez hoh ts'iyawh heddghan. 'Et Jerusalem whut'en, 'en huba nus lubeshi

'vhulh'en 'uhint'ah nahzun ih? > 'Awundooh nuhwhudusni! 'Et whunts'ih nuhwheni
chah nuhwhubeni lubeshi whuch'a ndhandunoohlelh, 'et nduchédhnil t'eh, 'et nuhwheni
chah ts'iyawh, whuz na'a zeh yatdhdlah!”

Ndi duchun, fig hiyulhni, 'i be Lizwif hubodutelh'eh
6'Et doo chah Sizi huwa whuts'odul'eh, 'i be hubulh yalhtuk hoh njan ndutni, “Ilhunuh
dune 'en mai chun, figs hiyulhni, 'i bumai haniyeh, 'i k'ut, 'et 'ilho ha inulhyeh. 'Ink'ez
'ilhudzin yumai ka ités'en. 'Ink'ez 'aw mai bughoh hoolah. 7'Ink'ez 'et bumai haniyeh
huwunli ndi ydlhni, ‘Whunilh'en ih? Tat naoodezulh whuts'un ndi mai chun, figs
hiyulhni, bumai ka ités'en 'ink'ez 'aw bumai bughoh hoolah. Di ka yun k'ut bulh

héonsol? Ntintselh!” 8 'Ink'ez 'utni, ‘Moodih whute k'an naoodezulh zeh buts'un ha
chaoozi'aih. K'at bunat naooteskalh 'ink'ez bugha soo ha' niyeh, 'i butaiduteslelh. ° 'Et

soo bumai whtzdli t'eh, 'et soo' hoont'ah. 'Et ndichainil t'eh, 'et sih ntooselh.”

Ts'eketi, 'en Satan yulhghel

10'Aw 'et dzin nats'ulyis 'et 'ilhunuh Lizwif luglez 'et whubodulh'eh. 11 Khunyaz 'et
'ilhunuh ts'eke lanezi 'o 'at lhk'udit naoodezut (18) 'et ntsi' nududeh, 'i lait'ah yulhtsi
hoh 'en yudinda. 'Et huwa nachaneti 'ink'ez dich'oh 'aw nduk na'ootneh ghait'ah. 12 Sizi
yutelh'en ibulh, yuka hunih 'ink'ez 'anih ydlhni, 'ink'ez ndi ytlhni, “Ts'eke lait'ah 'aw
‘et mba whulaoodetnik!” 13'Et yuk'edilnik 'ink'ez 'ahoh lhk'unadesduki 'ink'ez Yak'usda
dalhti. 14 'Et nats'ulyis dzin 'et Sizi ndun ts'eke soo na'yinla, 'et hukwa ndun Lizwif luglez
whumoodih hunilch'e. 'Ink'ez 'ilhohuwezdel, 'en ndo bulhni, “Lhk'utat dzin (6) 'et dune

'uhoot'en huba' hoont'ah. 'Et huwa 'uts'ut'en dzin 'aw 'et zeh soo na'nohohooleh huba'
hoont'ah. 'Et nats'ulyiz dzin 'et huba cha'hoot'ah.” 15 'Et neMoodihti ndi ydlhni, “Nyun

dune nalh duba naindzoo 'unint'ah! 'Alha nuhwheni ilhughun ahli hoh nats'ulyis dzin
nuhmusdus dune, k'us nuhmuyool teh musdus bakoo hundelhdya, 'et Ihk'unadih'uk
'ink'ez too k'ez toolhdlooh ghait'ah ih? 16 Ndun ts'eke 'ilhunuh Abraham yuts'u hainzut
'ink'ez Satan lanezi 'o 'at lhk'udit (18) naoodezulh hoh yulhghel. Soo cho howu nuni
nahzut! 'Alha nats'ulyis dzin 'et 'aw buk'una'éot'uk ghait'ah hoh ih 'udahni?” 17 'Et Sizi

ndi khunek 'et ndudéani hoh yuch'a detni, 'en ts'iyawh hooya huzdli. 'Ink'ez 'onghunnah
lhanah 'en hubugha hoonzoo tune' 'ust'en 'et huwa honélhnik.

Hantyeh, 'i mustard hiyulhni, 't bugha whtits'odul'eh
18 'Et Sizi ndo bulhni, “Yak'usda hubudayi cho unli, 'et nts'e na'a nuhwhuba

dahoont'ah? 'Ink'ez di bulh simba nuhwhuba nduwhlt'ah nahzun? 19 Ndez na'a
nduhoont'ah, ndi mai nintsolyaz butse, 'i mustard hiyulhni, 'i k'una'a 'uhoont'ah. 'I

dune yunilhchokw 'ink'ez ha'neyeh whuyina'aih 'ink'ez haneyih. 'Ink'ez duchun cho
ulhih. 'Et dut'aiyaz buzooschum tah 'ut'o nilih.”

Yak'usda buk'iine' whut'en 'et, lhes ntuldoh, 'i ndult'ah
20 'Ink'ez doo chah ndo bulhni, “Nts'e na'a simba whunwhunoolhtun Yak'usda
buk'tine' whut'en? Ndez na'a Yak'usda buk'tne' whut'en 'et. 21 Lhes ntuldoh, 'i dunt'ah.
Ndai ts'eke yilhchukw 'ink'ez lhes nududzaih, 'i ta tsetsai be yinde'oolhdzih, 'i dezbun.

'l ntuldoh, 'i bulh 'ilho be yandzai, 'ink'ez yunelhlhus. 'Et hukw'elh'az 'udun nininkai
hoh untelhtudo.”

Hoondot ndati hukwa 'dohneh
22'Et hukw'elh'az Sizi Jerusalem whuz tezya. 'Ink'ez keyah whuti 'ink'ez keyah whuyaz

‘et dune hoh uyalh 'ink'ez dune hoodulh'eh. 23 'Et 'ilhunuh ndi yalhni, “Nemoodihti
bulunah zeh ih hudutejih?” 'Ink'ez Sizi ndo bulhni, 24 “Hoondot ndati hukwa 'éohneh.

'Et ndun whudusni lhanah 'et ndati dahdtedulh hukwa' huntezilh, 'et whunts'ih 'aw
'uhooneh ghait'ah. 25 'Et 'ilho bukoo whumoodih didinya 'ink'ez ndati dana'dentan,

'et nuhwheni 'az nudelhiya 'ink'ez ndati whudulhghalh 'ink'ez 'udahni, ‘Moodihti,
moodihti neba d4'dutentih!” 'Et 'un whuddoni, ‘'Aw nt'enohwhunuziiszun nts'ez de
hdhdel.” 26 'Ink'ez 'udoohni, ‘Nyulh 'uts'u'alh 'ink'ez nyulh 'Gts'utnai. 'Ink'ez nekeyah
whuti 'et da whuneoodilh'e inle.” 27 'Et whunts'ih 'udéoni, ‘Nuhwhudusni, nuhwheni
'ink'ez nts'ez de hahdel 'aw t'enowhunuzdszun. Sch'a nasahdelh! Nuhwheni ts'iyawh
tink'us ne'zaht'en!’ 28 Abraham, Isaac, Jacob, 'ink'ez nus whunilh'en, 'en ts'iyawh, ndet
Yak'usda hubudayi cho unli, 'et hudutélts'ilh 'et hubunoolh'en. 'Et whunts'ih nuhwheni
tinanohonilhdel. 'Et tehtso 'ink'ez nuhghoo lhedutelhk'us. 29'Ink'ez lhanah ndaz de, nus
de, nyaz de 'ink'ez nts'iz de, whuz de hahutedulh 'et ndet Yak'usda hubudayi cho unli,

'et natl'ahudutelts'ilh 'uhute'alh ka. 30 'Et nddohoont'ah, bulunah 'udechoo hinli, 'en
'udek'ah hutele. 'Ink'ez bulunah 'udek'ah hinli, 'en 'udechoo hinli nahutedleh.” 3! 'Et
dzin zeh bulunah Pharisee, 'en Sizi highu nindel 'ink'ez 'uhiydlhni, “Naindalh 'ink'ez

njan whuch'a nasindaih. Herod nyutuzelhghelh hukwa' ninzun!” 32 'Ink'ez ndo bulhni,
“Ndun 'uyoo nanguz 'en sba déohni, ‘Sih soo zolhts'ai!l K'an dzin 'ink'ez bunt'ah chah
ntsi' nududeh, 'i dune ch'a handnusyukw 'ink'ez dune soo nd'ulh'en, 'ink'ez whulh tat
dzin 'et hukwa whusdya 'et lhaooddlya tesdle.” 33 'Et whunts'ih k'an dzin, bunt'ah dzin,

'ink'ez 'om bun dzin kedutooszit huba' hoont'ah. 'Alha' hoont'ah, 'aw nus whunilh'en,
'en 'aw keyah Jerusalem whu'az dadotsah huba cha'hdot'ah.

Jerusalem whut'en, 'en hubugha Sizi budzi nduda suli

34 “Nuhwheni Jerusalem whaht'en, Jerusalem whut'en, nuhwheni aht'en nus whu-
nilh'en, 'en ahghan. 'Ink'ez ndunnah nuhts'uh whel'a, 'en chah tse be hubahghan.
Dant'ah ligok duduzkeh dut'a bugha hubudelhts'i, whuz na'a nuhwheni chah dawhult-

suk hoh 'ilhunanohwutésdlelh hukwa' nuszun, 'et whunts'ih 'aw hukwa cha'ndhzun.
35 S00 cho whunulh'en, 'aw 'et nuhwheni Jerusalem whut'en nuhkeyah 'aw hoonli

hoolah suli hoh nuhwhuba 'et nendwhults'ut, 'et whuz na'a Yak'usda nuhladutetnih.
'Ink'ez 'alha 'un whududsni, ndet whusawhutelts'ulh, 'et hoh t'eh 'et ndudutehnilh,
‘Ndun Moodihti boozi be whusateyalh, 'en degha nus hoonzoo bugha whults'ut.” 'Et

ndudutehnilh 'et whutsuh, 'aw sooh'en ghait'ah.”

14

Nats'ulyis dzin, et Sizi nduda soo nd'yinla
1'Aw 'et 'ilhut dzin 'ilhunuh Pharisee bumoodih bukoo, 'et nats'ulyis dzin, 'et Sizi lhes
natet'alh ka daninya. 'Et soo ts'ih hinilh'en. 2'Et khunyaz 'ilhunuh dune buyust'e tah too

whudezbun suli, 'et hukw'é nduda, 'en Sizi yubut suyin. 3 'Ink'ez Sizi ndunnah Moses be'
dustl'us k'ut, daja ni hoh beni hoonli be yalhtuk, 'ink'ez Pharisee, 'en chah ndo bilhni,
“Et neba ts'ah'un 'uhoont'ah ih nats'ulyis dzin dune soo na'ts'oolh'en?” 4 'Et ts'iyawh
t'ehudusnih. 'Ink'ez ndun dune yilhchoot 'ink'ez soo na'yinla, 'ink'ez yulanadetnik. 5 'Et
ndo bulhni, “Ndunnah 'int'ah nuhtah muyool 'ut'i k'us bumusdus dune tsa k'et 'alts'ut
t'eh, 'aw nats'ulyis dzin 'uhoont'ah 'et huwa ih 'ahoh 'aw hanachahitelhtel nahzun ih?”
¢ Njan 'et hubugha huboodulhkut, 'aw whe' hudooni hooyal ghait'ah.

Dune ncha unli tehleh, 'et hukwa 'ooht'en gunih

7Ndunnah hubugha nusja k'us hoonzoo 'utahahddet'ai 'ink'ez hubunilh'en ho' hut'en.
'Et huwa whuts'odul'eh, 'i be hubulh yalhtuk hoh njan ndutni, & “Nts'e dune lhghu
tekelh ts'th nuhghu nusja t'eh, k'us hoonzoo teh natl'adoohdalh gunih. Doo ka
nohghan do 'int'ah tulih highu néya. ¢ 'Et t'eh ndun nuhghu nuseya, 'en 'un yudooni,
‘Sinda 'et ndun 'et butl'ahdo'aih.” 'Ink'ez 'et hooya sinli hoh degha nus 'on yuk 'et
nanatl'adondalh. 10'Et whunts'ih nts'e nuhghu nuhizya whuz toohya 'ink'ez 'ants'ih
ndati wheghah natl'adondalh. 'Et t'eh ndun nuhghu nusiya 'en tulih 'un whudéoni,
‘Sulh dune soo hoonzoo 'et natl'adindaih.” 'Et ndunnah kw'uzdai k'ut nyulh hudelhts'i,
'en nyahuddolhti. 11 Soo cho whunulh'en, ndan ncha na'dudil'i, 'en hooya tele. 'Ink'ez
ndan te'dudil'en, 'en ncha hiyoolhtsilh.” 12Ndun yughu nusiya, 'en Sizi ndi ylhni, “Ndet
dzetniz k'us hulhgha huwa' tan'alh t'eh, khun teh nyulh dunekah, k'us nyulhutsinkah,
k'us nyulhtuskah, k'us nghah whut'i ndunnah soode'a 'int'ah, 'en ts'iyawh hubughu
nénya gunih. 'En hubughu nusinya t'eh, 'en tulih nghu nundhooda hoh mba k'elha

whutele. 13 'Et whunts'ih huwa' tan'alh t'eh, 'et ndan tehel'en, 'ink'ez dzuh nuhudelh,
'ink'ez hubuyust'e hubodi'ai, 'ink'ez chawhés'en chah, 'en ndunt'ah, 'en zeh hubughu

nonya. 14 'Et nyun degha nus hoonzoo nyulh 'thoneh. 'En 'aw mba k'elha huhoolhtsilh
ghait'ah. 'Ink'ez nk'et'ah dune tsah'un 'int'ah, 'en dindhudidel t'eh, 'et sih mba k'elha
whuteleh 'et huwa.”

'Udechoo hubughu nusiya, ndunnah ‘awundooh hutni, '‘aw 'ilhunuh whunts'ih ndi tet'alh 'aw
chahitesyil
15 'Et 'ilhunuh dune kw'uzdai k'ut yulh usda, 'en yudants'o, 'en ndi yulhni, “Ndet
Yak'usda hubudayi cho unli, ndunnah 'en 'uha'alh, 'en degha nus hoonzoo hubugha
whutelts'ulh!” 16 'Ink'ez Sizi ndi yulhni, “Ilhunuh dune hulhgha hooncha hoh huwa'
ni'ai. 'Ink'ez lhanah ghu nusiya. 17 'Et hulhgha na'hutet'alh dude 'ulhna yalh'a
'ink'ez ndunnah hubughu nusja ndo buddoni, “‘Aw 'et ts'iyai lhadtja, dez ahdulh!’
18 Ts'iyawh 'ilhunah hinli hoh 'aoonilhka 'aw 'uhooneh ghait'ah hutni. 'Et 'udechoo
njan ndutni, ‘Si yun oket 'ink'ez whuz tesyalh whuntelh'ilh ka, 'et huwa 'aw oosneh
ghait'ah suba déni.” 1° 'Et 'uyoon dune 'en chah njan ndutni, ‘Skwunlai musdus dune
lhuzih ndelhtya oket. 'Ink'ez nantelht'ilh dant'ah simba, 'et huwa 'aw oosneh ghait'ah
suba doni.” 20 'Uyoon chah 'et ndutni, ‘K'an zeh 'at ust'i 'et huwa 'aw whuz toosya
ghait'ah.” 21 'Et hoh 'ulhna yughu nanja 'ink'ez dumoodih 'en hubugha ts'iyawh ndi
yalhni. 'Ink'ez ndun bukoo whumoodih 'aw 'et hunilch'e 'ink'ez dude 'ulhna ndi
yulhni, ‘Soo 'a tsih! Keyah whuti ts'ih inyalh 'ink'ez ti wheyaz ndulhcho hoh ninya
'ink'ez tehel'en, dzuh nuhudelh, chahuwhés'en, 'ink'ez hubuyust'e hubodinla chah,
'en ts'iyawh whusaoobonlelh!” 'Ink'ez wheydlh'a. 22 'Ulhna whusanéja 'ink'ez 'utni,
‘Sumoodih nts'e na'a 'udini, hukw'u na'a 'usja, 'et whunts'ih 'awhuz hooncha whuz'ai.’
23'Ink'ez moodih dude 'ulhna ndi yalhni, ' Aw 'et ti whucho ts'un inyalh 'ink'ez ti whuyaz
ts'un chah inyalh 'ink'ez dune ts'iyawh dez hutoodelh hukwa' bilh'en, sukoo whudoobun
ka. 24'Alha' dusni hoh nyudusni, ndunnah 'udechoo hubughu nusiya, 'aw 'ilhunuh
whunts'ih ndi tet'alh, 'i 'aw chahitesyil.”

Nuhwheni nuhtah 'ilhunah ahli hoh ts'iyai aht'i, 'i ‘aw bulachaduzahnik t'eh, 'aw sugha
hoodul'eh wahle ghait'ah

25 'Et lhanah 'ilhohuwezdel hiyulh tezdel. 'Et hubuts'u nalhd'a 'ink'ez ndo bul-
hni, 26 “Ndan suts'u teyalh se'ut'en k'ah 'uwhutelh'ilh 'ink'ez bu'abd, bu'ama, bu'at,
buzkehkah, dulhutsinkah, 'ink'ez dulhtuskah, 'alha 'ink'ez dich'oh hoh yinkak usda
chah, ndi njan ts'iyawh si sugha whuladetnik t'eh, 'en 'aw sugha hoodol'eh wule
ghait'ah. 27'Ink'ez chah ndan bulhdulalhgus chaidestil 'ink'ez suntezya, 'en 'aw sugha
hoodol'e wule ghait'ah. 28 Soo cho whunulh'en, ndan 'int'ah nuhtah, 'en whedi'a,

i 'itelilh t'eh, 'en 'udechoo néatl'adeda 'ink'ez daneltsuk whutele neooni'ai, 'i bé
lhaoodutenilh. 22 Doo ka 'aw nduchainil t'eh, 'ink'ez koo buk'uwhuz'ai inla, 'et 'aw soo
'uneltsuk ye lhaoodutelilh, 'i chayit'ih t'eh, 'et ndunnah whuhunilh'en, ts'iyawh highu

tedloh. 30'Ink'ez 'uhudooni, ‘Ndun dune whedi'a, 'i whe'yuninle 'ink'ez 'aw lhai dooleh
ghait'ah!’ 31 K'us ndan hubudayi cho 'utenilh 'uyoon hubudayi cho bulh lhuhutedighan

hukwa' ntezilh. 'Alha 'udechoo nétl'adeda 'ink'ez hukw'u nuni noolhdzut datenilh. 'Et
soo tulih 10,000 budune, 'en be ndun 'uyoon hubudayi cho 'en 20,000 lhahudughan, 'en

soo tulih ndunnah 10,000 be hubududdoya. 32 'Et k'us ndan 'uyoon hubudayi cho 'en
'‘awhuz nilhdza 'az de hédulh hoh, 'et khunek yuba na'a yuts'u whébahalh'a, nts'e na'a

simba ts'ah'un nendhoho'alh 'et huwa. 33 'Et huwa nuhwheni nuhtah 'ilhunah ahli hoh,
ts'iyai aht'i, 'i 'aw bulachaduzahnik t'eh, 'aw sugha hoodul'eh wahle ghait'ah.

Lusel buzachahdolki t'eh, 'aw hoonli huba cha'ildzooh ho' 'int'ah
34 Lusel 'i unzoo ho' 'int'ah. 'Et whunts'ih 'aw buzachahdéolki suli t'eh, nts'e na'a
simba doo chah buzahdolki naoodle? 35 Lusel buzachahdolki t'eh, 'aw hoonliyaz huba

cha'ildzooh ho' 'int'ah. 'Aw yun ba whunts'ih cha'ildzooh. 'Ink'ez 'aw musdus ndélya 'et
whunts'ih huba cha'ildzooh ho' 'int'ah. 'l 'ants'ih dune tihiyulhkuk huba 'int'ah. Ndan
hubudzo hooni hiyoozélhts'a huba' hoont'ah!”

15

Sheep tinch'a ninya
1'Aw 'et ndunnah sooneya 'ilhunaoonughés'aih 'ink'ez lubeshi 'uhulh'en, 'en chah
ts'iyawh Sizi hiyootuzélhts'ilh ka highu nendel. 2'Ink'ez ndunnah Pharisee 'ink'ez Moses
be' dustl'us 'uk'ununa'isduguz chah highu yawhenilhtuk hoh njan nduhutni, “Nulh'en

ndun dune 'en lubeshi 'vhulh'en, 'en hubulh ne'ut'en 'ink'ez hubulh '4'alh chah 'ut'en.”
3 'Et huwa bugha whuts'odul'eh, 'i be hubulh yalhtuk hoh njan ndutni, 4 “Ndan 'int'ah

nuhtah dune 'en sheep 100 ut'i hoh 'ilhuk'i tinta ninya. 'Aw 99 'en chuntah 'aw 'et
nibuninla 'ink'ez 'ilhunuh tinta inilhti, 'en naitélhtelh whuts'un yukunita? 5 'Ink'ez
ndet nayilhti hoh duwus k'eyilhti 'ink'ez hootét'i. ¢ 'Et hoh da bukoo ts'ih lhgha nadija,
budunekah 'ink'ez hubeghah huwhut'i, 'en ts'iyawh 'anih hubudani 'ink'ez ndo bulhni,
‘Sulh hoonaht'i. Ndun se'usheepyaz tinch'a nilhti inle, 'en nailhti!” 7'Et ndun whudusni,

whuz na'a zeh ndan 'ilhunuh dune lubeshi whuch'a bubeni nahundunez'ai, 'en 99
ts'ah'un 'int'ah, 'en 'uda dulubeshi ch'a hubeni nahundunezdla. 'Et whunts'ih ndan
'ilhunuh dune 'en bugha nduk yak'uz hudelhts'i, 'en huba nus 'o nus howun télhnik.”

Lhuk'i sooneya dezti, 'i tinch'a iné'ai, 'i
8 “Et doo chah zeh 'ilhunuh ts'eke lanezi silver ut'i 'ink'ez lhuk'i tinch'a iné'ai. 'Aw
‘et too dezk'un nadulhk'an 'ink'ez bukoo tinawhulhtsas, 'ink'ez nayunté'alh whuts'un
yukundta. °'Ink'ez ndet nainf'ai t'eh budusnekah 'ink'ez bughah huwhut'i, 'en 'ilho
'anih hubudani 'ink'ez hubuddtenilh, ‘Sulh héonaht'i! Ndi sooneya lhuk'i tinch'a ne'ai, 'i

nani'ai!’” 1°Whuz na'a zeh 'un whudusni, 'ilhunuh lubeshi 'ulh'en bubeni nahundunez'ai
t'eh, 'et sihyak'usda hubulizas, 'en ts'iyawh huwhun télhnik.”

'Ilhunuh tintalts'ut inle 'aw 'et nailti
11 Sizj 'et "utni, “Ilhunuh dune, nanah buye' hooni. 12'Udek'ah 'et bu'abd ndi yulhni,

“'Abd ndai suba naootandzilh, 'i k'an ts'iyawh stl'ainle.” 'Et ndun be'aba ndai buye' buba
nayootedzilh, 'i ts'iyawh huba lhk'éyanla. 13 'Et hukw'elh'az 'aw lhat dzin chailah, 'et
'udek'ah yugha ininla, 'i ts'iyawh soo nininla. 'Ink'ez keyah nilhdza ts'ih whinya. 'Et
whuz ninya hoh ndai yit'i, 'i ts'iyawh tinta' yunilh'en 'ink'ez hoolah yulhtsi. 14 Hoh da

‘et ndai yuts'u yoozi, 'i ts'iyawh hoolah yulhtsi hoh, 'et nyoh yun k'ut dai cho whuzdli.
'Ink'ez ndun chilh ts'iyai, 'i ye ndunidzit suli. 15 'Et 'ilhunuh dune 'et yun ut'i, 'en 'ut'en
yugha ni'ai. 'Ink'ez hanulhyeh ts'ih wheyalh'a, 'et goso ghd' te'aih ka. 16 'Et buye'élts'ul
k'et 'et nduninzun, ndi goso yu'alh, 'i incha us'alh, ninzun. 'Et whunts'ih 'aw dune
yugha cha'us'aih. 17 'Et beni bugha nadelts'ut li'uja 'ink'ez 'utni, ‘Dahtneltsuk se'aba ba
'uhut'en hiya'alh, 'i huba nus 'uneltsuk, 'ink'ez si njan lhe'ust'ah! 'Aw 'et dai stizulhghe!
18 Dinadoosja 'ink'ez se'aba buts'uh natoosja 'ink'ez njan nduddosni, su'aba yak'uz
whudulhyah chah lubeshi usdla 'ink'ez nyun mbut chah. 1% 'Aw 'o 'at suye' sudutenilh

huba soo cha'lhiidzooh. 'Et huwa ndunnah mba 'uhut'en k'una'a 'usolhdzin. 20 'Aw
‘et be'abd ts'un natesja. 'Awhuz yoo 'az de nadalh, be'abd yutelh'en hoh 'ahoh yugha

te'nanzin. Yududelhgai 'ink'ez buye' bushih be na'yilchoot 'ink'ez naindunants'ooz.
21'Ink'ez buye' ndi ydlhni, ‘Se'aba yak'uz whudulhyah 'ink'ez nyun nyunalh chah lubeshi
usdla. 'Aw 'o 'at nye' sudutdnilh huba soo cha'lhtidzooh.” 22 'Et whunts'ih be'aba
be 'ustl'en hubuts'un 'et ndutni, ‘Naih degha nus unzoo, 'i whusaoolhchoos 'ink'ez
be séo naidahleh, lande'ai bula nidah'aih 'ink'ez kegwun chah beytlh'es. 23 'Ink'ez
musdusyaz nilhuk'a, 'i ulhchoot 'ink'ez nasulhghe! 'Et 'uts'oo'alh 'ink'ez ts'ondolhnik.
24 Suye' dazsai inle 'ink'ez k'an nakhitna li'hoont'ah. Tinta nilhti inle, 'ink'ez k'an
nailhti.” 'Aw 'et ts'iyannah hiyulh whunélhnik. 25 'Et buye', 'udetsah whudelhdzulh,
'en ha'niyeh ts'ih 'ut'en. 'Et koo ts'ih natesja. 'Aw 'et wheghah nadalh hoh 'et shun
chah 'ink'ez hanudaih 'et whuduzts'ai. 26 'Ink'ez 'ilhunuh 'uski ye 'ulhna 'anih yulhni
'ink'ez yoodulhkut, ‘Dawhutni ho' whutni?’ 27 'Ink'ez ndi ytlhni, ‘Nyulhutsin whusanija.
Soo 'int'ah 'ink'ez dachait'ah hoh whusandja. 'Et huwa nye'abd musdusyaz nilhk'a, 'i
naselhghi.” 28 'Et whunts'ih bulhutsin 'udetsah hunilch'e. 'Ink'ez 'aw koo ts'ih néatooja
hukwa cha'nizun. 'Et be'aba teninya 'ink'ez yughu tedudlih. 2° 'Ink'ez be'aba ndi ydlhni,
‘Nilh'en lhe'whuldzuh mba 'ust'en. 'Ink'ez 'aw nghunek lhuk'i whunts'ih k'uchésyus. 'Et
whunts'ih 'aw sheepyaz whunts'ih sugha chailhtel sulh dunekah hubulh whiinoolhnik
ka. 30 'Et whunts'ih ndun nye', 'en, ndai bugha ini'ai, 'i ts'ekoo 'uhul'en, 'en buk'uz
ts'iyai, 'i yulhtsi 'ink'ez musdusyaz nilhtk'a, 'i buba naizélhghi!” 3! 'Ink'ez ndi ytulhni,
‘Suye' 'ahoolhyez sulh 'int'ah. 'Ink'ez ndai ust'i, 'i ts'iyawh nyun nye'ildzun 'int'ah. 32 'Et
ts'ah'un na'a 'uhoont'ah ts'ondlhnik 'ink'ez ts'ohét'i huba' hoont'ah. Nyulhutsin dazsai
inle, 'en nakhitna. Tintalts'ut inle, 'aw 'et nailhti.”

16

'Aw Yak'usda chah 'ink'ez sooneya chah ba 'ont'en ghait'ah

1'Ink'ez 'et chah yugha hoodul'eh, 'en ndo bidlhni, “Illhunuh dune soode'a 'int'ah,
'en bukoo whumoodih unli. 'Et 'uyoon 'uhiyulhni, ‘Nkoo whumoodih ndai int'i, 'i
tinta' inflh'en.” 2 'Et 'anih yudani 'ink'ez ndi ytlhni, ‘Daja hutni nyulh udusts'o? Nts'e
na'a sukoo whumoodih inli, 'et ts'iyawh suba 'uk'e'énges. 'Aw 'et sukoo whumoodih
inli 'ustl'e' 'inja ho' hoont'ah!” 3 'Et ndun bukoo whumoodih inle dich'oh na'dudutni,
‘Daoosneh simba? Sumoodih 'aw 'et se'ut'en sughu nayflchoot. 'Aw soo cha'lhttus
yun whuteskaih whuba. 'Ink'ez da'dutelhiine chah hukwaya usdli. 4 Datésnelh howu
nuni nuszut. Ndet se'ut'en njan tinta ni'ai t'eh, dune bukoo ts'ith soo dasuhoolhtelh.’
5 'Et ndunnah bumoodih 'ilhunah hinli hoh hubuts'in 'it'i, ts'iyawh 'anih hubudani.
'Ink'ez 'udechoo 'en yoodulhkut, ‘Sumoodih daneltsuk buts'un int'i? ¢ 'Et ndi yulhni,
‘Khe 100 bundé'oolhdzai, 'i.” 'Ink'ez ndi yidlhni, ‘Soo 'a natl'adindaih 'ink'ez bé nts'uh
whuz'ai, 'i 50 zeh 'uk'e'inges!” 7'Et 'ilhunuh chah ndi ydlhni, ‘Nyun do, daneltsuk buts'in
int'i? 'Ink'ez ndi yulhni, ‘Tl'o mai 100 bundé'oolhdzai, 'i.” 'Et ndi ytulhni, ‘Bé nts'uh
whuz'ai, 'i 80 zeh 'uk'e'inges!” 8 Ndun ts'ah'un cha'it'ah bukoo whumoodih, tube 'uyoo
unli hoh 'uja. 'Et ndi ydlhni bumoodih, “'Aw soo ts'ah'un na'a cha'inil, 'et whunts'ih
'uyoo inli hoh 'inja!” 'Et Sizi ndo bulhni, “Ndez na'a njan nduhoont'ah, ndunnah huba
'alha' cha'hoot'ah, 'en 'uyoo hinli 'int'ah 'ink'ez ndunnah Yak'usda ba be whét'en hinli,
'en huba nus 'uyoo hinli. °'Ink'ez ndun whudusni, ndi sooneya, 'i be dulh dunekah

nahultsih. 'Ink'ez datéhtsah t'eh, 'et sih, 'ilhuz 'uhoont'ah ts'ih, whuz dandnhohoolelh.
10 Ndai 'aw hoonli chahdolah, 'et ts'ah'un ne'whulh'en t'eh, ndai hooncha 'et chah
ts'ah'un ne'whutelh'en. 'Et ndan hoontsolyaz be tink'us 'int'ah, 'en hooncha whuz

na'a zeh 'et ndutet'ilh. 11 'Et huwa ndi sooneya, 'i be ts'ah'un nucha'zaht'en t'eh, nts'e
na'a simba ndai be soode'a 'uhoont'ah, 'i nuhtl'ayéo'alh? 12 'Et nuhwheni ndai 'uyoon

be'ildzun 'i be ts'ah'un cha'dhnel t'eh, 'et ndan simba doneh ndi nuhbe'ildzun unli, 'i
nuhtl'ayéo'alh? 13'Aw 'ilhunuh 'ustl'en 'en 'aw nanah moodih ba né'oot'en ghait'ah. 'Et

'ilhunuh 'en yuts'u dutetnik 'ink'ez 'ilhunuh yuk'etetsi'. K'us 'ilhunuh yuk'ine'tet'en
'ink'ez 'ilhunuh yuch'a ddtetni. 'Aw Yak'usda k'une' 'int'en 'ink'ez sooneya chah k'une'
'ont'en ghait'ah.”

Ndai dune ba dezti, 'i Yak'usda yuts'u dutnik ho' 'int'ah

14 'Et ndunnah Pharisee, 'en sooneya huba dezti 'uhint'ah. 'En chah soo nts'e na'a
daja ni ts'iyawh hidants'o, 'ink'ez highudloh. 15 'Et ndo bulhni, “Nuhwheni ndez na'a
njan daht'ah. Dune tah nuhwhenich'oh soo ts'ah'un 'int'ah na'dudulht'i, 'et whunts'ih
Yak'usda nuhdzi dant'ah ts'iyawh soo ts'ah'un nt'eooninzun. Ndai dune ba dezti, 'i
Yak'usda yuts'u dutnik ho' 'int'ah. 16 Moses be' dustl'us 'ink'ez nus whunilh'en bube'
dustl'us chah ndet whuts'un John dune too be 'ulh'en khuna da, 'et whuts'un dune
hik'une' 'oot'en huba' hoont'ah. 'Et whuts'un whudutezut ndet Yak'usda hubudayi
cho unli, 'et hubugha khunek unzoo, 'i dune hiye yalhtuk. 'Ink'ez ts'iyannah 'et whuz
na'a hukwa' hut'en. 17 'Et tube howa whulna hoh nduk yat'ah 'ink'ez ndi yun chah
hoolah whutele. 'Et whunts'ih njan Moses be' dustl'us k'ut degha nus hoontsolyaz
hukw'e'éduguz, 'et 'o nus howa whulna hoh hoolah whutele. 18 'Et ndan dune bu'at
'ustl'e' 'inla 'ink'ez 'uyoon ts'eke ghu nasda t'eh, ndun dune 'en lubeshi 'ulh'en. 'Ink'ez
ndun ts'eke duki ch'a nasja 'ink'ez 'uyoon dune ghu nasda t'eh, ndun dune 'en chah
lubeshi 'ulh'en ho' 'int'ah.”

Lazarus 'ink'ez dune soode'a, 'i
19 “Aw 'et 'ilhunuh dune soode'a 'int'ah, 'en naih dulk'un, dezti, 'ink'ez laiyin dezti,
'i chah, ye dune unli. Dzin totsuk unzoo, 'i zeh yu'alh, 20 'ink'ez 'ilhunuh dune tel'en,
'en Lazarus hiyulhni, 'en buyust'e 'et ndulhcho hoh buka whulhjut. 'Ink'ez ndun dune
soode'a 'int'ah, 'en bughu dati 'et hiyulhti. 21 Ndun soode'a bukw'uzdai k'ut wheghakat,
'i uncha us'alh ninzun. Lhikah 'en whunts'ih highuh nilgok hoh hika k'et whudlat.

22 'Et ndun dune tel'en dazsai. 'Ink'ez lizas, 'en Abraham zih nihinilhti. 'Ink'ez ndun
soode'a 'int'ah chah dazsai. 'Ink'ez wheyih hiyalhti. 23 'Et ndun 'en yaidla tah usda

'ink'ez tube dzuh nuzut. 'Et nduk yutd'en hoh nilhdza 'et Lazarus, Abraham yuzih usda
hoh hubutelh'en. 24 'Et tube soo cho yuts'u ha huyih 'ink'ez 'uyulhni, ‘Se'aba, Abraham,
sugha te'nonzeh! Lazarus 'en suts'ilh'alh! 'Astl'iyaz dulasgek be toot nudoolnih 'ink'ez

'1 be sutsoola k'ut nawhunoolhtsul, 'i be nanoosdik'as! Ndi kwun 'i be dzuh nuszut!’
yulhni. 25 'Et whunts'ih Abraham ndi yulhni, ‘Suye' yinkak sinda da whunailnih ih?

Ts'iyaintsuk unzoo, 'i nghankat. 'Et whunts'ih Lazarus ntsi' zeh bughankat. 'Ink'ez 'aw
‘et 'en hoonzoo bughd whults'ut, 'ink'ez nyun k'an dzuh ninzut. 2¢'Ink'ez 'aw 'et zeh
ilah, nyun 'ink'ez nuwheni nuhwhéguz tube nadalhdzat ho' hoont'ah. 'Et huwa njan
whuts'un 'aw nts'é tooya ghait'ah k'us nyun nts'un ts'ih whuts'un chah 'aw dez hutooya
ghait'ah.” 27'Et ndi ydlhni, ‘Se'aba Abraham nts'u tedusdli, Lazarus 'en se'aba bukoo ts'ih
ilh'alh. 28 Skwunlanah sulhutsinkah hooni. Khun teh khunek hubugha éo'alh. Doo ka sih
njan dune dzuh nudeh ts'ih hutoodelh.” 29 'Et Abraham ndi ydlhni, ‘Moses be' dustl'us
'ink'ez nus whunilh'en bube' dust!'us chah hit'i. 'Thiyoozdlhts'a da.” 30 'Ink'ez ndi yulhni,
“Awundooh se'abd Abraham. 'Et 'ilhunuh yaidla tah ts'ih hanaja 'ink'ez hubuts'u tezya
t'eh, 'et huwa lubeshi whuch'a hubeni nahodunooleh.” 31 'Ink'ez ndi ydlhni, ‘Moses be'
dustl'us 'ink'ez nus whunilh'en bube' dustl'us chah, daja ni 'aw hiyoozdlhts'a hukwa
cha'hunizun t'eh, 'et nts'e na'a 'ilhunuh dazsai yaidla tuz hanaja t'eh, 'en whunts'ih 'aw
hubeni 'uts'un na'yooleh ghait'ah.”

Ndun dune tink'us nehunilht'uk, 'en bugha 'et nduwhut'en, 'et dawhultsi' buts'uh whélts'ulh
1'Ink'ez Sizi yugha hoodul'eh 'et ndo bulhni, “Njan tink'us uznint'uk 'ahoolhyez 'et
whuzdla ho' hoont'ah. 'Et whunts'ih ndun dune bugha tink'us 'awhut'en, 'en dawhultsi'
buts'uh whélts'ulh. 2Ndunnah 'uskehyaz 'ink'ez ndun dune 'en bugha tink'us 'thut'en
suli t'eh, 'en dune tse cho hits'ilchun edinguz 'ink'ez soo takhulh tahiyano t'eh, 'et 'o
nus whutézoo. 3 'Et huwa soo cho khahdli. 'Et nuhulhutsinkah nuhdulhyah 'uhuja t'eh,

'et hukwa' budéohtni. 'Et hubeni ndhudunez'ai t'eh, 'et huba whunaoodoolhtinah. 4 'Et
'ilhut dzin skwunlai 'o at nankoh ndulhyah 'uja t'eh, 'et totsuk nghu nadaih 'ink'ez, ‘Seni

ndhandune'ai,” nyulhni t'eh buba whunaoodolnah.”

Nts'oh dahooja whunts'ih, be 'alha' hoont'ah, 'i be neMoodihti buk'une' ts'oot'en

5 'Ink'ez ndunnah whel'a, 'en neMoodihti 'uhiytilhni, “Be néba 'alha' hoont'ah, 'i 'o
nus 'ultus neba ilhtsi.” ¢'Et neMoodihti ndo bulhni, “Degha nus haniyeh mai tseyaz, 'i
mustard hiyulhni, 'et nuhwhuba 'alha' hoont'ah, 'et 'uwhulcho t'eh, 'et njan duchun, 'i
mulberry hiyulhni, 'et Yak'usda boodolhkut, ‘Ndi duchun bughih tubulh hanailhch'oolh
'ink'ez nye bun cho k'ut 'et whuyuni'aih.” 'Et Yak'usda nuhk'ah ts'ih 'ooneh. 7 'Ink'ez
nuhwheni nuhtah 'ilhunuh nuhwhe'ulhna unli. 'Et ndan 'en haniyeh k'et nawhulhch'ul
k'us sheep ghunli. 'Et ndi handlhyeh k'us whuz de handja. 'Et ndez na'a tulih 'udéoni,
‘Soo 'al Natl'adindaih 'ink'ez na'int'alh!” 8 'Awundooh! K'us ndez na'a njan dudéoni,
‘Hulhgha natest'alh, 'i suba lhadinle, 'ink'ez soo cho soo nadintneh! 'Ink'ez suba

hukw'e'inle, bulh na'test'alh, 'i chah suba hukw'einkaih. 'Ink'ez na'est'al hukw'elh'az
‘et na'ont'alh.” 9 'Et ndun be 'ulhna ndet yutl'ahonla 'et ts'iyaintsuk lhaoodinla. 'Et

nduja 'et huwa ih suchanailya yudutenilh? 'Awundooh nuszun. 1°'Et whuz na'a zeh
nuhwheni chah, ndet dadoht'en nuhwhudani, 'et ts'iyawh lhaoodahla t'eh, 'et 'ink'ez
njan dudutéhnilh, “Aw 'ilhun whunts'i huba soo cha'ts'ilzooh. Daja nehutni, 'et zeh
ne'ts'ut'en.”
Dune bukak whulhjut, buba 'alha' hoont'ah, 'i be soo nd'uja

11'Aw 'et Sizi Jerusalem tezya hoh yun k'ut Samaria 'ink'ez yun k'ut Galilee chah
wheguz lhuseya. 12 'Et whuz uyalh hoh keyah whuyaz nininya. 'Et lanezi ndulhcho hoh
bukak whulhjut, 'i leprosy hiyuilhni, 'i be hunduda, hidudezdel. 'Ink'ez highu nilhdza
nahudelhtiya. 13 'Et whuts'un hits'un ha huyih, “Sizi neMoodihti, negha te'ninzeh!”

14'Et Sizi hubunilh'en 'ink'ez ndo bulhni, “Nawhulnuk buts'un ahdulh.” 'Et 'awhuz whuz
hédulh hoh soo na'huja. 15 'Et 'ilhunuh soo na'uja t'ewhunanzin hoh 'et nuhundunezya.

'Et soo tube cho Yak'usda délhti. 16 'Et Sizi yubut yun 'et nachaneti, 'ink'ez lhk'uz teh
suchanailya yulhni. 'En dune Samaria whut'en 'int'ah. 17 'Et Sizi ndi yulhni, “Lanezinah
ih soo na'huja? Ndunnah lhuk'i hoolah lanezinah nts'e whehdndel? 18 'Et ndun 'udun
keyah ts'ih hainya, 'en zeh whusanaja 'ink'ez Yak'usda suchanailya yulhni.” 19 'Ink'ez
Sizi ndi yulhni, “Didinyih 'ink'ez naindalh. Mba 'alha' hoont'ah, 'i be soo na'inja.”

Nket'ah 'uwhutenilh Yak'usda hubudayi cho unli whusadotelts'ulh

20 'Et bulunah Pharisee, 'en Sizi hiyoodulhkut, “Nket'ah 'uwhutenilh Yak'usda hubu-
dayi cho unli whusaootelts'ulh?” 'Et ndo bulhni, “Yak'usda hubudayi cho unli, 'aw
nts'e na'a whusaootelts'ulh, 'et 'aw whundlh'en ghait'ah. 2! 'Aw 'ilhunuh whunts'ih
dooni ghait'ah, ‘Njan whunulh'en 'et 'uhoont'ah,” k'us, ‘Nghah 'uhoont'ah.” 'Et Yak'usda
hubudayicho unli 'uda nohwhulh 'uhoont'ah ho' hoont'ah.” 22 'Ink'ez 'et yugha
hoodul'eh ndo bulhni, “Et hoh dzin whusadotekulh 'ink'ez yinkak dune ye', 'ilhut dzin
whuteh'ilh hukwa' ntehzilh, 'et whunts'ih 'aw hooh'en ghait'ah. 23 'Et 'onghunnah dune
'en ndun nihwhudooni, “'0 'un whunulh'en!” k'us ‘Njan whunulh'en!” Khun hubuts'u
toohdelh gunih 'ink'ez hubun toohdelh gunih! 24 Nts'e na'a ditnik kwun 'oolhges teh
ndulhcho hoh bé whedodiltsih, 'et whuz na'a zeh yinkak dune ye', budzin t'eh ndulhcho
hoh ts'iyannah ba be hooduteltsilh. 25'Et whunts'ih 'udechoo lhat hoh dzuh nutezut
huba' hoont'ah. 'Ink'ez k'an whudzulh dune, 'en hikacha'unteszil. 26 'Et nts'e na'a

Noah budzin whudezulh da, dahoont'ah inle, 'et whuz na'a zeh yinkak dune ye' dzin
‘et ndo whtenilh. 27 'Et ts'iyannah 'uha'alh zeh 'uhut'en, 'ink'ez tahunutnai. Dune
'ink'ez ts'ekoo chah lhgho delhts'i. 'Ink'ez hoh da nts'e na'a Noah ts'i cho be inya
'ink'ez too haddmbun, 'et ts'iyannah too hubanghan. 28 'Ink'ez ndun Lot 'en khuna
da whuz na'a 'et ndihooja. 'Et ts'iyannah 'uha'alh zeh 'uhut'en 'ink'ez tahunutnai.

'Oohooket 'ink'ez 'e'hooket. 'A'hunule 'ink'ez koo 'uhuwhulh'en cha' hut'en. 29 'Et hoh
da dzin Lot, 'en keyah Sodom huwhutni huwu whenaja hoh kwun 'ink'ez tse dezk'un,

'i ndus de yak'uz ts'ih naiflhtan, 'ink'ez ts'iyawh hoolah hubulhtsi. 30 'Ink'ez ndet dzin
'uwhutenilh yinkak dune ye' be héoduteltsilh, 'et whuz na'a ndé tenilh. 31 'Et hoh dzin,
ndun dune bukoo hukw'ut nalyis hoh, 'en 'aw koo natooja 'ink'ez bukoo ts'ih ye 'int'ah,
'i 'aw naydolchoot gunih. 'Et whuz na'a zeh ndun dune ha'niyeh k'et 'ut'en, 'en bukoo
ts'ih 'aw ye 'int'ah, 'i yukunadoda gunih. Khun 'uwhuténilh 'et huwa. 32 Lot, bu'at 'en
bunalhtinih! 33 Ndan dich'oh ye khuna, 'et 'ududoolyih hukwa 'ut'en, 'en ye khuna, 'i
tinta ité'alh. 'Ink'ez ndan dich'oh ye khuna tinta ooni'ai t'eh, 'en 'udutelyih ho' 'int'ah.
34 'Et ndun whudusni ndez na'a njan nduwhutenilh, 'et 'ulh'ek nanah lhuk'i kw'usuti

k'ut huztez. 'Thunuh 'en itélcholh, 'ink'ez 'ilhunuh 'aw 'et ndutét'ilh. 35 Nanah hite'alh,
' hidunulhduz. 'llhunuh itélhcholh, 'ink'ez 'ilhunuh 'aw 'et ndutét'ilh. 36 Nanah, 'en
haniyeh k'et 'uhut'en. 'IThunuh itélhcholh, 'ink'ez 'ilhunuh 'aw 'et ndutét'ilh.” 37 'Et

hukwa hiyoodulhkut, “NeMoodihti nts'e 'udini?” 'Ink'ez ndo budlhni, “Ndet neyust'e
sula, 'et sbalyan 'ilhowttuwédulh.”

18

Nuwheni 'ahoolhyez tenazdoodli 'ink'ez whulazdootnih gunih

1'Et Sizi be whuts'odul'eh, 'i bugha ndo bulhni. 'Et ndez na'a whunehodulh'eh hoh
njan ndutni, dune 'ahoolhyez tenazdoodli 'ink'ez 'et whulazdootnih gunih. 2'Et ndo
bulhni, “Et 'ilhun keyah, 'et ndun nahéyelh, 'en 'aw Yak'usda yé chaniljut, 'ink'ez dune
ba 'ants'ih 'int'ah. 3 'Et keyah zeh 'ilhunuh tsandelh, 'en 'ahoolhyez yugheyih 'ink'ez ndi
yalhni, ‘Ndun such'a detni, désinla suba ts'ah'un na'honleh!” 4'Et 'astl'iyaz whuts'un
hoont'i hoh 'aw yoozélhts'a ghait'ah. 'Et 'udek'elh'az na'duditni, “'Aw Yak'usda be
chanuzulhtjut 'ink'ez dune chah 'ants'ih suba hinli. 5 'Et whunts'ih ndun tsandelh sdabe

tesudule, 'et huwa buba ts'ah'un na'whutesdlilh, doo ka sih suk'a'doolhdzas!” ¢ 'Ink'ez
neMoodihti ndo bulhni, “Ndun naheyelh ts'ah'un cha'it'ah, daja ni oozélhts'ai. 7'Et whuz

na'a zeh k'us ndan Yak'usda budune, dzin 'ink'ez 'ulh'ek 'i bulh hits'u tedudlih, 'ink'ez
soo hubulh whulh'ai. 'Aw hiyoozélhts'ai ghait'ah nahzun ih? 8 'Et 'un whudusni, 'a cho

huba k'utetnilh! 'Et whunts'ih yinkak dune ye' ndi yun k'ut whusanaja t'eh, soo ih dune
buba 'alha' hoont'ah naootélelh?”

Dahoont'ah huwa dune Yak'usda nalh ts'ah'un na'uja

9 Bulunah ts'ah'un na'a 'ust'ah na'hunduntdzun, 'ink'ez 'onghunnah, 'en hintsi'
hubuninzun. 'Et huwa Sizi 'en ndi nawhutnuk 'i be whuts'odul'eh 'i be 'ubulh yalhtuk
hoh njan ndo bulhni, 10 “Nanah dune Lizwif hubuluglez whucho tenahudutedli ka whuz
wheha'az. 'Tlhunuh 'en Pharisee 'int'ah, 'ink'ez 'ilhunuh sooneya 'ilhunanowes'aih
'int'ah. 11 Ndun Pharisee 'en dich'oh siyin 'ink'ez tenadudli hoh njan ndutni, ‘Yak'usda
suchanailya nyudusni. 'Aw 'uyoon dune ddlh nduchaust'ah. 'Uyoon 'en huwhilhtsi'
sooneya be, 'en 'aw ts'ah'un cha'it'ahnah 'uhint'ah, 'ink'ez ts'ekoo k'us dune bulh tinta'
'ut'thnah. 'Ink'ez ndun sooneya 'ilhunanowes'aih, 'en whunts'ih bunduchalhut'ah.
12 Hukw'enilhghel 'et totsuk nat sahd'delhuya. 'Ink'ez ndai suba k'elha unli, 'i chah
bulah, 10%, luglez huwas'aih,” ni Pharisee. 13 'Et ndun sooneya 'ilhunanowes'aih, 'en
chah 'udun siyin. 'Aw nduk whunts'ih yutéo'en ghait'ah 'ink'ez yuk nelhd'ai. 'Ink'ez
budzi k'ut hoolhchis, ‘Yak'usda sugha te'ninzeh! Lubeshi 'ulh'en 'ust'ah,” ni.” 14 'Et
Sizi ndo bulhni, “Ndun whudusni ndun sooneya 'ilhunanowes'aih, 'en Yak'usda nalh
ts'ah'un na'uja hoh bukoo ts'th nanja. 'Et 'ilhunuh 'aw nduchainil. 'Et ndez na'a

njan nduhoont'ah, ndun duba nahudzoo, 'en hooya yutelhtsilh. 'Ink'ez ndun yuk
'ududildzun, 'en Yak'usda nduk na'yutelilh.”

Sizi 'uskehyaz huba tenadudli

15'Aw 'et 'uskehyaznah highih hininla khun sih buk'edoolnih ka. 'Et yugha hoodul'eh
honilh'en hoh, ‘Dah!” buhutni. 1¢'Et whunts'ih Sizi yugha hoodul'eh 'anih hubtlhni,
“Whute 'uskehyaz suts'un toohdelh. Khun teh dah budoohni gunih. Ndunnah Yak'usda
hubudayi cho unli whuz hudelhts'i, 'en ndunnah 'uskehyaz hubunduhdlt'ah ho' hint'ah.
17 Soo ts'ah'un 'alha "in whudusni, ndet Yak'usda hubudayi cho unli ts'ih, ndunnah
Yak'usda hubudayi cho unli 'aw 'uskehyaz k'una'a chahuhéolhchulh t'eh, ndunnah 'aw
whuz dahdoya ghait'ah.”

Dune soode'a, 'en daténilh hoh 'ilhuz khutenalh whuch'a ootélhdoh
18 'Aw 'et 'ilhunuh dune moodih uncha 'en Sizi yoodulhkut, “Dune hoodulh'eh unzoo,

nts'e na'a datesnilh hoh 'ilhuz khutesnalh whuch'a ootélhdoh?” 19 'Et Sizi ndi yulhni,

“Di ka' sudini, nuszoo sudini? 'Aw 'ilhunuh unzoo hoolah. Yak'usda 'en zeh unzoo ho'
'int'ah. 20 Ndai Yak'usda khunek dune butl'aida'ai, 'i t'eininzun. Khun teh ts'ekoo bulh
tinta 'ooht'en gunih. Dune soolhghelh gunih. 'Undunooht'ih gunih. 'Uyoon ba hohts'it

gunih. Nuhwhé'aba 'ink'ez nuhwhe'ama bulh buddolhti.” 21 'Et ndi ydlhni, “Nusol da
whuts'un, ndi ts'iyawh buk'une' zust'en.” 22 'Et Sizi njan oozalhts'a hoh 'et ndi ytlhni,
“Awhuz 'ilhunuh mba 'et whuz'ai. Ndai int'i, i ts'iyawh be '6nket, 'ink'ez tel'ennah
hubugha fyo'alh. 'Et sih nduk yak'uz dezti, 'i 'et mba téla. 'Ink'ez 'anih se'ut'en k'ah
tune' ént'en ka sunanyalh.” 23 'Et whudants'o hoh tube budzi yuk 'Gja. Ndun dune
tube soode'a 'int'ah 'et huwa. 24 'Et Sizi yunilh'en hoh ndun dune tube budzi nduda suli,

'et 'utni, “Ndunnah soo hude'a 'uhint'ah dahdolhcho huba howa whulna hoh Yak'usda
hubudayi cho unli ts'un hutedulh. 25'Et ndi khunai ncha, 'i camel hiyulhni, 'i buba howa

whulna hoh ughabatsoh bulatah bukoni'a hukwutelgwulh. 'Et whuz na'a 'o nus howa
whulna hoh ndunnah soo hude'a 'uhint'ah, 'en Yak'usda hubudayi cho unli dahdtedulh.”
26 'Et ndunnah hodants'o 'uhutni, “Ndan zeh simba doojih?” 27 'Et whunts'ih ndo bulhni,
“Dune ndai bulh 'uhuhooleh ghait'ah, 'et whunts'ih Yak'usda ba huwa chahoolnah ho'
hoont'ah.” 28 'Et Peter yatelhtuk hoh Sizi njan ndi yulhni, “Whunilh'en ndai ts'it'i, 'i
ts'iyawh bulazdetnik 'ink'ez nye'ut'en k'ah ts'ih ts'oot'en ka nyuts'un tezdel.” 29 'Ink'ez
ndo bulhni, “Alha 'un whudusni, ndet Yak'usda hubudayi cho unli, 'et huwa dune bukoo
huwu tezya t'eh, k'us budusnekah, k'us dulhutsinkah teh, k'us bu'at, buzkeh chah, ndi
ts'iyawh huwu tezya t'eh, 3 'et ndan 'et nddja, 'en 'o nus lhat butl'anaéotedikulh. 'Et
nus de whusawhélts'ut t'eh, 'et 'ilhuz khutena.”

Sizi datetsah whulh tat huwu yatelhtuk

31'Aw 'et ndunnah lanezi 'o 'at nanah, 'en 'udun nibuninla 'ink'ez ndo bilhni, “Sih soo
zulhts'ai, Jerusalem ts'ih ts'utedulh 'ink'ez yinkak dune ye', ndunnah nus whunilh'en,

'en bugha hik'e'anguz, 'i ts'iyawh lhawhudutenilh. 32 Lizwif 'udun yun k'ut whut'en
butl'a'duteltelh. 'En highu notelyoh, 'ink'ez highu tedloh, 'ink'ez higha dutezoh.
33 Hiyootelhtsus 'ink'ez hituzelhghelh. 'Et whulh tat dzin dinadutédalh.” 34 'Ink'ez njan
ndo bulhni, 'aw hubeni tachadodulhts'it. Bughunek daja ni hubuch'a whuntest'i ho'
hoont'ah. 'Aw daja ni ho' 'utni, 'aw t'ehonizun.

Dune chawhés'en, 'en Sizi whé'en nayulhtsi

35 'Et hukw'elh'az Sizi keyah Jericho wheghah uyalh hoh, dune chawhés'en, 'en ti
whuzih usda, 'ink'ez dune ts'un datni. 3¢ 'Et dune lhanah hoh wheghah hudulh hoh
‘et hubuduzts'ai. 'Et ndo bdlhni. “Et dawhut'en ho' whutni?” 37 'Et 'uhiytlhni, “Sizi
Nazareth whut'en 'en wheghah uyalh.” 38 'Et hahuyih, “Sizi, David buts'ah hainzut,
sugha te'nenzeh!” 39 'Et 'udetsah hedulh khunek ulhtus, 'i be, “T'eduzinih!” hiytlhni. 'Et
whunts'ih 'o nus 'ultus hoh hahuyih, “David buts'ah hainzut, sugha te'ninzeh!” ni. 40 'Et
Sizi 'ilhuz nininya 'ink'ez dune chawhés'en duts'un hitoolhte hubulhni. 'Et Sizi hizih
nehinilhti hoh yoodulhkut, 41 “Ndet mba 'uwhutesdlilh hukwa' ninzun?” “Moodihti doo

chah whunulh'en nasilhtsi!” ni. 42'Et Sizi ndi ydlhni, “Ho'en naoondle! Mba 'alha'
'ust'ah 'et huwa soo na'inja.” 43 'Et 'ahoh whunilh'en nasdli, 'ink'ez Sizi yuntezya 'ink'ez
Yak'usda délhti. 'Et ts'iyannah, njan 'et honalh'en, 'en chah ts'iyawh Yak'usda hudélhti.

19

Zacchaeus 'en chah dune hiye dujih, i bugha iyults‘ut

1'Et Sizi 'aw 'et Jericho ts'ih whutalhuséya. 2 'Ink'ez 'et 'ilhunuh dune 'en 'et
usda, Zacchaeus hiyulhni. 'En sooneya 'ilhunanowes'aih hubumoodih, 'ink'ez soode'a.
3 'Ink'ez Sizi ndan 'int'ah yuntelh'ilh hukwa' ninzun. 'Et whunts'ih 'ilhunahuwésdel,
'en bugha 'aw yoo'en ghait'ah. Ndun dune tube ndukw 'et huwa. 4'Et butsuh telhgai
'ink'ez duchun, Sycamore hiyulhni, yuntelh'ilh ka, 'et hukwa 'i k'ut dugailget. Whuz
na'a Sizi hoh wheghah lhuteyalh. 5 'Et Sizi 'et nininya, 'et nduk yttan'en hoh yutelh'en,
'ink'ez ndi yulhni, “Zacchaeus 'a cho k'an 'ahoh nanaindaih! K'an dzin nkoo tesdalh
huba' hoont'ah.” ¢ 'Et 'a cho nandja. 'Ink'ez hoont'i hoh bukoo ts'ih yughu nuséya.
7'Et ts'iyannah hinalh'en hoh whuts'uh destnih, 'ink'ez howu yahalhtuk hoh 'ulhédutni,
“Ndun lubeshi 'ulh'en, 'en yukoo tedalh.” 8 'Et whunts'ih Zacchaeus didinya 'ink'ez
Moodihti ndi yalhni, “SMoodihti whunilh'en, ndai ust'i, i ts'iyawh lhulcho tehel'en
hubugha itésdlelh. 'Ink'ez ndunnah hubuts'un whusts'it, 'en dit 'et 'uneltsuk, 'i
hubutl'anaites'alh.” 9 'Et Sizi ndi yulhni, “K'an dzin dune hiye dujih, 'i hoh njan bukoo
hudelhts'i hubugha {yults'ut. Ndun 'en chah Abraham yuts'uh hainzut ho' 'int'ah 'et
huwa. 10'Alha ndunnah tinta huninkat, 'en yinkak dune ye', 'en hubukinteta 'ink'ez
hubutelhyih ka, 'et whuba whusainya.”

Ndi khunek be whuts'odul'eh, 'i be t'ezninzun neMoodihti whusandtedalh whuts'un, ndez na'a
ndi yun k'ut uzddolts'i

11'Et njan hidants'o hoh ndai 'uyoo khunek be whits'odul'eh, 'i be hubulh yawhenilh-
tuk. Jerusalem wheghah hedulh 'ink'ez ts'iyannah 'uhuninzun ndet Yak'usda hubudayi

cho unli, 'aw 'et soo 'ahoh whedoduteltsilh huninzun. 2 'Et huwa ndez na'a ndo
bulhni, “Tllhunuh dune ncha, 'en nilhdza keyah ts'ih teyalh. 'Et whuz ninya t'eh,

‘et ndun nts'ez de dukeyah ts'ih hainya, 'et whuz hubudayi cho hitelhtsilh. 'Ink'ez
dukeyah ts'ih natedalh. 13 Teyalh whutsuh lanezi dude 'ulhna 'anih hubudani. 'Ink'ez
ilhughun hinli hoh sooneya dezti, 'i 'ilhuk'i hoh butl'aina'ai, 'ink'ez ndo bulhni,
‘Whusanatesdalh whuts'un be 'éoht'en 'ink'ez be 'ahéhleh.” 14 'Et whunts'ih bulh keyah
whut'en hika cha'nizil. 'Et whinya hukw'elh'az 'ahoh njan keyah whudune, 'en bulunah
'utahadobahanla, 'en keyah whunat whuz whebahalh'a huba yahutelhtuk ka, “' Aw ndun
dune 'aw nedayi cho wule hukwa cha'uznizun,” hutni. 15 'Et ndun dune hubudayi cho
suli hoh whusandja, 'et ndunnah dude 'ulhna, ndunnah sooneya hubutl'ain'ai, 'en 'anih
hubulhni. 'IThunah hinli hoh daltsuk hiba inla 'et nahooté'alh hukwa' ninzun. 16 'Et
'udechoo yughu ninya 'ink'ez ndi ydlhni, ‘SMoodih ndi sooneya dezti, 'i suzih nini'ai, 'i be
lanezi 'uneltsuk, 'i be mba 'usdla.” 17 'Ink'ez ndi yulhni, ‘Se'ulhna, tube soo 'inja! Ntsolyaz
ntl'anddzai, 'i ts'ah'un na'a be ne'zint'en. 'Et huwa lanezi keyah whuti whumoodih
tanleh 'et ntl'ahd'ai.” 18 "Et bulh nanah whusainya 'ink'ez ndi ytlhni, ‘SMoodih nzooneya
dezti, 'i suzih nine'ai, 'i be skwunlat 'uneltsuk, 'i be mba 'usdla,” yalhni. 1 'Et ndun ndi
yualhni, “Et huwa nyun chah skwunlat keyah whuti whumoodih tanleh, 'et ntl'ahé'ai.’
20 'Et 'uyoon chah yughu ninya 'ink'ez ndi ydlhni, ‘SMoodih soo zelhts'ai. Nah njan
nzooneya dezti, 'i suzih nenf'ai. 'I dzezoh be be' lhasilhchuz 'ink'ez 'et mba nine'ai.
21'Aw dune gha te'ninzun chainlah t'enyuntszun, 'et huwa nyenlhtjut. Ndai nye'ildzun
chailah, 'i whunts'ih nailchukw. Ndai hachanilel, 'i whunts'ih haninle,” yalhni. 22 'Et
ndi yalhni, ‘Nyunch'oh nzek hoh déja dini, 'et hoh mba nahutesyih. Se'ulhna intsi', 'aw
huba inzoo hoolah. T'eooninzun dant'ah dune usdli. Ndai 'ilhuchaghuzus'ai 'i whunts'ih
‘ulhchukw. 'Ink'ez ndai hachaznilel, 'i whunts'ih hantsdlih 'ink'ez be sooneya 'ulh'en.
23'Et hoh da di ka ndunnah sooneya lhk'enanduna'aih suzooneya 'en butl'achayi'al? 'Et
t'eh da, whusanasja t'eh, 'o 'un be 'ahdésdleh?” 24 'Et t'eh 'onghah nadelhtya ndo bulhni,



Luke 19:25 113 Luke 19:48

‘Ndi sooneya dezti, 'i bugha nailhtichoot. 'Ink'ez ndun lanezi 'inla, 'en bugha inah'aih.’
25 'Et whunts'ih 'uhiyulhni, ‘Moodih 'uda 'aw 'et lanezi ut'i.” 26 'Et ndun hubudayi cho
'en 'utni, ‘Ndunnah hoonliyaz hit'i, 'en 'o 'un lhai bugha itét'alh. 'Ink'ez ndan hoonliyaz
chait'ih, ndai 'aw 'i yut'i, 'i whunts'ih bugha nayutélchulh. 27'Et ndunnah such'a hudetni
'en, sukacha'hunizun hoh hubudayi cho tesdle, 'en ts'iyawh sabahle 'ink'ez soo subut 'et
hubahghan.”

Yak'usda hudelhti hoh keyah Jerusalem hunindel
28 'Et ndo hubudani hukw'elh'az Sizi Jerusalem ts'ih hutezdel hoh hubutsuh tezya.
29 'Aw 'et dzulhyaz, Olive hiyulhni, 'et keyah whuyaz Bethphage 'ink'ez Bethany
huwhutni dzulhyaz zih whuzdla. 'Et dzulhyaz wheghah hedulh hoh nanah yugha
hoodul'eh hubutélh'a. 30 'Ink'ez 'utni, “Keyah wheyaz nuhghanch'az ts'th whuz ah'us.
'Aw 'et keyah wheyaz nenah'az t'eh, 'et 'ilhunuh yeztliyaz, donkey hiytlhni, whédint'uk,
'i 'aw whutsuh da 'awhuz dune yuk'uchaiduh, 'i teh'ilh. 'T lhk'unadéoh'uk 'ink'ez ndez

téolhdlooh. 3! 'Et dune nuhuhdodulhkut t'eh, 'et dant'i ka 'ulh'en lhk'unaduh'uk?
'Et njan ndddoohni, neMoodihti yuka' ninzun.” 32 'Et ndunnah whebalh'a whuz

lhghuhudi'az hoh, soo nts'e na'a daja ni, 'et whuz na'a nahuhoo'ai. 33 'Aw 'et ndi
yeztliyaz lhk'unaidi'uk hoh ndunnah hubube'ildzun, 'en 'uhitni, “Ndi yeztliyaz dant'i
ka 'ulh'en lhk'unaduh'uk?” 34 'Ink'ez 'et ndo buhutni, “NeMoodihti yuka' ninzun.”
35 'Aw 'et Sizi highu hinilhdlukw. 'Ink'ez dich'oh dunaih yeztliyaz hik'ehiyinla, 'ink'ez
Sizi hik'ehiyilhti. 3¢ 'Aw 'et tezya hoh ti yun dunaih hiba nehiyuzbuz. 37 'Aw 'et njan
dzulhyaz, Olive hiydlhni, 'aw 'et wheduhédndel hoh 'et huwu nilhdukw hoh, 'et lhanah
yugha hoodul'eh huhdost'et. 'Et ndet huwa 'ét'en tune'ust'en 'et honalh'en, 'et huwa

soo tube cho Yak'usda hidélhti. 38 'Ink'ez 'uhutni,
“Hubudayi cho 'en Moodihti boozi be whusainya, 'en degha nus hoonzoo bugha

whults'ut!
Nduk yak'uz 'et soo whudutéghel, 'ink'ez 'et soo dugha ndoh 'et k'us whudutéti.”

39 'Et bulunah Pharisee hubutah hits'un hahtyih, “Dune hoodulh'eh, ndunnah nye
héodul'eh, 'en hukwa' hubudini!” 40 'Et whunts'ih ndo bulhni, “Ndun whudusni, njan
t'ewhudusnih t'eh, tse 'i whunts'ih da 'ahoh yatoolhdih.”

Jerusalem whut'en hubulh dawhutenilh, 'et huwa Sizi howintse
41'Et keyah whuti wheghah uyalh, 'et Jerusalem whutelh'en hoh howintse. 42 'Ink'ez
'et ndutni, “Nuhwheni Jerusalem whut'en, nuhwheni whunts'ih, k'an dzin soo cho un-

cha t'eoonahzun nuhdzin 'uhoont'ah. 'Et huwa da t'eoondhzin nts'e na'a hoh nuhwhuba
whudutéghel. 'Et whunts'ih k'an whuts'un nuhna ch'a whuntest'i. 43 'Et hoh t'eh dzin

whusawhutelts'ulh ndet nuhch'a detni, 'en nuhna'hutegus. 'Ink'ez lhez lhk'ehitelhkulh
nuhnat ndulhcho hoh, 'ink'ez whez ts'ih nuhuhootetun. 44 'Ink'ez njan keyah whuti

lhk'unahuhootélhkulh. 'Ink'ez ndunnah whez ts'ih hudelhts'i, 'en chah ts'iyawh hubulh

'uwhutenilh. 'Aw 'ilho tse lhk'udez'ai, 'i nuhwhuba 'et nenachaidutes'al. Nts'oh huwa
whudezulh 'uhooja nuhulyis nuhts'un whusateyalh, 'aw t'echaoonahzil, 'et huwa whuz

na'a 'uwhuténilh.”

Luglez whucho ts'ih 'uhéoket 'ink'ez 'é¢'hooket, 'en ts'iyawh Sizi tinadobunenyoot

45 'Et luglez whucho whuna'nesdutl'oo daninya 'ink'ez 'uhooket 'ink'ez 'é'hooket, 'en
ts'iyawh tindoobunenyoot. 4¢ 'Ink'ez ndo bilhni, “Uk'e'eduguz ho' njan ndutni, ‘Sukoo
‘et tenadudli bakoo "Gthoont'ah.” 'Et whunts'ih 'et chah njan ndutni, “'Uhundunut'ih
bakoo whuzulhtsi.” 47 'Ink'ez 'et nyooz luglez whucho dzin totsuk dune hubodulh'eh. 'Et
whunts'ih soo nawhulnuk degha nus dézti, 'ink'ez Moses be' dustl'us 'uk'ununa'tsduguz,
'ink'ez dune tsuh whudelhdzulh chah, ts'iyawh nts'e na'a hituzelhghelh 'et hukwa
hités'en. 48 'Et whunts'ih 'ilhunahuwésdel, ts'iyawh hinat nodelhiya 'ink'ez soo cho
hiyoozélhts'ai. 'Et huwa 'aw ndunnah hizoolhghelh ghait'ah.

20
Sizi ndai bugha dune bugha ndoh 'int'ah, 'et hukwa hoodulhkut



Luke 20:1 114 Luke 20:25

1'Et hoh da 'et 'ilhudzin ndez na'a 'et ndthooja. Luglez whucho Sizi dune hoodulh'eh
hoh khunek unzoo, 'i be hubulh yalhtuk hoh nawhulnuk degha nus dézti, 'ink'ez Moses
be' dustl'us 'uk'ununa'usdiguz chah, 'ink'ez ts'iyannah dune netsuh whudelhdzulh, 'en
khunek be hik'udughainya. 2'Ink'ez 'uhiyuilhni, “Nedini ndai bugha dune bugha ndoh
'int'ah hoh ndi 'ut'en oowaghina? K'us ndan ntl'ahén'ai hoh 'udini?” 3 'Et whunts'ih
ndo bulhni, “Si chah 'ilhunuh hukwa nuhoodutelhkut, 'et isuddhni, 4 nts'e na'a John
dune too be "ilh'en? Ndan yutl'aho'ai dune too be telh'ilh huba? Yak'uz ts'ih tulih
hawhélts'ut, k'us ndi yun k'ut dune tulih ts'th hawhélts'ut?” 5 Dich'oh lhtah howu
yahalhtuk 'ink'ez 'ulhadutni, “Et yak'uz whuts'un tulih hawhélts'ut ts'utni t'eh, 'Et di
ka John nuhwhuba 'alha' cha'dusnih, nedéni. ¢ 'Et whunts'ih dune ts'ih hawhélts'ut,
ts'utni t'eh, 'et dune ts'iyannah tse be nehooghan. John 'en nus whunilh'en 'int'ah
‘et huba 'alha 'uhoont'ah 'et huwa.” 7 'Et Sizi ndi hiyulhni, “Aw nts'ez de hawhélts'ut
t'ets'onizun.” 8 'Ink'ez Sizi ndo bulhni, “Ndai be dune bugha ndoh 'ust'ah hoh ndi njan
nduwhulh'en, 'et si chah 'aw nuhwhudéosni ghait'ah.”

Mai hantyeh k'et whulh'ai bugha whuts'odul'eh

9'Aw 'et 'uyoo khunek be whits'odul'eh, 'i be hubulh yawhénilhtuk hoh njan ndutni,
“Ilhunuh dune haniyeh k'et mai too mai 'ananla. 'En njan haniyeh k'et ndunnah
héd' nulhyeh bughu whulh'ai, 'ink'ez sa whuts'un nilhdza keyah ts'th whinya. 10'Aw
'et mai oonteje néwhuninzut hoh 'ilhunuh 'ulhna hubuts'd wheyalh'a. 'Et ndai mai
buts'itekulh, 'i bulah higha inoodzaih. 'Et whunts'ih ndunnah haniyeh k'et bughu
whulh'ai, ndun 'ulhna yahiyalhchus 'ink'ez, whenahinanyoot. 1! 'Et doo chah 'uyoon
'ulhna buts'a whelh'a. 'En chah yahiyalhchus, 'ink'ez hooya hiyulhtsi, 'ink'ez 'en chah,
whendahinanyoot. 12'Et bilh tanah dude 'ustl'en buts'a whelh'a. 'En chah nukai hiyulhtsi
'ink'ez tindhinino. 13 'Et haniyeh k'et whut'i 'utni, ‘Daocosneh chah simba? Sich'oh
suye' buk'esi', 'en buts'itoolh'a. '"En tulih hiyan'en t'eh, 'int'ah k'una'a né'hiyoolh'en,’
ni. 4 'Et whunts'ih ndunnah bughu whulh'ai hitelh'en hoh 'et 'ulhédutni, ‘Ndun 'en
nyoo haniyeh k'et bube'ildzun 'en buye' "it'en. Ts'uzoolhghelh! 'Et t'eh ndet buts'é
telts'ulh ts'iyawh 'et nddwhulcho hoh nets'd toolts'it.” 15 'Et njan haniyeh k'et tindhinino
'ink'ez hizelhghi. 'Et huwa soo cho '"in whudusni, ndan haniyeh k'et bube'ildzun hoonli,
dabdoleh simba? 16 Ndez na'a njan dutenilh, whusanatedalh 'ink'ez ndunnah mai k'et
bughu whulh'ai, 'en ts'iyawh hoolah hubutelhtsilh. 'Ink'ez bumai haniyeh k'et 'uyoon,
'en bugha ite'alh.” 'Et dune hohodants'o hoh 'uhutni, “Aw uncha 'et nduchahéonil!”
17'Et Sizi hubunilh'en 'ink'ez "utni, “Ndi Yak'usda bughunek daja ni hoh 'uk'e'eduguz,
‘Ndi tse koo 'uwhuhulh'en "in hidutelh'uz,

'i koo huk'uwhuz'ai huba soo degha nus tse 'int'ah, 'i suli.’

18 Ndunnah ndi tse hik'elts'ut, 'en ts'iyawh yahutelkulh. 'Ink'ez ndunnah ndi tse
buk'édilts'ut, ts'iyawh hoolah hutele.” 19 Ndunnah Lizwif ndwhulnuk bumoodih, 'ink'ez
ndunnah Moses be' dustl'us 'uk'ununa'isduguz, 'en chah, 'et soo 'et dzeh 'uhunet'oh, 'en
Sizi hiyélhchoot hukwa' hut'en. 'Et whunts'ih ndunnah dune hubé hunuljut 'et hubugha
'aw 'uhooneh ghait'ah. T'ehoninzun ndi khunek bé whuts'odul'eh, 'i be didut buch'a
yalhtuk hoh 'utni 'et huwa.

Yun k'elha huhoolh'i hukwa' hoodulhkut

20'Ink'ez highunli, 'ink'ez ts'ah'un 'int'ah na'dudil'i nundl'i, 'en hits'un whehiyalh'a.
'En khun teh Sizi ye yalhtuk, 'i bugha hiyoolhgooh. 'Et t'eh yun k'ut whut'en bumoodih
yutl'ahiyoolhtelh. 'En 'int'ah hoolhtus tune'dt'en ne'ut'en, 'ink'ez ts'iyannah k'une'
‘ul'en. 2! 'Et nundl'i hiyoodulhkut, “Whunehodulh'eh t'ets'oninzun ts'ah'un na'a
yailhtuk. Ts'iyannah mba lhgha 'int'ah. 'Et ts'ah'un na'a Yak'usda k'una'a dune
hodilh'eh. 22 Nedini ndi yun hik'elha hiyilh'i, 'i tax hiytlhni, 'i 'et ts'ah'un tulih
‘uhoont'ah hoh hubudayi cho Caesar 'en buba k'elha ts'uyoolhtsilh, k'us 'awundooh

tulih?” 23 'Et whunts'ih Sizi t'eooninzun 'aoonilhka 'uhutni. 'Ink'ez ndo bulhni, “Di
ka séolhdzih? 24 De' nusooneya sunalhts'et nah'al Ndan bunen 'ink'ez boozi chah

'uk'une'isduguz?” 'Et 'uhiytlhni, “Hubudayi cho Caesar 'int'ah.” 25'Et Sizi 'utni, “Et

huwa ndai hubudayi cho Caesar bube'ildzun, 'i butl'andyahle. 'Ink'ez ndai Yak'usda
bube'ildzun, 'i chah Yak'usda tl'andhle.” 26 Ndai khunek be dune hubulh yailhtuk, 'i
bugha 'aw huyoolhgooh ghait'ah. 'Et njan ts'iyannah nalh hubudani hoh tube huba
hooncha suli, 'ink'ez ndunnah nundl'i, 'en ts'iyawh t'ehudinil.

Sizi dinadutédalh bugha hiyoodulhkut
27 'Et bulunah Saducee Sizi highu nindel. 'En 'uhutni dats'izsai 'ink'ez 'aw
nats'ukhdotnah ghait'ah. 'Ink'ez hiyoodulhkut, 28 “Dune hoodulh'eh njan Moses
daztet'ilh neba 'uk'e'anguz ho' hoont'ah. 'Et 'ilhunuh dune buzkeh hoolah hoh dazsai
'ink'ez bu'at khuna t'eh, ndun dune bulhutsin 'en dughe inle yughu naooda huba'

hoont'ah. 'Ink'ez bubuzkeh whuizdli t'eh, 'et ndunnah buzkeh ndan dazsai, 'en boozi
hiyéolhchoot huba' hoont'ah. 2°'Et 'uhoont'ah skwunlat 'o 'at nanah Thufhutsinkah

hoonli. 'En 'udetsah whudelhdzulh, 'en 'at ut'i. 'Ink'ez 'aw buzkeh hoolah hoh dazsai.
30 'Et bulh ndnah 'en ndun ts'eke yughu nasda. 'En chah ndun dune buzkeh hoolah

hoh dazsai. 3! 'Et bulh tanah, 'en chah yughu nasda. 'Et whuz na'a zeh ts'iyawh
skwunlat 'o 'at nanah 'en ts'iyawh ndun ts'eke highu délts'i. 'Ink'ez ts'iyawh bubuzkeh
chahéolel hoh yahadla. 32 'Et 'udek'elh'az ndun ts'eke 'en chah dazsai. 33 'Et ndet

dune dinadidel t'eh, ndun ts'eke ndan bu'at tele? Ndunnah skwunlat 'o 'at nanah, 'en
ts'iyawh ndun ts'eke 'en hubughinda 'et huwa.” 34 'Et Sizi ndo budlhni, “Dune 'ink'ez

ts'ekoo teh ndi yun k'ut ts'iyawh lhgho delhts'i. 35 'Et ndet hoh t'eh whusawhtelts'ulh
hoh ndunnah Yak'usda ba hoonzoo hoh bughd whults'ut yaidla tah dinahudutédulh
'ink'ez yak'uz hutedulh. Whuz 'aw dune lhghu chadilts'ih ho' hoont'ah. 3¢'Aw doo chah
yahddlah ghait'ah. 'En Yak'usda buzkeh huzdli 'ink'ez lizas hubulh lhugha 'uhint'ah. 'En
hudujih 'uhint'ah. 37 'Ink'ez Moses 'en ts'ah'un newhuni'ai yaidla dinahudutédulh ho'
hoont'ah. 'Et hoh da njan dahooja 'ut'an delhtan, 'i tah whudezk'un 'et whunts'ih 'aw
whuddok'un ghait'ah. 'En Moodihti ghu yalhtuk hoh njan ndutni, ‘Abraham buYak'usda,
Isaac chah buYak'usda, 'ink'ez Jacob chah buYak'usda 'int'ah,’ ni. 38 Nuhwheni 'uts'un
na'a 'unahzun. 'Aw yahadla hubuYak'usda chailah, hukhuna hubuYak'usda 'int'ah.
Soo cho whunulh'en, 'en be ts'iyannah hukhutena.” 39 'Ink'ez bulunah Moses be'
dustl'us 'uk'ununa'dsduguz 'uhiydlhni, “Dune hoodulh'eh tube soo' denjal” 40 'Et
whehunelhtjoot k'et 'aw 'o 'un hiyoodolhkut ghait'ah.

Nts'e na'a Christ 'en David yuts'a hainzut 'int'ah?

41 'Ink'ez ndo bulhni, “Nts'e na'a bulunah nduhdtni, Christ dahni, 'en David yuts'a
hainzut 'int'ah? 42 David dich'oh 'et ndutni njan Yak'usda bughunek Shun be' dustl'us
k'ut,

‘Moodihti 'en SMoodihti ndi yidlhni,
Sunailhni ts'ih sinda,
43 hoh t'eh nch'a hudetni, 'en hubuk'ut nke nadolhyis mba huboolhtsilh.’

44 'Et huwa David, ‘SMoodihti,” yulhni, nts'e na'a simba Christ 'en yuts'u hainzut
wule?”

Sizi dune ndo bulhni, “Moses bughunek 'uk'ununa'tisduguz buch'a khdhdli”

45 'Et ts'iyannah dune huyoozelhts'ai hoh Sizi yugha hoodul'eh 'et ndo bilhni,
46 “Moses be' dustl'us 'uk'ununa'dsduguz, 'en naih nyiz, 'i be hidelhts'i, 'ink'ez ndet
ts'uyi, 'i be 'éoket, 'et ts'iyannah hubodélhti hoh dahooja buhttni, 'et huhdont'i.
'Ink'ez Lizwif hubuluglez soo k'us hoonzoo hudutélts'ilh hukwa' huninzun. 'Ink'ez dune
ghunuda, soo k'us hoonzoo huteda huka' huninzun. 'Et ndunt'ah soo cho buka tsi hoohli!
47'En 'uhint'ah tsandelh bukoo hubugha ha'hudunent'ah 'ink'ez bughu huhoolhchukw.

'Ink'ez 'aoonilhka sa cho tenahududli huhoolh'i. Ndunnah, 'en 'o nus 'uwhulcho hoh
huba nahutedeh.”

21

Tsandelh tel'en, ndai huwa iné'ai, 'i

1 'Et doo chah nyoh yutd'en hoh ndunnah soode'a 'uhint'ah ndai sooneya howa
hite'alh, 'en sooneya bé kat, 'i be hina'aih, 'et hubunilh'en. 2 'Ink'ez 'ilhunuh tsandelh
tel'en, 'en ndai 'aw 'iyaz yit'i, 'i nankoh sooneya chaditi, 'i dena'aih. 3 'Ink'ez ndo
bulhni, “Alha "in whudusni, ndun tsandelh tel'en, ndunnah ts'iyawh huba 'o nus lhai
dend'aih ho' 'int'ah. 4 Soo cho whunulh'en, ndunnah soode'a 'uhint'ah ndai lhai hiyit'i,
'i Yak'usda ba hilah zeh dehina'aih. 'Et ndun tsandelh tel'en 'aw 'i yuk'ehttenalh, 'i
ts'iyawh dend'aih.”

Njan luglez whucho hoolah whutéle, ‘et Sizi huwu yalhtuk
5'Et bulunah 'aw 'et luglez whucho howu yahalhtuk 'ink'ez 'uhitni, “Lhe'whuldzoo
tse lhe'ildzoo 'i be 'uhoolya. 'Ink'ez Yak'usda bugha t'aih 'i chah 'i be 'uhoolya.” 'Et Sizi
ndo bulhni, ¢ “Ndai ndi ts'iyawh nulh'en, 'et njan whusawhtelts'ut t'eh 'aw lhuk'i tse
lhk'uchadutésdlal, ts'iyawh naduntejulh ho' hoont'ah.”

Nket'ah 'uwhuténilh?
7 'Ink'ez hiyoodulhkut, “Whuneoodulh'eh, nts'oht'ah 'uwhuténilh? 'Ink'ez 'aw 'et

nilhdukw suli t'eh, dant'i be wheboduteltsilh, 'i be t'ewhuntehzeh?” 8'Ink'ez ndo bulhni,
“Soo cho howahli. Khun teh dune nanohonoo'ah gunih. Lhanah soozi bugha whusahtt-

edulh 'ink'ez 'uhudutenilh, ‘Si 'en 'ust'ah,” 'ink'ez 'aw 'et whusawhutekulh, hutni t'eh,
khun teh hubuntoohya gunih. ° Dune neflughan whulh 'dduzahts'ai t'eh, 'ink'ez dune

lhulhdulhyah nehéninla t'eh, njan 'et 'udechoo whusawhttekulh ho' hoont'ah. Khun
teh whénoolhujut gunih. 'Awhuz whulatah, 'aw wheghah ilah 'uhoont'ah.” 10 'Et
ndo bulhni, “Lhulhyoo dédowh, 'en lhch'a nehidutedulh. 'Ink'ez yinkak ndulhcho
hubudayi cho be 'ustl'en, 'en chah lhch'a nehtidutedulh. 11 Lhelhdun, 'et chah ndulhcho
hoh whedonujut yun nutughétnah. 'Ink'ez dai chah 'ink'ez lhanah lhelhdun chah
dada whutéleh. 'Et nduk yat'ah dune wheoonujut hote'ilh, 'ink'ez hooncha hoh be

whedoduteltsilh chah hote'ilh. 12'Et nduwhutenilh whutsuh, 'et nanwhutelcholh 'ink'ez
dzuh nunéhotelhdeh. Lizwif hubuluglez whumoodih, 'en butl'anéhotelelh 'ink'ez tsak'e

nohotelelh. 'Ink'ez hubudayi cho 'ink'ez yun humoodih, si soozi bugha 'en hububut
ninuhotelelh. 13 'Et t'eh si sugha khunek unzoo, 'i be yatelhtuk. 14 'Et hoh t'eh, ‘Daja
doosni simba,” noohzin gunih. 15 Khunek 'ink'ez be whéhnih, 'i nuhtl'adutes'alh. 'Et
sih ndunnah nuhch'a hudetni, 'en 'aw nuhts'oohooddédlai ghait'ah. 'Aw 'et buch'a'
nilhde 'ink'ez 'aw 'o 'un hoonliyaz 'uhudooni ghait'ah. 16 'Ink'ez nuhwhulhdusnekah,

'ink'ez nuhwhulhutsinkah, 'ink'ez nuhwhulhtuskah, 'ink'ez nuhwhulhdunekah, 'en
whutl'andéhotelelh 'ink'ez bulunah nuhtah nuhoteghan. 17 'Ink'ez si soozi bugha

ts'iyannah nuhts'u dutetnik. 18 'Et whunts'ih Yak'usda 'aw nuhla dootnih ghait'ah.
Nuhtsigha 'aw lhuk'i whunts'ih tinta déokes ghait'ah. 1 Yak'usda ba soo cho bulh
nudelhtya. 'T bugha nuhzul éhtun.

Jerusalem hoolah whutelhtsilh

20 “Ndet Jerusalem nehughan whuna'hidsduguz, 'et whunulh'en t'eh, 'et huwa
t'eoonoohzeh 'aw 'et nilhdukw suli njan keyah whuti hoolah whutelhtsilh. 21 'Et
ndihooja t'eh, 'et Judea whut'en dzulhyaz k'uz ts'ih hutoolhdelh. 'Et ndunnah 'et keyah
whuti 'et hudelhts'i, ts'iyawh whuch'a héodelh. 'Ink'ez ndunnah whunat huwhut'i, 'en
chah khun teh keyah whuti ts'ih hutooya gunih. 22'Alha 'un whudusni 'aw 'et dzuh
nutehzut whusawhutelts'ulh ho' hoont'ah. 'Et hubugha 'uk'e'wheduguz, 'et ts'iyawh

lhadodutenilh. 23 'Et hoh dzin ndunnah hélchan chah, 'ink'ez ndunnah hubuzkeh
'e'alht'ukw chah, 'en huba tube 'o nus whutétsi'. Ndi yun hoontsi' buk'e whudutelts'ulh

‘et huwa. 'Ink'ez tube Yak'usda ye hunilch'e, 'i chah ndunnah dune hubuk'eidutelts'ulh.
24 'Et bulunah soh cho buk'a be ts'iyawh hudutedighan. 'Ink'ez 'onghunnah hitélh-
cholh 'ink'ez Thelhdun keyah ts'ih hubotelhna. 'Ink'ez 'udun yun k'ut whut'en, huba
ni'unduguz, 'et whuts'un, Jerusalem 'et nduhéolhcho hoh hukw'unatedulh.

Yinkak dune ye' whusandtedalh

25Sa, 'ink'ez 'ulh'ek ooza, 'ink'ez sum chah, 'i ts'iyawh hoonliyaz 'i be héoduteltsilh.
'Et ndi yun k'ut ndulhcho hoh lhenyoonah dune, 'en ts'iyawh tube dzuh natedeh 'aw
dahdtenilh ts'iyawh t'ehonizun. Hoh t'eh yatoo 'i chah tatsi tadetnik hoh taba ndulhcho
yanteghus. 26 Ndi yun k'ut dadotenilh hukwa tsi hihooli 'ink'ez whehunuljut k'et,
bulunah budzi 'ustl'e' 'utenilh. Nduk yat'ah ts'ih be hdolhtus, 'i ts'iyawh ndulhcho
nuhéwutughetnah 'et huwa. 27 'Et t'eh, yinkak dune ye' kw'us tah ye dlhtus, 'i be 'ink'ez
buts'uh hayanduz, 'i chah, 'et whuz na'a hiyuntelh'ilh hoh whusatéyalh. 28 'Et ndez
na'a njan nduwhedonit'en t'eh, nduk yutooh'en 'ink'ez whunoolhnik. Lubeshi buch'a
nanhdotekulh 'aw 'et niooninzut suli 'et huwa.”

Mai cho chun, fig hiyiilhni, 't bugha whits'odul'eh

29'Et be ndwhutnuk 'i be whuts'odul'eh 'i be hubulh yalhtuk hoh njan ndo bulhni, “Ndi
fig hiyulhni buduchun 'ink'ez 'uyoo duchun chah nulh'en. 30Bindak 'aw 'et hawhenilh'az
'i bugha t'eoonohzin dain 'aw 'et nilhdukw ho' hoont'ah. 31 'Et nuhwheni chah whuzna'a
nuhnalh 'et nduwhdt'en t'eh, 'et huwa t'eoonoohzeh nts'e na'a hoh Yak'usda hubudayi
cho unli 'aw 'et nilhdukw ho' hoont'ah. 32'Alha ts'ah'un na'a '"in whudusni, k'an njan
whudezulh, 'en 'aw yachahutésdla 'et njan ndétenilh ts'iyawh 'et Thawhidutenilh 'et
whuts'un. 33 Yat'ah 'ink'ez ndi yun k'ut 'i chah hoolah whutéleh, 'et whunts'ih ndi
sughunek 'aw hoolah chatesdle.

Soo cho khahdli
34 “Et whunts'ih soo cho khahdli. Khun teh stabe zoodulhd'i, 'ink'ez tanahtnai,
'ink'ez ndi yun k'ut hooni 'et zeh huwu nuni nahzut, ndi ts'iyawh 'i be nuhdzi be

whudoobun gunih. Doo ka si 'et dzin soo hukwa tsi chawhahlih 'et whusawhtelts'ulh.
35 Hoh t'eh, ndi yun k'ut ndulhcho hoh whudune lhugooh li'hutenilh whuz na'a khun
whusadotelts'ulh. 3¢ 'Et huwa 'ahoolhyez hukwa tsi héohli 'ink'ez nts'oh whute dadote-
nilh nuh'et 'uwhuténilh huba soo 'ulhiddzoo 'ink'ez yinkak dune ye' 'en bubut tehyin, 'et
huba tenadoohdli.” 37 'Aw 'et dzin totsuk Sizi luglez whucho dune hubodulh'eh. 'Ink'ez
hulhgha totsuk ndoh dzulhyaz, Olive huwhitni, 'et whuz whendadaih, tetelh ka. 38 'Et
ts'iyannah soo 'uda cho luglez whucho dahudulh hiyootuzélhts'ilh ka.

22

Sizi whu'izyaz hikunuta hituzelhghelh ka

1'Aw 'et ndi lhes nachantulhtidoh, 'i nahitet'ulh, 'aw 'et wheghah whezulh. 'Et
Hubutus Lhuseya dzin huwhutni. 2 'Ink'ez ndunnah nawhulnuk degha nus dézti,
'ink'ez Moses be' dustl'us 'uk'ununaisduguz, 'en Sizi hituzilhghelh, 'et hukwénuta.
'Et dune hube hunuljut 'et huwa nonut'i be né'hut'en. 3 'Ink'ez Satan, 'en Judas ye
ghinya. 'En 'int'ah Iscariot hiyulhni. Lanezi 'o 'at nanah, 'en hubutah 'ilhunuh 'en
'int'ah. 4'Et ndwhulnuk bumoodih 'ink'ez lhuhudighan bumoodih chah 'en hubuts'uh
whinya 'ink'ez hubulh hukw'anételhye nts'e na'a Sizi hubutl'aitelhtelh 'et. 5 'Ink'ez 'aw
‘et huhdost'et hoh ts'ah'un hiyalh niwhuni'ai 'ink'ez sooneya highan té'alh hiyulhni.
6'Aw 'et Judas buts'uh ndhezya nts'e na'a 'ilhuhowezdel hubuch'a hubutl'aitelhtelh, 'et
hukwundta.

Sizi 'en yugha hoodul'eh butus lhuséya hubulh na'tet'alh lhahodutele

7 Ndet 'aw 'et lhes nachanteldoh, 'i nahitet'alh dzin whusawhélts'ut. 'Et Hubutus
Lhuseya 'et whunahulnih hoh ndi sheep k'us unzoo, 'i nahituzelhghelh. 8 'Et Sizi,

Peter 'ink'ez John bulh whuz wheoobalh'a 'ink'ez ndo bualhni, “Ah'us 'ink'ez neba
lhaoodahleh nts'e Hubutus Lhuseya 'et na'uztet'alh.” 9 'Ink'ez ndi hiytulhni, “Nts'e
hukwa' ninzun mba lhats'édutelelh?” 10 'Ink'ez ndo budlhni, “Soo zelhts'ai, ndet keyah
whutininah'az t'eh, 'et dune nuhdudutéyalh. 'En too be dezbun 'i niya'a. 'En nts'e bukoo

danatedalh ts'th whuz buntéoh'as. 1! 'Ink'ez 'et ndun bukoo whumoodih 'en 'udéohni,
‘Whuneodulh'eh njan ndinyulhni, ndet 'uhoont'ah nkoo dune 'ilhoghudulh 'uha'alh

wheni? 'Et sugha hoodul'eh ndi Hubutus Lhuseya hubulh néd'test'alh.” 12 'Ink'ez 'et nduk
yuh hooncha lhaoodint'ah whundéhnoolhtun. 'Et lhaoodahleh.” 13 'Et wheha'az hoh



Luke 22:14 118 Luke 22:38

soo nts'e na'a hubudéni, whuz na'a nahahoo'ai. 'Ink'ez 'et Hubutus Lhuseya 'et wheni

lhahédduja.

Sizi 'udek'elh'az na'ut'alh
14'Aw 'et wheghah whudezulh whusawhélts'ut, 'et ndunnah lanezi 'o 'at nanah whel'a

hubulh natl'adeda. 15 'Ink'ez ndo bulhni, “Dzuh nuteszut whutsuh sudzi ndulhcho, 'i
be njan Hubutus Lhuseya 'et nohwhulh na'test'alh tube hukwa' nuszun. ¢ 'Alha 'Gn

whudusni, nts'e Yak'usda hubudayi cho unli, 'et ts'iyawh lhaoodutenilh, 'et whuts'un,
‘et ndi Butus Lhuseya 'aw 'o 'at nadost'alh ghait'ah.” 17 'Aw 'et lubot yilhchoot 'ink'ez
be'aB4 suchanailya yulhni 'ink'ez 'utni, “Ulhchoot 'ink'ez ts'iyawh 'ilho ahtnai. 18 Ndun
whudusni, nts'e Yak'usda hubudayi cho unli, 'et whusawhutelts'ulh 'et whuts'un, doo
chah 'aw ndi mai too wusnai ghait'ah.” 1° 'Et lhes yilhchoot. Be'aBa suchanailya yulhni,
tafdalhkut 'ink'ez butaininla, 'et ndo bilhni, “Ndi suyust'e 'int'ah. Nuhwheni nuhwhuba

huwalti. 'Et ndaht'en t'eh, 'et hoh sunaoolhtnih.” 20 'Uhan'al hukw'elh'az 'et whuz
na'a zeh lubot yilhchoot 'ink'ez 'utni, “Ndi lubot 'i suzkai be k'an khunek nuhwhuba

lhadusdla, 'i 'int'ah. Nuhwheni nuhwhuba nadutelt'ih. 21 'Ink'ez soo cho whunulh'en,
ndun whu'izyaz dune ch'a detni, 'en njan kw'uzdai gha sulh usda. 22 'Alha' hoont'ah

yinkak dune ye', nts'e na'a buba 'et niwhults'ut, 'et whuz na'a 'et 'uwhuténilh. 'Et
whunts'ih ndun dune whu'izyaz dune tl'aitelhtelh, 'en ddwhultsi' buts'uh whélts'ulh!”
23'Ink'ez hedich'oh lhutah lhuhoodulkut, “K'us ndan simba 'uytlhni, ndan "utenilh hoh
'utni?”

Yugha hoodul'eh hubutah, k'us ndan simba degha nus ncha wule?
24'Et chah 'ilho dich'oh 'ulhtah 'uhdtni k'us ndan suba degha nus ncha wule? 25'Ink'ez
Sizi ndo bulhni, “Udun yun k'ut huwhut'en hubudayi cho dune k'une' bul'en 'int'ah.
'Ink'ez ndunnah hubugha ndoh 'int'ah, 'en nets'un hinzoo 'uhint'ah hubuhttni. 26'Et
whunts'ih nuhwheni nuhtah 'en ndéht'e gunih! 'Et k'us nuhtah ndan degha nus

'int'ah wule, 'en 'udek'ah k'una'a wule. Ndan nuhtsuh whudelhdzulh, 'en nuhwhuba
ne'ut'en k'una'a wule. 27 Daja nahzun? K'us ndan degha nus 'int'ah? Ndan kw'uzdai

k'usda 'ute'alh ka, k'us yuba ne'dt'en? 'Alha 'uhoont'ah ndan kw'uzdai k'usda 'ink'ez

'ute'alh 'en 'int'ah. 'Et whunts'ih nuhwheni nuhtah nuhwhuba ne'dt'en, 'en 'ust'ah.
28 Nuhwheni aht'ah ndet dzuh nususzut, 'et nduhdolyez hoh sulh 'éht'e. 29 'Et nts'e

na'a se'aBa stl'ahé'ai hoh hubudayi cho usdli, whuz na'a zeh nuhwheni chah hubudayi
cho tehleh nuhgha dotet'alh. 30 'Et nts'e hubudayi cho usdli, 'et sukw'uzdai k'ut sulh

'uteh'alh 'ink'ez sulh 'utehtnai. Ndet kw'usuda cho dezti, 'i 'et hukw'u dutelhtts'ilh
'ink'ez lanezi 'o 'at nat Israel hits'uh hainzut bulh dédowh, 'en huba nahutehyeh.”

Sizi, 'en Peter 'uytilhni, “T'esunuzinzun dutanilh”

31 'Ink'ez neMoodihti 'utni, “Simon, Simon, soo zelhts'ai! Satan tube nuhka' ninzun.
Tl'o mai k'una'a lhtahahontéyulh hukwa' ninzun. 32 'Et whunts'th mba tenadesdli,

ndet mba 'alha' 'ust'ah, 'et 'aw nla k'éhahoolts'it ghait'ah. 'Ink'ez ndet suts'u naninja
t'eh, nyulhutsinkah 'en hilhtus nabolhtsilh.” 33 'Et whunts'ih ndi yulhni, “SMoodihti
lhaddst'ah nyulh tesyalh, tsak'edutes'alh k'us mba datésah.” 34 'Ink'ez 'uytlhni, “Peter
ndi nyuddsni, k'an dzin ligok dune 'uduténilh whutsuh, tat, “'Aw ndun t'enuzuszun,’
dutanilh.”

Ts'iyawh lhawhiidoneh huba' hoont'ah

35 'Ink'ez ndo bulhni, “Hoh da whénwhalh'a hoh, sooneya zus, 'ezdlai chah, 'ink'ez
nuhkesgwut, 'i ts'iyawh be'et. 'Aw ih hoonliyaz whechandunuzdhdzit?” 'Ink'ez,
“Hoolah!” hiyulhni. 3¢ 'Ink'ez ndo bulhni, “Et k'an ndan sooneya zus 'ink'ez be ne'ughe
ut'i, whute yéolhchoot. 'Ink'ez ndan soh cho chait'ih, 'en budzoot ye 'dket 'ink'ez
soh cho lhuk'i éket. 37 'Et huwa 'un whudusni, ndet Yak'usda bughunek k'ut si sugha
'uk'une'isduguz, 'i ts'iyawh lhadodoneh huba' hoont'ah. 'Et nduwhutni, ‘Ndunnah
'uk'unucha'hust'en, 'en hubun dult'ah hudooni,” ni. 'Et huwa si sugha 'uk'une'usduguz
‘et lhawhudoneh huba' hoont'ah.” 38 'Ink'ez 'uhiydlhni, “NeMoodihti njan whunilh'en
nankoh soh cho 'et 'ustan.” 'Ink'ez ndo bulhni, “I 'aw 'et soo "altsuk.”

Sizi, 'en Gethsemane ‘et tenadudli

39'Aw 'et tindnja hoh whutsuh da hukw'una'a nyoo dzulhyaz, Olive hiyulhni, 'i yuk'uz
whenaja. 'Ink'ez yugha hoodul'eh, 'en chah whehinandel. 40 Whuz hunindel hoh 'et ndo
bulhni, “Tink'us inteht'uk whuch'a ténadahdli.” 41 Nts'e tse nadulh'us, 'et nduwhuldzah
ts'ih bughu nininya. Dugwttsi be nininya 'ink'ez tenadudli. 42 'Et njan ndutni, “AB4
hukwa' ninzun t'eh, ndi be dzuh nuteszut, 'i sughu naoolchoot. 'Et whunts'ih 'aw si
hukwa' nuszun k'una'a ilah. Nyun hukwa' ninzun k'una'a 'uhdéneh!” 43 'Et khunyaz
ndus de yak'uz lizas be hoodiltsai. 'En ulhtus nayulhtsi. 44 Tube budzi nduda hoh 'o
nus '{ltus hoh tenadedli. 'Uskai k'una'a buts'uh halhdzilh hoh yun naduluz. 45 Tenadedli
'istl'e' 'udeja 'ink'ez dinadija hoh yugha hoodul'eh tso k'et nahunéstez hoh bughu nanja,

46 'ink'ez ndo bulhni, “Di ka sahtez? Doo ka sih tink'us néoht'uk dinadahdelh 'ink'ez
whuch'a tenadahdli.”

Sizi 'aw et hiyilhchoot

47 'Awhuz hubulh yalhtuk hoh khunyaz lhanah dune whuz de ddulh. Ndun Judas
hiyulhni, 'en butsuh uyalh. 'En lanezi 'o 'at nanah, 'en hubulh 'ilhunuh 'int'ah. 'Et
Sizi yughah neninya naiduntets'oos ka. 48 'Ink'ez Sizi ndi yulhni, “Judas, yinkak dune
ye' nadutants'oos 'i be ih whunést'i hoh butl'aitalhtelh?” 49 Sizi bunat nuhudelhtya,
dawhutenilh 'et honalh'en, 'et 'uhiyulhni, “NeMoodihti soh cho be ih lhts'utedughan?”
50 'Et 'ilhunuh yuzih seyin, 'en Lizwif nawhulnuk degha nus dezti be 'ulhna nalhnih
ts'ih yudzo habe' yalht'o. 5! 'Ink'ez Sizi ndo bulhni, “Ndez na'a njan dutésnilh, 'et
stl'awhdh'aih.” 'Ink'ez ndunah budzo yut'agheznai 'ink'ez soo na'yinla. 52 'Ink'ez
ndunnah nawhulnuk hubumoodih, luglez whucho nehiighan hubumoodih, 'ink'ez
butsuh whudelhdzulh chah, 'en highu nindel, 'ink'ez Sizi ndé bulhni, “Et di ka soh

cho chah 'ink'ez tult'oh chah nuhle 'ink'ez 'undunust'ih hukw'una'a sukadotehdel?
53 'Et dzin totsuk luglez whucho nuhtah sida hoh, 'aw hoh da 'aw séolhchoot hukwa

cha'zdht'en inle. 'Et whunts'ih k'an netsudule, tsahélhgus yuh usda, 'en nuhmoodih
tele, 'Aw 'et nuhwhuba ni'hunent'o.”

Peter 'utni, “Ndun dune 'aw t'enuzuszun”
54'Aw 'et Sizi hiyilhchoot 'ink'ez ndwhulnuk degha nus dezti highu déhinilhti. 'Ink'ez
Peter yoo niz de yuneyalh. 55 'Et naneztl'oo tuz whuniz ts'ih kwun hddulhk'an 'ink'ez

'ilho nétl'ahudelts'i. Peter 'en chah hubutah usda. 56 'Et kwun zih usda hoh 'ilhunuh
'ustl'e ts'ekeyaz 'en soo yunen ts'ih yunilh'en 'ink'ez ndi yulhni, “Ndun dune 'en chah

yulh 'ut'en inle.” 57 'Et whunts'ih yuts'oodesdlai 'ink'ez ndi ydlhni, “Ts'eke, ndunah
dune 'aw nt'echanuzuszun.” 58 'Et hukw'elh'az 'astl'iyaz inle hoh 'et chah 'ilhunuh
dune ndi yulhni, “Nyun chah hubulh 'ilhunuh 'unint'ah.” 'Et whunts'ih Peter 'utni,
“Awundooh!” 59 'Et doo chah 'ilhuh hukw'e'hunint'o 'et doo chah 'ilhunuh ndi ydlhni,
“Alha" hoont'ah ndun 'en chah yulh 'ut'en. 'En chah Galilee whut'en 'ilhunuh 'int'ah 'et
huwa.” 60 'Et Peter ndun dune 'en ndi yulhni, “Aw daja dini 'aw nt'echaoonuziszun!” 'Et
'awhuz yalhtuk hoh ligok dune 'udéja. ¢! 'Et neMoodihti Peter yuts'un nalhti'a 'ink'ez soo
yunen ts'ih yunalh'en. 'Et Peter 'ahoh neMoodihti yughunek yunalnik daja yudani inle
hoh njan ndi yulhni, “Ligok dune 'uduténilh whutsuh tat nt'echasunuzinzun dutanilh.”
62'Et Peter 'az whinya 'ink'ez tube cho intse.

Nehughan, 'en Sizi highu nolhiiya
63 Ndunnah dune Sizi huyilhchoot, 'en highudloh 'ink'ez hiyoolhchis. ¢4 'Ink'ez hina
k'ina'uzguz 'ink'ez hiyoonukat 'ink'ez hiyoodulhkut, “Neba nus whundolh'en, 'ink'ez
nedini ndan 'unyinla nyunezkuk?” 65 'Ink'ez lhat hoontsi' hoh hich'a yalhtuk.

Sizi naheyelh hububut nehinilhti
66 'Aw 'et yilhkai ibulh dune tsuh whudelhdzulh, ndunnah nawhulnuk degha nus dézti
nahtlt'ah, 'ink'ez Moses be' dustl'us 'uk'ununa'dsduguz chah, 'en 'ilhuhowezdel 'ink'ez
huba naheyelh but nihinilhti. 'Ink'ez 'uhiytlhni, 67 “Nyun Christ inli t'eh, nedini!” 'Et
whunts'ih ndo bulhni, “Ndun whudani t'eh, 'aw nuhwhuba 'alha' doosni ghait'ah. 8 Si

chah hoonliyaz nuhoodulhkut t'eh, 'aw sudéohni ghait'ah 'ink'ez 'aw sula nadoohtnih
ghait'ah. ¢°'Et 'ink'ez k'an whuts'un yinkak dune ye' 'et nalhnih ts'ih Yak'usda whelhtus
whuda.” 70 'Ink'ez ts'iyawh 'uhutni, “Nyun Yak'usda buYe' ih 'int'ah?” 'Ink'ez ndo
bulhni, “Ts'ah'un na'a 'udahni, si 'en 'ust'ah.” 71 'Ink'ez 'uhutni, “Aw 'o 'un bugha
hoonliyaz highun nedéoni hukwa cha'ts'unizun. 'Aw 'et whenich'oh buzek ts'udéants'o.”

23

Sizi, 'en Pilate but néhinilhti
1'Et ndunnah dune 'ilhohuwezdel ts'iyawh dindhudidel 'ink'ez Pilate but nehinilhti.

2'Aw 'et hik'e whehoni'ai 'ink'ez 'uhutni, “Ndun dune 'en Lizwif tink'us dbunilht'uk
‘et bulh néts'uhoo'ai. 'Ink'ez hubudayi cho Caesar ts'un ndi yun hik'elha hiyilh'i, 'i tax

hiyulhni, 'et chah whuch'a bunézyoot. 'Ink'ez didut ndun hubudayi cho Christ ts'utni,
'en usdli na'duditni.” 3 'Et Pilate yoodulhkut, “Nyun ih 'int'ah Lizwif hubudayi cho
inli?” 'Et Sizi 'utni, “A, 'alha' dini.” 4 'Ink'ez 'et Pilate, ndunnah Lizwif bumoodih,
'ink'ez 'ilhohuwezdel ts'iyawh ndo bilhni, “Ndun dune 'aw hoonliyaz tinta' 'ant'en
bugha nachawhus'al.” 5 'Ink'ez 'et 'o nus huhunilch'e 'ink'ez 'uhutni, “Yun k'ut Judea
ndulhcho hoh, Galilee yun k'ut, 'ink'ez njan chah, dune nuhwheni nuhch'a nihudoodelh
whuz na'a whebodulh'eh.”

Hubudayi cho Herod, 'en chah Sizi yéolhdzih

¢'Et Pilate njan oozalhts'a hoh, 'et huboodulhkut, “Alha ih ndun dune Galilee whut'en
'int'ah?” 7 'Et Pilate Sizi hubudayi cho Herod bukeyah be'ildzun unli t'eoonanzin, 'et
'ahoh yuts'u wheyalh'a. Ndun hubudayi cho 'en chah hoh da soo 'et Jerusalem 'ut'en
inle. 8 'Et Herod tube hoont'i hoh Sizi yutelh'en. 'Et tube sa whuts'un yuntelh'ilh
hukwa' ninzun 'et huwa. 'Et lhat hoh yulh ddants'o inle. 'Et huwa khun teh huwa
'ét'en dunalh 'uhooleh. 9 'Ink'ez khunek lhai be yoodulhkut. 'Et whunts'ih Sizi 'aw
yuts'un t'édusnih. 10'Et hoh da zeh njan ndiwhut'en ndunnah nawhulnuk degha nus
dézti 'ink'ez Moses be' dustl'us 'uk'ununa'tsduguz, ts'iyawh dindhudidel 'ink'ez soo tube
cho whuske be hik'ehdo'ai. 1! 'Et Herod 'ink'ez yuba nehughan, 'en hubulh ts'iyawh
hoonliyaz huba chaflah hininzun 'ink'ez highudloh. 'Et hubudayi cho nayits'uz, 'i be
hiyalhti 'ink'ez Pilate ts'un whunahiyalh'a. 12 'Et soo 'et dzin Pilate 'ink'ez Herod bulh
dune nulhuhulhtsi. 'Et whutsuh da lhch'a hudetni inle.

Pilate Sizi butl'aydlhti datetsah ka, 'ink'ez Barabbas huba yulanadetnik
13 'Aw 'et Pilate ndunnah nawhulnuk degha nus dézti, dune k'une' bul'en, 'ink'ez
ts'iyannah dune, 'en ts'iyawh ilho hubughezdla, 1 'ink'ez ndo bilhni, “Ndun dune, 'en
dune tink'us hubunilht'uk k'una'a, 'en sughu nulhti. 'En nuhwhubut soo ts'ah'un na'a
bugha nunéstai. 'Et whunts'ih ndet buk'éwhah'ai 'aw hoonliyaz bugha nachawhus'al.

15 'Awundooh! 'Ink'ez Siz, 'en Herod buts'un nohwhulh whélh'a. 'En chah hoh tink'us
'int'ah yughu nachahéo'al. 'Alha' hoont'ah ndun dune 'aw hoonli hukwa dadotsah

hoolah. 1¢'Et hiyootelhtsus 'ink'ez bulanadutesnih.” 17 'Et njan butus lhuseya na'hut'alh,

'et naoodezulh totsuk, 'ilhunuh dune tsak'edi'ai, 'en lana'hudutnih. 'Et whuzna'abuk'ah
ts'ih 'uhoont'ah. 18 'Et 'ilho hits'uh hahtyih 'ink'ez 'uhutni, “Ndun Barabbas neba

bulanadintnih, 'ink'ez ndun dune sulhghe!” 1 Ndun Barabbas 'en bugha Ihtahuwhunt'ai
hoh 'ilhunuh dune selhghi 'et hukwa tsak'eya'ai inle. 20 'Et whunts'ih Pilate 'en Sizi
lanadutetnih hukwa' ninzun, 'et 'ilhohuwezdel doo chah zeh hubulh yailhtuk. 2! 'Et
whunts'th 'o nus hits'uh hahuyih, “Lhdulalhgus k'eilhtih! Lhdulalhgus k'eilhtih!” hutni.

22'Ink'ez 'aw 'et whulh tat ndo bulhni, “Et di ka? Ndet ddhoont'ah hoontsi' tinta' 'ant'en?
'Aw hukw'elha daootsah bugha nachawhus'al! 'Et huwa 'ants'ih hiyootelhtsus 'ink'ez

bulanadutesnih.” 23 'Et whunts'ih 'aw hiyoozdlhts'a ghait'ah. 'Ink'ez 'et 'o nus hits'uh
hahuyih, “Lhdulalhgus k'eilhtih!” Daja hutni 'ink'ez ndunnah nawhulnuk degha nus
dézti, 'en chah, daja hutni 'et hoh Pilate hich'a' nilhde. 24 'Et Pilate nts'e na'a hukwa'
huninzun hukw'una'a yuba nahezya. 25 'Ink'ez ndun Barabbas 'en bugha lhtahuwhunt'ai

hoh 'ilhunuh dune selhghi, 'et hukwa tsak'eya'ai 'en Pilate hubuts'un yulanadetnik. 'Et
whunts'ih Sizi 'en nts'e na'a hukwa' huninzun k'una'a 'uhitelelh ka hubutl'ayélhti.

Sizi lhdulalhgus k'ehtyilhti
26 ' Aw 'et Sizi hitelhti hoh 'ilhunuh dune Simon hiyulhni, 'en Cyrene whut'en 'int'ah,
'en wheghah keyah ts'ih hainya, 'en Sizi bulhdulalhgus yuba yudutootan ka hiwus
k'ehidintan. 27 Lhanah dune hiyuntezdel, ts'ekoo chah. 'En bugha tso hinli 'ink'ez hutso.
28 'Ink'ez Sizi hubuts'un nalht'a 'ink'ez ndo bulhni, “Nuhwheni Jerusalem whuts'ekoo,
si sughahtso ilah. 'Et k'us nuhwhenich'oh khunahdutso, 'ink'ez nuhwhuzkehkah
chah ghahtso. 29 Soo cho whunulh'en, dzin whuz de whékulh ho' hoont'ah, 'et

'vhudooni, ‘Ndunnah buzkeh hoolah, ndunnah 'aw cha'hilhtsil, 'ink'ez ndunnah 'aw
'uski yetcha'ulht'ukw 'en 'o nus huba soo 'uwhutet'ilh.” 30 'Et hoh dune 'uhudooni

‘Ndi dzulh 'i uncha nek'énit'ai 'ink'ez ndi dzulhyaz 'i chah ndulhcho be nek'eoonookat.’
31'Alha' hoont'ah, duchun 'awhuz duli hoh 'et whunts'ih 'awhuz njan 'et nduhdt'en.
Duchun desuz t'eh, dawhttenilh nahzun?”* 32 'Et nanah untsi', 'en chah, hiyulh hubu-
tuzelhghelh. 33 'Ink'ez ndet dzulhyaz Calvary huwhutni, 'i 'utsints'un nez'ai huwhutni,
whuz hinilhti 'ink'ez lhdulalhgus k'ehiyilhti. Ndunnah dune ntsi', 'en 'ilhunuh nalhnih
ts'ih 'ink'ez 'ilhunuh 'intl'as ts'ih, 'en chah lhdulalhgus k'eéobubhilhti. 34'Aw 'et Sizi 'utni,
“AB4 huba whunaoodolnah. 'Aw dahut'en t'ehonizun, 'et huwa 'uhut'en.” 'Ink'ez hinaih
lhk'ehiyelya 'ink'ez higha 'ainlih. 35 'Et dune hundelhtiya 'ink'ez honilh'en. Ndunnah
bumoodih, 'en chah buzih nuhudelhtya 'ink'ez highudloh hoh nduhttni, “Uyoon, 'en
hubulhyis inle. 'Et huwa ndun 'en Christ ndun Yak'usda 'utahayélhti 'int'ah t'eh, dich'oh
'ududoolyih da!” 3¢ Nehughan, 'en chah highudloh. Hizih ninindel 'ink'ez mai too
dunink'ooz, 'i hits'un dihidinkai. 37 'Ink'ez 'uhiyulhni, “Lizwif hubudayi cho inli t'eh,
nyunch'oh 'ududilyih!” 38 Lhustelyaz hik'une'izguz. 'Udechoo Greek hubughunek
k'una'a, Latin hubughunek k'una'a, 'ink'ez Hebrew hubughunek k'una'a chah, 'aw 'et
lhdulalhgus k'ut sulhti, higha ndoh ts'ih whehidunilht'o. Ndez na'a njan ndutni,
¢ Ndun 'en Lizwif Hubudayi Cho 'int'ah.

39 Ndunnah nanah hintsi', hizih lhdulalhgus k'ehiyilhti, 'ilhunuh hich'a 'uts'un 'utni
hoh 'et di yulhni, “Nyun Christ inli t'eh, 'et nyunch'oh 'ududilyih 'ink'ez nuwheni chah
neilhyih!” 40 'Et 'ilhunuh untsi' hukwa' yudani hoh ndi ytlhni, “Aw Yak'usda whunts'ih
bé chanuziljut hoh ih 'udini? 'Aw nt'eoonuzinzun nts'e na'a huba nahesda, 'et whuzna'a

zeh nuwheni chah neba nahesda. 41 'Ink'ez wheni ts'ah'un na'a neba nahesda. Daiduit'en
‘et huwa k'an lhdulalhgus k'ut neba k'elha siddlti. 'Et huwa neba 'uk'elha whuzdli. 'Et

whunts'ih ndun dune 'aw hoonliyaz tinta cha'it'il. 'Et whunts'ih wheni nek'una'a zeh
huba nahesda.” 42 'Et ndun dune untsi' 'en Sizi ndi ydlhni, “SMoodihti nts'e hubudayi
cho inli, whuz lhgha nadinja t'eh, sunaoolnih!” 43 'Et Sizi ndi yulhni, “Ts'ah'un na'a
nyudusni, nts'e degha nus hoonzoo, 'et soo k'an dzin sulh 'Gtant'ilh.”

Sizi lhdulalhgus k'ut ye khuna, 't yuladetnik

44 Dzetniz hukw'elh'az 3:00 bat'en 'et whuts'un ndi yun k'ut ndihoolcho tsahélhgus
inle. 45 Sa chah 'aw chast'en suli. 'Ink'ez luglez whucho dutai, 'i hukwa délhchooz,
'i chah lhulcho lhk'eninch'ul. 46 'Ink'ez Sizi tube cho 'utni, “AB4, suyéghah 'i nts'un
bula desnik.” 'Ink'ez 'et ndudéja 'aw 'et 'udek'elh'az handji. 47 'Et dahooja ndun
nehughan bumoodih whunalh'en hoh Yak'usda yudélhti 'ink'ez 'utni, “Ndun 'alha soo
ts'ah'un dune zeh 'int'ah.” 48 'Et 'ilhohuwezdel ts'iyawh 'et nehunindel howhuntelh'ilh
ka, ndet ndulhcho ddhooja howhunalh'en, tso k'et 'et budzi k'ut huhoolhchis 'ink'ez

whusandhedel. 4% Ndunnah t'ehininzun, 'ink'ez ndunnah ts'ekoo Galilee whuts'un
whusanahinedel, 'en chah nilhdzayaz highu nudelhdya njan ndulhcho hoh dawhut'en

honilh'en.
Joseph, 'en Sizi whuyftyalhti

*
23:31 Ndi duchun duli, ' Sizi Gri ndi yun k'ut nuséya, 'uwhulhni.' Ink'ez ndi duchun désuz, 'i ndunnah chahudijih
'uwhdlhni. 'Ink'ez Sizi Gri yak'uz whendja t'eh, tube hoontsi' 'et hubuts'awhelts'ulh, ni ho 'utni.

50 'Aw 'et 'ilhunuh dune Joseph hiyulhni, ndunnah Lizwif buk'ine' whut'en, 'en

'ilhunuh 'int'ah. Dune unzoo 'ink'ez ts'ah'un dune unli. 5 Ndunnah buk'tne' whut'en,
dahdja, 'aw huba ts'ah'un cha'hoot'ah. Joseph 'en Arimathea whut'en 'int'ah. 'En

chah ndet Yak'usda hoh hubudayi cho unli, 'et chah hubalh'i. 52 'Et Joseph, en Pilate
ts'un whinya 'ink'ez Sizi buyust'e yuts'u ka nd'dutni dutl'andyoolhtelh ka. 53 'Aw 'et
buyust'e nandyalhti hoh ndi naih dezti, 'i layin hiyulhni, 'i be yugha iwezduz. 'Et tse
bet hahuhontsel, 'et whuts'uh da, 'aw 'uyoon 'et 'achadilhtah, 'et wheyihiyalhti. 54 'Aw
'et njan dzin wheni lhahddutneh 'uhoont'ah. 'Aw 'et Lizwif nats'ulyis dzin hoolh'en.
55 'Ink'ez ndunnah ts'ekoo Galilee whuts'un whusahinandel, 'en Joseph hiyuntezdel, 'et
buyust'e 'et wheyihiyalhti 'et hinalh'en. 56 'Et whendhedel. Yoo sooltsun, 'i khe sooltsun,
'i chah ts'iyawh lhahidinla. 'Et nats'ulyis dzin, 'et Yak'usda bughunek be buba' héonla,
‘et dzin nahelyiz.

Sizi dinadija
1'Aw 'et ndi k'enilhghel 'udechoo dzin 'uhoont'ah. Bundada 'uda, ndunnah ts'ekoo
'ink'ez 'uyoon chah bulh 'et ts'un k'uz ts'ih hutezdel. Ndi yoo sooltsun, 'i lhahidinla, 'i

chah hitezdla. 2 Tse 'uda 'udun dez'ai hoh hotelh'en. 3 'Et dahunindel 'ink'ez neMoodihti
Sizi buyust'e hoolah nahuhoo'ai. 4 'Et ts'iyawh hububa whe' hooja hooyal 'et ddhooja

hoh simba 'uhoont'ah. 'Et khunyaz nanah dune buzih siyin. Bunaih soo tube be
hoodet'en. 5 'Ink'ez ndunnah ts'ekoo tube whehonelhtjoot hoh butsi be nachahtunelya.
'Ink'ez ndunnah dune 'uhutni, “Et di ka yaidla tah dune khuna, 'en bukundhta? ¢'Aw
njan hoolah, dinadija ho' 'int'ah! 'Awhuz Galilee 'ut'en hoh, daja nuhwhulhni, 'aw ih
whunachasulhinik? 7 Njan ndun whulhni, ‘Ndez na'a njan ndétenilh, yinkak dune ye',
‘en lubeshi 'ulh'en tl'ahitelhtelh 'ink'ez Ihdulalhgus k'ehitelhtelh ka. 'Ink'ez whulh tat
dzin dinadutédalh.” 8'Ink'ez 'ahoh highunek hinalnih. ° 'Et ts'un k'uz handhedel, 'et
ndi ts'iyawh lanezi 'o 'at 'ilhunuh, 'ink'ez 'onghunnah chah, ts'iyannah ndo budani.
10 Ndunnah, 'en Mary Magdala whut'en, Joanna chah, Mary, James be'ama chah, 'ink'ez
‘uyoon ts'ekoo bulh 'uhut'en, 'en 'uhuja ndunnah whel'a ndo budéani. ! 'Et whunts'ih

ndunnah whel'a, 'ants'ih hoh ne'huduni whula 'uhutni hubuninzun 'ink'ez 'aw huba
'alha' cha'hudusnih. 12 'Et whunts'ih Peter didillhah 'ink'ez ts'un k'uz ts'th whélgai. Yuk

lih 'uja 'ink'ez tsa k'et whunilh'en. 'Et naih dezti, 'i zeh 'et sulhchooz hoh yutelh'en.
'Et koo ts'th whenaja. '"Et howu nuni nuzut 'ink'ez buba hooncha dahooja hoh simba
‘uhoont'ah.

Sizi nanah yugha hoodul'eh bunalhts'et hainya

13'Aw 'et dzin zeh keyah whuyaz, Emmaus ts'uwhutni, nanah dune whuz hutez'az.
Jerusalem whuts'un 7 miles bat'en 'uhoont'ah. 14 'Et whuz he'us hoh 'et ndéohoolhcho
dawht'en hoh howu yahulhtuk. 15 'Awhuz 'et howu yahulhtuk dawhut'en ne'whust'en,
‘et Sizi hubughan ninya 'ink'ez hubulh tez'az. 16 Buna be hinilh'en 'et whunts'ih 'aw
butl'achdhoo'al 'et huwa 'aw t'echahinizil. 17 'Ink'ez ndo bulhni, “Et wheghah ah'us
hoh, ndet ho' whudahni? Stabe hubugha nuhdzi nduda hoh howu yalhtuk?” 18 'Et
ndun 'ilhunuh, Cleopas hiyulhni, 'en ndi ydlhni, “Aw nyun zeh ilah ih nts'oh teh
k'an ne'whust'en, 'aw ih nt'ewhunuzinzun. 'Aw Jerusalem whut'en chainlah ho ih
'udini?” 19 'Et ndo bulhni, “Ndet 'uwhudahni?” 'Ink'ez 'uhiydlhni, “Sizi Nazareth
whut'en, 'en bugha dahooja. Ndun dune nus whunilh'en 'int'ah. Yak'usda 'ink'ez dune
chah bunalh ts'iyawh hoolhtus hoh ne'whust'en 'ink'ez hoolhtus whe chah yailhtuk.
20'Ink'ez 'et chah dahooja nawhulnuk degha nus dézti, 'ink'ez nuwheni nemoodih chah,
'en Rome whut'en hiba nahuhooyeh ka butl'ahiyalhti, 'ink'ez lhdulalhgus k'ehiyilhti.

21 'Et whunts'ih 'en uncha Israel hits'uh hainzut nabootekulh uzninzun da. Nts'oh
tuné'whust'en 'et whuts'un k'an 'aw 'et whulh tat dzin 'uhoont'ah. 22 A, 'alha 'uhoont'ah,
'ink'ez bulunah ts'ekoo nelh 'uhet'en, daja hutni, tube neba hooncha. Soo 'uda bundada

ts'un k'uz hunindel. 23 'Aw hiyust'e nachahiyilhtel. 'Ink'ez lizas ha'en hoh 'en 'uhutni,

‘Khuna ho' 'int'ah!” 24'Ink'ez 'et bulunah nelh 'uhut'en, 'en chah ts'un k'uz nahiz'az. Soo
nts'e na'a ts'ekoo daja hutni, whuz na'a nahuhoo'ai. 'Et whunts'ih Sizi 'aw chahiy{'il.”

25 't Sizi ndo bulhni, “Tube nuhwheni whuzahnik ahli! Ndet ts'iyawh nus whunilh'en
daja hutni, tube sa nuhdzi be nuhwhuba 'alha 'uhoneh! 2¢'Alha ih 'uhoont'ah Christ,

'en dzuh nutezut huba 'uhoont'ah 'ink'ez 'et hukw'elh'az whudezti ts'ih natedalh?”
27'Ink'ez soo 'udechoo Moses be' dustl'us 'uk'ununaizguz 'ink'ez nus whunilh'en bube'

dustl'us chah, ndai hik'une"izguz 'en bugha, 'i ts'iyawh Yak'usda bughunek yubunelhtan
ho 'utni.
'Et hitdn'en li'huja 'ink'ez nahiyoolhuits'it

28 'Et njan keyah wheyaz hutezdel ts'ih, 'aw 'et wheghah hedulh. 'Ink'ez Sizi
'aoonilhka njan keyah wheghah lhuteyalh li'ut'en. 29 'Ants'ih tube cho duzih wuda
hukwa' hiyulh'en, 'ink'ez 'uhiytlhni, “Aw 'et sa nain'ai, hulhgha "uhoont'ah.” 'Ink'ez
koo hubulh danédnt'az buzih tedalh ka. 30 'Et hukw'elh'azyaz natl'ahudelts'i 'ink'ez
'uhute'alh. Sizi lhes yilhchoot 'ink'ez Yak'usda suchanailya yulhni. 'Ink'ez lhtaidalhkut
'ink'ez hubutl'ayanla. 3! 'Et khunyaz hitd'en li'huja 'ink'ez nahiyoolhtts'it. 'Ink'ez
‘et khunyaz hoolah nasdli. 32 'Et 'ulhddutni, “Nus de ti nelh yalhtuk 'ink'ez Yak'usda
bughunek daja ni whunenulhtun hoh 'aw ih nedzi dézk'un li'ts'int'ah inle?” 33 'Ahoh
‘et wheghah 'uhunet'oh hoh dihudindel 'ink'ez Jerusalem ts'ih nahutesdel. 'Et ndunnah
lanezi'o 'at 'ilhunuh 'ink'ez ndunnah hubulh 'uhut'en, 'en ts'iyawh ndet 'ilhoh 'Ghint'ah
hoh hubughun nahindel, 34 'ink'ez njan 'et hudelhts'i, 'en 'uhutni, “Alha neMoodihti
dinadija ho' 'int'ah! 'Ink'ez Simon yunalh be héodiltsai!” 35 'Ink'ez ndunnah nanah njan
ti dahooja 'et hubugha hubulh ndhohoolnuk nts'e na'a Sizi ndi lhes taidalhkut hoh ndun
unli nahiyoolhdts'it.

Sizi dich'oh hubuniz be héodiltsai

36 'Awhuz njan howu yahalhtuk hoh, Sizi dich'oh hubuniz be héodiltsai, 'ink'ez
ndo bulhni, “Nohwhulh soo whudooghel.” 37 'Et whunts'ih hubugha ha'nejoot 'ink'ez
tube hunelhdjoot. Dune dazsai butsen ha'en huninzun. 38 'Ink'ez ndo bulhni, “Et
dahoont'ah huwa whenlhujut? 'Ink'ez dahoont'ah huwa nuhdzi yuh hoh nuhwhuba
nawh 'uhoont'ah? 3 Sula chah 'ink'ez suke chah nulh'en. Si'ust'ah. St'aghdhnaih 'ink'ez
sunulh'en! 'Alha nuhwhenich'oh whunulh'en. Suyust'e chah hoonli 'ink'ez suts'un
chah. Dune butsen 'aw whuz na'a nduchait'ah, buyust'e 'ink'ez buts'un chah hoolah,
ndi ts'iyawh bulh 'ust'ah.” 40'Aw 'et ndudani hoh, dula chah 'ink'ez duke chah hubunalh
ts'et niyuzdla. 41 Soo ts'ah'un huhdont'i 'ink'ez tube huba hooncha, 'et whunts'ih 'awhuz
huba 'alha' cha'hoot'ah. 'Ink'ez ndo bulhni, “Aw njan ts'uyi, 'i chaht'ih?” 42 'Et lhook
sut'e, 'i 'ink'ez honey, 'i yoo'alh ka higha hininla. 43 'T yilhchoot 'ink'ez hubunalh ya'al.

Sizi whubunulhtun Yak'usda bughunek daja ni

44 'Ink'ez ndo bulhni, “Awhuz nohwhulh "ist'ah da ndi khunek 'i da be nohwhulh
yalhtuk, 'et ndi ts'iyawh lhaoodoneh ndai Moses be' dustl'us 'ukune'usdiguz, ndun-

nah nus whunilh'en, 'ink'ez Yak'usda bughunek Shun be' dustl'us k'ut chah, si
sugha 'uk'une'isduguz.” 45 'Et hubeni t'ehonoozeh ka butl'ahd'ai Yak'usda bughunek
t'ehinoozeh ka. 46 'Ink'ez ndo bulhni, “Ndi 'i 'uk'une'isduguz hoh 'et ndutni, Christ,

'en dzuh nozut huba' hoont'ah, 'ink'ez whulh tat dzin dinadutédalh. 47 'Ink'ez
ndunnah boozi be yatelhtuk, 'en boozi bugha nts'e na'a hoh ts'iyannah bulubeshi

ch'a bubeni nahdhundunooleh, 'ink'ez nts'e na'a hoh bulubeshi huba "dn tukuk chah,
ndi bugha boozi hubugha ts'iyannah ndudéohni huba' hoont'ah. 'Et njan Jerusalem

‘et choo whe'dooht'en. 'Et hukw'elh'az t'eh, ts'iyannah yun k'ut nduhoolcho hoh
whebodoolh'eh. 48 'Ink'ez nuhwheni njan 'et ts'iyawh dune whuntelhtun ahli hoh
aht'ah. 4 'Ink'ez soo zélhts'ai, ndi se'aBad nuhts'u yoozi, 'i nuhts'o tl'adutes'alh. 'Et
whunts'ih yak'uz ndus de whelhtus, 'i nuhk'edutelts'ulh 'et whuts'un, njan Jerusalem
keyah 'et zeh doolhuts'i.”

Sizi nduk yak'uz whendlti

50 'Aw 'et keyahyaz Bethany ts'uwhtni, whuz nabuninla. Bula nduk 'uyinla 'ink'ez
Yak'usda yoodulhkut hubuts'un wuzoo ka. 5! 'Et 'awhuz Yak'usda yoodulhkut hoh
hubuts'un wuzoo ka, 'et hubuch'a nduk yak'uz whenabe'whéldzut. 52 Hits'un teni'
nalhdzin, 'ink'ez tube hooncha huhéont'i hoh Jerusalem ts'ih whundhedel. 53 'Et
'ahoolhyez luglez whucho hudelhts'i hoh Yak'usda hidelhti 'ink'ez dalzoo ho' 'int'ah
hutni. 'Et ndoh honeh.

Yak'usda Bughunek Unzoo 'T John Yuk'uné'uzguz

Ndi khunek 'ilhuz 'int'ah

1500 'udechoo da 'et khunek hoonli 'ink'ez ndi khunek 'i Yak'usda yulh 'int'ah. Ndi
khunek 'i Yak'usda 'int'ah. 2Ndun 'en soo 'udechoo da whuts'un Yak'usda bulh 'int'ah.
3'En bula tah ts'ih ts'iyaitsuk 'ulya inle. Ndai 'ulya, 'i tah 'aw ilhuk'i cha'yilil hoolah.
4Be ts'tkhuna 'en buts'un haidanzut 'ink'ez ndi be ts'ukhuna 'i ts'iyannah dune huba be
whét'en 'int'ah. 5 Ndi be whét'en tsahélhgus™ yuh ts'ih whéndi 'ink'ez ndi tsahélhgus
yuh ts'ih hainya, 'aw yuch'a 'oolhdeh ghait'ah. ¢ 'llhunuh dune John hiyulhni, 'en
Yak'usda whusayalh'a. 7Ndun dune 'en ts'iyannah déni ndi be whét'en, 'i bugha. Hukwa'
huninzun t'eh, 'en bugha ts'iyannah huba 'dlha 'uhot'e. 8 Ndun John, 'en 'aw be whét'en
ilah 'int'ah. 'En 'int'ah be whét'en, 'i bugha ts'iyannah déni 'int'ah. ° Ndun ts'ah'un
be whét'en, ts'iyannah dune ndi yun k'ut k'einya, 'en ndi be whét'en hubugha ite'alh.
10 Ndi yun k'ut inda. Ndi yun 'uyinla 'et whunts'ih yinkak dune t'ehinéozin hukwa
cha'hunizun. 1! Ndunnah dulh whit'en 'en lhtahaoobanla 'ink'ez hubutaninya hoh 'aw
chahayilhcholh. 12 'Et whunts'ith ndan ho' 'int'ah hiyilhchoot, Yak'usda buzkeh huzdli 'et
hubugha 6oni'ai. Ndan 'uhint'ah ndi boozi huba 'alha' yint'ah. 13'Aw dune hits'u hainzut
whu la ts'ih ilah Yak'usda buzkeh huzdli, k'us buyust'e hukwa' ninzun huwa ilah, k'us
dich'oh dune hukwa' huninzun huwa chah ilah, Yak'usda 'en bugha zeh huwhuzdli. 14 'Et
ndi khunek Yak'usda unli, 'i dune suli 'ink'ez netah dune inle, 'et hoh dadélti ts'onalh'en.
Ndi yé dadélti, 'i Yak'usda 'aw 'ilhunuh zeh buYe' yé dezti ' 'int'ah. Ye unzoo 'i 'ink'ez
khunek 'alha' 'int'ah 'i zeh ye dézbun. 15> 'En bugha John hubudéni inle, dune bulh
yalhtuk hoh, “Ndun 'en nuhghu dani, sk'elh'az whusatéyalh 'et whunts'ih whutesdleh
whutsuh da whunts'ih, 'uda 'et khuna ho' 'int'ah, 'et huwa 'int'ah sugha ndoh 'int'ah,”
hubtlhni. 16 'Ink'ez ndai yé dezbun 'i ts'iyawh negha ininla. Dzin totsuk ye unzoo 'i
neba 'o 'un 'int'ah. 17 Yak'usda ndi bughunek 'i buk'une'ts'oot'en, 'i Moses 'en bugha
netl'aidd'ai inle. 'Et whunts'ih k'an Sizi Gri 'en bugha ye unzoo, 'i 'ink'ez khunek 'alha'
'int'ah, 'i neghalts'ut. 18'Aw Yak'usda 'en ya'en, 'et whunts'th ndunnah 'aw 'ilhunuh
buYe', be'aBa degha nus yuk'entsi', 'en Yak'usda bugha 'et wheinélhtan.

John dune too be 'ulh'en, 'en ndé bulhni 'aw ndun Christ 'en ilah 'ust'ah
19 'Et 'ilhudzin ndan Lizwif Jerusalem whut'en, 'en ndwhulnuk 'ink'ez Levitenah, 'en
John buts'un whedobahalh'a hiyoodolhkut ndan unli 'et hukwa. 'Et John ndo bulhni,

20500 ts'ah'un na'a 'aw whuts'u chaoodidlai hoh hubudéni, “Aw Christ, 'en flah 'ust'ah,”
hubulhni. 2 'Et doo chah hiyoodulhkut, “Ndan inli? Elijah tulih 'int'ah?” “Awundooh,

'aw 'en ilah 'ust'ah,” hubulhni. “Ndan Yak'usda be nus whunilh'en hubugha yatuk inle,

‘en tulih 'int'ah?” hiydlhni. 'Et chah, “Awundooh,” hubtlhni. 22 'Et 'uhiydlhni, “Aw ndan

hé' nint'ah. Nyunch'oh daja ho' dini? 'Et ts'ah'un ne'dini, 'et ndez na'a ndunnah whuz

denételh'a hubuzddoni,” hiytlhni. 23 'Et John ndo bulhni,

“Si 'ust'ah 'aw dune chahéot'ih ts'ih dultul hoh ts'iyannah dune hubudisni,
neMoodihti lhuteyalh hoonzoo 'ink'ez lhk'owhudez'a huba whulhtsi.

'Et whuz na'a Yak'usda 'en be nus whunilh'en Isaiah ndutni inle,” ndo bulhni.
24 'Et ndunnah John buts'un whets'iyalh'a ndunnah Pharisee bulunah zeh 'uhint'ah.

25 'Et doo chah hiyoodulhkut, “Aw Christ, k'us Elijah, k'us ndan Yak'usda 'en be nus
whunilh'en, ndunnah ilah 'int'ah t'eh, di ka dune too bé' bilh'en?” hiyualhni. 26 'Et
John ndo bulhni, “Si too zeh 'i be dune too be' 'ulh'en, 'et whunts'ih nuhwhutah
'ilhunuh dune hoonli, 'en 'aw t'enuzdhzun. 27'En 'int'ah sk'élh'az whusatéyalh sughanus

dezti ho' 'int'ah. 'Aw bukechun ketl'oolh buba k'unaidutes'uk, 'et whunts'th huba
soo cha'lhudzooh,” hubtlhni. 28 'Et njan keyah Bethabara huwhtni Jordan took'oh

whanch'az whuz'ai, 'et John dune too be' 'ébulh'en. 29 '0m bun dzin khunyaz Sizi

*
1:5 Ndi tsaholhgus yuh ts'iyaini hoontsi' 'ink'ez tink'us 'int'ah 'i ni ho 'utni.

yuts'un tyalh hoh John yutelh'en, 'ink'ez 'utni, “Nulh'en, Yak'usda busheepyaz 'int'ah.
'En 'ut'en, yinkak dune hubulubeshi hubuts'u hanayule,” hubtlhni. 30 'En bugha 'un
whudusni sk'elh'az whusatéyalh, 'et whunts'ih whutesdleh whutsu da whunts'ih, 'uda
khuna ho' 'int'ah, 'et huwa sughanus dezti ho' 'int'ah. 3! Ndan unli 'aw seni be
t'énuzdszun inle, 'et whunts'ih nuhwheni Israel buts'u hdhde nuhwhuts'un whuz haya
be t'ewhunoolhzeh 'ink'ez too zeh 'i be too be' 'un whulh'en, 'i bugha ndan 'int'ah soo
cho t'ewhunoohzeh,” hubulhni. 32 Njan 'et Sizi bugha John ndutni, “Ndoni dut'aiyaz
nduwhut'en hoh yak'uz ts'ih haddnde 'ink'ez buyédande, 'et whunalh'en. 33 Hoh da

'aw seni be t'éoonuzidszun ndun 'int'ah, 'et whunts'ih ndun whuz de sutélh'a too zeh
'i be dune too be' oolh'en ka, 'en sudani, ‘Ndan Ndoni ndus de yuk'édilts'ut 'ink'ez 'ilhuz

yulh 'int'ah, 'en 'int'ah Ndoni be dune too be' 'ulh'en unli,” 'et suddni. 34 'Et ndihooja

'et whunalh'en. Soo ts'ah'un khunek be nuhwhudusni, 'alha ndun 'en Yak'usda buYe'
'int'ah,” hubtlhni John. 35'Et 'om bun dzin John 'ink'ez yugha hoodul'eh nanah 'et

nahudélhuya. 3¢ Sizi hoh wheghah uyalh hoh John yunilh'en, “Nulh'en ndun Yak'usda
busheepyaz 'int'ah!” hubulhni. 37 'Et ndunnah nanah dune John yugha hoodul'eh
daja ni hidants'o hoh 'aw 'et Sizi Gri hiyuntez'az. 38 'Et Sizi hubunilh'en hine'us hoh
‘et huboodulhkut, “Di kunahta hoh 'aht'en?” hubulhni. 'Et 'uhiydlhni, “Rabbi, nts'e
hoont'i?” ('Et ndi khunek “Rabbi” 'i Lizwif k'una'a dune hoodulh'eh ni ho' utni.) 'Et
Sizi hubulhni, 39 “Anih, whunoolh'en si!” hubtlhni. 'Et hiyulh tez'az 'ink'ez nts'e
sida 'et honalh'en. 'Et dzin nduhoolyez hoh hizih hinke 'ink'ez, hoh da 10:00 bat'en
'uhunet'oh. 40 'Et ndunnah nanah dune John hidénts'o huwa Sizi hiyuntez'az, 'en
'ilhunuh, Andrew hiyulhni, 'en Simon Peter bulhutsin 'int'ah. 4! 'En 'ahoh dulhutsin,
Simon hiyulhni, 'en yughu ninya 'ink'ez yudani, “Ndun Messiah 'aw 'et nats'ilhti,”
yulhni. (Ndi boozi “Messiah,” Christ ni ho' utni.) 42 'Et Sizi 'en yughu inilhti. 'Et
soo cho Sizi yunalh'en 'ink'ez ndi yulhni, “Nyun Simon Jonas buye' 'en 'int'ah, 'et
whunts'ih Cephas nyuhuduténilh,” ydlhni. (Ndi Cephas 'i Peter 'i zeh 'int'ah 'ink'ez
'i “tse” ni ho' utni.) 43 'Et 'om bun dzin Sizi Galilee yun k'ut huwhitni ts'ih teyalh
hukwa' ninzun. Whuz ninya hoh dune Philip hiydlhni, 'en nayilhti 'ink'ez “Sunanyalh,”
yalhni. 44'Et ndun Philip 'en keyah Bethsaida huwhdtni, 'et whut'en 'int'ah. Keyah
‘et Andrew 'ink'ez Peter bulh huwhut'i. 45 'Et Philip 'en dune Nathanael hiydlhni, 'en
nayilhti, “Ndun dune Moses dude dustl'us k'ut yugha 'uk'une'izguz, 'ink'ez Yak'usda
be nus whunilh'en highun 'uk'une'izguz, 'en 'aw 'et nats'ilhti. 'En 'int'ah Sizi, Joseph
buye' unli. Keyah Nazareth huwhitni, 'et whut'i,” yalhni. 46 'Et Nathanael 'utni, “Nts'e
na'a simba hoonliyaz 'unzoo 'i Nazareth ts'ih hadolts'it?” 'Et Philip 'utni, “Anih, sulh
in'us 'ink'ez whunolh'en si!” yulhni. 47 'Et Sizi Nathanael 'az de tdyalh yunilh'en 'ink'ez
yugha 'et ndutni, “Ndun 'en soo Israel buts'u hainzut 'int'ah, 'aw tink'us 'uhdont'ah teh
nucha'ust'en,” ni. 48 'Et Nathanael Sizi yoodulhkut, “Di bugha t'ewhuninzun dant'un
dune usdli?” 'Et Sizi 'uytlhni, “Mai chun t'ah sinda da, Philip 'anih nyuduténilh whutsuh
da, 'et 'uda nyunalh'en,” ydlhni. 4° 'Et Nathanael ndi yulhni, “Rabbi, 'alha' Yak'usda
buYe' inli 'ink'ez Israel hits'u hainde, huba hubudayi cho chah inli,” ydlhni. 50 'Et Sizi
ndi ydlhni, “Mai chun t'ah sinda hoh nyunalh'en nyuddsni. 'Et huwa Yak'usda buYe'
usdli mba 'dlha 'uhoont'ah, 'et whunts'ih 'o nus ts'un 'o nus hooncha, 'et whuntalh'ilh.
51'Et soo ts'ah'un 'int'ah nyudut'esnilh, yak'uz da' dutézkez 'ink'ez Yak'usda hubulizas
ndus de hahandel 'ink'ez doo chah whendhudéde ndun yinkak dune ye'f 'en buts'un
'uhut'en, 'et whuntalh'ilh,” ytlhni.

2

Sizi huwa "ét'en tiine' 'ut'en 'et huwa dune 'en Christ 'int'ah t'ehondzin.
1'Et whulh tat dzin suli hoh Galilee yun k'ut 'et 'ilhun keyah Cana huwhutni, 'et keyah

‘et k'an nalhgha hidsduke huba honélhnik. 'Et Sizi be'ama 'en chah 'et usda. 2Sizi 'ink'ez
yugha héodul'eh 'en chah hubughu nahidzdel. 3 'Et njan lhghahtisduke ba honelhnik

t 1:51 Yinkak dune ye' ni, 'et dich'oh na'duditni.

whutah 'et ndi mai too ntsol sdli. 'Et Sizi be'ama yughu ninya 'ink'ez 'uytlhni, “Aw
mai too cha hit'ih.” 4 Sizi 'et ndi yulhni, “Ts'eke dant'i ka 'uyoon mba 'uhoont'ah 'et
si hukwa' sudini, njan 'et 'aw suba 'et nicha'hunest'o!” 5 'Et be'ama ndunnah ustlen, 'en
bulhni, “Daja nuhwhtlhni hoh tuné'ooht'en.” ¢ 'Et njan lhk'uta tse 'oosa' cho, too hiye

'flhdzun wheni, 'et stila. Lhanah Lizwif hube 'ut'en k'ah hukw'un'a lana'huldeh wheni.
7 'Et Sizi ndunnah ustlen, 'en bulhni, “Ndi tse 'oosa' cho ts'iyawh too be nadulhbun.”

'Et soo ts'iyawh budah whuts'un yanahidelhbun. 8 “Aw 'et buyé' 'ahkaih 'ink'ez ndun
njan howunli, 'en buts'un yéhkalh,” hubtlhni. 'Ink'ez bulah hits'un whinkai. Ndi too
mai too suli, 'i 'aw nts'ez de hahuyalhdze ndan howunli 'en t'éoonizun, 'et whunts'ih
ndunnah ustlen, 'en hiyinkai, 'en t'ehoninzun. 'Ink'ez ndet huwunli 'en dune 'at ut'i,
'en 'anih ydlhni, 19'ink'ez ndi ytulhni, “Dune ts'iyannah ndi mai too unzoo, 'i choo howu

hinilhdze, 'et hukw'elh'az soo' neltsuk hutni, 'et 'ink'ez hukw'elh'az 'int'ah 'i mai too 'i
bughu hinilhdze. 'Et nyun ndi unzoo, 'i 'udek'ah whuts'un ontun!” ytlhni. 11 Njan keyah

Cana Galilee yun k'ut whuz'ai 'et soo 'udechoo Sizi huwa 'ét'en teh whend'dit'en, 'ink'ez
dédelti 'et hébunelhtan. 'T bugha hodul'eh 'en bugha ba 'alha yint'ah suli.

Jerusalem luglez whucho Sizi 'uhooket tindbunenyoot

12 'Et nduhooja hukw'elh'az Sizi keyah Capernaum huwhutni ts'ih whinya. Be'ama
chah 'uja, 'ink'ez bulhutsinkah chah, 'ink'ez yugha hoodul'eh chah, 'aw sa ilah 'et
hudalts'i. 13 'Aw 'et wheghah whidezulh ndet da Lizwif bukoo Yak'usda lizas Bu-

tus Lhuséya whunahulnih,* ‘et Sizi Jerusalem ts'ih whénya. 14 'Et luglez whucho
whuna'nesdutl'oo wheyah ts'ith tézya 'et dune 'e'éoket hubunilh'en. Khunai cha,
musdus cha, sheep cha, 'ink'ez dut'aiyaz cha, dove hiyulhni, hiye '6oket, 'ink'ez dune
sooneya lhk'endhudunedzih, 'en chah 'et 'uhut'en. 15 Tl'oolhyaz be dutsus inla. 'T be
khunai ts'iyawh tinainenyoot. Sooneya lhk'endhundunedzih chah hubuzooneya nus
wheyantsut, 'ink'ez kw'uzdai chah yun tez'ai. 16 'Ink'ez dut'aiyaz be 'éoket chah ndé
bulhni, “K'an 'aw 'et tind'nuhle! 'Aw se'aB4 bukooyah 'et 'e'éohket bakoo whulhtsi ilah!”
hubtlhni. 17'Et ndunnah yugha hoodul'eh 'et whunahulnih huwa 'uk'une'huzguz 'i daja
ni, 'et ndutni, “Njan nkoo hukwa' nuszun k'et 'ants'ih siyah whudezk'un li'nust'ah.”
18 Lizwif 'uhiydlhni, “Njan nts'oh teh ne'int'en nts'ez na'a 'int'en hooncha tine' 'int'en,
‘et whunénilhtun?” 19 'Et Sizi ndo budlhni, “Njan bukoo whudézti nuhwheni hoolah
whulhtsi 'ink'ez tat dzin inle t'eh, 'et dinaoodutés'alh.” 20'Et ndunnah Lizwif 'uhiytlhni,
“Njan koo whudézti dit lanezi 'o 'at lhk'utat naoodezut inle hoh lhaoodulya. 'Et daja
ninzun ho' dini, tat dzin whutuh zeh dinaoodutd'alh dini,” hiyalhni. 2! 'Et njan Sizi
bukoo whudézti howu yalhtuk hoh, dich'oh buyust'e, 'i ghu yalhtuk ho' utni inle. 22 'Et
huwa Sizi Gri ddzsai hubutuh dinadija hoh yugha hoodul'eh whunahulnih daja hubtlhni
inle da, 'ink'ez ndi Yak'usda bughunek 'uk'une'isduguz, 'i 'ink'ez khunek 'i Sizi ye
yailhtuk, 'i bulh daja ni ts'iyawh huba 'dlha 'uhoont'ah. 23'AwhuzJerusalem 'et zeh 'ut'en
hoh njan Hubutuh Lhusiya, 'et whutah ne'whut'en, bulunah ndunnah Sizi yunilh'en
nts'o tdne'ut'en, 'et huwa k'us lhanah boozi huba 'alha' yint'ah suli. 24 'Et whunts'ih

Sizi dich'oh chah 'aw dune hubut'achanitan, t'eoobuninzun dune dahint'ah 'et huwa.
25'Ink'ez 'aw 'uyoon dune dahint'ah 'et ndudéoni ghait'ah, dich'oh dune dahint'ah chah

t'eoobuninzun 'et huwa.

3

Sizi Nicodemus ytilhni doo chah zeh whutanle huba 'uhoont'ah
1'TThunuh dune Pharisee bulh dezulh, 'en 'ilhunuh Lizwif hubutsuh whudelhdzulh,
'en Nicodemus hiyulhni. 2 'En 'ulh'ek 'et Sizi yughu ninya 'ink'ez ndi ytlhni, “Rabbi,
Yak'usda yulh 'int'ah dune, 'en zeh njan huwa 'ét'en tune' oot'en huba 'uhoont'ah. 'Et
huwa soo t'ets'oninzun dune hoodulh'eh Yak'usda ts'ih hainya, 'en inli ho' nint'ah.”
3 'Et Sizi 'uyudlhni, “Soo ts'ah'un na'a nyuduisni, dune doo chah zeh whuzdli t'eh, 'et

* 2:13 Nawhudezulh totsuk 'ilhunahowudulh 'ink'ez ndi sheep k'us unzoo 'i nahiyut'alh. Njan whewhtnhulnih hoh
da Yak'usda yun k'ut Egypt ts'a hanadobanla da.

t'eh zeh nts'e Yak'usda 'en hubudayi cho unli whute'ilh.” 4 'Et Nicodemus ndi yulhni,
“Nts'e na'a suba 'ilhunuh dune tube ye'un uzulh, 'en doo chah 'uhdoleh ho' dini?
'Aw whulh nat be'ama yuchan naooja 'ink'ez doo chah 'uhéoleh ghait'ah!” yulhni.
5 'Et Sizi ndi ydlhni, “Soo ts'ah'un na'a nyudisni, dune too 'ink'ez Ndoni be chah
whuzdli t'eh, 'et zeh nts'e dune Yak'usda dich'oh zeh hubudayi cho unli 'et 'aw dahdoya
ghait'ah. ¢ Ndun dune bugha whuzdli, 'en dune budune 'int'ah, 'ink'ez ndan Ndoni
be whuzdli, 'en Ndoni budune 'int'ah. 7 'Et nyuddsni nuhwheni doo chah zeh héhle
huba' hoont'ah. Khun teh 'et huwa mba hdcha gunih! 8 'Ants'ih nilhts'i delts'ulh

li'hoont'ah. Nilhts'i dints'o 'et whunts'ih nts'ez de hadélts'ut k'us nts'e dutelts'ulh 'aw
t'éoonuzinzun. 'Et whuz na'a zeh 'aw t'éoondnzin ghait'ah nts'e na'a dune Ndoni be

whuzdli,” yulhni. ¢ 'Et Nicodemus ndi yulhni, “Et nts'e na'a 'uwhutét'ilh?” 10 'Et Sizi
ndi yalhni, “Et nyun Israel buts'u hainde whubodilh'eh inli, 'ink'ez nts'e na'a 'int'ah
njan 'aw nyeni be t'éoonuzinzun? 1! Soo ts'ah'un na'a njan nyudusni, t'éts'oninzun
ndet howu yats'ulhtuk 'ink'ez ts'ah'un na'a nuhwhuts'atni ndai ts'a'en 'ink'ez nuhwheni
'aw neghunek nuhwhuba 'alha' cha'it'ah. 12 Ndi yun k'ut nts'oh tulih né'whut'en, 'et
hubugha '"in whudusni, 'et whunts'ih nuhwhuba 'dlha cha'héot'ah nts'e na'a simba
nduk yak'uz né'whut'en, 'et hubugha "in whudusni, 'et nuhwhuba 'alha 'uhot'e? 13'Aw
'ilhunuh dune nduk yak'uz whenya hoolah, 'aw 'ilhunuh zeh 'uja ndus de yak'uz hainya.
'En 'int'ah yinkak dune ye' unli, 'en 'int'ah yak'uz whukeyah whuz'ai. 14 'Uda 'aw dune
chahahdot'ih 'et Moses 'en tl'ughus k'edéltsi dibe' yudilhtsi inle, whuz na'a yinkak dune
ye' dibe na'hiddolhtsih huba 'uhoont'ah. 15 'Et huwa ndunnah 'en bugha huba 'alha
'whoont'ah, 'en 'aw dachatesa,” 'ilhuz wule wheni hukhutenalh. 16 Yak'usda dalhcho 'i
be ndi yun k'ut dune hiibuk'entsi', 'aw 'ilhunuh zeh buYe' 'en hubugha inilhti. 'En bugha
ndan huba 'alha' yint'ah 'aw dachahdtesa, 'ilhuz wheni hukhutena 'et huwa. 17 'Aw
dune ba nahuteyeh ilah Yak'usda buYe' ndi yun k'uz yutélh'a. 'En bugha ndi yun k'ut
whut'en 'en ts'iyannah hudoojih, 'et wheni ndi yun k'uz yutélh'a. 28 Ndunnah huba 'dlha'
yint'ah 'en 'aw huba nachahutésyel. 'Et ndunnah 'aw huba 'dlha cha'yit'ah, 'en 'uda huba
nahézya ho' hint'ah, 'aw Yak'usda buYe' boozi 'aw huba 'alha cha'yit'ah 'et huwa. 19 'En
'int'ah be né'hoot'en unli ndi yun k'einya. 'T 'aw 'i hikacha'nizun njan tsahélhgus yuh
‘et 'o nus tinch'a 'uhdt'ih, 'et huhdont'i. 'Et huwa huba nahooyeh. 20 Ndunnah hoontsi'
tune'htt'en, 'en ndi be whét'en hits'u dutnik. 'Et huwa ndi be whét'en, 'aw hits'un téoya
ghait'ah, doo ka tink'us ne'hut'en 'et ts'et haootélts'ulh 'et whuch'a. 2! 'Et whunts'ih
ndan ts'ah'un na'a 'et'ilh, 'en ndi be whét'en ts'un teyalh, 'et hoh ts'iyannah t'ehonézin,
nts'oh tune'tt'en, Yak'usda 'en bugha ne'ts'oot'en.”

John dune too be ne'iilh'en doo chah zeh Sizi yuba whudélhti

22 Njan hoh tane' whust'en hukw'elh'az Sizi 'ink'ez yugha hoodul'eh Judea yun k'ut
ts'ih whehdndel. 'Et yugha hoodul'eh higha hudalts'i 'ink'ez dune too be' dobalh'en.
23 Hoh da zeh John 'en chah keyah Aenon huwhtni, keyah Salem huwhutni wheghah

whuz'ai, 'et dune too be 'oobalh'en, 'et too lhai 'et huwa. Dune hits'u lhadulh 'ink'ez
bulunah dune too be' binla. 24 'Et John nk'dcha tsak'echalhts'it 'et huwa. 25'Et hoh da

John yugha hoodul'eh Lizwif bulh lhk'enahuditdzut Lizwif hube 'ut'en k'ah hukw'una'a
lana'huldeh 'et huwa. 26 'Et huwa John highu nindel 'ink'ez hiyoodulhkut, “Rabbi ndun
dune 'ilhunuh ngha hoodul'eh, Jordan took'oh nyaz ts'ih, 'en dune hubulh yailhtuk inle,
'aw 'et 'en dune too be '"tlh'en 'ink'ez ts'iyannah hits'in lhadulh,” hiytalhni. 27 'Et John
ndo bulhni, “Yak'usda yugha doni'ai t'eh zeh, 'et huwa 'aw 'ants'ih 'et hoonliyaz 'oot'e
ghait'ah. 28 Nuhwhenich'oh 'et whunts'ih daja dusni t'éoondhzun, si 'aw Christ 'en ilah
'ust'ah, 'et whunts'ih 'ilhunuh yutsuh whusél'a, 'en 'ust'ah. 2° 'Et nduhdont'ah hoh,
'ilhunuh dune ts'eke yughusda, 'en 'at ut'i 'int'ah. 'Et hubuk'entsi' yuzih suyin 'ink'ez
yughunek yoozélhts'ai whuz na'a tube yuba héont'i. 'Et nuhwhiidusni si chah whuz na'a

3:15 Njan ndachétesa ni, 'aw neyust'e ilah, nezul 'ink'ez neyégha gha yalhtuk ni ho 'utni.

tube cho hoontst'i.T 39'0 nus tube cho hidéolhti 'ink'ez si hukw'elh'ih suba hoddolhti,
'et whuz na'a 'uhét'e huba' hoont'ah. 3! Ndun ndus de hainya, 'en ts'iyannah hubugha

ndoh 'int'ah 'ink'ez ndan yinkak ts'ih hainya, 'en yinkak dune unli, 'et huwa ndi yun
k'ut hoonli, 'i zeh highu yalhtuk. 'Et ndun yak'uz hainya, 'en ts'iyannah hubugha ndoh
'int'ah. 32 'Et ndet ndun whunalh'en 'ink'ez whudénts'o, 'et 'uyoon chah hubdlhni, 'et
whunts'ih daja hubtlhni 'aw highunek chailhcholh. 33 'Et whunts'ih ndun yughunek
ilhchoot daja ni, 'en 'utni ndun Yak'usda 'en buba 'alha' yint'ah, ni. 34 Ndun 'en Yak'usda
whusaydlh'a, 'en 'ink'ez didut Ndoni be yudelhbun, 'et huwa Yak'usda bughunek zeh
be yéalhtuk. 35 Yak'usda 'en buYe' yuk'entsi' 'et huwa ts'iyaintsuk k'tne' hool'en, 'et
yugha doni'ai. 3¢ 'Et ndunnah ndan Yak'usda buYe' buba 'alha yint'ah, 'en 'ilhuz wheni
be ts'tkhuna, 'i huyit'i, 'et whunts'ih ndunnah huba 'alha’ cha'yit'ah, 'en 'aw honoolh'en
ghait'ah, Yak'usda yé hubulh hinilch'e 'ahoolhyez wheni buk'uz 'uztét'ilh,” ni John.

4

'Tlhunuh ts'eke Samaria yun k'ut whut'en, 'en Sizi ndi 'ilhuz wheni be ts'ukhuna 'i bugha yulh
ydlhtuk.
1'Et ndunnah Pharisee hiyulh udits'o hoh 'uhiyulhni, “Sizi 'en John degha nus lhanah
dune chah yugha hoodul'eh suli, 'ink'ez dune too be' dlh'en chah 'ut'en,” hutni. 2 'Et
whunts'ih 'alha Sizi 'aw dich'oh ilah dune too be' bulh'en, yugha hoodul'eh, 'en zeh
'uhut'en. 3'Et neMoodihti whulh tduzts'ai 'aw 'et Judea yun k'ut whuch'a nasja 'ink'ez
Galilee yun k'ut ts'ih natesja. 4'Et nadalh hoh Samaria yun k'ut hoh lhundatedalh, 5'ink'ez
Samaria yun k'ut keyah Sychar huwhtni ts'ih ninya. Njan keyah 'et yun k'ut Jacob buye'
Joseph yugha 6oni'ai inle, 'et wheghah whuz'ai. ¢ 'Et Jacob too k'et 'uhdonla, 'et whuz'ai.
'Et Sizi tube sa nuséya 'ink'ez ninéntsai, 'et huwa too k'et whuzih 'et natl'adeda. 'Et 6:00
'uhtinet'oh hoh 'ut'en. 7 'Et usda hoh 'ilhunuh ts'eke, Samaria whut'en, 'en too kéya. 'Et
Sizi ndi yulhni, “Too sugha ninkaih!” yulhni. 8 Dich'oh zeh 'int'ah, yugha hoodul'eh
keyah ts'ih ts'iyi hootekulh ts'ih whehdndel 'et huwa. °'Et ndun Samaria ts'eke 'en
'uydlhni, “Nyun Lizwif 'int'ah 'ink'ez si Samaria ts'eke 'ust'ah, 'ink'ez di ka dini too
suts'un ka' dini?” Lizwif, 'en Samaria whut'en 'aw buka cha'hunizun 'et huwa 'utni. 10'Et
Sizi ndi yulhni, “Ndi Yak'usda huwa ini'ai, 'i soo cho t'eninzun t'eh, 'ink'ez ndun 'utni
nyulh yédlhtuk hoh too nts'u ka 'utni, 'en t'eninzun t'eh, 'et nyun 'uda oodolhkut 'ink'ez
ndai too bugha hiye khuna, 'i da nughd yoolhdzeh inle,” yulhni. 11 'Et ndun ts'eke ndi
yulhni, “Nyun 'aw be ta'dnkalh 'i chaint'ih, 'ink'ez njan too k'et nddalhdzat, nts'e na'a
ndi too be ts'ukhuna, 'i be 'Gtankalh? 12 Netsuh whudelhdzulh Jacob 'en njan too k'et
negha doni'ai. Didut, buye'kah, 'ink'ez bughunai teh, njan too k'et 'et too hutnai inle,
‘et huwa nyun buba nus incha ninzun ih?” yualhni. 13 'Et Sizi ndi ydlhni, “Ndunnah njan
too k'et too utnai, doo chah zeh ta'héosde hulhih, 14 'et whunts'ih ndunnah too bugha
itelhdzoh, 'i hiyetnai t'eh, 'aw 'o 'at ta'hdde ghait'ah. Ndun ndi too bugha inulhdze, 'i
too 'ahoolhyez ninli 'int'ah, 'i be 'ahoolhyez wheni hukhutena,” yalhni. 15 'Et ts'eke ndi
yulhni, “Hoh ndi too 'udini 'i sugha nilhdzeh, 'et huwa 'aw 'o 'un tacha'ootuzesde 'ink'ez
'aw 'o 'at njan too ooskalh ghait'ah.” 16 “Nki 'anih dini 'ink'ez 'en bulh dez ndht'us,”
yulhni Sizi. 17 'Et ts'eke 'utni, “Aw suki hoolah hoh 'ust'ah.” 'Et Sizi ndi ytlhni, “Soo' dini!
Ts'ah'un na'a sudini, 'aw nki chah hoolah dini. 18 T'éoontszun skwunlanah nkikah inle,
'ink'ez k'an bughu sinda, 'en chah 'aw nki ilah 'int'ah. 'Et ts'ah'un na'a 'udenja,” yulhni.
19 'Et ts'eke ndi yulhni, “Nyun nus whunilh'en tuli' nint'ah? 20 Netsuh whudelhdzulh,
'en ndi dzulh k'ut 'et teni 'uhunilhzun inle. 'Et nuhwheni 'udihni Jerusalem 'et 'ilhun
whuz'ai, 'et dune teni 'uhunoolhzin huba 'uhoont'ah,” yalhni. 21 'Et Sizi ndi yulhni,

“Mba 'alha 'udoosni, 'ilhudzin dez whélts'ulh hoh 'uhoont'ah, 'aw ndi dzulh k'ut k'us
Jerusalem 'et zeh ilah Yak'usda 'en buts'u téni 'untelhdzin hoh 'uhoont'ah. 22 Nuhwheni

ndai buts'un téni 'unulhdzun 'i 'aw nuhwheni be t'enuzihzun. Wheni ndun buts'u téni
'uznilhzun t'ezninzun, Lizwif, 'en hubula tah ts'ih zeh dune hudutejih 'et huwa. 23 Ndet

t 3:29 Ndun dune 'at ut'i 'en Sizi Gri dult'ah, 'ink'ez buk'esi', 'en John dune too be 'ulh'en dult'ah ni ho 'utni.

whuz de whtidezulh k'an 'et huba 'uhoont'ah, ts'ah'un na'a teni 'uhunilhzun soo ndzi
ndulhcho 'i be ts'ah'un na'a Yak'usda hits'un téni 'uhunoolhzin wheni. 'En ndunt'ah,
'en Yak'usda buka' ninzun buts'u téni 'uhunoolhzin ka. 24 Yak'usda 'en nudddeh 'i
unli ho' 'int'ah. 'Ink'ez ndunnah hits'un téni' hunilhzun, 'en ts'ah'un na'a buyégha

be hits'un teni 'unoolhdzin huba' hoont'ah,” ytilhni. 25 'Et ndan ts'eke ndi yulhni,
“T'éoontiszun ndan Messiah whusatéyalh, ndan Christ hiyilhni, 'en whusainya t'eh,
dutsuk newhuntelhtun.” 26 'Et Sizi ndi yulhni, “K'an 'et ndan nyulh yalhtuk, 'en si usdli
hoh 'ust'ah.” 27So00 'et ndutni 'aw 'et 'ustl'e' 'udeja hoh, yugha hoodul'eh whusandhedel.
Tube huba hooncha Sizi ndun ts'eke 'en yulh yalhtuk, 'et whunts'ih 'aw 'ilhunuh nts'ih
chahiyoodulhkut, “Di ka ndun ts'eke 'en bulh yailhtuk?” k'us, “Ndet 'et nahoote'alh?”
chahidinil. 28 'Et ndun ts'eke too ye kuya 'i chah 'aw 'et ninin'ai 'ink'ez keyah ts'ih
whendja. 'Et dune ts'iyawh ndé bulhni, 2° “Anih! Ndun dune noolh'en si! Nts'oh tula
né'zust'en inle, ts'iyawh ndustlhni. 'En tulih Christ 'int'ah?” hubdlhni. 30 'Et huwa soo
ts'iyannah keyah ts'ith hahandel 'ink'ez Sizi highu nindel. 3! 'Et ho da yugha hoodul'eh
‘uydlhni, “Rabbi, na'int'alh!” 32 'Et Sizi ndo bulhni, “Uda ndi ts'iyi 'aw nuhwheni
t'enuzuhzun, i Gst'i.” 33 'Et yugha hoodul'eh dich'oh "dlhodutni, “Uyoon dune yuté'alh
'i yuba whusayanla ho tulih ni?” 34 'Et Sizi ndo budlhni, “Ndun whuz de sutelh'a, ndet

suts'u hukwa' ninzun, hoh tune'dost'en 'ink'ez be 'ut'en lhaddosdleh huba 'uhoont'ah.
Ndi 'i zeh suts'eyi 'int'ah. 35 'Awhuz dink'i sanun whuz'ai, tl'o 'utelilh whuts'un. 'Et

whunts'ih 'un whudusni hoh soo zélhts'ai, soo cho nuhwhuna be whunulh'en. Tl'o
k'ut 'aw 'et whudezgi tl'o 'utenilh huba. 3¢ Ndan whut'as, 'en huba k'elha hdle, 'ink'ez

ndan 'ilhodughulhdzeh 'en, 'et ndunnah 'ilhunabughesdle, 'en 'ilhuz wtle hiye khina,
'i bugha itélts'ulh. 'Et huwa ndan 'a'nule 'ink'ez ndan 'ilhodughulhdzeh, nahtlt'ah 'en
héntelhnik. 37 'Et whuz na'a daja ni 'alha 'utni, “'IThunuh dune 'en whuye' nule 'ink'ez
'uyoon dune 'en ha' nule.” 'Et ndi 'utni 'i 'alha 'uhoont'ah. 38 'Aw whutsah da cha'zdht'en
‘et whunts'ih whetélh'a na'oolhdzooh wheni. Whuz whutsuh da 'uyoon suba 'et'en inle.
'Et k'an nuhli whusédhdel 'ink'ez 'uyoon ha' nanla 'et ha' nilhla,” hubdlhni. 39 'Et ndun
ts'eke, njan keyah whut'en, 'en ts'iyannah hubudani, “Dast'en inle, ts'iyawh ndusulhni,”
ni. 'Et huwa 'en bughunek bugha lhannah Samaria whut'en huba 'alha' yint'ah suli.
40 'Et huwa Samaria whut'en dune Sizi highu nindel hoh hubuzih énda hiydlhni. 'Et
huwa nat dzin 'et hubuzih inda. 4! Bughunek 'i bugha tube 'o nus unéltsuk, 'en bugha
hububa 'alha 'uhoont'ah. 42 'Et ndun ts'eke 'uhiytlhni, “Aw nyun nghunek 'i bugha
zeh ilah neba 'alha' 'int'ah, whenich'oh bughunek ts'udants'o. 'T bugha 'alha ndun 'en
dune telhyis wheni, Christ, 'en ndi yun k'einya t'ets'onanzin,” hiytlhni. 43 Nat dzin inle
hoh Sizi Galilee yun k'ut ts'ih whénya, 4 'ink'ez dich'oh hoh ndutni, “Yak'usda be nus
whunilh'en dich'oh dukeyah inda, 'et whunts'ih, 'aw chahidilhti,” ni. 4> 'Et Galilee yun
k'ut ts'ih hainya hoh ndunnah Galilee whut'en 'en dune tube huhéont'i hubughu ninya.
Didut chah Jerusalem dzenis whuti nduhdolyez hoh 'et 'uhet'en 'ink'ez Sizi hinilh'en
hoh hubunalh hooncha tine' 'ust'en. 46 'Et doo chah Sizi Galilee yun k'ut, keyah Cana
huwhdtni ts'ih lhundsja. 'Et 'uja too, ' mai too yulhtsi inle. 'Et 'ilhunuh dune keyah dune
tsuh whudélhdzulh buye' tube induda keyah Capernaum huwhutni 'et. 47 'Et Sizi Judea
yun k'ut ts'ih hainya 'ink'ez Galilee yun k'ut whuz tezya, 'et whulh tiduzts'ai hoh yuts'un
ninya, Capernaum ts'ih dudulh natoot'as buye' 'aw 'et datétsah, 'en soo na'yooleh, 'et
hukwa yuts'un tedudlih. 48 'Et Sizi ndi ydlhni, “Nyunalh huwa 'int'en tune' 'ust'en 'ink'ez
hooncha tune' "ast'en t'eh, 'et t'eh zeh mba 'alha 'oost'e.” 49 'Et ndun keyah dune tsuh
whudélhdzulh ndi yalhni, “Sumoodih 'anih soo 'a! Siyaz datétsah whutsah da!” 50 'Et
Sizi ndi ydlhni, “Naindalh, nye' khuna.” 'Et ndun dune daja yulhni, Sizi yuba 'alha deja
'ink'ez whendja. 5! 'Awhuz bukoo whuts'un nddalh hoh, be' ustle hidudezdel 'ink'ez,
“Nye' khuna,” hiyalhni. 52'Et huboodulhkut, “Soo nts'oh da whudézulh hoh soo na'uja?”
'Et hiytulhni, “Hulhda 7:00 'uhunit'oh hoh ndi dada buts'u haidelts'ut.” 53 'Et ndun dune
t'ewhuninzun soo hoh wheghah whezulh hoh Sizi ndi yulhni, “Nye' khuna.” 'Et didut
'ink'ez 'on ghoh 'int'ah tubulh, ts'iyawh Sizi bugha hububa 'alha' yint'ah suli. 54 'Et Judea
yun k'ut ts'ih hainya 'ink'ez Galilee yun k'ut 'et ninya hoh whulh nat 'i yun k'ut Sizi

hooncha tune' 'ust'en.

5

Tadez'ai Bethesda huwhiitni, et Sizi 'ilhunuh dune soo nd'yinla
1 Njan hoh tune' whust'en hukw'elh'az 'et Lizwif budzenis whuti 'et wheni Sizi
Jerusalem ts'ih whinya. 2 Nyoh Jerusalem 'et sheep ba da'dentan hoonli, 'et wheghah
tddez'ai whuz'ai. Njan tddez'ai, 'et Hebrew k'una'a Bethesda huwhitni, 'et whunat
skwunlat bun tsilh t'ah whuzdla. 3 Njan bun tsilh t'ah 'et tube lhanah nduda 'et

husdla. Bulunah chahuwhés'en, 'ink'ez bulunah hubddin'ai, 'ink'ez bulunah chah
nchahdghusna. 'En ndi too nutughetnah, 'et huba hilh'i. 4 Soo nenadodughidzuk

te'whut'ih totsuk, lizas ndus de hadidoh 'ink'ez tadez'ai, 'et too nundhighelnaih. Ndan
soo 'udechoo toot tayih 'en, nts'oh dant'i dada be nduda, 'et whunts'ih soo na'ut'ih.
5 'TThunuh dune tat lanezi 'o 'at lhk'udit (38) nadodezut, 'en 'et nddda. 6 'Et sulhti
hoh Sizi yunilh'en. T'ewhuninzun tube sa 'et ilhte. 'Et ndi ydlhni, “Soo na'tantnilh
hukwa' ninzun ih?” 7 'Et 'ahoh dune nduda 'utni, “Ndi too nunaghetnaih teh, 'aw dune
taséolhtelh hoolah. 'Awhuz whuts'un hiikwa 'ust'en hoh 'uyoon whusayih 'ink'ez sutsuh
tayih.” 8Sizi 'et ndi yulhni, “Didinyih, kw'usinti 'i ilhchoot, 'ink'ez ninya!” 9 'Et 'ahoh
dune nduda soo nd'uja. Yuk'usti 'i yilhchoot, 'ink'ez tezya. Lizwif nahulyis 'et dzin
‘et 'uhdoja. 10 Ndun dune soo nd'uja, 'en Lizwif ndi hiyalhni, “K'an dzin nahulyis ho'
'uhoont'ah. 'Aw bukw'usinti 'i 'aw ndlhchoos huba chahdot'ah!” 1! 'Et ndo bulhni,
“Ndan soo nd'sinla, 'en 'usulhni, ‘Kw'usinti 'i ilhchoot 'ink'ez ninya,” sulhni.” 12'Et huwa
hiyoodulhkut, “Ndan ho' 'int'ah, ndi kw'usinti 'i ilhchoot 'ink'ez ninya nydlhni 'en?”
13 'Et ndun dune dich'oh chah 'aw t'eyunizun ndan 'uyinla soo na'yinla. Tube lhanah
dune tadez'ai, 'et 'uhut'en hoh Sizi whu'iz ts'ih whenya, 'et huwa 'aw t'echahinizil.
14Njan 'et ndihooja hukw'elh'az luglez whucho 'et Sizi ndun nayilhti 'ink'ez ndi ydlhni,
“Dahooja, k'an 'aw 'et soo nd'inja. Lubeshi 'ilh'en 'ustl'e' 'oneh, doo ka 'o nus hoontsi'
‘et ts'ih ngha holts'it!” 15 'Et ndun dune whenaja 'ink'ez Lizwif hubudéni Sizi 'en 'uyinla
soo na'yinla. 16 'Et huwa Lizwif Sizi dzuh nahidilhdzut 'ink'ez hituzelhghelh 'et hukwa
hdnuta. Njan nahulyis dzin 'et hoh tune' 'ust'en 'et hukwa. 17 'Et whunts'ih Sizi ndo
bulhni, “AB4 'ahoolhyez 'ut'en, 'et huwa si chah 'oost'en huba 'uhoont'ah.” 18 'Et hukwa
Lizwif 'o nus hituzelhghelh hukwa' huninzun. 'Aw nahulyis dzin lhk'oninyuz 'et huwa
zeh ilah, 'ink'ez chah Yak'usda 'en be'aB4 yulhni. 'Et ndutni hoh 'et bugha ts'ih Yak'usda
yulh lhigha 'int'ah ni, 'et huwa hituzelhghelh hukwa' huninzun.

Sizi Yak'usda buYe' unli 'ink'ez ts'iyannah hubugha ndoh suli, ‘et be'aBd yugha éoni'ai, ‘et
whedobunelhtan.

19'Et Sizi 'et ndo bulhni, “Soo ts'ah'un na'a 'un whidusni, si Yak'usda buYe' usdli, 'et

whunts'ih 'aw sich'oh hukwa' nuszun tune' 'oost'en ghait'ah. Yak'usda se'aB4 nts'oh

ne'ut'en nulh'en, 'et whuz na'a zeh buYe' ne'tt'en. 20 Se'aB4 buYe' yuk'entsi' 'et huwa
ts'iyai tsuk be 'ut'en k'ah whénulhtun. det whunalh'en, 'et 'o nus 'ut'en k'ah hooncha,
'et whuytntelhtun. 'T be tube nuhwhuba hdéoncha. 21 Se'aB4 'en 'ut'en, yahadla 'en
dinabudile 'ink'ez ndunnah hubuka' ninzun, 'en 'ilhuz hiye khtna 'i hubugha yt'aih.
Whuz na'a zeh si Yak'usda buYe', ndunnah hubuka' nuszun, 'en 'ilhuz hiye khtna 'i
hubugha yus'aih. 22 Se'aB4 'en 'aw dune ba nahéyelh {lah, k'us buYe' 'en dune ba
nahooyeh, 'et yutl'ahd'ai. 23 Njan 'et ndija, 'et huwa buYe' dune ts'iyannah 'en hidéolhti

nts'e na'a be'aB4 hidélhti hukw'una'a. Ndunnah buYe' chadilhti 'en 'aw be'aB4 'en chah
chahidilhti, 'ink'ez 'en 'uyinla buYe' whusayalh'a inle.

Ndunnah sughunek ilhchoot 'ink'ez ndun whuz de stitelh'a, 'en hubugha hububa 'alha' 'int'ah,
‘en 'ilhuz hiye khina 'i hiyit'i.

24 “Soo ts'ah'un na'a nuhwhuddsni, ndunnah sughunek ilhchoot 'ink'ez ndun whuz
de sutelh'a, 'en hubugha hububa 'alha' 'uhoont'ah, 'en 'ilhuz hiye khina 'i hiyit'i. 'Aw
hubuna'doodeh ghait'ah, 'uda be dats'utsaih 'i hiye ghdozdel 'ink'ez 'ilhuz hiye khina,
i hiyit'i. 25 Soo ts'ah'un na'a 'un whudusni, ndet whuz de whidezulh k'an 'aw 'et

néwhults'ut. K'an 'aw 'et yahadla Yak'usda buYe' bughunek hidutéts'o, 'ink'ez ndan
hidants'o, 'en hukhutenalh. 26 Se'aB4d 'en dich'oh hiye khina 'i yit'i. 'Et whuz na'a
zeh buYe', 'en chah be khitna 'i dich'oh yit'i, 'et yugha doni'ai. 27 'Ink'ez ts'iyannah
hubugha ndoh 'oot'e, 'et chah yugha 6oni'ai. Yak'usda buYe' unli 'ink'ez yinkak dune
ye' chah unli, 'et huwa ts'iyannah dune huba nahuteyelh huba 'uhdéont'ah. 28 Daja
‘un whudusni 'aw nuhwhuba hécha gunih! 'Aw 'et whuz de whiidezulh, 'et ts'un k'ut
yahadla chah highunek hidutéts'o, 29 'ink'ez dinahudutédulh. Ndunnah 'ut'en unzoo
'i 'ahiyulh'en, 'en dindbudutélelh 'ilhuz wheni hukhutena, 'ink'ez ndunnah hoontsi'
tune' hust'en, 'en chah dindbudutélelh 'ilhuz wheni dzuh nahutezut huba nahuteyeh.
30 'Aw sich'oh ndihoont'ah whundolh'en ghait'ah. 'Aw sich'oh hukwa' nuszun tune'
'Gost'en ghait'ah. Nts'oh tula se'aBa suts'u hikwa' ninzun hoh teh zeh ne'ist'en. 'Et
huwa dune ba nahutesyeh t'eh, se'aB4 stlhni, 'et whuz na'a zeh dune ba nahusyeh,
‘et ts'ah'un na'a 'uhoont'ah. 3! Sich'oh sugha 'un whudusni t'eh, 'aw nuhwhuba 'dlha
cha'zbost'e. 32'Et 'uyoon 'int'ah, 'en si sugha ts'iyannah dune wheéobunulhtun 'ink'ez si
sugha daja ni, 'alha 'uhoont'ah 'et t'ewhundszun. 33 'Et nuhwheni 'uyoon, 'en John ts'un
whedobalh'a, 'et daja ni, 'et khunek 'alha’ 'int'ah 'i be hubudéni. 34'Aw dune si sugha daja
ni, 'et huwa zeh ilah, njan ndithoont'ah huwa ndun nuhwhudusni, 'et huwa whedéohjih,
'et huwa ndun whudusni. 3° John 'en too dezk'un 'ink'ez be whét'en, 'i hubut ts'u
hayandi 'et nddnt'e. 'Astl'iyaz wheni ndi be né'hoot'en, 'i be ndunwhulhni inle. 3¢ 'Et
whunts'ih John si sugha 'uyoon whedobunelhtan, 'o nus 'uhdolcho, 'et whust'i. Ndi
'ut'en 'i se'aB4 stl'aya'ai lhadéosdleh wheni, 'i 'ut'en 'aw 'i zeh bughd khusna, 'i bugha
'uyoon t'ehondzin, se'aBa 'en whuz de stitelh'a. 37 'Ink'ez se'aB4, ndun whuz de sttelh'a,
'en dich'oh si sugha ts'ah'un na'a whulhtsi. 'Aw yalhtuk chah suduzahts'o, 'ink'ez
dant'ah unli 'aw chaséh'en. 38 'Ink'ez bughunek 'aw chadozahtun. Ndun whuz de
yutelh'a 'aw nuhwhuba 'alha' cha'it'ah, 'et huwa bughunek 'aw nuhwhéyah chadi'ah.
39 Yak'usda bughunek 'uk'une'usduguz, 'i be 'ilhuz hiye khina 'i aht'i nahzun, 'et
huwa 'dht'en soo cho hoodulht'eh, 'ink'ez ndi khunek 'uk'une'dsduguz, 'i si sugha
zeh 'int'ah. 40 Si sugha 'ilhuz wule hiye khuna 'i 'ooht'e, 'et whunts'ih 'aw suts'u
téohdelh hukwa cha'nuzuhzun. 4! 'Aw dune ye sudelhti 'i wulhchoot ghait'ah, 42 'et
whunts'ih nuhwheni nuhwhugha ts'iyawh t'éoontszun. Nuhwhuyubh ts'ih daht'ah hoh
'aw Yak'usda buk'echatsi' 'et t'ewhunuszun. 43 Se'aBa 'en boozi bugha whusdya, 'et
nuhwheni 'aw suka cha'nuzahzun, 'et whunts'ih 'uyoon teh dich'oh buboozi bugha
whusainyat'eh, 'et t'eh da 'en buka' noohzin. 44 Nuhwhenich'oh nuhtah chaoodulhti. 'Et

whunts'ih, ndai be 'uzdélhti'i Yak'usda dich'oh buts'u haidelts'ut, 'i 'aw bakancha'zaht'o
'et huwa nts'e na'a nuhwhuba 'alha' 'uwhutét'ilh? 45> Se'aB4 'en bubut nuhk'éhos'alh
noohzin gunih! 'Uyoo chah hoonli. Ndi khunek Yak'usda neba lhuhezya, 'i Moses

'en yutl'aida'ai inle, 'i but'aninuhtan, 'en, 'i nuhk'éhoo'ai. 46 Ndi Moses 'uk'uné'uzguz
'i, nuhwhuba 'alha' 'int'ah t'eh, 'et si sugha chah da nuhwhuba 'alha 'uhét'e, Moses
si sugha 'uk'uné'uzguz 'int'ah 'et huwa. 47 'Et whunts'th ndi Moses 'uk'uné'uzguz 'i
'aw nuhwhuba 'alha' cha'it'ah 'et huwa nts'e na'a suba si sughunek 'i nuhwhuba 'alha
'oot'e?” 'et Sizi ndubulhni.

6

Huwa 'ét'en tune'ust'en, 'et huwa 5,000 dune 'en Sizi hiyoo'alh ka, 'i hubugha ini'ai
1'Et hukw'elh'az Galilee bun k'ut 'et Sizi nyan whinki, 'i bun k'ut zeh Tiberias cha

huwhutni. 2 Hunduda hubutah tube huwa 'ét'en tune' 'Gst'en 'et hinilh'en, 'et huwa
tube lhanah 'ilhunahuwésdel, 'en 'et nihinudelh. 3 'Et Sizi yastiya hoh yugha hoodul'eh

tubulh, 'on ndoh dzulhyaz k'ut 'et nétl'ahudelts'i. 4 'Aw 'et wheghah whudezulh
Lizwif Yak'usda bulizas Hubutus Lhuséya whunahulnih. > 'Et nyoh dzulhyaz k'ut Sizi
whunilh'en tube lhanah dune hits'a lhadulh, 'et hubunilh'en hoh Philip 'uytlhni,

“Nts'e lhes ts'ootekulh, ndunnah dune hite'alh huba?” ¢ 'Et Sizi dich'oh daténilh 'et
nt'eooninzun, 'et whunts'ih Philip 'en y6olhdzi ho 'utni. 7 'Et Philip "utni, “$200.00 k'ah

dustl'us lhes 'aw huba soo cha'niltsuk, 'i 'ilhunuh hinli 'et whunts'ih ntsélyaz hite'alh,

'i hiya'al.” 8 'Et 'ilhunuh Sizi yugha hoodul'eh, Andrew, Simon Peter bulhutsin, 'en
Sizi ndi yulhni, ® “Njan 'ilhunuh duneyaz netah 'ut'en, 'en lhes sut'e skwunlai (5) chah
'ink'ez lhookyaz nankoh (2) chah, 'i yit'i, 'et whunts'ih di wule lhe'huneltsuk yute'ulh
huba?” 10'Et Sizi 'utni, “Ts'iyannah nitl'ahudoolts'ilh hubuhttni.” 'Et 'uhut'en tl'oyaz
k'ut hoonli, 'et dune 5,000 bat'en hinli hoh 'et natl'ahudelts'i. 11 'Et Sizi lhes yilhchoot,
Yak'usda ts'un suchanailya ni hoh tenadédli, 'ink'ez yugha hoodul'eh hubutl'dyanla,
hudélhts'i ts'iyawh hubutah niyoowhnih ni. 'Et lhookyaz yilhchoot 'ink'ez 'i chah 'et
nduyinla. Ts'iyannah soo 'uneltsuk hoh hiyilhchoot 'ink'ez hiya'al. 12'Ink'ez ts'iyannah
'uhunesdai hoh, Sizi yugha hoodul'eh ndo bulhni, “Ndai ts'thtezkat, 'i soo ts'iyawh
'ilhunawoohlelh, 'et huwa 'aw tintaookat ghait'ah.” 13 'Et huwa soo ts'iyannah 'an'al
hukw'elh'az, ndai highd wéz'al 'i ndi skwunlai lhes sut'e 'ink'ez nankoh lhookyaz bulh,
dihtezkat, 'i lhunahighezdla hoh lanezi 'o 'at nankoh (12) hoongwun 'i dezbun. 14 'Et
ndunnah dune honalh'en hoh Sizi dahoolcho 'uja, “Et 'alha' hoont'ah hoh ndun 'en nus
whunilh'en 'et njan yun k'e teyalh, 'en 'int'ah,” hutni. 15 'Et Sizi t'éwhuninzun hubudayi
cho tele, 'et k'ehintét'a hukwa' huninzun, 'et huwa doo chah zeh dich'oh dzulhyaz k'uz
whenéja.

Sizi too k'ut nuya
16'Aw 'et hulhgha suli hoh yugha hoodul'eh 'en bun k'ut ts'ih whenahedel, 17 'ink'ez
ts'i be nahédel nyan keyah Capernaum ts'ih whuz nahutekelh hukwa' huninzun. 'Aw 'et
tube tsahdlhgus suli 'ink'ez Sizi 'awhuz bughu nachasdak. 18 Tube nilhtsi ulhtus, 'et huwa

too k'ut tatsi dincha suli. 19 'Aw 'et bun k'ut lhulcho 'uhut'en hékelh hoh, Sizi too k'ut
uyalh hoh hitelh'en, 'ink'ez 'aw 'et hubuts'i hubughah hainya hoh tube hiyenelhujoot.

20 'Et, “Aw senlhujut {lah, si 'ust'en!” hubtlhni. 2! 'Et ndo balhni hukw'elh'az huhdont'i
hoh hubuts'i be naja. 'Et hubughu dendja ibulh, 'a hoh nts'e yun k'ut hutézki, whuz
yahuzki.

Sizi 'ilhohuwezdel ndo bulhni, “Si ndi lhes 'ilhuz wule hiye khtitena, i 'ust'ah”
22 '0m bun dzin 'et ndunnah bun k'ut ts'ih 'ilhohuwezdel inle ts'iyaz 'ilho zeh
‘et hinalh'en inle, 'et huwa Sizi 'aw yugha hoodul'eh hubughut denachaidal, hi'et

whenaduki t'éhoninzun. 23 'Et whunts'ih ndet neMoodihti Yak'usda ts'un lhes ba
tenadedli 'ink'ez dune taininla huyoo'alh wheni, 'et whuzih, 'et hukw'elh'az 'uyoo ts'i

chah Tiberias whuz de hainkat. 24 'Et ndet 'ilhohuwezdel ts'iyawh t'ehonanzin Sizi
chah hoolah 'ink'ez yugha hoodul'eh chah ts'iyawh chah huhdolah, 'et huwa didut
chah ts'iyawh ts'i be handel 'ink'ez nyan Capernaum ts'ih whehénki Sizi hikundta
wheni. 25 'Et ndunnah 'ilhohuwezdel bun k'ut nyan nahuninki hoh Sizi nahiyilhti 'ink'ez
hiyoodulhkut, “Rabbi nkeda njan 'et ninya?” hiyulhni. 26 'Et Sizi ndo bulhni, “Soo
ts'ah'un na'a 'un whudusni, 'aw njan nuhnalh huwa 'ét'en tine' 'ust'en, 'et huwa zeh
ilah skundhta. Ndi lhes nuhgha ni'ai, 'ink'ez be soo 'uhja, 'i ka zeh 'aht'en skunthta.

27 Ndi naht'alh 'i hoolah nadleh ho' 'int'ah, 'aw 'i ilah bukundhta, k'us ndi ah'alh 'i
dune 'ilhuz wule beye khitena, 'i zeh bukundohta. Yinkak dune ye', 'en 'i nuhwhugha

yoo'alh, be'aBd Yak'usda 'en yugha doni'ai, 'en behdodel'en, buYe' 'int'ah 'et huwa.”
28 'Et 'uhiyulhni, “Dats'tt'en hoh ndi Yak'usda be 'ut'en 'uts'utélh'ilh?” 29 'Et Sizi ndo
bulhni, “Ndun dune Yak'usda nuhts'u whusayalh'a, 'en nuhwhuba 'alha 'oot'e. Ndi 'i
Yak'usda be 'ut'en, 'i 'int'ah.” 30 'Et 'uhiytlhni, “Dant'i 'ut'en 'utalh'ilh? 'lThunuh huwa
'ét'en neba 'uhoonleh, 'et t'eh ts'onoolh'en, 'ink'ez neba 'alha 'ont'e. 31 Wheni netsuh
whudelhdzulh 'aw dune chahdot'ih ts'ih manna ndus de hainkat, 'i hiya'al. Yak'usda
be' dustl'us k'ut 'uk'une'dsduguz bughunek, 'i 'utni, ‘Lhes yak'uz hainkat, 'i bugha ini'ai
hiyoo'alh wheni,” hiyulhni. 32 'Et Sizi ndo bidlhni, “Soo ts'ah'un na'a 'un whuddsni 'aw
Moses 'en bugha {lah ndi lhes yak'uz hainkat, 'i nuhgha y4'aih inle, 'et k'us se'aBa 'en
'ut'en yak'uz whules nuhgha yt'aih. 33 Ndi Yak'usda bules 'en 'int'ah ndus de yak'uz
hainya 'ink'ez yinkak whudune 'ilhuz wheni hiye khdtenalh 'i bugha inf'ai.” 34 'Et
'uhiytdlhni, “NeMoodihti, k'an whuts'un 'ahoolhyez ndi lhes 'i negha éon'alh.” 35 'Et
Sizi ndo bulhni, “Si 'ust'ah ndi lhes ndai dune yugha khtina 'i usdli. Ndan sughuyih,

'en 'aw 'ilhuz wheni buye'dolts'ilh ghait'ah, 'ink'ez ndan si buba 'alha' 'ust'ah, 'aw 'ilhuz
wheni ta'héde ghait'ah. 3¢ 'Et 'un whuddsni, k'an sunulh'en 'et whunts'ih 'aw nuhwhuba
'alha' cha'tst'ah. 37 Ndunnah 'en se'aBa sugha buninla, 'en suts'un httoodelh, 'ink'ez
ndan sughuyih, 'aw hubuch'a nadolhu'ah ghait'ah. 38 'Et hikwa ndus de yak'uz ts'ih
hdya. 'Aw sich'oh hukwa' nuszun tuné' test'en huba ilah, ndun whuz de sutelh'a, 'en
nts'oh tula dadotenilh hukwa' ninzun, 'i 'ut'en '6osdleh wheni whusdya. 39 'Ink'ez
se'aB4, whuz de satelh'a, 'en ndunnah sugha buninla 'aw 'ilhunuh whunts'ih yudéonih
hukwa cha'nizun, 'ink'ez dek'elh'az dzin t'eh dinabudutélelh. 49 Ndunnah Yak'usda
buYe' t'eininzun 'ink'ez 'en buba 'alha 'uyint'ah, 'ilhuz wheni hiye khtna 'i hiye'tét'ilh,
'ink'ez dek'elh'az dzin t'eh 'en dinabudutélelh. Ndun whuz de satelh'a njan 'et hukwa'
ninzun 'et huwa,” hubtlhni. 41 'Et Lizwif 'en Sizi hich'a ydwhenilhtuk, “Datni héh 'utni
ndi lhes yak'uz ts'ih halts'ut 'i 'ust'ah ni?” 42 'Ink'ez chah 'uhutni, “Nilh'en lhe'hoont'ah
k'una'a yalhtuk! Ndun 'utni, 'en Joseph buye' Sizi 'en 'int'ah, 'ink'ez be'aba chah, be'ama
chah, t'ébuzninzun. Nts'e na'a 'utni ndus de yak'uz ts'ih hdya ni?” hutni. 43 'Et Sizi
ndo bulhni, “Aw nuhwheni tah sughu yélhtuk ilah! 44 Ndunnah se'aB4 sts'6 bunilht'uk,

'en zeh suts'un hutoodelh, 'ink'ez dek'elh'az dzin t'eh 'en dinahubudutélelh. 45 Ndun
nus honilh'en, 'en ndi 'i hik'une'dzguz inle, ‘Yak'usda 'en ts'iyannah hubodutelh'eh,’

'Et huwa ndunnah se'aBa bughunek hidants'o 'ink'ez 'i bugha huhodul'eh t'eh, 'en
'uhutenilh suts'un hutedulh. 46 'Aw se'aBa ya'en hoolah 'et whunts'ih ndun Yak'usda
buts'u hainya 'int'ah, 'en zeh ya'en. 47 'Alha 'un whudusni, ndunnah si buba 'alha'
'ust'ah, 'en 'ilhuz wule hiye khina 'i hiyit'i. 48 Si 'ust'ah lhes dune ye khina, 'i usdli.
49 Nuhtsuh whudelhdzulh, 'en 'aw dune chahéot'ih ts'ih huwhut'i inle, 'ink'ez manna 'i
hiya'al, 'et whunts'ih yahadla. 50 'Et ndi lhes yak'uz ts'ih hainkat, 'i, ndan ya'al t'eh,
'aw dahdotsah ghait'ah. 5! Ndi lhes yak'uz ts'ih hainkat 'i, 'ilhuz wule wheni hiye
khtna, 'i 'ust'ah. Ndunnah ndi lhes ya'al t'eh, 'en 'ilhuz wheni hukhutenalh, 'ink'ez
ndi lhes nuhgha té'alh, 'i suyust'e 'int'ah. 'Et ndi bugha ités'alh, 'i hubugha yinkak
whudune, 'ilhuz wule wheni hukhutenalh,” hibulhni. 52 'Et doo chah ndunnah Lizwif 'et
lhk'enahudidzut 'et nduhttni, “Nts'e na'a ndun dune buyust'e ts'ute'ulh?” hutni. 53 'Et
Sizi ndo bulhni, “Ts'ah'un ndun whudusni, 'aw ndun yinkak dune ye' buyust'e chdh'ulh
'ink'ez buzkai chah chédhtnil t'eh, 'et ndi 'ilhuz wheni hiye khtna 'i 'aw chatuzeht'ih hoh
'uht'ah. 54 Ndan suyust'e ya'al 'ink'ez suzkai chah yétnai, 'en 'ilhuz wheni hukhutenalh
'ink'ez 'udek'elh'az dzin t'eh dindbudutélelh. 55 Suyust'e soo ts'uyi 'i 'int'ah, 'ink'ez
suzkai chah soo ts'utnai 'i 'int'ah. 56 Ndan syust'e ya'al, 'ink'ez suzkai chah yetnai, 'en

'ilhuz wheni sulh "atet'e 'ink'ez si chah bulh "atest'ilh. 57 Se'aB4, 'ilhuz wheni khuna, 'en
whuz de sutelh'a. 'En bugha si chah 'ilhuz wheni khusna. 'Et whuz na'a ndan sk'ut dune

unli, si sugha 'ilhuz wule hukhutena. 58 'T 'int'ah, ndi soo lhes unli hoh ndus de yak'uz
ts'ih hainya. 'Aw manna dulh nduchait'ah nuhtsuh whudelhdzulh 'aw dune chahéot'ih
huwhut'i 'ink'ez hiya'al inle, 'et whunts'ih yahadla. Ndi lhes k'an bughu yalhtuk, 'i ndan
ya'al, 'ilhuz wheni hukhutenalh,” hubtlhni. 5 Sizi njan 'et ndutni inle keyah Capernaum
huwhtni 'et luglez dune hodul'eh da.

Lhanah Sizi yugha hoodul'eh hich'a nasdel
60 Lhanah yugha hoodul'eh daja hutni hidants'o hukw'elh'az 'uhutni, “Njan whuneo-

dulh'eh, 'et neba howu whulna k'una'a 'utni. Nts'e na'a buk'tine' 'uztet'en?” 6! Sizi
dich'oh t'éwhuninzun daja ni 'et huwa hubudzi yuh ts'ih hich'a yalhtuk, 'et huwa yugha

hoodul'eh huboodulhkut, “Nuhwhuba dzuh 'udusni ih? 62 'Ink'ez yinkak dune ye' ndoh
nts'e whutsuh da usda ts'ih, whuz nadalh nulh'en t'eh, daja ntehzilh? ¢3 Ndoni 'en
'ut'en yinkak dune 'en 'ilhuz hukhutenalh bugha whu'aih. Dune yust'e yu'alh, 'aw
hoonli chahoolah ho' hoont'ah. Ndi khunek be néhwhulh yalhtuk, 'i Yak'usda buts'u

haidankat, 'i 'int'ah 'ink'ez 'i be 'ilhuz wheni hukhutenalh. 64 'Et whunts'ih nuhtah
bulunah 'aw nuhwhuba 'alha' cha'hoot'ah.” Sizi 'uda t'eooninzun ndunnah hububa
'alha' cha'hoot'ah, 'ink'ez ndun ye 'éotekulh, 'et chah t'eooninzun 'et huwa. 5 'Et Sizi

'utni, “Et huwa 'un whuddsni, ndunnah se'aBa bugha doni'ai, 'en zeh sts'un hutédulh
ho' '{nt'ah,” hubulhni. ¢ 'Et whuts'un lhanah yugha hoodul'eh hich'a nasdel 'ink'ez 'aw

'o 'at highah lhinasdel. 67 'Et Sizi ndunnah lanezi 'o 'at nannah (12) yugha hoodul'eh

huboodulhkut, “Nuhwheni chah ih such'a natehdulh hukwa' nahzun?” hubulhni. 68 'Et
Simon Peter ndi yulhni, “NeMoodihti, ndan simba buts'uztoodelh? Nyun zeh khunek

'ilhuz wheni be ts'tkhuna, 'i int'i, ¢° 'ink'ez neba 'alha' 'int'ah. T'éts'oninzun nyun
Christ 'en 'int'ah. Yak'usda 'ilhuz wheni khuna, 'en buYe' 'int'ah!” hiyalhni. 70 'Et Sizi

ndo bulhni, “Alha nuhwheni lanezi 'o 'at nanah, 'en lhtahanhdla, 'et whunts'ih nuhtah
'ilhunuh 'en netsudule unli. 71 Judas Iscariot, Simon buye', 'en bugha yughi yalhtuk hoh

'utni, 'en 'utenilh, ye 'dotekulh t'éwhuninzun 'et huwa 'utni. 'En chah lanezi 'o 'at nanah
'ilhunuh butuh 'int'ah.

7

Sizi bulhutsinkah 'aw huba 'alha’ cha'hdot'ah Sizi 'en Christ 'int'ah
1Njan hukw'elh'az Sizi Galilee yun k'ut zeh hoh nuséya. Lizwif hituzelhghelh hukwa'

huninzun 'et whuch'a 'aw Judea yun k'ut néya hukwa cha'nizun. 2Lizwif budzenis whuti,
‘et 'ulbun be koo nihdwhulih® chah huwhtni, 'aw 'et nilhdukw whuz'ai. 3 'Et bul-
hutsinkah khunek be' 'uhiyulhni, “Njan huwinyalh 'ink'ez Judea yun k'ut ts'ih inyalh, 'et
ndet ngha hoodul'eh ndai 'ut'en bugha ghina 'et honolh'en. 4Ndan ts'iyannah t'ein6ozin
hukwa' ninzun 'aw whu'iz ne'oot'en ghait'ah. 'Alha hooncha tine' 'int'en t'eh, ndi
yun k'ut dune ts'iyannah nyun ngha t'ehondozin huba 'uhoont'ah!” 5 Bulhutsinkah

'en whunts'ih 'aw ndun Christ 'en 'int'ah 'aw huba 'alha' cha'héot'ah, 'et huwa hoh
tune' hiduni. ¢ 'Et Sizi ndo budlhni, “Sutsuh whudezulh 'awhuz whusachawhulhts'it, 'et
nuhwheni nuhwhuts'u whélts'ulh, 'et 'ahoolhyez lhawhudint'ah. 7 Ndi yun k'ut dune

'aw nuhwheni nuhwhuts'u dootnik ghait'ah, 'et si suts'u hudutnik. Tink'us 'Ghut'en
ts'iyawh 'et hubugha ndo budusni, 'et huwa. 8 Whute dzenis whuti ts'ih whuz ahdulh.
Sughd whunt'ai 'awhuz 'aw lhachaduzusne, 'et huwa 'awhuz 'aw si dzenis whuti ts'ih
toosya ghait'ah,” hubdlhni. ° Njan 'et ndubtidani hukw'elh'az Galilee yun k'ut 'et inda.

10 Bulhutsinkah dzenis whuti ts'ih whehandel hukw'elh'az, Sizi dich'oh chah whu'iz
'et whuz whinya, 'aw dune bunalh ilah. 1! 'Et nyo dzenis whuti whutuh 'et Lizwif

hika ités'en 'ink'ez 'uhutni, “Nts'e 'ut'en ho' 'int'ah?” hutni. 12 'Et 'ilhohuwezdel
dich'oh dutuh whu'izyaz hoh highu yalhtuk. Bulunah chah 'en unzoo hutni, 'ink'ez
bulunah chah 'awundooh ts'iyannah nana'ah, 'et huwa 'en untsi' hutni. 13 'Et 'aw
'ilhunuh whunts'ih ts'et highu yachalhtuk, ndunnah Lizwif moodih hubé hunuljut 'et
huwa. 14'Aw 'et dzenis whuti lhuhoolcho bat'en 'uwhét'ilh, 'et Sizi ndoh luglez whucho
ts'ih ninya, 'ink'ez dune huboodulh'eh, 15 'ink'ez daja ni Lizwif tube huba hooncha

'ink'ez 'uhutni, “Aw dune hoodul'eh ts'ih inda ilah, 'ink'ez nts'e na'a stabe 'o nus lhat
t'éwhuninzun?” 1€ 'Et Sizi ndo bulhni, “Ndai be hoonwhudulh'eh, 'i 'aw si si'ilhdzun
cha ilah 'int'ah. Ndun whuz de sutelh'a, 'en buts'u haidelts'ut, 'i 'int'ah. 17 Ndunnah
Yak'usda yuk'ine' tet'ilh hukwa' ninzun, 'en t'ehonézin, ndi khunek Yak'usda buts'u

haidelts'ut 'i 'int'ah, k'us sich'oh sughunek be yalhtuk, 'et t'ehonézin. 18 'Et dune dich'oh
khuyanaltuk t'eh, dich'oh dutéti 'et zeh hukwundita hoh 'utni. 'Et whunts'ih dune
yalhtuk, ndun whuz de yutelh'a, 'en yudutélhti hukwuntta t'eh, 'en ts'ah'un na'a dune
unli hé 'utni 'ink'ez tink'us ne'ut'en 'i 'aw bughi yéolah. 1°'Aw ih Moses 'en ndi khunek
buk'ine'ooht'en, 'i nuhwhutl'aida'ai, 'et whunts'ih 'aw hubuk'uncha'zuht'en, 'ink'ez di
ka sutuzelhghelh hukwa' nahzun?” hubutlhni. 20 'Et 'ilhohuwezdel 'uhiytdlhni, “Ntsi'
ndudeh, 'i nyudinda! Ndan nyutuzelhghelh hukwundta ho' dini?” 21 'Et Sizi ndo bulhni,
“Et nats'ulyis dzin 'ilhun 'ut'en, 'i ncha, 'i 'asdla, 'et nuhwheni tube nuhwhuba héncha.
22 K'an daja nuhwhudutésnilh 'et hubugha nuni nahzut. Moses, 'en bugha buka dune
ahli, 'i donaht'as inle. ('Aw Moses 'en bugha zeh ilah, nuhwhutsuh whudelhdzulh, 'en
buts'u hawhélts'ut hoh 'uht'en.) 'Ink'ez 'et nats'ulyis dzin 'uskiyaz duneyaz whulih teh,
'o 'at nats'ulyis dzin 'et yuka dune unli, 'i hiyut'as. 23 'Et nddhoont'ah hoh Moses be'
dustl'us k'ut butulhtihesde k'ohyis whuch'a, nats'ulyis dzin 'et dzin whunts'ih 'uskiyaz

*

7:2 Njan bun nehulih huwhdtni, 'et tl'o 'uhulh'ih hukwelh'az Lizwif 'uda Moses bulh dune chahdot'ih ts'e inle ho
whinahulnih. 'Et whutuh 'et Jerusalem 'et hiyulhbun be yah, 'i hoonli ts'ah'un na'a k'us tink'us 'uhéont'ah 'i bugha
t'ets'oninzun ts'utni ho' ts'utni.

dune whulih teh yuka dune unli hiydot'as. 'Ink'ez di ka 'et si dune nats'ulyis, 'et dzin

dune soo nd'usdla 'et hukwa sulh hiinlhuch'e? 24'Aw whunulh'en 'et huwa ilah dune ba
nahahye, ts'ah'un na'a 'uhoont'ah hukw'una'a zeh dune ba nahoohyeh,” hubulhni.

Bulunah dune Sizi 'en Christ 'int'ah huninzun.
25 Bulunah Jerusalem whut'en 'uhutni, “Ndunnah 'en tulih 'int'ah hituzilhghelh
hukwa' huninzun? 26 'Et njan whunulh'en! Dune ts'iyannah tah usda 'ink'ez hubulh
yalhtuk, 'et whunts'ih 'aw dune dachahidusnih. 'Aw whuz na'a cha'hoot'ah whutele

ndunnah moodih, 'en t'ehoninzun tulih ndunnah 'en 'alha Christ 'int'ah? 27 'Et
whunts'ih ndunnah 'en nts'ez de hainya t'ets'oninzun, 'et whunts'ih Christ whusainya

t'eh, nts'ez de hainya, 'aw 'ilhunuh whunts'ih t'ehonézin ghait'ah,” hutni. 28 'Et
'aw 'et nyo luglez whucho dune hoodulh'eh hoh Sizi soo khunek ti be ndo bulhni,
“Nuhwheni t'esundhzun 'ink'ez nts'ez de haiya chah nt'eoondhzun, 'aw sich'oh sughd
ilah whusdya, 'et whunts'ih ndun whuz de ha salh'a, 'en soo ts'ah'un 'en unli ho'
'int'ah, 'en 'aw nuhwheni t'enuzuhzun. 2° 'Et 'en buts'u hafya 'et huwa t'enuszun
'ink'ez 'en whuz de ha sdlh'al” hubtlhni. 30 'Et hukwa hiyéolhchoot hukwa hét'en, 'et
whunts'ih buts'un whudelts'ulh 'awhuz whuchasawhulhts'it, 'et huwa 'aw dachahiyilil.
31'Et 'ilhuhowezdel hubutah lhanah 'en huba 'alha' yint'ah suli 'ink'ez 'uhutni, “Ndun
Christ whusainya t'eh, ndun yenus talih huwa '"ét'en teh tuné'tet'en? 'Awundooh!”

hutni. 'Et huwa 'en Christ 'int'ah huninzun. 32 'Et ndunnah 'ilhohuwezdel whuz na'a
Sizi highu yalhtuk hoh Pharisee hubuduzts'ai, 'et Pharisee 'ink'ez nawhulnuk moodih,

nélhghel whuz whéoobuhalh'a Sizi hiydolhchoot ka. 33 'Et Sizi nt'ewhuninzun 'et huwa
'ilhuhowezdel 'en 'obulhni, “Awhuz sdyaz tele 'et nuhwhulh 'utest'ilh, 'et 'ink'ez ndun

whuz de ha séalh'a, 'en buts'un natesdalh. 34 Nuhwheni skunuthta 'et whunts'ih 'aw
nasdolhtelh ghait'ah, 'ink'ez nts'e 'ust'ah 'aw nuhwheni whuz toohya ghait'ah.” 35 'Et

Lizwif dich'oh 'ulhdédutni, “Nts'e teyalh hoh 'utni? 'Aw nats'éolhtelh ghait'ah néulhni.
'Udun yun k'ut whut'en, 'en butuz tulih teyalh, whuz Lizwif bulunah hahandel inle,
'ink'ez whuz tulih 'udun yun k'ut whut'en hubodutelh'eh? 3¢ 'Ink'ez njan nedlhni inle,
‘Nuhwheni skuntihta 'et whunts'ih 'aw naséolhtelh ghait'ah, 'ink'ez nts'e tesdalh ts'ih
'aw nuhwheni whuz toohya ghait'ah,” 'et daja ni hoh 'utni?” hutni.

Sizi ndo biilhni, “Ndoni 'en nuhwhuts'u télh'alh.”
37'Aw 'et nuhwhujeh cho whutah, 'et 'udek'elh'az dzin, 'et dzin degha nus hooncha.
'Et dzin 'et Sizi hubutah siyin 'ink'ez soo khunekti be hubulh yalhtuk, “Ndan ta'éosde

suts'un hutdodelh 'ink'ez tahdotnai! 38 Ndunnah si huba 'alha' 'ust'ah, Yak'usda
bughunek 'uk'une'dsduguz ndutni, ‘Ndi too, 'i 'ilhuz wheni be ts'dkhutena, 'i 'en buts'u

haiteli,” hubdlhni. 39 'Et Sizi ndutni hoh Ndoni bugha hubulh yailhtuk. Ndunnah 'en
huba 'alha' yint'ah, 'en buyédutelts'ulh. 'Aw 'ahoh ilah. Sizi huba whudélhti hukw'elh'az
t'eh, 'et nduwhutenilh.

Dune Sizi ndan 'int'ah huninzun hoh lhch'a nthudendel
40 'Et 'ilhuhowezdel hubutah ndi khunek hiddnts'o hoh bulunah 'en 'uhutni, “Alha
'i be ndun 'en ndun ye nus whunilh'en bughu yatuk inle 'en 'int'ah.” 4! 'Et bulunah

chah 'uhutni, “Ndun 'en Christ 'en 'int'ah.” 'Et 'uyoon chah 'uhutni, “Awundooh!
Ndunnah Christ 'en Galilee ts'ih ih hatéyalh?s 42 Yak'usda bughunek 'uk'une'dsduguz,
'i ndutni, David buts'uh haidanzut, 'en keyah Bethlehem huwhtni, David bukeyah
inle, Christ whuz de ha téyalh,” hutni. 43 'Et huwa ndunnah 'ilhuhowezdel ndun 'en
bugha lhch'a nehtidendel. 44 Bulunah, 'en hitélhcholh hukwa' huninzun, 'et whunts'ih
dachahiyilil. 45 'Et ndunnah nélhghel ndunnah nawhulnuk moodih 'ink'ez Pharisee 'en

whuz wheoobuhalh'a, 'en chah hi'et whuz hanahédel hoh hubuhoodulhkut, “Di ka whuz
hachalhtel?” 4¢'Et nélhghel 'uhutni, “Aw whutsuh da 'uyoon dune 'en ndun dune k'una'a

yachalhtuk.” 47 'Et Pharisee 'uhutni, “Nuhwheni chah nuhwhunan'a ho ih 'udahni?

48 Nuwheni moodih k'us Pharisee wheni chah neba 'alha' 'int'ah nahzun ih? 'Awundooh!
49'Et whunts'ih ndunnah 'ilhuhowezdel luglez whucho, 'et ts'iyawh di chahilah 'uhint'ah

‘et huwa ndai Moses yuk'uné'uzguz 'i 'aw beni be t'éhinizun!” hutni. 50 'Et Nicodemus,



John 7:51 137 John 8:20

‘en 'ilhuh "alh'ek Sizi yughu ninya inle, 'en chah Pharisee hubulh 'ilhunuh unli hoh
dulh Pharisee hubulhni, 51 “Wheni neba khunek butulhihesde 'i 'utni, dune bughunek
uzdants'o 'ink'ez be 'ut'en uznalh'en t'eh, 'et hoh ih whunts'i buba nats'uhooyeh huba
'uhoont'ah.” 52'Et 'uhiydlhni, “Nyun chah ih Galilee yun k'ut ts'ih hainya inli? Yak'usda
bughunek 'uk'une'usduguz 'i soo cho nilh'en, 'et nts'e nyeni be t'éoondnzin, 'aw 'ilhunuh
whunts'th nus whunilh'en, 'en Galilee yun k'ut ts'ih hainya hoolah!” 53 'Et 'aw 'et
ts'iyannah bukoo ts'ih whendhidel.

1'Et Sizi dzulhyaz Olive hiyulhni, 'i ytk'uz whinya.

Ts'eke dune bulh lubeshi ihuleh hoh nahilhiitus. Sizi highu hinilhti 'ink'ez tse be hituzel-
hghelh hutni.
2'Et 'om bun dzin soo 'uda 'et Sizi luglez whucho ts'ih ninya. Ts'iyannah dune highu

nindel. 'Et ntl'adeda 'ink'ez whehobudunilh'e. 3 'Et whubodulh'eh hoh ndunnah Moses
be' dustl'us 'uk'ununa'isduguz, 'ink'ez ndunnah Pharisee teh, ts'eke dune bulh lubeshi

'uleh hoh nahiyulhtus, 'en soo hubuniz 'et nihinilhti. 4 'Et Sizi 'uhiydlhni, “Neoodulh'eh

ndun ts'eke 'en dune bulh lubeshi 'uhuleh hoh soo 'et naoobuts'ulhttus. > Moses khunek
butulhtthesde, 'i butl'aidét'ai, 'i k'ut 'utni, ‘Ndunnah ndi lubeshi 'ulh'en, 'en tse be
hubuts'uzoolhghelh,” ni. Nyun do 'et hubugha daja dini?” ¢ 'Et 'aoonilhka hiyéolhzih

hoonliyaz hukwa hik'ebote'alh 'et huka 'uhutni. 'Et Sizi nyuk 'uja 'ink'ez dulasgek be
yun k'ut hukw'uné'uzguz. 7 'Et 'awhuz hiyoodulhkut hoh 'et njan nduk naja 'ink'ez ndo
bulhni, “Nuhwheni nuhtah ndan lubeshi chait'ih, 'en 'udechoo tse be yuts'e 'oolh'is,”
hubtlhni. 8 'Et doo chah yuk na'uja 'ink'ez doo chah yun k'ut hukw'u ne'dzguz. °'Et

ndunnah hodénts'o hoh neyuh ts'ih bugha t'ets'oninzun® wheéobunelhtan hedich'oh
chah lubeshi 'uhulh'en hinli, 'ink'ez 'ilhunuh hinli hoh hoonyan 'udetsah hedulh
hoh ts'iyawh highu whendhedel 'ink'ez ndun ts'eke dich'oh zeh Sizi yubut séyin suli.
10 'Et Sizi nduk na'uja hoh ndun ts'eke whusahiyalhti 'en 'aw huhoolah honilh'en hoh
ndun ts'eke ndi yulhni, “Ts'eke ndunnah nk'éhoo'ai nts'e whenahedel? 'Aw 'ilhunuh
whunts'ih ih mba nahooyeh ghait'ah?” 11 'Et ts'eke ndi yulhni, “Awundooh, 'aw 'ilhunuh
whunts'ih huhoolah.” 'Et Sizi ndi ytlhni, “Aw si chah mba nahoosyeh ghait'ah. 'Et huwa
naindalh 'ink'ez 'aw whulh nat whuts'un lubeshi cha'zolh'en!” yulhni.

Yinkak whut'en didut 'int'ah buba be whét'en 'i unli hubulhni Sizi
12 'Et Sizi doo chah zeh hubulh yalhtuk hoh ndutni, “Si 'ust'ah yinkak whudune

huba be whét'en 'i usdli. Ndan suneyalh, 'en 'aw tsahdlhgus yuh hutooya ghait'ah,
k'us ndai be whét'en, 'i higha 'ilhuz wheni hukhutenalh, 'i hitet'i,” hubdlhni. 13 'Et
Pharisee 'uhiyulhni, “Nyun ch'oh khuyanailtuk ho' dini, 'et huwa nghunek daja nedini,
'i 'aw ts'ah'un cha'it'ah.” 14 'Et Sizi ndo bulhni, “Nts'ez de hdya nt'eoontiszun 'ink'ez
nts'e tesyalh chah nt'eoontiszun, 'et huwa daja dusni, si sugha 'alha 'uhoont'ah,
sich'oh "ddusni 'et whunts'ih. 'Et nts'ez de hdya 'ink'ez nts'e tesyalh nuhwheni 'aw
t'éoonuzdhzun. 15> Nuhwheni dune ba nahehyelh, si 'aw dune ba nahusyeh hoolah.
16 'Et si chah dune ba nahusyeh t'eh, ndi be ndhusyeh, 'i ts'ah'un na'a 'int'ah. 'Aw
sich'oh zeh ilah 'ust'ah, se'aB4, ndun whuz de sutelh'a, 'en sulh 'int'ah, 'et huwa ndi
be dune ba ndhesyelh, 'i ts'ah'un na'a zeh 'int'ah. 17 'Et whuz na'a zeh 'uk'une'tsduguz
ndi khunek nuhwhuba butulhtihesde, 'i k'ut hoh ndutni, ‘Nanah dune ndet huhon'en
lhgha 'dhudeja hoh howu yahulhtuk t'eh, 'et ts'ah'un na'a 'uhoont'ah,” ni hoh 'utni.
18 Sich'oh duba yanalhdatuk 'ink'ez se'aBa ndun whuz de sutelh'a, 'en chah suba yalhtuk,”
hubulhni. 1 'Et hiyoodulhkut, “Nyu'aB4 'en nts'e usda?” 'Et Sizi ndo bulhni, “Si 'aw
t'esunuzdhzun. 'Ink'ez se'aBé 'en chah 'aw t'echanuzdhzun. Si t'esundhzun t'eh, se'aBa
chah da t'endéohzin wule.” 20 Sizi ndi khunek 'i be yailhtuk luglez whucho 'et dune
hoodulh'eh da. Nts'e sooneya nahulhdzooh, 'et dune hoodulh'eh. 'Et 'awhuz huba

8:9 Ndi khunek, “neyuh ts'e hoh bugha t'ets'oninzun”, 'i hoonli ts'ah'un na'a k'us tink'us 'uhéont'ah 'i bugha
t'ets'oninzun ts'utni ho' ts'untni.

whudezulh whuts'un whezulh, 'et huwa 'aw chahiyilhcholh. 21 'Et Sizi doo chah ndo
bulhni, “Nuhghu tesyalh. Ska itéh'en, 'et whunts'th nuhwhulubeshi bulh yatdhdlah, 'et
huwa nts'e tesyalh ts'ih nuhwheni chah 'aw whuz toohdelh ghait'ah.” 22'Et doo chah
ndunnah Lizwif 'ulhédutni, “Ndun dich'oh tulih na'dutuzelghelh? 'Et huwa tulih 'utni,
‘Nts'e tesyalh ts'ith nuhwheni chah 'aw whuz toohdelh ghait'ah,” nedlhni?” 23 'Et ndo
bulhni, “Nuhwheni ndi yun k'ut ts'ih hahdel, 'et si ndus de hdya ho 'ust'ah. Nuhwheni
ndi yun k'ut ts'ih hahdel, 'et si 'aw ndi yun k'ut ts'ih haizut ilah ho 'ust'ah. 24 'Et huwa
ndun whudusni nuhwhulubeshi bulh yatdhdlah. 'Aw nuhwhuba 'alha' cha'hdot'ah si
ndun 'ust'ah 'et hubugha, 'et huwa nuhwhulubeshi bulh yatahdlah,” hubtlhni. 25“Ndan
inli ho' nint'ah?” hiyulhni. 'Et Sizi ndo bulhni, “Ndun whudusni soo 'udechoo whuts'un,
'en zeh 'ust'ah. 26 'Awhuz tube lhat nuhwheni nuhwhugha howu yatélhtuk, 'ink'ez tube
lhat nuhwheni nuhwhugha nahutesyeh whuz'ai, 'et whunts'ih ndun whuz de sttelh'a,
'en ts'ah'un na'a 'int'ah. Ndai buts'un whuddsts'o, 'et whuz na'a zeh yinkak whudune
hubulh yalhtuk,” hubdlhni. 27 'Et whunts'ih 'aw hubeni be t'ehonizun, be'aB4, 'en bugha
hubulh yélhtuk ho "utni. 28 'Et Sizi ndo bulhni, “Yinkak dune ye' nduk dube dibe' dulhtsi

t'eh, 'et t'eh soo ts'ah'un ndan usdli, 'en 'ust'ah t'éoondhzin. 'Ink'ez 'aw sich'oh duba
moodih nasdli ilah, se'aB4 nts'e na'a whusodalh'i, 'i khunek zeh be yalhtuk, 2 'ink'ez

ndun whuz de sutelh'a, 'en sulh 'int'ah. 'Ahoolhyez wheni se'aB4 héont'i zeh hoh
ne'tst'en, 'et huwa 'aw such'a nachasdak,” hubilhni. 30 'Et ndi khunek 'i ye yailhtuk hoh
tube lhanah 'en huba 'alha' int'ah suli. 3! 'Et ndunnah Lizwif, ndunnah Sizi yuba 'alha'
'int'ah, 'en ndo bulhni, “Sughunek 'éohtun 'ink'ez buk'ine 'uht'en t'eh, 'alha 'uhoont'ah
hoh sugha hoodul'eh ahli. 32 'Ink'ez 'et huwa ndai khunek 'alha' 'int'ah 'i t'enoohzin,
'ink'ez 'i bugha 'aw 'o 'un 'ulhna wahle ghait'ah.” 33 'Et 'uhiydlhni, “Nuwheni Abraham
buts'u hatsdnde 'uts'int'ah. 'Aw whutsuh da 'uyoon ba 'ulhna chats'ilah, 'ink'ez di ka

ne'dini, nuhwhula na'dutetnih nedini?” 34 'Et Sizi ndo bulhni, “Soo ts'ah'un na'a 'un
whudusni, ndunnah lubeshi 'uhulh'en, 'en lubeshi ba 'ulhna hinli. 35 Ndan koo 'ilhunuh
‘ulhna unli, 'en 'aw 'ahoolhyez 'et 'usda ilah, 'et whunts'i ndan koo whudune buye', 'en

'ahoolhyez wheni, 'et 'usda. 3¢'Et huwa ndun buYe' lubeshi ch'a nuhwhulanadutnih t'eh,
‘et t'eh 'alha 'uhoont'ah 'aw 'o 'un 'ulhna wahle ghait'ah. 37 T'ewhuntszun Abraham
buts'u hahde ahli, 'et whunts'ih sughunek 'aw buka cha'nuhzun, 'et huwa sutuzelhghelh

hukwa' nahzun. 38 Ndet se'aB4 whusunelhtan, 'et 'un whudusni. 'Et whunts'ih nuhwheni
nuhwhé'aba 'unwhulhni, hoh teh né'aht'en.” 39 'Et 'uhiyulhni, “Abraham 'en buts'u

hats'dnde ts'inli.” 'Et Sizi ndo bulhni, “Abraham 'en buts'ah hahde t'eh, 'en be 'ut'en
k'ah zeh da ne'é6oht'en. 40 'Et whunts'ih k'an si nts'oh teh 'unuhwhudusni ts'ah'un
na'a 'uhoont'ah hoh Yak'usda ts'un whudadsts'o. 'Et whunts'ih nuhwheni sutuzelhghelh

hukwa' nahzun. Njan 'et 'aw Abraham be 'ut'en k'ah ilah 'uhoont'ah. 4! Nuhwhe'ab4
be 'ut'en k'ah 'uwhulh'en.” 'Et doo chah 'uhiyulhni, “Aw nuwheni nuwhusulhutsi ilah

'uts'int'ah! 'Ilhunuh ne'aB4 'en Yak'usda unli!” 42 'Et Sizi ndo bulhni, “Yak'usda 'en
nuhwhu'aB4 unli t'eh, si suk'eoohtsi' wule da, Yak'usda buts'un héya 'et huwa. 'Aw

sich'oh sugha ilah whusdya, Yak'usda whuséasalh'a. 43 Nts'e na'a nuhwulh yalhtuk, 'aw
t'ewhunuzahzun. Daja nuhwhuddsni 'aw sudéohts'o hukwa cha'nuzdhzun 'et huwa.

44 Netsudule 'en nuhwhé'abd 'int'ah. Ndet 'en hukwa' ninzun, hoh zeh ne'éoht'en
hukwa' nahzun. Soo 'udechoo da whuts'un dune ughan unli. 'Aw ts'ah'un 'uhoont'ah

hukwa cha'nizun, 'et huwa 'aw ndi khunek 'alha' 'int'ah 'i bughu yoolah. Nts'oh tula
ne'duni tink'us na'a zeh yalhtuk, dich'oh duk'una'a 'utni. Ndi whuts'it 'en 'int'ah, 'ink'ez
khunek whuts'it, 'i 'en zeh buts'u haidukat 'et huwa. 45 'Et si khunek 'alha' 'int'ah 'aw 'i
zeh be yalhtuk, 'et 'aw nuhwhuba 'alha' cha'duzusni. 4¢'Aw nuhtah 'ilhunuh whunts'ih si
lubeshi 'ulh'en "isdli doohtni ghait'ah. 'Et huwa khunek 'alha' 'int'ah, 'i be 'un whudisni

'ink'ez, di ka 'et nuhwhuba 'alha' cha'duzusnih? 47 Ndunnah Yak'usda budune unlj,
'en zeh Yak'usda bughunek hidits'o. Nuhwheni 'aw Yak'usda budune chédhlah 'et huwa

bughunek 'aw déohts'o ghait'ah,” hubdlhni. 48 'Et Lizwif 'uhiytlhni, “Alha 'i be nts'ttni,
nyun Samaria whut'en 'int'ah 'ink'ez ntsi' nudddeh 'i nyudindal” 4° 'Et Sizi ndo bulhni,
“Aw ntsi' nudddeh 'i sughu hoolah hoh, se'aBa 'en délhti, 'et nuhwheni 'aw chasudulhti.

50 'Aw 'uyoon suddolhti hukwa cha'ntszun, 'et 'ilhunuh suba whudutélhti hoonli, 'en
naheyelh chah 'int'ah. 5! Soo ts'ah'un na'a 'un whudisni, ndan sughunek yoontun,
'en 'aw dahdotsah ghait'ah.” 52 'Et Lizwif 'uhiydlhni, “K'an 'aw 'et t'éts'oninzun ntsi'
nudideh 'i nyudinda! Abraham 'ink'ez nus whunilh'en yahadla, 'et whunts'ih né'dini,
ndunnah nghunek yoontun, 'aw dahdotsah ghait'ah dini. 53 Ne'aba Abraham dazsai inle.
'En ba nus 'ilcho hoh ih 'udini? 'Et nus whunilh'en, 'en chah yahadla. 'En chah huba nus

'ilcho ih? Soo ndan inli dini ho' dini?” 54 'Et Sizi ndo bulhni, “Sich'oh duba nadesduti
t'eh, sich'oh be nuscha 'ants'ih 'int'ah. 'Et whunts'ih nuhwheni ndun nuhYak'usda
ddhni, 'en si se'aB4 'int'ah, 'ink'ez 'en sudélhti. 55 'Et nuhwheni 'aw t'echandhzil, 'et
si t'enuszun. 'Aw si t'enuzuszun dusni t'eh, 'et nuhwheni nuhk'una'a whahts'it usdli ho'
dutesnilh. 'Et whunts'i ndun soo t'enuszun 'ink'ez bughunek 'ahoolhyez wheni buk'tne

'ust'en. 56 Nuhwhé'aba Abraham tube héont'i whe suts'é dezulh, 'et whute'ilh. 'Aw 'et
whunalh'en 'ink'ez tube whunalhnik.” 57 'Et Lizwif 'uhiydlhni, “Nilh'en cha'hoont'ah

teh ne'dini! 'Awhuz skwunlai lanezi (50) nyeyus k'ut ilah, 'ink'ez 'udini Abraham 'uda

in'en dini!” 58 'Et Sizi ndo bulhni, “Soo ts'ah'un na'a 'un whudusni, Abraham whuteleh
whutsuh da, 'et 'uda si usdli ho 'ust'ah.” 5° 'Et ndo bulhni hoh, ts'iyawh tse hiyeni

dézgooh, 'i be whusa be' hinalh'uz 'ink'ez hituzelhghelh 'et hukwa. 'Et Sizi hubuch'a
untelhi'i 'ink'ez soo hubutah 'et lhunésja hoh luglez whucho 'et tindnja.

9

Dune whuzdli da whuts'un chawhés'en Sizi soo na'yinla
1'Et Sizi uyalh hoh, dune whuzdli da whuts'un chawhés'en yutélh'en. 2'Et yugha
hoodul'eh hiyoodulhkut, “Whuneoodilh'eh ndun dune, ndan simba bulubeshi yugha
"tja chawhés'en hoh whuzdli? Dich'oh k'us be'aba k'us be'ama hubulubeshi k'elha tulih
'uja?” 3 'Et Sizi ndo bulhni, “Aw dich'oh bulubeshi bugha, k'us be'aba k'us be'ama hubu-
lubeshi hubugha ilah chawhés'en unli. Yak'usda be 'ut'en k'ah bugha t'ewhunoodzeh,
‘et huwa 'uja chawhés'en hoh whuzdli. 4 'Awhuz dzenis whét'en hoh, ndun whuz de

sutelh'a, 'en hube 'ut'en oolh'en huba 'uhoont'ah. 'Ulh'ek whusawhutélts'ulh 'ink'ez
tsahdlhgus yuh suli t'eh, 'aw dune 'oot'en ghait'ah. 5'Awhuz ndi yun k'ut sida hoh, ndi

yun k'ut whudune huba be whét'en 'i usdli.” ¢ 'Et ndudeja hukw'elh'az yun "untezno,
buzek too, 'i be whutl'us inla, 'ink'ez ndun dune chawhés'en yuna yé yulhlho, 7 'ink'ez
ndi yulhni, “Nyooz too dez'ai Siloam ts'ih inyalh 'ink'ez ni'nildeh.” 'Et ndi khunek
Siloam ni, 'et whél'a, ni ho 'utni. 'Et huwa whuz whinya, ni'nelde, 'ink'ez whunilh'en
hoh whusanaja. 8 'Et ndun hinat whut'i 'ink'ez 'uyoon chah, ndunnah chawhés'en hoh

hinalh'en da, 'en 'ulhddutni, “Ndun 'en da hoh dsda 'ink'ez hubuts'udatso inle, 'en ih
'int'ah?” 9 Bulunah 'uhutni, “A, 'en 'int'ah.” 'Et bulunah chah 'uhutni, “Awundooh,
'ants'ih yunduwhdt'en 'int'ah.” 'Et ndun chawhés'en inle obdlhni, “A, si 'ust'ah.” 10 'Et

'uhiytlhni, “Dainja hoh ho'en suli?” 11 'Et ndo bulhni, “Ilhunuh dune, Sizi hiyulhni, 'en
whutl'us 'inla, suna k'ut yé sulhlho, 'ink'ez 'usulhni, ‘Ta dez'ai ts'ih, Siloam huwhttni,
whuz inyalh 'ink'ez ni'nildeh.” Whuz lhgha diya 'ink'ez nine'lhide hoh whes'en suli.”
12Et doo chah hiyoodulhkut, “Ndun dune, nts'e 'ut'en?” “Aw t'éoonuziszun,” hubilhni.
13 'Et ndun chawhés'en inle, Pharisee bughu hinilhti. 4 Njan dzin ndun dune Sizi
whutl'us 'fnla 'ink'ez whes'en nayulhtsi, 'et nats'ulyis dzin 'uyinla. 15 'Et doo chah zeh
Pharisee hiyoodulhkut, “Ddhoont'ah huwa ho'en suli?” 'Et ndo bilhni, “Ndun dune
whutl'us 'fnla, suna k'ut yé whulhlho, hukw'elh'az ni'nelhude, 'ink'ez whes'en sili.”
16 'Et ndunnah Pharisee bulunah 'uhutni, “Ndun dune bugha yailhtuk, 'en 'aw Yak'usda
buts'u hainya ilah 'int'ah. 'Aw nats'ulyis dzin hukw'u nucha'ust'en 'et huwa.” 'Et 'uyoon
chah 'uhutni, “Nts'e na'a 'uwhutét'ilh, 'aw lubeshi 'ulh'en, 'en huwa 'ét'en tine' dot'en
ghait'ah!” 'Et hubugha lhch'a nihudendel. 17 'Et doo chah zeh ndun chawhés'en inle
‘uhiytdlhni, “Hé'en nytlhtsi, 'et huwa 'en bugha daja dini?” “Alha nus whunilh'en

'int'ah,” hubdlhni. 18 'Et whunts'ih Lizwif moodih 'aw hububa 'alha' cha'hdot'ah,
chawhés'en inle hoh whuzdli 'ink'ez k'an 'et whe'en, 'et huwa be'abd 'ink'ez be'ama
'anih hubudani, 19 'ink'ez hubuhttni, “Ndun 'en nuhye' 'int'ah 'ink'ez whuzdli whuts'un

chawhés'en neduhni, 'ink'ez nts'e na'a k'an whe'en?” 20 'Et be'abd 'ink'ez be'ama

'uhutni, “T'ets'onizun ndun 'en neye' 'int'ah 'ink'ez whuzdli whuts'un chawhés'en inle.
21 'Ink'ez ndet huwa k'an whe'en, 'ink'ez ndun whe'en yulhtsi, 'aw t'éts'onizun. 'Aw

'uski chailah ho' 'int'ah, oodilhkut da. Dich'oh ts'ah'un na'a 'unwhudéoni.” 22 'Et
be'abd 'ink'ez be'ama t'ehoninzun Lizwif moodih 'uda lhgha 'thudeja ndunnah Sizi

Christ 'int'ah, 'uyoon hudéni t'eh, luglez 'et whuch'a tinabunteyolh. 'Et huwa ndun
dune be'abd 'ink'ez be'ama Lizwif moodih hube hunuljut. 23 Njan hunuljut, 'et huwa
"'uhutni, “Aw 'uski chah ilah ho' 'int'ah, 'en huboodilhkut daja,” hutni. 24'Et doo chah zeh
whulh nat ndun dune chawhés'en inle, “Anih,” hiytlhni, 'ink'ez 'uhutni, “Njan dainja

Yak'usda 'en buba whudélhti, 'aw ndun dune 'en {lah, t'ets'oninzun lubeshi 'ulh'en
'int'ah 'et huwa.” 25 'Et ndo budlhni, “Lubeshi 'ulh'en tulih 'int'ah, 'aw t'éoonuziszun.
'Et 'ilhuh nt'éoontszun, chaoozes'en inle, 'et k'an naitast'en.” 26 'Et doo chah zeh
'uhiydlhni, “Danyin la inle? Nts'e na'a hé'en nyulhtsi?” 27 'Et ndo bulhni, “Uda ndun

whudusni 'et whunts'ih 'aw chasdozulhts'ai, di ka 'et doo chah 'un whuddosni hukwa'
nahzun? Soo tuzélhts'ilh hukwa' nahzun ih? Nuhwheni chah ih bugha hodutelhu'eh

tehleh hukwa' nahzun ih?” hubtlhni. 28 'Et soo hoontsi' tune' hiduni, “Nyun 'en
yugha hoodul'eh inli! 'Et wheni Moses bulh 'at'en ts'inli! 2° T'éts'oninzun Yak'usda 'en
Moses yulh yailhtuk inle. 'Et ndun 'en, 'aw nts'ez de hainya whunts'ih t'éts'onizun,”
hiyalhni. 30 'Et ndun dune chawhés'en inle ndo bulhni, “Ndun dune whes'en sulhtsi
‘et whunts'ih nuhwheni 'aw t'éoonuzthzun nts'ez de hafya duhni! Tube suba hoonchal

31 T'ets'oninzun Yak'usda 'aw lubeshi 'ulh'en chaboozilhts'ai. 'Et ndunnah Yak'usda
ts'un téni' nilhzun, 'ink'ez buts'u hukwa' ninzun tune' "it'en, 'en zeh huboozélhts'ai.
32500 'udechoo yinkak 'uhéolya whuts'un 'aw dune chawhés'en hoh whuzdli, 'en dune

soo nd'yinla whucha'dilhts'o. 33Ndun dune 'en 'aw Yak'usda buts'un ilah 'int'ah t'eh, 'aw
hoonli whe ndéneh ghait'ah,” hubdlhni. 34 “Whuzinli da whuts'un nyun lubeshi 'ulh'en
zeh inli! Ndun na'duninzun hoh whuneoodolh'eh hukwa' dini?” hiytlhni 'ink'ez 'az

tindhinino. 35 'Et Sizi whulh ddants'o hoh Lizwif ndun dune tindhinino, hukw'elh'az
nayilhti, 'et ndi ydlhni, “Yak'usda buYe' bugha mba 'alha 'uhoont'ah ih?” 36 'Et dune

'utni, “Moodihti ndan ho' 'int'ah? Busunilhtun 'et sih suba 'alha 'uhot'e.” 37 'Et Sizi
ndi yulhni, “Uda ah'en ho' 'int'ah, 'ink'ez 'en 'utni nyulh yalhtuk.” 38 'Et dune yubut
nachaneti 'ink'ez, “SMoodihti, suba 'alha' 'int'ah!” yulhni, 'ink'ez yuts'u teni' nalhzin.
39 'Et Sizi 'utni, “Ndi yun k'ut ts'un whusaiya 'et huwa yinkak dune huba nahooyeh
ka. Whusaiya, 'et huwa chawhés'en 'en huwhe'en hutele. 'Et ndunnah whe'en, 'en
chah chawhés'en hutéle.” 40 'Et bulunah Pharisee yugha hoodul'eh hidants'o hoh, 'et
‘uhiytdlhni, “Wheni chah chats'uwhes'en dini hoh ih 'udini?” 41 'Et Sizi ndo bulhni,

“Chawhuzeh'en t'eh, nuhwheni 'aw lubeshi nuhwhuba hoolah. 'Et 'uduhni, ‘Nuwheni
ts'uwhe'en,” dahni, 'et huwa lubesh nuhwhuba hoonli.”

10

Sizi hubodulh'eh hoh 'utni, “Si susheep ghunli 'ust'ah. Ndunnah soo sulh "it'en, 'en se'usheep
hinli.”
1'Et Sizi ndo bulhni, “Soo ts'ah'un na'a 'un whudusni, ndan sheep ba nanestl'oo
'aw dati k'et dachayal 'ink'ez 'ants'ih nanestl'oo tus telhget t'eh, 'en dune 'undunut'ih
'int'ah. 2 'Et ndan dati ts'ih dayih, 'en sheep ghunli 'int'ah. 3 'En dati ghunli yuba
da'dututih. 'Et t'eh sheep buboozi be hubuka hunih t'eh, hidits'o huwa t'ehininzun
'ink'ez 'az hiyuntulh'us. 4 Tinadobulih hukw'elh'az, 'et hubutsuh teyih 'ink'ez sheep
ts'iyawh hiyunelh'us, highunek t'ehininzun 'et huwa. 5 'Et 'ants'ih hoh neya, 'en 'aw
hiyuntoolh'as ghait'ah. 'Ants'ih hoh niya 'int'ah 'aw bughunek t'ehinizun 'et huwa
hich'a nutsilhdelh,” hubtlhni. ¢ 'Et Sizi ndi higha hédool'eh ka hubulh nawhulnuk, 'et
whunts'ih daja ni hoh 'utni 'aw t'ehonizun. 7 'Et huwa doo chah zeh Sizi ndo bulhni,
“Soo ts'ah'un na'a 'un whudusni, Si susheep ba dati usdli ho 'ust'ah. 8 Ndunnah sutsuh
whusahdndel, 'en 'undunut'ih 'uhint'ah, 'et huwa 'aw sheep chaboozilhts'ai. 9 Si dati
'ust'ah. Ndunnah si sugha dahinindel, 'en ts'iyawh hudutejih. Dahtnindel 'ink'ez

whuz 'az whehdndel t'eh, tl'o k'ut nahuhdote'alh. 1°'Undunut'ih, 'en 'uduntet'ih 'ink'ez
dune tuzelhghelh 'ink'ez tinta 6obutélhlilh 'et wheni dayih. 'Et si whusaya hoh 'ilhuz

wheni hiye khina 'i 'utet'ilh 'ink'ez ndi 'ilhuz hiye khtna, 'i hiyit'i t'eh, 'aw hoonli
whe ndunoodzit ghait'ah. 11 Si nuszoo sheep ghusdli 'en 'ust'ah. Sheep ghunli unzoo,
'en ye khtna 'i dude'usheep ba yuladutetnih. 12 'Et lhuhul'a, 'en 'aw sheep ghunli
ilah 'int'ah. 'Ants'ih sheep yughole ka 'ul'a. Sheep 'aw busheep ilah 'uhint'ah, 'et
huwa yus whuz de dlgwulh yunilh'en t'eh, sheep hubula dutnih 'ink'ez whetsilhyih.
'Et yus bulunah huboogooh 'et 'onghun chah hich'a wheyélwus. 13 Ndan lhihul'a, 'en
'ants'ih 'ul'a 'int'ah, 'et huwa sheep 'ants'ih hiba unli 'ink'ez didut bugho whetsilhyih.
14 Si nuszoo sheep ghunli 'en 'ust'ah, 'et huwa ndunnah sudune t'ebuntszun 'ink'ez

didut chah t'ésaninzun. 15 'Et whuz na'a zeh se'aBé 'en t'ésuninzun 'ink'ez si chah
t'enuszun. 'Ink'ez se'usheep be khiisna 'i huba hubula dutesnih. 16 'Uyoo sheep chah

'i 'ust'i. Ndi tah, 'en chahoonli. 'Aw ndi tah ilah. 'En chah whusédboosdlelh huba
'uhoont'ah. Sughunek hidéots'o, 'ink'ez 'ilho 'ulh'us zeh hutele 'ink'ez 'ilhunuh zeh
sheep ghunli hutéle.* 17 Se'usheep ba be khiisna 'i bula dutesnih 'et huwa be khiisna
'i doo chah naoolhtichoot. 'Et huwa se'aBa tube sk'entsi'. 18 'Aw be khiisna 'i dune sughu
y6olhchoot hoolah. Sich'oh zeh huwa tés'alh. Ndi be khusna 'i huwa tés'alh 'ink'ez
naitélcholh, 'et sughd whunt'ai hoh 'ust'ah. Se'aBa 'en 'uja ndi khunek stl'aida'ai ndi
'ut'en 'oolh'en ka,” hubtlhni. 19 Ndi khunek 'i bugha doo chah Lizwif dich'oh dutah
lhch'a ninahudéndel. 20 Tube lhanah, 'en 'uhutni, “Ntsi' nudideh 'i yudinda! Whusnik
ho' 'utni, di ka oozélhts'ai?” 2! 'Et 'onghunnah chah 'uhutni, “Aw ntsi' nudideh 'i
yughudinda, 'en bughunek ilah 'utni. Nts'e na'a ntsi' nudideh, 'i dune chawhés'en 'en
chah whe'en yutelhtsilh?”

Lizwif, 'en Sizi 'aw hika cha'nizun
22 'Aw 'et khi suli. Jerusalem keyah 'et nowhujeh nihoni'ai. 'Et whunahulnih
k'ahoondit nahuwhulhtsi huwhttni.T 23 'Et luglez whucho bun 'un hayalbun buyah, 'et
Solomon bubun 'un hayalbun buyah huwhatni, hoh whéghah Sizi uyalh, 24 'ink'ez Lizwif
higha wézdel hoh hiyoodulhkut, “Dahooldzah 'et nech'a nontalh'i. 'Alha hoh Christ 'en

'int'ah t'eh, k'an 'et ts'ah'un na'a nedini.” 25'Et Sizi ndo bulhni, “Uda ndun whudusni 'et
whunts'ih 'aw nuhwhuba 'alha' cha'duzusnih. Ndi se'aBa boozi bugha 'ut'en 'ulh'en,

'i bugha si sugha chah t'éwhundohzin huba 'uhoont'ah. 26 'Et whunts'ih nuhwheni
'un whudusni hukw'un'a 'aw se'usheep ilah 'aht'ah. 'Et huwa ndi 'ut'en 'ulh'en 'i
'aw nuhwhuba 'alha' cha'it'ah. 27 Si se'usheep t'ébundszun. Sughunek hidits'o 'ink'ez
nusahunudelh. 28 'lThuz hiye khtna, 'i bugha ini'ai. 'Aw yachahutésdlah 'ink'ez 'aw dune
sula k'éhaboolelh hoolah. 29 Se'aB4, ndan sughd buninla, ts'iyannah sugha ndoh 'int'ah,

'ink'ez ndunnah sudune suli, 'en 'ilhuz sulh '4tet'ilh. 'Aw dune soo 'altus hoolah se'aB4
yula k'éhanabutelelh wheni. 30 Si 'ink'ez se'aBa bulh 'ilho zeh nidudli,” hubdlhni. 31 'Et

doo chah Lizwif tse hiye tuzelhghelh 'i hidilhchoot. 32 'Et Sizi ndo bulhni, “Se'aBa be
'ut'en k'ah hoonzoo lhat si sugha whunulh'en. 'Ink'ez k'us dant'i ka 'usutelhlilh tse be
suzoolhghelh hukwa' nuhzun?” 33 'Et Lizwif 'uhiydlhni, “Aw 'ut'en unzoo, 'i ka ilah tse be
nts'utuzelhghelh! Nyun 'ants'ih hoh dune inli 'ink'ez Yak'usda ch'a yailhtuk. Nyunch'oh
Yak'usda na'dudil'i, 'et hukwa tse be nts'utuzelhghelh.” 34 'Et Sizi ndo bulhni, “Soo
cho whunalhtinih hoh Yak'usda bughunek k'une'tsduguz 'i nuhtlaida'ai hoh ndutni,
‘Nuhwheni yak'usda ahli?” 35 T'éts'oninzun 'aw Yak'usda bughunek 'uk'une'dsduguz,
'i k'uyooyis ghait'ah, 'ink'ez ndunnah Yak'usda bughunek bughi delts'ut, 'en yak'usda
hubulhni. 36 'Et Yak'usda buYe' usdli 'un whudusni, 'et huwa Yak'usda ch'a yalhtuk dahni
hoh sk'ehdoh'aih. Se'aB4 'en 'udun nésunilhti hoh ndi yun k'ut ts'ih sutelh'a. 37 Se'aB4

be 'ut'en cha'zilh'en t'eh, whute, nuhwhuba 'alha' cha'tst'ah. 38 'Et whunts'ih se'aBa
be 'ut'en 'ulh'en t'eh, si nuhwhuba 'alha' cha'ust'ah, 'et whunts'ih ndi 'ut'en 'ulh'en, 'i
bugha nuhwhuba 'alha 'uhot'e. 'T bugha nuhwheni be t'éwhunéhzin 'ink'ez nuhwhuba

10:16 'Et ndi 'udechoo 'ulh'us Israel buts'u hainde ubdlhni. 'Et ndi 'uyoo 'ulh'us 'i yughu yailhtuk, 'T 'udun yun
k'ut whut'en 'uhint'ah. Ndannah 'awhuz Sizi hiyulhcha'dusts'o. 'Et huwa huba 'alha cha'hit'ah. T 1022 Bt njan
nowhujeh 'et Lizwif whunahulnih 'udayaz inle ho luglez whucho dune untsi' 'en daninya ho tinta' whunilh'en. 'Et
huwa Lizwif k'andit nahuwhulhtsi. 'Et huwa dahdodelh 'ink'ez Yak'usda buts'un téni 'uhunoolhdzin.

'alha 'uhét'e se'aBa 'en syudinda 'ink'ez si chah buyudisda,” hubdlhni. 39 'Et doo chah
zeh hiydolhchoot hukwa 'uhuja hoh Sizi butdhanaja 'ink'ez hubula k'ah hanaja. 4°Jordan
took'oh nyaz ts'ih ndet da John 'udechoo dune too be 'ulh'en inle, whuz whenaja 'ink'ez
‘et inda. 4! Lhanah dune highu nindel 'ink'ez 'ulhédutni, “John 'aw huwa 'ét'en teh
nucha'it'il, 'et whunts'ih ndun dune 'en bugha daja dani, ts'ah'un 'udani.” 42 'Ink'ez
nyoh 'et tube lhanah huba 'dlha' yint'ah suli.

11

Lazarus dazsai hoh Sizi nahiyilhna
1'TThunuh dune Lazarus hiydlhni, keyah whuyaz Bethany huwhutni, 'et whut'en. 'En
nduda suli. Bulhtuskah nanah Mary 'ink'ez Martha bulh hizih whut'i. 2Ndun Mary 'en
'uja inle neMoodihti khe 'i be yuke 'ink'ez butsigha be yuna'alhde inle. 'En bulhutsin

Lazarus 'en nduda. 3Bulhtuskah 'en Sizi khunek hits'6 tl'aidd'ai, “NeMoodihti ndun dune
buk'entsi', 'en nduda,” hiydlhni. 4 'Et Sizi hoozélhts'ai hoh 'utni, “Aw ndi dada 'ilhuz ye

dadotsah ghait'ah. Njan nduda bugha, 'et hoh Yak'usda buba whudélhti, 'ink'ez 'i bugha

Yak'usda buYe', 'en chah ba whudélhti.” 5-¢ 'Et Lazarus nduda Sizi whulh 'udizts'ai hoh
Martha, bulhtus chah, 'ink'ez Lazarus chah tube hubuk'entsi' 'et whunts'ih whut'i 'et,
nat dzin, 'et nand'el'ai. 7 Nat dzin 'et whut'l hukw'elh'az 'et yugha hoodul'eh 'et ndo

bulhni, “Doo chah Judea yun k'ut ts'ih uztoodelh,” ni. 8 'Et yugha hoodul'eh 'uhiytlhni,
“Rabbi, k'an 'ahoh Lizwif tse be nyottzelhghelh hukwa' huninzun 'ink'ez di ka whuz
natandalh hukwa' ninzun?” ° 'Et Sizi ndo budlhni, “Et 'ilhudzin 'et lanezi 'o 'at nat (12)
hukwe'hunit'oh 'uhoont'ah. Ndan dzenis neya, 'en 'aw dughun tooghalh ghait'ah. Ndi
yun k'ut be whét'en, 'i be honilh'en 'et huwa. 10'Et whunts'ih ndunnah 'ulh'ek nuya
t'eh, 'en dughun teghulh, 'aw be whét'en 'i bu'et 'int'ah 'et huwa.” 11 'Et ndo bulhni

hukw'elh'az 'et 'utni doo chah, “Ndunnah buk'ets'intsi' Lazarus nanésti 'et whunts'ih
buts'u tésyalh 'ink'ez ts'enatelhdzulh.” 12 'Et yugha hoodul'eh 'uhiytlhni, “NeMoodihti

Lazarus nanesti t'eh, 'et soo na'tetnilh ho' 'int'ah.” 13 'Et Sizi njan dazsai, 'et howu
yalhtuk hoh 'utni. Yugha hoodul'eh, 'en 'ants'ih nanesti 'ink'ez nalyis 'et howu yalhtuk
hoh 'utni huninzun. 14 'Et Sizi soo ts'et gaih ndo bulhni, “Lazarus dazsai. 15 'Et nuhwheni
nuhwhuba hoondst'i 'aw 'et chdsdah hoh 'uja. 'Et t'eh nuhwhuba 'alha 'oost'e. 'Et
whunts'ih k'an 'aw 'et buts'uztoodelh.” 16 'Et Thomas, 'en 'ut'adanda hiydlhni, ndunnah
yugha hoodul'eh ndo bilhni, “Wa'ih! Bulh Gztoodelh! Wheni chah sih, bulh yats'odlah!”
17Sizi whuz whenya 'et nahoo'ai Lazarus whiyahiyalhti whuts'un dit (4) dzin inle. 18 Njan
keyah wheyaz Bethany huwhtni, 'et Jerusalem tube wheghah whuz'ai. Ts'éyalh hoh
'ilhuh (1) hukw'e hunit'oh bat'en 'uhooldzah 'uhoont'ah. 1° Tube wheghah whuz'ai, 'et
huwa lhanah Lizwif highu nindel. Mary 'ink'ez Martha bulh hubulhutsin dazsai 'et hoh
hinidoolhya ka 'et huwa highu nindel. 20 'Et Sizi whuz de tiyalh Martha whulh dduzts'ai
hoh yududezya. Mary 'en koo 'aw 'et usda. 2! 'Et Martha Sizi ndi yalhni, “SMoodihti,
njan sinda inle t'eh, 'aw da sulhutsin dachatésa wule da. 22 'Et k'an whunts'th, ndai
Yak'usda buts'un kwa' dini, 'i ngha ite'alh, 'et t'éwhuniszun.” 23 'Et Sizi ndi yulhni,
“Nyulhutsin dinadéoja.” 24 'Et Martha ndi yalhni, “T'éwhuntdszun 'udek'elh'az dzin
t'eh, ts'iyannah dinddutédalh, 'et t'eh 'en chah sih dinaddoja.” 25 'Et Sizi ndi yulhni,
“Si 'ust'ah dune ts'iyannah dinabudutésdlelh 'ink'ez 'ilhuz wheni hiye khtna 'i hubugha
ités'alh. Ts'iyannah ndunnah huba 'alha' 'ust'ah, dahdzsai 'et whunts'ih hukhutenalh.
26 'Ink'ez ndunnah 'awhuz khuna 'ink'ez huba 'alha' 'ust'ah, 'aw dahdotsah ghait'ah. 'Et
mba 'alha 'uhoont'ah ih?” 27 'Et Martha ndi yulhni, “A sMoodihti, suba 'alha 'uhoont'ah
nyun Yak'usda buYe', Christ, ndun ndi yun k'etéyalh, 'en 'unint'ah.” 28 Njan 'et ndudéni
hukw'elh'az 'et dulhtus Mary yughu nanja 'ink'ez whe'izyaz 'uytlhni, “Whuneodulh'eh
whusainya 'ink'ez nka 'oodulhkut.” 2° Soo whudants'o ibulh didinya 'ink'ez yuts'un
whenya. 30 Sizi 'awhuz keyah wheyaz whuts'un tiyalh hoh, ndet da Martha yududezya,
‘et zeh 'ut'en. 31'Et ndunnah Lizwif, hubutah hudélhts'i, hinidélhya wheni, Mary soo
'a ts'ih didinya 'ink'ez 'az whinya, hinilh'en 'et hiyuntezdel 'ink'ez 'ulhédutni, “Ts'un

k'ut ts'ih tétso wheni whuz tezya hoh 'ut'en.” 32 Sizi ndet da 'ut'en Mary whuz ninya.
Soo yutelh'en ibulh yubut dugwtsi be neninya 'ink'ez ndi yulhni, “SMoodihti, njan
'unint'ah inle t'eh, 'aw da sulhutsin dachaitsal wule da.” 33 'Et Sizi yunilh'en utso, 'ink'ez
Lizwif ndunnah hiyulh nudelh, 'en chah hutso hubunilh'en hoh, tube whuts'u desnih
'ink'ez buyégha hoh huba dzuh 'uhooja, 34 'ink'ez huboodulhkut, “Nts'e wheyalhti?” 'Et
'uhiytdlhni, “Anih, whunolh'en sih!” 35 'Et Sizi intse. 3¢ Lizwif 'et 'ulhédutni, “Nulh'en
ndulhcho 'i be yuk'entsi'l” 37 'Ink'ez bulunah 'uhutni, “Chawhés'en 'en whé'en yulhtsi
inle, 'aw ih ndun dune 'en chah datétsah whuch'a 'uyooleh ghait'ah inle?” 38 'Et Sizi
doo chah budzi yuh hoh buba dzuh 'uhooja, 'ink'ez ni suli hoh ts'un k'uz ninya. Njan
ts'un k'ut 'et 'an tse whudd'de'ai 'uhoont'ah. 39 'Et Sizi ndo bulhni, “Ndi tse 'udun
dutah'aih!” 'Et Martha dune dazsai bulhtus, 'en 'utni, “SMoodihti, ndun 'aw 'et dit (4)
dzin 'adalhte 'ink'ez 'ulhtsun chah suli.” 40 'Et Sizi ndi ydlhni, “Aw ih chanyudusnil inle,
si sugha mba 'alha 'uhoont'ah t'eh, 'et t'eh Yak'usda yé dezti i tant'ilh?” 41 'Et nyoh ts'un
k'ut dune wheyudilhti, tse 'udun hidutez'ai. 'Et Sizi nduk yutd'en 'ink'ez 'utni, “AB4
suddnts'o 'et huwa suchanailya nyudusni. 42 'Ink'ez t'éwhunuszun 'ahoolhyez wheni
soozélhts'ai. 'Et whunts'ih njan 'udusni ndunnah 'ilhuhowezdel njan nahudelhuya, 'et
huwa nyun whuz de sutélh'a 'alha 'uhot'e.” 43 'Et ndudéja hukw'elh'az soo khunekti be
yatélhtuk, “Lazarus, ndez inyalh!” yulhni. 44'Et ndun dune dazsai tsa k'ez ts'ih handja.
Bula 'ink'ez buke chah 'awhuz naih be hiyulhti, 'i be bugha' wésduduz, 'ink'ez dzezoh
chah bunen 'awhuz bugha' wésduduz. “Buk'una'ah'uk 'ink'ez bula duhnih!” hubtlhni
Sizi. 45 Ndunnah Lizwif, Mary yughu nindel inle, Sizi bunalh 'uja 'et huba 'alha' yint'ah

suli. 46 'Et whunts'ih bulunah, 'en Pharisee ts'un whehandel 'ink'ez Sizi nts'oh tune'
'ust'en, 'et ndd ba dani. 47 'Et hukwa ndwhulnuk bumoodih 'ink'ez Pharisee yahutelhtuk

wheni 'ilhtinahuwesdel 'ink'ez 'uhutni, “Nts'e na'a daztenilh? Ndun dune stabe lhat
hooncha tune' 'at'en! 48 Whute 'ut'en ts'ilh'i t'eh, ts'iyannah huba 'alha oot'e 'ink'ez

Roman whusahandel hoh njan neluglez whucho 'ink'ez njan neyun k'ut chah negha
hahéolhchoot, 'ink'ez ts'iyawh yats'éodelh.” 4° 'Et 'ilhunuh hubutah Caiaphas hiyulhni,
‘en 'et naooduzuk wheni nawhulnuk degha nus dezti unli inle, 'en ndo balhni, “Aw
hoonli t'éwhunuzdhzun! 50 'Aw ih hubuk'ut chanuninulhzut, ts'iyannah ba 'ilhunuh
dune zeh dazsai t'eh, 'et t'eh 'o nus soo whutét'ilh, 'et huwa 'aw neyun k'ut hoolah
hole ghait'ah.” 5! Caiaphas dich'oh ilah ndi khunek yaka ni ntezut, 'et ndwhulnuk
degha nus dezti unli, 'et naooduzuk huba, 'et huwa whuz na'a nus whunilh'en Sizi
‘en 'aw 'et nilhdukw hoh ts'iyannah Lizwif 'et yun k'ut whut'en ba datétsah. 52 'Et
'aw Lizwif hiytulh dedowh, 'en huba zeh ilah. Ndunnah Yak'usda buzkeh hinli, nts'e
hahandel, hoh whut'en, 'en huba chah. 'Et huwa ts'iyawh 'ilho ninaoobutélelh 'ink'ez
'ilho whut'en dune whutéleh. 53 Soo 'et dzin whuts'un lhahéduleh hituzelhghelh wheni.
54 'Et wheghah ts'ih Sizi 'aw ts'et Lizwif hubutah nuchdsyah. K'us yun k'ut 'aw dune
chahéot'ih ts'th whuzih whuz'ai, 'ilhun keyah Ephraim huwhtni, whuz whinya 'ink'ez
yugha hoodul'eh tubulh 'et hudalts'i. 55 'Et doo chah Lizwif budzenis whuti ndet da
Hubutus Lhuseya huwhtni, 'aw 'et wheghah whudezulh. 'Et huwa lhanah yun k'ut
whut'en Lizwif hubuna'udoh hukw'un'a 'uhutenilh wheni keyah whuti Jerusalem ts'ih
hunindel. 56 Luglez whucho nahudelhuya 'ink'ez Sizi hika ités'en, 'et 'ulhédutni, “Daja
nahzun? 'Aw tulih dzenis whuti wheni whusachédsyak nahzun ih?” 57 'Et ndwhulnuk

bumoodih 'ink'ez Pharisee chah, 'uda dune tah khunek butl'aida'ai Sizi nts'e 'ut'en
t'éhoninzun t'eh, 'ahoh ndobadooni, 'et t'eh 'aw 'et hitélhcholh.

12

Soo 'udek'elh'az Sizi Jerusalem ts'ih tezya

1 Dzenis whuti Hubutus Lhuseya huwhutni 'awhuz lhk'utat (6) dzin whuz'ai, 'et Sizi
keyah wheyaz Bethany huwhtni, 'et 'uja Lazarus dazsai hoh yaidlah tah dinaidilhti
inle, 'et Lazarus whut'i, whuz lhugha dinya. 2 'Et hulhgha na'tet'alh wheni hiba lhaduja.
Martha 'en huba hukw'e'ile. 'Et Lazarus 'en chah hubulh na'ut'alh. 3 'Et Mary lubot

dezbun bat'en, k'unuts'djul soo dezti, 'i khe, nard hiyulhni, 'i luboodai be whusayd'ai. 'l
be Sizi yuke yulhlho 'ink'ez dutsigha be yuna'alhde. Bukoo ndulhcho hoh k'unuts'ajul
be soo whultsun suli. 4'Et 'ilhunuh yugha hoodul'eh Judas Iscariot, Simon buye', 'en
"utenilh ye 'éotekulh, 5'en "utni, “Di ka ndi k'unuts'djul be chd'oohkulh 'ink'ez tel'ennah

hubugha chanuzéhdzaih? Tube dezti ho' 'int'ah!” ni.* ¢ 'Et 'aw tel'ennah huba détni
ilah huwa 'et ndutni. Undunut'ih unli 'ink'ez sooneya zus ndai be yukat, 'i didut buba
niyd'a, 'ink'ez hukwa' ninzun totsuk ndai be yukat 'i 'ants'ih ye haind'aih 'et huwa 'utni.
7'Et Sizi 'utni, “Ndun ts'eke buts'dhachaoozah'ak, ndi wheyosuhutelhtelh dzin wheni,
‘et yalh'a 'i 'int'ah. 8 Tehul'en 'en 'ahoolhyez nohwhulh 'Ghint'ah, 'et si 'ahoolhyez ilah
nohwhulh "atest'ilh.” 9 'Et Lizwif 'en Sizi 'et usda t'éhonanzin hoh, soo tube lhanah
'ilhuhowezdel, 'en whusahandel. 'Aw Sizi 'en bugha zeh ilah, Sizi, 'en Lazarus dinaidilhti
inle, 'en huyuntelh'ilh ka. 10'Et ndwhulnuk bumoodih, 'en chah 'ilhuhowezdel Lazarus
'en chah hituzelhghelh 'et howu yahutelhtuk wheni. 11 'En bugha tube lhanah Lizwif
hube 'ut'en k'ah whuch'a huzdel 'ink'ez Sizi 'en bugha huba 'alha' yint'ah suli.

Sizi Jerusalem lhugha dinya
12 'Et 'om bun dzin lhanah 'ilhuhowezdel, 'en dzenis whuti wheni Jerusalem ts'ih
hunindel Sizi hiytlh tdants'o whuz de tyalh hutni 'et huwa. 13 'Ul hidilhchoot 'ink'ez 'i

hidelelh hoh hidudezdel 'ink'ez tube cho 'uhutni,
“Yak'usda buba whudélhti!
Ndun neMoodihti boozi bugha whusainya, 'en degha nus hoonzoo hubugha whults'ut!

'En Israel buts'u hainde hubudayi cho 'int'ah!”

14'Et Sizi yeztliyaz hiba whusailhti 'ink'ez yuk'etl'adida. 'Et whundulya hoh ndi 'uda
bugha 'uk'une'asduguz, 'i ndutni,
15“zionT whut'en nuhdzi ulhtus ulhtsi!

Nulh'en nuhwhubudayi cho yeztliyaz k'ut usda 'ink'ez nuhts'un dyalh!”

16 'Et 'udechoo hoh Sizi yugha hoodul'eh 'aw hubeni be t'éhonizun 'i bugha. 'Et yak'uz
buba whudélti ts'ih, whendja hukw'elh'az 'et whunahelnik ndi bugha 'uk'une'asduguz 'i
‘et ndutni 'ink'ez 'et Jerusalem whuts'un dyalh hoh didut hoh chah hiba ne'tst'en. 17 'Et
ndunnah 'ilhuhowezdel, ndunnah yugha hoodul'eh hoh Lazarus yuka hezya 'ink'ez ts'un
k'ut yuhadla tah dinaidilhti hoh hinalh'en inle, 'et howu yawhehunilhtuk. 18 'Et ndunnah
'ilhuhowezdel hooncha tune' 'ust'en whulh 'thudants'o 'et huwa 'uhuja hidudezdel.
19'Et Pharisee dich'oh 'ulhdédutni, “Nulh'en! 'Aw hoonliyaz cha'ts'uhéolil! Ndi yun k'ut
dune, ts'iyawh huyintezdel!”

Bulunah 'udun yun k'ut whut'en, 'en chah Sizi hite'ilh hukwa' huninzun!

20 Ndunnah dune Jerusalem ts'ih hutezdel, 'en hubutah, bulunah Greek cha 'uhut'en.
Dzenis whuti 'et Yak'usda ts'un teni 'uhuntelhzilh, 'et wheni. 2! Philip, 'en keyah
Bethsaida huwhutni, Galilee yun k'ut whuz'ai, 'et whut'en 'int'ah, 'en highu nindel
'ink'ez 'uhiydlhni, “Wheni chah Sizi ts'ute'ilh hukwa 'uzninzun.” 22 'Et Philip, Andrew
yughu ninya 'ink'ez 'uytlhni, 'ink'ez Andrew Philip bulh Sizi nduhiyulhni. 23 'Et Sizi
ndo bulhni, “Aw 'et yinkak dune ye' huba whudutélhti, 'et whusahénzut. 24 Soo ts'ah'un
'un whuddsni, haniyeh 'i bumai 'aw yun k'ut nachanilts'ulh t'eh, dant'ah dich'oh 'et
zeh ndutet'ilh. 'Et whunts'ih soo ndi yun k'ut nd'nest'ai t'eh, soo lhai bumai, 'i bugha
hanantejeh.¥ 25 Ndan dune ye khuna 'i yuk'entsi' t'eh, 'et t'eh ye khtina 'i tinta ité'alh
ho' 'int'ah. 'Et whunts'ih ndan ndi yun k'ut ye khtna 'i buba 'ants'ih yint'ah t'eh, 'ilhuz
wule wheni whuz na'a khutena. 26 Ndan suba né'tet'en hukwa' ninzun, 'en suhuntoodelh

'ink'ez nts'e 'ust'ah suba ne'ut'en chah 'et 'uhutet'ilh. 'Ink'ez ndan suba ne'ut'en unlj,
'en se'aB4 hubudutélhti.

Sizi datetsah howu yalhtuk

*
12:5 Tel'en buba 'ilhuh yus k'ut yuk'elha 'et'en, 'et 'uneltsuk. T 1215 Njan Zion ni, 'et Jerusalem keyah, 'et

'uwhulhni. ¥ 12:24 Ndi haniyeh bumai, 'i Sizi Gri dulh nddlt'ah, 'ink'ez ndi bumai bugha hananyih, 'i ndunnah
buba 'alha 'uyint'ah, 'en 'uhint'ah ni ho 'utni.

27 “K'an 'aw 'et tube suzul ba dzuh neooninzut, 'ink'ez daja doosni simba? Se'aBa
njan sts'un whudelts'ulh whuch'a sula 'ineh doosni ih? 'Awundooh! Njan sts'un
whudélts'ulh, 'et wheni whusdya. 'Ink'ez 'udusni, 28 “AB4 nyoozi 'o nus dezti ilhtsi.”
'Et yak'uz whuts'un khunek huduzts'ai, “Uda soozi dézti 'ink'ez doo chah zeh 'o nus
dutésti,” whutni. 29 Bulunah 'ilhunahuwésdel, 'et nuhudelhuya 'ink'ez hodants'o. 'Et
ndulhoditni, “Ditnik desni!” 'Et bulunah, “Lizas yulh yalhtuk hoh 'uwhutni,” hutni.
30 'Et Sizi ndo bulhni, “Ndi khunek duzahts'ai, 'i 'aw si suba ilah 'uwhutni, nuhwheni
nuhwhuba 'uwhutni. 31K'an 'aw 'et yinkak whudune huba nahuteyeh 'ink'ez whutsuh da
ndi yun k'ut humoodih,$ 'en 'ilhuz 'un hitenoh. 32'Ink'ez ndi yun k'ut dibe' sadunintan

t'eh, 'et sih soo ts'iyannah suts'un buntelhut'uk.”” 33 'Et ndutni hoh nts'e na'a datétsah,
‘et hobunelhtun ni hoh 'utni. 34 'Et 'ilhunahuwésdel 'uhiyulhni, “Moses yuk'une'tzguz
inle, 'i bugha whulh "Gzdits'o ndun Christ 'en 'ilhuz khutena. 'Ink'ez délhti 'udini yinkak
dune ye' dibe na'hidéolhtsih huba 'uhoont'ah. Ndan ho' 'int'ah ndan yinkak dune ye'?”
hutni. 35'Et Sizi ndo bulhni, “Awhuz sayaz whuz'ai 'et ndi be whét'en 'i nohwhulh

"atet'ilh. 'Awhuz ndi be whét'en 'i nohwhulh 'int'ah hoh ahdulh zeh aht'en. 'Et nduht'en
t'eh, 'aw tsahdlhgus nuhk'éoodoolts'it ghait'ah. Ndunnah tsahélhgus yuh hédulh 'aw

nts'e hédulh t'éhonizun. 3¢ Ddhooldzah ndi be whét'en aht'i, 'ink'ez nuhwhuba 'alha’
'int'ah t'eh, 'et ndi be whét'en 'i buzkeh téhleh.” 'Et Sizi ndo bulhni hukw'elh'az, bughu

whenadja 'ink'ez buch'a ntelhu'i. 37 Tube 'ut'en uncha 'i bunalh 'alh'en 'et whunts'ih 'aw
huba 'alha' cha'it'ah. 38 'Et nus whinoolh'en Isaiah yuk'ine'uzguz, 'i bugha whuz na'a
hoh teh ne'whust'en. Njan ndutni hoh 'uk'une'izguz,
“Moodihti ndi khunek whutl'azdd'ai, 'i ndan zeh buba 'alha yint'ah?
NeMoodihti yé ulhtus 'i ndan ts'un ye nénelhtan?”
39 'Et huwa huba 'alha' cha'hdot'ah, Isaiah njan chah ndutni 'et huwa,

40 “yak'usda, 'en hubuna be chahuwhés'en hubulhtsi,
'ink'ez hubudzi chah duts'un yulhtsi.

'Et 'aw hubuna be hondolh'en ghait'ah

'ink'ez hubudzi be 'aw t'ehonozin ghait'ah.

‘Soo na'butésdlilh huba suts'un nahoolyeh ghait'ah,’ ni Yak'usda.”

41'Et Isaiah Yak'usda yé dezti 'i yunalh'en hoh 'et yugha ndutni inle. 42 'Et whunts'ih

'alha 'i be lhanah dune gha ndoh 'uhint'ah, 'en Sizi huba 'alha yint'ah, 'et whunts'ih 'aw
hudooni ghait'ah. 'Et ndo deja t'eh, Pharisee Lizwif hubuluglez whuch'a 'ilhuz tibuhoneh
‘et whehunuljut. 43'En dune Yak'usda buch'a 'onus huba délhti. 44 'Et Sizi khunek ulhtus
'i be ndutni, “Ts'iyannah Ndunnah si huba 'alha' 'ust'ah, 'aw si sugha zeh {lah, ndun
whuz de sutelh'a, 'en huba 'alha' yint'ah. 45'Ink'ez ndunnah sunilh'en, 'en ndun whuz de
sttelh'a, 'en hinilh'en. 46 Yinkak whudune ba be whét'en 'et hukwa ndi yun k'ut niniya.
'Et huwa ndunnah huba 'alha' 'ust'ah, 'aw tsah6lhgus yuh hudoolts'i ghait'ah. 47 'Ink'ez
ndunnah sughunek hidits'o 'et whunts'ih huba 'alha' cha'yit'ah, 'aw huba nahoosyeh
ghait'ah. Ndi yun k'ut whudune huba nahutesyeh ilah ka whusdya, hubutelhyih ka
whusdya. 48 Ndan sts'u desnih 'ink'ez 'aw sughunek chayilhcholh, 'ilhunuh 'en huba
nahuteyeh. Ndi khunek be nohwhulh yalhtuk, 'i khunek zeh 'udek'elh'az dzin t'eh be
nuhwhuba nahutedeh. 49 'Aw sich'oh zeh ilah yalhtuk. Se'aB4, ndun whuz de sutelh'a,
'en dich'oh khunek yutulhuhézya, 'i stl'aida'ai daja doosni hoh yaoolhtuk 'et wheni.
50 'Ink'ez t'éwhuntszun ndi khunek yutulhthezya, 'i bugha 'ilhuz be khitna 'i unli. 'Et
huwa ndai sich'oh be yalhtuk, 'i nts'e na'a se'aB4d sudani, si chah whuz na'a zeh yalhtuk,”

hubulhni.

13

Ndi yun k'ut howu natedalh, Sizi yugha hoodul'eh sshubulh ydlhtuk
1 Dzenis whuti ndet hoh da Hubutus Lhuséya huwhutni, 'et whutsuh da Sizi 'aw 'et
buts'uh whidelts'ulh ba 'et newhininzut t'éwhuninzun ndi yun k'ut howu teyalh 'ink'ez

%
§ 1231 Ndi yun k'ut humoodih, 'en netsudule 'int'ah. 12:32 Dibe' hidunintan ni, 'et lhalhgus yulhni ho 'utni.

be'aBa ts'un natedalh. Ndi yun k'ut ndan budune 'en ts'iyawh hubuk'entsi'. Soo nts'e
whuts'un hubuk'entsi'. 2'Et hulhgha na'het'al hukw'elh'az 'uda netsudule Judas Iscariot
Simon buye' Sizi ye 'ootékulh hukwa' nizun, yudzi yuh nioode'ai. 3 'Et Sizi t'éwhuninzun
be'aBa ts'iyaitsuk k'ine' yool'en, 'et yugha éoni'ai. 'Ink'ez Yak'usda ts'un hainya 'ink'ez
Yak'usda ts'un natedalh 'et chah t'éwhuninzun. 4'Et na'het'al 'ink'ez yoo 'az ye dune unli
'i 'udunininla. Lusima ilhchoot hububut neinilhbal 'ink'ez yulh ts't delhd'oo. 5'Aw 'et
be la'ts'uldeh ts'ih too deinyul 'ink'ez yugha hoodul'eh hubuke toonagus 'ink'ez lusima
yulh ts'a delhii'oo, 'i be hubuke yuna'ulhdeh. ¢ 'Et Sizi Simon Peter yughu ninya hoh 'et
Simon Peter ndi yulhni, “SMoodihti, si chah suke téona'tangus hoh ih 'int'en?” 7 'Et Sizi
ndi yulhni, “K'an dast'en 'aw nyeni be t'éwhunuzinzun, 'et k'at lih sih t'ewhunonzeh.”
8 'Et Peter ndi yulhni, “Awundooh! 'Aw suke toonadongus ghait'ah!” 'Et Sizi ndi yulhni,
“Aw too nachainyusgus t'eh, 'aw sulh 'ént'e ghait'ah.” 9 'Et Simon Peter ndi yilhni,
“SMoodihti, 'aw suke zeh ilah, sula 'ink'ez sutsi chah too nadongus!” 10 'Et Sizi ndi
yualhni, “Ndan buna'éde, duke zeh toonaoogus huba' hoont'ah. 'Et whunts'ih ndulhcho
hoh chaddhtsun hoh aht'ah. 'Et nuhwheni ts'iyawh nuhwhuna'déodeh 'et whunts'ih
nuhtah 'aw ts'iyawh ilah nuhwhuna'déde.” 11 'Et 'uda t'éwhuninzun ndun ye 'ootékulh
‘et huwa "utni, “Aw ts'iyawh ilah nuhwhuna'déde.” 12 Hubuke toonagus 'aw 'et lhaduja
hoh, ye dune unli 'i yé naja 'ink'ez hubutah nanatl'adeda, 'ink'ez ndo bulhni, “Dahooja,
njan k'an dandhusdla, soo cho ih nuhwheni be t'éwhunihzun? 13 Whuneoodulh'eh

'ink'ez Moodihti sudthni. 'Et 'alha duhni ho' duhni, si 'en 'ust'ah 'et huwa. 14 'Et si
‘en 'ust'ah dune hodul'eh 'ink'ez Moodihti usdli hoh nuhke toonasiguz, 'et nuhwheni

chah whuz na'a nuhwhuke lhuba toonadohgus huba' hoont'ah. 15 K'an nuhwhunalh

dandéhwhusdla whuz na'a nuhwheni chah 'et ndusdolh'en. 16 Soo ts'ah'un na'a 'un
whudusni, 'aw ustle, 'en bumoodih yugha ndoh cha'it'ah. 'Et whuz na'a zeh khunek

na'a 'aw ndan yughatélh'a yugha ndoh cha'it'ah. 17 'Et nuhwheni be t'éwhundhzun t'eh
daja nuhwhudusni, 'ink'ez danwhusdla, 'et nuhwheni chah whuz na'a 'aht'en t'eh, 'et
tube hooteht'i. 18 'Aw soo ts'iyawh ilah nuhwhugha 'et ndudisni. Ndan 'utahdoobala,
'en t'ébuntszun. 'En 'utahdoobdla, 'et huwa Yak'usda bughunek 'i 'uk'une'usduguz
k'ut dawhdtenilh 'et hubugha njan ndutni, ‘Ndan lhes sulh {'al, 'en sch'a nidenya hoh
sazoolhghelh hukwa' ninzun.” 1 Njan 'et ndo whutenilh whutsuh 'et nuhwhudusni. 'Et
nduhoojat'eh, 'et t'éwhundhzin, 'et ndan usdli, 'en 'ust'ah. 20Soo ts'ah'un nuhwhuddsni
ndan whuzna'a, 'en budzi yuh hoh hiyilhchoot t'eh, si chah suhilhchoot hoh 'uhoont'ah.
'Et Ndan budzi yuh hoh silhchoot, 'en ndun whuz de sttelh'a, 'en chah hiyilhchoot hoh
'uhoont'ah.” 21 'Et Sizi njan ndudani hukw'elh'az buyégha hoh buba dzuh 'uhooja. 'Et
hubulh yételhtuk 'ink'ez njan ndo bulhni, “Soo ts'ah'un nuhwhudusni 'ilhunuh nuhtah
‘en se'6otekulh.” 22 'Et yugha hoodul'eh ts'iyawh lhahunul'en k'us ndan simba "uydlhni
'aw nt'éhonizun. 23'Et 'ilhunuh yugha hoodul'eh, Sizi k'us ydk'entsi' soo yuzih k'ut usda,
24'et Simon Peter yuba nilhni hoh Sizi yoodolhkut, soo ndan simba ndi 'uytlhni yughu
yalhtuk 'et huwa. 25'Et ye chanenti 'ink'ez 'uydlhni, “SMoodihti, ndan ho' 'int'ah?”
26 'Et Sizi ndi ydlhni, “Ndan ndi lhesyaz toonasi{'ai 'ink'ez butl'aya'ai, 'en 'int'ah.” 'Ink'ez
lhesyaz toonayuz'ai 'ink'ez Judas Iscariot Simon buye', 'en yutl'aya'ai. 27 'Et ndi lhesyaz
yutl'aya'ai hoh 'aw 'et Satan ye ghinya. 'Et Sizi ndi yulhni, “Ndet da 'uwhutanlilh, soo
'ah lhadodinleh!” 28 'Et 'onghunnah ts'iyawh ndun Sizi yugha hoodul'eh, 'en dant'i ka
‘et ndi yulhni 'aw t'éhonizun. 2° Bulunah, 'en 'uhuninzun Judas 'en sooneya zus nuya'a
‘et huwa ndi dzenis whuti wheni buka nudzun, 'i yoket ka ndi ytulhni. K'us tel'en teh
hoonliyaz hubugha '60'alh ka ndi ydlhni huninzun. 30 'Aw 'et lhesyaz yilhchoot ibulh,
'ahoh 'a tsih 'az whinya. 'Aw 'et tsahdlhgus 'uhoont'ah. 31'Az whénya hukw'elh'az
‘et Sizi 'utni, “Aw 'et yinkak dune ye' buba whudélti 'ink'ez 'en bugha Yak'usda buba
whudélti. 32 'En bugha Yak'usda buba whudélti t'eh, 'et Yak'usda dich'oh chah yinkak
dune ye' soo 'ahoh 'et yuba whudutélhti. 33 Suzkehkah 'aw sa ilah nohwhulh 'utést'ilh.

Suteh'ilh hukwa' ntehzilh, 'et nts'eh na'a Lizwif hubuddni, whuz na'a nuhwheni chah
nuhwhuddsni, nts'e tésyalh ts'ih 'aw nuhwheni chah sulh téohdelh ghait'ah. 34 'llho

khunek k'an 'i nuhwhutl'add'ai 'ink'ez ndi 'i 'int'ah, ts'iyawh lhk'eoohdutsi'. Nts'e na'a
si nuhk'esi', 'et whuz na'a zeh nuhwheni chah lhk'eoohdutsi'. 3> Ndi be lhk'ezdutsi' 'i
nuhtah hoonli t'eh, 'i bugha sugha hoodul'eh ahli ts'iyannah t'éhondozin.” 3¢ 'Et Simon
Peter yoodulhkut, “Moodihti, nts'e tanyalh?” 'Et Sizi ndi ydlhni, “Nts'e tesyalh ts'ih,
'aw k'an suntonya ghait'ah, 'et whunts'ih nk'at lih, suntanyalh.” 37 'Et Peter ndi yulhni,
“Moodihti, 'et di ka k'an 'et 'aw nyun toosya ghait'ah? Be khusna, 'i whunts'ih nyun
mba bula dutesnih!” 38 'Et Sizi ndi yulhni, “Alha ih be khina, 'i suba bula dutatnih? Soo
ts'ah'un na'a nyudusni ligok dune 'uduténilh whutsuh, tat 'et t'ésunuzinzun dutanilh.”

14

Sizi yugha hoodul'eh ndo biilhni, “Si sugha zeh se'aBd buts'un téhdulh.”

1“Khun teh nuhwhudzi ndéoda gunih. Yak'usda nuhwhuba 'alha 'int'ah, whuz na'a
si chah nuhwhuba 'alha 'oost'e. 2 Se'aBa bukeyah lhat koo whuzdla hoh 'uhoont'ah.
'Aw 'alha cha'héot'ah t'eh, ndun whudéosni da. Whuz tesyalh nuhwhuba lhawhi-
dutesdleh wheni. 3 Whuz lhadiya 'ink'ez nuhwhuba lhawhtdusdla t'eh, doo chah
zeh whusandtesdalh 'ink'ez ts'iyawh nanwhutelhtchulh, ndet sida, 'et si sulh '6oht'e.
4 'Ink'ez nts'e whéya ts'ih 'ink'ez nts'e ti whého'a 'et t'éwhundhzun.” 5'Et Thomas
yoodulhkut hoh 'uytlhni, “Moodihti, nts'e tanyalh 'aw nt'ets'onizun, 'ink'ez nts'e na'a
whuz ti nt'éts'ontézin?” ¢ 'Et Sizi ndi yulhni, “Si yak'uz ti, 'ink'ez khunek 'alha' 'int'ah
'i chah usdli. 'Ink'ez 'ilhuz wheni be ts'ukhuna, 'i chah 'usdli. 'Et huwa 'aw 'ilhunuh
whunts'i se'aBa yuts'un tooya ghait'ah, si sugha zeh 'et ndutenilh. 7 Si t'ésunahzun
inle t'eh, 'et se'aB4 chah da t'endohzin wule. 'Et k'an whuts'un, 'en 'aw 'et t'enahzun
'ink'ez ah'en chah ahja.” 8 'Et Philip ndi yulhni, “Moodihti, nye'aB4 bunenilhtun 'ink'ez
uznoolh'en, 'aw 'et zeh hukwa' uzninzun.” °'Et Sizi ndi ydlhni, “Philip, lhe'héoldzah
nohwhulh 'Gst'en, 'et 'awhuz ih t'ésunuzinzun? Ndan sunalh'en, 'en se'aB4d chah
hinalh'en. 'Ink'ez di ka, ‘Nye'aB4 bunenilhtun,” dini? 10 Si se'aB4 buyuddsda 'ink'ez
se'aBa chah suyudinda. 'Et 'aw ih mba 'alha cha'hdot'ah? Khunek be nohwhulh yalhtuk
'i 'aw si sughunek ilah 'int'ah. Se'aB4 ndun suyudinda, 'en ndi 'ut'en 'uyulh'en 'en
'int'ah. 11 Nuhwhuba 'alha 'uhot'e si se'aB4 buyudusda 'ink'ez se'aB4 'en suyudinda.
'Et nuhwhuba 'alha cha'hdot'ah t'eh, ndi 'ut'en ndai 'ulya, 'i bugha si sugha nuhwhuba
'alha 'uhot'e. 12 Soo ts'ah'un na'a ndan nuhwhudtsni, ndan buba 'alha 'ust'ah, 'en ndi
'ut'en ndai 'ulh'en, 'i, 'en chah 'uhitelh'ilh. 'Et si se'aB4 buts'u ndtesdalh 'et huwa si
‘ut'en 'ulh'en, 'i, 'o nus 'ilhcho 'ut'en, 'i, 'uhiyoolh'en. 13 'Ink'ez ndai si soozi buka'
dahni 'i hoh nuhwhuba né'test'en. 'Et huwa se'aB4 'en buYe' buba whuddolhti. 14 Ndai
si soozi buka' dahni, 'et nuhwhuba 'uwhutesdlilh. 1> Nuhwheni sk'ehtsi' t'eh, ndai ndi
khunek nuhtl'ddala, 'i buk'une' 'ooht'en. 16 'Ink'ez se'aB4 'en 'ilhuz wheni nuhLa'tet'ilh,
'en nuhwhugha itélhtelh, 'et buts'u hukwa' doosni. 17 'En Ndoni 'int'ah. Ndai khunek
'alha 'int'ah, 'i zeh buts'u hafdults'it. Ndi yun k'ut whudune™ 'aw bubeni be t'ehin{zun,
‘et huwa 'aw huydolhchoot ghait'ah. 'Et nuhwheni t'enahzun, nohwhulh 'int'ah,
'ink'ez nuhyudutélts'ulh. 18 'Aw ts'unuh ahli li'aht'ah hoh nuhghu toosya ghait'ah.
Nuhts'u téosya. 19 Dzuh sayaz inle, 'ink'ez yinkak whudune, chasates'il, 'et whunts'ih

nuhwheni suntelh'ilh. Si khusna 'et huwa nuhwheni chah khutehna. 20 'Et dzin t'eh, 'et
t'ewhunohzin si se'aB4 buyudusda 'ink'ez se'aBa chah syudinda 'ink'ez 'o 'un nuhwheni

chah nuhyudusda. 2! Ndan khunek 'et nidéla 'i yuk'tne' 'ut'en, 'en sk'entsi' 'uhint'ah.

'Ink'ez ndan sk'entsi', se'aBa chah buk'etesi', 'ink'ez si chah buk'etesi' 'ink'ez ndan usdli
et t'ehonozin huboolhtsilh.” 22 'Et Judas, 'aw Judas Iscariot 'en ilah, 'en Sizi ndi yulhni,

“Moodihti, nts'e na'a 'uhoont'ah hoh nyun nyugha t'ets'onézin neba 'uwhuténlilh,
‘et whunts'ih yinkak whudune, 'en nyun nyugha 'aw t'éhontészin dini?” 23 'Et Sizi
ndi yulhni, “Ndunnah sk'entsi', 'en sughunek yootetun. 'En se'aBé buk'etesi' 'ink'ez
hubulh 'atet'ilh 'et huwa si bulh hubutah 6duke. 24 Ndan sk'echaitsi', 'aw sughunek
hik'unucha'ust'en. 'Ink'ez ndi khunek nuhwheni dahts'o, 'i 'aw sich'oh sughunek ilah
'int'ah. Se'aB4, whuz de sttelh'a, 'en bughunek 'int'ah. 25 'Awhuz nuhtah 'ust'ah hoh

* 14:17 Ndan ndi yun k'ut Yak'usda huba 'alha cha'it'ah. 'En 'o bulhni bughu yalhtuk.

njan 'et nuhwhudusni. 26 'Et nuhLa'ut'en, 'en Ndoni 'int'ah, 'en si soozi bugha se'aB4
'en nuhts'itelh'alh, ts'iyaintsuk whunohodutilh'eh 'ink'ez daja nuhwhudani 'et soo cho
whunalhtinih chah nuhwhutélhtsilh. 27 Be nedzi dezghel, 'i nuhghu nendnust'ai. 'I
sich'oh be sudzi dezghel, 'i nuhgha ni'ai. Ndi be nedzi dezghel nuhgha ni'ai, 'i 'aw
yinkak whudune nuhgha hdyu'aih, 'i 'aw yulh nduchailt'ah ho' 'int'ah. Khun teh nuhdzi
undooda 'ink'ez noolhdjut gunih! 28 Sudahtso hoh 'un whudisni. 'Aw 'et nuhghu
tesyalh 'ink'ez nuhts'u téosya. Se'aBa 'en sughanus dezti 'et huwa 'en buts'u natesdalh,
'ink'ez sk'ehtsi' t'eh, k'an daja nuhwhudéni 'et huwa whundolhnik. 2 'Ink'ez hoh teh
ne'whutet'en, k'an nuhwhudani. 'Et t'eh whusawhélts'ut t'eh, si sugha nuhwhuba 'alha
'uhot'e. 30'Aw dzuh sayaz 'o 'un nohwhulh yadolhtuk ghaft'ah. Ndi yun k'ut humoodiht
'az de tyalh 'ink'ez si sugha 'aw ntsolyaz 'i whunts'ih buch'a chayilah 'et huwa. 3! 'Aw
‘et didahdelh, 'aw 'et njan huwuztoodelh, 'et huwa yinkak whudune t'éhonézin se'aBa
buk'esi' 'ink'ez nts'oh tula khunek stl'aidan'ai, hoh tune'it'en ne'tst'en.

15

Sizi yugha hoodul'eh hubodulh'eh nts'e na'a mai chun buyooschum buts'u hainulhyeh, ‘et
whuz na'a zeh yugha hoodul'eh hiyulh zah oot'e. 'Et hubugha hubodulh'eh.
1*Soo mai chun 'i 'ust'ah 'ink'ez se'aBa 'en mai k'et huwunli unli. 2Ndunnah si sugha

'uzooschum unli, 'en 'aw bumai hoolah t'eh, 'et buts'u haidule, 'ink'ez ndunnah bumai
lhai, 'en soo 'obulh'en bumai lhai wule ka. 3 Ndi khunek be nohwhulh yalhtuk, 'i be 'uda

nuhwhuna'dede hoh 'aht'ah. 4 Nuhwheni syudoolhtts'i 'ink'ez si chah nuhyudéosda.

'Uzooschum mai chun bunida'a t'eh, bumai whutéleh. 'Et whuz na'a zeh nuhwheni
nuhwhugha 'alha 'uhoont'ah. Si syudelhuts'i t'eh, 'et zeh nuhmai whutéleh. 5 Si mai

chun li'nust'ah 'ink'ez nuhwheni 'uzooschum li'aht'ah. Ndunnah si syudinda 'ink'ez
si chah buyudusda, 'en zeh bumai lhai téleh. 'Aw si su'et, 'aw hoonliyaz 'uhuhooleh
ghait'ah. ¢ Ndunnah si syudinda ilah, 'en 'uzooschum k'una'a k'uhidut'us 'ink'ez n'un
hidutulht'oh, 'et dugi, 'et nduhint'ah. 'Uzooschum ts'iyawh nahidulhdzooh 'ink'ez tsuh
hidulhkuk 'ink'ez hidélhk'un. 7 'Et si suyudelhtts'i 'ink'ez sughunek nuhyuh dez'ai
t'eh, 'et ndet hukwa' nahzun, 'et ts'iyawh nuhwhuba 'et nduwhuténilh. 8 'Ink'ez mai
lhai nuhwhuts'u hdnulhyeh t'eh, 'et huwa se'aBa 'en buba whuddolti. 'Et huwa sugha

hoodul'eh wahle. 9 Se'aB4 'en si sk'entsi'. 'Et whuz na'a zeh nuhk'esi', 'et huwa be
nuhk'esi' 'i bulh zeh 'ooht'e. 10 Se'aB4 nts'e na'a suba lhuhézya buk'ine' zust'en 'ink'ez

yé sk'entsi', 'i chah bulh 'utést'e. 'Et whuz na'a zeh khunek nuhtl'adéla 'i buk'tine'
'aht'en t'eh, 'et huwa be nuhwhuk'esi', 'i bulh '6oht'e. 11 K'an njan nuwhudusni, 'et
be héonust'i, 'i be hoondht'i t'eh, 'et hoondht'i k'et 'aw 'o 'un '6oht'e ghait'ah. 12 Ndi
sughunek nuhtl'add'ai 'i ndutni, 'ilho ahli hoh nts'e na'a nuhk'esi', whuz na'a zeh
lhk'eoohdutsi'. 13 'TThunuh dune yuk'entsi' buk'uz dazsai t'eh, 'aw 'o 'un ye buk'eoots'i'

hoolah. 14 'Ink'ez khunek nuhtl'add'ai 'i buk'tine 'aht'en t'eh, 'et nuhwheni sk'entsi' ahli.
15'Aw 'o0 'un sunane'uht'en chanuwhuduzisnih. Hubunane'hut'en 'en bumoodih nts'oh
tune' 'ut'en, 'aw t'éhonizun. Si nts'oh tula se'aBa bugha whudats'o, 'et soo ts'iyawh

whun whunelhtan, 'et huwa sk'ehtsi' nuhwhudusni. 16 'Aw nuhwheni 'utahachésulhtel.
Si lhtahanhola toohdelh 'ink'ez mai hanéolhyeh 'ink'ez nuhmai 'ilhuz wheni 'éot'e,

‘et huwka 'et ninwhunila. 'Et huwa se'aBa ndai si soozi bugha buts'un hukwa' dahni,
' si nuhgha fyoo'alh. 17 K'an nuhwhudusni, ts'iyawh lhk'eoohdutsi'. 18 Ndi yun k'ut

whudune nuhts'u hudutnik t'eh, whunalhunih nuhwheni nuhts'o dutetnik whutsuh,
'et 'uda si sts'u hudutnik inle. 1° 'En buluh ahli t'ah, 'et da nuhk'ehootsi' wule t'eh,
nuhwheni chah hubutah aht'ah 'et huwa. 'Et whunts'ih nuhwheni 'utdhanhdla, 'ink'ez
'aw 'o 'un bulah chéhlah, 'et huwa yinkak whudune nuhts'u hudutnik. 20 'Et huwa daja

nuhwhudusni whunalhunih, 'aw hubunane'hut'en, 'en dumoodih gha ndoh cha'it'ah. Si
dzuh nusdhulhdzut t'eh, nuhwheni chah dzuh nunéhotelhdzut. 'Et sughunek hik'tine'
'ust'en t'eh, nuhwheni nuhghunek chah hik'tne' oot'en sih. 21 'Et nuhwheni sudune
ahli, 'et huwa hoh teh ne'nohuhoolh'en, ndun whuz de sttelh'a, 'aw t'éhinizun 'et

t 14:30 Ndi yun k'ut humoodih, 'en netsudule 'int'ah.

huwa. 22'Aw si whusachasyal 'ink'ez hubulh yachalhtih t'eh, lubeshi 'ulh'en hinli 'aw
hukwa t'éhonézin ghait'ah. 'Et k'an whuts'un hubulubeshi 'aw nuhinoolh'i hoolah.

23 Ndunnah sts'u dutnik, se'aB4 'en chah hits'u dutnik hoh 'uhint'ah. 24 Ndi 'ut'en
'ulh'en 'i 'aw 'uyoon cha'yulh'en, 'i bunalh cha'whuslel t'eh, 'et t'eh lubeshi 'ulh'en hinli
'aw da t'ehondzin. 'Et k'an 'ut'en 'ulh'en, 'i hinalh'en, 'et huwa si 'ink'ez se'aB4 bulh
nets'u hudutnik. 25 'Ink'ez ndi Yak'usda bughunek buba 'uk'une'dsduguz 'et ndutni, ' Aw
hoonliyaz huwa ilah sts'u hudutnik.” Daja ni k'an 'aw 'et ne'whust'en. 26 'Et whunts'ih
nuhLa'ut'en, Ndoni, ndai be 'alha 'uhoont'ah 'i buts'u haidelts'ut, 'en 'int'ah, se'aBa
buts'un 'en nuhts'un telh'alh, 'en whusainya t'eh, si sugha ts'iyawh whun whundolhtun,
se'aBa yuts'u hainya 'et huwa. 27 'Ink'ez nuhwheni chah si sugha 'uyoon whubuntelhtun,
soo 'udechoo da whuts'un sulh 'aht'en 'et huwa.”

16

Sizi yugha hoodul'eh 'en nihinudelh hinli, 'et huwa ndi yun k'ut whut'en dzuh nubotelhdeh,

‘et huwa '6bulhni.
L'Et Sizi 'o 'un ndo bulhni, “Nuhwhuba 'alha' hoont'ah doo ka si whuladoohtnih, 'et
'un whudusni. 2 Luglez 'et chah tinan whuts'unooyoot. 'Aw 'et whuz de whudezulh,

‘et t'eh ndunnah nuhteghan Yak'usda ba 'uhut'en huntezilh. 3 Si 'ink'ez se'aBa bulh

t'énhonizun 'et huwa ne'nohohoolh'en. 4 'Et 'uda 'un whuddni, 'aw 'et ne'nohohulh'en
t'eh, 'et whunaoolhtinih. Nohwhulh 'ust'en inle 'et huwa 'aw nduchah nuhwhudusnil.
5 K'an ndun whuz de sutelh'a, 'en buts'un néatesdalh, 'et whunts'th 'aw 'ilhunuh
nuhtah nts'e tésyalh 'et hukwa chasuzooddzulhkut. ¢ 'Et njan 'un whuddsni, 'et huwa

nuhwhudzi tso be dézbun, 7 'et whunts'ih khunek 'alha' 'int'ah 'i "in whudusni, nuhghu

natesdalh, 'et nuhwheni nuhwhuba whutézoo. 'Aw whendachasdal t'eh, nuhLa'tet'ilh,
'en 'aw nuhts'un tooya ghait'ah. Whendsja t'eh, 'et 'en nuhts'un télh'alh. 8 'Et

whusainya t'eh bubeni tah dez'ai 'i bugha yinkak whudune lubeshi 'uhulh'en hinli
t'éhondzin. 'Ink'ez ndai ts'ah'un 'int'ah 'i 'ink'ez Yak'usda ye ndhezya 'i chah 'i bugha
t'éhondozin. 2 Si sugha 'aw huba 'alha cha'hdot'ah 'et huwa hubunalh t'ewhunoolhzeh
lubeshi 'uhulh'en hinli. 10 Se'aBa buts'un néatesdalh 'ink'ez 'aw 'o 'un sooh'en ghait'ah.
'Et 'i bugha ndai ts'ah'un 'int'ah 'i* Ndoni, 'en bubut'ewhunoolhzeh. 11 Ndi yun k'ut

humoodih 'enT 'uda buba nahezya, 'et huwa ndi be nahudeh 'i ndi yun k'ut whudune,

Ndoni 'en whebunoolhtun, 'en chah whuz na'a zeh buba nahutedeh. 12'Awhuz tube lhat
nuhwhudutésnilh whuz'ai, 'et whunts'ih k'an 'aw whulh whuhyin, ghait'ah. 13 'Et Ndoni,

ndun khunek 'alha' 'int'ah 'i buts'u haidults'it, 'en nuhyuddnde t'eh, 'en ndi khunek
'alha''int'ah, 'i nuhwheni tah nidoo'alh. 'Et ndi 'i be 'ut'en 'int'ah; 'aw dich'oh bughunek
be ilah nohwhulh yatelhtuk, ndet whudants'o, 'et zeh whunoh untelhtun, 'ink'ez nts'oh
teh ne'whutet'en, 'et chah t'ewhundhzun nuhwhutelhtsilh. 14 Se'ut'en k'ah ts'iyawh
whutalhchulh 'ink'ez whunéhuntelhtun, 'et si suba whuddolhti. 15 Ts'iyaitsuk ndai
se'aBd be'ilhdzun yinli, ' si se'ilhdzun 'int'ah. 'Et 'un whiddusni Ndoni 'en ndai se'ut'en
k'ah unli, 'i ts'iyawh yutélhchulh 'ink'ez 'i yenewhuntelhtun. 16 'Aw 'et se'aBd buts'u
natésdalh 'et huwa 'udusni dzuh sayaz whuts'un, 'aw sooh'en ghait'ah. 'Et doo chah
dzuh sayaz inle t'eh, 'et suteh'ilh.” hubulhni. 17 'Et yugha hoodul'eh dich'oh chah
lhahoodulkut, “Ndi khunek ye nelh yalhtuk 'i lhe'utni, ‘Se'aBa buts'u natésdalh,’ 'ink'ez,
‘Dzuh sayaz whuts'un, 'et 'aw sooh'en ghait'ah. 'Et doo chah dzuh sayaz whuts'un, 'et
suteh'ilh.” 'I daja ni hoh "utni?” 18'Et 'o 'un chah 'uhutni, “Njan dzuh sayaz whuts'un ni,
‘et daja ni hoh 'utni? Wheni 'aw t'ets'onizun.” 1° 'Et Sizi hukwa huyoodutélhkut hukwa'
huninzun, 'uda t'éwhuninzun 'et ndo bulhni, “Nuhwhudisni dzuh sayaz whuts'un,
‘et 'aw sooh'en ghait'ah. 'Et doo chah dzuh sayaz inle t'eh, 'et suteh'ilh. 'Et ih

nuhwhenich'oh nuhtah hukwa lhoodulhukut? 20 Soo ts'ah'un na'a 'un whudusni,
tehtso 'ink'ez 'o 'un chah tube sk'enitehleh, 'et whunts'ih yinkak whudune hontélhnik.

Nuhwheni tube tso tehleh, 'et whunts'ih nuhtso 'i bé hoonaht'i 'i tele. 2! 'Et whuz
na'a ts'eke buyaz whutéleh, 'en k'una'a 'et nddhoont'ah. 'Aw 'et wheghah whudezulh

*
16:10 Sizi Gri 'en chah ts'ah'un 'int'ah, 'et chah bulh t'ewhunoohzeh. t 16:11 Ndi yun k'ut humoodih, 'en
netsudule 'int'ah.

whuch'a nf unli lhih. 'Et buzki whulih teh, yé ndida 'i yunaoodilnah, 'uski yinkak

nenilhti 'et tube héont'i. 22 'Et whuz na'a zeh nuhwheni k'an tso ahli, 'et whunts'ih
nanwhutest'ilh 'ink'ez nuhdzi hdotet'i, 'ink'ez be héonaht'i 'i 'aw nuhghu hayéolhchoot

ghait'ah. 23 'Et dzin t'eh, 'aw hoonliyaz suts'u ka' doohtni ghait'ah. Soo ts'ah'un na'a 'un
whudusni, se'aB4 si soozi bugha hoonliyaz buts'u hukwa' dahni t'eh, ndai buka' dahni,
'i nuhgha {te'alh. 24 K'an whuts'un si soozi bugha 'aw buts'o hukwa' dahni hoolah. 'Et
se'aB4 huboodulhkut, 'et nuhgha whtelts'ulh, 'ink'ez 'et be ts'uhoont'i teht'ilh.

“Ndi yun k'ut humoodih, 'ink'ez be 'ut'en k'ah chah, ts'iyawh buch'a’ nilhde,” ni Sizi
25 “Whutsuh da khunek whe' hoont'ah hooyah be 'in whudusni inle. 'Et whunts'ih
whuz de whélts'ulh, khunek whe' hoont'ah hooyah be ilah 'udutésnilh. Se'aBa 'en
bugha soo ts'et khunek 'i be nuhwhudutésnilh. 26 'Et nedodinzut t'eh, 'aw si ilah se'aB4
nuhwhuba béodolhkut nuhwhudusnih, nuhwhenich'oh si soozi bugha héobudutelhkut.
27 Nuhwheni sk'ehtsi' 'et huwa se'aBa dich'oh nuhk'entsi', 'ink'ez Yak'usda ts'un haya

'et nuhwhuba 'alha 'uhoont'ah, 'et huwa nuhwheni nuhk'entsi'. 28 Se'aB4 'en buts'u
hédya hoh ndi yun k'ut ninfya. 'Aw 'et ndi yun k'ut whuch'a natesdalh 'ink'ez se'aB4

'en buts'u natesdalh,” hubulhni. 2°'Et yugha hoodul'eh 'uhiytlhni, “K'an 'aw 'et ts'et
khunek be nelh yailhtuk, 'aw khunek whe' hoont'ah hooyah be ilah 'udini. 30K'an 'aw
‘et t'ets'oninzun soo ts'iyaintsuk 'et t'éwhininzun 'et huwa 'aw 'o 'un nts'oodélhkut
ghait'ah. Daja nedani, 'et huwa Yak'usda buts'un hainya neba 'alha 'uhoont'ah.” 3! 'Et

Sizi ndo bulhni, “Soo ih nuhwhuba 'alha 'uhoont'ah? 32 Nulh'en whuz de whiidezulh
'aw 'et 'et nioodenzut, ndet 'ilhunah ahli hoh lhch'a dutelhuwus 'ink'ez nuhwhenich'oh
nuhwhutk'una'a 'uteht'ilh. Si chah sich'oh asdli hoh sughu téhdulh, 'et whunts'ih 'aw

sich'oh ilah 'ust'ah, se'aBa 'en sulh 'int'ah 'et huwa. 33 K'an njan 'et hubugha ndi khunek
'i be nohwhulh yélhtuk, daja nuhwhudéni, 'et huwa nedzi be dezghel, 'i 'ooht'e. Ndi
yun k'ut tube nuhwhé'huzoola, 'et whunts'ih héht'ah, ndi yun k'ut humoodih 'ink'ez be
'ut'en k'ah chabh, ts'iyawh buch'a' nulhde 'et huwa.

17

Sizi Gri ndwhulnuk degha nus dezti unli hoh de'aBd yuts'un tenadudli
1Sizi njan 'et ndudani hukw'elh'az, nduk yak'uz yuta'en 'ink'ez 'utni, “AB4, 'aw 'et
sts'o dezulh 'aw 'et whusawhélts'ut. NYe' buba whudélhti, 'et whuz na'a nYe' chah
mba whuddlhti. 2 'Et whuz na'a zeh 'et ndineh hoh yinkak whudune ts'iyawh hubugha
ndoh oot'e, 'et hubugha doni'ai, 'et ndunnah sugha buninla 'ilhuz wheni hiye khiatenalh
'i hubugha ités'alh. 3 'Et ndez na'a ndi 'ilhuz wheni be khuténalh, nyun zeh ts'ah'un

Yak'usda inli, 'ink'ez ndun whuz de hailh'a, Sizi Gri 'en 'int'ah, ndunnah soo hubeni be
t'éhonoozeh, ndi 'ilhuz wheni be khuténalh 'et 'uhoont'ah. 4'Ut'en sugha ni'ai 'i 'aw 'et

lhaddsdla hoh ndi yun k'ut mba whudalhti. 5'AB4, ndi yun k'ut 'uwhuténilh whutsuh
da, ndai nyun bulh hoh da bé whudalti, 'i be k'an doo chah zeh suba whudélhti.

Sizi yugha hoodul'eh huba tenadudli.

6 Ndunnah ndi yun k'ut whudune hubutah sughd buninla, ts'iyannah nyun ye
nehobonelhtan. Nyun hube'ilhdzun hinli hoh si sughd buninla 'ink'ez nghunek hik'tne'
'ust'en. 7 Ndai sugha ninla, 'i ts'iyawh nyun nts'u hainkat 'i 'int'ah. 'Et k'an bubeni
be t'ehoninzun. 8 Ndai khunek 'en huba stl'aida'ai, 'i chah hubutl'aida'ai. Soo cho
hiyilhchoot 'ink'ez hubeni be t'ehoninzun, 'et huwa nyun nts'u haya 'ink'ez nyun whuz

de sutelh'a, 'et chah soo hubeni be t'ehoninzun 'ink'ez huba 'alha 'uhoont'ah. ° Huba
tenadusdli. 'Aw ndi yun k'ut whudune, 'en ilah huba tenadusdli. Ndunnah sugha

buninla, 'en zeh huba tenadusdli, nyun hube'{lhdzun hinli 'et huwa. 19Ndai si se'{lhdzun
unli, 'i nyun nye'{lhdzun 'int'ah, 'ink'ez ndai nyun nye'{lhdzun unli, si se'ilhdzun 'int'ah.
'Ink'ez 'en hubugha 'aw 'et suba whudalti. 11'Aw 'o 'un ndi yun k'ut sida {lah hoh nts'un
usyalh, 'et whunts'ih ndunnah, 'en ndi yun k'ut 'uhint'ah. 'AB4, lubeshi bughoh hoolah
'int'ah, 'ink'ez ndunnah sughd buninla, nyoozi be {lhtus, 'i be huboontun, 'i be nyun si
bulh 'ilho {dudli, whuz na'a didut chah 'ilho hoole. 12 Ndunnah sughd buninla, ndi yun

k'ut 'awhuz hubulh 'dst'ah da, nyoozi be ilhtus, 'i be huboostun 'ink'ez hubughosdle.
'Et 'aw kwuncho yuh whuye', 'en ilah, 'et huwa nts'oh teh bugha 'uk'une'dsduguz inle,
hoh teh whét'en. 13K'an 'aw 'et nts'un téya. 'Et whunts'ih 'awhuz ndi yun k'ut sida hoh
njan 'et howu yalhtuk, 'et soo ts'ah'un na'a ndai be whunelhnik, 'i be hubudzi doobun.
14 Nghunek hubugha ide'ai 'ink'ez ndi yun k'ut whudune hubuts'u hudutnik. Nts'e na'a
si 'aw ndi yun k'ut whudune hubulh 'ust'ah ilah, 'et whuz na'a 'en chah 'aw ndi yun
k'ut whudune hubulh 'uhint'ah ilah. 'Et huwa ndi yun k'ut whudune hubuts'u hudutnik.
15'Aw ndi yun k'ut whuch'a nabdnlelh, 'et ilah nts'u hdkwa' dusni, 'et whunts'ih ntsi', 'en
ch'a soo cho hubughonle, 'et nts'u hikwa' dusni. 16 Nts'e na'a 'aw ndi yun k'ut whudune
hubulh 'uhint'ah ilah, 'et whuz na'a si chah 'aw ndi yun k'ut whudune hubulh 'ust'ah
ilah. 17 Khunek 'alha' 'int'ah 'i nts'u hadélts'ut, 'i be nyunch'oh mba 'udun nibuninle.
Nghunek 'i khunek 'alha 'int'ah 'i 'int'ah. 18 Nts'e na'a nyun ndi yun k'ut whudune
buts'un whesalh'a, 'et whuz na'a 'en ndi yun k'ut whudune buts'un whébalh'a. 19'Ink'ez
'en hubugha si 'udun ni'dunlhuti, 'et whuz na'a 'en chah soo ts'ah'un na'a nyun mba
"'udun nibuninla hoole.

Sizi Gri ts'iyannah ndan huba 'alha 'uhoont'ah 'en huba tenadudli

20 'Aw ndunnah, 'en zeh ilah huba tenadusdli, ndunnah bughunek hubugha si sugha
huba 'alha 'uwhutét'ilh, 'en chah huba tenadusdli. 2! 'Et t'eh soo ts'iyannah 'ilho
'ilhunahuwésdel hoole. 'AB4 nts'e na'a nyun syudinda, 'ink'ez si chah nyuddsda, 'et
whuz na'a zeh neyuh 'uhoot'e. 'Et hoh yinkak whudune soo ts'ah'un na'a huba 'alha
'uhot'e nyun whuz de sutelh'a, 'et huwa. 22 'Ink'ez ndi be dézti sugha ni'ai, 'i 'o 'un
hubugha inf'ai. 'I be nyun si bulh da {dut'ah hoh 'ilho idddli, whuz na'a zeh 'ilho hoole.
23 Si 'en hubuyudusda usdli 'ink'ez nyun si syudinda inli, 'et whuz na'a ndunnah 'ilho
hinli hoh lhahaddootneh. 'Et huwa yinkak whudune soo bubeni be t'éhondzin nyun whuz
de sttelh'a. 'Ink'ez nts'e na'a sk'eintsi', whuz na'a 'en chah hubuk'eintsi'. 24Ndi yun k'ut
'owhuténilh whutsuh da sk'eintsi', 'ink'ez bé dézti 'i sugha ni'ai inle, 'et soo cho ndunnah
huwhute'ilh hukwa' nuszun. 'Et huwa 'aB4 ndunnah sughd buninla, k'an nts'e 'ust'ah 'et
sulh 'dhoot'e hukwa' nuszun. 25'ABa nyun ts'ah'un 'int'ah inli. 'Et yinkak whudune nyun
ngha 'aw soo cho bubeni be t'echanyonizun. 'Et si t'ényuniszun 'ink'ez ndunnah sulh
"it'en chah t'éhoninzun nyun whuz de sitelh'a. 26 'Ink'ez nyun ngha soo cho bubeni be
t'ehondzin hubuzilhtsi. 'Ink'ez nyun ngha 'o 'un chah soo cho t'éhontézin hubutélhtsilh.
'Et huwa ndai be sk'entsi' 'i hubuyuh doo'a, 'ink'ez si chah hubuyuh 'utesdalh.”

18

Sizi 'aw 'et huyilhchoot.

1Sizi ndi khunek be tenadedli hukw'elh'az, yugha hoodul'eh tubulh took'oh wheyaz
Kedron huwhdtni, nyan yahunindel. 'Et haniyeh k'et whuz'ai. 'Et yugha hoodul'eh
tubulh 'et dahunindel. 2'Ink'ez Judas, ndun da ye 'dénket, 'en chah nyo t'éwhuninzun,
Sizi yugha hoodul'eh tubulh lhat 'et 'ilhinahodulh 'et huwa. 3 'Et nAwhulnuk bumoodih
'ink'ez Pharisee teh, ndunnah nehtighan 'ink'ez nélhghel chah, Judas dulh hubutelhudel.
Too dizk'un teh, bé nukwunult'a, 'ink'ez soh cho teh, ts'iyawh hiyelelh. 4 Sizi nts'oh
teh didut bugha ne'whutet'en, soo ts'iyawh t'éwhuninzun, 'et hubududezya 'ink'ez
huboodulhkut, “Ndan kunihta hoh 'aht'en?” hubulhni. 5'Et 'uhiydlhni, “Sizi Nazareth
whut'en, 'en kiiznuta.” 'Et Sizi ndo bualhni, “Si 'en 'ust'ah.” 'Et Judas ye 'dnket, 'en chah
hubutah styin. ¢ Ndet Sizi si 'en 'ust'ah hubtdlhni hoh, ts'iyawh k'ah na'huja 'ink'ez
yun k'ut nahdnkat. 7 'Et doo chah zeh huboodulhkut, “Ndan kunihta hoh 'aht'en?” 'Et

'uhutni, “Sizi Nazareth whut'en, 'en kiiznuta.” 8 'Et Sizi ndo bulhni, “Uda ndun whudani,
si 'en 'ust'ah. 'Et si skundhta t'eh, ndunnah, 'en nahutoodelh hubugha 6onah'aih.”

9 'Et Sizi whutsuh da daja tenadedli inle da, “Sughd buninla 'aw 'ilhunuh whunts'ih

tinta chalhtel,” ni, 'et hoh teh whét'en 'et ndo bulhni. 19 'Et Simon Peter soh cho ut'i,
déhayalhtsus, 'i be ndwhulnuk degha nus dezti be 'ustl'en ye yoonilht'o hoh nalhnih

ts'ih yudzo habe' yalht'o. 'En 'ustl'en boozi Malchus hiyulhni. 11 'Et Sizi Peter ndi

yulhni, “Nyoo soh cho buzus be naintih. 'Alha ilah lah ndi lubot 'aw chatuzésnil se'aBa
stl'ayankai 'i?” 12 'Et lhuhudighan bumoodih 'ink'ez Lizwif nélhghel Sizi hiyilhchoot
'ink'ez hiyulhghel. 13 Soo 'udechoo Annas 'en cho highu hinilhti. 'En Caiaphas 'et
nawhuduzuk huba ndwhulnuk degha nus dezti unli inle, 'ink'ez Annas, 'en buzaz 'int'ah
'et. 14'Et ndun Caiaphas 'en 'utni inle, Lizwif hubugha 'utni hoh ndutni, 'ilhunuh dune
'en ts'iyannah dune ba dazsai t'eh, 'et whutézoo ni inle.

Peter, 'aw Sizi t'einizun ni.

15 Simon Peter 'ink'ez 'ilhunuh yugha hoodul'eh bulh Sizi hiyintiz'az. Ndun 'ilhunuh
yugha hoodul'eh, 'en ndwhulnuk degha nus dezti t'eininzun, 'et 'en Sizi nanistl'oo
bet ydlh dani'az. 16 'Et Peter ndati yoo 'az ts'ih siyin. 'Et ndun Sizi yugha hoodul'eh
'ilhunuh, ndun ndwhulnuk degha nus dezti t'eininzun, 'en 'az teninya 'ink'ez ndati
huwunli yulh yailhtuk hoh Peter chah dainilhti. 17 'Et ndun ts'ekeyaz, ndati huwunli,
'en Peter ndi yulhni, “Nyun chah ih ndun dune yugha hoodul'eh 'ilhunuh inli?” 'Et
Peter, “Awundooh,” yulhni. 18 'Et bulunah 'ustl'en 'ink'ez nélhghel teh whizk'uz 'et
kwun hddulhk'an. Na'danildzilh hoh Peter 'en chah hubutah siyin 'ink'ez na'dunildzilh.
19'Et ndun ndwhulnuk degha nus dezti Sizi yugha hoodul'eh, 'ink'ez hubodulh'eh hukwa
yoodulhkut. 20 'Et Sizi ndi ydlhni, “Soo ts'et gaih 'et ndi yun k'ut whudune hubulh
yalhtuk. 'Ahoolhyez wheni luglez 'ink'ez luglez whucho nts'e Lizwif 'ilhunahuwutdulh,
‘et dune héodulh'eh. 'Aw 'ilhuh whu'iz khunek be yachalhtih. 21 'Ink'ez di ka hukwa
soodulhkut? Daja dusni ndunnah sudants'o, 'en huboodulhkut, soo ts'ah'un t'éhoninzun
daja déni 'et.” 22'Et Sizi njan ndutni hoh, 'ilhunuh nélhghel yuzih siyin, yunen ts'ih
yunézkuk 'ink'ez ndi yulhni, “Ndan na'duninzun hoh 'udini? Ndun ndwhulnuk degha
nus dezti, 'en whuz na'a bulh yailhtuk!” 23 'Et Sizi ndi yalhni, “Dzuh k'una'a yatélhtuk
t'eh, 'et nedini daja dani. 'Et ts'ah'un na'a 'un dusni t'eh, di ka sunénkuk?” 24 'Et Annas
'awhuz Sizi lhughel hoh ndwhulnuk degha nus dezti Caiaphas, 'en ts'un wheyalh'a. 25'Et
Peter 'awhuz tse ba siyin 'ink'ez na'dunildzilh, 'et 'uhiydlhni, “Nyun chah tulih yugha

hoodul'eh hubutah 'ilhunuh inli?” 'Et whuts'oodedlai 'ink'ez, “Awundooh,” hubulhni.
26 'Et ndwhulnuk degha nus dezti be 'ustl'en 'ilhunuh, Peter ndun 'en yudzo hailht'az,

'en bunadun 'int'ah, 'en 'uyulhni, “Nyun chah tulih haniyeh k'et bulh 'int'en hoh
nyunalh'en inle?” 27'Et doo chah zeh Peter whuts'oodedlai hoh soo 'ahoh ligok dune
'udéja.
Sizi, Pilate but nihinilhti

28 'Et Sizi, Caiaphas bukoo tinahinilhti, yun k'ut humoodih, Pilate hiyulhni 'en
bukoo ts'ih whuz whehiyalhti. Bundada tube 'uda 'uhoont'ah 'ink'ez Lizwif 'aw bukoo
dachahidulh. 'Et bukoo dahtinindel t'eh, 'en huba me hoonli.* 'Et ndahdja t'eh, 'aw
njan Hubutus Lhuseya nayut'et'alh, 'aw 'uhoo'alh ghait'ah 'et huwa. 2° 'Et Pilate 'az
buts'un teninya 'ink'ez huboodulhkut, “Ndun dune ndet buk'éwhah'ai hoh 'aht'en?”
30 'Et 'uhiyulhni, “Aw ndun dune tinta cha'it'il t'eh, 'aw nts'uz toolhte ghait'ah.” 31 'Et

Pilate ndo bulhni, “Ulhchoot 'ink'ez nuwhenich'oh nuhwhuba butulhthesde 'i k'una'a
buba nahahyeh!” 'Et ndunnah Lizwif 'uhiyulhni, “Wheni 'aw dune ts'uzoolhghelh negha

chahdot'al.” 32 Njan 'et nduhttni hoh Sizi nts'e na'a datétsah howu yailhtuk inle, hoh
teh ne'hdot'en ka' hutni. 33 'Et Pilate bukoo ts'ih whendja. Sizi yukundwhulh'a 'ink'ez
ndi yalhni, “Nyun ih Lizwif hubudayi cho inli?” 34 'Et Sizi ndi ydlhni, “Nyunch'oh
ih 'et nduninzun, k'us 'uyoon si sugha nyadani?” 35 'Et Pilate 'uytlhni, “Si ih Lizwif
usdli ninzun? Nyunch'oh nyulh dune 'ink'ez ndwhulnuk bumoodih, 'en stl'anyuhalhti!
Ndet hoh tinta' nint'en?” 3¢ 'Et Sizi ndi ydlhni, “Nts'e hubudayi cho usdli 'et 'aw ndi
yun k'ut ilah 'uhoont'ah. '"Et ndi yun k'ut hubudayi cho usdli t'eh, suhunedulh 'aw da
Lizwif tl'achasuhoolhtel wule da. 'Awundooh, hubudayi cho usdli 'aw ndi yun k'ut ilah
'uhoont'ah.” 37 'Et Pilate yoodulhkut, “Et t'eh hubudayi cho inli ho' 'int'ah!” 'Et Sizi
ndi ydlhni, “Nyun 'alha 'udini hubudayi cho usdli. 'Et wheni whuzidli 'et huwa yinkak

18:28 Ndan 'en 'udun yun k'ut whut'en unli, 'aw Lizwif yughu daooya huba cha'héot'ah huninzun.

whudune soo cho hubeni be khunek 'alha 'int'ah 'i t'éhinoozeh 'et ndi yun k'ut nenfya.
Ndunnah khunek 'alha' 'int'ah 'i t'ehuninzun, daja dusni soo cho suhoozélhts'ai.” 38 'Et
Pilate ndi ydlhni, “Di 'int'ah khunek 'alha' 'int'ah 'i?” 'Et ndudéja hukw'elh'az doo
chah zeh Lizwif 'az buts'un tinanja 'ink'ez ndo bulhni, “Aw hoh tinta 'unt'en bugha
nachawhus'all 39 'Et nuhwheni nuwhe'at'en k'ah whuz'ai Nuhtus Lhuséya whutah
'ilhunuh dune buda'de'ai, 'en nuhwhuba bulanadustnih sih. Ndun Lizwif hubudayi cho,
'en ih bula nadutestnih hukwa' nahzun?” 40 'Et soo ts'iyawh sulya hulhtuk hoh 'uhutni,
“Bara}lfbas 'en bula nadintnih, 'aw ndun 'en ilah!” 'Et ndun Barabbas 'en 'undunut'ih
'int'ah.

19

Pilate, Sizi lhdulalhgus be nabe'hidutelhsih ba ‘et nihinilhti.

1'Et hukw'elh'az Pilate Sizi hiyilhchoot 'ink'ez hiyolhtsus, 2 'ink'ez nehughan whus
cho 'awh nahinelhwut, 'i hitsi nehida'ai, 'ink'ez nalhti dulk'un, 'i higha hiwelhnik,
3'ink'ez 'uhiyulhni, “Lizwif hubudayi cho sa cho khona.” 'Ink'ez hinen ts'ih hiyoonukat.
4'Et doo chah zeh Pilate 'az hubuts'un tinanja 'ink'ez ndo bulhni, “Nulh'en, ndun si
'aw hoh tinta 'unt'en bugha nachawhus'al, 'et nuhwhuts'un tinanilhti.” 5 'Et Sizi whus
cho butsi niden'ai 'ink'ez nalhti dulk'un 'i naits'uz hoh tinanja Pilate yunilh'en 'et ndo
bulhni, “Nulh'en, ndun dune!” ¢ Ndwhulnuk bumoodih 'ink'ez nélhghel teh, hitelh'en
ibulh, soo tube cho sulya hulhtuk 'ink'ez, “Lhdulalhgus yundunulht'ah! Lhdulalhgus
yundunulht'ah!” hutni. 'Et Pilate ndo bulhni, “Nuhwhenich'oh ulhchoot 'ink'ez
lhdulalhgus yundunulht'ah! Si 'aw hoh tinta 'unt'en bugha nachawhus'al 'et huwa!”
7 'Et Lizwif 'uhiytlhni, “Nuwheni khunek neba butulhthesde 'i ts'it'i, 'i k'ut 'utni,
dadotsah huba 'uhoont'ah. Lhe'utni Yak'usda buYe' 'ududulhutsi 'et huwa.” 8 'Et Pilate
hubuduzts'ai 'et tube nelhtjoot. ° 'Et doo chah zeh bukoo ts'th dandnja 'ink'ez Sizi
yoodulhkut, “Nts'ez de hainya ho' nint'ah?” yulhni. 'Et Sizi 'aw yulh yachailhtih. 10 'Et
Pilate ndi ydlhni, “Aw ih sulh yadolhtuk ghait'ah? 'Aw ih t'éwhunuzinzun lhdulalhgus
whunyunduntélht'us sughd whunt'ai k'us nla nadutestnih chah sughd whunt'ai?” 11 'Et
Sizi ndi yulhni, “Aw ndus de yak'uz whuts'un ngha chahdot'al t'eh, 'aw sugha ndoh 'ont'e
ghait'ah. 'Et huwa ndun ntl'asalhti, 'en bulubeshi nyun nlubeshi 'o nus 'ulcho.” 12'Et
Pilate yuddzts'ai hoh Sizi yula nadootnih, 'et nahé'alh hukwa '"ét'en. 'Et Lizwif sulya
hulhtuk 'ink'ez 'uhiydlhni, “Ndun dune bula nadantnik t'ah, 'aw hubudayi cho Caesar
buk'entsi' ilah 'int'ah! Ndan hubudayi cho na'dudil'i, 'en hubudayi cho Caesar yuch'a
détni 'int'ah!” 13 'Et Pilate whuduzts'ai hoh kw'usuda yuk'usda hoh dune ba naheyelh, 'i
k'endtl'adida. 'Et Sizi hububut neheydolhtelh ndet Hebrew k'una'a Gabbatha huwhttni,
'i khunek 'utni, Tse Buk'ut Hoonzoo, 'i ni hoh 'utni. 'T k'ut kw'uts'uzda yulh'ai dune ba
naheyelh wheni. 4 Ndet dzin da Hubutus Lhuséya, 'et dzin wheni lhahudutneh, 6:00
bat'en 'uhtnet'oh, 'et Pilate Lizwif ndo bulhni, “Ndun nuhwhubudayi cho nulh'en!”
15'Et whunts'ih sulya hulhtuk 'ink'ez 'uhutni, “Awh 'udini! Lhdulalhgus yundunilht'ah!”
'Et Pilate ndo bulhni, “Nuhwhubudayi cho 'en ih lhdulalhgus k'ehitelhtelh?” 'Et
nawhulnuk bumoodih 'uhutni, “Hubudayi cho Caesar 'aw 'en zeh nehubudayi cho, 'aw
'uyoon nehubudayi cho hoolah!”

Sizi lhdulalhgus k'ehiyilhti.

16 'Aw 'et hodants'o Pilate Sizi lhdulalhgus k'ehtiyolhtelh wheni butl'ayalhti. Hiyil-
hchoot 'ink'ez 'o 'un whenahiyalhti. 17 'Et dulhdulalhgus yudetilh hoh, nts'e da 'Utsin
Ts'un huwhttni, whuz ninya. 'Et Hebrew k'una'a Golgotha huwhtni. 18 'Et Ihdulalhgus
k'ehiyilhti. 'Uyoon nanah chah hiyulh 'ubihinla. 'TThunuh hoh '{lhk'us ts'ih, 'et 'ilhunuh
chah bugha nailhnih ts'ih, 'et Sizi 'en soo buniz 'uhiyinla. 1° 'Et Pilate yuk'ine'uzguz, 'i
butl'ayd'ai lhdulalhgus hiyundunélht'a ka. 'Tk'ut "utni,

Sizi Nazareth Whut'en, Lizwif hubudayi cho 'int'ah.

20 Tube keyah wheghah 'uhiyinla hoh lhdulalhgus k'ehuyilhti 'et huwa, tube lhanah

Lizwif ndi Pilate yuk'dne'uzguz 'i hik'eyailhtuk. 'Ink'ez ndi khunek tawh dédowh

buk'una'a 'uk'une'dsduguz. Hebrew k'una'a, Greek k'una'a, 'ink'ez Latin k'una'a chah.
21 'Et huwa Lizwif nawhulnuk bumoodih Pilate hiyulhni, “Aw ndan Lizwif hubudayi
cho 'int'ah dini hoh ilah 'uk'e'inges. 'Ants'ith njan ndutni dini, si Lizwif hubudayi
cho 'ust'ah.” 22 'Et Pilate ndo bulhni, “Ndai hukw'une'ziguz, 'i nts'e na'a usdla,
'et whuz na'a 'oot'e ka usdla.” 23 'Et ndunnah nehughan, 'en Sizi lhdulalhgus k'ut
whehidunilht'o hukw'elh'az, hinaih hiyilhchoot 'ink'ez dink'i hiyulhtsi hoh'ilhunah
hinli hoh lhtahiyulya. 'Et ndi 'ude k'ut ye usda, 'i 'aw lhundunilkai ilah hoh 'ilho zeh
unli hoh 'ulya. 24'T bugha dich'oh 'ulhédutni, “Ndi 'i 'aw yachazdoolhch'oolh. 'Ants'ih
buka '4ts'oolih, ndan simba buts'itooneh.” 'Et nduhutni hoh Yak'usda bughunek soo
buk'ah teh né'hoot'en 'et 'uhutni. Ndi khunek 'i ndutni inle,

“Sunaih, 'i ts'iyawh lhtahuyulya.

'Et 'ude k'ut be sida, 'i hika 'ainlih.”

'Et soo ndunnah nehughan ne'hdst'en. 25 'Et Sizi bulhdulalhgus soo beghah 'et 'ama
siyin. 'Ama bulhtus chah, 'ink'ez Mary Clopas bu'at chah, 'ink'ez Mary Magdala whut'en
chah. 26Sizi 'ama yunilh'en 'ink'ez 'ilhunuh yugha hoodul'eh, soo degha nus yuk'entsi',
'en chah yughah siyin. 'Et Sizi 'ama ndi yulhni, “Ts'eke, ndun nye' nilh'en.” 27 'Et ndun
yugha hoodul'eh, 'en chah yunilh'en hoh 'uyilhni, “Ndun nyu'ama nilh'en.” Soo 'et
whuts'un ndun yugha hoodul'eh Sizi 'ama bukoo dainilhti.

Lhdulalhgus k'ut Sizi ye khiina 'i yula ditnik.

28 Njan hoh teh ne'whust'en hukw'elh'az Sizi t'éwhuninzun soo ts'iyaintsuk lhaoodjja.
'Et didut bugha Yak'usda bughunek 'uk'une'dsduguz 'i daja ni, 'et ndihoneh 'et huwa,
“Ta'6osde,” ni. 29 'Et nyo 'oosa'yaz mai too ts'ulki' 'i 'et si'ai. 'Et ndi hitabehiyalhnik
'i nyoo mai too huyé téonahiyuz'ai 'ink'ez duchun hyssop hiytlhni, 'i higha fwelh'oo,
'ink'ez hizek ts'ih dibe' hidunintan. 30 'Et ndi mai too ts'ulki' 'i yalhka 'ink'ez 'utni,
“Aw 'et ts'iyaintsuk lhawhddija.” Yuk ninent'ai 'ink'ez ye khiina 'i yula detnik. 3! 'Et
nahulyis dzin huba lhahidutneh, 'ink'ez nats'ulyis dzin whudézti hoh 'uhoont'ah.
Lizwif 'et dzin dune buyust'e 'aw lhdulalhgus k'ut hoolhte hukwa cha'hunizun, 'et

huwa Pilate hiyoodulhkut bukechun k'unuhfyooyuz* 'ink'ez buyust'e nanahiyoolhtelh
‘et hukwa. 32 Nehughan whuz lhghahudindel hoh soo 'udechoo ndunnah nanah Sizi
hiyulh Ihdulalhgus k'ut sulhti, 'en choo bukechun k'unuhiyuzyuz. 33 'Et Sizi highu nindel
hoh 'uda dazsai hinilh'en, 'et 'aw hikechun lhk'uchahayiyus. 34 'Et whunts'ih 'ilhunuh
nehughan sohtuz be yuzih k'ut 'et yazgwut. 'Ahoh 'uskai 'ink'ez tooyaz bulh, 'i buts'u
hayéjul. 35 'Et ndun howu yalhtuk, soo 'alha whunalh'en hoh 'utni. 'Ink'ez daja ni soo

dich'oh t'éwhuninzun hoh 'utni. 'Et huwa nuhwhuba 'alha 'uhot'e. 3¢ 'Et whuz na'a
hoh teh ne'whust'en. 'Et huwa ndai Yak'usda bughunek 'uk'une'dsduguz, 'i k'una'a

lhawhuduja hoh ndutni, “Aw 'ilho buts'un 'i whunts'ih k'uchaitih,” ni. 37 'Et Yak'usda
be dustl'us 'uk'une'asduguz, i k'ut 'udun 'et chah 'utni, “Ndun huytzgwut, hinoolh'en,”
ni.

Sizi whihtyalhti.

38 'Aw 'et hoh teh ne'whust'en hukw'elh'az 'et Joseph, Arimathea whut'en, Pilate
yughu ninya 'ink'ez Sizi buyust'e yéolhchoot hukwa yoodulhkut. 'Et ndun Joseph 'en
chah Sizi yugha hoodul'eh unli, 'et whunts'ih Lizwif hube nuljut 'et whu'iz Pilate 'aw 'et
yugha doni'ai Sizi buyust'e naydolchoot 'ink'ez whusainya 'ink'ez buyust'e yilhchoot.
39'Et Nicodemus, 'en chah yulh whusain'az. 'En 'uja inle soo 'udechoo Sizi hoh det'en hoh
'ilhe 'ulh'ek yughu ninya. Yoo sooltsun, 'i myrrh 'ink'ez aloes bulh lhtadilya 'i hoh 100
pounds bat'en 'uldaz, 'i whusayanla. 40 'Et Sizi buyust'e hiyilhchoot 'ink'ez Lizwif hube
‘ut'en k'ah hukw'una'a, naih dezti lhuyul 'i hiyilhchoot 'ink'ez yoo sooltsun 'i lhtahidénla
'i hik'dnuhiyuzdzai, 'ink'ez Sizi buyust'e higha hiwezduz 'ahitelhtelh wheni. 4! 'Et nyo
ndet da lhdulalhgus ye hidunilht'o, 'et wheghah haniyeh k'et whuz'ai. 'Et k'ahoondit tse
be tsa k'et 'aw whutsuh da dune whuyuchadilhti whuz'ai. 42 'Et tube nilhdukw whuz'ai
‘et Sizi buyust'e 'et 'uhiyalhti, Lizwif 'et dzin lhahddutneh 'uhoont'ah 'et huwa.

*
19:31 'A tsih daootsah.

Sizi ts'un k'ut dinadija.

1 Dimos dzin whutanilhghel 'awhuz tsahdélhgus hoh Mary Magdala whut'en, ts'un
k'uz tezya. Whuz ninya hoh tse cho ts'un k'ut whudadune'ai, 'i 'udun dunez'ai hoh
yutelh'en. 2 'Aw 'et Simon Peter 'ink'ez ndun 'ilhunuh Sizi yugha hoodul'eh k'us
yuk'entsi', 'en bulh, hubughulgai 'ink'ez ndo bulhni, “NeMoodihti buyust'e hiyilhchoot.
'Uts'un whehiyalhti, 'ink'ez 'aw t'éts'onizun nts'e simba whehiyalhti.” 3 'Et Peter 'ink'ez
ndun 'ilhunuh bulh ts'un k'uz ts'ih hutelhgai. 4 Whuz lhgha hudilgai. 'Et ndun 'ilhunuh
'en Peter 'a bughanus lhgha dilgai 'et huwa 'udechoo ts'un k'uz lhgha dilgai. > 'Aw
‘et whuz nilhgai hoh, nyuk 'uja 'ink'ez whiyah whunalh'en. 'Et naih dezti 'i 'et sula
yunalh'en, 'et whunts'ih 'aw dachafyal. ¢ 'Et soo yunelgih hoh Simon Peter whuz
lhadilgai. 'En ts'un k'ut daninya 'ink'ez naih dezti 'i 'et sula yutelh'en. 7'l ndi dzezoh
butsigha waiwesdiduz inle, 'i 'aw naih dezti 'i butuh cha hdolah. Soo cho lhénintan
'ink'ez 'udun 'et sulhchooz. 8 'Et ndun 'ilhunuh yugha hoodul'eh 'udechoo ts'un k'uz
lhadigai, 'en chah daninya. Soo cho whunalh'en 'ink'ez buba 'alha 'uhooja. ° 'Et 'awhuz
soo cho hubeni be t'éhonizun daja ni ndi Yak'usda bughunek 'uk'une'dsduguz 'i k'ut,
Sizi yaidla tah dinddutédalh 'et hubugha. 10'Aw 'et Sizi yugha hoodul'eh bukoo ts'un
whenahet'az.

Sizi, 'en Mary Magdala whut'en, 'en yunalh hainya.

11 'Et whunts'ih Mary 'en ts'un k'ut 'aw 'et nétl'adinda. Yoo 'az ts'ih siyin 'ink'ez
utso. 'Ink'ez utso hoh yuk 'int'ah 'ink'ez ni tse tuz whunilh'en. 12 Khunyaz nanah
lizas soo lhuyul 'i be hiizke, njan hoh hubutelh'en. 'IThunuh 'en yutsi t'ah, 'et 'ilhunuh
chah yuketl'ah ndet Sizi buyust'e ilhte, 'et huzke. 13 'Et hiyoodulhkut, “Ts'eke, di ka
intso?” 'Et ndo bulhni, “SMoodihti 'uts'un whehiyalhti 'ink'ez nts'e simba 'ahiyalhti
'aw t'éwhunuziszun.” 14 'Et ndudéja hukw'elh'az n'un nalhu'a hoh khunyaz Sizi 'et
siyin hoh yutelh'en, 'et whunts'ih 'aw Sizi 'int'ah 'aw nachaydolts'ulh. 15 'Et Sizi ndi
yulhni, “Ts'eke, di ghintso? Ndan kuninta hoh 'int'en?” 'Et Mary 'uninzun haniyeh
k'et huwunli tulih 'ut'en, 'ink'ez ndi ydlhni, “Nyun ilhchoot 'ink'ez 'uts'un wheilhti t'eh,
nts'e ninilhti ndusudéni, 'et t'eh si naoolhiichoot.” 16 'Et Sizi, “Mary,” 'uytlhni. 'Et Mary
'awh nadelhd'a 'ink'ez, “Rabboni!” yulhni ('i khunek nehodulh'eh ni hoh 'utni). 17 'Et
Sizi ndi yulhni, “Aw njan soontun ilah. 'Awhuz nduk se'aBd buts'un nachatuzusdak.

'Et whunts'ih sulhutsinkah hubuts'un naindalh 'ink'ez ndo budini, nduk se'aB4 buts'un
natesdalh. 'En nuhwheni chah nuhwhe'aB4. Si suYak'usda 'ink'ez nuhwheni chah
nuhYak'usda unli.” 18 'Et Mary Magdala whut'en Sizi yugha hoodul'eh hubughu nanja

'ink'ez ndi khunek huba whusanaida'ai, 'ink'ez neMoodihti chah ya'en hdbulhni. 'Et Sizi
daja yudani hukw'e hubulh ndwhulnuk.

Sizi yugha hoodul'eh hubunalh hainya.

19'Et dzin 'et Dimos dzin whutanilhghel whutah 'uhoont'ah, 'et hulhgha zeh, 'et yugha
hoodul'eh 'ilhunahuwésdel. Dulh Lizwif hube hunuljut 'et ndati ts'iyawh dé'denla.
Khunyaz Sizi hubutah siyin hitelh'en. 'Et ndo budlhni, “Soo cho nuhdzi dooghel.” 20 'Et
ndubudani hoh bula chah, 'ink'ez buyust'e k'ut chah hubunalh hahonla. 'Et yugha
hoodul'eh tube cho huhdost'et hubuMoodihti hiya'en 'et. 2! 'Et Sizi doo chah zeh
ndo bulhni, “Soo cho nuhdzi dooghel. Nts'e na'a se'aBa whuz de sutelh'a, 'et whuz
na'a si chah nuhwhutélh'alh.” 22 'Et ndudéja hukw'elh'az hubuk'uz tésjiz 'ink'ez ndo
bulhni, “Ndoni nuhyudéolts'it. 23 Ndunnah bulubeshi huba 'un telhdel, 'en 'uda huba
'un tezkat ho' 'int'ah. 'Ink'ez ndunnah hubulubeshi huba 'un chatuzulhdel 'aw huba
'"un chatikulh ho' 'int'ah.” 24 'Et ndunnah lanezi 'o 'at nanah (12) hubutah 'ilhunuh,
'ut'udanda, Thomas hiyulhni, 'aw hubutah hoolah hoh Sizi bughu ninya. 25 'Et ndunnah
yugha hoodul'eh, 'en Thomas hiyulhni, “NeMoodihti 'en ts'd'en!” 'Et ndo bulhni, “Soo
sich'oh suna be bula lutgloo k'ah whunalh'en, 'ink'ez sulasgek be whune'silhge, 'ink'ez
buyust'e 'et sula be buka nudelhunik, 'et k'an zeh sih suba 'alha 'uhot'e,” ni. 26 'Et

'ilhu whutanilhghel inle hoh, doo chah Sizi yugha hoodul'eh koo tuz ts'ih hudelhts'i
hoh Thomas 'en chah hubutah usda. Ndati duts'o da'de'ai, 'et whunts'ih khunyaz Sizi
hubutah siyin hitelh'en, 'ink'ez ndo bulhni, “Soo cho nuhdzi dooghel.” 27 'Et Thomas
'uyulhni, “Sula nilh'en 'ink'ez nlasgek be suka k'et nudilnih 'ink'ez nla be suzih k'ut
chah nudilnih. 'Et 'o 'un 'aw suts'ooddntlai gunih. Mba 'alha 'uhot'e,” ydlhni. 28 'Et
Thomas ndi yulhni, “SMoodihti 'ink'ez sYak'usda!” 29 'Et Sizi ndi ydalhni, “Thomas, k'an

sa'en, 'et huwa mba 'alha 'uhoont'ah. 'Et whunts'ih ndunnah 'aw chasuhi'il whunts'ih,
'ink'ez huba 'alha 'uhoont'ah, 'en degha nus hoonzoo hubugha whults'ut.” 30 'Et 'o nus

lhat yugha hoodul'eh hubunalh Sizi hooncha tine' 'ust'en 'et whunts'ih 'aw ndi dustl'us
k'ut 'aw buk'echa'iduguz. 31 'Et ndi zeh kw'uné'usduguz, 'i soo cho bugha t'éwhunohzin
'ink'ez nuhwhuba 'alha 'uhot'e, 'alha Sizi 'en Christ, Yak'usda buYe', 'en 'int'ah. 'Et njan
nuhwhuba 'alha 'uhoont'ah hoh 'ilhuz wule be ts'tkhuna, 'i Sizi Gri boozi bugha' téht'ilh.

21

Sizi yugha hoodul'eh lhook ka' hut'en, 'et doo chah hubunalh hainya.
1Njan hoh teh ne'whust'en hukw'elh'az, doo chah Sizi yugha hoodul'eh 'en hubunalh

hafnya. Bun k'ut 'et Tiberias huwhdtni, 'et 'uja.” 'Ink'ez hubunalh hainya hoh njan
tuné'whust'en: 2 Simon Peter, Thomas 'ut'uddnda, Nathanael, 'en keyah Cana huwhtni
Galilee yun k'ut whuz'ai, 'et whut'en, Zebedee buye'kah chah, 'ink'ez 'uyoon nanah Sizi
yugha hoodul'eh chah, 'en ts'iyannah 'ilho hudelhts'i. 3 'Et Simon Peter ndo bulhni,
“Lhook ka' test'ilh.” 'Et ts'iyawh 'uhiyulhni, “Wheni chah nyulh ts'utoodelh.” 'Et 'ahoh
soo ts'iyawh ts'i cho be hdndel. 'Ulh'ek ndihoolhyez hoh te'huzdla, 'et whunts'ih 'aw
cha'hilooh. 4'0m bundada sa hain'ai hoh khunyaz Sizi taba siyin hitelh'en, 'et whunts'ih
ndunnah yugha hoodul'eh 'aw Sizi 'en 'int'ah t'éhonizun. 5 'Et Sizi ndo btlhni, “Suzkeh™
'aw ih cha'dhlooh?” “Hoolah,” hiyulhni. ¢ 'Et doo chah ndo bulhni, “Nuhlhoombil ts'i
bugha nalhnih ts'ih tailhkat, 'et sih be '6ohlooh.” 'Et whuz tahiyalhkat, lhook whuz
lhai huzdlooh k'et, 'aw lhoombil hanahiyoolelh ghait'ah. 7'Et ndun 'ilhunuh Sizi k'us
yuk'entsi', 'en Peter 'uytlhni, “NeMoodihti 'ut'en.” 'Et neMoodihti 'ut'en ni Peter
yuddnts'o hoh soo 'a cho yoo 'az ts'ih ye usda 'i yé nallhah, 'ankw'us 'ust'et 'int'ah inle
‘et, 'ink'ez bun k'ut tooz tallhah, Sizi ts'un teyalh 'et wheni. 8 'Aw taba howu nilhza ilah
'uhut'en, lanezi 'o 'at lanezi (200) negan ghitestnih bat'en 'uwhuldzuh. 'Et ndunnah
yugha hoodul'eh ts'iyaz be handel 'ink'ez lhoombilh lhook tubulh toot hiyégus hoh
yahiyulhdlat. ° Yanahusduki hoh taba kwunyaz dézk'un 'ink'ez lhook buk'ut 'int'ah
'ink'ez lhes chah 'et sa'ai hotelh'en. 10'Et Sizi ndo bilhni, “Nyooz lhook suhlooh 'i bulah
ndéz ahlelh.” 11 'Et Simon Peter ts'i yenya, 'ink'ez lhoombilh taba ydyuzguz. Lhook soo

ncha 'i zeh dezbun, 153 'uneltsuk. Tube lhai 'ink'ez undaz, 'et whunts'ih lhoombilh
'aw k'uchaich'ulh. 12 'Et Sizi ndo bdlhni, “Anih, njan na'aht'alh.” Hiyéntsaz hoh 'aw

'ilhunuh whunts'ih ndan 'int'ah hukwa chahiyoodulhkut, 'uda t'ehoninzun neMoodihti
'en 'int'ah 'et huwa. 13 Sizi 'et nininya, lhes yilhchoot 'ink'ez hubugha ini'ai. 'Et whuz
na'a zeh lhook chah hubugha ininla. 14 'Aw 'et yaidla tah dinadija whuts'un, whulh tat
Sizi yugha hoodul'eh hubunalh hainya. 15 'Aw 'et na'het'al hukw'elh'az, Sizi, Simon
Peter yoodulhkut, “Simon Jonas buye', ndunnah, 'en huba degha nus ih sk'eintsi'?”
'Et Peter ndi yulhni, “A sMoodihti, nyunch'oh t'éwhuninzun nk'esi' 'en usdli.” “Et
t'eh susheepyaz hube 'olh'alh,” yulhni. 16 'Et doo chah zeh whulh nat yoodulhkut,
“Simon Jonas buye', 'usk'eintsi' ih?” 'Et Peter ndi yulhni, “A sMoodihti, nyunch'oh
t'éwhuninzun nk'esi' usdli.” “Et t'eh susheep hubughonle,” ytlhni. 17 'Et doo chah zeh
k'an yoodulhkut, “Simon Jonas buye' 'alha ih sk'entsi' 'en inli?” 'Et Peter tube buba
dzuh suli, Sizi whulh tat yoodulhkut hoh ndi ytulhni, “Sk'entsi' inli ih?” ndi yalhni. 'Et
Peter ndi yudlhni, “SMoodihti, nyunch'oh ts'iyaintsuk t'éwhuninzun. 'Ink'ez nyunch'oh
t'éwhuninzun nk'ensi' 'en usdli.” 'Et doo chah Sizi ndi yulhni, “Susheep hube 'ilh'alh!

* 21:1 Ndi bun K'ut Galilee chah hiyalhni. T 2155 Hoh da hubutah whuz na'a Ink'ehudutsi' bulh yahalhtuk.

18 500 ts'ah'un na'a nyudusni, soo chilh inli da soo cho soo nadint'ih 'ink'ez nts'e hukwa'
ninzun teh ninya inle. 'Et whunts'ih hoonyan sinli t'eh, nla nusnidelnik 'ink'ez 'uyoon
dune nla ye'dinguz, 'i t'az nts'e hukwa cha'ninzun, hoh teh whunts'ih ninyutélhte,”
yulhni. 19 'Et Sizi ndi yulhni hoh nts'e na'a didut datétsah huwa Moodihti yudutélhti,
‘et wheinulhtun hoh 'utni. 'Et ndi dani hukw'elh'az 'et huwa, “Sunanyalh,” yulhni.
20'Et Peter 'awh nadelht'a hoh ndun Sizi k'us ydk'entsi', 'en 'uja 'udek'elh'az na'hdt'alh
yuts'un le'uja 'ink'ez yoodulhkut, “SMoodihti, ndan 'uténilh nye'éotekulh?” 21 Peter
ya'en hoh Sizi ndi yulhni, “SMoodihti, ndun 'en do daténilh?” 22 'Et Sizi ndi yulhni,
“Whusandtesdalh whuts'un 'et khéona hukwa' nuszun t'eh, nyun mba cha'héot'ah. 'Et
nyun sunanyalh.” 23 Ndunnah lhulhutsinkah suli 'et ndi khunek Sizi ye yatelhtuk 'i
ts'iyawh hubutah nidélts'ut, ndun Sizi yuk'entsi' 'aw dachatésa. 'Et whunts'ih Sizi Peter
'aw chadinil ndun 'en 'aw dachatésa. 'Ants'ih yulhni, “Whusanatésdalh whuts'un 'et 'en
khéona hukwa' nuszun t'eh, nyun mba cha'héot'ah?” 24'Et ndun yugha hoodul'eh, ndun
Sizi degha nus yuk'entsi', 'en 'udani njan howu yailhtuk 'ink'ez 'uk'e'dnguz 'ink'ez daja
dani soo 'alha 'uhoont'ah 'et t'éts'oninzun. 25'0 'un chah tube lhat Sizi ne'tust'en. 'Et
hubugha ts'iyawh 'uk'e'dnguz t'eh, dustl'us lhai k'et ndi yun k'ut 'et whunts'ih 'aw soo
cha'hoolcho wule t'ah 'et telalh wheni ntszun. 'Et ndoh honeh.

Whel'a 'En Hubube 'Ut'en K'ah

Luke, ndun Theophilus dahooja yulhni

1Sulh dune Theophilus, dahooja. 'Udechoo khunek 'uk'une'asduguz, 'i 'uk'une'ziguz,
'i Sizi nts'oh tune'lst'en 'ink'ez nehodulh'eh 'et hubugha ndet bube 'ut'en whe'
yudilh'en, 2 'ink'ez ndet dzin nduk yak'uz whendja 'et whuts'un. 'Et nduk yak'uz
nateltelh whutsuh, ndunnah dune whel'a 'en hubulhtsi, 'en Ndoni bugha huba nahezya.
3 Sizi dazsai hukw'élh'az dit lanezi (40) dzin ndoohoolyez lhat hoh hubunalhts'et nusiya,
‘et whuz na'a 'alha khuna 'aw whuts'u hoodédlai ghait'ah. Hinilh'en 'ink'ez Yak'usda
dune k'ine' bul'en hubugha hubulh yalhtuk.

Ndoni buts'uh yoosdzi
4'Et 'ilhoh hudelhts'i, Sizi khinek bughu nini'ai hoh ndo bulhni, “Jerusalem huwu
toohdelh gunih! Se'aBa ye nuhwhuts'un ndhezya, 'i huba oolh'i. Ndai nuhgha tet'alh,
'i bugha '"in whudusni inle. > John dune too be 'ulh'en, 'en too, 'i be too be' 'un

whulh'en inle, 'et whunts'ih 'aw lhadzin ilah inle t'eh, 'et whusawhutelts'ulh, se'aBa
'en Ndoni nuhts'uh tl'aidute'alh 'ink'ez nuhyudutelts'ulh. 'Et whuz na'a too bé' 'un

whutelilh,” hubtlhni. ¢ 'Et whel'a 'en Sizi teh 'ilhunahuwésdel hoh 'et Sizi hiyoodulhkut,
“NeMoodihti, 'aw 'et ih whusahénzut Israel hubuts'uh hainzut doo chah zeh 'uyoon yun

k'ut whut'en bumoodih nahutedleh?” 7 'Et Sizi ndo balhni, “Nts'oh t'eh 'uwhuténilh, 'aw
nuhwheni nt'eoonohzin huba cha'hdot'ah. Se'aB4, 'en zeh nt'eooninzun. 8 'Et whunts'ih
Ndoni nuhyudélts'ut t'eh, soo nuhdzi ulhtus hoh Jerusalem 'et si suba dune whunulhtun

tehle, Judea yun k'ut nduhdolcho, Samaria yun k'ut, 'ink'ez ndi yun k'ut nduhéolcho
chah,” hubulhni.
Sizi Gri yak'uz whendja

9 'Et ndi yughu yailhtuk hoh, 'aw 'et nduk yak'uz whendja. 'Aw 'et hinilh'en hoh,
kw'us yuh ts'ih hoolah suli. 10'Et 'awhuz nduk yak'uz ts'ih hika ités'en hoh khunyaz
nanah dune lheyul 'i be dune hinli hubuzih hube héodiltsai. 11 “Galilee whut'en, di ka 'et
nudelhdya 'ink'ez nduk yaz ts'ih whunulh'en? Ndun Sizi nduk yak'uz ts'ih nuhwhughu
whendja k'an nulh'en nduk yak'uz whendja, whuz na'a zeh whusanatedalh,” hubuhttni.

Tenahudutedli huba ‘et 'ilhohowudulh
12 'kt whel'a 'en dzulh Olive hiyulhni, 'i hiye nddidel hoh Jerusalem ts'ih lhgha

hudindel keyah whuts'un dzuh nilhdza "uhoont'ah. 13 Jerusalem ts'ih lhgha hudindel
hoh, 'ahoh nduk koo huwhut'i dandhundel. Peter, John, James 'ink'ez Andrew, Philip
'ink'ez Thomas, Bartholomew 'ink'ez Matthew, James Alphaeus buye', Simon Lizwif
ba huwu dadodit'ah, 'ink'ez Judas James buye', 'en 'et koo hudelhts'i. 14 'Ahoolhyez

'ilhunahuwudulh tenahudutedli hukwa. Ts'ekoo bulh chah, Sizi bulhutsinkah, 'ink'ez
Mary be'ama chah, ts'iyawh tenahududli.

Judas yuk'enddeja

15 'Et hoh da dzin yugha hodil'e 'ilhohuwezdel ('ilho 120 'uhut'en dune). 'En hubutah
Peter hubulh yatélhtuk ka didinya, 1¢ 'ink'ez ndo bulhni, “Sulhutsinkah ndi Yak'usda
bughunek 'uk'une'tsduguz, 'i 'et lhadodoneh huba' hoont'ah. Ndet David hé'en Ndoni
'en bugha Judas datenilh 'et yughu yalhtuk. Judas 'en hobunelhtan hoh, hoh da Lizwif
Sizi hiyilhchoot inle. 17 'En chah nelh 'éot'en ka 'utuhailhti inle. 'Et huwa Judas wheni
k'una'a en chah whel'a inle.” 18 (Ndi sooneya Judas bugha inenkat tinta' 'ant'en 'et
huwa 'i be yun lhadint'ah, 'i ye'onket. 'Et Judas nadelduz 'ink'ez buyust'e ndulhcho hoh
bé buydh hawheltal. 19 Jerusalem whut'en ts'iyawh whulh 'Ghudants'o 'et nahahoozi
“Akeldama” huwhutni. 'I khunek, “Uskai Yun” ni hoh 'utni. 20 Peter 'et chah ndutni,
“Yak'usda bughunek 'uk'une'uzguz, 'i k'ut “Shun” hiytalhni, 'i ndutni,
‘Bukoo 'aw dune chahdot'ih hoole.’

'Ink'ez chah ndutni,
‘Bube 'ut'en k'ah 'uyoon yuk'enadéoja.’

21-22 “Et huwa 'uyoon netadoya Sizi Gri dinadija hubugha nela ts'ah'un 'udooni ka.
Ndun dune 'utahéztelhtelh, 'en 'ahoolhyez huba nelh 'ét'en inle, 'en 'uztelilh. 'Udechoo
Sizi neMoodihti nelh tezya da 'et whuts'un, 'et ndet John dune too be 'ulh'en too bé'
yinla da 'ink'ez nduk yak'uz negho whenaja 'et whuts'un.” 23 Hukw'elh'az Peter budani,
'et nanah dune, 'en 'utahadobahalhti. 'IThunuh Joseph 'en Barsabbas hiyuilhni, Justus
chah hiydlhni. 'Et 'ilhunuh chah 'en Matthias hiydlhni. 24'Et tenahududli hoh nduhdtni,
“NeMoodihti nyun ts'iyannah dune budzi yuh téooninzun. 'Et huwa whunénilhtun k'us
ndan 'en neba 'utuhailhti. 25Judas tinta' 'ant'en hoh nts'e huba 'int'ah ts'ih wheinya, 'et
huwa ndan yuk'enddutedalh, 'en whel'a whunénilhtun ndan simba 'uts'ooleh.” 26 'Et
nahult'ah huboozi tse k'ehanguz 'ink'ez 'un hinduntelhmul, k'us ndan boozi nduk
nadelhts'ut, 'en 'utahaitelhtelh. 'Et nddja hoh Matthias 'en whel'a 'en lanezi 'o 'at
'ilhunuh hinli hoh butaninya.

2

Ndoni ndan huba 'dlha’ hoont'ah, 'en hubuyidelts'ut

1'Et Lizwif budzenis whucho, Pentecost™ huwhtni, whusawhélts'ut hoh ts'iyannah
Sizi huba 'alha' hoont'ah 'ilhunuh bukoo 'ilhuhowezdel. 2 Khunyaz nduk yat'ah
ts'ih 'uhuduzts'ai, 'ants'ih nilhts'i cho delts'ulh li'whutni. 'Ink'ez nyo koo hudelhts'i

nduhdolhcho 'uwhutni. 3 'Ink'ez 'ants'ih kwun li'int'ah, 'i hitelh'en 'ink'ez lhawh
tezkat hoh koo hudelhts'i lhuk'inli hoh hubuk'édinkat. 4 'Et hudelhts'i ts'iyawh Ndoni

hubuyidelts'ut 'ink'ez khunek whutsuh da t'ehinizun, 'i be yawhehunilhtuk, 'et Ndoni
bugha Goni'ai 'et ndadooni ka. 5 'Aw 'et lhanah Lizwif, Yak'usda hinedulh hinli
Jerusalem hiddelhts'i nilhdza keyah ts'ih hahdndel njan dzenis whucho 'et wheni. ¢ 'Et
keyah whut'en 'ants'ih whudutni 'et 'uhudédnts'o ka, hoh ts'iyawh lhelhts'un keyah
whut'en bughunek be hubulh yawhehuanilhtuk, tube huba hooncha hoh. 7-8 Huba

hooncha k'et lht'ah 'ulhahudutni, “Nts'e na'a 'uwhutét'ilh? Ndunnah Galilee whut'en
lhe'hutni nek'eydhulhtuk wheni nek'una'a hubuzdits'o,” hutni. ° “Wheni Parthia,

Media, 'ink'ez Elam whut'en ts'inli. Mesopotamia whuts'un, Judea 'ink'ez Cappadocia
whut'en chah ts'inli. Pontus whuts'un, 'ink'ez Asia ts'ih hahandel chah ts'inli. 10Phrygia
whuts'un, 'ink'ez Pamphylia whut'en chah ts'inli. 'Et Egypt whuts'un, 'ink'ez Lybia
whunat Cyrene whuzih whut'en chah, bulunah chah Rome ts'ih hats'dndel. 1! 'Tlho
Lizwif 'ink'ez 'udun yun k'ut whut'en, ndan Lizwif ts'ih nalhéya, netah bulunah chah

Crete 'ink'ez Arabia ts'ih hahandel ts'inli. 'Et whunts'ih dahdolcho 'i be Yak'usda
ne'tst'en, 'et nduhdolcho hoh whenich'oh neghunek k'una'a, whuz na'a hubuzdits'o,”

‘uhutni. 12 Bugha hané'nesjoot 'ink'ez 'uhoot'e ts'ih hoolah hoh ts'iyawh lhahéodulkut,
“Dawhutenilh hoh simba 'uwhutni?” lhahudutni. 13 'Et 'uyoon, 'en Sizi huba 'alha'
'int'ah ghu hedloh, “Ndunnah dune yatahunatnai,” ho' hutni hubuhdtni.

Peter, ndunnah Lizwif hubulh ydlhtuk
14 'Et Peter whel'a 'en hubutah didinya 'ink'ez 'ilhohuwezdel hubulh whenduniltul,

“Sulh dune 'ink'ez nuhwheni Jerusalem whut'en chah ts'iyawh soo zélhts'ai, 'et nuh-
whuddosni ddhooja njan 'et hubugha. 1> Ndunnah dune 'aw tachahunitnai nuhwheni
ndundhzun whunts'ih, 'ink'ez k'an ts'iyai dzetniz whutsuh 9:00 'uhunet'oh 'uhoont'ah.
16 Njan dawhut'en, 'et ndun Yak'usda ba nus whunilh'en Joel, 'en huwu yailhtuk hoh
ndutni,
17*Nts'e na'a k'an dune ts'inli 'ustl'e' 'uhéoja t'eh, ni Yak'usda,

'et sih suyeghah si sugha 'en ts'iyannah dune yudutélts'ulh.
Nuhwhuzkehkah nus dadotenilh 'et huwu yahutelhtuk.

Nuhchilhkah chah hubenghun newhilts'uk t'ehontézin.

*
2:1 Njan dzin dakelh k'una'a, Ndoni dzin huwhitni. Hoh da Lizwif budzenis whuti 'i ha'nukat dzin huwhtni.

Nuhduneti 'en chah nahttes hoh t'ehontezeh.
18 'Ink'ez hoh t'eh ndunnah suba 'uhut'en,
dune, 'ink'ez ts'ekoo chah ts'iyawh suyeghah si sugha 'en buye {dutelts'ulh, 'et

huwa 'en chah nus dawhdtenilh huwu yahutelhtuk.
19 Ndukyaz 'ink'ez ndi yun k'ut chah huwa 'ét'en tuné'whutet'en.

'Et 'uskai, 'ink'ez kwun chah,
'ink'ez lhut lhai chah whutéleh.
20 Sa 'i chah tsahdlhgus tele,

'ink'ez 'ulh'ek ooza 'i chah 'uskai tele,
ndet whéwhunujut 'ink'ez whudézti dzin neMoodihti whusatéyalh 'et whutsuh

'uwhuténilh.’
21 'Et ndet whusahénzut, 'et whusawhttelts'ulh ndan neMoodihti hudutejih hits'u

hukwa 'uhutni, 'en hudutejih.”
22 Peter 'et chah ndutni, “Nuhwheni ndun Israel hubuts'uh hahzut, sughunek soo
cho oozelhts'ai, Sizi, 'en Nazareth whut'en, Yak'usda nuhts'itelh'a, 'en Yak'usda bugha
huwa 'ét'en tune'dt'en, 'et hoh whunelhtan njan nuhtah 'uhoot'en 'ink'ez nuhwheni

chah soo cho t'ewhundhzun. 23 Yak'usda naninezut 'ink'ez 'uda t'eooninzun, 'i be
'uda Sizi nuhtl'atéltelh niwhuni'ai. Nuhwheni nuhgha lubeshi 'ulh'en Sizi lhdulalhgus

k'ut whehidunilht'o, 'et whuz na'a sélhghi. 24'Et whunts'ih Yak'usda ninaidilhti. Be
dats'utsaih, 'i yuch'a' nilhde, 'aw 'ilhuz daootsah huba cha'héot'ah 'et huwa. 25'Et 'uda
David yughu yailhtuk inle hoh ndutni,
“'Ahoolhyez neMoodihti sunen ba nulh'en.
Nalhnih ts'ih sunen ba siyin dzuh noszut whuch'a.
26 'Et huwa 'ahoolhyez sudzi héont'i, 'ink'ez whunénik bulh chah yalhtuk,
'ink'ez si 'astl'iyaz yinkak sida.
Datésah t'eh 'aw whenoolhdjut ghait'ah.
27 Naootnilh keyah si suzul 'aw 'et nedolhtelh ghait'ah 'ink'ez ndunnah Yak'usda
be'ildzun, 'en 'aw buyust'e wulhjut ghait'ah.
28 'TThuz khutesnalh, 'et whusunelhtan.

Sulh 'int'ah 'et huwa hoonust'i sutalhtsilh.”
29 Peter 'o 'un chah ndutni, “Sulh dune David netsuh da keyah whuduchun unli,

'en bugha ts'ah'un na'a whunwhunoolhtun hukwa' nuszun. David dazsai 'ink'ez
‘uhiyalhti 'ink'ez buts'un k'ut 'awhuz nezih whuz'ai. 30 'En Yak'usda ba nus whinilh'en
'int'ah 'ink'ez Yak'usda ye ytts'u nahezya t'eininzun. 'Ink'ez Yak'usda whuz na'a yuba
niwhuni'ai ho' yulhni, ‘David buts'uh hainzut, 'en 'ilhudzin David k'una'a bukw'uts'uzda

cho dezti, 'i k'utedalh,” 'en Christ 'int'ah. 3! David nus hé'en hoh Yak'usda daténilh
t'eoonanzin 'et Christ dinadutédalh 'et huwu yailhtuk hoh ndutni,

‘“Yaidla tah 'aw 'et néyoolhtelh ghait'ah, buyust'e chah 'aw wulhjut ghait'ah.’

32 'Et ndun Sizi 'en dazsai hoh Yak'usda nahighilhna inle 'ink'ez wheni bugha
hoodul'eh ts'iyawh khuna hoh ts'a'en 'et huwa. 'Alha nakhitna t'ets'oninzun. 33 Nduk
yak'uz degha nus whudézti, 'et Yak'usda bunalhnih ts'ih natl'aidalhda 'ink'ez nets'a
yoozi, 'i bugha Yak'usda buYe' yutl'ahd'ai. 'Et 'en Ndoni nets'itelh'a 'ink'ez neyudélts'ut.
'Ink'ez 'alha' 'int'ah k'an dzin ndi 'i oozelhts'ai 'ink'ez nulh'en. 34'Aw David yak'uz
nuchaiyal, 'et whunts'ih njan ndutni,

‘Moodihti 'en suMoodihti 'et ndi yulhni,
‘Njan nalhnih ts'ih sughu sinda,

35 ndet nch'a hudetni, 'en hubuch'a' nilhde hukw'élh'az 'et 'ilhuz bumoodih onle.’
36 'Et huwa nuhwheni Israel hubuts'uh hdhzut, ts'ah'un nuhwhudusni, 'alha' ndun
Sizi lhdulalhgus k'ut yundunilt'o, Yak'usda, 'en Moodihti 'ink'ez Christ chah yulhtsi.”

37'Et Peter hidants'o hoh soo ts'ah'un budzi t'aigheznai. 'Et Peter 'ink'ez 'uyoon whel'a
‘en bulh hubuhoodulhkut, “Nelhutsinkah, Peter nedani hubugha daztenilh?” 38 'Et

Peter ndo bulhni, “Ilhunah ahli nuhwhulubeshi whuch'a nuhwhubeni nahadunoohlelh
'ink'ez Sizi Gri boozi bugha too be 'ahneh. 'Et nuhwhulubeshi nuna'doodeh 'ink'ez

Ndoni nuhyuddolts'it. 39 Ndunnah Yak'usda neMoodihti buka' dutenilh, 'ilhunah

ahli hoh Ndoni nuhts't yoozi inle, nuwhuzkeh chah 'ink'ez nilhza yun k'ut whut'en,
'en whunts'ih.” 40 'Et Peter sa hoh hubulh yailhtuk 'ink'ez huba nus whinilht'uk
'ink'ez ndo bulhni, “Ududulhtyis! Ndunnah ntsi' hubuch'a nalhd'ah, 'ink'ez hubulh

dht'en ilah, Yak'usda dzuh nobutelhdeh ho' hoont'ah.” 4! Lhanah huhéont'i hoh
highunek hiyilhchoot 'ink'ez too be' hulya. 3,000 bat'en 'uhint'ah, 'en hubut'aoobuninla.

42 'Ahoolhyez 'ilhuhowudulh, 'ink'ez whel'a 'en hubuhoodulh'eh. Ts'iyawh 'ilho Thulh
'uhut'en. 'Ink'ez 'udek'elh'az hulhgha na'het'al hoh whunahulnih ka lhula'uhut'alh
'ink'ez 'ilho tenahududli.

Nts'e na'a huba 'alha’ hoont'ah yinkak hudelhts'i
43 Whel'a'en huwa 'ét'en tuné'hust'en 'et hoh 'o nus ts'iyannah huba hooncha. 44Huba
'alha' hoont'ah ts'iyawh 'ilho nuhtdelh 'ink'ez hiyit'i, 'i ts'iyawh hiyé lhula'dut'en.
45 'TThunuh yit'i, 'i be '6okuk t'eh, 'i ts'iyannah ndunnah 'en ndai hiye dunidzit, 'en ndi
sooneya hubutuninunih. 46 Lizwif hubuluglez whucho 'et dzin totsuk 'ilhuhowudulh.

Koo 'et 'ilho budzi inzoo 'ink'ez huhdont'i hoh lhula na'hut'alh. 47 'Et ndunnah huba
'alha' hoont'ah Yak'usda ba whudélhti, 'ink'ez Jerusalem whut'en, 'en chah buts'un
hinzoo. Ndunnah hudujih, 'en neMoodihti dzin totsuk 'o nus 'uhuneltsuk hubulhtsi.

3

Peter 'inkez John, 'en dune nuchdsyah 'en soo nd'yinla

1'Et 'ilhudzin Peter 'ink'ez John bulh dzetniz hukw'elh'az, 3:00 bat'en 'uhtinet'oh,
Lizwif hubuluglez whucho ts'ih hutez'az tenahududli nedoninzut 'et wheni. 2 Hukwuti
hoonzoo huwhtni, 'et dune 'en whuzdli whuts'un 'aw nuchésyah, 'en 'et 'usda. Dzin
totsuk whuz nihiyukaih. Ndunnah Lizwif hubuluglez whucho ts'ih tihidulh 'en sooneya
ka hubuts'un détso. 3 'Et Peter 'ink'ez John bulh bukoo ts'ih hitez'az hoh hubutelh'en
'ink'ez hoonliyaz higha éo'alh ka buts'u datso. * Soo cho hinilh'en hoh Peter utni,
“Nenilh'en!” yulhni. 5'Et hubunilh'en hoonli higha te'alh ka hubuts'un tsi hooli. ¢ 'Et
Peter 'uyudlhni, “Aw silver 'ink'ez gold 'i chah chasust'ih, 'et whunts'ih ndai 'ust'i, 'i
ngha tés'alh. Sizi Gri Nazareth whut'en whelhtus 'ink'ez boozi bugha negha whults'ut
huwa didinyih 'ink'ez ninya!” 7 'Ink'ez Peter ndun dune nuchdsyah nalhnih ts'ih yula
ilhchoot 'ink'ez didilhya ibulh buke, bukechunah tubulh hoolhtus nawhusdli. 8 'Ahoh
didillhah 'ink'ez nddinya. 'Et Lizwif hubuluglez whucho ts'ih hubulh tez'az. Nuya hoh
nduk tallhuk chah 'ut'en 'ink'ez Yak'u